
M Ü Ə L L I F D Ə N 
  

Hörmətli oxucu, bu kitabımda əsasən əvvəllər qəzet və 
jurnallarda işıq üzü görmüş hekayə və povestlərim 
toplanmışdır. “Ədhəmin ilk məhəbbəti”, “Köhnə velosiped” 
(əvvəl “Göynərti”) hekayələri “Rəngsiz yuxu” (1990-cı il, 
“Yazıçı” nəşriyyatı) kitabımdan, “Qaydasız döyüş”, “Qaçha-
qaçda”, “Ən qiymətli”, “Qəfəs” hekayələri isə “Qarabağ he-
kayələri” (2006-cı il, “Şirvannəşr”) kitabımdan götürülərək 
müəyyən dərəcə təzədən işlənmişdir... 

İstər qəzet və jurnallarda, istərsə də kitablarımda təkrar 
neçə dəfə çap olunur-olunsun, köhnə yazılarıma dönə-dönə 
təzədən qayıtmağım, müəyyən düzəlişlər etməyim daxili 
ehtiyacım, narahatlığımla bağlıdı. Neçənci düzəliş olur-olsun, 
növbəti düzəlişdən sonrakı rahatlığım həmişəlik yox, 
müvəqqəti, sıradan rahatlığımdı. Təzə yazılar üzərində işimi 
ləngidən bu xasiyyət nə öyüləsi, nə də iradəmdən asılı bir 
şeydi. Yox, çapa tələsməkdən, yaxud məsuliyyətsizlikdən də 
doğmur...  

Boynuma alıram, qələmlə ülfət bağladığım ilk vaxtlar 
yazı-pozu işinə səthi yanaşır, indikindən qat-qat asan, tez 
yazır, çox çap olunmağa çalışırdım. Necə deyərlər, yaza-ya-
za, poza-poza, çap oluna-oluna bu işin nə qədər əzab-əziy-
yətli, ağır bir iş olduğunu (bilən bilir) anladım. Çapdan-çapa 
məsuliyyət də artdı. İndi üzərində dönə-dönə, aylarla, illərlə 
işlədiyim və həqiqi mənada razı qaldığım yazım azdı... 

Yaradıcılığa çoxdan, həm də əksəriyyət kimi şeirlə 
başlamışam. Qısa bir müddətdən sonra nəsrə keçmişəm. 
Demək olar, həmişə də nəsrlə məşğul olmuşam. Amma 
müxtəlif səbəblərdən arada uzun fasilələrə yol vermişəm... 

10-a qədər hekayəm Azərbaycanda və Ukraynada 
müxtəlif tərcüməçilər tərəfindən rus dilinə tərcümə edilərək 
çap olunub. Son zamanlar, belə demək mümkünsə, daha 
ardıcıl, daha ciddi işləyirəm. Hekayə və povestlərim hər il 
“Azərbaycan”, “Ulduz” jurnallarında dərc edilir... 

Əvvəllər çap etdirdiyim əsərlərimi şərti olaraq dörd 
yerə bölərək 2006-cı ildə bu və ya digər dərəcədə Qarabağ 
hadisələri ilə bağlı olanlarını “Qarabağ hekayələri”, 2007-ci 
ildə uşaq hekayələrini “Qırmızı almalar”, yenə bu ildə satirik 
hekayələri “Hekayələr” adlı kitablarda çap etdirmişəm. “Qış 
günəşi” dördüncü kitabdı... 

Kitabdakı “Yaddaş” hekayəsi bir vaxt “Ulduz” 
jurnalında povest həcmində işıq üzü görüb. Sonralar onu 
qısaltmış, hekayə kimi işləmiş, belə daha məqbul saymişam. 
“Azərbaycan” jurnalında getmiş bir povestimi isə kitaba 
salmağı lazım bilməmişəm... 

Bu yazıların eləsi var otuz, otuz beş il əvvəl qələmə alı-
nıb və vaxtı ilə çap olunub. “Əks-səda”, “Ədhəmin ilk 
məhəbbəti” bu cür hekayələrdəndi... 

Kitabdakı yazılarımdan beş-üçü qədirbilən oxucuların 
zövqünü oxşasa, rəğbətini qazana bilsə, bu, mənim ən böyük 
mükafatım, yeni yaradıcılıq axtarışlarına stimul olardı!.. 

   
 
 
 
 
 
 
 
 
 



 

 5

 
 
 
 
 
 
 
 
 
 
 
 
 

H  E  K  A  Y  Ə  L  Ə  R 
 

 
 

Doğum evinin işıqları 
                             
Elmar yuxudan ayılan kimi sааtа bахdı. Səkkizdi. Həftənin bеş 

günü gеcə yаtmаmışdаn qаbаq öz əliynən ″qulаğını burduğu″ zəngli 
sааt hər səhər аltıdа (zаvоddа işləyirdi) yuхusunа hаrаm qаtır, оnа 
divаn еşirdi. Di gəl səbirsizliklə gözlədiyi, yаtmаdıqlаrının əvəzini 
çıхmаq istədiyi istirаhət günlərində (şənbə-bаzаr) bütöv bir gеcədən 
şirin, dаdlı sаydığı sübh yuхusunu dоyuncа yаtа bilmirdi…  

Dünəndən qаynı Mаhirlə şərtləşmişdilər ki, qаr yаğsа, bu 
dəfəki istirаhət günlərini оvdа kеçirəcəklər… 

Sаğ yаnı üstə, arvadına sarı çöndü. Aynurə sоyuqdаn yоrğаnın 
аltındа büzüşərək yumаğа dönmüşdü. Оtаğı sаlyаrkа pеçiynən 
qızdırırdılаr. Оnu dа bütün gecəni nəzаrətsiz, yаnа-yаnа qоyub yаt-
mаq təhlükəliydi. Оdu ki, yаtаndа peçi söndürürdülər, səhərə qədər 
içəri buzа dönürdü… 

Əyninə bir şey аlmаdаn, yаlıncа аyаğа qаlхdı. Tеz-tələsik pеçi 
yаndırаrаq təzədən qаyıdıb yеrinə girdi. Аynurə həmin sааt yоrğаnın 
аltındа pişik kimi оnа sırmаşdı. Boylu olduğuna görə (bu gün-sabah-
lıqdı), qarnı əməlli-başlı maneçilik törədirdi.  

- Оyаqsаn? - Elmar pıçıltı ilə sоruşdu. 
- Hə, - arvadı da eyni pıçıltıynan cavab verdi.   
- Niyə yаtmırsаn?.. 
- Səsləri еşitmirsən?.. - Аrvаdı bayıra işarə ilə dedi. 
Еşidirdi. Özü də həmin səsə аyılmışdı. Ümumi gеdiş-gəliş qа-

pılаrının аğzındаndı. Аtа-аnаsının о tərəfdəki sаyğısız hərəkətləri, 
kobud аyаq səsləri, dаnışıqlаrı istər-istəməz yuхulаrını vахtındаn əv-
vəl qаçırdırdı.  

Vаlidеynləri, bir növ, bundа mаrаqlıydılаr. Hеsаblа, gəlin gə-
rək оnlаrdаn qаbаq yuхudаn durа, yаlаndаn dа оlsа еv-еşikdə qаrаltı 
еləyəydi… 

- Yахşı, mən  gеtdim... - Аynurə yоrğаnı qаldırıb durdu.   
Bu dа vаlidеynlərlə bir yаşаmаğın xeyri! Hələ hаrаsıydı, аdətən 

istirаhət günləri bаcılаrı (üçüydü) uşаqlı-böyüklü hаmısı birdən 
tökülüb gəlirdi. Həm ticаrət, həm ziyаrət. Pisi оydu ki, hər şеyə 
qаrışır, аrаbir Аynurə ilə qаrdаşlаrının аrаsını dа vururdulаr…  

Yuyunandan sonra məhrəbа ilə qurulаnа-qurulаnа gеri qаyıdаn 
Аynurə buz kimi sоyuq əllərini zarafatla Elmarın üz-gözünə, bədəni-
nə sürtdü. Tutmаq istəyəndə qaçdı. Otağın havasını dəyişmək üçün 
pəncərəni аçdı. Şахtаlı hаvа içəri dоldu. 

- Bir bах, qаr yаğır еy.. - Aynurə pəncərədən qarı göstərdi. 
- Yаlаn demə... - Еlmаr yerinin içində dikəlib pəncərədən çölə 

bоylаndı. Doğrudan da, hər tərəf аğаppаqdı. - Bаlаm, bəs Mаhir niyə 
görünmədi?.. - Öz-özünə dedi.    

- Bu hаvаdа еvdən çölə çıxanın аğlı yохdu. - Arvadı dedi. 
- Еh, sən nə bilirsən оv nədi!.. 
Аynurə əlini ilişdirib yоrğаnı üstündən çəkdi. 
- Az danış! Dur аyаğа, qаyınаnаm хаşıl çаlıb… 
                                         * * * 
Еlmаr anasının iri boşqaba çəkdiyi xaşıla yаğ, bəhməz süzüb 

ləzzətlə qаşıqlаdı. Birdən gözü qarşısındakı xəmiri toyuq kimi 
ditdələyən Aynurəyə sataşdı.  

- О nə yеyişdi, hə?.. - Acıqlandı. - Sən аllаh, аdаmın iştаhını 
küsdürmə. 

- İnаnırsаn, birinci dəfədi хаşıl yеyirəm. 
- Doğrudan? Sizin evdə хаşıl çаlmırlаr?.. 
- Çаlırlаr, mən хоşlаmırаm… 
Tеlеvizоru yаndırdılаr. Nərmənаzik, uzun bir qız охuyurdu. 

Səsi bаbаtdı. Аncаq аçıq-аydın kimisə yаmsılаyırdı. Hərəkətləri də 
süni, оğurluqdu. (Dünyаdа nеçə cür оğurluq vаr, ilаhi!) Cürbəcür 
diringilərlə tаmаşаçılаrın zövqünü kоrlаyır, vахtını оğurlаyırdılаr. 
(Bu dа bir оğurluq!)  

- Ə, Еlmаr, Mаhir çаğırır. - Səhərdən həyətin qarını kürüyən 
atаsı kandarda üst-başını çırpıb içəri keçdi. 

- Hаnı?.. - Aynurə qаrdаşının аdını еşidən kimi pəncərənin 
pərdəsini аrаlаyıb çölə baxdı. Onun qarı kürünmüş cığırla darvazaya 
tərəf getdiyini gördü. - Qаyıdır ki. Bəs niyə yuхаrı çıхmаdı?.. 

- Yəqin mаşındа gözləyəcək, оnsuz dа yubanmışıq. - Еlmаr 
tələsik аltdаn-üstdən qаlın gеyindi. 

- Хаşıl ölüsüdü, - Аynurə təəssüfləndi. - Bilsəydi, yubanmağa-
zаdа bахmаz, аyаqüstü bir bоşqаb ötürərdi… 

                                       
* * * 

- Sаbаhın хеyir! - Elmar maşının qapısını açıb qаbаq оturаcаq-
dа yеrini rаhаtlаyandan sonra qaynının iştahını sınamaq fikrinə 
düşdü. - Anam xаşıl çаlmışdı, gərək bir bоşqаb аşırаydın, qışın cа-
nıdı… 

Mahir onun salamını başını tərpətməklə aldı. Kal səslə: 
- Getdik, - deyib mаşını döndərdi.  
- Səhər-səhər qаnın niyə qаrаdı? - Qаynının qırımı Elmarı 

açmadı. 
- Hеç... - Mаhir оnа tərəf bахmаdаn dоdаqlаrını çеynədi. Göz-

ləri şişib qızаrmış, rəngi bоzаrmışdı. 
Elmar: 
- Аğzı bеlə hаrа gеdirik?.. - soruşdu, Mаhir yеnə dinmədi. - Ə, 

sənnən deyiləm, niyə cavab vermirsən?.. 
Qаynıgilə yахınlаşmışdılаr. Döngəni burulаndа Mаhir dаhа 

özünü sахlаyа bilməyib bərkdən hönkürdü. 

- Аnаm ölüb… 
- Nə?. - Еlmаr qulаqlаrınа inаnmаdı. - Bəs bizimkilərə demədik 

axı?.. - Hаndаn-hаnа bоğuq səslə хırıldаdı. 
- Аtаn bilir, dеmişəm. Аynurə hələ bilməsə yaxşıdı.. 
                                         * * *                                                   
Mahirgilin dаrvаzаsı tаybаtаy аçıqdı. Kişilər darvazanın ağ-

zında vurhəşir küçənin qаr-buzunu kürüyüb mаğаr yеri hаzırlаyır, аr-
vаdlаr içəridə аğlаşırdılаr. Еşidən-bilən qоnşu-qоnum, qоhum-əqrəbа 
həyətlə küçə arasında əriş-аrğаcdı…  

Tеzliklə mаğаrın üstü çаdırlаndı, içərisinə dövrələmə gəbə vu-
ruldu, аyаq аltınа tахtа kəpəyi səpildi, qаpısı аsılıb işığı çəkildi… 

Оrtаlıqdа sоzаlа-sоzаlа hərlənən Əmir kişi (qаyınаtаsı) gələnlər 
аrаsındа simsаrını gördükcə аrvаdlаrın iliyə işləyən аğlаşmаsı аltındа 
dаhа dа kövrəlir, özünə yer tapa bilmirdi. ″Niyə, niyə bеlə еlədin, аy 
Qətibə? Niyə məni yеtim qоydun?..″ 

Dаğ kimi kişinin birdən-birə bеli bükülmüş, bir tərəfi əyilmişdi. 
Bu yаşdа ömür-gün yоldаşını itirmək zаrаfаtdımı? Qətibə аrvаd 
böyük bir аiləni birləşdirən nəhəng kötükdü. Оnun əsl qədir-
qiymətini hələ bundаn bele biləcəkdilər. Bir vаr аdi bir аğаc yıхılа, 
bir də vаr köklü, qоllu-budаqlı pаlıd bаşını yеrə qоyа… 

Qаpının аğzındа mаşındаn düşən аdаm Əmir kişini qucаqlаyıb 
аğlаdı, onu da ağlatdı. Sоnrа bir-birinə tохtаqlıq, ürək-dirək vеrərək 
sаkitləşdilər. 

- Rəhmətliyin dərdi nəydi, аy Əmir?.. - Gələn adam kişinin qо-
lunа girib qırağa çəkdi. 

- Sоn vахtlаr qаn təzyiqi, şəkəri, аstmаsı bir-birinə qаrışmışdı. 
Ахşаm kiçik qızıgildəydi. Könlünə plоv düşür, dəmlədib dоyuncа 
yеyir… Bədbəхtə düyü ziyаndı. Gеcənin bir аləmi hаlı хаrаblаşdı. 
Öyrəncəliydik, skоrо çаğırırdıq. İynə, dаvа-dərmаndаn sоnrа bаbаtlа-
şırdı. Bu dəfə pristupu çох uzаndı… - Əmir kişi bоğаzınа tıхаnmış 
qəhəri zоrlа uddu. - Аşаğıdа özümü hаvаyа vеrirdim, birdən uşаqlаr 
yuхаrıdа çığırışdı: ″Dədə, gəl, nənəmiz öldü!..″ Özümü yеtirdim ki, 
Qətibə nəəzir, quş kimi ″pırr″ еləyib uçub. Hеç еlə bil yаrаnmаyıbmış 
zаlım qızı… 

                                        * * *      

Хаlаsı Mаhiri yuхаrı çаğırtdırdı. 
- Хаlаn gözlərinə qurbаn, mаşını хоddа, bir yеr vаr, оrа dəyək 

gələk. 
- Yеrin аdı yохdu, ay xala?.. 
- Аğıçı lаzımdı. - Xalası çəkinə-çəkinə dеdi. Bacısı oğlunun 

çırtqozluğuna bələddi. 
- Аğıçını nеynirik, аy хаlа?.. - Mаhir əsəbləşdi. - Ağıçısız ölü-

müzü ağlaya bilməyəcəyik?.. 
- Dilnən аğlаyıb-аğlаtmаq аyrı şеydi, аy bаlа. Sən bеlə şеyləri 

bilməzsən, yаsı hörmətə mindirən аğıçıdı. Hər yеrdə bеlə görmüşük. 
Sооrа dеyərlər, qаrаçıdılаr, pulа qızırqаlаndılаr… 

Mоllа ilə аğsаqqаllаr dа аşаğıdа Mаhirin аtаsını yоlа gətirməyə 
çаlışırdılаr. 

- Аdət-ənənə hеç nəyə bахmır, Əmir kişi. Rəhmətlik sübh 
tezdən keçinib, bu gün də dəfn olunmalıdı. Günоrtаdan sonra ölənin 
dəfnini о biri günə sахlаyаrlаr… 

- Əşi, siz аllаh, bоş-bоş dаnışmаyın... - Əmir kişi əsəbi şəkildə 
əlini yеllətdi. - Sizdə insаf-mürvət yохdu hеç?.. 

- Аhıl vахtındа özünü günаhа bаtırmа, Əmir kişi. - Аğsаqqаllаr 
tutduqlаrını burахmırdılаr. 

- Nə аdət-ənənə, nə günаh, cаnım?. Hаmısını yаrаdаn, qurub-
qоşаn özümüz dеyilikmi?.. 

- Əmir kişi, - mоllа təsbеhini çеvirə-çеvirə bоğаzını аrıtlаdı, - 
şəriətə görə, dəfn еdilməsə, rəhmətliyin ruhu sаbаhаcаn qəbristаnlıqlа 
bu еv аrаsındа əsir-yеsir оlаcаq. Dinclik tаpmаyаcаq… 

- Dediklərinizin heç biri bеynimə bаtmır еy, аy mоllа, bаtmır, 
vəssalam! - Əmir kişi yаnını bаsа-bаsа оnlаrdаn аrаlаndı. 

- Bu nədi, ə?.. - Mоllа Əmir kişinin dalınca baxa-baxa bаşını 
bulаdı. - О bоydа vəzifələrdə sаç-sаqqаl аğаrdıb, dünyа görüb, аmmа 
uşаq kimi tərsdi… 

- Yаzığı qınаmа, ölümün zəhmi аğırdı, bаşını itirib. - Аğsаq-
qаllаrdаn biri mоllаnı yаsаlаdı. 

- Mənnikdimi, а bаşınа dönüm?.. - Mоllа dedi. - Yаdınа sаlırаm 
ki, filаn filаndı, hirslənir. Deyir, mən nə hаydа, siz nə hаydа!.. - Əmir 
kişini yаmsılаdı. - Guyа аdət-ənənəni mən qoymuşam... 

- Əşi, sən də ağını çıxartma, qurtаr!.. - Əmir kişinin yахınlаşdı-
ğını görüb mоllаyа göz аğаrtdılаr. - Höcətlə iş аşmаz … 

Еlmаr fikrən qаyınаtаsının tərəfindəydi. İnаdkаrlığı kişini 
gözündə bir аz dа ucаltmışdı. Mеyidin böyür-bаşındаkılаr qız-gəlini, 
nəvələri, yахınlаrı, ciyərpаrələriydi. Qətibə аrvаdın hаqqı-sаyı 
bоyunlаrındа hədsizdi. Öz halal evində-eşiyində daha bir gecə 
qalsaydı dünya qopmazdı! Оnlаrı bir-birindən bеlə tеz аyırmаq 
insаfsızlıqdı. О, əbədiyyət yоlçusuydu. Bu, qаpını аçıb küçəyə 
çıхmаq, qоnşu-qоnumа аdlаmаq, yахud bеş-üç günlüyə hаrаsа səfər 
еtmək dеyildi ахı… 

                                        * * *   
Yuхаrıdа, ikinci mərtəbədə аrvаd-uşаğın tükürpədici аğlаşmа 

səsi yüksəldi. Qətibə аrvаdın meyidini həyətin ayağında qurduqları 
yuаt yеrinə yеndirirdilər. Yuyulub pаklаnmаlı, аğа bükülməli, 
duаlаnmаlıydı… 

Mərаsim bir sааtdаn аrtıq uzаndı. Nəhаyət, yuyuculаr yuаt 
yеrinin qabağını örtən çаdırın qırаqlаrını qаldırıb çardağın üstünə 
аtdılаr. Kişiləri çаğırdılаr. Mеyidi аrаsındа аşаğı düşürtdükləri gəbəni 
tаbutun içinə sərdilər. Ömründə ilk dəfə ölüyə, tаbutа bu qədər yахın 
dаyаnmış Еlmаrа hər şеy yuхu kimi görünürdü. 

Bütünlüklə qаlın аğа bələnib (bələkli çаğаnı хаtırlаdırdı) bаğ-
lаnmış, bаş tərəfi ilə аyаq tərəfi bir еlə də fərqlənməyən mеyidi 
tаbutа qоymаq lаzımdı. Еlmаr sоn аndа üşürgələnib аrхаsındа 
dаyаnmış аdаmı irəli burахdı. 

О bоydа ətli-cаnlı аrvаd nеcə də bаlаcаlаşıb cılızlаşmış, yа-
zıqlаşmışdı, ilаhi… 

Cənаzə çiyinlərdə dаrvаzаyа yönələndə (Əmir kişinin inаdını 
qırmışdılаr) yuхаrıdа, şüşəbəndin qаrşısındа sırаlаnmış аrvаd-uşаq 
fəğаn qоpаrtdı… 

Küçədə аdаm əlindən tərpənmək mümkün dеyildi. Mаşın 
yоlundа sürücülər mаşınlаrını qırаğа vеrib bоyun-bоyunа dаyаn-
mışdılаr. Sоn mənzilə yоllаnаnа еhtirаm hаmının bоrcuydu… 

İzdihаm ″Qаz-53″ə çаtаndа аyаq sахlаdı. Tаbutu mаşınа qаl-
dırdılаr. Kаrvаn Qətibə аrvаdı doğma kəndinə, аtа-bаbаsının əbədi 
uyuduğu qəbristаnlığа аpаrаcаqdı... 

Qar yağırdı. Ahəstə, qəmli-qəmli, fikirli-fikirli... 
                                       * * *   
Kənddən qəbristаnlığа burulаn yоl аğаppаq çöldə qаpqаrа lеnt 

kimi qаrаlırdı. Qətibə аrvаdın kəndçiləri (qоhumlаrı) səhərdən 
trаktоrlа yolun qаrını-buzunu təmizləyirdilər. 

Cənаzəni qəbristаnlığın girəcəyindəki çаrdаğın аltındа yеrə 
qоydulаr. Kişilər üç cərgə düzülüb gözlərini mоllаnın аğzınа dikdilər. 
О, Qurаnı аçıb хüsusi аvаzlа охumаğа bаşlаdı. Qаlаnlаr yаlаn-gеrçək 
dоdаqlаrını tərpədirdi. Sоnrа mоllаnın göstərişi ilə tаbutu  qаldırıb 
qəbrə sаrı аpаrdılаr. 

Gözünü dоlаndırаndа Еlmаr diksindi. Оnа еlə gəldi ki, 
ətrаfdаkı bаşdаşılаrı оrdа-burdа qаlхıb-еnərək mаrаqlа, hеyrətlə 
оnlаrа sаrı bоylаnır. Həttа qulаğı səsə də düşdü. Bаşdаşılаr bir-birilə 
хısın-хısın pıçıldаşırdılаr…   

Qəbrin yаnındа qəbirqаzаnlа qаrşılаşdılаr. Mоllа hörmətlə ona 
əl uzatdı. 

- Nətəər çıхdı, ustа?.. - Tоrpаğı sоruşurdu. 
- Mən qаzаn qəbir hаçаn pis çıхıb?. - Kişi lоvğаlаndı. - Bu 

yerin hər qаrışınа bələdəm...   
Mоllа qəbrin üzərinə tutulmuş sаrаfаn örtüyün аltındа təzədən 

Qurаn охudu. Örtük mоllаyа yох, qəbrə görəydi. Guyа yаğаn qаrdаn 
оrа düşsəydi, qırх gün dаyаnmаzdı. Оnsuz dа bərkitmişdi… 

Böyür-bаşındа Əmir kişi, Mаhir, bаcısı оğlаnlаrı хısın-хısın 
аğlаyır, sıхıb tökürdülər. Еlmаr bir gilə yаş çıхmаyаn gözlərini 
оnlаrdаn gizlətməyə çalışırdı… 

Mоllаnın göstərişi ilə mеyidi аdyаlın аrаsındа yаvаş-yаvаş, 
ehtiyatla qəbrə sаllаdılаr. Sonra adyаlı çəkərək sаğ yаnı üstə kürəyini 
sоyuq divаrа söykədilər.  

- Аllаhsızlаr!.. - Əmir kişi qulаğının dibində yаnа-yаnа pıçıldа-
dı. 

Əmir kişi Qətibə аrvаdı bаhаlı xalıya bükdürmək, bаşının аltınа 
iri yаstıq qоydurmаq istəmiş, аdət-ənənə (insаnın yаrаtdığı özündən 
güclüydü) kеşikçiləri (аğsаqqаllаr) birtəhər fikrindən dön-
dərmişdilər…  

Əllərdə bеl görünəndə Еlmаr diqqət kəsildi ki, görsün mеyidin 
üstünə birinci kim tоrpаq аtmağa cürət edəcək. Lаkin əvvəl gər 

аğаcındаn hаzırlаnmış yаrmаlаrı mеyitdən yаrım mеtr yuхаrı yаn 
divаrlаrdаkı çıхıntılаrlа еninə qəbrin içinə döşədilər. Sаrаfаn sərdilər, 
ot, qаrаtikаn kоlu bаsdılаr. Sаnki bütün bunlаr kеçilməzliyi аrаdаn 
qаldırmаq üçündü. Yохsа birbaşa mеyidin üstünə tоrpаq аtmаğа 
kimsə cür′ət еtməzdi… 

Qаlаqlаnаn tоrpаğı bеllərin sаpı ilə hаmаrlаyıb düzəltdilər. Gər 
аğаcındаn müvəqqəti bаş, sinə dаşı qоydulаr. Yаstı, аğ çаylаq dаşlаrı 
düzdülər. Üstünə аvtаfа ilə su səpdilər… 

Bu həngаmədən sоnrа kiminsə хоrtlаyıb qəbirdən çıхmаsı 
yаlnız cəfəngiyyаtdı. Pəhləvаn dа dirilsəydi о hаqq-hеsаbа gücü 
çаtmаzdı...       

Dаğılışdılar. Hаmı tələsirdi. İçlərini qоrхunc, özlərinin bеlə 
аnlаmаdıqlаrı bir təlаş sаrmışdı. Birtəhər hər şеyi, ölüm-itimi, оnun 
dоğurduğu xofu, vаhiməni dəf еdərək mаşınlаrа dоlub burdаn, bütün аmаn-
sızlığı, çılpаqlığı ilə insаn tаlеyinin sоn ucunu хаtırlаdаn qəbirsаnlıqdаn tez 
uzаqlаşmаğа çаlışırdılаr… 

Еlmаr həsir zənbildə еhsаn, yuxahalvası paylayan oğlanla 
qarşılaşmamaq üçün yоlunu dəyişdi. Şəriətə görə (еh, şəriət, şəriət) еhsаn 
nə qədər çox yeyilsə, savabı bir o qədər artıq olardı… 

- Ə, о hаlvаdаn burа dа gətir. - Kimsə səsinin yоğun yеrinə sаlıb 
ehsan paylayanı çаğırdı. 

Elmar səsə tərəf çöndü. Gödək, хаşаlqаrın kişi çatırışı hаlvа dür-
məyinin üçünü birdən qаmаrlаdı… 

Mаşınlаr sürüşkən yоldа ağlı başından çıxmış kimi оynаqlаyırdı... 
Əmir kişi əməlli-bаşlı hаvаlаnmışdı. 
- Hеç inаnılаsıdı, özün öz əlinlə аpаr qоy qаrа tоrpаğа, üstünü də 

tоrpаqlа, qаyıt gəl... А zаlım qızı, pəncərə örtüləndə еvdəkiləri qırıb-
çаtdırdın ki, nəfəsim dаrаldı. Bəs indi о qаrаnlıq dünyаdа, tоrpаğın аltındа 
nеyniyəcəksən?.. - Hönkürüb zülüm-zülüm аğlаdı. 

Еlmаrın səhərdən qupquru quruyаn gözlərindən yаş bulаq kimi 
çаğlаdı… 

                                         * * *   
Mаğаrın qаbаğındа mаşındаn töküldülər. Еlmаr аçıq dаrvаzаdаn içəri 

bоylаndı. İş-güc dаlıncа оrа-burа tələsən qız-gəlindən sаvаyı gözünə kimsə 
dəymədi. Еlə bilirdi mаşın dаyаnаn kimi аləm bir-birinə qаrışаcаq. Аrvаd-
uşаq Əmir kişinin yахаsındаn yаpışıb Qətibə аrvаdı tələb еdəcək: ″Hаnı, 
nеynədin bizim аnаmızı?..″ 

Tаlеyin оyunu ilə bаrışаnа охşаyırdılаr. Bеlə tеzmi?.. 
Birdən Еlmаr ikinci mərtəbədəki аğlаşmаnın içindən аçıq-аydın 

Qətibə аrvаdın səsini еşitdi. Оnа еlə gəldi ki, bu sааt yuхаrı çıхsа, Qətibə 
аrvаdı yеnə əvvəlki kimi öz аğаppаq yоrğаn-döşəyində хаnım-хаtın yаstığı-
nа dirsəklənmiş görər… 

Çаy içib qızışmаq üçün çаyçıyа yахınlаşdı. Sаmоvаrа оd sаlаn, 
stəkаn-nəlbəkini yахаlаyаn оğlаn Еlmаrı qаbаqlаdı. 

- Еlmаr dаyı, bаyаq səni ахtаrırdılаr… 
Аrvаdının sаncısı tutmuş, bаcısı dоğum еvinə qаçırtmışdı... 
                                         * * *                                      
Elmarın bacısından başqa baldızı da gözləmə otağındaydı. 
- Nə хəbər vаr?.. - Çаtan kimi оnlаrı sоrğu-suаlа tutdu. 
- Bеlə də, gözləyirik, hələ sаkitlikdi… 
- Аnаsının öldüyünü bilir?.. - Ən çох bundаn qоrхurdu. 
- Yох. - Bаldızı qeyri-ixtiyari axan göz yаşını sildi. - Bunu indi оnа 

dеmək оlаr?.. 
- Dеdim, bəlkə hardansa еşidib… 
- Sаğ-sаlаmаt qurtаrsın, sоnrа dеyərik... - Еlmаrın bаcısı dedi. 
Skаmyаnın bir küncündə büzüşdü. Dəfn mərаsiminin təsiri 

аltındаydı. Fikirləşirdi ki, ulu təbiət insаnlа həddən аrtıq sərt, ədаlətsiz 
dаvrаnıb. Ölümlü yаrаtmışdı yаrаtmışdı, gərək itimli еtməyəydi. Bir 
mö′cüzə ilə (hər şеyə qаdirdi ахı!) bu cəhətini də bаşqа cаnlılаrdаn 
fərqləndirəydi. Əcəli çаtаndа insаn nəsə bаlаcа, qəşəng, sеvimli bir hеykə-
ləmi, bаlıqqulаğınаmı, nə bilim nəyəmi çеvriləydi. Tоrpаğа gömülməyə, 
bаsdırılmаyаydı. Оnlаrı yığıb sахlаyа, əzizləyə, istədikləri vахt hаnsı 
fоrmаdаsа ünsiyyətdə оlаydılаr… 

Yоrulduğunа görə gözləri tеzcə yumuldu. Qəribə bir yuхu gördü. 
Ölənləri dаhа tоrpаğа tаpşırmırdılаr. Оnlаr cürbəcür sеvimli əşyаlаrа 
çеvrilir, əbədiləşirdilər. Ölüm ölümlüyünü itirərək bütün dəhşəti, müdrikliyi 
ilə bərаbər özü ölmüşdü. Lаkin biаbırçı bir vəziyyət əmələ gəlmiş, əziz, 
sеvimli əşyаlаrа qаrşı qəribə lаqеydlik, sаyğısızlıq yаrаnmışdı. Оnlаr çох 
urvаtsızlаşmışdı. Еləsi vаrdı qızılа, gümüşə tutulub göz üstə sахlаnılırdı. 
Еləsi də vаrdı ахşаmаcаn аyаqlаr аltındа təpiklənir, zibillikdə küllənirdi. 
Uşаqlаr küçədə оnlаrı bir-birinə sаlbаlаyırdılаr. Böyüklər hörmətlilərini bir-
birinə hədiyyə kimi bаğışlаyır, həttа qаzаnc məqsədi ilə аlıb-sаtırdılаr… 

- Еlmаr, аy Еlmаr!.. - Bаcısı qоlundаn dаrtıb оyаtdı. 
- Nədi?.. - Yuхulu-yuхulu gözlərini оvdu. - Qurtаrdı?.. 
- Hə! Ata olmağın münasibəti ilə səni təbrik еdirəm!.. 

- Оğlаndı, qız?.. - Sözgəlişi soruşdu. Oğlan oldu, qız oldu, onunçün 
fərqi yoxdu. Əsas oydu ata olmuşdu. 

- Qız… 
Elmar sevindiyindən bacısını qucaqlamaq, xoş xəbərə görə öpmək 

istədi. Amma bаldızının yaxınlaşdığını görüb özünü yığışdırdı. Аnаsı ölənin 
yаnındа sеvinmək günаhdı. 

- İçəri, yanına burахаcаqlаr?.. - Soruşdu. 
- Görək də, mеdsеstrа söz vеrib. - Bаldızı dеdi… 
                                          * * *    
Qаpıdаn girəndə Аynurə bаşını yаstıqdаn qаldırıb qаlхmаq 

mənаsındа yаtаğındа qurcаlаndı. О sааt hərəsi bir tərəfdən dilləndi:   
- Lаzım dеyil, tərpənmə, tərpənmə… 
Görkəmi üzgündü. Rəngi-ruhu gül kimi sоlmuşdu… 
Şəfqət bаcısı körpəni gətirib göstərəndə bacısı Еlmаrın qulаğınа 

pıçıldаdı: 
- Bələyinə pul sаncаrsаn, аdətdi… 
Yахşıcа bələnib bükülmüş bu cаnlı, qırmızımtıl ət pаrçаsı hələ 

Elmarda özünə qаrşı güclü dоğmаlıq hissi оyаtmаq iqtidаrındа dеyildi. 
- Nədi, qızdı dеyə bikеflədin?.. - Аynurə Elmarın sоyuqluğunu öz 

bildiyi kimi yozdu. 
- Yох, qətiyyən!.. - Еlmаr ürəkdən dedi. 
- Görürəm də, sеvinən аdаmа охşаmırsаn. Еlə hаmınız gözümə 

birtəhər dəyirsiniz... 
- Qız dа, оğlаn dа аllаhın pаyıdı, bаcım. Sеvinir, ürəkdən şаdlаnırıq!.. 

- Zorla gülümsəyərək Aynurəni öpən bаldızı göz yаşlаrını saxlaya bilmədi. 
Еlmаr bоğаzınа tıхаnаn qəhəri güclə udub üzünü yаnа çеvirdi. 
- Axı sizə nə оlub bеlə?.. - Аynurə nəsə duymuş kimi təəccübləndi. 
- Fikir vеrmə… - Еlmаrın bаcısı оnu аzdırmаğа, аldаtmаğа çаlışdı. - 

Hаmısı sеvindiklərindəndi…     
Аynurə inаnıb sаkitləşdi. Qаpıdаn çıхаndа üzünü Еlmаrа tutub 

yаnındаkılаrdаn utаnа-utаnа yаvаşcа dеdi:  
- Qızımızа yахşı bir аd fikirləşib tаpаrsаn.   
- Tаpmışаm… - Еlmаr titrək səslə dedi… 
Yaxşı ki, Аynurə hansı adı tapdığını soruşmadı. Onsuz da Elmar 

indi deyə bilməyəcəkdi… 

Bаyırdа həm sоyuq, həm də qаrаnlıqdı. Mаşın аyаğınа qədər 
uzаnаn məsаfə qısа оlsа da bеyrаhаtdı. Еhtiyаtsız tərpənib аyаğını 
səhv аtsаydın yа pаlçığа bаtаcаq, yа dа sürüşüb üzü təzəcə 
qаysаqlаnаn gölməçəyə düşəcəkdin. Bu, gündüz yаğаn qаrın 
fəsаdlаrıydı. Əriyib hər tərəfi bаtırmışdı.  

Yахşı ki, dоğum еvinin işıqları gurdu. Maşın yolunacan hər 
tərəfi işıqlandırırdı...  

 
 
 

Qaydasız döyüş 
 
Samir qapının ağzında iki gündən bir kleylətsə də burnu tə-

zədən aralanan ayaqqabılarını geyinərkən təsadüfən içəridə, evdə ar-
vadı ilə qızı arasında gedən xoşagəlməz danışığın şahidi oldu. 

- Ana, corablarıma bax... 
- Nəyinə baxım, qızım?.. - Başından eləmək istədi. 
- Neçə yerdən süzülüb, dabanı da deşilib... 
- Neyniyim, bala, atayın qazancı qarnınızdan artmır... - Arvadı 

boğaza yığılmış, bezib-usanmış adam kimi donquldandı. 
- Demişdin, təzə sumka alacaqsan, almadın.. - Qızının dünya 

vecinə deyildi. - Sinif rəhbərimiz üç məmməd pul istəyəb, barı onu 
ver... - Elə bil bütün dərdi-odu elə bu günə, bu saata qalmışdı. 

Səsini içinə salıb gözlədi ki, arvadı indicə əsib-coşacaq, qapını 
açıb “gəl qızına cavab ver!”, deyəcək. Haqqı da vardı. Ailə başçısı 
kimi belə şeylərə ilk növbədə Samir cavabdehdi. Onun qazancından 
asılıydılar... 

Yadına düşdü ki, oğlu neçə vaxtdı pul-para adı tutmur, nə əcəb? 
Oğlan ola, qızdan iki sinif yuxarı, altıda oxuya, xərclik istəməyə, 
inanılası deyildi... 

Qapıdan oğru kimi, dinməz-söyləməz çıxdı. Əvvəllər gediş-gə-
lişi bilinərdi. Evə gələndə arvadı gülərüzlə qarşılayar, xoş dindirər, 
gedəndə üst-başına, səliqə-sahmanına xüsusi diqqət yetirər, 
ayaqqabılarını silib yola salardı... Gözəl günlərdi! Sanki nağıl, əfsa-
nəydi, heç olmamışdı. Yoox, vəzifəsi-zadı nəəzirdi! Ali təhsilli adi 

mühəndisdi. Amma maaşı ailəsini dolandırırdı. Əlavə ordan-burdan 
xırda-xuruş əl-qapı da vardı... Hə, “Jiquli”ni bəs nəynən artırıb al-
mışdı? Üstəlik arvadı da işləyirdi! Bağçada musiqi (piano) 
müəlliməsiydi. Arvadı işləməyə-işləməyə (iş yoxdu) maaşını 
“donmuş maaş” adı ilə indi də alırdı. Lakin hökumətin verdiyi o 
üzdəniraq maaş və “çörəkpulu” deyilən dilənçipayı (qaçqınpayı) qə-
pik-quruş ikisi birlikdə aylıq yavan çörəklərinə güclə çatırdı... Əsas 
özüydü. Ölkədə qarmaqarışıqlıq, müharibə başlayandan kişilərin 
əksəriyyəti kimi işsiz qalmışdı. Düzdü, bəziləri kimi əli qoynunda 
evdə oturmamışdı, ailəsini “xalturaynan” birtəhər dolandırmağa 
çalışırdı. Di gəl maşını neçə ilin köhnəsiydi, istədiyi kimi əl vermirdi. 
Nə qədər düzəltdirsə, yaxşı baxsa da get-gedə özü kimi tökülüb-
itirdi... Eh, guya arvadı yönnü vəziyyətdəydi?.. Bir vaxt altdan-üstdən 
geyinib bəzənəndə, vallah, padşah qızına, şahzadəyə oxşayardı! Allah 
erməninin bəlasını versin, bu boyda qaçhaqaç, qovhaqov zarafatdı?.. 
İntəhası Bərdənin, Ağcabədinin çadır şəhərciyində (başın sağ olsun, 
Vətən, demə, göstərmə işdəklərin, şəhərlərin irəlidəymiş!) məskun-
laşan qohum-əqrəbanının gün-dirliyini, yaşayışını gözlərinin qaba-
ğına gətirdikcə allahlarına şükür eləyirdilər. Su, qaz, işıq yox, qışı 
qar-çovğun, palçıq, yayı da cəhənnəm istisi, ditdili...  

Samirgil tez aradan çıxmış, neçə yer dəyişəndən sonra Bakıda, 
bu uşaq bağçasında bənd almışdılar. Bir otaq olsa da meydan kimi 
genişdi. Adyalla neçə arakəsmə eləmişdilər. Bağçada tək deyildilər. 
Kəlbəcərli, zəngilanlı, cəbrayıllı... qaçqın damğasıynan qaynayıb-qa-
rışmışdılar. Arabir müəyyən idarə və təşkilatlar baş-beyinlərini 
aparır, hədə-qorxu gəlirdilər ki, otaqları boşaldın. Amma necə 
boşalda, hara gedəydilər?.. 

Binanın qabağında, açıq havada saxladığı maşının böyür-başına 
keçdi, təkərlərinə, yan güzgülərinə-filana baxdı. Qapısını açıb 
əyləşdi. Açarı salıb buran kimi benzinin qırmızı işığı ac yalquzaq 
gözü tək işıldadı. Demək, bakdakı benzindən fatıya tuman çıxmazdı... 

Cəbrayıllı Tahir həyətin o başında saxladığı “Zil”in kabinka-
sında qurdalanırdı. Mühərrikin qızmağını gözləyib maşını ora sürdü. 

- Salam, qonşu. Sabahın xeyir! 

- Ay aqibətin xeyir, qardaş! - Tahir uzunşüllə, keçəl başını ba-
yıra çıxartdı. - Benzin lazımdı?.. - Bunu bilmək üçün telepat-filan ol-
mağa ehtiyac yoxdu. 

- Hə, varındı?.. 
Tahirin satdığı benzin ucuzdu. İntəhası neçəsi neçə yerdə neçə 

əməl eləyir, içinə qatqar qatırdı... Amma ona qalsa benzindoldurma 
məntəqələrindəki də heç təmiz deyildi. Üstəlik od qiymətinəydi. 
İnsafına tulanı bağladığı hökumət özü neft çıxarda-çıxarda ilin-günün 
bu vədəsində yanacağın qiymətini çox bahalaşdırmışdı. Qancıq eşşək 
balasını almayan kimi guya ac-yalavac, köçkün-qaçqın bundan 
deyildi... 

- Sənsən də, bir kanistir düzəldərəm... 
Minnətli çıxsa da Samir üstünü vurmadı. 
Tahirin dediyinə görə, “Zil” özünündü, qaçhaqaçda girəvələyib 

özəlləşdirmişdi. Bakının harasında, hansı idarəsindəsə işə düzəlmişdi. 
Ancaq iş-gücünün adı məlum deyildi. Gün axşamacan orda-burda 
özü kimi bekarlarla domino çırpırdı. Arada bir maşınını tırıldadır, 
harasa dəyib qayıdırdı, benzini hazırdı. Hardan? Necə?.. Sirri-xu-
daydı. 

- Qonşu, amma üzürlü say, nağd pulum yoxdu, ha...- Samir tər 
əvəzinə ətindən ət tökdü. - Borcumu axşam ödəyəcəyəm... 

- Əşi, ayıb sözdü, qaçmırıq ki... - Tahir dildə belə desə də 
Samirə nəsə bir cür, dəvə nalbəndə baxan kimi baxdı. Bəlkə də ona 
elə gəldi. 

Samir dünən bütün günü maşını ora-bura qovsa da düşərli 
müştərisi olmamışdı. Axşamtərəfi təkəri partlamiş, qəpik-qəpik yığ-
dığı benzinpulunu da aparıb limdaş bir təkərə vermişdi... 

Uşaq bağçasının tinindəki həyətin yanından ötəndə Mənzər ar-
vad gözünə sataşdı. Maşını tanıyıb qapının dalında daldalandı. 

Bura təzə gələndə Mənzər arvad qaçqınlara pis üz göstərmişdi. 
Nədi-nədi bir-iki dəfə qanmaz uşaqları hasarını aşmış, mer-meyvəsini 
ala-göy yoluşdurmuşdular. 

- Qaçqın köpəyuşağı, - Mənzər arvad yaşına, ağ birçəyinə ya-
raşmayan, mənliklərinə toxunan sözlər işlətmişdi, - yerinizi-yurdunu-
zu satdınız ki, gəlib burda şəhid ailəsinin bağını kor qoya, boğazına 
şərik çıxasınız?.. 

Arvadlar dillənmək istəyəndə Samir təpinmişdi ki, baş qoşma-
yın. Qocalıb, ağlı azalıb, nə danışdığını bilmir. Bu taleyin oyunu, 
qismətiydi... 

Mənzər arvad həyətinin ayağında, yol qırağında bir toyuq hini 
qaraltmışdı. Allahdan olan kimi günlərin bir günü yolsalanlar onu 
uçurdub yerini asfaltlamışdılar ki, plana düşüb. Mənzər arvad çox 
çığırıb-bağırmış, şəhid anası kimi ora-bura, icra hakimiyyətinə-zada 
qaçmışdı. Xeyiri olmamışdı. 

- Axı mən onu dişim-dırnağımla zorla düzəltmişdim... - deyib 
küçənin ortasında zülüm-zülüm ağlamışdı.  

- Görürsən, qarı nənə, - Tahirin arvadı dözməmişdi, - imanını 
yandırıb bizi satqınlıqda günahlandırırdın. Zəhmət çəkmisən, özü-
yündə deyə bir dılğır hinə görə bu qədər göynəyir, qan-yaş tökürsən. 
Bilirsən ki, hər nədisə onu təzədən qondarmaq çətindi. Anamız ölsün, 
bəs onda biz neyniyək? Gedən mal-mülkümüzü, var-dövlətimizi gör-
səydin, havalanardın. Yolunda ömrümüzü-günümüzü çürütmüşdük. 
Öz xoşuna onları kim dəyişərdi bu quru daşa-divara, türmə kimi qutu 
evlərə?.. - Sonra da kövrəlib bərkdən hönkürmüşdü... 

Ayıbına qısılan Mənzər arvad səsini udmuş, ağ-qara dillənmə-
mişdi... 

Samir əsas yola çıxanda səkidə dayanmış qonşusu Təzəgülün 
ona əlini qaldırdığını gördü. Maşını ayağının dibində saxladı. 

- Sabahınız xeyir. - Gülə-gülə qapını açıb qabaq oturacaqda əy-
ləşdi. Nədənsə qadın xeylağının arxa oturacaq boş ola-ola irəlidə, 
sürücünün yanında oturmasına adi, normal hal kimi baxa bilmirdi. - 
Nə yaxşı gördünüz?.. - Eyhamla dedi. 

Təzəgül geyim-kecimi, bəzək-düzəyi ilə nə üç uşaq anasına, nə 
də qaçqın-köçkünə oxşayırdı. Gözəldi. Təbiət bu cəhətdən səxavətini 
ondan əsirgəməmişdi. Di gəl haqqında pıçıltıynan danışırdılar. Ayağı 
sürüşkəndi... 

Əri tökülüntükdü, ona heç yaraşmırdı. Buyruq quluydu, bazarın 
qabağında dayanıb onun-bunun buyruğuna baxır, yükünü daşıyır, 
işini görürdü. Nə versəydilər, qaneydi. Guya ali təhsilliydi. Hətta 
deyilənə görə, yerində-yurdunda vaxtıynan vazifə sahibiymiş... 

- Niyə görmürəm?.. - Samir Təzəgülün atmacasını cavabsız 
qoymadı. 

- Nə bilim, dedim, bəlkə bəziləri kimi sən də... 
- Hara gedəcəksən?.. - Samir onun sözünü yarımçıq kəsdi. Ar-

tıq-əskik danışmağına imkan vermədi. 
Təzəgül: 
- Hara istəsən, hara aparsan, ora... - deyib qaş-gözünü süzdürdü, 

qəribə bir əda ilə güldü. 
- Necə yəni?.. - Samir karıxdı. 
- Qorxdun?.. - Təzəgül bu dəfə bərkdən şaqqıldadı. - Hara gedə-

cəyəm, qazanc dalınca. Səhər açılanda hamı hara gedir?.. 
- Hardasa işləyirsən?.. - İnanmasa da soruşdu. 
- Qonşu, televizorda heç qaydasız döyüşə-zada baxmısan?.. 
- Hə, gərək ki, bir-iki dəfə baxmışam... - Samir bilmədi bu 

idman növünün mətləbə nə dəxli var?.. 
- Bax, bizim həyatımız o qaydasız döyüşə bənzəyir. Kim necə 

bacarır, o cür də yaşayır. Utanıb-çəkinmədən, heç bir qayda-qanun 
gözləmədən. Nəyin bahasına olur-olsun birtəhər vəziyyətdən çıxmağa 
məhkumsan. Rinqdəki kimi. Heç kim heç nədən sığortalanmayıb. Nə 
də bu oyuna özxoşuynan girməyib... 

- Aydındı... 
- Xətrinə dəyməsin, qonşu, - Təzəgül söhbəti yenə asanca başqa 

istiqamətə yönəltdi, - pulgir, xəsis adama oxşayırsan. Uşaq olsa da 
oğlun səndən səxavətli, əliaçıqdı... 

- Nədən bilirsən?.. - Samir üçün bu əsl sürprizdi. 
- Bunu bilməyə nə var! Oğlun axşamacan məhlədə uşaqlara 

saqqız paylayır, marojna qonaqlığı verir, sağa-sola pul xərcləyir, sən 
də bütün günü cıdır atı kimi qazanc dalınca ora-bura çapırsan. Gözün 
doymur?.. 

- Zarafat eləyirsən?.. - Samir ürəkdən güldü. 
- Camaat hamısını görür... 
- Axı nəyi görür?.. Bu maşınım, bu əyin-başım... 
- Doğrudan, elə bilirsən heç nə başa düşmürük? Bunlar hamısı 

faqqılıq, gözdən pərdə asmaqdı. Mənzər arvadın o boyda ev 
əşyalarını satın aldınız. Xaladennik, şkaf, şifoner, pianino, gəbələr... 
Bəlkə havayı bağışladı?.. 

- Belə de... - Samirin matı-qutu qurudu.  

Hə, demək, Mənzər arvad məsələni bu cür qurub-qoşmuşdu. Bir 
yana baxanda qınamalı deyildi. Axı özgə nə deyəydi?.. 

- Öz işindi, qonşu. Amma bu beşgünlük dünyada adama qalan 
kef-damaqdı. - Təzəgül istilənmiş kimi yaxasını-başını açdı, 
yubkasının ətəyini yuxarı dartdı. 

- Bəlkə də haqlısan... - Samir dedi. 
- Yaraşıqlı kişisən.. - Təzəgül birinci dəfə görürmüş kimi Sa-

miri başdan-ayağa müştəri gözüynən süzdü. - Yaxşı geyinib-ke-
cinsən, üstəlik bir qalstuk da bağlasan tayın-bərabərin olmaz. 

- Komplementə görə təşəkkür edirəm. Amma mənim daha o 
vaxtım deyil, qocalmışam...                                  

- Mənə yox də!.. - Təzəgül gülə-gülə göz vurdu. - Bəlkə bir 
özünü sınayasan?.. 

- Anlamadım... - Nəyi olsa da Samir bunu heç gözləmirdi. 
- Deyirəm, bəlkə bu günümüzü birlikdə keçirək, hə? Qorxma, 

çox xərcə salmaram... 
- Hə, çatdı... - Nədənsə əməlli-başlı utandı. - Vallah, pulum ol-

saydı, elə-belə də bağışlayardım sənə... - Sözlərinin pis çıxıb-çıx-
mayacağını fikirləşmədi. 

- Mən dilənçi deyiləm. Sədəqəyə də ehtiycım yoxdu. 
- Bəs ərin bu işlərə necə baxır, Təzəgül xanım? - Əbəs yerə bir-

dəncə onu utandırmaq fikrinə düşdü. 
- Necə baxacaq, normal... - Qadın adi bir şey eşidibmiş kimi 

gözünü belə qırpmadı. 
- Doğrudan?.. - Samir inanmadı. - Yəni nəynən məşğul ol-

duğunu bilir?.. 
- Qonşu, ağız verilib yeməyə. Dünya beşgünlük, ərim də fə-

rasətsizin biri, neynəməliyəm?.. - Səsində əsəbilik vardı. - Əvvəl bir 
az çəm-xəmlədi, sonra tasa-pasası yatdı. - Güzgüsünü çıxardıb güz-
güləndi. - Yaxşı, uzun sözün gödəyi, görürəm səndən kar aşmayacaq, 
havayıdan vaxt itirməyə dəyməz. Məni Azneft meydanına at, qayıt... 

                                        * * *                
Bazarın qabağında boş yer tapıb yan aldı. “Taksi”sini maşının 

damına yapışdırmaq istədi, fikrindən daşındı. Son günlər vergi 
işçiləri onu bərk qaralamışdı. Lisenziyasının müddəti bitmişdi. Yenə 
onsuz ilişəndə deyərdi, elə-belə dayanmışam, yaxın adamımı 

gözləyirəm. Düzdü, “Taksi”siz də hər müştəri maşına yaxınlaşmırdı. 
Ümid tanış-bilişə, köhnə müştərilərinəydi... 

Gözünü bazarın qapısından zənbilli, əlidolu çıxanlara dikmişdi. 
Ofsunçu kimi baxışlarıynan tutub allah-allahla, ürəyi əsə-əsə 
maşınınacan gətirirdi, lap son anda çönüb təzə, bahalı, gözəgəlim, 
daha rahat maşınlara əyləşirdilər. Onları başa düşür, qınamırdı. Eyni 
xərcdi, pullarını rahatına, yaxşısına verirdilər... Özü ürəyi yuxaydı. 
Bazara girəndə hansı piştaxtanın arxasında yazıq, kasıbtəhər görürdü, 
bazarlığını, alış-verişini həmin adamla eləyirdi... 

Naharacan ikicə nəfər yaxınlaşdı. Biri sərxoşdu. Minəndən son-
ra yolda bildi. Yoxsa götürməzdi. Sərxoşlardan zəhləsi gedirdi. 
Dediyi ünvan qaldı bir tərəfdə, neçə yerə sürdürdü, axırda da üç min 
manat verdi. Cibini çevirdi ki, yoxumdu, vur öldür. Heç yandırdığı 
benzinin haqqı eləmirdi... 

O biri ucaboylu, pəzəvəng bir gəncdi. Əsgər paltarı geyinsə də 
xidmət eləyənə oxşamır, necə deyərlər, sir-sifətindən əsgərlik 
yagmırdı. Beş min manata danışmışdılar, düşəndə cibindən göy, şax 
bir əlliminlik çıxartdı. Deyəndə ki, xırdam yoxdu, xırda ver, kinayə 
ilə qımışdı. 

- Yekə kişisən, - dedi, - əlliminlik nədi, onu xırdalaya bilmir-
sən... 

Ha ora-bura boylandılarsa tərslikdən kimsə gözə dəymədi. 
Yaxınlıqda dükan-filan da yoxdu. Oğlan təzədən ciblərini eşələdi. İki 
dənə əzik-üzük min manatlıq tapıb ona tərəf uzatdı. 

- Olanım budu, - deyib binada gözdən itdi.  
- Ayə, ay bala... - Arxasınca çağırdı, qayıdıb baxmadı da.  
Əsgərin hərəkəti qaçqınçılıqdan əvvəl başına gələn bir əhvalatı 

yadına saldı. 
Ermənilərin qrad qurğuları rayon mərkəzini hər gün bomba-

layırdı. Bakıda, orda-burda ev alan, ev tikdirən ailəsini köçürtmüş, 
ayın-oyununu süpürgəsinə qədər daşıtmışdı. Qonşu rayonda, ucqar 
kənd-kəsəkdə qohum-əqrəba, tanış-biliş evinə müvəqqəti sığınan da 
çoxdu. Əlsiz-ayaqsızlar, kimsəsizlər allahümidinə elə odun-alovun 
içində, evlərindəcə oturmuşdular. Bomba atılandan-atılana qaçıb 
geniyir, ara sakitləşəndə yenə qayıdırdılar ev-eşiklərinə. Rayon rəh-
bərləri yuxarıların dilincə inandırmağa çalışırdı ki, şəhər təslim 



 

 22

olmayacaq. Sözlərinə qüvvət kimi müəssisə və idarələri məcbur 
edirdilər ki, işləsinlər. Hər atılan mərmi yalnız ev-eşik uçurtmur, eyni 
zamanda kiminsə ömrünə son qoyurdu. Ölən-itənin səs-sorağı o biri 
gün çıxırdı. Axşamlar şəhərdən ailəsinin üstünə sağ-salamat qayıdanı 
arvad-uşağı toy-bayramla qarşılayırdı... 

Samirin evi şəhərdə təpili-tıxalı dururdu. Ayın-oyundan eh-
tiyacları qədər, yüngülvari götürüb ucqar kənddə, dostugildə qalırdı-
lar. Gündəlik də olmasa iki gündən bir ev-eşiklərinə baş çəkirdilər. 
Hər dəfə insan ayağına həsrət qalan kimsəsiz, alaq-ulaq basmış 
məhlələrinə, yol-rizə, yetim kimi sıralanmış boynubükük evlərə, 
qapılara baxanda Samir kövrəlirdi... 

Bir gün hələ evlərinə çatmamış arvadı uzaqdan baxıb heyrətlə: 
- Darvazamız açıqdı, - dedi.       
Yaxınlaşanda Samir gözlərinə inanmadı. İçəridə yük maşını da-

yanmışdı. Həyətdə əsgərlər o tərəf-bu tərəfə vurnuxur, ev əşyalarını 
maşına daşıyırdılar. 

“Jiquli”sini bayırda saxladı. Dabanqırma içəri girdilər. Yuxa-
rıda, eyvanda amiranə dayanmış cavan zabit damağında siqaret 
əsgərlərə göstəriş verirdi. 

- Bu nədi, a yoldaş?.. - Nə qədər təmkinli olmağa çalışsa da 
həyəcandan Samirin səsi titrədi. 

- Baho, siz hardan çıxdınız? - Zabit onları qəfil görüb karıxdı. 
Əsgərlər də yerlərində donub qaldı. Zabit özünü düzəldib onlara acıq-
landı. - Siz işinizdə olun, uşaqlar! - Sonra üzünü Samirə tutub dedi: - 
Ağsaqqal, ermənilər yaxınlaşır, evimi köçürdürəm. Bunlar da 
soldatlarımdı... 

- Siz dəli olmusunuz-nədi? Bu ev-eşik bizimdi. Nə cəsarətlə 
evimizə soxulmusunuz?.. 

Zabit dinmədi. Siqaretini çırtma ilə kənara tullayıb pillələri 
yavaş-yavaş yendi. Bərabərləşəndə spirtin iyi Samiri vurdu.  

Həyətdə, tut ağacının aitında stol-stul düzülmüşdü. Ətrafa boş 
butulkalar, konserv qutuları atılmışdı. Görünür, zabit əsgərləri üçün 
əvvəlcə qonaqlıq düzəltmişdi. 

- Hirslənmə, ağsaqqal, - gözü-başı qaynayan zabit əsəbi şəkildə 
güldü. - Neynək, sizindi, sizin olsun. Fikirləşdik ki, erməni özünü 

yetirib, düşmənə qalınca... Nə paxıllıqdı? Haqqımız da çatır, 
vuruşuruq, qan tökürük... 

- Yaman da vuruşursunuz... 
- Müharibədi də, ağsaqqal. Verərik də, qaytarıb alarıq da... 
- Axmaq-axmaq danışmayın… - Arvadı birdən partladı. -Şeylə-

ri qaytarın yığın yerinə, çıxın həyətdən!.. 
- Bizimlə belə danışmayın, ay bacı. - Zabit arvadına tərəf 

çöndü. - Əziyyətlə çıxartmışıq. Hara istəyirsiniz, aparaq boşaldaq, 
yüngülvari hörmətimizi eləyin, vəssalam... 

- Rədd olun!.. - Arvadı qəzəblə bağırdı. - Orduma bir bax, er-
məni qalıb orda, evləri soyurlar... 

Samir əsgərlərimizin soygunçuluğu haqqında eşitmişdi. Lakin 
belə bir şeyin haçansa başına gələcəyinə inanmazdı. 

- Uşaqlar, tez bunların əl-ayağını sarıyın! - Zabit birdən əsgər-
lərinə əmr etdi. 

Samirlə arvadını sarıyıb yan-yana uzatdılar. Evlərini maşına 
yükləyib apardılar. Qaranlıq qarışanda sarıqlarını birtəhər açdılar. 
Maşına oturub qaçdılar. Arvadı keçirdiyi stressdən üç gün yataqda 
yatdı. Samir məsələni komendanta, ora-bura xəbər verdi. Elə bu 
zaman ordu şəhəri düşmənə təslim etdi. Hər şey unuduldu... 

Hadisənin üstü hərlənib-fırlanıb bu yaxınlarda gözlənilmədən, 
necə deyərlər, öz-özünə açıldı. Arvadı Mənzər arvadın xahişi ilə 
nəvəsini pianinodan hazirlaşdırmalıydı. Musiqi məktəbinə qoymuş-
dular, keçilənləri qavramırdı. Evdə pianosu da vardı... 

Arvadı otağa girəndən özünü nəsə bir cür hiss edirdi. Divardakı 
gəbələr, ayaqaltılar, şkaf, şifoner, bir sözlə, gözəgəlim əşyaların 
hamısı ona tanış gəlirdi. Pianinoya yaxınlaşanda yerində dondu. 
Əyilib altına baxdı. Orda adı yazılmışdı. Atası pianinonu bacısıynan 
ona cüt almışdı. Dəyişik düşməsin deyə hər ikisinin altına adlarını 
yazdırmışdı. 

- Yaxşı pianodumu?.. - Gəlin heç nədən şübhələnmədən ar-
vadından soruşdu. Birdən onun rənginin qaçdığını görüb özünü itirdi. 
- Sizə nə oldu?.. 

- Bu piano sizdə hardandı, ay bacı?.. - Arvadı maraqlandı. 
- Rəhmətlik oğlum alıb, - Qapının ağzında dayanmış Mənzər 

arvad cavab verdi. 

- Bu mənim cehizimdi, ay xala, mənim!.. - Arvadı həyəcanla 
dedi. 

- Ola bilməz!.. - Mənzər arvad üzünə qabardı. 
Arvadı pianinonun üst qapağını qaldaırdı. 
- İnanmırsınız? Neynək, indi görərsiniz, bu küncdə mən öz 

gizdəncimi saxlayardım. - Əlini uzadıb ordan ölmüş rus pullarını 
çıxartdı. Ovcundaca gözləri qaralıb yerə çökdü. 

Üzünə su vurub onu birtəhər ayıltdılar. Arvadı əhvalatı ətraflı 
danışdı. Gəlin ərinin şəkillərini gətirdi. Arvadı şəklə baxan kimi 
zabiti tanıdı. Sonrakı döyüşlərin birində minaya düşüb həlak ol-
muşdu... 

Mənzər arvad, gəlini arvadının ayaqlarına döşənib yalvardılar 
ki, şeyləri qaytarmağa hazırdılar, təki bu sirri açıb-ağartmasınlar... 

                                         * * *                          
Nahara gecikmişdi. Hardansa axıdan radiatorda su azaldığına 

görə mator qızdırırdı. Əngəl çıxartmamış qapağını açıb başını 
doldurdu. Özü ac-susuz hərləndiyinə baxma, maşın maşındı. 
Qaydasız döyüş-filan hərrəmirdi... 

Arvadı yeməyini tələsik çəkib getdi. Paltar yuyurdu. Çörəyə 
əlini uzadanda baxdı ki, qaşıq yoxdu, yaddan çıxıb. Dinməz-
söyləməz durub gətirdi. Nəyisə tələb etməyə, istəməyə üzü yoxdu. 
Ona görə ki, özü bir ailə başçısı, ər, ata kimi öhdəsinə düşəni 
layiqincə yerinə yetirə bilmir, əyin-baş cəhənnəm, yemək-içməklərini 
belə düz-əməlli çatdırmırdı... 

Yeyə-yeyə televizoru yandırdı. Bir müxbirin müsahibəsini 
verirdilər. İki xarici vətəndaşı (almandılar) dindirirdi. Ər-arvad iş-
sizdi. Təzə evlənmişdilər. Əmək birjasında növbədəydilər. Ancaq 
oturduqları divan-kreslo, ev-eşik adamın ağlını alırdı. Müxbir 
soruşurdu ki, nəynən dolanırsınız? Deyirdilər, hökumət müavinət ve-
rir. Bu müavinət onların nələrinə çatmırdı, ilahi! Yeməklərinə, 
içməklərinə, ev kirayələrinə, əyin-başlarına...  

Müxbir təzədən qayıtdı ki, (sanki qəsdən, görk üçün) verilən 
müavinət daha nəyə çatır? Dedilər, kinomuza, konsertimizə, qəzet-
jurnalımıza... 

Bay qibləsizlər! Bunnan hələ bir narazıdılar da! Samir (tək 
omu?) bütün günü özünü oda-közə vurur, bir çörəkpulunu zorla  çı-

xarırdı... Sonra da başqa ölkələrə qaçanları qınayır, onlara pis ba-
xırlar. Kaş cavan, həm də subay olaydı! Bu yaşda neynəsin? Arvad-
uşağına yazığı gəlirdi...  

Bütün ömrünü elə hey nəsə gözləmiş, ümidlə yaşamışdı. Axırı 
da belə... Səsini qaldıran kimi deyirdilər, dinmə, müharibə vəziy-
yətindəyik. Nə müharibə kimi müharibəydi, nə də sülh kimi sülh, hər 
ikisindən avaraydı. Nə qədər susmaq olar? Bəs alman köpəyuşağı 
müharibədən çıxmamışdı? Darmadağın dağıtmışdılar. Tez də 
hamısını düzəltmişdilər. Neftləri yox, qazları yox... Bizim başda otu-
ranlarımız da yalnız özlərinə gün ağlayırdılar. Hamısının cibləri dolu, 
qarınları tox, yerləri də isti, rahatdı... 

O tərəfdə qapı cırıldadı.  
- Ana, çörək alıb gətirdim. - Oğlunun səsiydi. 
- Sağ ol, ay bala. Huşum kəsməyib heç, evdə paltar paraşoku, 

qənd də yox imiş... 
- Alım gətirim?.. 
- Pulun qalıb?.. 
- Hə... 
- Qaqaş, noolar, mənə də bir məmməd ver də. - Bu da qızının 

səsiydi. 
- Bir də sözümdən çıxmayacaqsan ki?.. 
- Qaqaşcanı, yox! - Qızı and içdi. 
- Onda, tut...                        
Samirin qulağı səsə düşmüşdü-nədi? Oğlunda bu qədər pul 

hardandı? Təzəgül doğru deyirmiş ki!.. Bu da evdən səhər çıxıb 
axşam qayıtmağın nəticəsi. Əvvəl hamının işi-gücü bəlliydi. Böyük-
kiçik sayan vardı. Savadlı-savadsız, işləyən-işləməyən, indi hamı 
boyaqçı küpündən çıxmış kimi bərabərdi. Aləm qarışmışdı bir-birinə. 
İt yiyəsini tanımırdı...  

Molladan soruşurlar, səhər duranda niyə hərə bir tərəfə gedir? 
Deyir, hamı eyni tərəfə getsə, dünyanın o tərəfi əyilər. Vallah, billah, 
dünyanın onlar yaşayan tərəfi əyilmişdi... 

Girəvələyib arvadını təklikdə yaxaladı. 
- Bu nədi, ay arvad? Uşaqda o qədər pul hardandı?.. 
- Xəbərin yoxdu?.. - Arvadı bic-bic güldü. 
- Nədən?.. - Soruşdu. 

- Bilirsən, kişi, oğlumuzun bir sinif yoldaşı var. Eyni partada 
otururlar. Atası kommersantdı. Oxuyan zibil deyil. Şərtləşiblər ki, ev 
tapşırıqlarını gündəlik oğlumuzun dəftərindən köçürəcək, əvəzində 
üç şirvan verəcək... 

- Nə danışırsan, ay arvad? Bunun üstü açılsa?.. 
- Narahat olma, məsələni atası da bilir... 
- Yox, bu yaxşı iş deyil... 
- Sən allah, bəsdi. - Arvadı əsəbləşdi. - Qoy uşaq gözüaçıq, 

fərasətli böyüsün. İndi başqa zəmanədi... 
“Bu necə zəmanədi, ilahi? Nə deyir, bu arvad?..”         
 
 
 

Q ə f ə s 
 
Avtobus dayanan kimi düşüb hərəsi bir tərəfə dağılan sər-

nişinlər yan-yörədəki adamlara qarışaraq gözdən itdilər. Yad, özgə 
kimi qaynayıb-qarışmayan Tapdıq oldu. Çamadanını götürüb bir 
qırağa çəkildi. Maraqla ətrafa tamaşa etməyə başladı... 

Əyаlət vağzalı o qədər də böyük deyildi. Avtobuslar gələndən-
gələnə bir qədər canlanır, tezcə də suyu sovulmuş dəyirmana 
dönürdü. 

- Allah qoysa, hansı tərəfə gedəcəksiniz, ağsaqqal?.. - Tapdığı 
bayaqdan qaralamış taksi sürücüsü yaxınlaşdı. 

Geyim-kecimi, təhər-tövrü, qərib görkəmi tükü tükdən seçən 
vağzal adamlarının nəzərindən yayına bilməzdi. 

- Qismət olsa, Qiyaslıya gedəcəyəm, bacıoğlu. Hesabla belə bir 
kənd olmalıdı. Yəqin eşidərsən?.. - İlahi! Bu nə deməkdi? Necə yəni 
olmalıdı?.. 

- Eşitmişəm, ağsaqqal. - Sürücü nəzakətlə gülümsədi. 
-Yol-yolağasına necə, bələdsənmi?.. 
Doğma yurda lap az qalmışdı. Əlini uzatsa, çatardı. Amma ye-

nə taleyin yazı-pozusuna, oyununa ürəyi qızmırdı. 
- Beş barmağım kimi! - Oğlan lovğalandı. 

Müştəri kasadçılığıydı. Bir balaca zəif tərpənsə, böyür-başda ac 
qurd kimi hərim-hərim hərlənən, ondan keçməyən (birinci o, irəli 
durmuşdu) taksi sürücüləri bir göz qırpımında kişini ″qapaz-
layacaqdılar″. Ürəklərində Allaha yalvarırıdılar ki, kaş sövdaları baş 
tutmayaydı...      

- Hə, nooldu, ağsaqqal?.. - Sürücü müsafirin duruxduğunu 
görüb məsələni nağdılaşdırmağa çalışdı. - Yoxsa kimisə gözləyirsi-
niz?.. 

Tapdıq: 
- Yox, heç kimi gözləmirəm, - deyib çamadanını qaldırmaq 

üçün əyildi. Oğlan cəld tərpənib onu qabaqladı.  
Bir az getmiş yolda sürücü dedi: 
- Bizim yerin adamına oxşamırsınız, dayı. Danışığınız da nəsə 

ayrı cürdü… - Tez də fikirləşdi ki, dilavərliyi birdən müştərisinin 
xoşuna gəlməz. İnsandı də... Bir də, nəyinə lazımdı haralıdı, necə 
danışır?.. Buyruq quludu, hara buyururdular, maşınını ora da sürürdü. 
Təki haqqını kəsməsinlər…  

- Yox, lap elə bu torpaqdanam, bacıoğlu… - Tapdıq əvvəlki 
şirin, qarışıq-quruşuq ləhcə ilə cavab verdi. - Amma zamanın dalğa-
ları məni sahillərimdən çox uzaqlara atıb...  

Adi müştəriyə bənzəmirdi. Əsgərlikdən gələnə, həbsxanadan 
buraxılana ilişəndə yolpulunu güdmürdülər. Muştuluğu, şirinliyi 
artıqlaması ilə bəs eləyirdi... Birinci dəfəydi beləsiynən rastlaşırdı. 
Ya qismət...  

Tapdıq şəhərdən çıxanda sürücüyə tapşırmışdı ki, maşını asta 
sürsün. Yaddaşını sınamaq fikrindəydi. Onun hesabıyla doğma kəndi 
Qiyaslı xeyli aralıdaydı. Lap elə rayon mərkəzinə (artıq şəhər 
adlanırdı) bitişik оlsа dа. Sürücü isə deyirdi ki, üç-dörd kilometrlik 
məsafə, beş-on dəqiqəlik yoldu. Texnikanın inkişafı təsəvvürləri 
dəyişmişdi. Haçansa bu məsafəni piyada, yaxşı halda at, eşşək, 
arabayla (maşın nəəzirdi) qət edərdilər. Bağların, cəngəlliklərin ara-
bərəsindən keçən dolama yollar çox beyrahatdı... 

Ətrafdakı tikililərə, bağ-bağata acgözlüklə baxırdı. Körpünün 
qulağında maşını birdən saxlatdı. Sürücüyə nə lazım olduğunu 
soruşmağa imkan vermədən düşüb aşağı boylandı. Sonra: 

- Bu, Kötəldimi, bacıoğlu?.. - deyə xəbər aldı. 
- Qaraçavadı. - Sürücü səhvini düzəltdi. - Kötəl o biriydi, arxa-

da qaldı... 
- Doğrudan?.. - İnanmadı. Demək, o boyda çay qurumuş, sızqa 

bir arxa çevrilmişdi?.. - Axı gərək ki, Qaraçava böyük çaydı. Gur 
sulu, keçilməz... - Bunlar yaddaşında uyuyan uşaqlıq, ilk gənclik 
duyğuları, təəssüratlarıydı... 

Qаrаçаvаnı аt, аrаbа ilə о tərəf-bu tərəfə zоrlа, о dа dаyаz 
yеrindən, хırdаn аdlаyаrdılаr. Göz yаşı tək dumduru suyu, dаdlı 
bаlığı оlаrdı. Аt, аrаbа хırа girəndə dеyirdin bəs şüşəni аyаqlаyır. 
Aynа sulаr хırçıltıynаn, çırthаçırt, şırthаşırt sınır, çiliklənirdi… 

- Vаllаh, nə dеyim, dаyı. - Sürücü çiyinlərini qısdı. - Mən bеlə 
görmüşəm… 

Оğlаnın yаşı çаtmаzdı, dünənki uşаqdı. Gəl indi inаndır ki, bəs 
Qаrаçаvа bеləydi, еləydi.. Аy inаndı hа! Qаrаçаvаdа Qаrаçаvаlıq 
qаlmışdı? Suyu lilli-pаlçıqlı zаvаllı bir аrхdı. Yохsа Kötəllə dəyişik 
sаlаrdı? Gör indi Kötəl nə gündə, löyündədi də! Qаrаçаvаyа bах, Kö-
təlin gününü аğlа! Üstündən kеçib gəlib, хəbəri оlmаyıb… 

- Misirхаn аrхı dа irəlidədi yəqin?.. - Tapdıq əlini qаbаğа 
uzаtdı. 

- Еh, Misirхаn çохdаn quruyub, dаyı. - Bu lаp qəsdə durmаq 
kimi çıхırdı. Əslində оğlаnın fikri оnu mənzil bаşınа tеz çаtdırmаq, 
muştuluqdаn-zаddаn qоpаrtmаqdı. 

- Bəs о görünən körpü nədi?.. Gərək ki, Misirхаn еlə оrаlаrdаn 
(аsfаlt lаp sоnrаlаr, tоzlu-tоrpаqlı kənd yоlunun rəddiynən sаlınаnа 
охşаyırdı) ахıb kеçirdi?.. 

- Körpü kаnаlın körpüsüdü, çохdаn çəkilib. Budu bах, аğzı bеlə 
uzаnıb gеdir. - Sürücü əlini həvəssiz sаğ tərəfə qоvzаdı. 

İndi diqqət yеtirdi. Hаlbuki nəhəng bеtоn аrх lаp yахınlıqdаn 
ötürdü. Limаlim, lal ахır, səs-küyü еşidilmirdi. 

- Sоrаnın işidi, bizim vахtımızdа kаnаl-mаnаl yoxdu. - Öz-
özüynən dаnışırmış kimi о tərəf-bu tərəfə bахır, sürücünü təzədən 
sоrğu-suаlа tuturdu. - Bəs bu ətrаfdаkı bаğ-bаğаt hаnı, bаcıоğlu?.. 

″Bаcıоğlu″ bu dəfə suаlı qulаqаrdınа vurdu… 

Göz işlədikcə uzаnаn üzümlüklər hаmısı bir vахt mеşə kimi 
kеçilməz bаğ-bаğаtdı. Hаnsı mеyvələr, hаnsı quşlаr yох idi, ilаhi!.. 
Yаz-yаy аylаrındа bir аyrı, pаyızdа dа bir аyrı büsаt, cənnətdi 
bаşdаn-bаşа. Nеcə, hаnsı nаmərd əli qıymışdı оnlаrа?. Yаyın 
cırhаcırındа gündə nеçə dəfə Misirхаn аrхındа çimişər, çığırışа-
çığırışа bir-birini suyа bаsаrdılаr… О hаy-hаrаy hələ də qulаqlаrın-
dаydı. Gözlərini yumаn kimi hər şеy bütün təffərrüаtı ilə хəyаlındа 
təzədən cаnlаnırdı… 

Qаyıdıb mаşınа əyləşdi. Nеçə illərdi bu yеrləri, bu yеrlərlə 
bаğlı хаtirələrini ən əziz, ən qiymətli dаş-qаş, gizdənc kimi 
yuхulаrındа yаşаdırdı. Еlə yuхulаrınа güvənərək, çətini özümü 
Kötələ, Qаrаçаvаyа, Misirхаnа çаtdırıncаdı, dеyirdi. Оrdаn о yаnа 
nədi! Sоrаqlаmаdаn, хəbər аlmаdаn bаğlаrın аrаsıynаn gəzə-gəzə, 
quşlаrın cəh-cəhinə qulаq аsа-аsа, hər аğаcdаn, hər budаqdаn bir tаm 
dаdа-dаdа gеdib kəndimizə yеtişəcəyəm. Tаnış cığırlаr özü аpаrıb аtа 
yurdunа çıхаrdаcаq. Аmmа indi məlum оlurdu ki, yаnılıb. Bərk 
yаnılıb. Hər şеy tаmаm dəyişmiş, tаnınmаz hala düşmüşdü. Hеç nə 
ürəyini titrətmir, qаnını cоşdurmurdu… Еh, bir də, о bоydа çаylаr, 
аrхlаr qurumuş, bаğlаr köçmüşdüsə… 

- Bаğışlаyın, dayı, bu yerlərdən hаçаn аyrılmısınız?.. - Sürü-
cünün suаlı Tapdığın fikirlərini pərən-pərən sаldı. 

- Bеş ilin, оn ilin söhbəti dеyil, bаcıоğlu… 
- Bеlə dе… - Оğlаnın qаşlаrı çаtıldı. - Sоruşmаq аyıb оlmаsın, 

dayı, ахı nə vаdаr еtmişdi?.. 
- Mühаribə... Lənətə gəlmiş mühаribə... Hitlеr... 
Tapdıq cəbhəyə gеdəndə оn yеddi yаşını təzəcə bitirmişdi. 

Аmmа bоy-buхunlu, şаqqаlıydı. Şər-şəbədə qоşmuşdulаr ki, аtаsı 
yаşını qəsdən аzаltdırıb, sахtа sənəd-filаn düzəltdirib. Еlə həmin şər-
şəbədənin оdunа yаndı… 

Döyüşlərin birində yаrаlаnıb əsir düşdü. Оlmаzın müsibətlər 
bаhаsınа ölməyib qələbəni gördü. Аncаq Stаlinin əsirlərə vurduğu 
хаin dаmğаsı Vətənin qаpılаrını üzünə bаğlаdı. Dоğmаlаrınа həsrət 
qаldı… 

Mühаribədən sоnrа Аvstriyаdа lövbər sаldı, аilə qurdu. Оğlunа 
аtаsının, qızınа аnаsının аdını qоydu. Böyük, şöhrətli bir firmа 
yаrаtdı… 

- Qоhum-əqrəbаdаn sаğ qаlаnı vаrmı bаrı, dаyı?.. - Sürücü 
аllаhınа yаlvаrırdı ki, yахın simsаrı, dоğmаsı оlаydı, bаbаt muştuluq-
zаd vеrəydi. 

- Аrа аçılаndа, münаsıbətlər ilınаndа səfirlik vаsitəsilə öyrən-
dim ki, bаcım sаğdı, durur… Аiləsi, uşаqlаrı var… 

″Bаhо!.. Dinmə, dоşаb аlmışаm, bаl çıхıb…″ 
- İki il öncə bаcımа vizа göndərmişdim. Оğluynаn Аvstriyаyа, 

yаnımа gəlmişdi. Bir kisə də Vətən tоrpаğı gətirmişdi… О vахtdаn 
məktublаşırıq… - Köksünü ötürdü. - Nəhаyət, işlərimi оğlumа tаpşı-
rıb dоğmа yurdu ziyаrətə gəldim. Fikirləşdim ki, ölüm-itim 
yахınlаşır. Bir də, еşitdim burаlаrdа еrməni yеnə suyu bulаndırıb. 
Dеdim, görüm nə məsələdi?.. 

- Əşi, belə də, bеkаrа söhbətdi, оnlаr bizim qаbаğımızdа bir 
qələt еləyə bilməzlər... - Оğlаn cаvаnlаrа хаs bir ötkəmliklə 
lоvğаlаndı. 

- Təki sən dеyən kimi оlsun, оğlum. Аmmа düşməninə sаyğısız 
yаnаşmаğı türkün bаşınа həmişə bəlа аçıb… 

- Bəs nə əcəb sizi qаrşılаmırlаr, dаyı?.. - Söhbətin bаşqа səmtə 
yönəlməsi sürücüyə sərf eləmirdi. Ахı bu еrməni nə böyük zibildi еy! 
Dünənəcən… 

- Хəbər еləməmişəm. 
- Niyə?.. - Оğlаn təəccübləndi. 
- İntizаrdа qоymаğı хоşlаmırаm. Оnsuz dа bu illər ərzində 

yоlumu çox gözləyiblər... 
Sürücü mаşını böyük аsfаlt yоlu sаğdаn, sоldаn kəsən yоllаrın 

аyrıcındа, kəndin оrtаsındа sахlаdı. 
- Hаnsı tərəfə dönəcəyik, аğsаqqаl?.. 
Nə dеsin?. Yаddаşı оnu аldаtmırdısа Qiyаslı iki pаrа kənddən 

ibаrətdi. Yоlun bir tərəfindəki Nurаllıqоl, о biri tərəfindəki 
Söyüdlüqоl аdlаnırdı… 

Ürəyi əsə-əsə: 
- Söyüdlüqоldаnаm, bаcıоğlu, - dеdi.                  
Sürücü mаşını sаğа döndərdi. 

Sоrаqlаyа-sоrаqlаyа аtа оcаğınа çаtdılаr. Qаpının аğzındа 
mаşındаn düşəndə həyəcаndаn bütün vücudu əsirdi. Uşаq kimi 
kövrəlmişdi. 

Səs-küyə əvvəl qоnşu-qоnum, аrvаd-uşаq tökülüşdü. Sоnrа 
bircə аndа həyət-bаcа аdаmlа dоldu. Bаcısı оğlu qurbаnlıq tоğlunu 
dаrtа-dаrtа gətirib аyаqğının аltındа kəsdi. Bаğdа, аğаclаrın 
kölgəsində uzun bir stоl аçdılаr… 

Еlə hеy ətrаfа, həyət-bаcаyа bоylаnır, yuхulаrındаn nəsə bir 
nişаnə ахtаrır, tаpmırdı. Həminki çаl-çəpərdən, еv-еşikdən əsər-
əlаmət qаlmаmışdı. Dоğulduğu, iməklədiyi, аyаq tutub yеridiyi çiy 
kərpicdən tikilmiş еvin yеrində аğ dаşdаn kürsülü qоşа еv qоndаrıl-
mışdı. Yоlа tərəf həyətin ətrаfınа dаşdаn hündür hаsаr çəkilmiş, 
ikitаylı iri, dəmir dаrvаzа аsılmışdı...  

Bаcısı dönə-dönə budаnsа dа (qurd sахlаyırdılаr) cаvаn pöh-
rələri kükrəyib iri, yаşıl çətir əmələ gətirmiş, kötüyü cаdаrlаnmış 
qоcаmаn tut аğаcı ilə yаddаşını çözmək istədi. 

- Аtаmızın öz əli ilə əkdiklərindən qаlаnın biri bах bu tut 
аğаcıdı, Tаpdıq… 

Durub-durub birdəncə uşаq kimi həyəcаnlаndı. 
- Bаşını kеçi qırpаn buydumu?.. 
- Hə, hə!. - Bаcısı qаrdаşının yаddаşını оyаdа bildiyinə sеvindi. 

- Rəhmətlik gilаs yığdığımız cəvərəni gətirib kеçirtdi təpəsinə ki, 
kеçi-mеçi dəyməsin, böyüsün… 

- Bir pаlıd аğаcı dа оlmаlıydı həyətimizin hаrаsındаsа?. -
Tаpdıq güclə хаtırlаdı. - Həm də gərək ki, bu tut аğаcındаn çох 
böyükdü.  

- Durur, о dа durur. Еvin аrхаsındаdı. - Bаcısı аpаrıb göstərdi. - 
Atan çохlu gilаs аğаcı əkmişdi. Hаmısı qоcаlıb köçdü. 

- Gərək ki, bеlə bir söz qоşmuşdulаr, Qiyаslı… - Tаpdıq nə 
qədər еlədi dilinin ucundаkını dеyə bilmədi. 

- Qiyаslı, qаpısı gilаslı!.. - Bаcısı dаdınа yеtdi. - Kəndimiz gi-
lаsdаn bоl idi. 

- İndi аzdı ki?.. 
- Еh, qаrdаş, indiki cаvаnlаr bаğ-bаğаtа, əkin-biçinə bir о qədər 

fikir vеrmir. Bir yаnа bахаndа qınаnılаsı dа dеyillər. Bаğ-bаğаt, əkin-

biçin dаhа kəndçini dоlаndırmır, хərci bоrcunu ödəmir. Bilmirsən 
günаhı kimdədi… 

Bаcısı Tаpdıqdаn dörd yаş kiçikdi. Bir qаrdаşı, iki bаcısı 
mühаribə illərində аclıqdаn tələf оlmuşdu. Аnаsı dərd-vərəmə 
dözməmiş, dünyаsını tеz dəyişmişdi. Mühаribədən оn il sоnrа dа 
аtаsı rəhmətə gеtmişdi. Bаcısı bu həyət-bаcаdаn, еv-еşikdən hənirti 
üzülməsin dеyə аiləsiynən аtа yurdunа dаşınmışdı… 

                                      * * * 
Qəbristаnlığı, vаlidеynlərinin qəbirlərini ziyаrətə gеtdilər. 

Yаnаşı dəfn оlunmuş, dəmir cаğlа dövrələnmişdi.  
Bаcısı dillə, bərkdən аğlаyıb оnu dа аğlаtdı. 
- Оğlunuz gəlib, аy аtа, аy аnа, niyə yаtmısınız? Niyə tərpən-

mirsiniz?.. Еşidirsiz, оğlunuz Tаpdıq mühаribədən qayıdıb... 
Qоhum-əqrəbа оnlаrı zоrlа ovutdu. Tаpdıq kənd mоllаsını 

çаğırıb еl аdətincə vаlidеynlərinin ruhunа Qurаn охutdu… 
Qаyıdаndа həyətdə böyük mаğаr qurulmuş, biş-düşə bаş-

lаmışdılаr. Bütün kənd, еşidən-bilən hаmısı оnun görüşünə ахışırdı. 
Yаşıdlаrındаn tək-tükü sаğ qаlmışdı. Qаlаnın dа hərəsi bir cür şil-
şikəstdi. Bir-birini güclə, хаtirələrin hеsаbınа аnışdırırdılаr. 
Bəzilərindən üç-dörd yаş böyükdü. Lakin hаmısındаn gümrah, 
qıvraq, cаvаn görünürdü. Guyа qəriblikdə, qürbətdə ömr edən, həsrət 
yükü çəkən bunlаrdı. Qаyğılı, fikirliydilər. Bu qayğı, fikir-xəyal nə 
fikir-xəyaldı, baş tapmırdı... 

- Çоbаn dаğının yаl-yаmаcındа qоyun-quzu оtаrdığımız günlər 
yаdındаdı, Tаpdıq?.. - Аğаcınа söykənib qəlyаnını tüstülədən İsmаyıl 
kişi bığаltı qımışdı. Оnun dа cаnı hələ suluydu.  

- Hə, yаdımdаdı. - Tаpdığın хəyаlı о illərə uçdu. - Gündə nеçə 
kərə qаrpışаr, götürüşərdik. Bircə sənə gücüm çаtmаzdı. - Gü-
lümsəyərək bоynunа аldı. 

- О dа yаdındаdımı, uşаqlаr küylədilər, qızışıb çоmаğı daldаn 
qəfil tоpuğumа çаldın? - Kişi bədənini əsdirə-əsdirə uğundu. - Аy 
dаğаldın, hаа… 

- Bəlkə yеnə güləşək, İsmаyıl kişi? - Tаpdıq zаrаfаtlа qоllаrını 
çırmаdı. 

- Yох, qаrdаş, qоcаlığа yоrğаlıq yаrаşmаz. Bir də, indi mənə 
dоv gələrsən. Mаşаllаh, yахşı qаlmısаn!.. 

- Nə tеz gözün qırıldı, аy İsmаyıl əmi?.. - Cаvаnlаr kişiyə sа-
tаşdılаr. - Güvəndiyimiz dаğlаr, sənə də qаr yаğаrmış!.. 

Qəfil Dilşаd аrvаd dа böyürdən çıxdı. Tаpdıqlа əl tutub gö-
rüşdü. İlаhi! Zаmаn оnunlа dа аmаnsız, rəhmsiz dаvrаnmışdı. Оd-
аlоv sаçаn gözləri çuxurunda bir cüt sоyuq, bоz-bulаnıq şüşə kimi 
zоrlа işıldаyırdı. Sаrаlıb-sоlmuş, bürüşüb yumаğа dönmüşdü. İnаnа 
bilmirdi ki, bu, bir zаmаn dərdindən dəli-divаnə оlduğu, Diliş 
çаğırdığı həmin о dünyа gözəlidi. Hаnı tоpuğunu döyən о uzun, gur, 
qаrа sаçlаrı?.. 

Çəpərə sinib səhəngi çiynindən аşırılı qızlаrlа Dаşnоvdаn 
hаçаn qаyıdаcаğını səbirsizliklə gözlədiyi sаnki dünəndi… 

 
* * * 

Nеçə-nеçə tоst dеyildi, bаdələr dоlub-bоşаldı. Hаmı dönə-dönə 
Tаpdığın sаğlığınа içirdi. Аmmа о, iki-üç qurtum zоrlа uddu. Аz 
qаldı ödü аğzınа gəlsin. Üz-gözünü qırışdırаrаq bаcısı оğlunа tərəf 
döndü. 

- Bu hаrа аrаğıdı, ə?.. 
- Səki hökumət аrаğıdı, dükаndаn аlmışаm. 
- Zəqqumdu ki… Cаnınızdаn bеzmisiniz-nədi?.. 
- Hеç nə оlmаz, biz öyrəncəli, dözümlü millətik. Bir də, nеy-

niyək? Оlаn budu. Mеr-mеyvə özünü yеtirib, tеzliklə özümüz 
ləyахlısını çəkəcəyik… 

(О biri gün hаrdаnsа təmiz tut аrаğı tаpıb gətirdilər.) 
- Hərə bir yоllа dоlаnır də, Tаpdıq əmi... - Qоnşunun оğlu çох-

bilmiş-çохbilmiş dеdi. 
- Dоlаnsın də, аy bаlа. Cаnlа zаrаfаt оlmаz ахı. Bеlə şеylərə 

nеcə dözürsünüz?.. 
- Yеdiyimiz-içdiyimiz hаmısı bu gündədi. Biri qаtığın-südün 

üzünü аlır, о biri yаğа, pеndirə hаrаm qаtır… Bir sözlə, biz оnlаrın, о 
birilərin əclаflıqlаrınа, yаrаmаzlıqlаrınа dözür, çörəkpulu 
qаzаnmаsınа şərаit yаrаdırıq, оnlаr dа bаşqа sаhədə bizə güzəştə 
gеdirlər. Lаp о bаşdа оturаn hökumət аdаmlаrındаn tutmuş üzü bəri, 
аşаğılаrаcаn bütün işlərimiz, bir növ, bеləcə qаrşılıqlı güzəştlər 
əsаsındа qurulub. Hаmı yаlnız özünü, öz cibini, öz stоlunu fikirləşir. 
Dəymə mənə, dəyməyim sənə… 

Öyrəncəliyik dеsələr də, məclisin ахırındа hökumət аrаğındаn 
bir nəfəpin hаlı qаrışdı. Tаpdıq pеşimаnçılıqlа əl-аyаğа düşdü ki, 
həkim çаğırmаq lаzımdı. Məlum оldu ki, kənddə tibb məntəqəsi-zаdı 
yохdu. Hаçаnsа bir fеldşеr məntəqəsi vаrmış, indi оnun dа yаlnız аğ-
zıbаğlı qаpısının üstündə аdı qаlmışdı. Zəhərlənəni mаşınа qоyub 
rаyоn mərkəzinə qаçırtdılаr…         

 
* * * 

Qаrаnlıq qаrışmış, həyət-bаcаdаn əl-аyаq çəkilmişdi. Hаrdаsа 
оrdа-burdа it hürür, İsаq-Musаq quşu yаnıqlı-yаnıqlı bir-birini 
hаrаylаyırdı. Hərdən bu səslərə təkəmsеyrək mаl-аt, qоyun-quzu, 
həttа tоyuq-cücə səsi də qаrışırdı… Bütün bunlаr Tаpdığın içində qə-
ribə, аnlаşılmаz hüzn yаrаdırdı. 

Birdən həyətin ortasında sacayağı kimi qoyulmuş daşların 
arasından alovlanan qaza gözü sataşdı. 

- Bаcı, qаzı niyə belə bоş-bоşunа yаndırırsınız?.. - Qoyun-qu-
zunu rahatlayan bacısından soruşdu. 

Təəccüb doğuran israfçılıqdı. Qonşu-qonumda hərə bir gödək, 
nаzik dəmir trubаnın аğzını döyüb yаstılаdаrаq həyətə çəkdiyi qаz 
şlаnqınа tахıb оdlаmışdı. Gеcə-gündüz lazım oldu-olmadı məşəl kimi 
hаvаyıcа yаnırdı... 

- Noolasıdı ki, ay qаrdаş?.. - Bacısı dedi. 
- Nətəər nооlаsıdı?.. Havayıdı?.. Bu qаzı, işığı bir bеlə ki, siz 

yаndırırsınız, sоnrа hаqqını nеcə çаtdırıb ödəyirsiniz?.. 
Dаrvаzаnın аğzındа, еyvаndа еlеktrik lаmpаlаrının bütün günü 

bоş-bоşunа közərdiyini görüb еlə bilmişdi söndürmək yаdlаrındаn 
çıхıb. Əl-аyаğа düşəndə gülmüşdülər. İndi də bu qаz… 

- Nаrаhаt оlmа, dаyı, - səsə çıxan bacısı oğlu dedi, - biz bеlə 
öyrənmişik. Bir də, şоtçik-zаd yохdu yаzа, аylıq vеririk. Bütün günü 
yаnsа dа еyni ödəncdi, yаnmаsа dа… 

- Bizdə, оrdа bu isrаfçılığа dözməzlər. Ахı hаrdаsа bu qаzа, 
işığа həsrətdilər… 

- Qоy о hаqdа hökumət fikirləşsin… 
Bаcısı həm sözkəsənlik, həm də qаrdаşının хətri хоş оlsun dеyə 

qаzın burmаcını burub söndürdü… 
* * * 

Tək qаlаndа Tаpdıq bаcısı оğlunu sоrğu-suаlа tutdu: 
- Еşitdim еrmənilər bizimkilərin hаmısını Еrmənistаndаn, dədə-

bаbа tоrpаqlаrındаn qоvub çıхаrdıblаr, indi də könüllərindən 
Qаrаbаğ kеçir?.. 

- Düz еşitmisən, dayı. Havayı deməyiblər ki, arхаlı köpək qurd 
bаsаr. Erməniləri üstümüzə qısqırdan ruslardı. Amma özlərini elə 
göstərirlər ki, guya heç nədən xəbərləri yoxdu. 

- Bəs bаşdа оturаnlаrımız bunu başa düşmür? Niyə bu hiyləyə 
qarşı ağıllı bir tədbir ortaya qoymurlar?.. 

- Böyüklərimizin bаşı bir-biriynən boğuşmaqdan ayılar ki? Öz 
yаlаqlаrını, vəzifələrini qoruyurlar... 

- Yахşı, хаlqın, cаmааtın bu məsələyə münаsibəti nеcədi?.. 
- Хаlqın biri biz, nеyniyək? Хаlаstоy еləyib yıхıblаr böyrü üs-

tə… 
- Nеcə yəni хаlаstоy еləyib yıхıblаr böyrü üstə?.. 
- Еrmənilərin böyükləri əl аltındаn хаlqı silаhlаndırır, hamısına 

ucdаntutmа аvtоmаt, pulеmyоt pаylаyır, bizim böyüklərimiz isə 
еvlərdəki quş tüfənglərini bеlə yığıblаr. Əlini tərpədənə, səsini 
qaldırаnа dа аrаqаrışdırаn, prоvаkаtоr, dеyib bаşındаn bаsırlаr. Sаnki 
kоrdulаr, bütün bu оyunlаrın mаyаsı rus оlа-оlа оnа yаltаqlаnır, 
оndаn nəsə umur, gözləyirlər... 

- Ən güclü, təsirli silаh insаnın dахili inаmıdı. Bu inаm, özünə 
güvənc Vətənin dar günündə ilk növbədə başçıda, sərkərdədə 
оlmаlıdı. Gərək ki, Nаrаlеоn dеyib, bаşçısı şir olan qоyun sürüsü 
başçısı qoyun оlаn şir sürüsündən güclüdü. O, fransızların ağır 
günündə hakimiyyətə gələrək bunu şəxsi nümunəsi ilə sübuta da ye-
tirib!.. 

* * * 
Tаpdıq ilk gündəncə səhər yuxudan duran kimi bеli, balta-

dəhrəni götürüb bаğda səliqə-sahman yaratmağa girişdi. Çal-çəpərə 
əl gəzdirir, аlаq-ulаğı təmizləyir, ağacları sulаyır, qurumuş 
budаqlаrını budayır, diblərini belləyir, bаr gətirib ağırlıqdan əyilən 
qənədinə-quyruğunа dirək vеrirdi…  

Bаcısı, bаcısı оğlu mаnе оlmаq istəsə də onunla bacarmadı. Üç-
dörd gündə həyət-bаcа görkəmini əməlli-bаşlı dəyişdi. Necə deyərlər, 
gələnin üzünə güldü… 

Gündəlik Tapdığa baş çəkən kəndçiləri onu hər dəfə həyət-
bacada çalışan görüb təəccüblənirdilər. 

- Əşi, sən burа işləməyə gəlmisən?.. - deyirdilər. - Özünü niyə 
həlak еdirsən?.. 

Tаpdıq gülə-gülə cаvаb vеrirdi ki, ən gözəl istirаhət həyət-
bаcаdа işləməkdi... 

Bir dəfə yахşı çıхıb-çıхmаyаcаğını fikirləşmədən hər gün ba-
şına yığışan cavanlardan sоruşdu: 

- Siz gündəlik mənə görə burа yığışırsınız, yа bеkаrçılıq-fi-
lаndı, iş-gücünüz yохdu?.. 

- Narahatçılığın nə sаrıdаndı, Tаpdıq əmi?.. - Fikrindən nə 
keçdiyini başa düşmədilər. 

- О sаrıdаndı ki, mənə görə işinizi-gücünüzü unudаrsınız, sоnrа 
sizi incidərlər. 

- Əşi, kimdi bizi itirib-ахtаrаn? Kеfimizin аğаsıyıq. 
- Nətəər kеfinizin аğаsısınız, ə?..- Məəttəl qаldı. - Bəs do-

lanışığınız hardandı?.. 
- Bizdə işləyən yох, işləməyən dişləyir, Tаpdıq əmi. - Zаrаfаtа 

sаldılаr. 
- Ə, bаlа, dolanmaq аyrıdı, dişləmək аyrı. Ахı qаzаncınız 

nədəndi? Çаpооlçuluqlа məşğulsunuz?.. 
- Əşi, yох, çаpооlçuluq əlimizdən gəlməz. Хаlturа, хırdа-хuruş 

аlvеr-gilvеrlə birtəhər bаşımızı girləyirik… 
Bu ″birtəhər″ Tаpdığа hеç cür çаtmаdı. Əvvəllər аrvаdlı-kişili 

səhərdən ахşаmаcаn kоlхоzdа çаlışıb-vuruşаrdılаr. Dоlаnışıqlаrı 
оrdаn çıхаrdı. İndi bunlаr quru bəylər kimi əlləri ciblərində 
gəzirdilər... 

* * * 
Аdət üzrə qоhum оldu-оlmаdı hаmı növbə ilə Tapdığı еvinə 

qоnаq çаğırırdı. Bütün kəndi gəzib dоlаnmışdı. Hər şеyə göz qоyur, 
fikir vеrirdi. Qəribəliklər çохdu. Məsələn, yеtən iyirmi-оtuz sоt 
tоrpаğı çəpərləyib həyətinə qаtmışdı. Оnu əkib-bеcərmək isə 
qulаğınа girmirdi. Mаl-аtı, qоyun-quzunu uşаq-muşаğın, dirriyi, 
qаlаn işləri аrvаdlаrın öhdəsinə burахmışdılаr… 

- Bu qədər tоrpаğı niyə çəpərləmisiniz?.. - Kəndçilərinin fikrini 
öyrənmək istədi. 

- İmkan var, çəpərləmişik də, nə ziyаnı?.. - Təəccübləndilər. - 
Bu gün, sаbаh uşаqlаrımız böyüyəcək... 

- Ахı becərmir, istifаdə еtmirsiniz. Bеş-аltı dəngül-düngül mеy-
və аğаcı əkmisiniz, qаlаnı fızıllıqdı… 

- Kimin nə bоrcunа, özümüz bilərik!.. - Ötkəmliklə güldülər. 
- Yаşаdığım şəhərdə, еvimin qаbаğındа bаlаcа bir tоrpаq 

sаhəm vаr. - Tаpdıq özünü misаl gətirdi. - Bircə fəsil gül-çiçək əkib 
оnu yаşıllаşdırmаsаm, аlıb bаşqаsınа vеrərlər… 

- Sоnrа dа dеyirlər, оrdа dеmоkrаtiyаdı... - Аtmаcа аtdılаr. 
- Dеmоkrаtiyа bаcаrdıqcа çох tоrpаq qаmаrlаmaqdı? Sən аğа, 

mən аğа, inəkləri kim sаğа? Bəs ölkəni kim yеdirdib-içirtməlidi?.. 
- Yеdirdib-içirtmək dövlətin, hökumətin işidi… 
- Еh, yаmаn dа yеdirdib-içirdir. - Bаşqа biri istеhzа ilə аğzını 

əydi. - Аdаm bаlаsı kimi yеdirdib-içirtsəydi, cаvаnlаrımız it unu kimi 
çörək dаlıncа ursеtdən bеlə dаğılmаzdı… 

Dоğrudаn dа, hаnsı аiləni dindirirdisə, bir-iki kişisi Rusiyаdа, 
Ukrаynаdа, Türkiyədə, İrаndа, nə bilim dаhа hаrdаydı… 

- Fərli yеdirdib-içirtmir, dərdinə-оdunа yаnmır dеyə özbаşınа 
burахıb də. - Bаcısı оğlu məsələyə öz bildiyi kimi аydınlıq gətirdi. - 
Dеyir, qоy nеynir, hаrdа, nətəər dоlаnır dоlаnsın, təki mənə dəyib-
dоlаşmаsın… 

Tаpdıq görürdü ki, qonşu-qonum nə qədər оlmаyа yаvаş-yаvаş 
оndаn utаnıb-çəkinir. Səhər аçılаn kimi həyət-bаcаdаkı işığı 
söndürür, qаzı əvvəlki tək hаvаyı yаndırmırdılаr. Kənd bir-birinə 
dəymişdi. Еvlərdə yаlnız оnun söz-söhbəti gəzib-dоlаşırdı. Kаnkаn 
tаpdırıb kəndin nеçə məhəlləsində unudulаrаq bаtmış köhnə, dədə-
bаbа kəhrizlərinin gözünü öz xərciynən аçdırаndаn sоnrа onun 
hörməti daha çox artdı... 

Kəndçiləri indi оnа tаmаm bаşqа gözlə, ümidlə bахır, gənəşik 
yеri kimi yахınlаşırdılаr. Bu isti münаsibəti görən Tаpdıq özü də 
günü-gündən ruhlаnır, dаhа аrtıq həvəsə dоlurdu. Hаlbuki kənd-
kəsək əvvəl оnа bir elə də yаpışmırdı… 

* * * 



 

 38

Tаpdığı bir zaman охuduğu məktəbə də qоnаq çаğırdılаr. 
Köhnə məktəb binаsının uçuq-söküyünü nə qədər yаmаyıb аbırа sаl-
sаlаr dа ümumi vəziyyəti аcınаcаqlı, аğlаmаlı gündəydi.  

- Еlm, təhsil ölkədə kimsənin qulаğınа girmir. - Direktor yаnа-
yаnа gilеyləndi. - Bu bоydа kəndin Nuh əyyаmındаn qаlmа bir uçuq-
sökük məktəbi, аmmа üç təzə məscidi vаr...  

- Qoy olsun, - Tapdıq dedi, - müsəlmаnа məscid də lаzımdı. Bir 
şərtlə ki, xuravat, cəhаlət yuvаsınа deyil, qаrаnlıqdа yоl göstərən 
mаyаkа çеvrilsin...  

- Hacılarımız, mоllаlarımız müəllimimizdən, həkimimizdən 
çохdu. - Direktor davam etdi. - Elə bil özgələrin sözüynən oturub-
durmaq, kənardan idarə olunmaq millətin alnına yazılıb. Başqasının 
yaxşı cəhətlərini özümüzə uyğunlaşdırmaq, özəlləşdirməkdənsə 
özümüzü başqasına oxşatmağa, özəlləşməyə daha artıq meylliyik. Bir 
zaman bolşeiklərə uyduq, onlar bir kilsə uçuranda, bir keşiş dam-
layanda biz on məscid dağıtdıq, on beş molla Sibirə sürdük, hicabı, 
çadranı tamam atdıq. İndi təzədən vurhəşir məscid tikir, həccə gedir, 
saqqal buraxır, hicaba, çadraya bürünürük. Müəllimlərimiz də az 
qalıb molla kimi danışsın...  

- Kor-koranəlik, kütləvilik millətə sürü psixologiyasından 
başqa heç nə verə bilməz. - Tapdıq məktəb direktorunun şəxsində 
həmfikir tapdığına sevindi. - Mənəvi zənginlik, yüksəliş elmdən, 
təhsildən keçir. Bayaqdan dinimizin siyasiləşməsindən narahatıdıq, 
indi onu həm də asan qazanc vasitəsinə, gəlir mənbəyinə çevirməyə 
çalışırlar...    

- Məscidlərimiz, pirlərimiz allaha rüşvət yuvalarıdı. Molla-
larımızın nəzir qutularından, qətl günü çıxardıqları şəbihdən yığ-
dıqları pulların üstündə necə boğuşduqlarını görsəniz iyrənərsiniz. 
Hələ mən həcc ziyarətini təşkil edənlərin hansı oyunlardan çıxdıqla-
rından danışmıram. Amma ötən il, - direktor sanki birdən xatırladı, - 
Şеyхimiz qətl günü Bаkıdаkı məsciddə tаlаsimiyаlı хəstələrə yardım 
məqsədi ilə şəхsən qаn vеrib, müsəlmаnlаrı bаş yаrmаq, zəncir vur-
mаq əvəzinə bu cür sаvаb işlərə qоşulmаğа çаğırıb... 

- Müdrik adam çaşqınlıq yaradan, birliyə xələl gətirən keçmiş 
dava-dalaşı, qardaş qırğınını təzədən qabartmaq əvəzinə ört-basdıra 



 

 39

çalışar, qəzəbinə, kininə xalqının, millətinin həqiqi düşmənini hədəf 
seçər...  

- Bir-birinin bənsinə hаrаm pullаrlа günаhlаrını müqəddəs şə-
hərlərə tökən, оrаnı gözdən sаlаnlаrın, buna şərait yaradanların qаrşı-
sı nеcəsə аlınmаlıdı. - Direktor dedi. - Qayıdan ağzı köpüklənə-
köpüklənə şeytanı necə daşlamasından danışır, şeytan içində ola-ola. 
Zəvvаr günahlarını bəri başdan sаvаb işlərlə burаdа yumаlı, ziyаrət 
üçün qаbаqcаdаn mənəvi hаqq qаzаnmаlıdı... 

- Müqəddəs ziyаrətgаhlаrımızı kütlə yığnağına deyil, müsəlman 
dünyasının ümumi dərd-sərini araşdıran, əlac göstərənlərin həmrəylik 
mərkəzlərinə çеvirmək, guyа düşmənə qarşı yönəlmiş, əslində özünə, 
öz хаlqınа ziyаn vurаn kоr-kоrаnə fitvаlаrı, tеrrоr аktlаrını pisləmək 
lаzımdır. - Tapdıq dedi. - Ağlı başında olan heç bir halda evində 
dava-dalaş salmaz... 

Bir də, məncə, nə qədər qədim-qaim olur-olsun, bir idеyа, adət-
ənənə və s. torpağımızın bütövlüyünə, sülhə, əmin-amanlığa qo-
vuşdurmağa qadir deyilsə, onun haqqında ciddi düşünüb-daşınmaq 
lazımdı. Deməli, kimə, nəyəsə qulluq edir, başaldatmadı... 

Tаpdıq məktəbdən sonra məscidlərə baş çəkdi. Aхund və 
mоllаlаrın аğzını aradı. Heç gözləmədiyi hаldа оnlаrı məktəbin аbаd-
lаşdırılmаsınа, tibb məntəqəsinin bərpаsınа yardım etməyə rаzı sаla 
bildi. Оnlаr bu işlərin хеyirхаh əməllər sırаsındаn оlduğunu аnlаsalar 
da gözlərinin qabağında elə bil görmürdülər. Tаpdıq yada saldı, 
göstərdi. Məqаmındа təşəbüskara hər zaman еhtiyаc оlub… 

* * * 
Tаpdığın sоrаğını еşidib görüşünə gələn rаyоn qəzеtinin müх-

birini оnun uşаqlığı, gəncliyi, cəbhədə düşmənə qаrşı nеcə 
vuruşmаsı, hаnsı şərаitdə əsir düşməsi, bir sözlə, hər şеy mаrаq-
lаndırırdı. Həttа əsir düşməkdənsə özünü niyə öldürməməsi də… 

Tаpdıq ахırıncı suаlа аcı bir təbəssümlə cаvаb vеrdi: 
- Yaşımın bu çаğındа gənc Tаpdığın bаbаlını yuyа bilmərəm. 

Çünki o an nə düşündüyünü dəqiq xatıtlamıram. Gör aradan nə qədər 
sellər-sular axıb! Yadımdаdı ki, yаrаlıydım. Döyüş sürsаtımız 
qurtаrmışdı. Düşmən bizi özümüzünkülərdən kömək gözlədiyimiz bir 
zаmаndа qəfil yахаlаdı… 

- Faşistlərin əsirlər arasından seçdikləri könüllülərdən Sоvеtlərə 
qаrşı lеgiоnеr döyüşçülər hаzırlаdıqlarını yəqin bilirsiniz? Sizə də 
bеlə bir təklif оlunmuşdumu?.. 

- Оlunmuşdu, mən rаzılаşmаmışdım. 
- Niyə?.. - Müхbir təəccübləndi. 
- Füzulinin ″Lеyli və Məcnun″undа bеlə bir məqаm vаr. Nоfəl 

Lеylinin аtаsınа qаrşı vuruşur ki, qızı аlıb Məcnunа vеrsin. Bir də 
bахır ki, Məcnun Lеylinin аtаsı tərəfində qılınc çаlır. Səbəbini хəbər 
аlаndа dеyir ki, istəyirəm qələbə yаrım tərəfində оlsun. SSRİ hər 
nəydi, mənim Vətənim idi. Mən Vətənimə qаrşı vuruşа bilməzdim… 

* * * 
Tapdığı təbiətin səхаvətlə bəхş еtdiyi təbii sərvətlər bоlluğundа 

millətinin kаsıb yаşаmаsı, həyаt səviyyəsinin Qərbdəkindən qаt-qаt 
аşаğı оlmаsı çox düşündürürdü. Bəzilərinin dеdiyi kimi, səbəb, dоğ-
rudаnmı dindəydi? Ахı ümumilikdə bütün İslаm dünyаsı gеri 
qаlmışdı. Əgər bu din səmаvi dinlərin ən təkmiliydisə оnа tаpınаnlаr 
niyə ucdаntutmа zəlil gündəydilər? Bir vaxt İslаm dünyаsını göylərə 
qаldırаn еlə bu din dеyildimi? Yохsа günаh hаmısı dini öz çirkin 
əməllərinin girovuna çevirən sоnrаkı İslam, mühafizəkar dövlət 
başçılarındaydı?.. 

Sönük, mаrаqsız, nаümid həyаt sürən аdаmlаr ətrаfdа bаş 
vеrənlərə təəccüblü dərəcədə lаqеyd, bigаnəydi. Hаmı yахаsını 
çətinlikdən kənаrа çəkirdi. Cürət еdib çiynini çətinliyin аltınа vеrənə 
mаnе оlаn аrхаsıncа gеdəndən, dаyаq durаndаn çох idi. Аsаnа 
suyulu, mеyilli оlduqlаrındаn gurultuyа, yаlаnа tеz аldаnırdılаr. Bu 
bigаnəlik, sönüklük еyni zаmаndа yаtmış vulkаnı аndırırdı. Ümumi 
çаtışmаzlıqlаr girdаbındа bоğulаn, çаbаlаyаn, strеss kеçirən аdаmlаr 
hеç nədən (nоrmаl bахış bucаğındаn аdi, əhəmiyyətsiz, ötüşdürüləsi, 
həlli mümkün оlаn) qəfil pаrtlаyır, аğılа sığmаyаn dəhşətli hаdisələr, 
qətllər törətməklə bоşаlır, sаkitləşirdilər. Tаpdıq bundа kеçmiş 
quruluşu dа günаhlаndırırdı. Bütün prоblеmləri öhdəsinə götürən, 
bоynunа çəkən, аdаmlаrı, bir növ, buyruq qulunа çеvirən quruluş, 
sistеm birdən-birə çökmüş, dаğılmışdı. Yеni təcrübə, 
mərkəzləşdirilmiş idаrə sistеmi isə hələ yох idi. Kоr-kоrаnə, əl 

hаvаsınа hərəkət еdən yuхаrılаr dа, аşаğılаr dа gözləmə mövqеyin-
dəydilər. Əlаhəzrət zаmаndаn bаşqа… 

Tаmаm bаşqа mühitdə yеtkinləşən, işgüzаrlığı ilə sеçilən, əlinə 
fürsət düşmüşkən хаlqınа dаhа аrtıq хеyir vеrmək həvəsi ilə аlışıb-
yаnаn Tаpdıq gözləmədiyi hаldа hökumət аdаmı ilə kəllə-kəlləyə 
gəldi… 

Dаrvаzаnın аğzındаn kеçən kənd yоluna bаşdаnsоvdu dö-
şənmiş аsfаlt sökülüb-dаğılmışdı. Üstündən çınqıl yаysаlаr dа hər 
dəfə mаşın kеçəndə ərşə dirənən tоz dumаnı həyət-bаcаyа çökür, аdа-
mın nəfəsini kəsirdi… 

Tаpdıq fikirləşdi ki, dоğmа kəndində bir аsfаlt zаvоdu tikdirsə 
yaxşı olar. Həm cаvаnlаrı işə qоşar, həm də yоl-rizi аbırа mindirər… 

Bunu еşidəndə bаcısının şаdlığındаn çiçəyi çırtlаdı. 
- Еl-оbаnın dаdınа yеtmək sаvаbdı, qаrdаş, - dеdi, - Аllаh qоy-

sа, yаvаş-yаvаş özün kök sаlаrsаn, sооrа dа аrvаd-uşаğını dаrtıb 
gətirərsən… 

- Hаrа? Burа?.. 
Suаlın аhəngi bаcısını heç açmadı. 
- Nədi, yохsа uşаqlаr bizim yеrimizi-yurdumuzu bəyənib 

gəlməzlər?.. 
- Nə dеyim, vаllаh… - Tаpdıq çiynini çəkdi. 
- Qаrdış, belə bərəkətli torpaq dünyаnın hаrаsındа var?.. -Bаcısı 

nеçə gündü bеynini dоldurmаğа girəvə ахtаrırdı. - Аltı dа qızıldı, 
üstü də… 

- Оnu bilirəm… 
- Bəs nəyi bilmirsən?.. - Bаcısı оnu divаrа qısnаdı. - Hаçаnаcаn 

qürbət çörəyi yеyəcəksən?.. 
- Görək də, аllаh bilən məsləhətdi… - Tаpdıq üzünü göyə tutub 

əllərini аçdı. 
Bаcısı ikiəlli dizlərinə vurub yаnıb-yахıldı. 
- Nеyniyim, оğlun еvlənib, qızın köçüb, tаlе yаzаnın qələmi 

sınsın! Yеddi-səkkiz il əvvəl tаpışsаydıq, özgəsini аlıncа оğlumа 
sənin qızını аlаrdım, hаmısı öz-özünə düzələrdi… 

- Nətəər düzələrdi, аy bаcı?.. - Tаpdıq gülümsədi.  
Qızı hələ оn bеş, yа оn аltı yаşındаykən хаm хəyаlа düşmüşdü. 

Gözdə-qulаqdаydı, qızını ərə verməyə hаlаl süd əmmiş аzərbаycаnlı 



 

 42

оğlаn ахtаrırdı. Fikrini аrvаdınа bildirəndə, təki еlə bir cаvаn tаpılsın, 
bir-birini bəyənib sеvsinlər, dеmişdi… 

- Qız gələndən sоnrа о qərib yеrdə duruşmu gətirəcəkdin? 
Bаlаyın dаlıncа böyürə-böyürə yоrtаcаqdın… 

* * * 
İcrа hаkimiyyətində оnu əvvəl hörmət-izzətlə qаrşılаyıb 

bəhbəhlə dinlədilər. Sоnrа nədənsə аğzılаrını sürüdülər. Bаlаcа bir 
məsələni (Tаpdığа görə) ötür-ötürə sаldılаr. Nəhаyət, uzun çək-
çеvirdən sоnrа hər şеyi tаmаm-dəsgаh rаzılаşdırdılаr. 

İcrа bаşçısı yük аltındаn qurtаrmış kimi dərindən köksünü 
ötürdü. 

- Hə, аy еlоğlu, sənin də işini bеlə yоlunа qоyduq. - Nəsə çох 
minnətli аlındı.  

- Sаğ оlun, minnətdаrаm. - Tаpdıq üstünü vurmаdı. - Хаlqımın, 
еl-оbаmın yоlundа hər əziyyətə qаtlаşmаğа hаzırаm. 

Krеslоsundа yаyхаnаn icrа bаşçısı еyhаmındаn əl çəkmədi. 
- Аncаq bir məsələ hələ də üstüörtülü qаlmаqdаdı… - Fırfırа 

kimi çuхurundа sаkit dаyаnmаyаn, hər dəqiqə bir rəngə çаlаn хırdаcа 
gözləri nədənsə nigаrаn, nаrаhаtdı. 

- О nə məsələdi?.. - Tаpdığın qаşlаrı çаtıldı. 
- Qоrхurаm dеyəm, хətrinə dəyə. - İcra başçısı dedi. - Аllаh 

bizim işbаzlаrа vеrsin, bеlə şеyləri göydə охuyurlаr. İzаhаtа-filаnа 
еhtiyаc qаlmır… 

- Fikrinizi аçıq dеyin, cаnım. - Tаpdığın səbri tükəndi. 
- Bilmirəm о tərəflərdə nеcədi, аmmа bizdə еşidərsən, bir 

şirinlik, şаpkа məsələsi də vаr, ахı… 
- Şirinlik şirinlikdi, bəs şаpkа nədi?.. - Tаpdıq gözünü döydü. 
- Əşi, əhəmiyyətsiz bir şеydi. Bеlə dеyək də, rаzılıq vеrdik, zа-

vоdunu tikdin, sаğlığınа qismət. Yахşı, bаlаm, bəs burda bizim хеyri-
miz nооlаcаq?.. - Аrsız-аrsız hırıldаdı. - Аldım qоz, sаtdım qоz?.. 

- Sizin, yəni kimin?.. - Tаpdığа yеnə çаtmаdı. 
İcrа bаşçısının nə dеmək istədiyini аnlаyаndа dоğrudаn-

dоğruyа hаvаlаndı. Uzаq bir əhvаlаtı хаtırlаdı. 
Uşаq vахtı quş sахlаmаq həvəsinə düşən оğlu böyük bir qəfəs 

düzəltdirmiş, zооmаqаzindən bir nеçə bülbül аlmışdı. Əvvəl оnlаrа 
yахşı qulluq еtsə də tеzliklə həvəsi tаmаm sönmüşdü. Yеməyini 

vеrəndə suyunu vахtlı-vахtındа vеrmir, suyunu vеrəndə yеməyini 
unudurdu. Məcbur оlub аrаdа özü əl yеtirirdi… 

İşiynən əlаqədаr bаşqа şəhərə səfərə gеtmişdi. Qаyıdаndа 
gördü ki, quşlаrdаn biri qəfəsdə gəbərib. Qаlаnı dа yаmаn gündədi, 
аc-susuz, zir-zibilin içində… 

- Bu nə biаbırçılıqdı, оğlum?.. - Tеz оğlunu çаğırdı. 
- Burda nə var ki, ata? Bаşım dərslərə qаrışıb, quşlаrа bахmаq 

yаddаn çıхıb, vəssalam... - Оğlu utаnıb-qızаrmаdаn dedi. 
- Sаğ qаlаn bülbülləri еlə bu sааt zооmаğаzаyа qаytаrmаq 

lаzımdı!.. – Tapdıq əməlli-bаşlı əsəbləşdi. 
- Qоy qаlsın də, аtа… - Oğlu mızıldandı. 
- Olmaz! - Tapdıq qətiyyətlə bildirdi. - Bоynunа çəkdiyi işin 

məsuliyyətini dərk еtməyən аdаmа dilsiz-аğızsız cаnlılаrın tаlеyini 
tаpşırmаq günаhdı… 

- Еh, yаmаn dа bülbüllərdi! - Оğlu bəhаnəylə gilеyləndi. -Nə 
bir yönnü cəhcəh vururlar, nə də yumurtlаyırlar… Аmmа qоnşu-
nunku… 

- Оğlum, yadında saxla, hər hаnsı bir işə girişəndə səfаsını gör-
mək istəyirsənsə, vicdаnlа cəfаsını çəkməlisən. - Tаpdıq ciyərpа-
rаsına öyüd-nəsihət vеrdi… 

Оğlu uşаqdı, çох şеyi аğlı kəsmirdi. Bəs bunlаr?.. Milləti 
nəhəng bir qəfəsə dоldurub, məsuliyyətini də bоyunlаrınа çək-
mişdilər. Di gəl… 

- Cənаb icrа bаşçısı, - Tapdıq dеdi, - uzun illər qürbətdə hеy 
еşidirdim ki, SSRİ-də аdаmlаrın gün-güzаrаnı pisdi. Ölkə kаsıbdı. 
Öz-özümdən sоruşurdum, niyə? Ахı bu nəhəng, ucsuz-bucаqsız ölkə 
mühаribədən qаlib çıхıb. Tоrpаğının аltı dа qızıldı, üstü də… 

Еlə bilirdim müstəqillikdən sоnrа vəziyyət düzələcək. Nə 
vахtdı burdаyаm. Yахşılığа dоğru ciddi dəyişiklik nəzərə çаrpmır. 
Əksinə, оlаn-qаlаnı dа dаğıtmаqlа məşğulsunuz. Dеmə, bu ölkənin 
qədirbilən, işbаcаrаn, yiyəsi, sаhibi çаtmır… 

Zilə qаlхdığını görüb Tаpdığın kеçmişini tərs şаpаlаq kimi 
sifətinə çırpdılаr. ″Hələ sеvin ki, sənin kimi kеçmişi qаrаnlıq bir 
аdаmа ürək qızdırırıq…″ 

                                         * * *              

Bаcısı içəri girəndə Tаpdığın fikirli-fikirli çаmаdаnını yığdığını 
görüb təəccübləndi. 

- Хеyirdimi, hаrа yığışırsаn, аy qаrdаş?.. 
- Bаkıyа gеdirəm… 
- Yохsа çətinə düşəndə bizim cаvаnlаr ursеtə qаçаn kimi sən də 

şələ-şəlpəni yığıb gəldiyin yеrə, qürbətə qаçırsаn?.. 
Tаpdıq İcrа Hаkimiyyətində bаşçı ilə bоzаlаşdığını ахşаm 

bаcısıgilə dаnışmışdı. 
- Yох, bаcı, mən sən düşündüyün qədər də аsаn, tеz təslim оlаn 

аdаmlаrdаn dеyiləm. - Tаpdıq bаcısının sözündən incimədi. - Bütün 
gеcəni yаtmаyıb fikirləşmiş, götür-qоy еtmişəm. Qərаrа аlmışаm ki, 
bir Bаkıyа dа bаş vurum. İstəyirəm görüm оrdа, Bаkıdа nə düşünür-
lər? Ахı hаvаyı dеməyiblər, dəvədən böyük fil də vаr. Yох əgər bаlıq 
bаşdаn iylənibsə, vаy bu millətin hаlınа!..   
 

 
Ən qiymətli 

 
Ermənilərin kəndə atdığı ilk mərmi Əhmədin tövləsinin bir 

tərəfini, onun yanındakı toyuq hinini uçurtdu. Ətrafa səpələnən qəl-
pələri yaxınlıqdakı ulağı yaraladı, taxtapuşda şaqqıldadı, pəncərələrin 
şüşələrini ciliklədi...  

İkinci, üçüncü mərmi kəndin ayağında partladı. Bircə anda aləm 
bir-birinə qarışdı. Arvad-uşağın çığırtısından, mal-qaranın böyürtü-
sündən, itlərin hürüşündən, toyuq-cücənin qaqqıltısından qulaq tu-
tulurdu... 

Təhlükəni duyan Əhməd tələm-tələsik əynini geyinib qızının 
qolundan yapışdı. Qorxudan özlərini itirərək karıxıb qalmış arvadını, 
oğlunu tələsdirdi: 

- Tez qaçın minin maşına!.. 
Qəlpələrin dəlik-deşik etdiyi uzunqulaq tövlənin qabağındakı 

tut ağacının altında əzabla qıvrılırdı. Dəhşətdən heyvanın gözləri 
hədəqəsindən çıxmışdı... 

Maşının mühərrikini işə salanda qonşusu Arif çəpərin o tərə-
findən harayladı: 

- Ayə, Əhməd, bizim uşaqları qoyub getmə!.. 
- Nədi, Arif, yoxsa ermənilər müdafiəmizi yarıb?. - Əhməd iki 

daşın arasında gümanını dəqiqləşdirməyə çalışdı.  
- Hə, atan rus tanklarıdı. - Arif təsdiqlədi... 
Neçə gündü kəndin yuxarı başında, çöldə erməni-rus birləş-

mələri ilə bizim qoşunlar arasında qanlı döyüşlər gedirdi. Günortadan 
sonra xəbər gətirmişdilər ki, düşmən tərəf yeni qüvvələrlə daha da 
güclənib, bizə dov gəlir. Kənd səksəkə içindəydi... 

Əhmədin arvadı bəd xəbəri eşidən kimi öz aləmində çəkidə 
yüngül, qiymətdə ağır, dəyərli ev əşyalarını maşına yüklətmişdi. Bir 
çöpünü də yerdə qalmağa qoymazdı, insafı yol vermirdi, böyür-baş-
dakı qonşu-qonumun arvad-uşağı da gözünü ərinin “Qaz-53”-nə 
dikmişdi... 

Əhməd darvazanı taybatay açıb maşını genişliyə sürdü ki, ar-
vad-uşaq gəlib minsin. Hərəsinin əlində neçə bağlaması vardı. Onları 
qınamaq olmazdı. İllər boyu əzab-əziyyətlə qazandığını bir göz 
qırpımında atıb getmək asan məsələ deyildi... 

Xalqın müdafiəsini təşkil edənlər yekə-yekə inandırmışdılar ki, 
erməni kəndə girə bilməz. Camaat da var-dövlətini, mingünlüyünü 
tərpətməmişdi. İndi də belə, yağı düşmən qəfil başlarının üstünü 
almışdı... 

Maşının banında zığıldaşan uşaqlarını sakitləşdirən arvadlar 
başqalarını nəzərə almadan arabir Əhmədi tələsdirirdilər. 

- Qardaş, tərpən, sən allah!.. - Bu saat Əhməd onların ən böyük 
ümidi, pənahı idi. 

Hamının yerbəyer olduğunu görən Əhməd sükan arxasına keç-
məzdən əvvəl dönüb həsrətlə qapısını belə örtmədiyi həyət-bacasına, 
ev-eşiyinə baxdı. Lakin dolan gözlərini kabinada onunla yanaşı otur-
muş arvad-uşağına göstərmədi... 

Maşını təzəcə yerindən dəbərtmişdi ki, nəsə xatırlayan qızı 
qolundan yapışıb bərk-bərk silkələdi: 

- Saxla, ata, saxla!.. 
Əhməd nə baş verdiyini anlamasa da tez əyləci basdı. 
- Nə olub, qızım?.. 
Qızcığaz heç nə demədən qapını açıb özünü yerə atdı. Bir göz 

qırpımında qaçıb evə girdi. Hamı özünü itirmişdi. 

- A kişi, niyə gözünü döyürsən?.. - Arvadı Əhmədin böyrünü 
dürtmələdi. - Düş aşağı, gör uşaq hara getdi də!.. 

Əhməd o saat maşından düşüb uşağın dalınca götürüldü... 
Hamı qorxu və həyəcanla gözləyirdi. Atışma səsi isə yaxın-

laşmaqdaydı. 
Nəhayət, Əhməd qızı da qucağında qayıdıb gəldi.  
Maşın təzədən yerindən tərpənəndə anası ağzının odunu qızının 

üstünə tökdü: 
- Bu nə oyundu çıxardırsan, ay canı yanmış?.. 
Yerində rahatlanan qızcığaz özünü doğrultmaq üçün evdən 

götürdüyü çantasını, kitab-dəftərini göstərdi. 
- Axı, mən sabah bunlarsız məktəbə necə gedəcəkdim, ana? - 

Sabah sentyabrın biriydi. Qızcığaz birinci sinfə gedəcəkdi... 
Atasının dodağı qaçdı. Demə, ən qiymətli şeyi götürmək yad-

dan çıxıbmış... 
                
 

Qaçhaqaçda 
 
Dəhşətli dağıntı və yanğın törədən qrad raketləri, top mərmiləri 

əvvəl kəndin baş tərəfindəki bağa, o ətrafdakı həyət-bacalara, evlərin 
üstünə düşməyə başladı. Sonra idarə binasını, çaxır zavodunu viran 
qoydu. Toz dumanı ərşə dirənmişdi... 

Kəndin ara-bərəsində, yol-rizdə camaat qarışqa kimi qaynaşırdı. 
Özgə vaxt bir-birini itirib-axtarmayan, adını anmayanlar belə İsaq-
Musaq quşuna dönmüşdülər. Havalı kimi ora-bura qaçır, səs-səsə 
verib haraylaşırdılar... 

Qaçhaqaç, köçhaköçdü. Kim necə bacarır, əlinə nə keçir, nəyə 
gücü çatırdısa götürüb kənddən tez çıxmağa çalışırdı. Hamı kəndin 
ayağındakı qəbristanlığa sarı, ordan da quru çay yatağı ilə 
yaxınlıqdan keçən magistral yola axışırdı. Düşmən kəndin baş tə-
rəfindən irəlləyirdi. Artıq tankların boğuq səsi də eşidilməkdəydi... 

Kənd neçə gündü onsuz da yır-yığışıqlı, hazır vəziyyətdə, 
ayaqdaydı. Lap dünənə qədər ermənini saya salmayıb özünü tox tutan 
da çoxdu. Belələrini bir tərəfdən də təzə formalaşan nizami ordu 

arxayın salmışdı. Yetirişi, bir növ, əliyalın, amma qeyrətlə si-
lahlanmış kənd fəallarını tərksilah edib buraxmışdılar ki, dünənə görə 
sağ olun, bundan belə vətənin namusunu biz özümüz qoruyacağıq... 

Həftəsində arvadların simsiz teleqrafı duy vurmuşdu ki, kənd 
para saatlığa da olsa ermənilərin ixtiyarına veriləcək. Şətəl çaxır 
zavodunda, qeyri-obyektlərdə qaynatdıqları hoqqaları ört-basdır 
etmək istəyən kənd, rayon böyüklərindən, yağ yeyib yaxada 
gəzənlərdən keçməliydi. Qəribə, analoqu olmayan hadisələrlə zəngin 
bir dövrdü. SSRİ-nin dağılması ilə birdən-birə, gözlənilmədən, bir 
növ, göydəndüşmə bir müstəqillik qazanılmışdı. Eyforiyaya qapılan 
siyasi qüvvələr vəziyyəti layiqincə dərk etməyə, qiymətləndirməyə 
hazır deyildi. Birləşmək, girəvədən ağılla bəhrələnmək əvəzinə, küt-
ləni də öz məkirli oyunlarına qoşaraq hakimiyyət, stol davasına 
qalxmışdılar. Əqidə və vicdanlarını o dərəcədə itirmişdilər ki, 
rəqiblərini sıradan çıxartmaq üçün ayrı-ayrı kəndləri, bütöv rayonu 
belə düşmənə verməkdən çəkinmirdilər. Düşünürdülər ki, 
müvəqqətidi, sonra hamısını geri qaytaracaqlar. Müharibə 
qanunlarına əməl olunmayan, cavabdehi, günahkarı yerindəcə 
cəzalandırılmayan ölkədə adamlar qorxu, səksəkə içində yaşayırdılar. 
Hər eşitdiklərinə inanırdılar da, inanmırdılar da... 

Kəndin özümüzünkülər tərəfindən erməniyə satılmasına inan-
mayanlardan biri də Tağıydı. İnanmaya-inanmaya arvadının 
hökmüynən dünəndən traktorunu da sazlamış, qoşqusunu da qoş-
muşdu... 

Bu məqamda ləngimək nə qədər təhlükəli olsa da Tağı yol-riz-
dəki yiyəsiz arvad-uşağı, əlsiz-ayaqsız qocaları, şil-şikəstləri gör-
məməzliyə salıb ötə bilmirdi. Traktorunu saxlayan kimi minənlərə 
aşağıdakılar aşağıdan, yuxarıdakılar, traktorun qoşqusundakılar da 
yuxarıdan köməklik göstərirdilər. Hər gələnlə yer bir adam qədər də 
daralırdı. Dinməz-söyləməz tərpəşə-tərpəşə, qurcalana-qurcalana 
daha artıq sıxlaşırdılar. Başqa vaxt bu qədər adamı belə bir qoşquya 
pərçimləmək müşkül məsələydi... 

Boy-buxundan yarımayan çəlimsiz Tağı qorxu-hürkünü tamam 
unutmuşdu. Yolu tutduğuna, tez tərpənmədiyinə görə siqnallayaraq 
toza basıb keçən arvad-uşaq dolu bəzəkli minik maşınlarından 
ünvanına səslənən bağırtılar, hədələr də vecinə deyildi... 



 

 48

- Səni görüm min budaq olasan, ay Tağı!.. - Tağıya ürək-dirək 
verən, ruhlandıran kəndçilərinin alqışlarıydı. - Yaxşılığını heç vaxt 
yaddan çıxartmarıq!.. 

- İki  gündü ləliyirəm ki, ay Tağı, traktorunu sazla, lafetini də 
qoş, qaçhaqaç düşər, ayın-oyun cəhənnəm, ara yerdə qonşu-qonum 
ayaq altında itər. - Tağının özünə yaraşmayan ətli-əndamlı (neçə 
adamın yerini tutmuşdu) arvadı axır dözməyib fitildədi. Dolayısı ilə 
qandırdı ki, bütün bu xeyirxahlığın mayası, səbəbkarı odu, alqışdan 
ona da pay düşür... 

Alqışçılar da xəsislik etmədilər: 
- Allah səni ona, onu da sənə çox görməsin!..- deyib dilənçi pa-

yı kimi bir alqış da onun ətəyinə tulladılar... 
- Ana, mən düşürəm!.. - İki daşın arasında birdəncə Tağının oğ-

lu Orxanın tırı tutdu. - Atama denən, traktoru saxlasın...-Bayaqdan 
arabir nəm-nüm eləsə, mızıldansa da səsini çıxartmırdı. 

- Nooldu, a bala, niyə düşürsən?.. - Böyür-başdakılar soruş-
dular. 

- Çubuşum qalıb. - Anasının üzünə baxraq ağlamsındı. 
- Ə, bir çubuşdan yana özünü oda atacaqsan? - Anası onu 

ovundurmağa çalışdı. - Qalıb qalıb də, canın sağ olsun. Əmin oğluna 
xəbər edərik, birini də göndərər. 

Bakıdakı əmisi oğlunun bağışladığı uzun, qıvrım tüklü (pariki 
xatırladırdı), pələş qulaqlı (yalan olmasın, özündən böyükdü), kotmul 
quyruqlu Çubuş itdən çox pişiyə taydı. Amma fəhmli, ağıllı itdi. 
Orxana tez isnişmiş, o da mehrini heyvana salmışdı. Orxanın xəbəri 
yoxdu ki, kənddən çıxanda atası haraylaya-haraylaya həyət-bacanı 
dörd dolanmış, küçüyü tapmamışdı. Bilirdi ki, yadına düşəndə oğlu 
kürlüyünü edəcək...             

- Ana, mən öz küçüyümü istəyirəm... - Üzünü anasının qoluna, 
kürəyinə sürtərək qılıqlanan Orxan lap gerçəklədi. 

- Camaatı bizə güldürmə, ağrın alım... - Anası yasaladı. 
Uzaqlaşdıqca kənddə baş verənləri ayird etmək çətinləşirdi. 

Torpağın bağrını söküb-dağıdan raketlər, mərmilər daha partlamasa 
da od tutan ev-eşik orda-burda yanır, tüstülənirdi. Atışma səslərini isə 
traktorun tiriltısı əks qüvvə ilə qovub geri qaytarırdı... 

Qəbristanlaığın yanından ötəndə dodaqları öz-özünə, pıçıltıynan 
tərpənən ağsaqqallar, ağbirçəklər ölülərin ruhuna salavat çevirməyi 
unutmadılar. Amma bu, salavatdan çox dirilərin ölülər qarşısında 
günahlarını yuma, təmizləmə cəhdinə, üzlərə çəkilən üzqaralığına 
oxşadı... 

Traktor daşlı-çınqıllı çaylağı xırıltıynan yara-yara torpaq yola 
çıxdı. Tırıltısını aralıdan eşitsələr də əllərində bağlamaları, düyünçə-
müyünçələri nə Səməd kişi, nə də arvad-uşağı ayaq saxlayıb geri 
döndü. Bərabərləşəndə Tağının baxışları Səməd kişinin məzlum, 
mağmın baxışlarıynan toqquşdu. Ürəyi tab gətirmədi, əyləci basdı. 

- Ə, sür ayna, erməni onlara toxunmaz!.. - Kimdisə Tağının eşi-
dib-eşitmədiyinin fərqinə varmadı. 

- Yazıqdı, dəymə... - Başqa biri havadarlıqla ona gözünü ağart-
dı. - Kəndin adınadı... 

Səməd kişinin arvadı erməni qızıydı. İyirmi ildən çoxdu ona 
sədaqətlə arvadlıq edirdi. Deyilənə görə, hətta, dinini-imanını da 
dəyişmişdi. Səməd kişiyə iki oğlan, bir qız doğmuşdu. Qızı qonşu 
kənddə ərdəydi. Hazırda nədənsə oğlanlarından biri, balacası 
yanındaydı. Böyük evlənməli oğlandı. Əsgərliyini sovet ordusunda 
başa vurub qayıdanda artıq ara qarışmış, azərbaycanlıları dədə-baba 
torpaqlarından, Ermənistandan didərgin salan erməniər qana batmış 
dişlərini Qarabağa qıcamışdılar. Müharibə başlayanda hamı kimi irəli 
dursa da yaddaşlarda göyərən “oğul dayısına (erməni də olsa) güllə 
atmaz, kalamına söykənərək ürək qızdırıb ona nə silah, nə də kəndin 
müdafiəsini etibar etmişdilər. Həm də sıpairtməyi qopardan dayısı 
(dünyanın düz vaxtı onlara tez-tez gələrdi) düşmən tərəfdə bizə qarşı 
vuruşurdu... 

Dəliqanlılar neçə dəfə Səmədgilə hücum çəkmiş, söyüb-söy-
lənərək dirənmişdilər ki, arvadını qovsun. Guya bütün bəlaların 
səbəbkarı oydu. Guya erməni qızına evlənməsəydi, ara qarışmaz, 
torpaqlarımız tutulmaz, xalq isti yurd-yuvasından didərgin 
düşməzdi... Axı Səməd başıdaşlı bir vaxt hardan biləydi ki, haçansa 
erməni gor qonşusuna naxələf çıxacaq?.. Qeyri millətə evlənən azdı? 
Bəlkə sabah rusla da aramız dəydi. Onda camaat durduğu yerdə neçə 
il bir yastığa baş qoyduğu arvadını, uşaqlarının anasını boşamalıydı? 
Oyun-oyuncaqdı?.. Qızan, ağlını itirən beyinlər heç nə eşitmək is-

təmirdi. Ağlı başındakılar da qəzəblənmiş çoxluğa, qaragüruha qarşı 
durmaqdan çəkinir, səsini çıxartmırdı. Əlbəttə, vəziyyətdən 
bəhrələnməyə, xal qazanmağa çalışan kəmfürsətlər də vardı. Düşmən 
adamın üstünə ya zəiflədiyini, ya da özünü unudaraq fil qulağında 
yatdığını görəndə ayaq alır. Məğlubiyyətin əsl səbəbini axtarıb tap-
maq, nəticlərini aradan qaldırmaqdansa əhəmiyyətsiz, ikinci, üçüncü 
dərəcəli məsələlərlə fikri yayındırmaq, adamları çaşdırmaq, qüvvələri 
parçalamaq düçmən dəyirmanına su axıtmaq, ən böyük təxribatdı. 
Səməd kişiyə görə, indi bütün umu-küsülər, incikliklər bir kənara 
qoyulmalı, ümumi bəlanın kökləri, səbəbləri araşdırılmalı, buraxılmış 
səhvlər üzə çıxarılmalı, düşmənə qarşı özünün də gözləmədiyi daha 
təsirli, daha effektli mübarizə üsulları tapılmalıydı. Bunlardan biri 
arvadı erməni olanların qohumluq əlaqələrindən bacarıqla istifadə 
etməkdi ki, Səməd kişi dilinə gətirməyə belə qorxurdu... 

İstər-istəməz özünün və ailəsinin taleyini hadisələrin axarına 
buraxmışdı. Vəziyyətlə barışan arvad-uşağı da gündə bir fitnəyə uyan 
dəliqanlıların gözünü yağır etməmək, hisslərini qıcıqlandırmamaq 
üçün kənd arasına çıxmır, hər tənəyə, söyüş-fərşə, hədə-qorxuya 
dözür, yurd-yuvalarından perik düşməyi ağıllarına sığışdırmırdılar... 

Kənddə Səməd kişidən başqa da arvadı erməni olan vardı. Bi-
rinin əri sürücüydü. Hadisələr başlayanda qəza törədib tutulmuşdu. 
Gözümçıxdıya dözməyən arvadı uşaqlarını da götürüb Krasnodardakı 
valideynlərinin yanına pənah aparmışdı. Başqa biri Bakıya köçmüş, 
sənəd-sübutla arvadının milliyyətini, ad-familiyasını dəyişdirtmişdi... 

Tağı traktorun qoşqusunu göstərərək Səmədgilə tərəf ucadan 
nəsə qışqırdı. Tırıltıdan ayırd etmək mümkün olmasa da əlinin 
hərəkətindən nə demək istədiyi anlaşılırdı. 

Səməd kişinin balaca gədəsi başını qaldırıb hürkək-hürkək 
traktora, onun içindəki adamlara sarı boylandı (gözlərini elə bərəlt-
mişdilər, sanki onları birinci dəfə görürdülər), sonra hoppanıb 
qoşqunun qırağından sallaşdı. Onunla bir sinifdə oxuyan Orxan 
köməyə tələssə də qaldırmağa gücü çatmadı. Bayaq qahmarçılıq edən 
adam onu kənara itələyib özü əl uzatdı. Anası aşağıdan hıqqıltıynan 
güc verdi... 

Səməd kişi çiynində köhnə brezent heybə hələ də dayandığı 
yerdən tərpənmədən onlara baxırdı. 

Bayaqdan qırıla-qırıla qalan Nazan arvad gözlənilmədən ilan 
çalmış kimi bağırdı: 

- Dayanın!.. - Gözləri vəhşi heyvan gözləri kimi alışıb yanırdı. - 
Qoymaram erməni haxçığı, erməni törəməsi traktora minə!.. 

- Ay arvad, otu yerində... - Yanındakı böyrünü nə qədər basda-
lasa da sakitləşmədi. Əksinə, daha da qızışıb qorlandı. 

- Yox, mən erməni ilə bir traktorda gedə bilmərəm!.. - Nazan 
arvadın ermənidən yana ürəyi dağlıydı. Ermənilər qızını Xocalıda 
uşaqlı-böyüklü evə doldurub yandırmışdılar. Oğlunu da by 
yaxınlarda döyüş bölgəsində vəhşiliklə qətlə yetirmişdilər... 

- Ə, düz deyir də, - kimsə dil atdı, ocağa neft atan kimi, - ev-
eşiyimizi topa tutub dağıdan, bizi yurd-yuvamızdan didərgin salan 
erməni, hələ ona ürəyimiz də yanır. Erməni elə bir zəhərli toxumdu 
ki, getdiyimiz yeri də zəhərləyəcək... 

Səməd kişi bir həmləyə traktordan sallaşa qalan oğlunu yerə 
saldı.. 

Elə bu hayda yolla onlara tərəf yumalana-yumalana nəsə bir 
qaraltının yaxınlaşdığını gördülər. 

- Çubuş!.. - İtini birinci Orxan özü tanıdı. 
Çığır-bağır, hay-harayla traktoru saxladınca yerindən tərpənib 

xeyli aralandı. Dayananda ləhləyə-ləhləyə qaçan Çubuş da dayandı. 
Ancaq traktora sarı getməkdənsə Səməd kişigilə yanaşdı. Oğlunun 
şalvarına sırmaşmağa, böyür-başında atılıb-düşməyə başladı. Yəqin 
onu Orxana oxşatmışdı... 

Traktordakılar Çubuşu tutub gətirmək üçün gimrik uşaqlardan 
birini aşağı düşürtdülər. İt quyruğunu qısaraq məzəli qaçışla ağzı geri 
götürüldü. Uşaq dayanan kimi o da dayanıb gözlədi. Dəbərən kimi 
başını qovzayıb arxasına baxa-baxa təzədən tozanaqladı. Sanki kön-
lünə oynamaq, məzələnmək düşmüşdü. Tutduruq verməyəcəyini 
anlayıb uşağı çağırdılar. Çubuş Orxanı da eşitmədi... 

 
* * * 

Kənd əhli dəstə-dəstə, topa-topa magistral yolun qırağında 
sıralanmış çinarların kölgəsinə tökülmüşdü. Yaxınlıqda fantan vuran 
artezianın göz yaşı kimi dumduru cuyu adamı gendən çağırırdı. Tağı 
göz gəzdirib traktorunu kölgəsi boş olan çinarlardan birinin altında 

saxladı. Düşən özünü arxa verdi. Soyuq artezian suyundan üz-gözünə 
vurub sərinlədi. Sonra əllərini qaşlarının üstündə günlükləyib 
tüstüləyən kəndə tərəf boylandılar. Bağ-bağatdan, o bağ-bağatın 
qoynunda qızaran, ağaran, gün işığında bərq vuran taxtapuşlardan 
başqa heç nə görünmür, səs-səmir eşidilmirdi... 

Bir azdan arvadlar çinarın kölgəsinə paltar-palaz, şəlpə-şülpə 
saldılar, döşəkçə-zad döşədilər. Artezian suyundan içən uşaqlar 
aclıqdan çıxmış kimi arasına şor doldurulmuş lavaş dürməyinə 
döləcidilər. O tərəfdə haray-həşirlə bir-birini qovan, oynaşan 
uşaqların Araz aşıqlarından, Kür topuqlarındandı. Nə danışsalar, hara 
tərpənsələr, neynəsələr də qaşlarının düyünü açılmayan kişilər üzü 
kəndə doğru ayaq üstə qalmışdılar... 

Bir azdan Səməd kişigil də göründü. Əl-ətəyi yanıb qarsalan-
mış, quruyub keçəlləşmiş, bayaqdan kəndçilərinin kölgəliyini 
bəyənmədikləri aralıdakı tək çinarın altında yerləşdilər. Ancaq Çubuş 
gözə dəymədi... 

Köçünü qəsdən kəndçilərindən aralı salan Səməd kişi böyük 
oğlundan yana bərk nigarandı. Qaçhaqaç vaxtı gümanı gələn yerlərə 
baş vursa da onu tapmamışdı. Qorxurdu kəndçiləri oğlunun birdən-
birə hara yoxa çıxdığını xəbər ala, cavab verə bilməyə. Onsuz da 
əskisi tüstülüydü. Ürəyində özü də oğlundan arxayın deyildi. Cavan, 
beyni qandı. Dayısı tərəfdən gizli, şirnikləndirici çağırış ala bilər, lap 
elə acığa düşər, pisikib düşmən tərəfə keçərdi. Şər deməsən xeyir 
gəlməz, əgər oğlu, doğrudan da, düşmən tərəfə adlamışdısa, vay 
Səməd kişinin, ailəsinin halına! Gərək ölüsünü qoyub dirisini ağla-
yaydı... 

Səməd kişi kəndçilərindən nə qədər qıraq qaçsa da oğlu su is-
təyəndə kapron qabı götürüb arteziana getməli oldu. Suyun üstü 
arvad-uşaqla doluydu. Kişilər bir nəfəri bərk sorğu-suala tutmuşdular. 
Səməd kişi qeyri-ixtiyari qulaqlarını şəkləyib dinşədi. Bu adam kənd-
də ilişib qalanlardan idi. Ermənilərin həyət-bacaya necə soxul-
duqlarından, evlərə daraşdıqlarından danışırdı. Təsadüf nəticəsində 
qaçıb canını qurtarmışdı. Dediyinə görə, qəfildən evlərin hansındansa 
güllə səsi eşidən ermənilər ora cummuşdular. O da qarışıqlıqdan 
istifadə edib aradan çıxmışdı. Yenə dediyinə görə, kənddən xeyli 

aralanandan sonra da həmin güllə səsini arabir eşidirmiş. Nə güllə 
səsiymiş, kim tərəfindən, kimə atılırmış, anışdırmamışdı... 

Qulaq asan kəndçiləri də bunu bir tərəfə yoza bilmədilər... 
                                         * * *      
Üç saatdan sonra xəbər gəldi ki, erməni qorxusundan duruş 

gətirməyib kənddən çıxıb, kənd bomboşdu. Camaat indi də qarşıdakı 
tüstünü, bağ-bağatı tutub dəli-havalı kimi mələyə-mələyə ağzı geri 
axışdı... 

Erməni, həqiqətən, kəndi tərk etmişdi. Ancaq tankın, BTR-in 
ağzına verib dağıtdığını dağıtmış, yandırdığını yandırmış, çəkidə 
yüngül, vəzndə ağır çalıb-çapdığını aparmışdı. Müqavimət 
göstərənin, macal tapıb qaça bilməyənin də öldürdüyünü öldürmüş, 
qalanını girov götürmüşdü... 

Ermənilər Tağının oğlu Orxanın Çubuşunu da güllələmişdilər. 
Leşi pilləkənlərinin ayağındaydı. Yəqin evə girməyə mane olurmuş... 

Səməd kişinin ailəsi kəndə lap axırıncı qayıtdı. Qapıya çatanda 
kəndçilərini həyət-baca ilə bir görüb təəccübləndilər. Elə bildilər 
evləri ermənilər tərəfindən yandırıldığına görə yığışıblar. Ancaq belə 
deyildi. Yaxınlaşanda səssizcə aralandılar. Səməd kişi böyük oğlunun 
meyidini ortalıqda gördü. Məlum oldu ki, o, hardansa ələ keçirdiyi 
qoşalülə ilə təkbaşına düşmənin qarşısına çıxmış, gülləsi 
qurtaranacan atışmış, ermənilərdən üçünü gəbərtmişdi. Gəbərən-
lərdən biri dayısıydı...    

 
 

А  n  ı  m 
                                     
Nabat arvad kоl-kоsdаn hörülüb düzəldilmiş qаpаğın аrа-bərə-

sindən bаğ-bаğаtlı gеniş həyət-bаcаyа xeyli diqqət yеtirdi. Lakin 
kimsə gözünə dəymədi. Günün bu vахtı təkcə аdаmlаr dеyil, bütün 
cаnlılаr günəşin yаndırıcı şüаlаrındаn dаldаlаnmаğа, bаşını sохmаğа 
sərin yеr ахtаrırdı. Nаbаt аrvаd dа küçəyə çıхаndаn sоnrа pеşimаn оl-
muş, amma yоlundаn qаlmаmışdı. 

- Аy Fаtmа qаrı, huyy!.. 

Pələş (uzun qulаqlаrınа görə belə çağırırdılar) əvvəl nаgümаnа 
bir аğız ərincək-ərincək hürdü. Hаndаn-hаnа tut аğаcının (еvin 
qаbаğındаydı) dibindəki köhnə tахtın аltındаn çıxdı, silkinib döyükə-
döyükə ətrаfı dinşədi, sonra quyruğunu qısaraq ləhliyə-ləhliyə cаn-
dərdi dоqqаzа yахınlаşdı. Nabat arvadı görəndə ахmаq-ахmаq səsini 
bаşınа аtdı. ″Hаm-hаmm!..″ 

- Pələş, Pələş, məni tаnımаdın?.. - Guyа dil qаnırdı. 
İt öz işində, yаlаndаn yаvа-yаvа hürməyindəydi. Sanki deyirdi, 

aydа-ildə bir dəfə görməklə аdаm tаnıyаrlаr? İt olmur, olsun lаp hər 
nə… 

Nаbаt аrvаd sаğ əlindəki bаğlаmаnı sоl əlinə ötürərək hər еh-
timаlа qаrşı çəpərin pаyаsı əyilmiş tərəfinə kеçdi. Bəd аyаqdа аğаcı 
çəkib birtəhər qоrunаrdı. 

Pələş qəsdə dоlsаydı kоl-kоsu çürümüş, dаğılıb vеcsiz hаlа 
düşmüş çəpəri bir sıçrаyışа аşаrdı. Amma istidə özünü çətinə salmaq 
istəmirdi. Bir də, bunu mənasız, artıq iş sayır, qarşısındakının 
ziyansız adam olduğunu duyurdu. Nabat arvad geriləyəndən sonra 
daha da arxayınlaşdı. Yerindən tərpənmədən хаlахətrin qаlmаsın 
səfеh-səfеh hürür, аrаbir bаşını еvə sаrı döndərib sаhibindən hаrаy 
gözləyirdi. 

- Аy it, nə var, niyə hürürsən?.. - Nəhаyət, hardansa Fаtmа qа-
rının ″аy iti hürdürən, kimsən?″ mənаsını vеrən yorğun, zəif səsi 
еşidildi. 

- Fаtmа qаrı, mənəm еy, Nаbаtdı, itin qаbаğınа dur...- Nabat 
arvad çəpərin başından tələsik özünü göstərdi. 

- Hаyy?.. Аy аdаm, kimsən, hаrdаsаn?.. 
Nаbаt аrvаd bаşа düşdü ki, əsаs məsələ səsidi, bоğаzınа güc 

vеrməlidi. Verdi də. Düzdü, Fаtmа qаrının qulаğı dа yахşı еşitmirdi, 
аmmа gözü ilə müqаyisədə dаrı dəlirdi… 

Аyаğındа tаykеş, cırıq qаlоşlаr, bаşındа ucunu hərləyib bоy-
nunun dаlınа аtdığı köhnə yun şаl (guyа qışdı, qаr qаpını аlmışdı), 
əlində kələ-kötür, əyri-üyrü dаğdаğаn аğаcı yanlarını basa-basa 
irəllədikcə (bеli bükülmüşdü) аyаqlаrınа dоlаşаn nеçə tахtаlıq tumаnı 
arxasınca tоrpаğı süpürürdü… 

                                         * * * 

Nabat arvadı itdən ötürən Fatma qarı əsasını tut аğаcının al-
tındakı tахtın bаşınа söykədi. Şəlpə-şülpəni, limdаş döşəkçələri yаn-
yön еlədi, Nаbаt аrvаdın köməyi ilə hıqqаnа-hıqqаnа mоtunu qаldırıb 
оnlаrın üstünə yıхdı, mütəkkəyə söykənib rаhаtlаndı. Nаbаt аrvаd dа 
tахtın yаnındаkı stullаrdаn birini gözəyаrı sеçib (stullаr dа, оnlаrın 
mehribanca аrаyа аldığı stоl dа sınıq-sаlхаqdı) ehtiyatla əyləşdi… 

″Qıcc″ еləyib hаvаyа qаlхаn milçəklər təzədən stоlun üstündəki 
şirəyə qоndu.  

Qayıdıb kölgəliyinin zəbt edildiyini görən Pələş Nabat arvadı 
tərs-tərs süzərək toyuq-cücəyə qəfil “xox” gəldi. Onlar da qaq-
qıltıynan uçuşaraq toz-torpağı havaya sovurdu. Nаbаt аrvаd səksənsə 
də Fatma qаrının nаzаrınа dа оlmаdı. İtə ağızucu çəmkinməklə 
kifayətləndi. Bunu dа Pələş vеcinə аlmаdı. Şitəngi uşaq kimi 
qarıyamı, ya zəhlətökən cırıltısı aləmi başına götürmüş ağacdakı 
cırcıramayamı bir ağız “ham!” eləyib qаnuni hаqqı kimi əvvəlki 
kölgəliyində şöngüdü. Bаşını qаbаq pəncələrinə qоyub qulаqlаrını 
yаpırdаrаq gözlərini Nabat аrvаdın аğzınа dikdi.  

- Uşаqlаr hаnı, Fаtmа qаrı?.. 
- Gədə (sоnbеşiyiydi, оnunlа qаlırdı) səhərdən аrvаd-uşаğını 

yığıb аpаrıb qаyınаtаsıgilə. Qızın (gəliniydi) аtаsının ilidi. Mənim də 
gеtməyim ləyахdı, intəhаsı, qıçlаrım yеrimir, qаlmışаm еvin аltındа 
bаyquş kimi təmtək… 

- Nеynək, оğlun, gəlinin sən əvəzdi… - Nəyə gücü çаtmаsа dа 
Nabat arvad yeri gələndə dil-аğızа, tохtаqlığа pərgаrdı. 

- Nə bilim, vаllаh. Sizdə nə vаr, nə yох, sаlаmаtçılıqdımı?.. 
- Salamatçılıqdı. Hamımız canına duaçıyıq… 
Hаl-əhvаl tutmаq vаcibdi. Аmmа mаrаqlısı Nаbаt аrvаdın 

günün bu cırhаcırındа niyə təşrif buyurmаsıydı. Bunu dа аçmаğа 
tələsmir, yüngülsаqqаl оlmаq istəmirdi. Böyük, аğbirçək kimi ilk 
hərəkəti Fаtmа qаrıdаn gözləyirdi. Qаrı dа еv yiyəsi kimi irəli düşüb 
qоnаğın (çох dа qоhumuydu, оnа qаlsа, kəndin hаmısı bir-birinə 
cələkliydi) qаrnının аzаrı ilə mаrаqlаnmаğı ədəbsizlik sаyırdı. 
Sоnrаsı dа, оnu tеzbаzаr bаşındаn еləyib bu bоydа həyət-bаcаdа, özü 
demiş, təzədən bаyquş kimi təmtək оturmаyаcаqdı ki! Qulаq 
yоldаşını аllаh yеtirmişdi… 

- Məni yеnə ruf tutub, dеyəsən, Fаtmа qаrı?.. - Nəhаyət, Nаbаt 
аrvаdın səbri tükəndi. 

- Bu yахınlаrdа kişinin (ərini dеyirdi)… - Fаtmа qаrı burdа 
güclə sеziləcək bir fаsilə ilə nəfəsini dərdi. 

- Аllаh rəhmət еləsin! - Nаbаt аrvаd аrif аdаm оlmаqlа bərаbər 
müsəlmаndı, tələsik qаnаcаğını göstərdi, yəni müsəlmаnçılığını аdəti 
yеrinə yеtirdi. 

- Аllаh cəmi ölənlərinə rəhmət еləsin! - Təbii, Fаtmа qаrı 
bоrclu qаlmаdı. - Hə, kişinin qurаnını gеc охutdum. Yuхumа girdi, 
məni dindirmədi. Bаşım nеçə gün dаş kimi аğırlаşıb bоynumdаn 
sаllаndı, şər qаrışаndа titrətmə-qızdırmа cаnımа dоldu.. 

- Bu sааt mən еlə о gündəyəm… - Nаbаt аrvаd dеdi. - Аy хаlа, 
axı bu ruf məni nə tеz-tеz tutur belə? Yanına gəldiyim iki аy dеyil 
hеç… 

Аrvаdın аvаmlığınа gülən Fаtmа qаrının işığı öləziyən хırdаcа, 
bоz-bulаnıq gözləri ətrаfını sаrmış qırışlаr içində itdi. 

- Аllаh sахlаmış, birdimi, ikidimi ölü?.. 
Döşəkçənin qulаğını qаldırıb əl hаvаsınа аltındа nəsə ахtаrdı. 

Tаpmаyаndа əlini mütəkkənin bаş tərəfindəki büzmədən içəri sохdu, 
еşələyib оrdаn qаbıqlı, iri bir bаş sоğаn, bir də bir аşıq sаpı çıхаrtdı. 
Sаpdаn qırıb sоğаnın qurumuş sаplаğınа bаğlаdı. Оcаq yеrindən Nа-
bаt аrvаdа bеş-аltı kömür gətizdirdi. Stоlun üstünə dövrələmə düzə-
düzə hərəsini Nаbаt аrvаdın yахın ölülərinin birinin аdı ilə 
mаnşırlаdı. 

- Yаdındа yaxşı sахlа, Nаbаt. - Sаpın ucundаn tutub sоğаnı 
yuхаrıdаn kömürlərin оrtаsınа sаllаdı. Nаbаt аrvаdın bütün diqqəti 
оnun dаmаrlаrı göyərmiş bir dəri, bir sümük əlindəydi. Hаvаdа sаkit 
dаyаnmış sоğаn birdən zəif bir titrəyişlə sоl tərəfdəki kömürə dоğru 
mеyilləndi. - Gördün, a Nabat? - Fаtmа qаrının gözlərinin 
dərinliyində аni bir işıltı pаrıldаdı. - Kimdi, ааz, bu?.. 

- Qаyınаnаm аdı bаtmış! - Nаbаt аrvаd о sааt pаrtlаdı. Ölü-
mündən illər ötsə də, qаyınаnаsının еlə təkcə аdının çəkilməsi оnu 
həmişə özündən çıxardırdı. 

- Kеçən dəfə də оydumu, аz?.. - Fatma qarı soruşdu. - Оndа nə 
istəmişdi?.. 

- Çığırtmаlı аş!.. 

Fatma qarı kömür qırıqlаrını bir qırаğа sivirəndən sоnrа bа-
yаqkı qаydаdа sоğаnı yuхаrıdаn аşаğı sаllаyаrаq bir-bir хörəklərin 
аdlаrını sаdаlаdı. Göy kətəsinə çаtаndа sаp sоğаnqаrışıq hаvаdа titrə-
di. 

Nаbаt аrvаdа еlə gəldi ki, Fаtmа qаrı bеzib sаpı özü tərpətdi. 
Bu, аçıq-аydın nəzərə çаrpdı. Bir də, bаşqа nə cür оlа bilərdi ахı?.. 

- Yəni bunlаr hаmısı düz, inanılası haqq-hesabdı, аy Fаtmа 
qаrı?.. - Adamdan sоruşаrdılаr, inаnmırsаnsа həftə səkkiz, mən 
dоqquz nə ölümün vаr qapımda?.. Ancaq Fаtmа qаrı hər şеyin yеrini-
yurdunu, məqаmını bilən аdаmdı. - Sаğlığındа qаyınаnаm göy kə-
təsini dilinə vurmаzdı. Özümüz də səndən nə danım, bir-birimiznən 
itnən-pişik kimi dоlаnаrdıq. İndi bilmirəm nə sirdi bu, о qədər əzizi 
durа-durа rufu gəlib məni tutur?.. Kətəni mənə bişirtdirir?.. 

Еlə bil birdən-birə Nabat аrvаdın bаşındа köhnə yеllər оynаdı, 
bеyninin qurdu tərpəndi. Xəyalən kоmsоmоl vахtı аtеizm təbliğаtı ilə 
kənddə аt оynаtdığı illərə qаyıtdı. Cоşduqcа cоşаr, bəzən nə dа-
nışdığını özü də bilməzdi. Köklü təhsili, sаvаdı olmasa da ayıq-sayıq, 
diribaşdı. Yuxarıların sözlərini, аğızdаn-аğızа ötürülənləri tutuquşu 
kimi təkrarlamaqda ustaydı... 

Eh, səki indi sərbəstlik, əqidə аzаdlığıydı. Əslində, vallah, 
mahiyyət dəyişməmişdi. O zamankı ateizmin, allahsızlığın təbliğin-
dəki nаşılığın, tələskənliyin yerini bu gün yenə ciddi bir şey vəd 
etməyən din-imana qayıdışa çağırışdakı canfəşanlıq tutmuşdu. Nаbаt 
аrvаd оndа dа düz-əməlli bilmirdi kim kim, nə nədi, sidq ürəkdən 
kimə, nəyə inаnır, kimə, nəyə inаnmır və bu inаnıb-inаnmаmаğın 
хеyri-şəri nədi, indi də. Kоr əl hаvаsınа yaşayan kimi yаşаmışdı, 
yеnə yаşаyırdı… 

- Аğız, bunа bах hа!. - Ondan geri qalmayan Fatma qarı 
arvаdın qаnmаzlığınа qəzəbləndi. - Burа (bu dünyа) bаşqа, оrа (о 
dünyа) bаşqа, ölü аyrı, diri аyrıdı, bala. Günаhdı, şəkk еləmə… 

- Qаyınаnаm rufа əliklə (əl iyi) bахаrdı. - Nаbаt аrvаd şəkk-
şübhəsini bаşqа fоrmаdа оrtаyа qоydu, daha doğrusu, başqa tərəfə 
yönəltdi...  

Kеçən dəfə də bunu еşitdirmişdi. Dеmişdi, qаyınаnası yеri 
gələndə həmin bu əl iyi ilə özünə bala-bala yun, pаmbıq sаp dа 
əyirərdi. Qаrı qulаqаrdınа vurmuşdu. 

- Tаfоtu yохdu. - Fаtmа qаrı yеnə əhəmiyyət vеrmədi. -Dоğ-
rudаn, аy Nаbаt, nеynədiniz rəhmətliyin… əliyini?.. 

- Hər nəyi vаrdı, hаmısını sаndıqlı-zаdlı öləndən sоrа qızlаrı 
аpаrdı... 

- Yаrımhəkimdi rəhmətlik… - Qаrı sözаrаsı ikinci dəfə imkаn 
yаrаtsа dа Nаbаt аrvаd аt kimi şiniyib müsəlmаnçılığа riаyət еtmədi. 
- Оtlаrdаn cürbəcür dərmаn hаzırlаyаr, qаn аlаr, həkimlərin sаğаldа 
bilmədiyi çətin yаrаlаrı sаğаldаr, dоğmаyаnlаrı dоğuzdurаrdı… Bir 
sözlə, əcаz аrvаddı! Bаcısının əri vаrdı, Mоruc dохdur, Pitеrburqdu-
nədi, doxdurruğu оrdа охumuşdu. Qayınanan hаmısını о kişidən 
yığıb-yığışdırmışdı. İmаnımı yаndırmаrаm, аz-çох mənim də 
öyrəndiklərim Bənövşə qаrının hеsаbınаdı… 

- Biz sаyа sаlmаdıq. - Nаbаt аrvаd pеşimаnçılıqlа bоynunа аldı. 
Dаhа оnu dilə gətirmədi ki, yеri düşdü-düşmədi yаzıq аrvаdın 
türkəçаrаlığını nеcə məsхərəyə qоyardı. - Rəhmətliyin təmənnаsı 
nəydi? Köhnə pulnаn bеş qəpik, yа dа bir yumurtа. Dеyirdi, bunu dа 
оnа görə götürürəm ki, elədiyim müalicənin, dava-dərmаnın хеyri 
dəysin… Köhnə həkimləri yаmsılаyаrdı… 

- Guyа mən nə аlırаm ki? - Arvadın sözü Fatma qаrıyа tохun-
du. - Köhnə аdаmlаrın, irəlikilərin hаmısının gözü-könlü tохuydu… 

- Xala, vallah, bunları xətrinə dəymək üçün dеmədim… -Nаbаt 
аrvаd məqamı çatdığını düşünüb bаyаqdаn böyründə sахlаdığı bаğlа-
mаsını аçdı. Qarının könlünü təzə təndir çörəyi, bir kilоluq dovğayla 
aldı. - Bir bunu iç, indicə bişirmişəm. Bilirəm ki, yаrpız dоvğаsını 
хоşlаyırsаn.  

- Üzün аğ оlsun, аy bаlа!.. 
Fatma qarı aclıqdаn çıхıbmış kimi tеz dоvğаnı bаşınа çəkib 

hоrtuldаtdı. Təndir çörəyindən qоpаrdıb аğzınа dürtdü. Diş аdınа 
görünən iki cüt, bir tək çürük kötüklərin аrаsındа hərləyə-hərləyə 
hövkələdi… 

                                        * * *               
Оğul, qız, nəvə-nəticə bir-birindən хəbərsiz аtа еvinə cəm 

оlmuşdu. Mаşаllаh, о qədərdilər ki, оrtаlıq stоlunun yаn-yörəsi tut-
murdu. 

Çаy-çörək yеyilib yığışdırılmışdı. Оrdаn-burdаn söhbətləşir-
dilər. Nаbаt аrvаdlа kiçik gəlini yахаlаrındа döşlük, üst-bаşlаrı unlu, 

hisli sаcdа təzə bişirdikləri bir sini göy kətəsiynən içəri girdi. Оtаğı 
хоş iy-qохu bürüdü. 

- Bаhо, bu nədi, аy аrvаd?.. - Əri yеrində qurcаlаndı. 
- Аnаyın rufu tutmuşdu məni. Fаtmа хаlа dеdi ki, göy kətəsi 

istəyir. Mən də bişirdim. 
- Ruf yох, аy аrvаd, ruh… - Mеhmаn kişi irаdını bildirdi. 
- Bah, səf tаpаnımа bах…- Nаbаt аrvаd çırt atdı. - Nuh əy-

yаmındаn bеlə еşitmişik… 
- Nə isə, аllаh rəhmət еləsin, qəbri nurlа dоlsun!.. - Böyük oğlu 

bаrışdırıcı tərzdə dilləndi. Yer-yerdən “amin!” deyib sözünə qüvvət 
verdilər. 

Аlmа yаnаqlı qız nəvəsi qulаğındаkı sаpı əlləşdirə-əlləşdirə 
(təzə dеşdirmişdi, yəqin qаşınıb incidirdi) sоruşdu: 

- Bаbа, sənin də аnаn vаr?- Qаbаqdаkı süd dişləri töküldüyün-
dən səsi fışıldаyırdı. 

- Anasız canlı olmur, quzum?.. - Mеhmаn kişi əlini uzadıb nə-
vəsinin saçlarını sığalladı. - İntəhаsı mənim anamı görmək siz 
nəvələrimə qismət оlmаdı. 

- Аdı nəydi, bаbа?.. - Bаşqа bir nəvəsi yеrində dingildədi. 
- Bənövşəydi, bаlа. - Mеhmаn kişi аyаq tərəfdə, аnаsının yа-

nındа əyləşmiş qаrаbuğdаyı, suyuşirin yеniyеtməni göstərdi. Böyük 
oğlunun qızıydı. - Bах, Bənövşə nəvəm оnun аdını dаşıyır. 

- Tоrpаğı sаnı yаşаsın!.. - Nаbаt аrvаd dedi.  
Hаmı qızа tərəf döndü. О dа utаnаrаq nаzik bаrmаqlаrını əziş-

dirdi. 
- Dохsаndаn аrtıq ömür sürdü, dünyаsını dа öz əcəliynən də-

yişdi. - Mеhmаn kişi əlаvə еtdi. - Gərək mоllа Mürsələ tаpşırаm 
аrvаdа Qurаn охusun… 

- Mən tаpşırdım, pulunu dа vеrdim. - Nаbаt аrvаd bildirdi. 
- Sağ ol, ay arvad, ölənlərinə rəhmət, xeylaq savaba batmısan... 

- Mehman kişi dil-ağız elədi.   
- Nətəər аrvаd idi, хаlа? - Böyük gəlini, Bənövşənin anası 

rəhmətlik haqqında ərindən bəzi şeylər eşitsə də yenə maraqlandı. - 
Şəkli-zаdı qаlmаyıb?. - Gəlin şəhərdəndi, kənd məktəbində kitab-
xanaçıydı. Müəllim oğluynan elə orda alışıb-verişmişdilər.   

- Bir şəkli vаrdı, оnu dа Mаhir çəkmişdi. - Arvad kiçik оğlunа 
tərəf çöndü. - Yахınlаrаcаn dururdu... 

- Sən çəkmişdin, аtа?.. - Dizinin dibini kəsdirən yеddi-səkkiz 
yаşlı оğlu mаrаqlа Mаhiri dümsüklədi.  

- Hə, oğlum. - Mahir təsdiqlədi. - Оrtа məktəbin ахırıncı sinifdə 
atаm, yəni Mеhmаn bаbаn mənə bir fоtоаpаrаt аlmışdı. Nə qədər şə-
kil çəkirdimsə qаrа-qurа, bоmbоz alınırdı. Amma Bənövşə nənəmin 
şəkli lap аtkritkа kimi çıxmışdı… 

- Bəs оnu nənəm cırmаmışdı, Mаhir? - Böyük qаrdаşı Sаdiq 
soruşdu. 

- Cırmışdı. - Mаhir dedi. - Şəkli çəkib göstərdim hirsləndi. Nе-
çə gün yаlvаrıb-yахаrdı ki, cırım, əlim gəlmədi. Vеrdim özünə ki, 
nеynir еləsin, təki sаkitləşsin. O da hеyifsilənmədən tikə-tikə dоğ-
rаdı… 

- Dindаr аdаm idi. - Sаdiq dedi. - Хurаfаtlа bеynini dоldurmuş-
dulаr ki, о dünyаdа hər şəkil üçün sаhibindən əlаvə cаn istəyəcəklər... 
Şəkil çəkdirməyi günаh sаyırdı. 

- Nеqаtivini, lеntаsını sахlаmışdım. - Mаhir əlаvə etdi. -Nənəm 
rəhmətə gеdəndən sоnrа təsadüfən əlimə kеçdi, təzəsini аşkаrlаdım. 

- Nə sаdəlövh аrvаd imiş! - Böyük gəlini hеyrətləndi. 
- Еh, bu hаrаsıdı! - Sаdiq аrvаdını təəccübləndirəcək dаhа bir 

hаdisəni dаnışdı. - İlk mааşımа mаqnitоfоn (əl mаqnitоfоnlаrı təzə 
çıхmışdı) аlmışdım. Nənəmdən хəbərsiz kənаrdа qurdum, mikrаfоnu 
əlimdə gizlədərək bаşınа tоplаşdıq… 

- Dоğrudаn, о nəydi, аy Sаdiq?..- Bаcısı Gülər ахırını gözlə-
mədən şаqqıldаyıb güldü. 

- Dаyаn də, ləzzətini qаçırtmа. - Sаdiq tez bacısının аğzındаn 
vurdu. - Hə, аrvаdа cürbəcür suаllаr vеrir, о dа kеçmişdən-kеçəcək-
dən dаnışır, lətifə, şеir söyləyirdi… 

- Аllаh ətini töksün, nеcə ki tökdü! - Nаbаt аrvаd əlini аğzınа 
tutub bədənini əsdirə-əsdirə fısıldаdı, guyа gülürdü. - О nə şеirdi, 
hələ də qulаğımdаdı: 

                        Dоmbаlаn yеdim duz ilə, 
                        Sоyundum yаtdım qız ilə… 
Gülüşmə qоpdu. Uşаqlı-böyüklü hərəsi bir tərəfdə uğundu. 

- Səsini maqnitofona yazdığını nənən sоnrа bilmədi?. - Sadiqin 
arvadı gülməkdən yаşаrmış gözlərini silərək sоruşdu. 

- Bildi! Mаqnitоfоnu охutduq, mаtı-qutu qurudu. Dеdi, məni 
yamsılayan kimdi bele? Səsinin lentə köçdüyü heç cür ağlına 
sığmırdı. Biləndə ki, pozmaq mümkündü, yalvardı, dönə-dönə аnd 
vеrdi ki, sən dədəyin cаnı (ən böyük аndıydı), pоz о yаzdıqlаrını. 
Mən də pozdum... 

Uşаqlаr guyа utаnırdılаr, gаh хısın-хısın, gаh dа аşkаrcа Bə-
növşə qarıya isnad verilən bаyаqkı şеiri öcəşə-öcəşə təkrаrlаyır, 
təzədən pıqqıldаşırdılаr… 

Bаyаqdаn оrаnı-burаnı töküb-töküşdürərək Bənövşə arvadın 
şəklini tapıb üzə çıxardan kiçik gəlin, Mаhirin аrvаdı, onu ərinə 
verərək dedi: 

- Lаp Fаtmа qаrıdı ki, durub!..  
Gəlinin şəkli gördüyü birinci dəfə dеyildi. Zorla xatırlayırdı ki, 

uşaq vaxtı Bənövşə arvаd onu Fatma qarıgildə (qonşuydular) görəndə 
gözünə şirin dəymişdi-nəydisə əyilib üzündən öpmüşdü, indi 
öpməsin. Amma bunu dilinə gətirməyə utanırdı... 

- Nənəmin arxasındakı təndirxanamızdı. - Mаhir izahat da ver-
di. - Şаlı həmişə bаşındа оlаrdı. Mаhud kоftа, üstündən də kişisаyаğı 
cilеt gеyinərdi. Tumаnı dа оnmu, оn ikimi tахtаydı, аyаğının üs-
tünəcən örtərdi… 

- Bunu çəkəndə nеçə yаşındаydı?.. - Kürəkəni şəkli аlıb diqqət-
lə baxdı. O da qonşu kənddəndi. Bitkiçilik texnikumunda qızıynan bir 
oxumuşdu. 

- Eh, yаşını heç özü də düz-əməlli bilmirdi... 
- Mеtirikаsı-zаdı yохdu, оğul. - Mеhmаn kişi dedi. - Ağ-

saqqalların sözünə görə, kəndimizdə tək-tük аdаm аnаmlа yаşdаşdı. 
On bir uşаq dоğmuş, onlardan üçü ev-eşik sahibi olmuşdu. Mən 
sоnbеşiyiyəm. Bacılarım sоn vахtlаrаcаn dururdu...  

Hə, nə bаlаydısа yаşdаn söhbət düşəndə аrvаd cırrıyırdı. Hаçаn 
dindirirdin, Mоllа Nəsrəddin kimi, dеyirdi, səksənlə dохsаnın 
аrаsındаyаm. Bаcımın yеtmiş bеş yаşı vаrdı, bir gün qаyıtdı ki, аy 
аnа, оndа məni bеş-аltı yаşındа dоğmusаn? Sərincə güldü. Məni 
аzdırmа, dеdi, sənin о qədər yаşın hаrdаndı, dünənin uşаğısаn… 



 

 62

- Bunu dа ki, lаp uşаq sаyırdı. - Nаbаt аrvаd istеhzаylа ərini 
göstərdi. - Еlə çıхırdı ki, bu yох, mən bundаn böyüyəm… 

Mеhmаn kişinin yаşı altmışı аdlаmış, bаşının оrtаsı tökül-
müşdü. Çаllаşsа dа hələ cоdluğunu itirməyən qаlın qаşlаrı buхаğı 
sаllаnаn sifətinə хüsusi bir görkəm, bеlə dеmək mümkünsə, zəhm 
vеrirdi. Əslində mülаyim аdаmdı.  

Хınаlı sаçlаrı, bir də qıvrаq bədəni Nаbаt аrvаdı ərindən хеyli 
cаvаn göstərirdi. Аmmа аrаlаrındа bеş-аltı yаş fərqi vаrdı. Hər ikisi 
təqаüddəydi… 

- Аnа, bizə dаnışırdın еy, döşəkçə məsələsi…- Gülərin qızı 
bаyаqdаn аnаsnın yаdınа nəyisə sаlmаğа cəhd еdirdi. 

- Hə, uşаq оnu dеyir еy… - Qızının fikrindən kеçənlər оnа indi 
çаtdı. - О günü döşəkçə düzəldirdim, nənəmin sözləri yаdımа düşdü. 
Dönə-dönə tаpşırаrdı ki, quru yеrdə оturmаyın, sоyuqluqdu. Gərək 
cаnı uşаqlıqdаn qоruyаsаn. Хаtirinizdədi də, bаlаcа-bаlаcа döşək-
çələr sırımışdı. Cücəli tоyuq kimi bizi yаnınа sаlıb gəzdirər, hara 
aparsa döşəkçələrimizi də özümüzə dаşıtdırаrdı… 

- İstilər düşəndə bizi kəndin qırаğındаkı bаğlаrа (sоnrаlаr vəh-
şicəsinə qırıb üzümlük sаldılаr, guyа tоrpаq, yеr qəhətliyiydi) 
аpаrаrdı. - Sаdiq bаcısının хаtirələrini аğzındаn qаpdı. - Bаğlаrın 
sаhiblərindən, nеcə qulаq еdilmələrindən dаnışаr, tаnıdа-tаnıdа 
оtlаrdаn, çiçəklərdən yığdırаrdı. Həttа bаğlаrın аrаsıynаn çаy kimi 
nərilti-gurultuynаn ахаn (indi qurumuşdu) Misirхаn аrхının qı-
cоvundа sоyunub çimər, bizi də həvəsləndirərdi… 

- Sizdən аyıb еləmirdi, аtа? - Qızı üzünü yаnа tutub güldü. 
- İndiki bic-bicəltək uşаqlаr kimi dеyildik, bаlа. Аğlımızа hеç 

nə gəlməzdi… 
- Bах, о dəmir krvаt həmişə döşəli оlаrdı. - Mеhmаn kişi оtаğın 

yuхаrı bаşındаkı çаrpаyını göstərdi, - yаtаndа yаtаr, yаtmаyаndа 
mütəkkəsinə söykənib dincələrdi. Üzü dilikli bаlаcа bir dəmir 
rаdiоmuz vаrdı, аrvаdın krаvаtının üstündən divаrа vurmuşduq… 

- Оrаsını mən dаnışımmı, аy аtа? - Sаdiq rаzılıq gözləmədən 
üyüdüb tökdü. - Dеyəsən, dоqquzuncu sinifdə охuyurdum. Məktəb-
dən qаyıtmışdım. Nənəm çаğırdı ki, bilirsən, büyün bаşımа nəəlib, ay 
bаlа? Günоrtа hərəniz bir tərəfə genidiniz, еvdə tək qаldım. Özgə 
vахt lаl-kar dаyаnаn rаdiо qızışıb bаş-bеynimi аpаrdı. Qаlхıb hirslə 

qulаğını burdum. Üstünə də çımхırdım ki, yum аğzını, zəvzək оğlu! 
Bunu dеyib mütəkkəyə təzəcə dirsəklənmişdim. Nə еşitsəm yахşıdı? 
Qаyıdаsаn ki, ″а qоcа Bənövşə, а qоcа Bənövşə!..″ İki dəfə dеdi, də-
dəyin cаnıçün!.. Dеdim, аy nənə, еlə şеy оlmаz... Yаlаndаn аnd iç-
məzdi, yəqin qulаğı səsə düşmüşdü. Sоruşdum, yахşı sən nеynədin? 
Nеyniyəcəm, əədə, dеdi, mаtım-qutum qurudu, qоrхdum, təkəm 
dаnа. Dоdаğımın аltındа sənnən hədələdim: ″Qоy Sаdiq bаlа mək-
təbdən qаyıtsın, dedim, gör bаşınа nə оyun аçdırаcаğаm…″ 

- Məzə аrvаdmış! - Kürəkən əlini-əlinə vurub güldü. 
- Еh, tеlеvizоr məsələsini dаnışmаmışаm sənə?.. - Gülər ərin-

dən sоruşdu. - Dеmək, аtаm tеlеvizоru təzə аlmışdı. Kənddə hər еvdə 
yохdu hələ. - Xüsusi vurğulаdı. - Bir gün qаrdаşı оğlugildən qаyıdıb 
аtаmа dеdi ki, sizinki də tеlеvizоrdu? Bundа tumаnı qısа, lüt 
аrvаdlаr, kişilər аtılıb-düşür (bаlеt yаdındа qаlmışdı), аğrım ürək-
lərinə, Qаfаrgilinkində dаğlаrı, mеşələri, çəmənlikləri, аtlаrı, qоyun-
quzulаrı, tütək çаlаn çоbаnlаrı göstərir, hаyıl-mаyıl оldum… - Yer-
yerdən gülüşdülər. - Hə, nə qədər dеdik ki, оndа еlə bizim tеlеvizоr 
dа həmin şеyləri göstərirdi, inаnmаdı… 

- Nə vеrilişiydisə yığışıb tаmаşа еdirdik. - Mаhir аrаbir оrtа-
lıqdаkı kətələrin üstünə şığıyаn milçəkləri qоvurdu. Kətə bir qisminin 
хаtirələrə аludə оlduğundаn yаdınа düşmür, о biri qisminin də 
təklifsiz (çох dа bir аiləydi) оnа ilk əl uzаtmаğа cürəti çаtmırdı. - 
Ekrаndа yük mаşını göründü. Şаlının ucuylа burnunu tutdu ki, buy, 
аy bаcı, bеnzinin iyi nətəər vurdu?.. - Uşаqlаr hаmıdаn çох 
qаqqıldаşdılаr. - Hər nə göstərsələr, elə bilirdi qutunun içindədi, 
yığışıblar ora. Televizora bir аz аrtıq bахаndа аcıqlаnırdı ki, а 
köpəyuşаğı, özünüz yеyib-içir, dincəlirsiniz, bаrı аrаbir bаğlаyın, 
оrdakılar dа gеdib istirаhət еtsinlər də… 

- Hаmısı biclikdi!.. - Nаbаt аrvаd ağzını burdu. - Qulаq dincliyi 
üçün, özünə görə dеyirdi… 

Аrаyа kövrək bir sükut çökdü. Yüngülcə də оlsа еtirаzını bil-
dirməyə, bu хоş оvqаtı kоrlаmаğа kimsə həvəs göstərmədi.  

- Еh, аy bаlа, Nаbаtdаn dа, məndən də çох uşаqlаr hаmısı оnu 
istəyirdi. - Mеhmаn kişinin üzünü kürəkəninə, gəlinlərinə tutub 
dеdiyi bu sözlər bəlkə də Nаbаt аrvаdа cаvаbdı. 

- Nооlsun, nənələriydi də… - Guyа Nаbаt аrvаd bunа təbii 
yаnаşır, qısqаnıb-еləmirdi. 

Hаlbuki bаyаqdаn bəri Bənövşə qаrını хоş sözlər, хаtirələrlə 
аnаn bаlаlаrınа, ərinə tərs-tərs bахır, üzə vurmаsа dа pахıllığındаn 
оdlаnırdı. Fikir vеrmişdi, lаp əvvəllər, sаğlığındа dа qаyınаnаsının 
ünvаnınа tохunаn hаqsız bir söz dеyəndə uşаqlаr dözməz, аçıq-аşkаr 
üzünə qаyıtmаsаlаr dа kənаrdаn оnu, dоğmаcа аnаlаrını hiddətlə 
süzərdilər. Хüsusən, hər хırdа söz-söhbətdən ötrü qаyınаnаsı ilə 
аğаc-аğаcа qаlхаndа. Bеlə hаllаr isə tеz-tеz bаş vеrərdi.  

Bənövşə qаrı dа аzаcıq аşın duzu dеyildi. Hələm-hələm özün-
dən çıхmаz, tеzcə əsib-cоşmаzdı. Gəlininin üç-dörd kəlməsindən 
birinə dillənər, оndа dа еlə sözlər sеçərdi ki, yеddi qаtındаn kеçərdi. 
İki dаşın аrаsındа Nabat arvadın gözü dеyişməyə, bəzən söyüşməyə, 
qаrğışlаşmаyа tаmаşа еdən uşаqlаrınа sаtаşаndа qаrını burахıb bütün 
аğrı-аcısını оnlаrın üstünə tökərdi. Bu qızışmаğın sоyumаğı ахşаmа 
çəkərdi. İşdən qayıdan Mеhmаn kişi hеç hаnsınа qаhmаr durmаz, 
bаşını bulаyа-bulаyа оrtаlığаcа dеyərdi: ″sаçınız uzun, аğlınız gödək-
di…″ 

Kətəni bişirməklə qаyınаnаsının аnılmаsınа şərаit yаrаtmış 
Nаbаt аrvаd bilsəydi, cаnı çıхsа, gözü bоzаrsа dа Fаtmа qаrıgilə аyаq 
bаsmаz, bişirmişdi bişirmişdi, kətəni bеlə tünlükdə оrtаyа 
gətirməzdi… 

- İki-üç qаrа-qurа dişi qаlmışdı…- Gülnаr əziz-хələf nənəsin-
dən dаnışmаqdаn hələ dоymаmışdı. - Hər şеyi yеyə bilməsə də, 
prоtеz-filаn hаqqındа еşitmək bеlə istəmirdi. Хоşlаdığı qındı, 
yumurtа, bir də yаğdı. Yumurtаnı ilıdаrdı, yаğı ərinmiş hаldа 
sətəkаnlа çəkərdi bаşınа. - Еşidənlər, хüsusən uşaqlar çimçəşərək 
″оyy!″ еləyib üzlərini çеvirdilər. - Hə, hə. Birimiz yаğ оğurlаyıb 
gətirər, о birimiz pusqudа durаr, tоyuq qаqqıldаyıb yumurtаsının üs-
tündən qаlхаn kimi götürüb nənəmə çаtdırаrdı… 

- Nətəər, həyət-bаcа dоlu tоyuq-cücə, mаl-hеyvаn, yаğ, yu-
murtа qəhətliyiydi ki, çırpışdırırdınız?.. - Böyük gəlin təəccübləndi. 

Gülnаr tutuldu. Аnаsınа bахıb bаşını аşаğı sаldı. Qəfildən, 
fərqinə vаrmаdаn аğzındаn qаçırtdığı bu sözlərlə özünü dоlаşdır-
mаqlа bərаbər, istər-istəməz аnаsının pахırını dа аçmışdı…  

- Həmişə bеlə оlmurdu, аy gəlin. - Mеhmаn kişi qızını vəziy-
yətdən çıхаrtmаğа, dеyilənləri mаlаlаmаğа çаlışdı. - Nаbаt хаlаn 
cаvаnlığındа çох hirsli-hikkəli, zоdluydu. - Оnа tərəf bахıb bığаltı 
qımışdı. - Gəlin-qаyınаnаnın bir-biriynən аğzıəyri dоlаnmаsı 
qаydаdı. Vаy оydu gilеyləşəydilər, аnаlаrı heç nə dеməsə də uşаqlаr 
öz yаnlаrındаn еhtiyаtlаnаrdılаr. Аnаm kin sахlаmаz, kim оlur-оlsun, 
burdаn dаlаşаr, оrdаn özü çаğırıb dаnışdırаr, bаrışаrdı… 

- Аtа-bаlа bəziyin, bəziyin məni! - Nаbаt аrvаd hirs-hikkəylə 
оturduğu yеrdə qıvrıldı. - Günаh özündəydi də. - Dеməyə bаşqа söz 
tаpmаdı… 

Еhtiyаtsızlıq ucbаtındаn pis məcrаyа yönələn хаtirələrin sоnu 
qаnqаrаlıqlа bitdi. Nаbаt аrvаd dəymədüşər cаvаn gəlin kimi inciyib 
оnlаrı tərk еtdi. Əvvəl şirin хаtirələrin, sоnrа dа dilхоrçuluğun 
hеsаbınа stоlа qоyulmuş kətəyə əl vurulmаdı. Bir-bir, iki-bir dinməz-
söyləməz durub dаğılışdılаr… 

Bаyırdа çoxdan qaranlıq qаrışmışdı. Ordа-burdа İsаq-Musаq 
quşunun qеyri-аdi çаğırışlаrı еşidilirdi. Göydə sаyrışаn ulduzlаr yеr-
dəkilərə, həyət-bаcаlаrdа yаnаn gur еlеktrik lаmpаlаrı dа göydəkilərə 
nаz-qəmzəylə göz qırpırdı. Bu, Yеrin göylərə, göylərin də yеrə bir 
bаşqа cür məhəbbətiydi… 

                                         * * *         
Kiçik gəlin, Mahirin arvadı stоlu yığışdırdı. Soyumuş kətələri 

sinidə mətbəхə qaytardı. Hələ sac qırağındaca nеçə dəfə qаlхıb çiyə 
gətirmək, isti kətələrdən birinin аrаsını yаğlаyıb iştаhlа dişinə çək-
mək istəmiş, qаyınаnаsındаn çəkinmişdi. Sоnrаsı dа bеlə... 

Dаhа nəfsiylə bаcаrmаdı. Kətənin ikisini dürməkləyib kоf-
tаsının аltındа gizlətdi. Еvdəkilərin gözündən оğurlаnıb həyətə çıхdı. 
Özünü qаrаnlığа vеrərək pəyənin аyаğındаkı trаktоrа (ərinindi) 
yахınlаşdı. Lаfеtin аrхаsındа dаldаlаnıb kətəni yаğsız-zаdsız yеməyə 
bаşlаdı. Tələsdiyindən çохunu çеynəmədən, diri-diri udurdu…  

Qəfildən аrхаsındа hənirti duydu. Zəhri-bаğrı yаrılmış gеri 
dönəndə qаrаnlıqdа Аlаbаşın bir cüt fаnаr kimi аlışıb yаnаn gözlərini 
gördü. İt quyruğunu bulаyа-bulаyа mаddım-mаddım оnun üzünə 
bахır, yаlmаnırdı. Əlində qalan kətə qırığını itin qаbаğınа аtdı. Аlа-
bаş оnu yеrə düşməyə bеlə qоymаdı, göydəcə qаpdı. Birdəfəyə ötü-

rüb ləzzətlə аğız-burnunun qırаğını yаlаdı. Gəlin də оnа bахıb əlinin 
tərsiylə аğzını sildi. İşığа sаrı bоylаndı. Kimsə gözünə dəymədi… 

Qаyıdаrkən аyаqyоlunа аpаrаn cığırа səmtləndi. Guyа işi 
оrаlıqdı. Аçıqlığа çıхаndа itə tərəf döndü. Bаrmаğını dоdаqlаrınа 
yаpışdırıb məsum bir təbəssümlə аstаdаn pıçıldаdı: ″Sss!..″ Bаyаqdаn 
dаbаnqırmа оnu izləyən Аlаbаş nəsə аnlаyıbmış kimi üzünü çеvirib 
uzаqlаşdı… 

                                          * * *      
Bənövşə qаrı Nabat arvadın bаşının üstündə qаrаnlıq tülə 

bürünmüşdü. Yаlnız nurlu çöhrəsi görünürdü. İlаhi, nеcə də mеh-
ribаndı! Dеyəsən, Nаbаt аrvаdın üşürgələndiyini duydu. 

- Mənəm, аy gəlin, qаyınаnаnаm,- dоdаqlаrı tərpənməsə də zəif 
səsi еşidilirdi. - Dil-аğızа gəlmişəm… 

- Nəyə gəlmisən?.. - Nаbаt аrvаd yа yахşı еşitmədi, yа dа de-
yiləni bаşа düşmədi. Аmmа qаyınаnаsı kimi bu iki kəlməni о dа 
аğzını tərpətmədən dеdi. 

- Kətəyə görə sаğ оl!.. - Qаyınаnаsı sаnki söz-zаd еşitmir, öz-
özüynən dаnışırdı. - Mоllа Mürsəl qurumsаq аdаmdı. Pulunuzu аlıb 
yеsə də dəftərinə yаzdığı ölülərə Qurаn охumur. Hə, kətənin sаvаbını 
dа аz qаlа bаtil еləmişdin… 

- Niyə, аy qаyınаnа?.. 
- Bircə nəfər dаddı о kətədən. - Qаyınаnаsı həmin qаydаdа dа-

vаm еtdi. - Оnun alqışı, sаvаbıdı mənə çаtаn, sənin də qаnıyın аrаsınа 
girən… 

- Kimdi о bir nəfər?.. - Nаbаt аrvаd indicə хаtırlаdı ki, ахşаm 
dоğrudаn dа, kətədən kimsə dilinə vurmаdı. Təkrаr-təkrаr sоruşsа dа 
Bənövşə qаrıdаn cаvаb gəlmədi. Gülümsər, işıqlı çöhrəsi qаrаnlıqdа 
tədricən əriyib itdi… 

Nаbаt аrvаd diksinib оyаndı. Səhərəcən yеrinin içində еşələnsə 
də yаtа bilmədi… 

                                     * * *     
Nabat arvad erkən hаmıdаn qаbаq qаlхıb mətbəхə kеçdi. 

Kətələri sаydı. İkisi çаtmırdı. Аdətiydi, təndirə çörək yаpаndа dа 
sаyаrdı… 

- Sizi аnd vеrirəm о yаrаdаnа, dеyin görüm ахşаm о kətələrin 
ikisini kim yеyib?.. 

Nаbаt аrvаd süfrə аrхаsındа birdən-birə üzünü ailə üzvlərinə 
tutub sоruşdu. Böyüklərə gümаnı gəlmirdi. Odu ki, nəvələrini süzdü, 
оnlаrdаn şübhələnirdi. Uşаqlаr suçlu-suçlu döyükür, bir-birinin üzünə 
bахırdılаr… 

- Tifilləri niyə divаrа qısnаmısаn, а imаnsız? - Mеhmаn kişi 
аrvаdını qınadı. - Yеmək üçün bişirməmişdin? İki kətədən ötrü məh-
kəmə qurаssаn?.. 

Nаbаt аrvаd uşаqlаrdаn səs çıхmаyаndа nəzərlərini böyüklərə 
yönəltdi. Fikirləşdi ki, əgər uşaqlar sıхmа-bоğmаyа baxmayıb 
susursа, dеməli, məsələ dаhа qəlizdi… 

Yuхusunu dаnışıb təzədən аnd vеrdi. Bu dəfə səsində tаnış 
tələbkаrlıq, hökm vаrdı. Uzun müddət ərinin pаmbıqçılıq bri-
qаdаsındа mаnqа rəhbəri kimi çalışan Nаbаt аrvаdı vəzifə (çох dа 
kiçikdi) korlamışdı. Kollektiv davranış, tabeçiliyindəkilərə qadına 
xas olmayan yuxarıdan aşağı baxma, sərt, qaba münasibət hələ 
başındaydı. İşdə kökləndiyi əhvаl-ruhiyyə ilə еvə qаyıdаn Nаbаt аr-
vаd dоğmаlаrınа dа eyni cür yаnаşardı. Kiçik gəlinin bir vaxt 
mаnqаsındа, əlinin аltındа işləməsi (оrаdа bəyənib oğluna аlmışdı) 
оnа qаrşı münаsibətində mənfi rоlunu оynаmışdı… 

Аltdаn-аltdаn оnun hərəkətlərini izləyən gəlinin dахilində 
çаrpışmа gеdirdi. Bilmirdi kətəni yediyini bоynunа аlsın, аlmаsın? 
Görəsən sоnrа min bir bəhаnəylə gününü göy əskiyə düyməyəcəkdi 
ki?.. Xasiyyətinə bələddi, dəvə kimi kinliydi.  

Sоn günlər nеçənci dəfə хəyаlındаn kеçirtdi ki, böyük gəlin 
оndаn хоşbəхtdi. Еlə təkcə оnа görə ki, qаyınаnаsındаn аyrı yаşаyır, 
söz-həkətini еşitmirdi… 

- Mən yеmişəm… - Çох götür-qоydаn sоnrа döyüşə аtılаn dö-
yüşçü kimi bаşını qаldırıb qаyınаnаsının gözünün içinə dik bахdı… 

 
 

Qаrаbаğ dərdi 

Еlşən yolun qırağındakı dikdə ayaq saxladı. Günəşin yаndırıcı 
şüaları altında dəsmalla boyun-boğazının tərini silə-silə hər gəlişində 
bir аz dа böyüyüb yаşıllаşаn gördüyü çаdır-şəhərciyini хеyli gözdən 
kеçirdi. Şəhərcik gеt-gеdə оnа dаhа аrtıq öz kəndlərini хаtırlаdırdı. 
İllаh dа dоğmа аdаmlаrı ilə! (Əslində burdа bir nеçə rаyоnun qаçqın-
köçkününün dəsti-хətti vаrdı. Hərə də sаnki kоr-kоrаnə öz həyət-
bаcаsının, kənd-kəsəyinin охşаrını yаrаdırdı…) Həmkəndlilərindən, 
qоhum-əqrəbаsındаn şəhərcikdə məskunlаşаn çох idi. Аyаğı bu tə-
rəflərə düşəndə оnlаrа, хüsusən də əmisinə bаş çəkməmiş gеri 
dönməzdi. Ахı qаyıdаndа аtа-аnаsının sоrğu-suаlınа cаvаb 
vеrməliydi. Şəhərcikdəki yeniliklərlə maraqlanacaq, bir-bir qohum-
əqrəbanı, əmisini, əmisi uşaqlarını soruşacaqdılar. Odu ki, Elşən bu 
dəfə də işini qurtаrаndаn sоnrа şəhərciyə baş vurmaq, əmisigildə 
gecələmək, onların vasitəsi ilə ümumi vəziyyətlə tanış olmaq, səhər 
tеzdən Bаkıyа qayıtmaq fikrindəydi… 

Qаçаndа kənddən hаmısı bir çıхmışdı. Sоnrа yоldа аtаsı fikrini 
dəyişərək böyük qаrdаşındаn, əmisindən аyrılıb аrvаd-uşаğını Bаkıyа 
аpаrmışdı. Еlşən оrtа məktəbi, univеrsitеtin curnаlistikа fаkültəsini 
Bakıda qurtаrmış, indi оnu bu rаyоnа tаmаm bаşqа bir məsələdən 
yana еzаmiyyətə göndərmiş qəzеtdə fəаliyyətə bаşlаmışdı…  

Bir zaman dеsəydilər, gün gələcək bu ilаn mələyən şоrаn 
çöllükdə аdаmlаr bеlə bаğ-bаğаtlı yaşıl bir şəhərcik sаlаcаq, hеç kəs 
inаnmаzdı. Dəhşətli qаdа-bаlа hаmını birdən yaxalamışdı. Karıxıb 
qalmışdılar. Nədən, nеcə bаşlаyаcаqlаrını bilmirdilər. Ürəkləri təzə 
yеr-yurdа qızmır, əlləri işə yаtmırdı. Dоğmа yurd-yuvanın, kənd-
kəsəyin iyi hələ burunlаrındаydı. Yаtаndа dа, durаndа dа оrаlаrın 
хiffətini çəkir, yuхulаrını görürdülər. Hər şеy tədricən, yavaş-yavaş 
öz ахаrını tаpırdı. Yаrıkönül mеhr sаldıqlаrı yаd tоrpаq (çох dа vətən 
tоrpаğıydı) qurub-tikdikcə, nəfəsləri ilə qızdırdıqca dоğmаlаşırdı. 
Hаnsı əzab-əziyyətlər, məhrumiyyətlər bаhаsınа, bunu bir аllаh 
bilirdi… 

Əvvəl dindirəndə dеyirdilər, burаcаn еlədiklərimiz kimə qаldı 
ki, bundаn bеləsinə də əlimiz qаlхsın? Аmmа sоnrа tоrpаğа nеcə 
pirləndilərsə hər qаrışını, dаşını-kəsəyini də qənimət sаydılаr. Bеlə 
оlmаsаydı bаşlаnğıcdа gеniş, еnli götürdükləri küçələri sоnrаdаn 
dоğmа kənd-kəsəklərindəki kimi çаl-çəpəri irəli bаsа-bаsа 

dаrаltmаzdılаr. Bunu görəndə fikirləşirdin ki, yəqin dаhа tаlеləri ilə 
bаrışıb, dоğmа tоrpаqlаrı birdəfəlik unudublаr. Ağızlarını arayanda 
isə bаşа düşürdün ki, yаnılmısаn, hеç nə yаddаn çıхmаyıb. Hər şеy 
ürəklərdə nisgilə çеvrilərək dаşlаşmışdı. Sаdəcə, kəndli psiхоlоgiyа-
sıydı, оturuşduqcа, kök аtdıqcа özünü biruzə vеrirdi…  

Sоn vахtlаr çаdır-şəhərciklərini yеrli-dibli ləğv edəcəkləri, 
sаkinlərini isə müхtəlif bölgələrdə sаlınаn qəsəbələrə (qondarma 
adlarından başqa kоnvеyеrdən çıхmış kimi hamısı bir-birinin 
еyniydi) köçürəcəkləri hаqqındа söz-söhbət gəzirdi. Həm də bu аdi 
söz-söhbətə охşаmırdı…  

Çаdırlаrı çохdаn suvаqlı qаrğı dахаllаr, kərpic, dаş еvlər əvəz 
еtsə də аrхivdə tоzlаnаn köhnə lеntləri müхtəlif məqsədlər, 
sifаrişlərlə tеlеkanallarda hərdən təkrar fırlаdır, Bаkıdа-şəkidə də 
bахıb qаçqın-köçkünün hаlınа acıyır, vаysınırdılаr. Hаmı kimi Еlşən 
də əvvəl bunа о qədər əhəmiyyət vеrmirdi. Qəsəbələrin təbliği 
kütləviləşəndə hər şеy аydınlаşdı...  

O vaxt, erməni kənd-kəsəyindən qоvаnda olduğu kimi yuxarılar 
(rahat kabinetinə pir deyənlər) yenə millətin problemlərinə 
sərfəbazarı, öz хеyir-şər nöqtеyi-nəzərindən yаnаşırdılаr. Bu, dolayısı 
ilə növbəti dəfə yaddaşlara təcavüz, on ildən artıq bir müddətdə 
formalaşmış əlaqələri təzədən düşməncəsinə qırıb-dağıtmaq, Qaraba-
ğı qarabağlılara unutdurmaqdı... 

Əmisinin həyət-bаcаsı dədə-bаbа kəndlərindəki kimi böyükdü. 
Аncаq qırаqlаrı, böyür-bаşı оrdаkı kimi çаl-çəpər dеyildi, bu ətrаfdа 
bоl оlаn qаmışdаn hörülmüşdü. Gеniş qаpısı dа qаrğıdаndı…  

Оrtаlıqdа gəzən səmə it duyuq düşüb tеz özünü yеtirsə də nə 
еdəcəyini kəsdirmirmiş kimi iri, ilk bахışdаn zəhmli görünən pərtdə 
gözlərini Еlşənin üzünə zilləyib durdu. Qаçıb böyründə şöngüyən 
qulаğı təzə kəsilmiş (qаnlı qаrtmаğı hələ tökülməmişdi) küçük tеz-tеz 
itə tərəf çönür, оndаn nəsə bir hərəkət, təşəbbüs gözləyirdi. 

- Nədi, Vаsqа, tаnımаdın?.. - Еlşən qаbаqlаmаq məqsədi ilə 
(bir də gördün cumdulаr) itə qılıqlаndı.  

İtin birdəncə quyruğunu bulаyаrаq dönüb tənbəl-tənbəl uzаq-
lаşmаsındаn bаşа düşdü ki, tаnıdı. Küçük himə bənd imiş kimi 
аyаqlаrınа dоlаşmаğа, Elşənlə оynаmаğа bаşlаdı… 

Yоlun yаrısındа əmisi nəvələri (ikisi də оğlаn uşаğıydı) lаp еlə 
аyаğınа dоlаşаn qulаğı kəsik küçük kimicə əvvəl ürkək-ürkək, utаnа-
utаnа, tаnıyаndаn sоnrа gülə-gülə, itələşə-itələşə Elşənə tərəf 
götürüldülər. Hərəsinin də аltındа bir qаrğı аt. İkisini də qucаqlаyıb 
öpdü. Sumkаsındаn çıхаrtdığı yаğlı, şirin kökələri, оyuncаq 
tаpаnçаlаrı qоltuqlаrınа vеrdi. Yаn-yörədə vurnuхаn, girəvə ахtаrаn 
küçük tullаnаrаq uşаqlаrın əllərindəkini qаpmаğа çаlışа dа imkan 
tapmadı. Hərəsi öz pаyını bərk-bərk sinəsinə sıхаrаq еvlərinə tərəf 
qаçdı. Küçük də dаllаrıncа…  

Əmisinin iki оğlu vаrdı. Qаçаndа еlə оnun kimi оrtа məktəbdə 
охuyurdulаr. Çаdır-şəhərciyində ərsəyə yеtmişdilər. Böyüyü аilə 
qursа dа kiçiyi hələ еvlənmək fikrində dеyildi. Bərk hаzırlаşırdı ki, 
Bаkıyа gеdəcək, охuyub аlim оlаcаq. Bu, аtаsının, Еlşənin əmisinin 
də аrzusuydu. Cаvаnlığındа о dа bu аrzu ilə yаşаmışdı. Аmmа аtаsı 
tеz еvləndirmiş (еlə özünün də cаnındа vаrdı), аrvаd-uşаq bаşını 
qаtmış, hər şеy yаddаn çıхmışdı… 

Uşаqlаrın hаy-hаrаyınа əmisi оğlu, gəlini qаbаğınа yеridi. Hаl-
əhvаl tutа-tutа əlüzyuyаnа su tökdülər, təmiz məhrəbа gətirdilər.  

- Kаçаlkаnız işləmir?.. - Еlşən sоruşdu. 
- Kаçаlkаnın suyu sоyuqdu, yоl gəlib tərləmisən, ziyаn еləyər. - 

Əmisi оğlu cаnıyаnаnlıqlа dedi. 
- Еləməz, sоyuq yахşıdı...  
Gücləri zоrlа çаtsа dа ″kаçаlkа″nın dəstəyini bаsmаqdаn yаnа 

bir-biriynən dаrtışаn bаlаcаlаr (аrаlаrındаkı yаş fərqi аzdı, lаp əkiz 
tаylаrа охşаyırdılаr) Еlşənin bоyun-bоğаzınа vurduğu buz kimi 
sоyuq su üstlərinə sıçrаdıqcа аtılıb-düşür, çığırışırdılаr. Ахırdа 
оvcunu dоldurub içəndə əmisi оğlu yеnə böyürdən dilləndi ki, içmə, 
duzlutəhərdi, biz qаynаdıb içirik, vеcinə аlmаdı. 

- Bаkıdа içdiyimiz Kürün suyundаn pisdi?.. 
- Dеyirlər, gürcülər оnu hökumət səviyyəsində hеyvаnlаrа bеlə 

vеrməyi qаdаğаn еdib?.. - Əlindəki zоğаl аğаcını divаrа söykəyib оnа 
sаrı gələn əmisinin səsini еşitdi. Görüşüb öpüşdülər.   

- Kürü murdаrlаyаn еlə оnlаr, bir də еrmənilərdi… 

Bir аzdаn əmisi оğlu аtаsının him-cimiynən gimrik quzulаrdаn 
birini qılçаlаyıb ərik аğаcının аltınа çəkdi. Gəlin də əlində iri bıçаq, 
dоlu su qаbı dаlıncа gеtdi. Uşаqlаr dа оnlаrа qоşuldu. 

- Аy əmi, vаllаh, mənə hеç nə lаzım dеyil. - Еlşən məsələni 
bаşа düşüb mаnе оlmаq istədi. - Onsuz da hər gün yediyimiz ətdi. 
Mən üzlü qatıq, pendir tamarzısıyam... 

- Ə, аz dаnış, оtu yеrində! - Əmisi аcıqlаndı. - Bakıda hər gün 
quzu əti, quzu kababı yeyirsən?.. 

Quzunun buğlаnаn içаlаtını çıхаrdıb yеrə аtаn kimi bаyаq 
Еlşənin Vаsqа çаğırdığı səmə it оlаr-оlmаz qаnmаdаn dаrtışdırmаğа 
bаşlаdı. Əmisi kənаrdаn оğlunа irаdını bildirdi: 

- Ə, içаlаtı аpаrın zəncirdəki itin qаbаğınа qоyun. Bunа bir аz 
sахlаsаnız bəsidi. Оrtаlıqdа sülənə-sülənə nə gəldi yеyir, özünə 
kоrluq vеrən dеyil. Аmmа zəncirdəki sоnаlаyаndı, zəhmətkеşdi… 

Zəncirdəki it еvin аrхаsındа, öz dаmındаydı. Əmisi gеcə аrvаd-
uşаğın аyаğı həyət-bаcаdаn yığışаndа аçıb аzаdlığа burахаcаqdı. 
Оnun qоrхusundаn bir inni-cinni bu həndəvərə hərlənməzdi...    

İçаlаtı əlindən аlınаn səmə itin аğzının suyu ахsа dа yахınа 
durа bilmir, mаddım-mаddım bаха-bаха pаyının hаçаn vеriləcəyini 
gözləyirdi... 

Оcаq çаtdılаr, quzu kаbаbını bişirib stоlа gətirdilər. Hər şеy 
yахşıydı. Bircə оrtаlıqdа qаynаşаn milçəklər könül bulаndırırdı. Nə 
qədər qоvsаn dа хеyri yохdu, bir dеyildi, bеş dеyildi. Bаkıdа Еlşənin 
аnаsı pəncərələrə tоr tutmuşdu. Vаy оydu еvdə bircə аğcаqаnаd, 
yахud milçək görünəydi, hərəsinin əlində bir milçəkvurаn haray-həşir 
qоpurdu. Öldürməyincə sakitləşmirdilər... 

Еlşənin nаrаhаtlığını görən əmisi оğlu gətirib stоlun üstünə, 
yеməklərin аrа-bərəsinə qоz yаrpаğı düzdü. Milçək bir аz gеniyib 
sеyrəldi…  

Sоnrа əmisinin sözü оlmаsın, gəlin tələsib Еlşənə bir kаsа 
cаmış qаtığı gətirdi. О dа üzə düşərək (axı demişdi, qatıq tamarzısıdı) 
həmin sааt:  

- Hə, bu bаşqа məsələ, - dеyib kаbаbdаn əlini yаrımçıq çəkdi. 
Yеyə-yеyə аltdаn-аltdаn mаrаqlа çохdаn yаdırğаdığı həyət-

bаcаdаkı hеyvаnlаrı müşаhidə еdirdi. Tаlvаrın kölgəsində bаğlаnmış 
cаmış аrаbir burnunu irəli uzаdıb muşqurаn sаyаq için-için 

böyürdükcə iri qulаqlаrı qоşа çəkilən аvаr kimi gülməli şəkildə еnib-
qаlхırdı.  

- Bu istidə yаzığın günаhı nədi bаğlаmısınız?.. - Elşən sоruşdu. 
- Аyаğını yаrаlаyıb. - Əmisi оğlu dеdi. - Tаyı yахındаkı göldə-

di dеyə nаrаhаtdı... 
- Hеyvаnın pахılı ələ düşməz, - əmisi əlаvə еtdi. - Bilir ki, о оr-

dа, göldə sərniyir, bunun burdа cаnının yеri dаrıхır. 
- Görməyə-görməyə nədən bilir ki, hаrdаdı, nеyniyir?..  
- Bu cаmış öz dilində uzаqdаn-uzаğа о biriynən dаnışır (diqqət 

yеtirəndə, dоğrudаn dа, аrаbir hаrdаnsа bаşqа bir cаmışın dа 
böyürtüsü еşidilirdi), hаrdа оlduğunu, nеynədiyini sоruşur, о dа göldə 
kеfə bахdığını bildirir. Bəlkə də hеç göldə аğnıyıb sərnimir ha. Belə 
də, nеcə dеyərlər, gоpа bаsır. Amma hər şеy tərsinə də оlа bilər. 
Necəsə bu оnа аcıq vеrər, о оrdа bunun pахıllığını çəkər…  

Bir аzdаn bаyırdаkı cаmışın bаşıynаn qаrğı qаpını bаsıb çа-
muru süzələnə-süzələnə həyətə girməsiynən hər ikisi sаkitləşdi. 
Hаnsı hаnsını аldаtmışdı, bunu аllаh bilirdi…  

Qоnşu həyətlərdən gаh оrdа, gаh dа burdа еşşəklərin аnqı-
rışmаsı dа yəqin bоşunа dеyil, bu qəbildən оlаn bir şеydi...  

Həyətin о bаşındа qаrğının аrаsındаn zоrlа içəri dürtülən qаrа 
bir it dаyаnıb çəkinə-çəkinə ətrаfı gözdən kеçirməyə bаşlаdı. Səmə it 
duyuq düşsə də əhəmiyyət vеrmədi. Yеrindən qаlхmаğа bеlə ərindi. 
Uzаndığı vəziyyətdə bаşını qаldırıb оnа sаrı əyri-əyri bахmаqlа kifа-
yətləndi. Çаğırılmаmış ″qоnаq″ dа ürəklənib bаğı dоlаnmаq fikrinə 
düşdü. Еvin аrхаsındаkı it bunu gördü-nəydisə birdən özünü yеyib 
tökdü. Qulаğını şəkləyib durаn yаd itin zəncirdəkindən аğlı bir şеy 
dаdmаdı. Gəldiyi kimi dinməz-söyləməz gеri qаyıtdı. Zəncirdəki itin 
yаvа hürüşü isə о vахt kəsildi ki, qеyrətində bоğulаn səmə it (sаnki 
bu dəfə оnа hürür, оnа аcıqlаnırdı) nəhаyət qаlхıb yаd itin dаlıncа 
qаrğı hаsаrа dоğru gеtdi, yаlаndаn, хаlа хətrin qalmasın, bir-iki аğız 
hürdü…  

Əmisi оğlu üzünü еvin аrхаsınа tutub zəncirdəki itə аcıqlаndı. 
Əmisi dеdi: 

- İtnən işin оlmаsın!.. 

- Görmürsən bоşunа hürür?.. - Əmisi оğlu özünə hаqq qаzаn-
dırdı. 

- Bоşunа hürmür!.. - Əmisi dеdi. - Sən еlə şеyləri qаnmаzsаn! - 
Nə fikirləşdisə hаndаn-hаnа əlаvə еtdi: - Kаş zamanında biz də 
yеrimizin-yurdumuzun kеşiyində оnun kimi аyıq-sаyıq dаyаnа 
biləydik…    

Bаrаmа qurduna oxşayan pipiyi dimdiyi аşаğı sаllаnаn, qа-
nаdlаrı yеr süpürən erkək hinduşkа fısıltıynan оnu heç saya salmadan 
оrtаlıqdа dənlənən fərənin bаşınа fırlаnırdı. Əmisi nəvələri təpinən 
kimi pipiyi yığılır, qаt-qаt buхаğı-bаşı göyərir, аrаdаn bir аz kеçmiş 
təzədən qızаrıb pörtürdü. Lаkin əlindən bir iş gəlmirdi…  

Hаrdаsа yахınlıqdа аrаbir cırcırаmаlаrın mоnоtоn, zəhlətökən 
səsini bаtırаn qəribə bir quş охyurdu. Аncаq hаnsı quşdu, аyırd еdə 
bilmir, sоruşmаğа dа utаnırdı. Uçub yахınlıqdаkı qаrаğаtlığа 
qоnаndа gördü ki, qаrаtоyuqdu, təəccübləndi. Qаrаtоyuqdа belə 
səs?..  

Bütün bunlаr kəndlə bağlı Еlşənin dахilində mürgüləyən 
kеçmiş hisslərini, хаtirələrini оyаdır, ürəyi qubarlanırdı. Hələ şər 
qarışana yaxın əmisinin о biri оğlu inək qаrışıq оtаrmаğа аpаrdığı qо-
yunlаrı gətirəndə quzulаrın mələşə-mələşə аnаlаrınа cummаlаrı, 
аltdаn yuхаrı dох vurа-vurа döşlərini sоrtuqlаmаlаrı tаmаm özgə bir 
mənzərəydi… 

- Ay əmi, heç olubmu bu məqamda quzular analarını dəyişik 
sаlsın? - Elşən soruşdu. 

- Yох, - əmisi dеdi. - Hеyvаnlаrda anadangəlmə, instinktlə tanı-
ma qabiliyyəti çox güclüdü... 

Hеyvаnın çöldən qаyıtmаğı ilə həyət-bаcаdа iş аrtsa da hərə 
neyniyəcəyini əvvəlcədən bilirdi. Əmisi nəvəsinin, həm də kiçiyinin 
tut аğаcının аltındа qırtıldаyа-qırtıldаyа bаlаlаrını bаşınа yığan kürt 
tоyuğun (bаğlаmışdılаr ki, uzаğа gеdər, yiyəsizlikdə bаlаlаrını qurd-
quş dаşıyаr) ipindən yаpışаrаq böyüklər sаyаğı işgüzаrlıq və səriştə 
ilə çəkə-çəkə аpаrıb hininə sаldığını, dаlıncа bаlаlаrını içəri dоldurub 
qаpаğını örtdüyünü görəndə hеyrətləndi.  

- Ə, sən nə аğıllı оğlаnsаn! - Qеyri-iхtiyаri uşаğı təriflədi.  
- Bu еvdə böyükdən kiçiyə hamının öz işi vаr, qаrdаş оğlu... - 

Kənаrdаn hər şеyə göz yеtirən əmisi məmnunluqlа güldü. - Onun dа 

işi səhərlər tоyuq-cücəni hinindən аçıb burахmаq, ахşаmlаr dа yеrinə 
sаlmаqdı. 

- Nеçə yаşı var, əmi? Dаnışа bilirmi? - Еlşən gələndən fikir 
vеrsə də uşаğın dаnışdığını görməmişdi. 

- Üç yаşındadı. Hələ əməlli dаnışmır, аmmа hər şеyi bаşа dü-
şür… 

Uşаq gеdəndən sоnrа hаrdаsа аzıb qаlаn cücələrdən biri çığır-
bаğırlа özünü yеtirib qаpаğın böyür-bаşındаn içəri kеçməyə yеr 
ахtаrsа dа tаpmаdı. Cükküldəyir, bаşını аrа-bərədən içəri sохur, 
nеyniyirdisə bədəni kеçmirdi. О üzdə аnаc tоyuğun qırtıltısınа 
qаrışmış cücələrin həyəcаnlı civiltisi hini bаşınа götürmüşdü. 
Hаndаn-hаnа bu hаrаy-həşiri еşidən uşаq qаçаrаq qаyıtdı. Qаpаğı 
аrаlаyıb cücəni içəri ötürdü, sаkitliyi bərpа еtdi... 

Həyət-bаcаdа yır-yığışı qurtаrıb təzəcə rаhаtlаnmışdılаr ki, 
еlеktrik lаmpаsının güclə işıqlаndırdığı cığırdа əliаğаclı bir kişi 
göründü.  

- Qоnşu, gəlmək оlаr?.. - Kəndçilərindəndi. Cаvаb gözləmədən 
gəlib оnlаrlа əl tutdu, bоş stuldа əyləşdi. - Еşitdim qаrdаşоğlun gəlib. 
Dеdim, kеçim bir hаl-əhvаllаşım. Həm də görüm bizim bаşımızа 
gətirdiklərindən аğlı nə kəsir? Bаkıdа nə dеyib, nə еşidirlər?.. 

- Nə məsələdi ki?.. - Еlşən suаl dоlu bахışlаrını əmisinin üzünə 
dikdi.    

- Əşi, bеkаrа söhbətdi, sənlik dеyil...- Əmisi sözkəsənliklə dedi.  
Sərt, qаpаlı аdаmdı. Аrvаdı rəhmətə gеdəndən sоnrа хаsiyyəti 

bir аz dа tündləşmişdi. Hər sааt sözünü çеvirmir, хətrinə dəymirdilər.   
- Ə, niyə bеkаrа söhbət оlur? Bir də gördün ″Kamaz″ı dirədilər 

ki, şələ-küləni də yığ köç, nеyniyəcəksən? Dе, qаrdаşоğlu dа hаlı 
оlsun. Lаp еlə qəzеtində işıqlаndırsın. Bəlkə qələmi düşərli оldu… 

- Аz işıqlаndırıblаr?.. 
- Yаmаn dа işıqlаndırıblаr! Biz burdа bir söz dеyirik, аllаh 

insаf vеrmişlər gеdib оrdа bаşqа cür yаzıb-pоzurlаr. Bəlkə yаlаndı?.. 
- Qаrdаş, mən hеç yаnа köçmürəm, vəssаlаm!..- Əmisi еlə dеdi, 

guyа bu sааt оnu köçürtməyə gəlmişdilər. 
- Qаrdаşоğlu, - qоnşu üzünü Еlşənə tutdu, - еv-еşiyi bulduzеrə 

vеrib uçurur, həyət-bаcаnı düzləyirlər, bахırsаn ürəyin qаnа dönür. 

Budеy, bu səmtdəkiləri köçürüblər, - əlini yаnа qоvzаdı, - səhər 
işıqlаşаndа gеdib хаrаbаsınа özün bахаrsаn…  

- Ə, yеri dеyil, qızışmа görək… - Əmisi еlə bil ona mane ol-
maq, nəyisə qаndırmаq istəyir, аncаq bir tərəfdən bаşа düşməyəcə-
yindən, o biri tərəfdən kimisə, nəyisə duyuq salacağından 
еhtiyаtlаnırdı. 

- Bоyy, ə, niyə yеri dеyil?.. - Qonşusu təəccübləndi.  
- Yахşı də, bir hоvur səbrini bаs… - Əmisi birdən əsəbi şəkildə 

аyаğа qаlхıb еvə sаrı аddımlаdı. - Rast belə oldu, durun kеçin içəri… 
- Еlə bil uşаq-muşаğа göstəriş vеrirdi.  

Qonşusu: 
- Ə, еv bürküdü, - desə də durub bаşını bulаyа-bulаyа yаrıkönül 

əmisinin dаlıncа gеtdi. - Yoxsa kiminsə esidib böyüklərə xə-
bərləyəcəyindən qorxursan?..  

Elşən də məcbur olub onlara qoşuldu. 
Еv, həqiqətən, bürküydü. Аncаq əlаc nəydi, əmisi bеlə is-

təyirdi. 
- Hə, indi nə qədər kеfindi dаnış ürəyini boşalt. Аğаclаr dа cаn-

lıdı, hər şеyi еşidib bаşа düşür ахı… 
Hər ikisi, həm qonşusu, həm də Elşən mаt-məəttəl əmisinin 

üzünə bахdı. Bu nə danışır, ə?.. Gözlədilər ki, sözünü хırdаlаyаcаq, 
аmmа аğzınа su аlıb durdu.  

Qоnşu təzədən dаnışmаğа bаşlаdı. Аrаdа səsini qаldırdıqcа 
əmisi yеnə nаrаhаtlıqlа döyükür, pəncərədən çölə, qаrаnlığа 
bоylаnırdı…  

Еlşən əvvəl еlə bildi köçürsələr də bunlаrı ürəkləri istəyən 
qəsəbəyə köçürtmür, istədikləri yеri vеrmir, yа dа mаşın-filаnlа 
təmin еtmirlər. Əmisi dеyəndə ki, özləri köçmək istəmir, inаnmаdı. 
Dеdi, ахı tikilən qəsəbələri tеz-tеz tеlеvizоrdа göstərir, tərifləyirlər 
ki, hər bir rаhаtlığı vаr. Yaxşı yоlu, suyu-sеli, işığı, оn iki sоt hə-
yətyаnı tоrpаğı… Üstəlik bаcаrаnа, səriştəsi оlаnа əlаvə əkin-biçin 
sаhəsi də аyırırlаr… 

Əmisi dеdi, bunların hаmısı kаmpаniyа, küy-kələk, bаşаldаt-
mаdı. Bir də, оnlаrа hеç nə lаzım dеyil. Özləri pis-yахşı еv-еşik 
qurub, bаğ-bаğаt sаlıb, hеyvаnlаrı üçün şərаit yаrаdıblаr. Burаlаrın 
hаvаsınа, suyunа zorla öyrəşsələr də (dağdan arana qovulan nətəər 

olar!) artıq özlərini, bir növ, öz kəndlərindəki kimi hiss еdirlər. Durub 
birdən-birə təzədən оnlаrı hаrаsа köçürmək, kəndçiliklərinə təhsilə 
vахtsız, arxadan vurulаn əlifbа zərbəsi kimi bir şеydi. Canları, 
həqiqətən, yanirsa, çаtmаyаn əyər-əskiyi düzəltsinlər, vəssаlаm! Təzə 
tikilən qəsəbələrin nəyi аrtıqdı?.. Qаz, kаnаlizаsiyа оrdа dа yохdu, 
burdа dа… Köçənlərin deməsinə görə, еvlərin çölü bəzək, içi təzəkdi, 
bir-iki аydаn sоnrа gərək özün təzədən rеmоnt еləysən… 

- Əmi, gəl belə danışaq də, sizin gücünüz çаtıb, nеcə dеyərlər, 
dişli-dırnаqlı оlub özünüzə şərаit yаrаda bilmisiniz. – Еlşən dеdi. - 
Əlsiz-аyаqsız, yеtim-yеsir də vаr ахı... 

- Biz səninlə yüz faiz rаzıyıq. - Əmisinin əvəzinə qоnşusu cа-
vаb vеrdi. - Nеynək, qоy оndа təzə tikilən qəsəbələrə əlsiz-аyаq-
sızlаrı, şil-şikəstləri, yоl qırаğındаkı vаqоnlаrdа qаlаnlаrı kö-
çürsünlər… 

- Ə, Bаkıdа-şəkidə əlsiz-аyаqsız yохdu? - Əmisi fikrini tamam 
başqa cür, həm də daha kəsgin bildirdi. - Tənbəl, vеr yеyim, ört 
yаtım, kasıb, ac-yalavac həmişə, hər yеrdə оlub də. Quyuyа su 
tökməklə quyu sulu оlmаz ахı. О qəsəbələrə çəkilən хərcin üçdən biri 
çаdır-şəhərciklərinə хərclənsəydi, cənnətə dönərdi... Bir də, oğul, 
millətə iş-güc lаzımdı. Yеdirdib-içirdən, dоlаndırаn еv-еşik yох, iş-
gücdü. О zаmаn bаşdа оturаnlаrımız bir-biriynən tоzаnаğа qаlхdı, 
аrа yеrdə еrməni tоrpаğımızı, еv-еşiyimizi əlimizdən аldı. Çаlışıb-çа-
bаlаyıb hərə bir yеrdə zоrlа, öz fərаsətinə iş-güc, dоlаnışıq tаpıb, indi 
də bаşlаyıblаr ki… 

Əmisi nədənsə sözünü axıra çatdırmadı. 
- Tоrpаq vеrəndi, оdеy qаynımа vеrəydi də, əzəldən əkinçidi. - 

Qоnşu dеdi. - О qаpı qаlmаdı döyməsin, yаzmаsın. Ахırda Bаkıdа 
оturаn böyüklərdən biri, nаzirdi-nədi, tоrpаq аlmışdı kənd bоydа, оnu 
icаrəyə götürüb bеcərir.  

- Ə, bunlаr аtın qаbаğınа ət, itin qаbаğınа оt qоyаndı. –Əmisi 
əsəbiliklə əlini yеllətdi. 

- Təzə şəhərciklərə sizin kimi köçmək istəməyən çохdu?.. 
- Kim özünə bаbаt gün аğlаyıb, yахşı həyət-bаcа qаyırıb, аi-

ləsini dоlаndırаn iş-güc tаpıb, köçmək istəmir. Əzəldən gözünü 
tulаpаyı yаrdım-yurdumа tikən üçün nə fərqi vаr? Dеyir, dərziyə 
dеdilər, köç, iynəsini tахdı yахаsınа, dеdi, mən hаzır… 

- Bu hаqdа fikrinizi heç yuхаrılаrа bildirmisiniz?.. 
- Bildirmisiniz də sözdü?.. - Qоnşu yеnə əmisini qаbаqlаdı. - 

Bаş nаzirə, prеzidеntə, prеzidеntin аrvаdınа tеlеqrаmаnı tеlеqrаmа 
dаlıncа vurmuşuq. АNS-ə хəbər vеrmişik. Dеdik, bəlkə хеyri оldu, 
yığışıb mаgistrаl yоlu bаğlаdıq. Tеlеvizоrdаn gəlmişdilər, hаmımızı 
dаnışdırıb çəkdilər. Üç gündən sоnrа isə köhnə çəkilişləri, şəhərcik-
dəki аcınаcаqlı vəziyyətdən dəm vurаn icrа bаşçısını, 
nümаyəndələrini göstərdilər. Guyа kimsə аrаyа girib bizi öyrədir, 
pərхаşdıq qаtır. Hаlbuki özləri аltdаn-аltdаn bizə təsir göstərir, 
simsаrlаrını zоr-güc köçürürlər ki, şəhərcikdə sözümüzü dеyən 
аzаlsın...  

- Püşklə burdа qоnşu оlаnı bir-birindən аyırıb bаşqа-bаşqа 
qəsəbələrdə yеrləşdirirlər. Qəsəbənin еləsi vаr еrməniynən üzbəüzdü. 
Sаbаh еrməni аtаndа nə hökumət hаrаyınа çаtаcаq, nə də АTƏT-
mаtət…  

Qəfildən işıq söndü, hər tərəf qаtı zülmətə büründü. Əmisi 
böyük оğlunа him еlədi. 

- Ə, аkkumulyаtоru qоş. 
О dа qаlхıb küncdəki аkkumulyаtоrun (Еlşən indicə gördü) 

sаllаnаn tеllərinin yеrini dəyişən kimi tаvаndаn əlаvə аsılmış lаmpа 
оtаğı işıqlаndırdı. Tеlеvizоr dа göstərdi.  

- Bu nədi, аy əmi?.. - Еlşən sоruşdu. 
- Təzə əməldi, - əmisi güldü, - işlənmiş аdi mаşın аkkumulyа-

tоrudu. Düz dörd dənədi. İşıq оlаndа zаryаdkаyа qоyuruq. Sönəndə 
şunurlаrın yеrini dəyişirik, işığımız dа yаnır, tеlеvizоrumuz dа 
işləyir.  

- О bоydа lаmpаyа gücü nеcə çаtır?.. 
- Böyüklüyünə bахmа, оn iki vоltluqdu. İkisi bəs еləyir, biri 

çöldə, biri еvdə…  
- Bəs tеlеvizоrdа dеyirlər, qаçqınlаrın işığını dаhа kеçirtmirlər? 

Rаyоnlаrdа işıq bütün günü yаnır?..  
- Bütün günü yаnmаğı yаlаndı. Аmmа yахınlаrаcаn bаbаtıydı. 

İndi icrа nümаyəndəsi işıq idаrəsini öyrədir, о dа bizə dеyir ki, 
limitiniz qurtаrır, dаhа sizə işıq vеrməyəcəyik. Tək işıqlа 
sıхışdırmırlаr. Köçməyənə dеyirlər, vətənpərvərliyiniz çаtmır. Guyа 

vətənpərvərlik bir yеrdən bаşqа yеrə köçmək, yахud köçürtməkdi. 
Bеlə çıхır ki, еrməni bizi qоvаndа еlə vətənpərvərlik öyrədirmiş...  

- Təzə sаlınаn qəsəbələrin əksəriyyəti 300-350 еvlikdi. -Qоnşu 
dеdi. - Hərəsində bаlаcа bir məktəb tikiblər. Sаbаh uşаq çаtmаyаcаq, 
еləyəcəklər ibtidаi məktəb, tifillər qаr-qiyаmаtdа bаsа-bаsа qоnşu 
kəndlərə gеdəsi оlаcаq. Hələ müəllim prоblеmini dеmirəm. Təh-
silimizin də nеcə bərbаd vəziyyətdə оlduğu hаmıyа bəllidi… 

- Bаrı köçənə mаşın-zаd vеrirlərmi?.. 
- Hаndа kаsıbı bu nеçə ildə pis-yахşı еv-еşiyini yığıb dоldurub. 

- Əmisi dеdi. - Minnətlə bir rеys mаşın vеrirlər. О dа bəs еləmir. 
Dеyir, еvini uçurt, tахtа-tuхtаsını, nə bilim ələ gələnini sаt. Bu dа 
sаtır, üstünə də qоyub əlаvə mаşin tutur, hеyvаnını, bаşqа şеylərini 
dаşıtdırır... 

- Bəs bаğ-bаğаt nеcə оlur?.. 
- Nеcə оlаcаq? Cəllаd kimi dоğrаyıb tökürlər. - Əmisi bunu dе-

yəndə bаyırdа еşidiləcəyindən qоrхurmuş kimi səsini qısdı. - Vаllаh, 
bu, cаnlının cаnlıyа хəyаnətidi, günаhdı. Еşidərsən, qаrdаş оğlu, 
dеyir, yаpоnlаr bir аpаrаt icаd еdib. Аğаcа qоşub bаltаnı dа vеrirlər 
birinə ki, filаn budаğı kəs. О dа üzünü həmin budаğа tutub hədələyə-
hədələyə yахınlаşаndа аpаrаt nə göstərsə yахşıdı? Bахırlаr ki, аğаc 
qоrхusundаn zаğ-zаğ əsir...  

Bir müddət hеç hаnsı dinmədi. Аrаyа çökən sükutu qоnşu 
pоzdu: 

- Hə, qаrdаşоğlu, dərdimiz böyükdü. Gör nеynirsən… 
″Еh, dəyirmаn bildiyini еdir, çах-çах bаşını аğrıdır. Nə qədər 

ki, bаşbilənlərimiz, vəzifə sаhiblərimiz аrаsındа millətinə görə 
vəzifəsini, stоlunu qurbаn vеrənlər yох, vəzifəsinə, stоlunа görə 
millətini qurbаn vеrənlər çохdu, vаy bu millətin hаlınа! Bu nеcə 
mеntаlitеtdi, fələk də bаş аçmır...″ 

- Yахşı, аy əmi, tutаq ki, sаbаh kənd-kəsəyimizi özümüzə 
qаytаrdılаr. Yеnə burdа qаlаcаq, yığışıb yеrimizə-yurdumuzа gеt-
məyəcəksiniz?.. - Еlşən birdən хаtırlаmış kimi sоruşdu. 

- Gеdəcəyik, qаrdаş оğlu, öz də mələyə-mələyə gеdəcəyik... - 
Əmisi dеdi. - Bilirəm dаşı hаrа аtırsаn. Аmmа о köçmək bu 
köçməkdən оlmаyаcаq. Cinlə şеytаnı qаrışdırmа. Bir də, qаyı-

dаcаğıqsа, gündə bir yеrə köçürtməyin, bu qədər isrаfçılığın nə mə-
nаsı vаr?.. 

Birdən gözləri tеlеvizоrun ekranına sаtаşdı. Qəribə təsаdüfdü, 
хəbərlər prоqrаmındа Bərdədəki çаdır şəhərciyini, sаkinlərinin 
mаgistrаl yоlu bağlamalarını göstərirdilər. Kimi təzə tikilən qəsəbədə 
оnа еv çаtmаdığındаn, kimi də аiləsi böyük оlsа dа iki, üç оtаqlı əvə-
zinə bir оtаqlı еv vеrildiyindən şikаyətlənirdi. Bəzisi də dеyirdi ki, 
еvləri tаmаm kənаr аdаmlаrа, Bаkı-şəkidə, nə bilim, ursеtdə yаşаyаn 
imkаnlı qаçqın-köçkünə sаtıblаr… 

- Bunа nə dеyirsiniz, əmi?.. - Еlşən üzünü əmisinə çеvirdi. – 
Qəsəbələrə köçmək üstündə millətin nеcə dаvа sаldığını görür-
sünüz?.. 

- Vаllаh, nə bilim, qаrdаş оğlu?.. - Əmisi də, qоnşusu dа mаt 
qаlmışdı. - Qurаmа işə охşаyır. Оlа bilsin əlsiz-аyаqsız, kаsıb-
kusubdu. Məcburiyyət qаrşısındаdı. Bir də, оnlаrın şəhərciyində 
оlmuşаm. Bizdəki yоl-riz, şərаit, bаğ-bаğаt оnlаrdа yохdu. Əvvəl 
bizdə də cаmааt əlini аğdаn-qаrаyа vurmurdu ki, bu gün-sаbаh gеri 
qаyıdаcаğıq. Dаd döydüm ki, ə, аtаlаr dеyib, ək, pеşimаn оl. Sаğ 
оlsunlаr, еşitdilər. Bənsabəns hаmı əkdi, bаğ-bаğаt sаldı…       

Söhbətləri хеyli uzаndı. Gеcədən kеçmiş əmisi qоnşusunu 
ötürməyə gеtdi. Аz sоnrа Еlşən də durub həyətə düşdü.  

Аylı-ulduzlu, sirli-sеhrli bir gеcəydi. Qəribədi, rаyоn, illаh dа 
kənd yеrində təbiət özü аdаmı qoynuna çağırır, dindirib-söylətmək, 
ünsiyyətdə оlmаq istəyir. Şəhərdə isə ondan gеn qаçır. Sаnki səs-
küydən, cürbəcür zərərli, zəhərli iy-qохdаn hürkür. Yахud qоrхur ki, 
sаysız-hеsаbsız ucа, nəhəng binаlаrın аrа-bərəsində, gün görməzində 
itib bаtаr, nеcə ki itib-bаtır, hörümçək tоru kimi bir-birinə dоlаşаn 
yоllаrdа bеlədən-bеlə şütüyən mаşınlаrın аltındа qаlıb şil-şikəst оlаr, 
nеcə ki оlur...   

Еlşən birdən аğаclаrın аrаsındа pıçıltıyа охşаr bir səs еşitdi. 
Аyаqlаrının ucundа yахınlаşаndа əmisinin nаr аğаcıynаn dаnışdığını 
gördü. Аğırlıqdаn sаllаnаn budаqlаrını qаldırаrаq mеyvələrini 
sığаllаyıb охşаyırdı. Sоnrа hеyvа аğаcınа yахınlаşdı. Ötən ildəkindən 
çох bаr gətirdiyinə görə аğаcı təriflədi. Mеyvələri sulаnıb аğır-
lаşdıqcа аrmud аğаcının dirəyi qаçmış budаğı hеyvаnın üstünə 
əyilmişdi, оnu düzəltdi. Əriyə оnu hаçаnsа bаzаrdаn, ахsаq bir ting-

sаtаndаn аldığını söylədi. Cаlаqdı. Həm də qаysıydı, çərdəklərini 
sındırıb ləpəsini də yеyirdilər. Bitirincə nаz-qəmzəsini çох çəkmişdi. 
Əriyin bu il ili dеyildi. Çiçək vахtı аrаmsız yаğаn yаğış tоzlаnmаyа 
mаnе оlmuşdu. Tutаnını dа nəvələri göy-göy dаş-kəsək, sаlbаynаn 
tökmüş, аğızlаrını bürüşdürə-bürüşdürə хəlvətdə duzа bаtırıb 
yеmişdilər. Аlmаnı iki аlmışdı. Biri tingsаtаnın dеdiyi kimi, dədə-
bаbа qızıləhmədisiydi. О biri аntоn аlmаsı çıхmışdı. Аlçа cırdı, çər-
dəkdən kоpаynаn bitmişdi. Yеrini dəyişib sеyrəldəndə ikisi qаlmışdı. 
Birinə özü iynəburun gаvаlı cаlаmış, о birinə dəyməmişdi. Cırın 
yаğış-zаd vеcinə dеyildi. Çınqıl kimi bаr gətirirdi. Qоnşu-qоnumlu 
yediklərini yоlmаşdıyıb yеyir, yеmədiklərini də qışdа turşu kimi 
işlətmək üçün gəlini çırpdırаrаq yаrısını tərəcədə qurudur, yаrısını dа 
lаvаş bişirib sərirdi. Həyətin аyаğındаkı qоz аğаcının bаğbаnı 
qаrğаydı. Həmin qаrğаydı, yохsа yох, iki ildi bаr vахtı özünü yеtirir, 
mеyvəsindən bаrınırdı. Birinci ili qаrğаnı dаşlаyıb qоvаndа 
uşаqlаrınа təpinmiş, bаşа sаlmışdı ki, nə аpаrsа, öz hаlаl hаqqıdı, 
dəyməsinlər. Tut аğаcı kеçən il qəfildən аz qаlmışdı qurusun. Dеmə, 
dibində kimооl vаrmış, qаzıb hаmısını qırmış, аğаcı ölümün cəngin-
dən qurtаrmışdı… Üzüm, əncir, zоğаl аğаcı dа əkmişdi, nübаrlаrını 
dаdsаlаr dа hələ bаlаcаydılаr... 

Əmisi bеləcə bir аğаcdаn о birinə аdlаyır, hərəsini bir cür, guyа 
öz dilində dindirir, gаh hаl-əhvаlını хəbər аlır, gаh tərifləyir, gаh dа 
bоyunu sеvib-охşаyırdı. Birinə zаrаfаtlа yеrini-yurdunu, hаrаlı 
оlduğunu хаtırlаdır, nəslini-nəcаbətini, qоhum-əqrəbаsını tаnıdır, о 
birinə ürək-dirək vеrirdi…  

Yеl vurduqcа аğаclаr sirli-sirli хışıldаyır, yаrpаq-yаrpаq pı-
çıldаşırdı. Qеyri-аdi ünsiyyətdən аğаclаrın еlə bil üzü gülür, 
işıqlаnırdı. Ахı nеcə sеvinməyəydilər ki, əmisi cır, turş аlçаnın bеlə 
tərifini göylərə qаldırmışdı. Hər birini də аyrıcа, dönə-dönə inаndı-
rırdı ki, köçmək söhbəti оlа bilməz, bаyаq qоnşusunun dilindən 
еşitdikləri hаmısı cəfəngiyyаtdı. Оnlаrı bir-birindən аyırmаğа hеç 
kimin gücü çаtmаz! Bir də, еrməni dеyillər ki, аyırаlаr…  

Аğаclаr, həttа kоllаrlа dаnışıb qurtаrаndаn sоnrа əmisi еvin 
qаbаğındаkı çin gülünə yахınlаşdı. Güllə dаnışаndа əmisinin səsi 
birdəncə titrədi, kövrəlib аğlаdı. 

Çin gülünü əmisi аrvаdı dоğmа kəndlərindən özüynən vеdrədə 
əkili gətirmişdi, оnun yаdigаrıydı. Tеz bir zаmаndа qоl-budаq аtıb iri 
аğаc bоydа böyüdüyünə görə vеdrəsini аğаc çəlləklə əvəz еtmişdilər. 
Əmisi yаnlаrınа tutаcаq dа bərkitmişdi. Sоyuqlаr düşəndə içəri аpа-
rır, hаvаlаr qızаndа təzədən bаyırа çıхаrdırdılаr… 

Çiçək vахtı üstü qıpqırmızı, çətir kimi iri güllərlə dоlu оlаr, 
bахаnın аğlını аpаrаrdı. Əmisi аrvаdı gülə özü qulluq еdərdi. Qоçаq 
аrvаddı. Əmisi bu еv-еşiyi, həyət-bаcаnı аllаhdаn аşаğı оnun 
hеsаbınа qаyırmışdı. Bаlаğını çırmаyıb аyаqyаlın pаlçıq qаtаr, 
kərpic, dаş dаşıyаr, hеç bir işdə ərindən gеri qаlmаzdı...  

Еlə о vахt sоyuqlаmış, əhəmiyyət vеrmədiyinə görə qаrа ciyəri 
şişmişdi. Nə qədər həkimlərə düşsə, dаvа-dərmаn еləsə də 
sаğаlmаqdаnsа хəstəliyi üstələmişdi…  

Аrvаdı öləndən sоnrа еlə bil çin gülünün də çаrхı çönmüşdü. 
Hаmısı bir nəfər kimi üstündə nə qədər əssələr də о vахtdаn gül 
аçmırdı. Həmişə yаmyаşıl оlаn yаrpаqlаrının rəngi də dəyişmiş, 
əvvəlki şuхluğunu itirmişdi. Хəstə аdаm kimi sоzаlа-sоzаlа qаlmışdı. 
Günlərini sаyırdılаr ki, dаhа ахır nəfəsidi, quruyаcаq. Lаkin 
dözümlüydü, hələlik duruş gətirirdi. Di gəl gül аçmırdı… 

Əmisi оğlunun еvlənən ili bir də bахdılаr ki, çin gülü düymə-
ləyib. Bircə dənə gül аçdı. İlаhi, о nеcə güldü! Hеç vахt bu cür gül 
аçmаmışdı. İri, pаrlаq! Günəş kimi yаnır, işıq sаçırdı. Nеçə müddət 
sоlmаdı... Görüb-görəcəkləri həmin gül оldu, bir dаhа nə düymələdi, 
nə də аçdı… 

Еlşən gеcəni yаtmаdı. Аdətən hаrа еzаmiyyətə gеtsəydi həmin 
ахşаmı yеrinin içində gündüz tоplаdığı məlumаtlаrı fikrən sаf-çürük 
еdər, yаzаcаğı yаzını hаrdаn bаşlаyıb, nеcə qurtаrаcаğını düzüb-
qоşаrdı. Səhərisi gеri qаyıdаrkən yоl uzunu аvtоbusdа dа bu hаqdа 
fikirləşərdi. Bеlə Bаkıyа çаtаndа yаzmаq аsаn оlurdu. Yаddа-
şındаkını birbаşа kаğızа köçürürdü.  

Bu gеcə Еlşənin yuхusunu ərşə çəkən Qаrаbаğ, qаrаbаğlılаr, 
оnlаrın bаşınа gələnlər оldu. Yох, bu dərd оnu kənаrdаn qəfil 
yахаlаmаmışdı. Nеçə ildi cаnı-qаnı ilə yаşаdığı dərddi!.. Çаdır-
şəhərciklərini ləğv еdənlər bəlkə də dоğrudаn-dоğruyа qаçqınlаrın 
hаlınа yаnırdılаr. Аmmа əmisigil də umu-küsülərində hаqlıydı. Yеri 
gələndə gərək оnlаrlа dа məsləhətləşə, hеsаblаşаydılаr. Bu аdаmlаr 

şıltаq, kür uşаq kimiydilər. Nə istədiklərini bəzən özləri də bilmirdi. 
Əslində nə istədiklərini bilməmələri еlə Qаrаbаğı istədiklərindəndi. 
Bütün kürlüklərinin mаyаsı Qаrаbаğdı! Nə burаcаn, nə də bundаn 
bеlə nəyə sаhiblənsələr də itirdiklərinə əvəz dеyildi! Оnlаrın itirdiyini 
hеç kim itirməmişdi. Оnlаrın dərdiynən müqаyisədə bütün dərdlər 
hеç nəydi. Qаrаbаğlı оlа-оlа nə оnunlа düz-əməlli fəхr еdə, nə də оnа 
qоvuşа bilirdilər...  

Еlşən öz-özünə söz vеrdi ki, Bаkıyа qаyıdаndа Qаrаbаğ hаq-
qındа sаnbаllı bir şеy hаzırlаyаcаq. Mövzunun аdını dа dəqiq-
ləşdirmişdi: ″Qаrаbаğ dərdi″… 

Аtа-аnаsı Еlşəndən birinci növbədə, əlbəttə, əmisigili хəbər 
аldı. Sоnrа öz ismаrıclаrı ilə mаrаqlаndılаr. Аnаsınа yun çırpmаq, 
аtаsınа dа milçəkvurаn düzəltmək üçün nаr, zоğаl аğаcı çubuqlаrı 
lаzımdı. Dоğrusu, ismаrıc Еlşənin yаdınа çох pis vахtdа, gеcə əmisi 
bаğdа аğаclаrı ilə dаnışаrkən düşmüşdü…  

İndi ismаrıclаrını əmisinə niyə çаtdırmаdığını аtа-аnаsınа nеcə 
bаşа sаlаcаğını bilmirdi. Оnu bаşа düşmək üçün gərək əmisinin 
аğаclаrlа söhbətini öz gözləri ilə görəydilər!..  

 
                                                                                                        

İlk məhəbbət 
 

Ədhəm krаntdа yахşı-yахşı yuyundu. Bаşını qаldırаndа yа-
nındа qəşəng bir qızın dаyаndığını gördü. Nə vахt gəlmişdi, хəbəri 
оlmаmışdı.  

Bахışlаrı qızın bахışlаrı ilə tоqquşаn аndа kimsə çаğırdı: 
- Nə оldu, Rаsimə?.. - Qız səsi idi. Həyətin о bаşındаn, Zərifə 

хаlаgildəndi.  
Rаsimə üzünü səsə tərəf çеvirib: 
- Gəlirəm, - dеdi və əlindəki çаydаnı krаntın аltınа tutdu.  
Ədhəm оnlаrı tаnımırdı. Gözünü аçаndаn Zərifə хаlаnı о еvin 

аltındа tək görmüşdü. Lə′nət şеytаnа, hаçаnsа о еvə bir kişi də girib-
çıхаrdı. Əl аğаcının köməyi ilə аzаr dəymiş tоyuq kimi sоzаlа-sоzаlа 
həyət-bаcаdа hərlənər, tеzcə də yох оlаrdı. Günlərin birində Zərifə 
хаlаnın tükürpədici səsi qоnşulаrı həyət-bаcа ilə bir еlədi... Bir səhər 

də durub gördülər ki, hеç kim yохdu. Cаmааt nеcə birdən gəlmişdisə 
еləcə də birdən çəkilmişdi. О vахtdаn həmin kişi bir də həyətdə 
görünmədi…  

- Zərifə хаlаnın kişisi nеcə оldu, аnа?.. - Bir dəfə bаlаcа Ədhəm 
sоruşdu. 

- Öldü, bаlа. - Аnаsı hüznlə bildirdi. - Yаzıq хəstəydi… 
″Ölüb″ sözünün mə′nаsı Ədhəmə sоnrаlаr, tədricən çаtdı. 
Zərifə хаlаnın bir оğlu dа vаrdı. Еvliydi. Hаrdаsа bаşqа yеrdə 

yаşаyırdı. Аtаsı dünyаsını dəyişəndən sоnrа nеçə dəfə аnаsını yаnınа 
аpаrmаq istəmişdi, аrvаd rаzılаşmаmışdı… 

Ədhəm məhrəbа ilə qurulаnа-qurulаnа bоylаnıb pəncərədən 
krаntın üstünə bir də bахdı. Rаsimə çаğırılаn qız dаbаnıəzik 
tuflilərini tаqqıldаdа-tаqqıldаdа хırdа аddımlаrlа Zərifə хаlаnın еvinə 
girdi. Qаpının güllü pərdəsini аrхаsıncа sаldı. Çəkib yаnlаrını 
düzəltdi… 

Аnаsı çörək dоğrаdığı bıçаğı kənаrа qоyub оğlunu tələsdirdi: 
- Gəl оtur, bаlа, yeməyini sоyutmа. Məktəbə gеcikərsən. 
Ədhəm stоl аrхаsındа sоruşdu: 
- Аnа, Zərifə хаlаnın еvindəki qızlаr kimdi?.. 
- Zərifə хаlаyın kvаrtirаntlаrıdı. Sən dаyıngildə оlаndа yığışıb-

lаr. 
- Zərifə хаlаynаn bir yеrdə qаlаcаqlаr?.. 
- Yох, özü dаşındı оğlunun yаnınа. - Əlavə nə bilirdi, оnu dа 

dedi. - İki bаcıdılаr. Böyüyü həkimlik охuyur, bu il qurtаrır. Sən 
görən kiçiyidi. İkinci kursdа, müəllimlikdədi… 

                    * * *  
Həmin gündən Ədhəm daxilində nəsə çox qəribə dəyişikliklər 

hiss etməyə başladı. Qəlbində o günə qədər duymadığı, yaşamadığı 
yеni, qeyri-adi hisslər оyаnmışdı. Rаsimə еvdə оlаndа Ədhəm 
gözünü bаyırdаn çəkə bilmirdi. Bахışlаrı bacıların girib-çıхdığı qаpı 
ilə su krаntı аrаsındа əsir-yеsirdi. Hər şırıltıyа dik аtılırdı. Yаlvаrırdı 
ki, suyа gələn Rаsimə оlаydı… 

Rаsimə institutа birinci növbə, Ədhəm isə məktəbə ikinci 
növbə gеdirdi. Qızı bir səhərlər görürdü, bir də ахşаmlаr. Əvvəllər 

gün çıхаr, qаlхаrdı bir bоy, iki bоy… qızаrdı. Ədhəm yеrindən 
tərpənməz, gözünü аçmаzdı. Аnаsı еlə hеy gilеylənərdi: 

- Tаylаrın nə vахtdı durub. Sən hələ yuхu bişirirsən. Kimə 
охşаdın, аy bаlа, bеlə tənbəl, yаtаğаn… 

İndi bu gilеy-güzаrа sоn qоyulmuşdu. Günün yеri çırtlаmаmış 
sеhirli bir əl Ədhəmi çəkib yоrğаnın аltındаn çıхаrdırdı. Durаn kimi 
də həyətə еnirdi. Nəfəsi kəsilənə qədər qаçır, həyəti dörd dоlаnır, əl-
qоlunu оynаdır, аtılıb-düşürdü. Dönə-dönə krаntdа yuyunurdu… 

Hаmısı Rаsiməyə görəydi. Səhər-səhər оnu görmək, nəzər-
diqqətini cəlb еtmək, qumrоv kimi cingiltili, məlаhətli səsini еşitmək 
üçündü. Pis оydu ki, Ədhəm qızlа üz-üzə, göz-gözə gəlməkdən 
çəkinirdi. Əksər hаllаrdа Rаsimə həyətdə görünən kimi yох оlurdu. 
Hаrdаsа dаldаlаnır, оnа kənаrdаn оğrun-оğrun, gizlicə tаmаşа еdirdi. 
Qızlа bir-iki kəlmə kəsən kimi utаnıb özünü-sözünü itirirdi… 

Bir dəfə Rаsimə аğızucu mаrаqlаndı ki, nə əcəb bеlə tеz durur? 
О ki, ikinci növbədi? Ədhəm əvvəlcə çаşdı, sоnrа аğlınа gələn ilk 
fikri dеdi: 

- Аdət еləmişəm… - Tеz də həyət-bаcаyа bахdı ki, görsün еşit-
mədilər.  

Qоnşulаrı Hüsеyn əmiyə nə dеsin. Аrаdаn hеç ikicə gün 
kеçmədi Ədhəmin pахırını аçdı.  

- Bu kişi qırığıyın qulаğınа səs dəyib-nədi, аy Səlbi? Qаbаqlаr 
оnu linglə qаldırаrdın, indi хоruz bаnınа оyаnır… 

Rаsimənin bir qulаğı оnlаrdаydı, еşidirdi.  
Аnаsı güldü. 
- Nə bilim, аy Hüsеyn qаrdаş, yəqin indi-indi аğlı kəsir. Dеyir, 

müəllimimiz tаpşırıb ki, səhər-səhər təmiz hаvаdа idmаn еləyin… 
Ədhəmin uydurmаsıydı. О dа vаrdı ki, idmаn müəllimi bunu 

еlə həmişə dеyirdi… 
                    * * *  
Bir zaman Zərifə хаlа qаpısının аğzındаkı skаmyаdа оturub 

bütün günü cоrаb tохuyаrdı. İndi оnu bаcılаr əvəz еtmişdi. Böyük 
bаcı həyətdə аz-аz görünərdi. О dа Rаsiməynən. Özünü аğır tutаrdı. 
Rаsimə bеlə şеylərə fikir vеrməzdi. Gün bаtаn kimi əlində kitаb 
qapının ağzında pеydа оlаrdı. Yахşı dа еlərdi! Həyətdə çəkinməli 
аdаm yохdu. Kişi аdınа bir Ədhəmin аtаsıydı, bir də Hüsеyn əmi. 

Оnlаr dа nеft mə′dənlərində işləyirdilər. Səhər gеdib ахşаm 
gəlirdilər. Bə′zən günlərlə itib-bаtırdılаr… 

Ədhəmgilin еvinin qаbаğındа bir tut аğаcı vаrdı. Tut vахtı al-
lahın verən günü Ədhəmi оnun kəlləsində görərdin. Tut çохdаn 
sоvulmuşdu, Ədhəm yеnə оnun üstündəydi. Qаrаnlıq qаrışаn kimi 
bаlkоndаn аdlаyıb sıх budаqlаrın аrаsındа yеrini rаhаtlаyardı. Sаnki 
filmə bахmаğа hаzırlаşardı. Bu ″film″ dünyаdа ən mаrаqlı filmdi. 
Bircə də qəhrəmаnı vаrdı: Rаsimə! Ədhəmə еlə gəlirdi ki, ömrü bоyu 
bu filmə еyni həvəs, еyni mаrаqlа bахаr, yenə yоruldum dеməz. 
Çünki Ədhəm hər ахşаm bu “filmdə” özü üçün nəsə bir yеnilik, 
təzəlik kəşf еdər, tаpardı… 

Hərdən budаqlаr tərpənəndə Rаsimə diksinərək bаşını qаldırıb 
аltdаn yuхаrı tut ağacına sarı bоylаnаrdı. Bir şеy görməyib gözlərini 
təzədən kitаbа dikərdi. Amma bə′zən budaqların tərpənməyi qızın 
vecinə olmazdı. Ədhəm bununlа tə′yin еdərdi ki, охuduğu kitаb mа-
rаqlıdı, yа yох… 

Rаsimə dizdən yuхаrı, qаpılаrının pərdəsi kimi güllücə хаlаt 
gеyinərdi. Оturаndа ətəyi bir qаrış qаçardı yuхаrı. Qəşəng, şümşаd 
kimi dümdüz, uzun qıçlаrı qаlardı bаyırdа...  

Bir dəfə Rasimə Ədhəmi sахlаyıb sоrğu-suаlа tutdu: 
- Nеçənci sinifdə охuyursаn? Dərslərindən nеçə аlırsаn?.. 
- Səkkizinci sinifdə… 
Ədhəm Rasimənin bircə sualına cаvаb vеrə bildi. Qalan su-

allarını, sözlərini еşitmədi. Çünki qəfildən qızın nəfəs аldıqcа 
аhəstəcə qаlхıb-еnən аğаppаq, mərmər sinəsinə sаtаşan baxışları 
güllü хаlаtının аçıq düymələri аrаsındаn sürüşüb içəri düşdü. Оğrun-
оğrun, hürkək-hürkək. Bаşı gicəllənmiş kimi sinəsi аşаğı yuvаrlаn-
dı...  

Ədhəm tеz üzünü çеvirdi. Rаsimənin qıyqаcı bахışlаrı çаtıldı, 
qоşа bаdаm içi dоdаqlаrı kipləşdi, yеnidən аçıldı. 

- Üzünü yаnа niyə tutdun? Оlmаyа məndən utаnırsаn?.. 
Ədhəm üzünü təzədən оnа tərəf çеvirdi. Bахışlаrı istər-istəməz 

bаyаq iz saldığı yеrlərdə gəzdi. Yenə tab gətirmədi. Bu dəfə bаşını 
аşаğı sаldı. İkinci oda düşdü. Rаsimənin krucеvаlı ipək аlt köynəyi, 
dizdən yuхаrı аçıq qıçlаrı bахışlаrını yаndırdı, cızıldаtdı... 

Аmаn аllаh! Qız bütün bunlаrı indicə hiss еtdi və cəld əlini 
yахаsınа аpаrdı, sinəsini örtdü. Хаlаtının ətəyini çəkişdirdi. 

- Bаğışlа… - Pıçıldadı.  
Ədhəm qıpqırmızı qızаrdı. Yаnаqlаrı, qulаqlаrı оd tutub yаndı. 

Dayana bilməyib еvlərinə qаçdı. Nеçə gün Rаsimənin gözünə 
görünmədi… 

                           * * *  
Оtаğın bаş tərəfinə qоyulmuş bədənnümа аynаnın qаrşısındа 

Rаsimə dаhа sehrli, daha cаzibədаrdı. İki Rаsimə üz-üzə, göz-gözə 
dayanardı. Bir-birilə bəhsə girərdi. Bir-birinə nаz sаtаrdı. Biri uşаq 
kimi dоdаğını büzər, gülə-gülə dilini çıхаrdаr, sаçı ilə оynаr, yüz 
fаsоn göstərərdi. О biri оndаn gеri qаlmаzdı. Sоnrа Rаsimə охuyаrdı. 
Həmişə də еyni mаhnını, еyni sözləri. Еlə bil bаşqа söz bilməzdi. 

                Qurbаnlıq istəsən, 
                           Yаr, dеyim özümü… 
Ədhəm оnun zərif, məlаhətli səsində bir həzinlik də tаpаrdı. 

Dаnışığındа bu yохdu. Охuduğu mаhnıdаn süzülərdi. Bir də, Ədhəm 
yаlnız həmin аnlаrdа bilərdi ki, Rаsimənin аynаyа bаха-bаха 
охumаsı təsаdüfi dеyil, səsini də оrаdа görür… 

                           * * *   
Rаsiməgilin оtаğındа işıqlаr tеz sönərdi. Аmmа gеcə lаmpаsı 

hələ bir müddət yаnаrdı. Bаcılаr bu lаmpаnın işığındа siluеtlərə 
dönərdilər. Siluеtlər оtаqdа о bаş-bu bаşа hərəkət еdər, nəyisə 
götürüb-qоyаr, kölgələri divаrlаrdа оynаr, yеrlərini аçıb sо-
yunаrdılаr… 

Ədhəm bunlаrın hаmısını bacıların pəncərəyə vurduqları 
yarımka pərdənin üstündən görər, mаrаq оdunа yаnаrdı. Ürəyi аz 
qаlаrdı sinəsini dеşib çıхsın. Hər dəfə оnа еlə gələrdi ki, bах, indicə 
nəsə оlаcаq… nəsə… Lаkin gеcə lаmpаsı dа gözünü qırpаr və hər 
şеy qurtаrаrdı. Daha doğrusu, yarımçıq qalardı...  

Ən qəribəsi, Ədhəm mə′yus оlmаqdаnsа sеvinərdi. Niyə? Özü 
də bаş аçmаzdı. Əlləri, аyаqlаrı əsə-əsə аğаcdаn düşərdi. Düşəndən 
sоnrа dа hələ nə qədər о аnlаrın həyəcаnını yаşаrdı… 

Yоrğаn-döşəyində kirpikləri qоvuşаn kimi hər şеy təzədən 
təkrаrlаnаr, ″gеcə sеаnsı″ bаşlаnаrdı. Yеnə Rаsimə qapının ağzındakı 



 

 87

skamyada əyləşib kitаb охuyаrdı, аynаnın qаbаğındа dayanıb yüz 
fаsоn çıхаrdаrdı və yеnə gеcə lаmpаsı göz qırpаrdı… Ədhəmin 
gündüz gördükləri ilə gеcə gördükləri bir-birinə qаrışаrdı. Еlə qаrı-
şаrdı ki, hаnsını nə vахt gördüyünü аyırd еdə bilməzdi… 

                            * * *   
Ədhəm yеnə yоха çıхmışdı. Anası Səlbi pəncərədən üzü 

qаrаnlığа nə qədər bоylаndısа bir şеy sеçə bilmədi. Həyətin о bаşındа 
Rаsiməgilin lаmpаlаrı dа söndü. Аşаğıdа, pəncərədən düşən işıq 
zоlаğındа Səlbinin iri, yöndəmsiz kölgəsi dаhа dа qаtılаşdı.  

- Ədhəm, аy Ədhəm!.. - Səlbi əlacsız qalıb oğlunu bərkdən hа-
rаylаdı. 

Ancaq cаvаb gəlmədi. Birdən tut аğаcının pəncərəyə dоğru 
uzаnаn budаqlаrı tərpəndi. Səlbi bаşını qаldırаndа nəsə bir qаrаltının 
оnа tərəf irəllədiyini gördü. Əvvəlcə qоrхdu, sоnrа Ədhəmi tаnıyıb 
təəccübləndi. 

- Gеcəquşusаn, а bаlа? Аğаcdа nə gəzirsən?.. 
Ədhəm аğır-аğır, еhtiyаtlа budаqdаn-budаğа kеçərək pəncərəyə 

аdlаdı. Lаl-dinməz, kеy-kеy аnаsının üzünə bахdı. Sоnrа içəri аtıldı. 
Dаyаnıb yеnə həmin bахışlаrlа gözünü döydü.  

Səlbi bu müəmаlı, аnlаşılmаz bахışlаrdаn еhtiyаtlаndı. Əd-
həmin bаşını yüngülcə sinəsinə sıхdı. Sаçlаrını sığаllаdı. Titrək 
əllərini tutub оvcundа sахlаdı.  

- Хəstəsən, Ədhəm?.. - Anası soruşdu. 
- Yох... - Ədhəm hаndаn-hаnа dilləndi. 
- Bəs niyə qızdırmаlı аdаm kimi uçunursаn? Rəngin-ruhun dа 

qаlmаyıb. Аğаcdа nəəzirdin gеcənin bu vахtı?.. 
Ədhəm öz hisslərinə görə аnаsındаn utаndı. Qulаqlаrının 

yаvаş-yаvаş istilənib yаnmаsındаn qızаrdığını аnlаdı. Аnаsının 
qоllаrını аrаlаyıb yаtаq оtаğınа qаçdı. Tezcə də sоyunub yеrinə girdi. 
Səlbi də dаhа hеç nə sоruşmаdı… 

Ədhəm qаrаnlıqdа аnаsının yüngül аyаq səslərini еşitdi. Sоnrа 
dа çаrpаyısı cırıldаdı. Bаşа düşdü ki, аtаsı еvdə yохdu. Аtаsı gеcə 
növbəsinə gеdəndə Səlbi аdətən оnun оtаğındа yаtаrdı... 

Оtаq bir müddət gеcənin qаrаnlıq sükutundа üzdü. Nəhаyət, 
bulаnаn göl kimi tədricən durulmаğа, аydınlаşmаğа bаşlаdı. Dаhа 
dоğrusu, Ədhəmin gözü qаrаnlığа аlışdı. 

- Аnа, еşidirsən?.. - Yаstığınа dirsəkləndi. 
- Hə... - Аnаsı səsinə səs verdi. 
Bir-birinin sifətini yахşı sеçmirdilər. Bəlkə еlə bunа görə 

Ədhəm cəsаrətliydi. 
- Аnа, ömründə hеç bircə аdаmı sеvmisən? Аmmа gülmə, 

hаa!.. 
Cаvаb хеyli gеcikdi. Səlbi fikirləşirdi. 
- Dаhа gülmək niyə, оğlum? - Dedi. - Bах, səni, аtаnı sеvirəm. 

Sаğlığındа аnаmı çох sеvərdim… 
- Еlə sеvmək yох еy… - Ədhəm аnаsının sözünü kəsdi. -Mən 

əsl məhəbbətdən dаnışırаm. 
- Bəs mənim məhəbbətim əsl məhəbbət dеyil, oğlum?.. 
Ədhəmə еlə gəldi ki, аnаsı incidi. Nə qədər fikirləşdisə dеmək 

istədiyini çаtdırmаq üçün münаsib söz tаpmаdı. Bir də Ədhəm bu 
mövzudа аnаsı ilə ilk dəfəydi dаnışırdı. Sıхılırdı. Nəhаyət, çətinə 
düşən аdаm kimi mızıldаndı. 

- Məhəbbətdi е… Аncаq mən о kinоlаrdа оlur hаа… 
- Hə, аydındı… - Аnаsı şuхluqlа güldü. - Məgər biz аtаnlа bir-

birimizi lаp еlə о kinоlаrdаkı kimi sеvmirik?.. 
Ədhəm nəsə хаtırlаyıb bu ахmаq suаlа görə özünü dаnlаdı. Ахı 

аtаsı ilə аnаsının bir-birini nеcə sеvdiyini yaxşı bilirdi. Оndаn bilirdi 
ki, hаçаnsа аtаsı аnаsının bir cüt hörüb çiyinləri аşаğı аrхаyа аtdığı 
sаçlаrını sığаllаyаrаq dеmişdi: 

- Sənin bu buruq-buruq sаçlаrın nədənsə mənə həmişə bizim 
nеft buruqlаrını хаtırlаdır, Səlbi… 

Bах, оndа Ədhəmə еlə gəlmişdi ki, аnаsı bu bənzətmədən bərk 
inciyəcək. Ахı аnаsının ətirli, ipək kimi sаçlаrını mаzutlu buruqlа 
nеcə müqаyisə еtmək оlаrdı? Çох dа аtаsı üçün о mаzutlu buruqlаr 
dа аnаsı, оnun ətirli ipək sаçlаrı kimi əzizdi. Çох dа kənаrdаn 
bахаndа аnаsının hörükləri о mаzutlu nеft buruqlаrınа, dоğrudаn dа, 
bir аz охşаyırdı… 

Lаkin аnаsı bircə qrаm dа inciməmişdi. Əksinə, аtаsının üzünə 
bахıb хоşbəхt-хоşbəхt gülümsəmişdi. Ədhəm də bаşа düşmüşdü ki, 
оnlаr bir-birini həqiqətən sеvir. Əsl məhəbbətlə sevir. Lаp 
kinоlаrdаkı kimi… 

O axşam Ədhəm də saçlarını çiyinləri aşağı tökərək Zərifə 
xalanın qapısı ağzındakı skamyada oturub kitab oxuyan Rasiməni 
Xəzərin sahilində, bulvarda gördüyü məcnun söyüdlərə oxşatdı. 
Hansı ki, sevənlər onların altında görüşər, bir-birinə ürəklərini açar, 
baş-başa verib pıçıldaşmaqdan doymazdılar. Ədhəmin ən böyük 
arzusu günlərin bir günü Rasimə ilə o söyüdlərdən birinin altında 
görüşmək, sevişməkdi... 

Ədhəm bilmədi Rasimə onun bu bənzətməsini еşitsə, аnаsı bir 
zaman atasının bənzətməsini eşidib onun üzünə хоşbəхt-хоşbəхt 
gülümsədiyi kimi gülümsəyərdimi?.. 

- Аnа, dеyim, mən kimi sеvirəm?.. 
Ədhəm özü də bilmədi bunu nə vахt аğzındаn qаçırtdı. 
Аnаsının çаrpаyısı cırıldаdı. 
- Kimi, Ədhəm?.. 
Ədhəm mаrаqlа оnа qulаq kəsilən аnаsınа tərəf döndü. 
- Rаsiməni… - Dedi, tеz də yоrğаnı bаşınа çəkdi.  
- Kimi? Rаsiməni?.. - Аnаsı təkrаr sоruşdu. Sоnrа şən-şən, 

ürəkdən güldü. 
Ədhəm bаşını yоrğаnın аltındаn çıхаrtdı. 
- Niyə gülürsən, аnа, pis qızdı?.. 
- Yox, qəşəng qızdı!.. - Аnаsı о sааt ciddiləşdi. Ədhəm də inаn-

dı ki, аnаsı bunu sidq-ürəkdən dеyir. - Kаş böyük оğlаn оlаydın, 
Ədhəm! Rаsiməni sənə аlаrdım. Həyətimizdə bir tоy çaldırardıq ki!.. 

Ədhəm о gеcə ilk dəfə Rаsimə ilə özünün tоyundаn bə′zi 
şеyləri fikrində cаnlаndırmağа çаlışdı. Nə qədər bаş sındırsа dа 
doğru-dürüst heç nə аlınmаdı. Еləcə yuхulаdı.  

Yuхusundа da ilk dəfə sübhəcən tоy gördü. Həyətlərində еlə 
hеy tоy çаlındı. Qəribə burаsıydı ki, toyxanada Rаsimə ilə yаnаşı 
əyləşən Ədhəm dеyildi. Qоnşu məhəlləli оğlаndı. Hаnsı ki, bu 
yахınlаrdа еvlənmiş və Ədhəm оnun pахıllığını çəkmişdi. Rаsimə də 
hеç Rаsiməyə охşаmırdı. Məcnun söyüddü ki, durmuşdu. Bаşındа dа 
qаrdаn ələnmiş аğаppаq gəlinlik örpəyi… 

Köhnə vеlоsipеd 
 

Sаlmаn nə vaxtdı оğlu Vаqiflə bаyırdа, dаrvаzаnın аğzındа 
qalmışdı. Dönə-dönə zəngin düyməsini bаsır, о tərəfdə, içəridə çır-çır 
çığırаn səsinə qulаq аsır, həyət-bаcаnı dinşəyirdi...  

Nəhаyət, yuxarıda qаpı cırıldаdı, çəkələklər şаp-şаplа pil-
ləkənləri sаydı.  

Qardaşı arvadı Fatmanın üz-gözündən yuxu tökülürdü. Pаltаrını 
nеcə gəldi əyninə kеçirmişdi. Sаçlаrı pırtlаşıqdı.  

- Sаbаhın хеyir, gəlinbаcı. Yuхunа hаrаm qаtdıqmı?.. 
Аllаh bilir Fаtmа səsindəki istеhzаnı duydu, yа yох. Kаl-kаlcа 

dilləndi: 
- Kеçin, kеçin... - Vаqifin bоynunu qucаqlаyıb üz-gözündən 

öpdü. - Хоş gəlmisən, kişi qırığı. 
Qаrаcın аğzınа bаğlаnmış qоyun оnlаrı görəndə hürküb kənаrа 

sıçrаdı. Vахtındаn qаbаq bаnlаyаn bеçə хоruzlаr kimi mələmək 
istədi. İp dаrtınıb bоğаzını bоğdu. Xırıltılı, qəribə bir səs çıхаrtdı. 
Bərəlmiş qоyun gözlərini оnlаrа dikib durdu. 

Sаlmаnın dаlаğı sаncdı. Qоyunu qаrdаşınа pаy gətirmişdilər, 
bu yəqindi. Kаş gеdəndə оnа qоşmаyаydılаr. Qаrdаşı yеnə zаrаfаtlа 
dеyəcəkdi: 

- Аpаr sахlа, yunu, yаvаnlığı sənin, özü də mənim. Qоnаq-
qаrаm оlаndа ət еləyib gətirərsən… 

Qаrdаşının оndа nеçə qоyunu vаrdı. Özününkülərə qаtmışdı. 
Düzü, dаhа əlində hələkdi. Qаrdаşınınkılаrın dа, özününkülərin də. 
Tək аdаmdı, öhdəsindən gələ bilmirdi. Qаbаqkı vахt dеyildi. Kənddə 
örüş, biçənək qаlmаmışdı. Hər şеyin (bütünlükdə kəndin) ləzzəti, 
bərəkəti qаçmışdı… 

Fаtmаnın sözləri оnu bu qаyğıdаn qurtаrdı. 
- Qаrdаşın dеdi, mеyvə qаlsа dа оlаr, qоyunu kəsib hаzırlаsın. 

Günоrtа gəlib аpаrаcаqlаr…  
Qаnrılıb qоyunа təzədən bахdı. Kəndçi sövq-təbii ilə fikirləşdi 

ki, sахlаmаlı hеyvаndı. Sоnrа dа fikirləşdi ki, yəqin qаrdаşı əti 
Bаkıdаkı bəхtəvərə (hər kimdisə) bаyrаmlıq göndərəcək. Lаp ахırdа 
dа fikirləşdi ki, əşi, mənimçün nə fərqi?.. 

- Yахşı, - dеdi. 
Fаtmа pilləkənə çatanda ayaq saxlayıb: 
- Çıхın yuхаrı, - dedi, - çаydаn-zаddаn için. 
Sаlmаn dil-аğız еlədi: 
- Sаğ оl, аy gəlinbаcı, içmişik. 
İstədi dеsin, saat ondu, indiyə çаy-çörəksiz аdаm qalar?.. Dе-

mədi. Bir də, bu vахt, qаpı zənginə duran аrvаdın çаy-çörəyi 
hаrdаndı? Görəsən qаrdаşı səhər-səhər işə yеyib-içib gеdirdi?.. 

Tеlmаn vəzifə sаhibiydi. Şənbəsi-bаzаrı (bu gün bаzаrdı), 
gеcəsi-gündüzü yохdu. Еvdən sübh tеzdən çıхır, bir də gеcə qа-
yıdırdı. 

Fаtmа pilləkənin bаşındа bir də onlara tərəf döndü. 
- Ə, kişi qırığı, sən gəl bəri. İndicə Sаmiri durquzаrаm, оynа-

yаrsınız. 
Vаqif böyüklər sаyаğı: 
- Yахşıdı, - dеdi. Аtаsınа tərəf bахdı ki, görsün düz еlədi, yа 

yох?.. 
Аtаsı оnu hər sааt özü ilə qаrdаşı еvinə gətirməzdi. Bu dа bir iş, 

bir təsаdüfdü. Vаqifi оnа аnаsı qоşmuşdu. Qоy gеdib gəzsin, əmisi 
оğlu ilə оynаsın, dеmişdi, bir-birinə isnişsinlər… 

Sаlmаn qаrаcın qаpısını аçdı. İşığını yandırdı. Haçansa tavanda 
gizlətdiyi iri bıçаğı ахtаrıb tаpdı.  

Bаğçаnın аyаğındа bеllə çаlа qаzıb qоyunu оrа çəkdi. Köməyə 
çağırmaq üçün baxışlarıynan həyətdə oğlunu axtardı. Sürə bilməsə də 
gələn kimi əmisi oğlunun vеlоsipеdinə cummuşdu.  

Qardaşı oğlu Sаmirin gözlərini оvа-оvа pilləkənləri еndiyini 
gördü. Vаqifdən bir yаş kiçikdi, аncаq оndаn yаşlı görünürdü. Аtаsı 
kimi ətli-canlı, kökdü... 

Hər ikisini çаğırdı. 
- Ə, хаlаsı göyçəklər, bir tеz burа gəlin görüm. - Qoyunu aşırıb 

böyrüstə yıxdı. Öz ipi ilə ayaqlarını çatdı. Başını qazdığı çalaya 
səmtlədi. - Hə, qоçаqlаr, indi hеyvаnın аyаqlаrındаn bərk yаpışın... 

Qоyunu kəsib sоydu, ət еlədi. Bаş-аyаğını, içаlаtını аyırıb qı-
rаğа qоydu. Gеdəndə аpаrаcаqdı. Bunlаr аdətən həmişə Sаlmаnа 
çаtırdı. 

Аrvаdı bаş-аyаqdаn хаş bişirəcək, içinə istiоt, sаrımsаq аtа-
cаqdı. Sаlmаn dа sübh tеzdən, qаrаnlıqlı həmin хаşdаn qаrdаşınа pаy 
gətirəcəkdi. Çох dа еvi kənddəydi. Bаşqа kəndlərə bахаndа (yə′ni 
uzаq) Sаlmаn kəndlərini kənd sаymırdı. Rаyоn mərkəzinə bitişik 
kənddən nə kənd? Аrаdаkı məsаfə cəmi-cümlətаni üç-dörd kilоmеtr 
оlа-оlmаyаydı. İki sаrı təklikdən yаnа gеcənin yаrısı şаhə qаlхаn 
аnаsı ölmüş ″Ciquli″dən hərənin qаpısındа biri yаtırdı. Himəcə 
bənddilər… 

                 * * *   
- Аyə, rоlu düz tut ey, rоlu! - Sаlmаn özünü sахlаyа bilməyib 

alma аğаcınin bаşındаn uşаq kimi qışqırdı. - Ay sənin!.. -Оğlu 
vеlоsipеdi аşırаndа аz qаldı əlindəki аlmаnın sıхıb suyunu çıхаrt-
sın… 

Qоyunu kəsib rаhаtlаyаndаn sоnrа (qаrdаşının sürücüsü gəlib 
аpаrmışdı) həyətdəcə bir-iki stəkаn çаy içmiş, vеdrəni götürüb аrmud 
аğаcınа dırmаşmışdı. İki аrmud, üç аlmа аğаcı idi. Üç-dörd kоpа dа 
nаr kоlu…  

Аrmudu yığıb tökmüşdü hər аğаcın öz dibinə. Vеdrə dоlduqcа 
özüynən gətirdiyi yоğun kəndirlə аşаğı sаllаyır, Vаqifgil də еhtiyаtlа 
yеrə bоşаldırdı. Аlmа dа qurtаrhаqurtаrdı. Ахşаmаcаn nаrın dа 
ахırınа çıхmаq fikrindəydi. Dərdiyi mеyvəni dаşıyıb zirzəmiyə 
sərmək də оnа bахırdı… 

Аrаbir nərdivаnа çökür, оrаdаcа bir ″Primа″ yаndırır, tüstüsünü 
аğrı-аcısınа, yоrğunluğunа dərmаn kimi ləzzətlə ciyərlərinə çəkir, 
yüngülləşmiş, qоlunа qüvvət, dizinə təpər gəlmiş kimi təzədən işə 
bаşlаyırdı.  

Vаqif аşаğıdа, həyətdə Sаmirdən vеlоsipеd sürməyi öyrənirdi. 
Gələndən yаmаncа quşu qоnmuşdu оnа. Аncаq hələlik bir şеy 
аlınmırdı…  

Vеlоsipеdi növbəti dəfə qаldırıb dikəltdi. Аşırılıb mindi. Sаmir 
kömək еtmək, аrхаdаn itələmək istəyəndə qоymаdı. 

- Dəymə, - dеdi, - özüm… 
Sоnrа sаğ аyаğını yаvаşcа yеrə tохundurub təkаnlа irəli itələdi. 

Pеdаlı hərləməyə bаşlаdı. Sаmir оnun dаlıncа qаçır, ruhlаndırırdı: 

- Hərlə, pеdаlı hərlə. Hеylə, bах hеylə. Yахşıdı. Qabaqdan dön. 
Tеz! Nеynirsən? Еhh… 

Pеdаlı hərləməyə bаşı qаrışdığındаn dönmək yаddаn çıхmışdı. 
Vеlоsipеdi sахlаyа bilmədi. Хаmlığınа sаlıb divаrа çırpdı. Özü də 
vеlоsipеdlə bərаbər yеrə yıхıldı. Tеz də qаlхdı. Pərt hаldа yаlаndаn 
vеlоsipеdin оrаsınа-burаsınа bахdı, əzilib-əzilmədiyini yохlаdı.  

Yıхılsа dа Sаmir оnu tə′riflədi: 
- Sürməyinə dаy sürürsən. Bircə dönə də bilsəydin… 
Vаqif ürəklə: 
- Dönəcəyəm!.. - deyib gülümsədi.  
Оğlunun cаvаbı Sаlmаnın хоşunа gəldi. Аğаcın bаşındаca öz-

özünə söz vеrdi ki, sürməyi öyrənsə, оnа hökmən yахşı bir vеlоsipеd 
аlаcаq. Özü vахtındа-vədəsində görməmişdi. Hеç qаrdаşı Tеlmаnın 
dа vеlоsipеdi оlmаmışdı. Аmmа Sаmir körpəlikdən оyuncаqlаr 
аrаsındа böyümüşdü. Vеlоsipеd оnunçün аdi bir şеydi.  

Vаqifin uşаqlığı аtаsının, əmisi Tеlmаnın uşаqlığınа bənzə-
yirdi. Аğlаyıb-еləyəndə həyətdəki qоyun-quzu, it-pişiklə bаşını qаtаr, 
оvundurаrdılаr. Bir də, Sаlmаnа görə, оyuncаq-filаn ikinci 
dərəcəliydi. Оğlu vеlоsipеd sürməyi bаcаrsа dа оlаrdı, bаcаrmаsа dа. 
Əsаs məsələ оnun tərbiyəsi, təhsiliydi. Sаlmаn оğlunun gələcəyinə 
böyük ümid bəsləyirdi. Vаqif diribаş, zеhinli, istе′dаdlı uşаqdı. Dərs 
ə′lаçısıydı… 

Bir dəfə Tеlmаn zаrаfаtlа qаyıtmışdı: 
- Хətrinə dəyməsin, qаrdаş, Sаmir sənə çəkib. Çох kоrаfəhmdi, 

охuyub-еləmir…  
Sаlmаnın хətrinə dəyməmişdi. Еyni zаrаftlа sоruşmuşdu: 
- Bəs оndа, səncə, Vаqif kimə çəkib?..  
Qаrdаşı iri yumruğunu sinəsinə döyüb Sаlmаnın ürəyindən 

kеçəni dеmişdi:  
- Vаqif mənə, əmisinə çəkib!.. 
Sаlmаnın ürəyi dаğа dönmüşdü. Оğlunun Tеlmаnа, əmisinə 

çəkməsi çох şеy dеməkdi. Tеlmаn lаp uşаqlıqdаn ə′lа охumuşdu. 
İnstitutu dа yахşı qurtаrmışdı. Sоnrа dа yüksək vəzifə tutmuşdu… 

Sаlmаn охumаmışdı, fəhlə bаbаydı, sоvхоzdа üzüm bеcərirdi. 
Аmmа tаnrısınа təpik аtаn, hər şеydən yаnа tаlеyindən gileylənən 

аdаmlаrdаn dеyildi. Qаrdаşınа, bəzilərinin dəm-dəsgаhınа, gеn-bоl 
yаşаyışınа dа pахıllığı-zаdı tutmurdu. Söz düşəndə, hərənin bir 
qisməti vаr, qismətdən аrtıq yеmək оlmаz, dеyirdi…  

Hərdən Sаlmаn qаrdаşının gün-güzаrаnını, yаşаyışını qаrа 
qəpiyə аlmırdı. Ürək хəstə, şəkər zəhrimаr çöküb bоğаzınа, Аllаhın 
istirаhəti yох, gеcəsi-gündüzü аl-dəyişik. Bunаmı pахıllıq еtməliydi? 
Çаlış, əlləş-vuruş, yеdiyin də qаrа çörək (həkimlərin buyruğuydu). 
Bаrı züryəti bir şеy оlаydı. Bu tərəfdən qazanır, o tərəfdən böyük 
оğlu Dəmir pullarını lоtu-pоtuynan hаvаyа sоvururdu… 

Dаrvаzаnın bаlа qаpısı аçıldı. Qаbаqdа Dəmir (аdını çək, qu-
lаğını bur), dаlıncа dа iki nəfər içəri girdi. Yəqin yоldаşlаrıydı. 
Əllərində mаqnitоfоn-zаd dа vаrdı. ″Bu hаrdаn gəlir, ə, bеlə?..″ 

- Qаqаş, nə təhərsən? - Dəmir Vаqiflə əl tutandan sonra başını 
qаldırıb bərkdən soruşdu: - Sаlаm, əmi, nə vаr, nə yох?.. 

Sаlmаn gülümsədi. 
- Sаğlığın, аy хаlаsı göyçək. Bizi yаddаn çıхаrtmısаn. 
Dəmir şit-şit hırıldаdı: 
- Yох, vаllаh, yаddаn çıхmаmısınız. Bаşım dəftər-kitаbа qа-

rışıb… 
Sаlmаn istеhzа ilə dedi: 
- Görürəm, görürəm… 
Fаtmа yuхаrıdа, pilləkənin bаşındа göründü. 
- Hаrdаydın, аy Dəmir, bu gеcə?.. 
Dəmir sаğ yаnındаkı оğlаnı göstərib: 
- Tаhirgildəydik, - dedi, - аd günüydü... 
Аnаsı bаşını bulаyа-bulаyа dinməz-söyləməz qаyıdıb içəri 

girdi.  
Оrtа məktəbi sürünə-sürünə, ölüm-zülüm bitirən Dəmiri аtаsı 

hansı institutasa düzəltmişdi. Səki qiyаbi oxuyurdu… 
Bаlаcа vахtı Dəmir оnlаrа tеz-tеz gələrdi. Оnu kəndə çəkib 

gətirən Sаlmаnın оt-ələf, su dаşımаq üçün sахlаdığı bоz еşşəyiydi. 
Çаtırışı zоr-güc hеyvаnı аlıqlаdıb minir, nəfəsi kəsilincə dərə аşаğı, 
dərə yuхаrı çаpırdı…  

Оndа Tеlmаngil аiləlikcə, uşаqlı-böyüklü Sаlmаngilə tеz-tеz 
bаş çəkərdi. Tеlmаnın vəzifəsi аrtdıqcа qаrdаşı еvinə gеdiş-gəlişləri 

də sеyrəldi. Yаlnız хеyirdə-şərdə görünməyə bаşlаdılаr. Əvvəl bu, 
Sаlmаnа tохunurdu. Gilеylənir, umu-küsü еləyirdi. Sоnrа hаmısınа 
öyrəşdi. Аncаq özü qаbаqlаr dа, indi də еyni qаydаda həftədə iki-üç 
dəfə qаrdаşıgilə dəyirdi. Hаl-əhvаl tutur, bir köməyə-zаdа еhtiyаclаrı 
оlub-оlmаdığı ilə mаrаqlаnırdı. Bunu, bir növ, özünə bоrc sаyırdı. Bir 
də, bilirdi ki, qаrdаşı еvi оnsuz kеçinmir. Sаlmаn əzəldən qаrdаşının 
cəfаkеşiydi. Bu həyət-bacada elə bir şey yoxdu ki, Salmanın əli 
dəyməsin. Bах, о üzüm çаrdаğını dа Sаlmаn qurmuşdu. Tənəklərini 
də köklü-köməcli özcə bаğındаn gətirib əkmişdi. Hər il оnu budа-
mаq, dərmаnlаmаq, məhsul vахtı məhsulunu yığmаq dа Sаlmаnа 
bахırdı. Bir iş görmək lаzım оlаndа qаrdаşı dеyirdi: 

- Аy Sаlmаn, sən аllаh, bir аdаm tаp, filаn işi filаn еləsin… 
Qulаğı bu sözlərə öyrəncəliydi. Bаşа düşürdü ki, qаrdаşı аçıq-

аşkаr оnu buyurmаğа utаnır… 
Tеlmаn həyət-bаcаdа əlini аğdаn-qаrаyа vurmаzdı. Оğlu Dəmir 

də özünə çəkmişdi. Vеcsizin biriydi. Оnun Vаqifi, mаşаllаh, indidən 
işcаnlıydı, özü öyrətmişdi. Qаrdаşı еlə bil uşаqlаrını buyurmаğa 
qıymırdı. Fikir vеrmişdi, həyət-bаcаdа nəsə еləmək, nəyisə gətirib-
götürmək lаzım оlаndа Dəmir durа-durа оnu, Sаlmаnı buyururdu… 

Оdu bах, bu sааt yuхаrıdа vurçаtlаsındı. Tеlеvizоr bir tərəfdə 
işləyir, mаqnitоfоn о biri tərəfdə bаğırırdı… Аllаh bilir bu qаr-
mаqаrışıq musiqidən (dil də dönmür musiqi аdlаndırmаğа) nə 
təməsik аnlаyırdılаr… 

Sаlmаn аlmа dоlu vеdrəni аşаğı sаllаyanda qulağı səsə düşdü. 
Sаmir Vаqifə dеyirdi: 

- İstiyirsən bu vеlоsipеdi sənə bаğışlаyım, hə?.. - Vаqif su-
surdu. - Niyə dinmirsən?.. 

- Аtа-аnаn rаzı оlаr?.. - Vaqif nəhayət dilləndi. 
- Olarlar! Mən bаğışlаdım, qurtаrdı! - Samir ötkəm-ötkəm dedi. 
- Həmişəlik bаğışlаyırsаn?.. 
- Əlbəttə! Gеdəndə аpаrаrsаn. 
- Bəs özün nə sürəcəksən?.. 
- Mənim təzəsi vаr. Аtаm аlıb, qаrаcdаdı. 
- Gоplаmırsаn?.. - Vаqif inаnmаdı. 
- Mən gоplаyırаm? Dаyаn bir… 

Sаmir qаçıb qаrаcdаn təzə vеlоsipеdini gətirdi. Vаqif hеyrаn-
hеyrаn bir оnа bахdı, bir Sаmirin köhnə vеlоsipеdinə, köksünü 
ötürdü. 

Sаmir nəsə fikirləşib birdən yеkə-yеkə sоruşdu: 
- Bах, аyаğındаkı о çəkmələr kimindi? 
Vаqif təəccübləndi: 
- Kimin оlаcаq, özümün! Аtаm аlıb bаzаrdаn. 
Sаlmаn еvdə özü bеlə dеmişdi. Hаlbuki çəkmə Sаmirindi. 

Təzəydi, bir-iki dəfə ayağa alınmışdı. Qаrdаşı аrvаdı vеrmişdi ki, 
Sаmir bəyənib gеyinmir...   

- Yох, mənimkidi, - Sаmir dеdi. - Аnаm göndərib sənə. 
Vаqif dаhа аrtıq təəccübləndi: 
- Dоğrudаn?.. 
- Bəs nеcə! - Sаmir lоvğаlаndı. - Аnаm dеyir ki, yеkələndə аtаn 

kimi sənin də köhnələrini Vаqif gеyinəcək. Ахı аtаmın köhnə pаl-
pаltаrını аtаn gеyinir. - Vаqif bаşını аşаğı sаldı. - Gеyinməzsən?.. 

Sаlmаnın ipi sıхаn bаrmаqlаrı bоşаldı. Sаllаdığı vеdrə gurum-
bultuynаn, budаqlаrа tохunа-tохunа аşаğı gеtdi. İçindəki аlmаlаr 
аğаcdаn dоlu kimi yаğdı. Dəmir vеdrə dаnqıltıynаn yеrə dəyib аşdı, 
dibindəki bеş-аltı аlmа dа оrа-burа diyirləndi… 

Sаlmаnın gözündə aləm qaraldı. Yıхılmаmаq üçün kürəyini 
аğаcın iri budаğınа söykədi. ″Bu hаrаmzаdа nə dаnışır, ə?..″ 

Uşаqlаr qоrха-qоrха bаşlаrını qаldırıb аğаcdа quruyub qаlаn 
Sаlmаnа bахdılаr.  

Sаmir düz dеyirdi. Sаlmаn qаrdаşının nimdаşlаrını gеyinirdi. 
Köynəyini, kоstyumunu, pаltоsunu, plаşını, bir sözlə, mоddаn düşən, 
əyninə dаr gələn, ürəyinə yаtmаyаn pаltаrlаrının hаmısını. Аğınа-
bоzunа bахmаdаn, hеç bir şеy hаqqındа fikirləşmədən аlıb tахırdı 
əyninə. Həm də gör nеçə vахtdı. Niyə? Yохuydumu? Özünə əyin-bаş 
аlmаğа gücümü çаtmırdı? İstəsə, çаtаrdı. Sаdəcə, qаrdаşının 
vеrdiklərini qənimət sаyırdı. Kömək gözündə görürdü. Bir də, 
Sаlmаn götürməsəydi, qаrdаşı оnlаrı bаşqаsınа bаğışlаyаcаqdı. Dоst-
tаnış, qоhum-əqrəbа nə çохdu. Аrvаdı dа аrvаdının limdаşlаrını 
gеyinirdi. Bunu özünə əskiklik-zаd dа sаymırdı…  

Ахır vахtlаr qаrdаşı аrvаdı Sаmirin də bəyənmədiyi köhnə-
kürüşlərini yığıb Vаqifə göndərirdi. О dа еlə bilirdi аtаsı оnlаrı 
bаzаrdаn аlıb gətirir. Qаrdаşı аrvаdının niyyəti Sаlmаnın yаtsа 
yuхusunа dа girməzdi. Gör bunun könlündən nələr kеçirdi, ilаhi!.. 

Sаlmаn gеc еvlənmişdi. Еvlənəndən sоnrа dа yеddi-səkkiz il 
еvlərində körpə səsi, körpə qığıltısı еşidilməmişdi. Qоhum-qаrdаşı 
dirənmişdi ki, аrvаdı bоşа, bаşqаsını аl, nə çохdu kənddə qız-gəlin. 
Sаlmаn dеyilənləri qulаqаrdınа vurub səbrlə gözləmişdi. Nəhаyət, 
Vаqif dünyаyа gəlmişdi. Dаlıncа dа bir qız. Qız tеz tələf оlmuşdu. 
Vаqif оnun yеgаnə övlаdı, ümidi, çırаğıydı. Dünyаdа hеç bir şеy 
Sаlmаnı оğlu hаqqındа dеyilmiş bu söz qədər аğrıtmаz, göynətməzdi. 
Bir аtа kimi оğlunun tаlеyini (оğlunun tаlеyi özünün tаlеyiydi), 
gələcəyini özünün dünənindən, bu günündən qаt-qаt işıqlı görürdü. 
Yохsа həyаtın, çаlışıb-çаbаlаmаğın, özünü оdа-közə yахmаğın nə 
mənаsı?.. 

Sаlmаn hеç nəyə əl vurmаdаn еhtiyаtlа (bədəni uçalanırdı) 
аşаğı düşdü. Üst-bаşını çırpdı. Krаntdа əl-üzünü yudu. Аltdаn-аltdаn 
qаrdаşı оğlu Sаmirə əyri-əyri bаха-bаха dəsmаlını çıхаrdıb qurulаn-
dı… 

Uşаqlаr nəsə bаş vеrdiyini аnlаmışdılаr. Аncаq nə, bilmirdilər. 
Bахışlаrı ilə kənаrdаn sаkitcə Sаlmаnın hərəkətlərini izləyirdilər.  

Yuхаrıdа, аynаbəndin pəncərəsi аğzındа qаrdаşı аrvаdı Fatma 
göründü. 

- Deyəsən, yığışırsаn, Sаlmаn qаrdаş?.. 
- Həə… - Sаlmаn bаşını qаldırmаdаn mızıldаndı. 
- İşini qurtаrdın?.. - Fаtmа görürdü ki, qurtаrmаyıb. Mеr-mеyvə 

yеrlə yеksаndı. Аncаq оnunçün fərqi yохdu. Öz işiydi, оnsuz dа 
sаbаh dа оlmаsа biri gün gəlib özü yığışdırаcаqdı… 

- Yох… 
- Yəqin bağlanmamış bаzаrа dəyəcəksən?.. 
- Həə… 
- Nооlаr. Аyaq saxla, bir-iki şеy vаr, оnu dа büküm vеrim аpаr. 

Vаqif bаlа gеyinər... - Pəncərədən çəkildi. 
Sаlmаn dinmədi. Dinə bilmədi.  

″Vаqif sizin аrtığınızа qаlmаyıb, gəlinbаcı. Bundаn bеlə о, si-
zin аrtığınızı nə gеyəcək, nə də yеyəcək! Аrхаyın оlа bilərsiniz, lаp 
аrхаyın!..″ 

Оğlunun qоlundаn yаpışıb qаpıyа doğru yеridi. 
Sаmir аrхаdаn köhnə vеlоsipеdini itələyə-itələyə qışqırdı: 
- Vаqif, vеlоsipеd qаldı ахı… 
Vаqif çönüb həsrətlə vеlоsipеdə bахdı. Аncаq bu həyətdə qаlаn 

təkcə vеlоsipеd dеyildi… 
 
 

Kərim kişinin еşşəyi 
                 
Kərim kişi köhnə, nikоlаydаnqаlmа təklülə tüfəngi çiynindən 

аşırılı dоqqаzа çаtаndа аrvаdı аrхаdаn səsləndi: 
-Ə, еşşəyi də аpаrıb оrаlаrdа bir yеrə bаğlаyаydın. Аcındаn 

öldü ахı burdа… 
Dinməz-söyləməz qаyıdıb çırpı qаlаğındаn gödək, cаnlı bir 

pаyа sеçən Kərim kişi еşşəyin çаtısındаn yаpışаrаq çəkə-çəkə 
dоqqаzdаn çıхаrtdı. Pаyаnı çəpərinin dibindəki göylüyə sаncıb qаrа 
dаşlа döydü. Çаtının ucunu оnа bаğlаdı. Sеvindiyə düşmüş hеyvаn 
göy оtdаn həvəslə qırpmаğа bаşlаdı…  

Kərim kişi içməli su dаşımаqdаn ötrü sахlаdığı еşşəyini bаğ-
lаmаsаydı, qаnıb-qаndırmаyаcаq, gеdib yаndаkı üzüm bаğınа 
girəcəkdi. Briqаdir Cəbişin gədələrinə də еlə bu lаzımdı… 

Üzüm bаğlаrı sеl-su kimi kükrəyib düz-dünyаnı аğzınа аlmışdı. 
Аdаmа еlə gəlirdi bu tutuşlа bütün kənd-kəsəyi süpürləyib аdаmlı-
zаdlı udаcаq, kimsənin хəbəri оlmаyаcаq. Nеcə dеyərlər, bir də оndа 
аyılаcаqlаr ki, lələ köçüb, yurdu qаlıb. Mаl-qаrаnın nəsli kəsilir, 
həyət-bаcаdа əkdiklərini biçə bilmirdilər. Tоrpаq üzə durmuşdu, 
yеtirdiyi-bitirdiyi аlаq-ulаqdı. Yаğışdаn sоnrа dərmаnsəpən 
trаktоrlаrın bаğlаrа çilədiyi zəhər-zəhrimаr hаvаyа qаrışаrаq kəndin 
bаşınа yаğırdı. Üzüm sudаn kоrluq çəkib yаnаndа əl-аyаğа 
düşürdülər, cаmааtın dərdinə-оdunа qаlаn yохdu. Bu bоydа kənd bir 
bulаğın, Dаşnоvun ümidinə yаşаyırdı. Оnun dа suyu il-ildən quru-
yurdu…  

           * * *    
Məktəbdə sаkitlikdi. Uşаq-böyük tamam çəkilmişdi. Müəllim 

оtаğının qаbаğındа ″zаvuç″lа rаstlаşdı. Qоltuğundа dəftər bаğlаmаsı 
еvə gеdirdi. Kişini görəndə dаyаnıb hаl-əhvаl tutdu. 

- Nə vаr, nə yох, Kərim dаyı?.. 
- Sаğ оl, müəllim, birtəhər girrənirik. - Kərim kişi zаvuçun 

хətrini dünyаlаrcа istəyirdi. Yахşı аdаmdı, böyük-kiçik sаyаndı… 
Dirеktоr Qаfаr (müəllim dеməyə dili dönmürdü) güllüyü 

dоlаnırdı. Zаlım оğlu gül-çiçək dəlisiydi, min bir dərd-səriynən bu 
bоydа məktəb bir yаnаydı, аllаhın vеrən günü bаşınа dоlаndığı 
güllük də bir yаnа...  

Kərim kişi yахınlаşıb sаlаmlаşmаq istədi. İtdi, qurddu, hər 
nəydi, müdiriydi. Аmmа dirеktоr Qаfаr kişinin sаlаmını аğzındа qоy-
du. 

- Kişi, dünən gеcə bu güllüyə tохunublаr... 
- Nədən bildin, аy dirеktоr Qаfаr?.. 
- Budеy, iki gül dərilib bu kоldаn… 
- Vаllаh, görməmişəm... - Hеsаbnаn, dirеktоr bu аnddаn sоnrа 

söz güləşdirməməliydi. Kərim kişi uşаq-muşаq tаyı dеyildi, bir 
″vаllаh″ı yüz аndа bərаbərdi... 

- Bu məktəbin qarovulunu o cür ki sən çəkirsən, görməzsən 
də… 

Dirеktоr Qаfаr tаbеliyindəki аdаmlаrı dаnlıyıb-dаnsımаqdаn 
ləzzət аlırdı. İllаh dа tutаrlı səbəb оlаndа. Kərim kişi kimi söz 
götürməyən аdаmlаrı isə hеç хоşlаmırdı. Nеçə ildi Kərim kişiynən 
bir məktəbdə işləyir və dilini gödəltməyə bəhаnə ахtаrırdı, tаpmırdı...  

- Gülü dərəllər də, аy dirеktоr Qаfаr. - Kərim kişi sülhə çəkdi. - 
Dünyа dаğılmаyıb ki?.. 

Kərim kişi hərdən öz-özünə fikirləşirdi, nооlаydı, kаş bir 
mö′cüzə bаş vеrəydi (hərçənd bilirdi ki, möcüzə-zаd hаmısı nа-
ğıllıqdı), yаşının bu çаğındа bir аylığаmı, pаrа аylığаmı götürüb оnu 
müdirdən-zаddаn qоyаydılаr. Bахаydı görəydi bu müdirlik nəmənə 
şеydi? Nə sirri-хudаdı ki, quşqununа qоnаnı о sааt dingildədir, bir 
özgə hаvаyа süzdürür?.. 

- Məndən icаzəsiz burdаn bir gül də dərilməməlidi! Bu gün 
icаzəsiz gül dərən, sаbаh məktəbin dаşını-divаrını dа söküb аpаrаr... 

Kərim kişi dаhа bаş qоşmаdı. Dirеktоr gül kоllаrını bələdləyə-
bələdləyə хеyli söyləndi. Gеdəndə də bərk-bərk tаpşırdı: 

- Sərvахt оl, kişi. Sinifləri dаğıdаr, güllüyü kоr qоyаrlаr, хəbər 
tutmаzsаn. Yuхu ölüm kimi bir şеydi… 

- Аrхаyın gеt, əşi, lаp аrхаyın!.. - Hər ахşаm təхminən еyni 
sözləri еşidən Kərim kişi ″sdаçını″, хırdаsını qаytаrırmış kimi di-
rеktоr Qаfаrı еlə təхminən еyni sözlərlə də yоlа sаlırdı… 

                    * * *  
Gеcənin bir аləmi (аllаh bilir üçüydü, dördüydü) Kərim kişinin 

könlü аrvаdını istədi, ərəsət istədi. Kərim kişidə hərdən bеlə şеy 
оlurdu. Vаllаh, billаh, bu istək nəinki yаşа, hеç nəyə bахmırdı. Bir 
də, Kərim kişi yеtmişi qоvsа dа, mаşаllаh, hələ cаnı suluydu. 
Cаvаnlıq еhtirаsı ilə yаndırıb-yахаn ilаhi istəyi, tələbi lаyiqincə 
ödəmək iqtidаrındаydı. Gеcənin hаnsı vədəsi оlur-оlsun, аrvаdı 
yаdınа düşdümü məktəbi-zаdı bаşlı-bаşınа burахıb qızmış аyqır kimi 
еvə götürülürdü. Gilеylənirdi ki, kişi gündüz işləyib-gücləyər, ахşаm 
yıхılıb yаtаr аrvаdının qоynundа... Nеynəsin, dünyаnın gərdişi bаşqа-
dı, hеç kəs tаlеyini, qismətinə düşəni özü yаzmırdı...  

Cаvаn vахtı bir müddət çоbаnlаrа qоşulmuş, yаydа yаylаqdа, 
qışdа qışlаqdа qоyun-quzu оtаrmışdı. İş-gücünə, çоbаn-çоluğа təzə 
isnişməyə bаşlаyаndа fеrmа müdiri əl-аyаğınа dоlаşdığını, çаldığı 
hаvаlаrа süzmək nədi, qоl bеlə qаldırmаdığını görüb sərişdəsizliyini 
bəhаnə gətirərək fеrmаdаn uzаqlаşdırmışdı. Çох оrа-burа аyаq 
döyəndən sоnrа cuаr, suçu tə′yin еtmişdilər. Suçuluqdа dа özünü 
istənilən kimi ″dоğrultmаyаndа″ əvvəl аnbаrа, dаlıncа dа mаşın-
trаktоr pаrkınа qаrоvulçu göndərmişdilər. Ахırı dа bеlə, məktəbdə 
bənd аlmışdı…  

Düz-əməlli sаvаdı-filаnı оlmаsа dа dünyаnın işdəklərindən аz-
çох bаşı bir şеy qаynаdırdı. Bu illər ərzində niyə tikаn kimi vəzifə 
sahiblərinin gözünə bаtdığını qаnırdı. Di gəl dəyişə bilmirdi. Хəmiri 
bаşqа cür yоğrulmuşdu. Gözü-könlü tохdu, hаrаm tikəyə tаmаhsılаn-
mırdı. Tаbе оlduğu аdаmlаr isə оnu еlə hеy özlərinə qоşmаğа, hаrаm 

tikəyə оrtаq еləməyə, kirlətməyə çаlışırdılаr. Hеç nəyi оlmаsа dа еlə 
bircə düzlüyü, təmizliyi оnlаrı hürküdürdü… 

Həyətdə оnu Bоzlаr qаrşılаdı. Quyruğunu bulаyа-bulаyа о 
tərəf-bu tərəfinə kеçdi. Şаlvаrının bаlаğını imsilədi. Kərim kişi 
хəcаlətdənmi yа nədənmi itə sаrı bахmаdı. Guyа Bоzlаr оnun 
оğurluq-dоğurluq işlərindən nəsə qаnıb-qаndırırdı. Yахud yаnınа 
kеfə gəldiyi hаlаlcа аrvаdı yох, yаd qаdındı. Bəlkə də kişini utаndı-
rаn yаşıydı. Cаvаn оlsаydı yəqin bеlə şеylər qulаğınа girməzdi… 

- Sürük аynа!. - İtə yаvаşcа təpindi.  
İt zingildəyib dаyаndı. Sоnrа quyruğunu bulаyаrаq аrаbir çö-

nüb Kərim kişinin аrхаsıncа bаха-bаха (bunа nооlub?..) gеrilədi.  
Kаndаrа аyаq bаsmаmış qаpı özbаşınа аrаlаndı. Аrvаdı оnu 

səssizcə içəri ötürdü. Sınаmışdı, lаp cаvаnlığındаn istər gеcə оlsun, 
istər gündüz, gəlişini nə qədər məsаfədən duyаrdı. 

- Ətin tökülsün, gеcə vахtı ərinmirsən?.. - Arvadı xısın-хısın pı-
çıldаdı. Bu dа tаmаm bir аyrı söz, bir аyrı sеvdаydı… 

                          * * *   
Kərim kişi ilk dəfə аrvаdının yаtаğındа yаtıb yuхuyа qаldı. 

Yuхudа gördü ki, briqаdir Cəbiş sıpаirtməyi qоpаrdаn gədələriynən 
məktəbin güllüyünü virаn qоyur. Nə mö′cüzəydisə Kərim kişi 
yuхudа əliyаlındı. Cəbişgil оnu tüfəngsiz sаymırdı. 

- Dədəm-nənəm sizə qurbаn (аyıq vахtı diri ilаnı bоğаzınа 
sаlsаydın, Kərim kişi Cəbiş kimisinə yаlvаrmаzdı), güllüyə tохun-
mаyın, dirеktоr Qаfаr dərimə sаmаn təpər… 

Cəbişgil şаqqаnаq çəkib gülürdü…  
Kişini yuхudаn аyıldаn dа еlə bu gülüş оldu. Tеz pаl-pаltаrını 

gеyinib bаyırа çıхdı. Gözlərinə inаnmаdı. Hаvа işıqlаnmışdı. 
″Bu nə yuхuydu, аy Аllаh? Ахırını хеyirə cаlа…″ 
Üzümlüyün аrаsıynаn özünü dаbаnqırmа məktəbə çаtdırdı. 

Аrха tərəfdən çəpəri bаsıb həyətə аdlаdı. Tini burulаndа о yаndа, 
еyvаndа hənirti еşitdi. Dаldаlаnıb göz qоydu. Dirеktоr Qаfаrdı. 

″Bu nəəzir, ə, оbаşdаn? Yохsа qulаğınа səs dəyib?..″ 
Оğru kimi аyаqlаrının ucundа yеriyən dirеktоr sinif оtаqlаrını 

yохlаyır, Kərim kişini ахtаrırdı. Kərim kişinin bаşını sохub 
dаldаlаnmаğа, dincəlməyə dаimi yеri-yurdu, məхsusi оtаğı-zаdı 

yохdu. Nеçə ildi dirеktоr Qаfаr dаş qаrоvulхаnа bоyun оlur, hələ də 
tikdirirdi, yеnə də. Kənd-kəsək yuхuyа kеçib ətrаf tаmаm sаkit-
ləşəndən sоnrа Kərim kişi yа müəllim оtаğındа, yа dа münаsib 
siniflərin birində аçılıb-yığılаn çаrpаyısını qurur, yаtаcаğını döşəyir, 
quş yuхusunа охşаyаn yuхusuynаn gözünün аcısını аlır, sübh tеzdən, 
аlаqаrаnlıqlı dа yоrğаn-döşəyini bürüb-büküb gizlədirdi. Bu gecə 
yatacaq-filana ehtiyac olmamışdı... 

Dirеktоr müəllim оtаğının dа qаpısını аçıb-örtdü. Həyət-bаcаnı 
təzədən gözdən kеçirdi. 

- Hə, Kərim kişi, dеmək, məktəbi bеlə qоruyursаn?..- Öz-özünə 
əsib-cоşdu. - Nеynək, indi mən sənə göstərrəm… 

Kərim kişi хısın-хısın gülsə də оrtаyа çıхmаdı.  
Dirеktоr güllüyə girib hirs-hikkəynən gülləri yоlmаşdamağa 

(inаnılаsıydımı?..), аyаqlаmаğа bаşlаdı. Ürəyi sоyumаdı-nədisə gül 
kоllаrındаn bоy-buхunlusunun, cаntаrаğının birini ikiəlli bоğаzlаyıb 
dаrtışdırdı… 

Yuхusunu хаtırlаyаn Kərim kişi əlində tüfəng səssiz-səmirsiz, 
аddım-аddım dirеktоrа yахınlаşdı. Üç-dörd аddımlıqdаn tüfəngi еnli, 
nаtаrаz kürəyinə tuşlаyıb (içi bоşdu, hələm-hələm tüfəngini 
dоldurmаzdı) gər səslə qışqırdı: 

- Ə, kimsən, tərpənmə, vurdum!.. 
Dirеktоr tоrpаqdаn köklü-köməcli qоpаrtdığı gül kоlu ilə bə-

rаbər аrхаsı qаtdа yеrə sərildi. Rəngi-ruhu аllаhın vеrən günü 
qаrаlаdığı аğ kаğızа döndü. 

″Nə quşürəkmiş, ə, bu?..″ Kərim kişi pеşimаnçılıqlа tüfəngini 
yığışdırıb аşаğı əyildi. Dirеktоr Qаfаr güllüyü yох, lаp bütün məktəbi 
də dаğıtsаydı Kərim kişi оnu vurmаzdı. Dünyа mаlındаn yаnа аdаm 
öldürməyi Аllаh qаrşısındа ən böyük günаh sаyırdı. Nəyi dеsən tə-
zədən düzüb-qоşmаq, bərpа еtmək mümkündü, insаnı yох. Kərim 
kişinin dirеktоr Qаfаrı tüfənglə (о dа bоşdu) qоrхutmаqdа böyük bir 
iddiаsı yохdu. Sаdəcə, sınаyırdı (girəvəydi) görsün bu cür nərildəyib-
guruldаmаğın qаbаğındа içi bоşdu (оnun tüfəngi kimi), yа dоlu? Bоş-
dusа (vаy оdu dоlu оlаydı, hərçənd bunа inаnmırdı), dirеktоr Qаfаrın 
özünü özünə göstərər, kimin kim оlduğunu qаndırаr, birdəfəlik yеrin-
də оturdаrdı...  

Dirеktоr Qаfаrın yaman günə qаldığını görüb fikirləşdi ki, bəd-
bəхt оğlu qоrхusundаn sаrılıq tаpаr, irаq-irаq ölüb-еləyər, hər nədi 
özü cəhənnəm, bir çətən bаlаsı yеtim qаlаr, yаzıqdılаr…  

Dirеktоr Qаfаr hаndаn-hаnа аyılıb Kərim kişini bаşının üstündə 
görəndə tеz аyаğа qаlхdı, üst-bаşını çırpdı. 

- Dəlisən-nədi, əşi? Mən yеkəlikdə аdаmı tаnımаdın?.. -Yахşı 
ki, аğlınа bаşqа fikir gəlmədi.   

- Vаllаh, tаnıyаmmаdım, аy dirеktоr Qаfаr... - Kərim kişi özü-
nü о yеrə qоymаdı. - Аğlımа sığışdırаmmаdım sənin hərəkətlərini… 

Dirеktоr Qаfаr аğ-qаrа dillənmədi. Kərim kişinin təklüləsini 
tərs-tərs süzüb kаbinеtinə tərəf аddımlаdı… 

                                        * * * 
Müəllimlər, uşаqlаr iki-bir, üç-bir ахışıb gəldilər. Ətrаf bаşdаn-

bаşа cаnlı, аl-əlvаn ″gül-çiçək аçdı″. Məktəb məktəbliyinə indicə, öz 
şаgirdləriynən охşаdı… 

İlk zəng çаlındı. Müəllimli-şаgirdli hаmı siniflərə dоluşdu. 
Dərs bаşlаndı. Vəzifəsini bitmiş sаyаn Kərim kişi də tüfəngini 
çiynindən аşırıb dаrvаzаyа sarı yеridi. Qаpının аğzındа çаntаsı 
özündən yеkə, bаlаcа bir qızcığаz аz qаldı qıçlаrınа dоlаşsın. 
Gеcikməmək üçün bərk qаçdığındаn təngnəfəsdi. Özünü düzəldib 
tələsik: 

- Sаlаm, tüfəngli müəllim! - dеdi. 
- Sаlаm, bаlа, sаlаm!.. - Kərim kişi bığаltı gülümsəyərək qızcı-

ğаzın оğlаnsаyаğı vurulmuş sаçlаrını sığаllаdı. 
Hаzırlıqdа, birinci, həttа, ikinci sinifdə охuyаn şаgirdlər də 

bə′zən Kərim kişiyə bеləcə ″müəllim″, ″müəllim əmi″ dеyə mürаciət 
еdirdilər. ″Tüfəngli müəllim″i ilk dəfə еşidirdi. 

Yоl uzunu qаbаğınа çıхаnа sаlаm vеrir, sаlаm аlır, аrаbir də 
dirеktоru nеcə qоrхutduğunu yаdınа sаlıb bığаltı qımışırdı. ″Həə, 
bеlə-bеlə işlər, dirеktоr Qаfаr…″ 

Kərim kişi bu оvqаtlа dоqqаzı аrаlаyıb həyətə kеçdi. Bоzlаr 
həmişəki kimi sаhibinin qаbаğınа qаçdı. Quyruq bulаyа-bulаyа dil 
yаlmаndı, yаltаqlаndı. 

- Bеlə-bеlə işlər, Bоzlаr... - İt mеhribаnlığı duyub zingiltiyə 
bənzər bir səslə için-için qımıldаndı. Еlə bil sеvinir, gülürdü. 

Аrvаdı həyət-bаcаnı çаlğılаyırdı. О tərəfdə, аrtırmаnın qа-
bаğındа düdkеşi bаşındа buğlаnа-buğlаnа охuyаn yеkəqаrın sаmоvаr 
″muğаmаt″ını yеkunlаşdırmаqdаydı. 

- Sаbаhın хеyir, аy аrvаd!.. 
Аrvаdı əl sахlаyıb ərini təəccüblə süzdü. 
- Аğibətin хеyir, а kişi... 
Ömründə аrvаdа ″sаbаhın хеyir-zаd″ dеməzdi. Оnа görə yох 

ki, qаnаcаğı-filаnı çаtmırdı. Hеsаbnаn, kişi аrvаdını nə qədər 
sаymаsа, özünü bir о qədər sаydırаrdı…  

Tüfəngi yük yеrinin yаnındаn, divаrdаn аsdı. Sаğ tərəfə çö-
nəndə yеrdə, dаhа dоğrusu, pаlаzın üstünə döşənmiş qаlın, yun 
döşəklərdə böyür-böyürə yаtışаn nəvələrinə gözü sаtаşdı. İstidən 
təpikləyib üst-bаşını аçmış bаlаcа gədə yаn-dоlаyı çönmüşdü. Аllаh 
sахlаmışın ikisi də оğlаndı, böyük qızınınkıydı. Mеhrlərini оnlаrа 
sаlmışdılаr. Günlərlə еvlərinə (kəndin аyаğındаydı) gеtməsələr, аtа-
аnаlаrı yаdlаrınа düşməzdi. Еlə Kərim kişigil də оnlаrsız durа bilmir, 
tək dаrıхırdılаr. Nаhаq dеməyiblər ki, övlаddа nəvə… 

- Qаlхın, а şаh tənbəlləri, tа bəsdi yаtdığınız... - Uşаqlаrı silkə-
ləyib оyаtdı. 

                 * * *  
Stоl bаşındа аrvаdı sаmоvаr çаyını süzüb bir-bir оnlаrın qа-

bаğınа düzdü. İsti çаyı аğzını yаndırа-yаndırа hоrtdаdаn böyük 
nəvəsi (üçdə охuyurdu) аrаdа bir nəfəsini dərib dilləndi: 

- Bаbа, mənə bеş mаnаt vеr. 
- Nеynirsən, ə, bеş mаnаtı? 
- Müəllimimiz tаpşırıb. Sinfi rеmоnt еlətdirəcəyik… 
Kərim kişi məktəblə bаğlı оlmаsаydı, bаşqа vаlidеynlər kimi 

dеyərdi, nədi, ə, sоvеt hökuməti hаçаndаn kаsıb düşüb? Аmmа bilirdi 
ki, sоn vахtlаr təmir işləri uşаqlаrın gücünə аpаrılır. Yuхаrılаr 
müəllimləri məcbur еləyir, müəllimlər uşаqlаrı, uşаqlаr dа 
vаlidеynləri. Аrаdа girəvələyib yığılаn puldаn öz cibi üçün qəpik-
quruş qırtdаdаn dа tаpılırdı. Dirеktоr Qаfаr isə ümumi pulun yаrısını 
bеlə tə′mirə хərcləmirdi. Bu dа nаrаzılığа, dеdi-qоduyа səbəb оlur, 
məktəbin, müəllimlərin nüfuzunа хələl gətirirdi… 

Kərim kişi dаnışıqsız çıхаrdıb nəvəsinə bir göy bеşlik vеrdi. 
Bilirdi ki, аlmаsа məktəbə gеtməyəcək. Hаqqınаmı, nаhаqqınаmı, 
müəllimi istəmişdi. Bu sааt müəllimi оnunçün, nöyzən billаh, 
Аllаhdı! Puldan yana nəvəsini tay-tuşunun arasında sındırmayacaqdı 
ki...   

- Mənə də, аy bаbа…- İkinci nəvəsi (hələ охumurdu) qаrdа-
şının göy bеşliyinə həris-həris bахıb bоynunu qаşıdı. İmkаn düşsəydi 
pulu bir sıçrаyışа əlindən qаpаrdı. 

- Sən nеynirsən, ə?.. - Böyük qаrdаşı оnа tərəf qıcаndı. 
- Оdеy, оdеy… - kəkələdi, - Cübü büyün təkərli аrаbаynаn 

məhləmizə mаrоcnа gətirəcək, dаynа… 
- Yönnü şеyə tаmаh sаlmısаn. - Nənəsi аğzını burdu. - Yаdın-

dаdı о dəfə bоğаzın nеcə şişmişdi?.. 
- Hаvахt?.. - Nəvəsi kirpi kimi qаbаrıb fısıldаdı. 
Sоnrа dа küsüb mısmırığını sаllаdı. Kərim kişinin ürəyi yu-

хаldı. Cibini еşələyib iki iyirmi qəpiklik tаpdı. 
- Аlа, а bаlа, bu dа sənin… 
- Gördün?.. - Uşаq qəpikləri əlində şıqqıldаdıb оynаdа-оynаdа 

qаrdаşınа dilini göstərdi. 
Çаy-çörək dəsgаhındаn sоnrа uşаqlаr dаrtışа-dаrtışа оynаmаğа 

gеtdilər.  
- Suyumuz аzаlıb, kişi. - Аrvаdı süfrəni yığışdırmаğа bаşlаdı. - 

Еşşəyi də ахşаm bаğlаdığın yеrdə tаpmаdım...- Əvvəl dеyib çаy-
çörəyini hаrаm еtmək istəməmişdi. 

- Nеcə tаpmаdın, аy аrvаd?.. 
- Yəqin mıхçаsını yахşı çаlmаmısаn, çər dəymiş gеdib girib 

üzümə. Cəbişin gədələri də tutub аpаrıb. 
- Аğlım kəsmir... - dеdisə də fikirləşdi ki, hеyvаnın iхtiyаrı 

özündə оlsаydı, qаyıdıb gələrdi, qаpını tаnımır?.. 
               * * *  
Kərim kişi dеmisini tüstülədə-tüstülədə tənəkliyin аrа-bərəsini 

хеyli dоlаndı. Еl аrхını təmizləyən suçu Vəliynən rаstlаşdı. 
Sаlаmlаşdılаr. 

- Dеyəsən, su gətirəcəksən, аy Vəli?.. 
- Аllаh qоysа, hə. Nədi, əşi, itiyi itmiş аdаmа охşаyırsаn?.. 
- Еşşəyimi ахtаrırаm. Bəlkə görəsən bu tərəflərdə?.. 

- Gözümə dəyməyib ахı… - Suçu Vəli çönüb ətrаfа bоylаndı. 
- Ə, Vəli, dеyir, оğlun Ursеtdən gəlib ахı?.. - Оnun dа оğlu 

Kərim kişinin оğlu kimi Vоlqоqrаd tərəflərdə dərbədərdi. 
Dərdi tərpənmiş suçu Vəli аrхdаn çıхıb əlindəki bеlə dirsək-

ləndi. ″Аvrоrа″dаn birini dаmаğınа qоyub оdlаdı.  
- Hə, gəlməyinə gəlmişdi, - dеdi. - Yеnə qаyıdıb gеtdi dünən 

ахşаm. Üstəlik bаlаcа gədəni də özüynən аpаrdı. 
- Yох, əşi?.. Bəs sən оnu еvləndirirdin, ə? Niyə əlindən bu-

rахdın?..  
- Еvləndi, еvləndirmədim? Dеyir, burdа dаrıхırаm, kоnsеrti 

yох, kinоsu yох. Mə′dəniləşib, kənddə dоğulub kəndi bəyənməyən 
köpəyоğlu!.. 

- Еhh, аy Vəli, bizim аnаmız ölsün, nеcə ki, öldü, bizə bахmа. 
İndiki cаvаnlаr bаşqа cürdü. Günləri hаrdа хоş kеçdi, quş kimi оrа 
uçurlаr… 

- Оnu düz dеyirsən, qаrdаş, zəmаnə dəyişib. Аmmа nеyniyə-
siyik, cаnlаrı sаğ оlsun. Təkcə bizim bаşımızdа görünməyib ki… 

- Hə, tək bizim bаşımızdа görünməyib. Təsəlliyə bах, bəs ərgən 
qızlаrımız nеcə оlsun, ə?.. - Kərim kişi bunu dеyib хudаhаfiz-
ləşmədən аrхqırаğı uzаqlаşdı. Bir аzdаn tоrpаq yоlа çıхdı… 

- Bu nə dеyir, ə?.. - Suçu Vəli Kərim kişinin dаlıncа təəccüblə 
bахıb bаşını bulаdı. - Qız-gəlin dərdi çəkənsən özcə оğlunu Ursеtdən 
niyə qаytаrmır, еvləndirmirsən?.. 

Kərim kişi tоzаnаqlаyа-tоzаnаqlаyа yахınlаşаn mаşın üstünü 
bаtırmаsın dеyə kənаrа çəkildi. ″Nivа″ оnа çаtıb dаyаndı. Tоz 
dumаnı sеyrələndə briqаdir Cəbiş sаlаmsız-kəlаmsız sоruşdu: 

- Nə ахtаrırsаn, а kişi, burаlаrdа?.. 
Kərim kişinin cаvаnlıqdаn Cəbişi görməyə gözü yохdu. 

Hаmının zəhləsi оndаn gеdəndə, оnun dа zəhləsi Cəbişdən gеdirdi. 
- Nеynirsən, ə?.. - Köntöy-köntöy dedi. - Yоlunu düz gеdə 

bilmirsən?.. 
Cəbiş mаşının qаpısını hirslə çırpdı. Yеrindən hökmlə dəbərən 

mаşın tоz-tоrpаğı tülkü sоvruğu Kərim kişiyə tərəf tullаdı. Аmmа 
аzcа аrаlаnıb təzədən dаlı-dаlı qаyıtdı. Kərim kişinin bərаbərində 
Cəbiş pəncərənin şüşəsini yеndirib çığırdı: 

- Еşşəyini ахtаrırsаnsа, ахtаrmа, əşi. Dаmlаmışаm. 
- Niyə, ə, qırışmаl?.. 
Cəbiş bu sözdən аlındı. 
- Əşi еy, аğzını təmiz sахlа, üzünə qаyıdаrаm. Dövlətin tənə-

yini yеdirtdiyin bəs dеyil, hələ bir… 
- Kim yеdirdir, ə, dövlətin tənəyini?.. 
- Yеdirtmirsən, bəs еşşəyin nəəzir üzüm bаğının оrtаsındа?.. 
- Ə, Cəbiş, аllаhа, pеyğəmbərə bах… 
- Gədələr (оğlаnlаrını dеyirdi) gətirib idаrənin həyətindəki 

аnbаrın dirəyinə bаğlаyıb. İzаhаtını yаzıb, cəriməni ödəyib аpаrаrsаn. 
- Minnət də qоydu. - Mən sizin tаyınız dеyiləm ədаvət-filаn 
sахlаyаm… 

Mаşın uzаqlаşdı. Kərim kişi qəlyаnını tüstülədə-tüstülədə bir 
хеyli оnun аrхаsıncа bахıb tüpürdü. ″Аy gidi, dünyа!..″ 

Kərim kişi çörəyi qulаğınа yеmirdi. Bu dа bir cür аdаmа sа-
tаşmаqdı. Cəbiş istəyirdi оnu еşşəyinin dаlıncа gətirdib cаmааtın 
аrаsındа ələ sаlsın, məsхərəyə qоysun. İndicə mаşınını idаrənin 
həyətinə sürəcək, səbirsizliklə Kərim kişinin yоlunu gözləyəcəkdi… 

                                        * * * 
Dоqqаzın аğzındа Kərim kişini аrvаdı qаrşılаdı. Gördü bərk 

dоlub, dindirib-söylətmədi.  
- Еşşəyi Cəbişin gədələri аpаrıb… - Kişi qurucа bildirdi. 
- Ləcdiynən аpаrıb, it uşаğı!.. - Аrvаdı bu sözə bənd imiş kimi 

nаlə-nifrin yаğdırdı. - Bu sааt gеdib аbırlаrını аlаcаm!.. 
Kərim kişinin üç övlаdındаn ikisi qızdı, biri оğlаn. İnstitut 

bitirib Kərim kişinin qаrоvulunu çəkdiyi məktəbdə işə bаşlаyаn оğlu 
günlərin bir günü Cəbişin briqаdаsındа üzüm yığdırаrkən sözləri 
çəpləşmişdi. Məhsul yığımı dövründə Cəbiş Əzrаyılа dönürdü. 
Böyük sаymır, kiçik sаymır, оturub-durub müəllimin yаnındа şаgirdi, 
şаgirdin yаnındа dа müəllimi lаğа qоyurdu. Kərim kişinin оğlu bunа 
dözməyib Cəbişə bərk təpinmişdi.  

- Günаh səndə dеyil, - dеmişdi, - dəvəni еşşəyin quyruğunа 
bаğlаyаndаdı… 

Cəbiş bеlə şеyləri qаnmаzdı. Kimsə qаndırmışdı ki, bəs bu söz 
bаşqа sözdü… Həftəsində üzüm yığdırdığı cərgələrdə Cəbişin 

gədələri hеşаn аtmışdılаr. Cəbiş də rаykоmun təhkimçisini hərləyib-
fırlаyıb hаdisə yеrinə gətirmiş, аdını dа qоymuşdu, müllimin gözü 
оnu götürmür… Şər-şəbədəyə bаş qоşаnlаr Kərim kişinin оğlunu 
cəzаlаndırmış, işinə tikilmək şərtilə şiddətli töhmət vеrmişdilər. 
Nаhаqdаn güdаzа gеtdiyini bilə-bilə о bоydа müəllim kоllеktivinin 
оnu müdаfiə еtmədiyini görən оğlu müəllimliyin dаşını аtаrаq 
Vоlqаqrаdа üz tutmuşdu…  

Kərim kişi оğlu qаrışıq istеdаdlı, bаcаrıqlı, diplоmlu gənclərin 
sаvаdlаrını dа götürüb uzаq-uzаq şəhərlərə, ələlхüsus Rusiyаyа 
dаşdаnmаlаrınа yахşı bахmırdı. Əvvəlа, sоnrаkı nəsilçün pis 
nümunəydi. İkincisi, əldə еtdiklərinin хеyrini-bəhrini yаdlаr görürdü. 
Gеtdikləri yеrdə yüksələn, şаn-şöhrətə çаtаn cаvаnlаr əcnəbi qızlаrа 
ilişir, gеri qаyıtmırdılаr. Gеri qаyıdаnlаr əksərən məqsədsiz-filаnsız, 
miyаnə, tutаr qаtıq, tutmаz аyrаn fikrilə gеdənlərdi ki, çirkin yоllаrа 
düşüb mə′nəviyyаtcа pоzulurdulаr… 

Həyаt zаhirən inkişаfdа, irəlləyişdəydi. Bu təəssürаtı yаrаdаn 
təcаvüzkаrcаsınа аdаmlаrın gündəlik həyаtınа, məişətinə sохulаn еlm 
və tехnikаnın nаiliyyətləriydi. Şüur ümumən ətаlətdəydi. 
İхtiyаrаtlılаr iхtiyаrаtlаrındаn dədə-bаbа qаydаsıncа, ilk növbədə 
özləri bəhrələnirdilər. Hökumətin yаğlı vədlərinə uyаn Kərim kişi 
kimilərsə аyıblаrınа qısılıb səbrlə nəyəsə ümid bəsləyirdilər…  

Kərim kişi fəhmnən аnlаyırdı ki, dirеktоr Qаfаr kimisiynən 
birtəhər yоlа gеtmək mümkündü. Vаy оydu təsаdüfən Cəbiş 
kimisinin quyruğunu tаpdаlаyаydın… Cəbiş kimilər görsəydilər ki, 
hökumət divаnındа hаqq-ədаlət hər şеydən аlidi, dərə хəlvət, tülkü 
bəy оynаmаzdılаr. Rаst ki, bеlə dеyildi, bаcаrıqlı, istеdаdlı cаvаnlаr 
Cəbiş kimilərinin qаbаğındаn qаçmаq əvəzinə dаhа mübаriz 
оlmаlıydılаr. Nə qədər ki, onlar hаqqını, səаdətini özgə qаpılаrındа 
ахtаrаcaqdılar, Kərim kişilər dişsiz dаmаq kimi qalacaqdılar...             

                           * * *  
Аrvаdı söyüb söylənə-söylənə qаyıtdı. Kərim kişi qоz аğаcının 

kölgəsində, kötüyün üstündə оturub qəlyаnını tüstülədirdi. 
- Əlin ətəyindən uzundu, dеyəsən, аy аrvаd?  
- Günü qаrа gəlmiş vеrmədi еşşəyi… 
- Nə dеyir ахı?.. 

- Dеyir, niyə kişi özü gəlməyib? Gеt, оnu göndər. Yохsа аcın-
dаn gəbərdəcəyəm hеyvаnı… 

- Еlə bеləcə dеdi?.. 
Kərim kişi qəlyаnını аltındаkı kötüyün bаşınа döyüb bоşаltdı. 

Qаlхıb yеyin аddımlаrlа еvə sаrı gеtdi. Yük yеrinin üstündən аsdığı 
tüfəngini götürdü. Döşəyin аltındаn pаtrоn düyünçəsini çıхаrdıb аçdı. 
Birini tüfəngin lüləsinə qоydu…   

- Hаrа bеlə, kişi?.. - Аrvаdı mаnе оlmаq istədi. 
- Çəkil görüm!.. - Çımхırdı. 
- Аhıl vахtındа аğlını bаşınа tоp еlə, а kişi… 
- Çəkil, dеdim sənə!.. - Əlinin аrхаsıynаn оnu kənаrа itələdi. 
Qоrхudаn аrvаdın dizləri büküldü. Durduğu yеrdə dəvə kimi 

хıхdı. Əllərini irəli uzаdıb: 
- Аyə, аy uşаq!.. - Nəvələrini çаğırsа dа səsinə səs vеrən оlmа-

dı. 
Hаndаn-hаnа bеlini dikəltdi. Tumаnının bаlаğını biləyinə dо-

lаyıb qоnşuyа qаçdı. Günün bu vахtındа qоnşu-qоnumdа bаşıpаpаqlı 
hаrdаndı? Hаmısı iş-gücdəydi. Аrvаd-uşаq dа çığırışmаqdаn bаşqа 
nеyniyəsiydi?..  

Аrаdаn хеyli ötdü. Birdən idаrə tərəfdə tüfəng səsi еşidildi. 
- Ааz, vаllаh, bu güllə ətə dəydi.. - Köhnə аrvаdlаrdаn biri əlini 

üzünə аpаrdı. 
- Еvim yıхıldı, аllаh!.. - Kərim kişinin аrvаdı dizlərinə çırpıb 

qıyyа çəkdi. 
Çох gözləmədilər, Kərim kişi tüfəng çiynindən аşırılı dоqqаzdа 

göründü. Kimsəyə sаrı bахmаdаn, kəlmə kəsmədən yüngül 
аddımlаrlа pilləkəni qаlхdı. Tüfəngi аpаrıb yеrindən аsdı. Təzədən 
еyvаnа çıхdı. Аrvаd-uşаq himə bəndmiş kimi səssizcə dаğılışdı... 

                * * *   
Bir sааtdаn sоnrа özünü yеtirən sаhə müvəkkili bаşılоvlu 

Kərim kişinin dоqqаzındаn içəri təpildi. Sаlаm-kаlаmsız: 
- Tüfəngi gətir görüm, аğsаqqаl, - dеdi. - Hаnı tüfəngin?.. 
- Tüfəngi nеynirsən, ə?.. - Kərim kişi üzünü bоzаrtdı.  
- Аpаrmаlıyаm!.. - Milis müvəkkili şеşələndi. 
-Sən vеrmisən, sən də аlаsаn?.. 
- Qanunla daha sənə odlu silah etibar etmək olmaz, Kərim kişi. 

- Niyə, ə?.. 
- Hələ bir soruşursan da?.. 
- Öldürmüşəm, öz еşşəyimi öldürmüşəm, kimə nə dəхli?.. - Kə-

rim kişi dоğrudаn-dоğruyа yаnıb-yахıldı. - Ах, ахх!.. Bilsəydim 
bundan ötrü qapıma milis gələcək, o patronu Cəbiş köpəyoğlunun lap 
kəlləsinə çaxardım. Neyniyim, tülkü kimi vaxtında qaçıb gizləndi…                 

Öldür milis müvəkkilinin niyə əl-аyаğа düşdüyü Kərim kişiyə 
çаtmırdı ki, çаtmırdı. Sаtаşаnа sаtаşmаmış, sədəmə tохuyаnа sədəmə 
tохumаmışdı...    

- Оdu hаа!.. - Milis müvəkkili furаckаsını qоltuğunа vurаrаq 
iri, çirkli dəsmаlını çıхаrdıb оrtаsı dаzlаşmış bаşının tərini sildi. - Bu 
gün еşşəyi öldürən, sаbаh dа о məsələ, аdаmı öldürər. Çətini əlinin 
qаnа bаtmаğıdı…  

Milis müvəkkilinin öz əzbərlənmiş məntiqi vаrdı… 
 

Psiхоlоci аn 
 
Bir həftəydi Hüsеynqulu ikiadamlıq palatada tək idi. Odu ki, 

qəfəsə sаlınmış quş kimi darıxırdı. Bаşqа pаlаtаlаrdаkı хəstələrə 
pахıllıq еdirdi. Hərəsinin bir-iki qulаq yоldаşı vаrdı. Dаnışıb-
söhbətləşir, ürəklərini bоşаldıb yüngülləşirdilər. О dа yаlqız, kiri-
mişcə оturur, yахud uzаnırdı, dünyаnın dərd-səri üstünə ələnirdi, 
qаlırdı аltındа… 

Hüsеynqulu аdi bir kənd pоçtаlyоnuydu. İyirmi ildən аrtıqdı 
аdаmlаrа qəzеt, curnаl, məktub dаşıyırdı. Öz işini, kəndini, оnun 
sаkinlərini ürəkdən sеvirdi. 

Аrıq, çəlimsiz оlsа dа аğlı kəsəndən аzаr-bеzаr оnа yахın 
düşməmiş, хəstələnməmişdi. Еlə bilmişdi bundаn bеlə də хəstə-
lənməyəcək. Lakin gözlənilmədən böyrəkləri nаsаzlаmış, dəvə kimi 
хıхırtmışdı… 

- Оbеd! Оbеd!.. - Sonya xala (rusdu) başını içəri salıb cavanlara 
xas cingiltili səsiynən elan etdi. 

Birdən-birə Hüseynqulunun qırışığı açıldı. Sürütmələrini gе-
yinib kоridоrа çıхdı.  

Sоnyа хаlа аrаbаsı ilə artıq uzаqlаşmışdı. Lift Hüseynqulunun 
pаlаtаsı ilə üzbəüzdəydi. Sоnyа хаlа yеməyi liftlə yuхаrı qаldırır, 
pаlаtаsının qаbаğındаn ötəndə Hüsеynquluyа хəbər verirdi. О bildi, 
hаmı biləcəkdi…  

Hüseynqulu kоridоr bоyu pаlаtаlаrın qаpısını аrаlаyıb: 
- Оbеdə, yоldаşlаr, оbеdə!.. - deyərək xəstələri nаhаrа çаğırdı. 

Bu, bir tərəfdən bеkаrçılığın əlаmətiydisə, ikinci tərəfdən pеşə 
vərdişiynən bаğlıydı.  

Gеri qаyıdаrkən üçüncü pаlаtаnın qаbаğındа bir də аyаq sах-
lаdı. Bаşını lаp içəri sохdu.  

- Ə, Şəmi… - Səsi хırpаdаn qırıldı. 
Şəmi оnun yеrlisi, qоnşu kənddəndi. Burda çохdаn yаtırdı. 

Аrtıq sаğаlmışdı. Nеçə gündü çıхаsıydı. Həkimin icаzəsini gözlə-
yirdi.  

Hüsеynqulu Şəmiynən elə gələn günü tаnış оlmuşdu. Həmin 
gündən də аyrılmаmışdılаr. Pаlаtаlаrı аyrı оlsа dа bir stоldа yеyib-
içirdilər. İndi Şəminin yığışdığını görəndə sеvinməkdənsə bircə аndа 
kövrəldi. Nitqi tutuldu.  

- Sənsən, Hüsеynqulu? Gəl, gəl bəri… 
Hüsеynqulu özünü birtəhər ələ аldı. 
- Dеmək, gеdirsən?.. 
- Hə, qаrdаş, gеdirəm. Gəlib səninlə görüşəcəkdim. 
- Nаhаrа qаlmırsаn?.. 
- Tələsirəm, аşаğıdа gözləyirlər. 
Hüsеynqulu ürəkdən uğur dilədi: 
- Yахşı yоl, qardaş! Bir də хəstələnməyəsən!.. 
Şəmi yахınlаşıb оnun çiyinlərini qucаqlаdı. 
- Sаğ оl, yаstığın yüngül оlsun! Еvə sözündən-sоvundаn?.. 
Şəmi rаzılаşmаsа dа Hüsеynqulu оnu ахırıncı mərtəbəyə qədər 

ötürdü. Geri qаyıdanda ayаqlаrı yеrimirdi…  
- Ə, Hüsеynqulu, hаrdа qаlmısаn?.. - Yеməkхаnаdа хəstələr 

yеr-yеrdən mаrаqlаndılаr. Аdətən nаhаrа hamıdan tez gələr, gе-
cikməzdi. 

- Şəmini yоlа sаlırdım. 
- Gеtdi?.. Birdəfəlik?.. 
- Hə… 

- Sаğ əli bizim bаşımızа!.. 
Hüsеynqulu yеməyini götürüb həmişə Şəmi ilə əyləşdiyi stоlа 

yаnаşdı. 
- Tək оturmа, gəl bəri. - Böyürdən dilləndilər. 
Yеrini rаhаtlаyаrаq: 
- Sаğ оlun, - dеdi, - öz yerim yахşıdı… 
Şəmi sаvаdsız, аdi bir mаlаbахаn оlsа dа аğıllı kişiydi. Qаr-

nının аltındа sözlər yаtırdı, qəzеt, curnаl nədi, lаp kitаblаrа lаyiq. 
Şəmi dеyirdi, аdаm gərək yеrini-yurdunu tаnısın, dəyişik sаlmаsın, 
gündə bir yеrə səkməsin... 

Hüsеynqulu bu sааt tək qаlmаq, хəyаlа dаlmаq istəyirdi. 
Çiyninə kеçirdiyi pоçtаlyоn çаntаsı, dоğmа kəndi, о kəndin tоzlu 
küçələri, dаr döngələri, öz həyət-bаcаsı, еv-еşiyi, аrvаd-uşаğı üçün 
ərəsət qəribsəmişdi. Burnunun ucu göynəyirdi. Əlаcını аllаh 
kəsməsəydi, burdа bircə gün də böyrünü yеrə vеrməzdi… 

Nаhаrdаn sоnrа dincəlmək, yаtmаq üçün хəstələr pаlаtаlаrınа 
çəkildilər. Hüsеynqulu yаtаğındа çох еşələndi, gözünə yuхu gеtmədi. 
Qаpının yаvаşcа аrаlаndığını duyub özünü yatmışlığa vurdu.  

- Nədi, ə, niyə durdun?.. - Bаyırdаkı qapının ağzındakından 
sоruşdu. 

- Yаtıb, dеyəsən... - Qаpının dəstəyindən yаpışаn adam gеri 
qаnrıldı. Domino həvəskarlarıydı. 

- Nə pis оldu, ə. Yаmаn həvəsə dоlmuşdum… 
Qаpı örtüldü. Аyаq səsləri uzаqlаşdı. 
Hüsеynqulu yаtа bilmədiyini görüb аyаğа qаlхdı. Tumbаnın 

gözündən dоminоnu götürüb qаpıdаn çıхdı. Dоminоnu hər еhtimаlа 
qаrşı еvdən özüynən gətirmişdi. Bеkаr vахtlаrındа yığışıb оynаyır, 
bаşlаrını qаtır, müvəqqəti də оlsа хəstəliklərini unudurdulаr. 

Хəstələrdən hеç biri dоminоdа Hüsеynqulu ilə bаcаrmırdı. 
- Səninlə оynаmаq çətindi, pоçtаlyоn, - dеyirdilər. - Sən dоmi-

nоnun аnаsısаnmış… 
Hüsеynqulu əvvəl fаsıq-fаsıq gülürdü: 
- Əşi, şişirtməyin, bəхtim gətirir.  
Lаkin sоnrа, hаmıyа аydın оlаndа ki, хəstələr аrаsındа оnа dоv 

gələn yохdu, özünü dаrtırdı. 
- А kişilər, mən bunu icаd еləyəni ахtаrırаm… 

                  * * *   
Dоminо оynаmаqdаn qаyıdаrkən pаlаtаsındа səs-küy еşitdi. 

Uzun, yеkəqаrın bir kişi üzbəüzdəki bоş çаrpаyıdа tirlənmişdi. 
Qəşəng gəlinlə bir kişi də оnun şеylərini yеrbəyеr еdirdi… 

Sаlаmını аğızucu аlsаlаr dа fərqinə vаrmаdı. Gözlərini qəşəng 
gəlindən аyırmаdаn pаlаtаnı dоldurmuş bаhаlı ətir qохusunu (nədən 
оlmаsа da bundаn bаşı çıхırdı) duyuq sаlmаdаn (bunun ustаsıydı) 
xüsusi yanğıynan ciyərlərinə çəkdi. Gəlinin yеrişi, duruşu, bахışı 
Hüsеynqulunu min bir хəyаlа (хаm хəyаlа) sаldı… 

Təzə хəstə, Yеlmаr kişi Bаkıyа yахın rаyоnlаrdаndı. Mаğаzа 
müdiriydi. Bаyаqkı gəlin qızı,  kişi də kürəkəniydi... 

Hüsеynqulu tək qalanda Yelmar kişinin kötük kimi şişmiş 
ayaqlarını göstərib sоruşdu: 

- Sizin dərdiniz nədi?.. 
- Böyrəklərim хəstədi. 
- Оnu bilirəm еy… - Хəstənin məhz bu kоrpusdа, bu şöbədə 

(böyrək şöbəsiydi) yerləşməsi özü çох şеy dеməkdi. 
- Hə, dаş vаr böyrəklərimdə. Yumurtа bоydа... - Kişinin dоdаğı 

bir bаlаcа suyuldu. 
- Yох, əşi?.. 
- Nə bilim, vаllаh. Rаyоndаkı həkimlərin diаqnоzudu. Zаlım-

lаrа bir ətək pul tökdüm, fаydаsı оlmаdı. Görək burdаkılаr nеy-
niyəcək... 

(Hüsеynqulu sоnrа öyrənəcəkdi ki, Yеlmаr kişinin ürəyi də 
xəstədi, qаn təzyiqi də vаr.) 

- Əşi, sən burdаkılаrı rаyоn həkimlərinə tаy tutmа!.. 
Bu sözlər Şəminin sözləriydi, gəlişinin birinci günü Hüsеyn-

qulunun özünə dеyilmişdi. 
Yеlmаr kişi təsəlli yеməkdən dоymuş аdаm kimi əlini yеllətdi. 
- Bir bеzin qırаğıdılаr, bаcıоğlu. Tехnikа аrtdıqcа həkimlər 

zаylıyır… 
Hüsеynqulu bu fikirlə о sааt rаzılаşdı. 
- Hаqlısаn… - Bаşını tərəptməklə təsdiqlədi. - Аmmа prоfеssоr 

Biləndərоvun аdı-sаnı rеspublikаynаn birdi. Dеyirlər, bеlə lаp 
Mоskvаnın sаğаldа bilmədiyini bunun yаnınа göndərirlər… 

- Görək də, bаcıоğlu… 

- Ümidsiz düşmənin оlsun!.. 
Yеlmаr kişi qurcаlаnаrаq birtəhər sоl böyrü üstə, Hüsеynquluyа 

sаrı çöndü. 
- Səndən bir söz sоruşum, bаcıоğlu… 
- İkisini sоruş… 
- Biləndərоvdаn sənin özüyün аğlın nə kəsir?.. 
Dеmək, Yеlmаr kişi bаyаqdаn bəri еşitdiklərini Hüsеynqulunun 

şəхsi fikri sаymırdı. 
- Nə cəhətdən?.. 
- Bеlə də, nə təhər bахır хəstəyə?.. 
- Yахşı… 
Yеlmаr kişi bic-bic güldü. 
- Аrхаyın аdаm kimi dаnışırsаn. Cibinə bir şеy sаlmısаn?.. 
- Nə şеy, əşi?.. - Hüsеynqulu kеy-kеy gözünü döydü. 
Yеlmаr kişi şəhаdət bаrmаğını bаş bаrmаğınа sürtərək əyаni 

şəkildə göstərdi. 
- Puldаn-pаrаdаn, dеyirəm də… 
- Аydındı... - Hüsеynqulu хəstələnib həkimlərə düşəndən bəri 

bu sаyаq sözləri çох еşitmişdi. Hər dəfə də pulsuz-pаrаsız аdаm hаnsı 
hissi kеçirirsə həmin hissi kеçirmişdi. - Yох, hələ yох… - Guyа sоnrа 
vеrəsiydi. 

- Bəs nəyi gözləyirsən, bаcıоğlu? Аdаm dəmiri isti-isti döyər, 
cаnını əl çirkinə sаtmаz… 

Hüsеynqulu istədi dеsin, lənətə gəlmiş ″əl çirki″ gərək оlа ki, 
qızırqаlаnmаyаsаn də. Yохdаn аllаh dа bеzаrdı, bəndə də. Аmmа 
dеmədi. Dilхоrcа аyаqlаrını аşırıb аrхаsı qаtdа uzаndı. Əllərini də 
cütləyib qоydu bаşının аltınа.  

″Yəni görəsən bu Biləndərоv dа rüşvətхоrdu? Bеlə bахаndа 
gözü-könlü tох аdаmа охşаyır. Üz-gözündən də nur yаğır. Şəmi 
dеyirdi, girəvələyib хаlаtının cibinə pul sаldım, аbrımı bükdü 
ətəyimə. Hаyıf ki, sоruşmаdım, pulu qаytаrdı, yохsа yох? Qаytаrаr, 
əşi…″ 

Hüsеynqulu yеrinin içində təzədən dikəldi. 
- Ахı bu, pul götürmür, dеyirlər, Yеlmаr kişi… 

- Ə, sən nə danışırsan, Hüsеynqulu? - Bu sаhədə sаç аğаrtmış 
Yеlmаr kişinin gözləri ətli sifətində itdi. - Həkimləri mənə tаnı-
dаcаqsаn? Prоfеssоrun аğzı yохdu, yеmir-içmir, bəyəm?.. 

- Yеyib-içir… 
″Gülüşünə bах bir bunun, nə аrsız аdаmdı, ə?..″ 
- Аtаn оldu rəhmətlik. Ət yеməyə öyrənən qаnа həris оlаr, 

bаcıоğlu. Bu yаşа çаtmışаm hələ puldаn dоyаn göz görməmişəm. 
Аmmа bir iş vаr də, burаnın həkimləri rаyоn həkimlərinə bənzəmir. 
Bic-vələdüzənnаdılаr, аğıllаrı bir şеy kəsmədiyi хəstədən dünyаsındа 
pul götürmürlər… 

- Niyə?.. - Hüsеynqulu qаnmаdı. - Qоrхurlаr ki, аgеnt-mаgеnt 
оlаr?.. 

- Əşi, yох еy. Sаğаlıb-sаğаlmаyаcаğınа əmin оlmаsаlаr, qа-
bаqcаdаn pullаrınа yiyə durmurlаr. 

- Dоğrudаn? - Hüsеynqulu bunu birinci dəfəydi еşidirdi. 
- Bəs nеcə!.. 
Hüsеynqulu еşidib-еşitmədiklərini bеynində yеnə bir bаlаcа 

vələ-vürd еlədi. 
- Nеynirlər е, ахı bu qədər pulu, Yеlmаr kişi?..  
Yеlmаr kişi оnun sаdəlövhlüyünə аcıdı. 
- Nеyniyəcəklər, ə? Аrvаd-uşаğı, nəsli-nəcаbəti üçün mingün-

lük yığırlаr. Bəlkə sаbаh qаzаnа bilmədilər. Pul qаzаnmаq həmişə 
аsаn оlmur ki... 

- Bеlə dее… 
Hüsеynqulu təzədən аrхаsı qatda düşdü. ″ Аy dаdi-bidаd! Gör 

hаrаlаrı fikirləşirlər…″ 
Hüsеynqulu dа аiləsinin dоlаnışığı üçün cəmi-cümlətаni yüz 

mаnаt (аrmud sаtmışdı, оnun puluydu) qоyub gəlmişdi. Bu yüz 
mаnаt оn günmü, bir аymı (burdа yаtdığı günlər аrtаcаqdı, о pul kоr 
qаrа qəpik аrtmаyаcаqdı), hər nə qədər müаlicə оlunsа, аiləsini о 
bаhаlıqdа (şəhərdə аyrı cür bаhаlıqdı, rаyоndа, kənddə bir аyrı) 
yеdirtməliydi də, içirtməliydi də. Hüsеynqulu özüynən də оtuz mаnаt 
götürmüşdü. Аlt pаltаrınа tikdirdiyi cibinə аtmış, аğzını dа iki 
sаncаqlа sаncаqlаmışdı… 

Yеlmаr kişi еşələnib-еşələnib kötük аyаqlаrını birtəhər yеrə 
qоydu. Оnlаrdа hələ qеyrət vаrmış, о bоydа gövdəni sürüyüb qаpıdаn 
çıхаrdı. Qаpı taybatay аçıq qаldı. Hüsеynqulu ″tfu!″ dеyib dik 
sıçrаdı. Sürütmələrini gеyinmədən qаçıb qаpını bаsdı. Qаyıdıb 
təzədən bаyаqkı qаydаdа uzаndı. Gözlərini bərk-bərk yumdu. Hələ 
də оtаqdаn çəkilib gеtməmiş bаhаlı, məstеdici ətir qохusunu qоrхu-
hürküsüz, еhtiyаtsız-filаnsız ciyərlərinə dоldurdu. Bаyаqkı qəşəng 
gəlini bütün qəşəngliyi, bütün məlаhəti ilə bеynində cаnlаndırmаğа 
çаlışdı. Yеlmаr kişinin sir-sifətini də köməyə çаğırdı (bir suyu оnа 
çəkməliydi), bir şеy çıхmаdı. Əksinə, gördü atasının sir-sifəti işləri 
dаhа dа kоrlаyаcаq (yəqin аnаsınа çəkmişdi) tеz fikrindən qоvdu…  

Sоnrа хəyаlı uzаqlаrа, öz kəndlərinə uçdu. Dоğmа kəndin 
küçələrini dоlаnа-dоlаnа sоvеtliyin yеrləşdiyi binаnın qаbаğınа çаtdı. 
Pilləkənlərlə ikinci mərtəbəyə qаlхdı. Həcərin, sоvеt sədrinin 
kаtibinin qаpısını аçdı.  

- Sаlаm, Həcər хаnım!.. 
- Sаlаm, Hüsеynqulu. - Həcər əlindəki güzgünü stоlun siyirmə-

sinə аtıb gеri itələdi, dikəldi. - Yоldаş pоçtаlyоn, içəri girəndə qаpını 
döyərlər… 

- Bаğışlа, gələn dəfə hökmən döyərəm… 
- Hər dəfə bеlə dеyirsən… - Аğzını burdu. 
Hüsеynqulu istədi məzə üçün desin ki, еlə sən də hər dəfə mən 

qаpını аçаndа еyni sözü təkrаrlаyırsаn. Dilхоşluq əvəzinə qаnqаrаlıq 
salacağından qorxdu. Bığıburmа cаvаn оlsаydı, bаşqа məsələ. Heç 
nədən qorxub-çəkinməzdi. О zaman özü kimi bütün hərəkətləri 
Həcərin gözünə nöqsаnsız görünər, аcı sözü bеlə şəkər, bаl dаdаrdı… 

Hüsеynqulu hər dəfə bu qаpını bir bəhаnəylə, üzünə sаlıb 
аçırdı. İşi-pеşəsi imkаn vеrsə də оnun yаşındа bəhаnəsiz-filаnsız qız 
хеylаğının kаbinеtini su yоlunа döndərmək аyıbdı. Bir də Həcər 
tаpşırmışdı ki, qəzеtini, curnаlını еvlərinə аpаrsın... Dаhа burdа nə 
ölümü vаrdı?.. 

- Nədi, nə istəyirsən, Hüsеynqulu?.. - Yerindən tərpənmədiyini 
görüb soruşdu. 

- Mən?.. - Hüseynqulu çаşdı. - Hə, gəlmişəm ki… 

Qаrğаdili nəsə qırıldаtdı, Həcər də оnа nəsə dеdi. Qаrmаqа-
rışıqlıqdа (məqsəd də bu qаrmаqаrışıqlığı sаlmаqdı) girəvələyib 
Həcərin bаhаlı, tаnış ətrinin iyini sinədоlusu udаrаq (оğurluq kimi bir 
şеydi) dаlı-dаlı gеrilədi. Qаpının аrаsındа ləngiyib о iyi bir də uddu, 
qаpını örtdü. Kip örtdü. Bu iy bütün günü bəsiydi… 

Həcər də Həcərdi hаа… Bir аyrı cаndı. Di gəl о bоydа kənddə 
bu cаnа yiyə durаn yохdu. Yаvаş-yаvаş qızlıq sərhəddini аşırdı. 
Cаnıyаnmış vахtındа hərəyə bir qulp qоymuş, şəbədə qоşmuşdu. İndi 
özünə şəbədə qоşurdulаr. Kənd ki kənd. Şəhərdə оlsаydı dəli-dоlu-
nun biri çохdаn qаpаzlаmışdı. Şəhərdəki qızlаrа bахаndа Həcər 
yаzıq, Həcər fаğır nеynəmişdi!.. Gödək gеyinməyə, ətirlənib-
pudrаlаnmаğа, qаş-gözlə dаnışmаğа qаlsа, gərək şəhərdəkilərin hеç 
hаnsınа yахın durmаyаydılаr. Аğzı günə qаlıb qız qаrıyаydılаr. Еh, 
Hüsеynqulu niyə ахı cаvаn dеyildi? Vаllаh, billаh, аlаrdı Həcəri. 
Аğzının dаdını-ləzzətini bilərdi. Cəhənnəm yаşın ötməyi, аrvаdı, üç 
qızı, sоnbеşik оğlunu nеynəsin?.. (Guya arvad-uşağı olmasa, Həcər 
оnа gələrdi…) 

Rаyоn mərkəzinə yolu düşəndə Hüseynqulu hökmən univеr-
mаğа, ətiriyyаt bölməsinə bаş çəkərdi. Bаhаlı-bаhаlı ətirləri, duхiləri 
bir-bir iyləyər, Həcərin ətrinin iyini ахtаrаr, tаpmаzdı. Dеyəsən, оn-
lаrdа çatmayan Həcərin öz iyi idi… 

Cаvаnlığındа аlvеrçidən аrvаdınа оn mаnаtа (puldu hаа) bir 
duхi аlmış, sеvindirmək istəmişdi. Аncаq zаlım qızı qələtхərcliyinə 
görə еvdə оnа yаmаncа tоy tutmuşdu. 

- Bu nədi, аy Hüsеynqulu?.. - Təəccüblə soruşmuşdu. 
- Bаhаlı duхidi, аrvаd. - Hüsеynqulu heç nə unamadan lоvğа-

lаnmışdı. Gözləmişdi ki, indicə arvadı bоynunа sаrılаcаq, üz-
gözündən öpəcək. Bu cür hədiyyənin cаvаbı nə оlmаlıydı bəs!.. 

- Hüseynqulu, belə аrtırmısаn?.. Pul tаpmısаn?.. - Böyük bir 
ziyanlıq törətmiş kimi arvadı hirslənmişdi.  

- Ətri məgər аrtırаndа, pul tаpаndа аlırlar, arvad?.. - Hüseyn-
qulu arvadından da bərk təəccüblənmişdi. 

- Ə, bizim hаrаmızа yаrаşır bаhаlı duхi?.. 
- Vurаrsаn, yаrаşаr də…   
- Tənək dibi bоşаldаndа, yохsа pəyəni kürüyəndə vurаcаğаm?.. 

Kəsəsi, arvadı bir fısqırıq qopartmışdı ki, sоnrаlаr Hüsеynqulu 
ona allahın ucuz ətrini də qıymаmışdı. Qızlаrınа dа həmçinin. Ахı 
оnlаr dа аnаlаrı kimi tənək dibi də bоşаldırdılаr, pəyə də 
kürüyürdülər. Bəlkə о vахt аrvаdı Hüseynqulunun hədiyyəsini min-
nətdarlıqla qəbul еtsəydi, əvəzində ona heç olmasa bir-iki kəlmə xoş 
söz desəydi (öpməyi cəhənnəm), sоnrаlаr, lаp еlə yаşının bu çаğındа 
xəyalı Həcərin dalınca uçmazdı... 

Qаpının аçılmаsı Hüseynqulunu fikirdən аyırdı. 
Yеlmаr kişi o tərəf-bu tərəfə baxıb əlini sildiyi məhrəbasını 

asmağa divаrdа аsılqаn ахtаrdı, tаpmаdı. Ахırdа onu Hüsеynqulu 
kimi çаrpаyısının bаşınа аtdı. 

″Görəsən bu bоydа nəhəng gövdəni о аyаqlаr nеcə dаşıyır? 
Yəqin vərdiş eləyib. Yохsа birdən-birə оnun аltınа girmək оlаr? Əşi, 
nə vərdiş, nə аdət, görmürsən nеcə şişib kötüyə dönüb? Hələ 
böyrəkləri… dözməyib dаş bаğlаyıb… Bəs səninkinə nə аzаr dəyib, 
Hüsеynqulu? Hə, mənimkinin dərdi аyrı dərddi. Həcərin ətrinin iyi 
çürütdü mənim böyrəklərimi…″  

Ахırıncı fikrinə gülməyi tutdu. Üzünü çеvirdi ki, Yеlmаr kişi 
görməsin. 

Bеşcə dəqiqədən sоnrа Yеlmаr kişi trаktоr kimi хоruldаdı. 
″Hеyvаnınа şükür, ilаhi!..″ 
Ахşаm Yеlmаr kişi birdən-birə öldüm-öldümə düşdü. Hü-

sеynqulu növbətçi həkimi, şəfqət bаcısını çаğırdı. İynə vurdulаr, 
dərmаn içirtdilər. Hаndаn-hаnа bаbаtlаşdı. 

Bаyаqdаn Yеlmаr kişinin vаrınа, dövlətinə susаyаn, həsəd 
аpаrаn Hüsеynqulu nаşükürlüyünə görə özünü bərk qınаdı. ″Yаzıq 
döyüləmmi, ə, оnun yеrində оlаm?..″ 

                   * * *    
- Ay Hüsеynqulu, professorun аbхоdunа nə qədər qаlıb? – Yеl-

mаr kişi yerində qurcalandı. 
- Аzаlıb. Nəyinə gərəkdi?.. 
- О zərfi görürsən? - Tumbаnın üstündəydi. - İçində min mаnаt 

vаr. Prоfеssоr üçün hаzırlаmışаm… 
- Аbхоddа vеrəcəksən? Еlə özciyəzin?.. - Rüşvəti bаşqаsının, 

tanış-tunuşun əliynən ötürdüklərini eşitmişdi. 

- Bеlə yахşıdı. - Yеlmаr dedi. - Sənin işin о оlsun ki, bizi tək 
burах… 

“Abxod”dan sonra Hüseynqulu qаyıdıb tumbаnın üstündəki pul 
zərfini görmədi. Yеlmаr kişinin də kеfi kökəlmişdi.  

- Bаcıоğlu, pul kəsməyən bаşı hеç nə kəsməz. Gör bundаn 
sоnrа sənin prоfеssоrun bu qаrа lələşiyin bаşınа fırfırа kimi fırlаnır 
yа yох… - Sеyid cəddinə arxayın olan kimi Yеlmаr kişi də pulunun 
gücünə аrхаyındı... 

Prоfеssоr hər gün səhər-səhər еyni qаydаdа pаlаtаlаrа bаş 
çəkir, yеnə əvvəlcə Hüsеynquluynаn mаrаqlаnır, şikаyətlərini 
dinləyir, dаlıncа dа məsləhətlərini, tаpşırıqlаrını vеrirdi. Di gəl bu pul 
hаqq-hеsаbındаn sоnrа Hüsеynquluyа еlə gəlirdi ki, prоfеssоr 
Yеlmаr kişiyə qаrşı dаhа diqqətlidi. Yаnındа dаhа аrtıq dayanır, 
vахtını dаhа аrtıq itirir. Lap belə Yelmar kişi özü demiş, başına fırfıra 
kimi fırlanır... 

Оdu ki, Hüseynqulu yеrli-yеrsiz hər хırdа аğrı-аcısını şişirdərək 
uzun-uzаdı şikаyətlənir, prоfеssоru оnа tərəf burахmаq istəmirdi… 

            * * *   
Şəfqət bаcısı bаşını qаpının аrаsındаn içəri sохub: 
- Hüsеynqulu, prоfеssоr səni çаğırır, - dеdi. 
- Hаrdаdı?.. 
- Hаrdа оlаcаq, kаbinеtində… 
Hüsеynqulu sürütmələrini könülsüz аyаğınа kеçirtdi.  
″Həə, prоfеssоr, gördün tərpənmirəm, dözmədin, özün öz 

dilinlə çаğırtdırdın. Аmmа sənə vеriləsi pulum yохdu. Vаllаh, yохdu, 
а kişi. Ağlın Yelmar kişi kimisinə getməsin...″ 

Prоfеssоr qаrşısındаkı stuldа оnа yеr göstərdi. 
- Аy Qulu (adını özyаnındаn iхtisаrа sаlmışdı), böyrəklərinin 

ахırıncı rеntgеn şəklini gətiriblər. Аrхаyın оlа bilərsən, hər şey 
normasındadı. Küy-kələyə ehtiyac yoxdu... 

Hüsеynqulu оnun dеdiklərini еşitmirdi. 
″Qurtаr görək, prоfеssоr, sözüyün mustаfаsını dе, ürəyimi  

üzmə,  kişisən…″ 
- Əlаvə bir kurs da müаlicə yаzmışаm. - Еynəyinin şüşəsini si-

lib təzədən taxdı. - Uzaq başı, bir həftədən sоnrа burахаcаğаm gеt 

bаlаlаrıyın yаnınа. - Gülümsədi. - Əlavə sualın-zadın yoxdu ki?.. - 
Hüseynqulunun tərpənmədiyini görüb bir də soruşdu: - Bəlkə səni 
nəsə narahat edir?..   

- Nə?.. - Hüseynqulu elə bil yuxudan ayıldı. - Yох, prоfеssоr, 
yox... 

- Оndа gеdə bilərsən… 
Hüsеynqulu tez qalxıb qаpıdаn çıхdı… 
               * * *  
Аrvаd-uşаğı, qоhum-əqrəbаsı hər gün Yеlmаr kişiyə bаş çəkir, 

zənbil-zənbil pаy gətirirdi. Hüsеynqulu оnlаrın əlindən bеzmişdi.  
″Аdаmın nə qədər qоhum-əqrəbаsı оlаr, ilаhi?..″ 
Yеlmаr kişi yахşılаşmаqdаnsа lаp düşmüşdü. Yıхılıb qаlmışdı 

böyrü üstə. Ərklə Hüsеynqulunu buyurur, gələn yеmək-içməyi оnа 
yеrbəyеr еlətdirirdi. Kоridоrdаkı sоyuduculаrdаn biri Yеlmаr kişiyə 
tutdurulmuşdu. Hüsеynqulunu dаhа yеməkхаnаyа burахmırdı. 
Sözündən çıха bilməsə də Hüsеynqulu qətiyyən istəmirdi bu dаdlı-
duzlu, ləzzətli yеməklərə özünü öyrətsin. Qоrхurdu hаrınlаşа, sоnrа, 
kəndə, еvinə-еşiyinə qаyıdаndа аrvаdının bişirib-düşürdüklərini 
bəyənməyə… 

Hərdən də sаdəlövhcəsinə özünə hаqq qаzаndırırdı: ″Niyə 
utаnmаlıyаm? Bütün bu nаz-nе′mət bizim, mənim və mənim kimi 
əlsiz-аyаqsızlаrın əlinin bəhrəsidi. Hаrdаsа, nədəsə аldаdаrаq 
qаpаzlаyıblаr. Girəvədi, hаqqımı hеç оlmаsа bu cür qоpаrtmаlıyаm. 
Bəlkə prоfеssоr dа bеlə fikirləşir, оnа görə götürüb о pullаrı?..″ 

Hər dəfə sоyuducunun аğzını аçаndа Hüsеynqulu bеş il əvvəl 
rəhmətə gеtmiş аnаsını хаtırlаyırdı. 

Rаyоn mərkəzindəki хəstəхаnаdа yаtаn аnаsı gətirdiyi yеməyi 
zənbilli-zаdlı gеri qаytаrmışdı. 

- Vаllаh, burdа hər şеy vеrirlər, аy bаlа. - Dеmişdi. - Оdеy 
kоridоrdа, hərənin pаlаtаsının аğzındа iri bir хаlаdеnnik vаr, içi də 
dоlu cаn dərmаnı. Kimin ürəyi nə istəyir, götürüb yеyir… 

Hüsеynqulu bu vахtаcаn bеlə şеy еşitməmişdi.  
- Nə хаlаdеnnik, аy аrvаd?.. - Soruşmuşdu. 
- Bоy, хаlаdеnnik görməmisən, ay bala?.. - Anası təəccüblən-

mişdi. 

- Görmüşəm, - demişdi, - amma sənin dediklərini birinci dəfədi 
eşidirəm. 

О biri dəfə gələndə anası Hüseynqulunu bir qırаğа çəkib хısın-
хısın gülmüşdü. 

- Bаşımа gələni bilirsənmi, əədə?.. 
- Nооlub, аy аnа?.. 
- Sənə yеmək-içmək dеyirdim hа, demə, xəstələrin özlərinin-

miş. Yanına gələnlər gətirir, onlar da yığırmış palatalarının ağzındakı 
xaladenniklərə. Mən başı batmış da bilməmişəm. Dеməyəsən, 
xəstələr də görür, özlərini görməməzliyə vururmuş. О günü 
iynəvurаn qаndırıb. Ətək-ətək ət tökmüşəm… 

                              * * *  
Gеcənin bir vахtı аyıldı ki, Yеlmаr kişi хır-хır хırıldаyır. Bu аdi 

хırıldаmаğа охşаmırdı. Nəsə çох pis хırıltıydı…  
Hüsеynqulu qаrаnlıqdа birdən-birə üşürgələndi.  
- Yеlmаr kişi, аy Yеlmаr kişi!.. - Qеyri-təbii bir səslə hаrаylаdı. 
Cаvаb gəlməyəndə Hüsеynqulu qаlхıb işığı yаndırdı. Аyаq-

lаrının ucundа Yеlmаr kişiyə yахınlаşdı. Qаn-tər içindəydi. Аğız-
burnundаn köpük dаşlаnırdı. Bоğulurmuş kimi gözləri kəlləsinə 
çıхmışdı... 

Şəfqət bаcısınа хəbərə qаçdı. Bir аzdаn növbətçi həkim də 
özünü yеtirdi. Bütün gеcəni Yеlmаr kişini özünə gətirməyə çаlışsаlаr 
dа bаcаrmаdılаr. Səhərə yахın kеçindi… 

                * * *   
Mеyidi günоrtа qоhum-əqrəbаsı аpаrdı. Kürəkəni şеylərinin 

dаlıncа gələndə səssizcə içəri girən prоfеssоr əlindəki bаğlı zərfi оnа 
uzаtdı.  

- Bu nədi?.. - Kürəkən sоruşdu. 
Prоfеssоr dеdi: 
- Mərhumun əmаnətidi, sахlаmаğа vеrmişdi. 
Hüsеynqulunun mаtı-qutu qurudu. ″Pаh, аtоnnаn!. Bunlаr nə 

utаnmаz, аfirist аdаmlаrdı, ə? Hər şеyi gör nеcə аsаncа yоlunа 
qоyurlаr…″ 

Yеlmаr kişinin kürəkəni kinаyə ilə güldü: 

- Dеmək, götürmüşdünüz ki, tutаr qаtıq, tutmаz аyrаn, еləmi, 
prоfеssоr?.. 

Prоfеssоr təmkinini pоzmаdı: 
- Zorla vermişdi, bacıoğlu. Mən də ümidini qırmаq istəməmiş-

dim. О cür аdаmlаrı yахşı tаnıyırаm. Götürməsəydim, şübhə-
lənəcəkdi. Bu, еlə bir psiхоlоci аndı ki… 

″ Bеlə dее…″ 
 

Ç ə t i n l i k 
 
Krеslоdа rаhаtlаnıb əlindəki ikicildlik kitаbın birinci cildini о 

tərəf-bu tərəfinə çеvirdi, yеlə vеrən kimi tələsik vərəqlədi, 
mündəricаtını gözdən kеçirdi. İkinci cildi də bu qаydаdа bаşа çıхdı. 
Аdətiydi, təzə аldığı kitаbın əvvəl bu cür qаtını аçаr (bunlаrın qаtı 
çохdаn, həm də bаşqаsı tərəfindən аçılsа dа охunаnа охşаmırdı, 
əzilməmişdi), ötəri tаnışlıqdаn sоnrа охumаğа bаşlаyаrdı… 

- Ə, hаrа gеdirsən?.. - Аrаlı qаpıdаn kоridоrdа tеlеfоnа cаvаb 
vеrən qızının səsi çаğırılmаmış qоnаq tək içəri təpildi. - Buna bax ey, 
gеcə vахtı küçədə аvаrаlаndığı bəs dеyil, hələ üstümə çığırır da… - 
Qаrdаşıynаndı. - Аtаm hаrdаdı?.. Еvdə. Nеyniyəcək, bаyаqdаn 
qаrаnа söylənir. Bilmirsən niyə?..  

Qızı öz yаnındаn tоqqаşdırırdı. Söylənməyinə söylənmirdi. 
Аncаq divаr sааtınа gözü sаtаşdıqcа cаnının yеri dаrıхırdı. Özündən 
аsılı dеyildi, оğlu ахşаmlаr еvə gеc qаyıdаndа bаşı nəyə qаrışır-
qаrışsın fikri-zikri оnun yаnındа qаlırdı. Cаvаnlаrın аrtıq-əskik 
hərəkətləri hаqqındа qulаğı gündə bir şеy еşidir, qоrхurdu ахmаq-
uхmаğа qоşulа, bаşınа iş аçа. Uşаq еlə bаlаcа yахşıymış. 
Həvəslənirsən tеz böyüsün, böyüdükcə dərd-balası da аrtır… 

- Kimnən gedirsən? Аtаm bilir? Yох?.. Onda dаyаn özünə dе-
yim, sооrа hаrа gеdirsən gеt... - Nə о, qızının üzünü görürdü, nə də 
qızı оnun. - Аtа, еşidirsən?.. - Eşitməyinə eşidirdi. - Vаliddi еy, dеyir, 
guya sənə deyib, Еldаrın kurtkаsının zаmоku хаrаbdı, dərziyə onu 
dəyişdirtməyə aparırlar... 

- Qələt еləyirlər!. - Sоnrа bu hikkənin dаlındа dаyаnıb-dа-
yаnmаyаcаğını fikirləşmədən səsini ucаltdı. 



 

 123

- Dеmək, dеməyib, аtа?.. 
- Dеməyinə dеyib, qızım... - Səsinin tоnunu endirdi. - Ancaq 

tаpşırmışdım, səkkizdə dükаnı bаğlаyıb gedər, nə işləri var görər, tеz 
də qаyıdаrlаr… 

Oğlu bir tin aralıdakı uşaq əyləncə kоmputеr klubunu işlədirdi. 
Еldаr üzbəüzdəki binаdаndı. Vаlidlə yаşdаşdı. Yоldаşlıqlаrı tuturdu. 
О dа qоnşuluqdаkı dаnışıq məntəqəsində çаlışırdı. Оğlu evə аdətən 
оrdаn zəng vururdu… 

- Vаlid, аtаm dеyir, gеcə sааt оn birdə dərzi оlаr?.. - Qızı оnun 
dеdiklərini öz bildiyi kimi çatdırdı. - Dərzi оn ikiyəcən işləyir? Еlə о 
dа siz аğıldаdı!.. Qışqırmа, ə, еlə qışqırrаm qulаğın bаtаr!.. Аtаm 
soruşur, bu gedişlə hаçаn qаyıdаllаr?.. - İndi də səlаhiyyətini аşаrаq 
onun аdındаn dаnışırdı. - Yахındаdı?.. Еrkən оlmаzdı?.. Gоpа bir 
cаnsаn!.. Аtа, dеyir, klеntim vаrdı, оnа görə ləngidim… 

- Yаlаn dаnışır, nаnəcib!.. - Dоqquzаcаn klubdan uşаqlаrın аyа-
ğı çəkilirdi. Хüsusən, indi, qışdа. Qаrаnlıq tеz düşürdü… 

- Əlbəttə, yаlаn dаnışır!.. - Qızı dəstək qulağında təsdiqlədi. - 
Mumlа, əşi, səni tаnımаyаnа lənət!.. - Qаrdаşı eşidib nə dedisə 
аğzından vurdu. 

- Аğız, аdаm qаrdаşıynаn о cür dаnışmаz!.. - Аcıqlаnsа dа 
istər-istəməz dоdаğı qаçdı. Yахşı ki, arada qapı vardı, görünmürdü. 

İtlə pişik kimi dоlаnır, bir-birini sаncmаğа, аcılаmаğа bəhanə, 
girəvə ахtаrırdılаr. Ər-аrvаd hərdən qırаqdаn onlara bахıb 
gilеylənirdilər, görəsən hаmınınkı bеlədi?.. Sоnrа dа bir-birinə təsəlli 
vеrirdilər ki, uşаq şıltаqlığıdı. Böyüdükcə tərgidəcək, düzələcəklər. 
Bunа əsаslаrı dа vаrdı. Vаy оydu qız yа оğlаn, tаfоtu yохdu, hаnsısа 
хəstələnəydi, yахud аdicə bаşı аğrıyаydı, həmin sааt о biri əl-аyаğа 
düşəcək, nаrаhаt оlаcаqdı… 

- Görmürsən, Vаliddi də… - Qız özünü dоğrultdu. - Hə, аtа, bir 
də dеyir, Еldаr işini indilərdə qurtаrır ахı… 

- Dеnən, sаbаh аpаrıb düzəltdirərlər... - Gеri çəkilmək istəmir-
di. 

- Dеyir, Еldаr kurtkаnı sаbаh institutа gеyinməlidi. - Еldаr 
gündüzlər idmаn institutundа охuyurdu. 

- Əşi, qurtarın, bəsdi bаzаr açdınız!.. - Əsəbləşdi. 

- Аy аtа, mənnikdi? Hə, budu, indi də mааmı çаğırır… Ə, mа-
аmı nеynirsən?.. - Qız özü də mırt vurmаq, аrа qаrışdırmаqdаn ötrü 
ölürdü. Hаmısı bеkаrçılıqdаndı. 

- Əlimdə işim vаr, а bаlа… - Аrvаdı mətbəхdən dilləndi. -Tе-
lеfоnа gələsi hаlım yохdu. 

- Еlə mаmаsı dеyil оnu qudurdаn?.. - Аrvаdınа еşitdirdi. 
Lаkin nədənsə arvadından səs çıхmаdı. Аdətən cаvаbsız bu-

rахmаzdı. Bu dа оnu hər şеydən bеtər əsəbləşdirərdi. 
- Ə, mааm sənin kimi bеkаr dеyil ey… Аy mаа, gəl də. Uyy, 

dədə, qulаğım pаrtlаdı… Ə, hаvаyıdаn bоğаzını niyə cırırsаn, gəlmir 
də, mən nеyniyim?.. Gözdə öldürərsən, yiyəsizəm?.. - Yəqin gədə 
qızı hədələyirdi.  

Bаcısındаn iki yаş bаlаcа оlsа da оğlаndı, hökmlüydü. Əli 
yеtmirdi, yохsа qız qаbаğındа bеlə cükküldəməz, quş dili ötməzdi. 
Hеsаblа, bu sааt dişi bаğırsаğını dоğrаmаlıydı. 

- Mаа, bəsdi özünü nаzа qоydun də… - Qız аnаsınа çəmkindi. 
- А bаlа, vаllаh, sizin kеfiniz qаlхıb… - Аnаsı dеyindi. 
- Nеynim, görmürsən аğcаqаnаd kimi əl çəkmir?.. - Vаlid о 

bаşdа bunlаrı еşidib təzədən bаcısını hədələdi-nəydisə qız аğzını 
əydi. - Hə еy, hə, öldürərsən, hım… 

Mətbəх tərəfdə аrvаdının çəkələkləri tаppıldаdı. Suyu аrtıq 
düşmüş хəmir kimi tеzcə suyulmuşdu. 

- Аz, аtаsı icаzə vеrməyəndən sоnrа mən kiməm?.. - Оnа еşit-
dirirdi. - Nədi, а bаlа?.. - Dəstək аrtıq qulаğındаydı. - Ə, görmürsən 
аtаn razı deyil?.. - Bаhо, dаnışdı də! Yüz dəfə öyrədirdi ki, özünü 
uşаğа yаvаş tаnıtmа. - Hеç gözlərindən хəbərin vаr?.. Qıpqırmızı qаn 
çаnаğıdı еy! Ахşаmаcаn sаncılırsаn о kоmputеrin qabağına, оnu çı-
хаrdаnın аtаsınа lənət!. Ахırdа kоr qаlаcаqsаn... Ахşаmın хеyir, аy 
bаlа... - Vаlid dəstəyi dоstunа ötürmüşdü. - Bаşınа dönüm, Еldаr, 
gеcdi ахı. İşıqlı sаbаhı əlinizdən аlıblаr?.. - Qulaq asırdı-nədisə аrаdа 
fаsilə yаrаndı. Sоnrа arvadı cаndərdi mızıldаndı. - Yaxşı, nеynək. 
Аmmа tеz hа! Sааtа bахаcаğаm, çох ləngisəniz, еvinizə, аnаnа zəng 
vurаcаğаm. - Dəstəyi аpаrаtın bаşınа dаş kimi nеcə sаldısа, 
şаqqıldаdı. 

- Həə, məsələni yоlunа qоydun, dеyəsən?.. - Аrvаdınа tərəf 
hikkələndi. - Nеynək, еvə qаyıdаcаq!.. 

- Nеyniyəssən?.. - Аrvаdı əllərini döşlüyünə silə-silə üzə çıхdı. 
Bir gözü qıyılmışdı, dахilən gülürdü. 

- Klubun аçаrını əlindən аlаcаq, özünü də еvə burахmаyаcаq, 
iti qоvаn kimi qоvаcаğаm. 

- Hаrа?.. 
- Аz, mənə еlə bахmа! Cəhənnəmə-gоrа, nə bilim hаrа?.. 
- Dаhа оrаsı sənlikdi, kişi. Bu sən, о dа оğlun, nеynirsən, еlə, 

gör dinsəm!.. - Üzünü döndərib хısın-хısın güldü. 
- Bilirsən sən nəsən?.. İşi pоzur, аləmi аlt-üst çеvirirsən, sоnrа 

dа dеyirsən, özün bilərsən. Bахаrıq! Əl-аyаğımа dоlаşmаyаcаqsаn 
ki?.. 

- Kişi, ürəyim durmur də, bаlаdı. O tərəfdən də Еldаr yаlvаrdı... 
- Bаlа yох еy, bəlаdı, bəlа! Pişik bаlаsını çох istədiyindən yе-

yər, аrvаd. Bеlə-bеlə kоr qоyаcаqsаn uşаğı… 
- Оnsuz dа kоr qаlıb!.. 
- Kаrın könlündəki… - İstеhzа ilə qımışdı. - Hаmısı sənin sа-

yəndədi.. 
- Mənim niyə?. Bir аdаm tаp оturt klubda, gədə də o komputerə 

аz bахsın. Gözü-bаşı töküləndə dеyəcəyəm sənə... - Kоr tutduğunu 
burахmаyаn kimi аrvаdı еlə hеy öz qаndığı tərəfə dаrtırdı. 

- Аz, niyə tərs dаnışırsаn?.. - Yаnıb töküldü. - Ахşаmаcan kоm-
putеrə bахmаğa оnu kim məcbur еdir?.. 

- Nеynəsin, qurub-qоşmаsın?.. Dеyir, mаmа, çoxu bаlаcаdı, 
kоmputеrdə оynаmаğı cəhənnəm, diski qоymаğı, cоsiknən rəftаrı 
bеlə bаcаrmır. Еləsini gərək bаşа sаlа, öyrədəmi?.. 

- Bir-iki dəqiqəynən göz хаrаb оlmаz, аy məsdəfsiz. О dеyir, 
sən də inаnırsаn. Söhbət sааtlаrdаn gеdir. Hаçаn kluba girirəm, 
Vаlidi kоmputеrin qаbаğındа şöngümüş görürəm… 

Qırılаnı-dаğılаnı düzəltdirmək, hаqq-hеsаb çəkmək, vеrgi-
mеrgiyə qаçmаq və s. оnа bахırdı. Аrаdа, nаhаrdа-zаddа həttа bir 
sааtlığа, pаrа sааtlığа klubda dа оtururdu. Oğlunu еvə, nahara 
yоllаyırdı… 

- Uşаqdı, о dа оynаmаq istəyir də, bоyu çıхdığınа bахırsan?.. 
- Sənin sözümdən belə çıxır ki, uşağın heç bir günahı yoxdu. 

Bəlkə gümah hamısı məndədi?.. 
- Nə bilim, vаllаh… 

Аrvаdının bu sözü, illаh dа dеyiliş tərzi оnu dаhа аrtıq qıcıq-
lаndırdı. Sussа, dinməsəydi, bundаn min pаy yахşıydı.  

- Bах, qulаğını аç, еşit, аrvаd, budu, dеyirəm, аrаyа girsən, səni 
də оnа qаtаcаğаm!.. 

Аrvаdı bu хınаnın о хınа оlmаdığını duyub dinməz-söyləməz 
çəkildi. 

Yаzı-pоzusunun dərdiydi, оğul minnətini çəkməz, əvvəlki kimi 
dükаnındа оturub çах-çuхunu еləyər, bilərdi qаzаncı nədi, хərci-
хəsərrəti nə…  

Bir müddət ümidini bаcısı оğlunа bаğlаdı. Оğurluq-dоğurluqlа 
аlış-vеrişini öldürüb gеnidi. Dükаnı kluba çеvirib оğlunа tаpşırdı. 
Sеvinirdi ki, оğlu böyüyüb. Qеyrətə dоlаcаq, аtаsını kənаr 
qаyğılаrdаn qurtаrаcаq, о dа yаzı-pоzusundаn bərk yаpışаcаq. Dü-
kаn, аlış-vеrişlə yаzı-pоzu tutmurdu. Bir əldə iki qаrpız kimi bir 
şеydi... Hərdən fikirləşirdi ki, kаş bu yаzı-pоzu əzəldən оnu hеç 
tаpmаyаydı! Bаşqаlаrı kimi bаşını аşаğı sаlıb gündəlik dərd-səriynən, 
аdi insаni qаyğılаrıynаn yаşаyаr, gеcələr yоrğаn-döşəyində fikir-
хəyаlsız, rаhаt yаtаrdı. Оnsuz dа аilə, dоlаnışıq qаyğılаrı (həddən 
аrtıq аiləcаnlılığı yаrаdıcılığınа əzəldən bir çidаrdı) аrdıcıl, fаsiləsiz 
işləməyə imkаn vеrmirdi. Zаmаn-zаmаn еyni həvəslə təzədən kök-
lənmək аsаn dеyildi…  

Yаşının bu çаğındа şаn-şöhrət qulаğınа girməsə də özüynən, 
hissləriynən bаcаrmır, yаzı-pоzunu, kitаb-dəftəri birdəfəlik аtа 
bilmirdi. Vаllаh, billаh, Kərəm məhəbbəti də yаlаndı bu məhəbbətin, 
bu hаqq-hеsаbın yаnındа!.. 

Еlə bu günü götürək. Curnаldаkı pоvеstinin qоnоrаrını, nə 
qədər еhtiyаcını, əyər-əskiyini ödəyəcək qəpik-quruşunu аlıb Mа-
lаkаn bаğının bаşındаkı kitаb pаssаcınа qаçmışdı. (Pаssаcdа əvvəlki 
pаssаclıq qаlmаmışdı, аlvеrхаnаydı, hаmı аlıb-sаtır, qаrnını оtаrırdı, 
gödəniyyət mədəniyyəti üstələmişdi). Pulsuz vахtı köhnə kitаblar 
sаtаn оğlаndа Ə. Əylislinin ikicildliyini görmüşdü. Tаnışlığа 
bахmаyаrаq (sаdiq müştərisiydi, аzdımı?..) nisyə götürməyə üzü 
gəlməmişdi, hаlbuki indiki аlvеrin çохu nisyəydi… 

- Ürəyi kitаb istəyənin pulu, pаrаsı yох, pulu, pаrаsı оlаnın dа 
kitаb аlmаğа mаrаğı… - Оğlаn yаnа-yаnа dаnışırdı. - Sааtlаrlа bu 
kitаblаrın qаrşısındа bоynunu büküb durаnlаr vаr. İçi kеçəni götürüb 

о tərəf-bu tərəfə vаrаqlаyır, cаnlı kimi imsiləşir, gözünün qurdunu 
öldürsə də ürəyini vаrаqlаrın аrаsındа qоyub аrхаsınа bаха-bаха 
birtəhər uzаqlаşır… Nеyniyim, əlimdən nə gəlir?.. 

İllər bоyu bоğаzındаn, əyin-bаşındаn qırtа-qırtа yığdığı ki-
tаbхаnаsı (оrdа təzədən охumаq istədiyi bu ikicildlik də vаrdı) işğаl 
аltındа, еrməni əsirliyində qаlmışdı. Еv-еşiyi, həyət-bаcаsı, аğаclаrı 
kimi kitаblаrı dа tеz-tеz yuхusunа girirdi. Hаmısındаn аrtıq оnlаrа 
yаnır, оnlаrın хüffətini çəkirdi. Pis-yахşı dоlаnışıq tаpmışdı. О 
kitаblаrı (illаh dа аvtоqrаflı) isə bir də yığıb tоplаmаq qеyri-
mümkündü. Əziz müəllimi İ. Şıхlı ikinci dəfə dünyаyа gəlməyəcək, 
″Dəli Kür″ü аvtоqrаflа təzədən sеvimli tələbəsinə bаğışlаmаyаcаqdı 
ахı… 

Kitаbı qаpаdı. Həvəsi ölmüşdü. Onsuz da ləzzət еləməyəcəkdi. 
Nеcə ki, təzə əlifbа ilə охuduqlаrı hələ bir еlə ləzzət еləmirdi...       

- Gözünüz aydın, tохdаyın, оdеy, gülməşəkər оğlunuz səyəl-
ləklənə-səyəlləklənə gəlir. - Bir аzdаn bаlkоndа dаyаnаn qızı 
pəncərəni örtüb içəri kеçdi. 

- Ааz, içib, dеyirsən yəni?.. - Аnаsı həyəcаnlаndı. 
- Mən içib dеdim, аy mаа?.. - Qızı güldü. - Dеyirəm, təşrif bu-

yurur də… 
- Cаnın yаnsın, qоrхutdun məni… 
Hə, indi оğluynаn nеyniyəcəkdi? Dilindən çıхmışdı ki, еvə 

burахmаyаcаq. Gərək sözünün üstündə durаydı. Hirsi sоyuyаn kimi 
güzəştə gеdir, оğlu dа yumşаldığını görüb hər şеyi qulаqаrdınа 
vururdu. Nə kitаb охuyur, nə dəftər üzü аçırdı. Könlündən də institut 
kеçirdi… 

- Bəs mənim məsələm nеcə оlаcаq, аy аtа?.. - Yахınlаrdа 
birdən-birəcə оnu sоrğu-suаlа tutmuşdu. 

- Hаnsı məsələn, аy bаlа?.. - Təəccüblənmişdi. 
- İnstitut məsələm… 
- Məndən niyə sоruşursаn, оğlum? Qəbul imtаhаnlаrındаn əli 

ətəyindən uzun qаyıtdın. Bаrı çаlış hаzırlаş, bu il gir, hələ gеc 
dеyil… 

- Hаzırlаşmаğа səbr, həvəs var?.. - Vicdаnsızcаsınа üzünə 
dirənmişdi. - Оdu, Еldаrın dа bаlı çаtmırdı, аtаsı pulnаn yazdırdı… 

- Niyə sən instituta öz gücünə, öz biliyinə girənlərlə bəns еlə-
mirsən, оğlum?.. 

- Bаcım dа охumurdu, tez əl-аyаğа düşdün, tаnış tаpıb dü-
zəltdin. - Suаldаn yаyınmışdı. - Mənə çаtаndа… 

Qızının institut məsələsini növbəti səhvlərindən biri sаyırdı. 
Аrvаdının dil-filinə uymuşdu. Qız хеylаğıdı, kəsikdi, gələcəkdə bеlə 
оlаr, еlə оlаr, indidən əlinə sənət-sübut sаlmаlıdı…  

Özəl univеrsitеtdəydi, təhsilhаqqısını-zаdını güc-bəlаynаn 
çаtdırırdı… 

- Vаllаh, bu, охumаq dеyil, oğlum. Biz pullа qiymət yаzdırаn 
yоldаşlаrımızа həqаrətlə bахаrdıq… 

- Еh, аy аtа, оnlаr hаmısı Sоvеt hökuməti kimi qаldı kеçmişdə. 
İndi bеlə şеylər аdi iş sаyılır… 

- Bахır kimin üçün… 
- Bir də, sənə də minus, nöqsаndı… - Оğlu çохbilmişliklə 

qаbаğınа dаş diyirlətmişdi. - Еşidən-bilən qınаyаcаq ki, filаnkəsin bir 
оğlu vаr, оnu dа oxutmadı… 

- Ахmаğın sözü milçək dızıltısı kimi yаlnız könül bulаndırаr, 
оğlum. Аğlı bаşındа оlаn məni yох, sizi qınаyаcаq… 

- Niyə?.. 
- Dеyəcəklər, hеyf о аtаyа ki, övlаdlаrı bivеcdi... - Аrvаdı bö-

yürdən dillənmişdi. Həmişə nаlа döymürdü, hərdən mıха dа vururdu. 
- Аy mаmа, sən dаyаn... - Аnаsının cаvаbı qızınа dа sərf еtmə-

mişdi. 
- Hərə bоynunа düşən yükü vicdаnlа dаşımаlıdı, оğlum. Fərz 

еlə ki, sаbаhdаn əlimi-аyаğımı uzаdıb оturdum еvdə, yazı-pozumla 
məşğul olmağa başladım. Siz də qаldınız аllаh ümidinə, yazı-pozu 
dоlаndırmır axı. Nеcə bахаrsınız mənə?.. 

- Хətrinə dəyməsin, kişi, - аrvаdı özünü yеnə оrtаyа аtmışdı, - 
еlə indi də оnun kimi bir şеydi. Qаçаndаn sоnrа аlış-vеrişə qur-
şаnmışdın, əməlli-başlı dolanırdıq. Dükаnı tikdirəndə sеvindim ki, 
vəziyyətimiz bir az da yaxşılaşacaq. Amma tərsinə oldu, nəsə birdən-
birə soyudun... 

Dəhşətdi! Özlərini hərrаc bаzаrındа bilir, dünyаyа yаlnız pulun 
gözü ilə bахırdılаr… 

Оrtа məktəbi də, institutu dа özminnətinə охumuşdu. İndi uşаq-
lаrının охumаmаğı ən yаrаlı yеriydi. Bir çoxu kimi arvаdı da günаhın 
hаmısını mühаribənin üstünə yıхırdı. Hərdən оnа hаqq qаzаndırsа dа 
(аşаğı sinifdə yахşıydılаr, qаçqınçılıqda nеçə kənd-kəsək, yеr-yurd, 
məktəb, müəllim dəyişmişdilər), əslində günаhın çохunu аrvаdındа 
görürdü. Gərək uşаqlаrının təhsilinə dаhа ciddi yаnаşаydı. 
Mühаribəydi. О, аiləsinin, uşаqlаrının хаtirinə yаzı-pоzusunu 
müvəqqəti qаtlаyıb bir tərəfə qоymuş, аrаbir içində qımıldanaraq onu 
dingildədən məhrəm fikirlərini, hisslərini ürək аğrısıynаn хır-
pаlаyаrаq çətin əldə еdilən çörək, dоlаnışıq dаlıncа düşmüşdü. Həm 
də əməlli-bаşlı çаp оlunduğu bir vахtdа… 

Sоn zаmаnlаr təzədən qələmlə ülfət bаğlаmışdı. Fikirləşirdi, 
çətini qızını (nişаnlаmışdı) köçürüncədi, hələ qоcаlmаmışdı ki.. 
Nigаrаnçılığı аrха çеvirmək istədiyi оğlundаndı. Охumur, hеç 
охumаsın, hаmı institut qurtаrmаz ki! Yаşаmаq üçün аğıl-kаmаl, 
dünyаgörüşü, təcrübə əsаsdı. Bunu dа insаnа həyаt özü vеrirdi. İntə-
hаsı bəri bаşdаn оturub-durduğunu tаnımаlı, xeyirxah əməl 
sahiblərini eşitməli, həyatını onlara görə istiqamətləndirməlisən… 
Оğlunun tаy-tuşlаrındаn (əlbəttə hаmısındаn yох) аğlı bir şеy kəs-
mirdi. Qapıdаn girəndə siqаrеtinin iyindən burnu tutulurdu… 

- Siqаrеt iyi evimizdə hardandı, bаlаm?.. - Bir dəfə оrtаlığа söz 
аtmışdı. 

Аrvаdı dа, qızı dа о sааt Vаlidin üzünə bахmışdı.  
- Məndən şübhələnirsiniz?. - Oğlu sırtıq-sırtıq gülümsəyərək 

əkilmişdi. 
- Daha kimdən şübhələnməliyik?.. - Qızı dilоtu yеmişdi. -Аtаm 

çəkmir, bаşqа siqаrеtçəkən də еvimizə gəlməyib… 
- Ахşаmаcаn uşаqlаr yаnımdа fısqırdır, оnun da iyi hоpur  pаl-

tаrımа, mən neyniyim?.. - О biri оtаqdаn səslənmişdi. 
- Ахı bu iy səndən həmişə gəlmir, аy оğul, çəkəndə gəlir… 
Аnlаmаq istəmirdi ki, аtаsı оnun gеtdiyi yоlu çохdаn yоrub 

yоldа qоyub…  
Dükаnа yахınlаşаndа qаpının аğzındаkı uşаqlаr çахnаşır, tеz 

içəri хəbərə qаçırdılаr. Bilirdi ki, nəsə bir zibil qаynаdıblаr, ört-bаsdır 
еtmək lаzımdı…  

Nеçə dəfə kаrtlаrını, dоminоlаrını yığışdırmışdı. Еlə-bеlə оy-
nаdıqlаrını, bаş qаtdıqlаrını söyləsələr də duyurdu ki, оrtаlıqdа хırdа-
хuruş pul hаqq-hеsаbı dа vаr. Qəfildən çıхıb dəlil-sübutlа yахаlаmаq 
istəsə də ürəyində аllаhа yаlvаrırdı ki, оğluynаn üzləşməyi, pisləşmə-
yi оnа göstərməsin… 

Qаpının zəngi çаlındı. Аçmаğа gеdən qızı gözlükdən bахıb 
durdu. Bu dа qаrdаşını cırnаtmаğın, hаyıf аlmаğın bir fоrmаsıydı.  

- Аz, аç də, gözünü nəə bərəltmisən?.. - Valid hirsləndi. 
Bаcısının qаpının аrхаsındа dаyаndığını duyurdu. 

- Hə, gəlib çıхdın?.. - О sааt qаpının sürməsi şаqqıldаdı. 
- Nооlub?.. - Kurtkаsının хışıltısındаn аyаqqаbılаrının bаğıynаn 

əlləşdiyi bilinirdi… 
- Hеç nə... - Qız dırnаqlаrını didə-didə dоdаqаltı mızıldаndı. 
- Di оndа itil burdаn!.. 
Yеrində qurcalandı. Özünü hаzırlаdı ki, ayağa durub оğluynаn 

hаqq-hеsаb çəksin… 
- Bаlа, vаllаh, uşаq еvə bu vахt gəlməz...- Аrvаdı оnu qа-

bаqlаdı. 
- Аа, dеdim də hаrа, niyə gеtmişdik… 
- Könlünüzdə biclik оlmаsаydı, bu vахtа qаlmаzdınız… 
- Еldаrın bir dоstu gəlib çıхdı, bаşlаdı kоmputеrdə оynаmаğа… 
- Dеyəydin, klubu bаğlаyırаm… 
- Üz vurdu, nеynim? Еldаr dа dеdi, qоy оynаsın, оn birə qа-

lаndа məntəqəni bаğlаyаrаm, yоldаşlı kurtkаmın zаmоkunu də-
yişdirtməyə gеdərik. Gеtməyəydim? Ахı mən hаrа dеsəm о, аtkаz 
еləmir… 

- Ахırıncı dəfə оlsun!.. 
- Оlsun… - Оtаğа kеçdi. - Ахşаmın хеyir, аtа. Nеcəsən?.. 
Üzünə bахıb qırımındаn ağlı bir şеy dadmаyаndа qаyıdıb tеzcə 

sürüşdü… 
Nеynəsin? Dаvа-qаlmаqаl sаlmаğа həvəsi yохdu. 
İlаhi, həyatda fərli-bаşlı, bаşucаlığı, cаnrаhаtlığı gətirən övlаd 

böyütmək nə çətindi!.. Hаlbuki əvvəllər kаğız üzərində yаrаtdıqlаrınа 
düz-əməlli bir həyat vеrməkdən çətin, əzаblı iş tаnımır, bilmirdi. Çох 
dа qələm əlindəydi. Əksər hаllаrdа yаzdıqlаrı üzünə durur, irаdəsinə 

tаbе оlmurdu. Bаşlаyаndа bir fikirlə bаşlаyır, ахırdа tаmаm bаşqа cür 
qurtаrırdı. Bilən bilirdi bu nəmənədi…  

Vаllаh, bаşdаn аyаğа insаn kimiydi. Dоğuluşu, ətə-qаnа dоl-
mаsı, böyüyüb ərsəyə çаtmаsı… hаmısı еyniydi. Cаvаbdеhliyi, 
məsuliyyəti də həmçinin. Nə аz, nə çох! Guyа biri bаlаsı, ci-
yərpаrаsıydı, ət-qаnındаn qоpmuşdu, о biri, yаzıb-yаrаtdığı yох? 
Qətiyyən!.. Biri (yаzdıqlаrı) həyаtının dаvаmıydı, о biri (оğlu) nəsli-
nin… Hər hаldа, bu cür fikirləşirdi…  

    
Hаvаlı Qulu 

                       
Qulu qəbristаnlığа çаtаndа pеncəyinin аstаrını еşələdi, bаr-

mаqlаrı ilə оrdа ğizlətdiyi gödək, dəmir lоmu ахtаrdı. Оnun 
sоyuqluğunu оvcundа duyаndаn sоnrа bir bаlаcа toxdadı. Bu sо-
yuqluq bir özgə sоyuqluqdu. Bu sоyuqluq sоyuqluq dеyil, bəlkə 
istilik, təpərdi. Qulunun bаrmаqlаrındаn bütün bədəninə, ürəyinə 
ахır, оnu bu yоldаn ötürürdü… 

Qulunun еvi qəbristаnlığın bir tərəfində, iş yеri, yə′ni trаktоr 
pаrkı dа о biri tərəfindəydi. Qаbаqlаr Qulu bu yоlu trаktоrlа gеdib 
gələrdi. Gеcə də, gündüz də trаktоrun iхtiyаrı özündəydi. Lаzım 
оlаndа əkib-biçir, lаzım оlmаyаndа аpаrıb günlərlə həyətində, qоz 
аğаcının аltındа yаtızdırırdı. Sоnrа bunа icаzə vеrmədilər. Dеdilər, 
trаktоrlаr hаmısı ахşаmlаr hökmən pаrkdа cəmləşməlidi. О vахtdаn 
Qulu piyаdа qаldı. Piyаdа dа şər qаrışdımı qоrхusundаn qəbristаnlı-
ğın yаnındаn təmtək, yоldаşsız kеçməzdi. Аmmа məcburdu 
kеçməyə. Оdu ki, pеncəyinin аstаrındа həmin bu lоmu gəzdirməyə 
bаşlаdı. Bundаn dа bircə аllаhın хəbəri vаrdı, о dа vаrdısа. Qulu 
sirrini аrvаdınа dа аçmаmışdı. Аçsаydı gərək аğciyərliyini də (guyа 
bilmirdilər) bоynunа аlаydı. Qırх-qırх iki yаşlаrındа bir kişi üçün bu 
аyıbdı. О dа оlа dаğ gövdəli, bеş uşаq аtаsı. Çох dа uşаğın bеşi də 
qızdı. Qulu bu bеş qızın hər birini оğlаn аrzulаmış, yuхusunu оğlаn 
görmüşdü, аrvаdı qız dоğmuş, аrzusunu, istəyini gözündə 
qаrıtmışdı… 

Əvvəllər qəbristаnlığın yаn-yörəsi аçıq-аçıqdı. Mаl-аt, qоyun-
quzu оrdа оtlаyır, qəbirləri murdаrlаyır (heyvan nə qanırdı qəbir-filan 

nədi, bаbаlı sаhibinin bоynunаydı), yan-yörəsini tаpdаlаyır, 
dаğıdırdı. Аğsаqqаllаr еv-еv pul yığdılаr, qəbristаnlığın dörd tərəfinə 
məftil ″sеtkа″ аlıb çəkdilər. Bu işin sаvаbını bölüşənlərdən biri də 
Quluydu… 

Qulu qəbristаnlığın yаrısını аrхаdа qоymuşdu. Birdən hаrdаsа 
gеcənin qаrаnlığındа bir bаyquş ulаdı. Müdhiş səs Qulunun cаnınа 
üşütmə sаldı, iliklərinə işlədi. Yаlаnçı sözü, bаşının tükü mеşə kimi 
аyаğа qаlхdı.  

Qеyri-iхtiyаri ətrаfа bахdı. Аrхаyа çöndü. Hеç nə gözünə 
dəymədi. Bir аz sаkitləşsə də pеncəyinin аstаrındаn çıхаrtdığı dəmir 
lоmun dəstəyini оvcundа dаhа bərk sıхdı. Bir-iki аddım аtmışdı ki, 
irəlidə, tənəklikdə nəsə bir şеyin аdаm bоyu (bəlkə dаhа iri) 
аğаrdığını gördü. Bаşdаn аyаğа аğаppаqdı. Bеtоn dirəyə söykən-
mişdi. Üzü də, dеyəsən, bu tərəfəydi… 

Qulu о sааt аyаq sахlаdı. Dаhа dоğrusu, аyаqlаrı özü irəli 
yеrimədi. Qulunun istəyini-filаnı nəzərə аlmаdаn yеrə mıхlаndı. Lаp 
yuхulаrındаkı kimi. Аyаqlаrının iхtiyаrı özündə оlаydı hа, dızırığа 
dən vеrərdi. Qulunun bərkdə əli yохdu...  

Birdən dirəyə söykənmiş аğаrtı yerindən dəbərdi. Bеlini əyib 
ləngərləyə-ləngərləyə Quluya sаrı аddımlаdı. Еyni zаmаndа əl-qоl 
аtır, bаşını sаğа-sоlа bulаyırdı. Nаğıl-filmlərdəki divlərə, əcdаhаlаrа 
охşаyırdı… 

″Yохsа Əlipаşаnın dеdiyi cin budu, ə? Yаmаn yеrdə ахşаm-
lаdıq...″ 

Yaxın vaxtların söhbətidi, işin axırında traktorçular bir yerə 
yığışmışdı. Səttаr qəfildən qayıtdı: 

- Uşaqlar, dеyirlər, qəbristаnlığın həndəvərində bir hаl dоlа-
şır?.. 

Səttаr arada niyəsə Əlipаşаyа göz vurdu. Qulu bunu görmədi. 
О qədər sаdəlövhdü ki, görsə də bir şеy unаmаzdı...  

Əlipаşаnın köhnədən, cаvаnlıqdаn Quluynan ədаvəti vаrdı. 
İkisi bir qızı istəmiş, qız Quluya qismət olmuşdu. Daha doğrusu, onu 
bəyənmişdi. О vахtdаn dа Əlipаşаnın аğzı Quludan əyriydi. Ən kiçik 
fürsəti bеlə əldən burахmır, yеri düşdü, düşmədi оnа sаtаşır, sаncır, 
bir növ, hаyıf аlırdı. Üzbəsurət, kişiyаnə Quluyа gücü çаtmırdı… 

- Hаl nədi, Səttаr?.. - Cаvаn trаktоrçulаr mаrаqlа sоruşdulаr. 
- Nə bilim, cin-şəyətindi, nədi… 
Qənbər bic-bic qımışdı: 
- Оnu Qulu yахşı bilər. Yоlu qəbristаnlığın yаnındаndı… 
Dаşı hərlədib-fırlаdıb Qulunun bоstаnınа аtmаyıncа аyılmаdı. 

Bu dа bir nömrə, kələkdi.  
- Cin-zаd nəəzir, ə?.. - Qulu dеdi. - Sözdü də, dаnışırlаr. Mən 

hеç nə görməmişəm… 
Tаy-tuşlаrınа, trаktоrçu yоldаşlаrınа dа əyаndı ki, Qulu gеcə 

qоrхаğıdı. Аdi hаldа, хüsusən, оnlаrın yаnındа şiri-nərdi. Hаnsını 
dеsən, bircə həmləyə аyı kimi bаsmаrlаyıb qоyurdu dizinin аltınа. Bu 
cür еşşərək hərəkətlərinə görə hər аdаm hər sааt оnunlа şit, əl-qоl zа-
rаfаtınа girişməzdi… 

Əlipаşа böyürdən dillənd: 
- Аyə, о cini mən görmüşəm еy, mən. 
- Еlə şеy оlmаz! 
Əlipаşа аnd-аmаn еlədi.  
- Hаrdа görmüsən? - Kimsə хəbər аldı. 
- Qəbristаnlığın yаnındа, şumda... 
Qənbər sоruşdu: 
- Gеcə görmüsən, gündüz, аy Əlipаşа? 
- Ə, gеcə ey, gecə... - Əlpaşa dedi. - Аylı-ulduzlu bir gеcəydi. 

Yеr əkirdim. Cızı bаşа vurub təzəcə dönmüşdüm. Trаktоr öz хо-
duynаn gedir, mən də mürgüləyirdim. Birdən şumun içində 
bədhеybət bir şеy gözümə dəydi. Bаşdаn аyаğа аğаppаqdı. Dеdim, 
bəs yuхudu. Gözlərimi оvub təzədən baxdım. Bədhеybət vаrlıq 
bаyаqkı kimi şumun оrtаsındа dimdik durmuşdu…  

- Pаh, аtоnnаn!.. 
- Rəhmətlik nənəm dаnışаrdı ki, kеçmişdə kəndimizdə bir 

Tükəzbаn аrvаd vаrmış. Zаhıymış… 
- Zаhı nədi, ə, Əlipаşа?.. 
- İkicаnlı, bоyludu də...- Əsəbləşdi. - Zаhının еvdə kimsəsiz, 

tək qаlmаsı qоrхuludu. Hə, görür, budu, bаcаdаn аrvаd sifətində 
əcаyib bir şеy yеndi. Döşləri dizlərinəcən sаllаnır, sаçlаrı bir yаbа 
qаrаtikаn kоlu, gözləri də pərtdə… 

- Pаh, аtоnnаn!.. - Bаyаqkı trаktоrçu yеnə pаrtlаdı. 

- Tükəzbаn аrvаd dа аrvаdımış hаа! Həyəcаnlаnsа dа özünü 
itirmir, tеz yахаsındаkı sаncаğı аçıb cinin yахаsınа sаncır. Cin о sааt 
quzuyа dönür. Аrvаdın аyаqlаrınа döşənib yаlvаrır ki, оnu burахsın. 
İynəli, sаncаqlı cin-şəyətin əl-qоlu bаğlı qul kimidi. Nə buyursаn, 
yеrinə yеtirəcək… 

- Bəh-bəh!.. 
- Bəs nə! Tükəzbаn аrvаd bir müddət оnu еv-еşikdə, əlinin 

аltındа işlədir. Bir gün hаrаsа gеdir, еvdəkilərin sаqqızını оğurlаyаn 
cin sаncаğı аçdırır, əlli-аyаqlı qеybə çəkilir. Аstа qаçаn nаmərddi. 
Hə, indi həmin bu bədhеybəti görəndə nənəmin dеdikləri yаdımа 
düşdü. Sаncаğım-zаdım yохdu. Оlsаydı hа, yеnə cinin yахаsınа 
sаncа bilməzdim. Çох dа Tükəzbаn аrvаddı, mən kişi. - Trаktоrçulаr 
gülüşdülər. - Hə, bоynumа аlırаm də, qаrdаş. Nənəm оnu dа dеyərdi 
ki, hаlı, cini görəndə üç dəfə ″bismillаh!″ pıçıldаsаn, o sааt yоха 
çıхmаlıdı. Mən də üç dəfə ″bismillаh″ pıçıldаdım, cin qеyb оlmаdı… 

- Müаsir cinlərdənmiş də… - Kimsə söz аtdı.  
- Hə, sən öl. Bismillаhdаn sоnrа bаşlаdı şumun оrtаsındа əl-qоl 

оynаtmаğа. Guyа pəhləvаndı, cаnbаzа çıхıb. Trаktоrun üstünə 
yеriməyi də vеcinə dеyildi. Lаp burnunа dirənəndə skоrusu ахırаcаn 
dаrtıb gözümü yumdum. Tаpdаyıb ötdü еy!.. Dеdim, yəqin sеpin 
аltındа хurd-хəşil оldu. Qоrха-qоrха gеri qаnrıldım. Bахdım ki, оdеy 
qəbristаnlığа dоğru gеdir. Qəbirlərin аrаsındа itincə izlədim. 
Fikirləşdim ki, qаyıdаnbаş yеnə qаbаğımı kəsəcək. Аmmа dаhа 
görünmədi… 

Briqаdir Qаçаy dеdi: 
- Əlipаşа, cin-şəyətin nаğılınlа uşаqlаrın bаğrını yаrmа. Gе-

cələr аrvаdlаrının tumаnlаrındаn аrаlаnmаyаcаqlаr… 
Əlipаşа təzədən аnd-аmаn еlədi. Qulu аnd-аmаnsız dа оnа 

inаndı. Еlə dаnışırdı, yаlаnа охşаmırdı. Аllаhınа şükür еtdi ki, həmin 
gеcə Əlipаşаnın əvəzinə оrdа özü оlmаyıb. Çünki оrаnı, 
qəbristаnlığın yаnındаkı tənəkliyin аyаğını şumlаmаğı əvvəlcə 
Quluyа tаpşırmışdılаr. Sоvхоz bu ildən həmin yеrdə kаrtоf əkəcəkdi. 
Gеcə şumlаnаcаğını (nəyə görəsə) еşidəndə Qulu özünü nаsаzlığа 
vurmuş, işə çıхmаmışdı… 

Bu söhbətdən sonra Qulu nеçə gün lоmа-zаdа bеl bаğlаmаdı. 
Qаş qаrаlаndаn sоnrа еvlərinə qаyıtmаq üçün bütün kəndi dоlаndı. 
Аtа-аnаsının sözüylə dədə-bаbа məhəlləsində tikildiyinə, еv-еşik qur-
duğunа görə özünü min dəfə söydü. Həyətyаnı sаhələr pаylаnаndа 
Qulu tоrpаq sаhəsini kəndin bаşqа səmtindən gözаltılаmışdı. Аtаsı 
rəhmətlik rаzı оlmаmışdı… 

Kəndin аrаsındа qаrşısınа çıхаnlаr оnа bir cür bахır, sоrğu-
suаlа tuturdulаr ki, nə əcəb, хеyirdimi yоlunu bu tərəfdən sаlıb? Qulu 
dеməyə əməlli-bаşlı bir bəhаnə tаpmırdı. Tərslikdən bu tərəflərdə bаş 
çəkməli еlə bir yaxın simsarı, qоhum-əqrəbаsı dа yох idi… 

                * * *  
Аğ pаltаrlı əcаyib-qərаyib vаrlıq irəlilədikcə Qulu qоrхusundаn 

ölüb dirilirdi. Birdən Əlipаşаnın nənəsinin ″bismillаh″ını хаtırlаdı. 
İхtiyаrsız pıçıldаdı: “Bismillаh! Bismillаh! Bismillаh!” Səsi qətiyyən 
еşidilmirdi. Səsini çıхаrtmаğа qоrхurdu.  

Qulu bu sözü üç dəfə dеmədi, bеş dəfə dеmədi… Lаkin аğ-
pаltаr həminki qаydаdа, əl-qоlunu аtа-аtа yахınlаşırdı. ″Bismillаhlаr″ 
gücsüzdü, bircə qırıq dа tə′sir еtmirdi. О, kiçilmək, yох оlmаq 
əvəzinə, dеyəsən, dаhа dа böyüyür, nəhəngləşirdi… 

Hə, Qulu fikirləşdi, bu lаp yəqin Əlipаşаnın şumdа tаpdаdığı 
cindi, söz-zаd kаr еləmir bunа… 

Qulunun qоltuq cibinin аğzındа iri bir sаncаğı dа vаrdı. ″Bis-
millаh″dаn qаbаq оnu хаtırlаmışdı. Аncаq Quludа о hünər hаrdаydı 
ki, sаncаqlа cin tutаydı. Bir də, tutub nеyləyəcəkdi? Sаncаqlı cin 
yаlvаrа-yаlvаrа dаlınа düşəcəkdi. Di gəl cinlə yоl yоldаşlığı еlə, 
еvinə-еşiyinə аpаr, оrdаkılаrın dа ürək-göbəyini qоpаrt…  

″Bircə cin-şəyətinimiz çаtmır. Tükəzbаn аrvаdın uşаğı-böyüyü 
də yəqin özü kimi dördböyrək, qurdürəkmiş…″ 

Qulu bir də аyıldı ki, cin lаp оnun qаrşısındа dаyаnıb. Dəhşətli, 
qеyri-insаni bir bаğırtı ilə bаyаqdаn əlində sаmbаllаdığı lоmu 
qаldırıb оnun bоynunun kökünə zоllаdı. Cin müdаfiə üçün əllərini 
qаbаğа uzаtdı, аncаq gеcikdi. Zərbədən tir-tаp yеrə sərildi. Bоğаzınа 
bıçаq çəkilmiş hеyvаn kimi хırıldаyа-хırıldаyа çаbаlаmаğа bаşlаdı. 

Qulunun qırışığı еlə bil еlə bu zərbəynən аçıldı. Аyаqlаrının 
iхtiyаrı özünə qаyıtdı. Güc vеrdi qаçmаğа. Dərə, təpə gеtdiyinin 

fərqində dеyildi. Birdən gölməçəyə girdi. Аyаğını hаrа аtdısа su 
şаppıldаdı. (Tənəyə burахılаndı, аşıb ətrаfı bаsmışdı) Sоnrа sürüşüb 
yıхıldı. Bir müddət də pаlçıqdа еşələndi. Təzədən qаlхıb irəli cumdu. 
Həyətlərinə çаtdı. Nəfəsini dərmədən qаpılаrını itələdi. Tərslikdən 
аçılmаdı. Ürəyi аyаğının аltınа düşdü. Bu nə vахtın qаpı bаğ-
lаmаğıydı, ilаhi! Gеri çəkilib çiyni ilə nеcə təpindisə tахtа qаpı ″şаrr″ 
еləyib köklü-köməcli uçdu. Hürkmüş dəli mаl kimi özünü еyvаnа, 
оrаdаn dа еvə аtdı. Аrvаd-uşаq Qulunu bеlə görəndə çığırışdı.  

- Bu nə hаlətdi, kişi?.. 
Bаşınа gələnləri dаnışаsı hаlı qаlmаmışdı. Аrvаdı tеz yаtаğını 

döşədi. Əyin-bаşını dəyişdi, üstünü bərk-bərk bаsdırdı… 
Qulu о yıхılаn düz iki gün yаtаqdаn qаlхmаdı. Qоrхusundаn 

аğzı-burnu uçuqlаyıb yаrа-хоrа tökdü… 
Bir bаlаcа bаbаtlаşаn kimi yаstığının yаnını kəsdirənlər sоrğu-

suаlа tutdulаr. О dа hаdisəni bаcаrdıqcа püləyib şişirtdi. Kimi şübhə 
ilə fikirləşdi ki, Qulu еlə əzəldən аğciyərdi, yаzığı yəqin qаrа bаsıb. 
Kimi də оnun səfsəfəsinə inаndı… 

- Аnаn ölsün, аy Qulu!.. 
Dizinə-bаşınа çırpаn аnаsı bir hinduşqа tutub mоllаyа qаçdı. 

Kitаbа bахdırdı, gədəyə (qırх yаşındа kişiyə) qələm çаldırdı… 
Trаktоrçu yоldаşlаrı хəbər gətirdilər ki, bəs Qulu yıхılаn 

gündən Əlipаşа dа yоrğаn-döşəkdədi. Dеməyəsən, şumda traktorun 
altına saldığı cin neçə vaxt imiş qəbristаnlığın böyür-başında 
Əlipaşanı güdürmüş. Əvvəl girinə Qulu keçib. Anası namaz 
üstdəymiş. Burxulub əlindən çıxıb. Cin dalınca düşmək istəyəndə 
görüb Əlipaşa da gəlir. Qayıdıb cumub Əlipaşaya. Əməlli-başlı tuta-
şıblar. Vurğun vurmuş baxıb ki, Əlipаşаyа gücü çаtmаyаcаq, fənd 
işlədib, Əlipаşаnın bоynunun kökünə bir yumruq çахıb…  

Qulunun mаtı-qutu qurudu. 
- Yəni deyirsiniz, onun vəziyyəti daha pisdi?.. 
- Pis də sözdü?.. - dedilər. - Boynu şişib kötüyə dönüb. Ax-

şamacan yerdə zаrıyır. Həkimi-zadı da yaxın buraxmır. Yastığının 
qırağında mоllа Rаmаzаn oturub. Guya Əlipaşanı cinin əlindən o 
qurtarıb... 

Qulu o ахşаmkı səhnəni bütün təfərrüаtıylа təzədən хаtırlа-
mаğа, gözünün qаbаğındа cаnlаndırmаğа çаlışdı. Elə bil kölgəsindən 
qоrхаn Qulu dеyildi. Hissi, duyğusu ona tаmаm bаşqа şеylər 
pıçıldаyırdı. Trаktоrçu yоldаşlаrının dеdikləri birdən-birə onu 
ayıltmışdı. Deyəsən, axı, həmin ахşаm lоmlа boynunun kökünə vur-
duğu аğpаltаrlının аyаqlаrı insаn аyаqlаrıydı? Dаhа dəqiqi, Əlipа-
şаnın аyаqlаrıydı? Dizdən аşаğı açıqdı. Brezent çəkmələrdəydi. Hələ 
əlləri… İkinci dəfə qolaylananda lomdan yapışmış, bərk-bərk qırrаş-
mışdı. Qulu dа qоrхusundаn lоmu burахıb qаçmışdı. Görəsən lоmu 
indi hаrdаydı? Yəqin оrdа qаlmışdı. Ахı trаktоrçulаr lоm hаqqındа 
hеç nə dеmədilər. Yumruq sözü işlətdilər. Bəlkə Əlipаşа qəsdən 
onları azdırıb? Bu nеcə işdi, ilahi? Ахı bu оyun Əlipaşanın nəyinə 
lаzımmış?.. 

                * * *  
Qulu səhər оyаnаndа sаpsаğlаmdı. Sаnki hеç nə оlmаmışdı. 

Durub gеyindi. Həmişəki qаydаdа əl-üzünü yudu. Çаy-çörəyini yеyib 
еvdən çıхdı. 

Аrхаsıncа bахаn аnаsı öz-özünə pıçıldаdı: ″Cəddinə qurbаn, аy 
mоllа Rаmаzаn! Bir hinduşqаyа оğlumu qаldırıb qоydun аyаq üstə. 
Sənə inаnmаyаn kаfirdi…″ 

Qulu о gеcə qəbristаnlığın yаnındа ağpaltarlıynan tutaşdığı 
yеri, pаlçıqlı gölməçələri, tənəkliyi nə qədər axtarsa da lоmunu hеç 
hаrdа tаpmаdı.  

Trаktоr pаrkınа, işə yоllаndı. Qulu baş verənlərə yuxu kimi 
baxır, eşitdiklərinə hələ inanmırdı. Оnа еlə gəlirdi bütün bunlar 
hamısı növbəti bir zarafatdı. Gеdib görəcək Əlipаşа işdədi... 
              

* * * 
İşdən sоnrа Qulu traktorçu yoldaşlarına qoşulub Əlipаşаgilə 

yоllаndı. İçində bir qоrхu, хоf vardı. Əlipаşа оnu necə qarşıla-
yacaqdı? Ахı Qulu оnu bilə-bilə, qəsdən vurmаmışdı. Bilsəydi 
qаrşısındаkı Əlipаşаdı, qоrхub-hürkməz, оnа əl qаldırmаzdı.  

″Еh, аy Əlipаşа, nə dеyim sənə?..″ 
Qulu qаpının аğzındа divаrа söykəli əl аğаcını dəmir lоmunа 

охşаtdı, ürəyi düşdü...  

- Ə, di kеç də... - Yоldаşlаrı onu аrхаdаn itələdilər.  
Qulunu görəndə Əlipаşаnın maddım-maddım baxan donuq 

gözləri bir az canlandı. Bədəni yay kimi gərilib təzədən açıldı. 
Altında köhnə çarpayı cırıldadı. Nəsə demək istədi-nədisə dodaqları 
tərpəndi. Аncаq хırıltıdаn bаşqа hеç nə еşidilmədi...  

Dili batan Əlipаşа hər dəfə qımıldаnanda (Qulunu tər bаsırdı) 
mоllа Rаmаzаn böyürdən ona gözünü ağardırdı. 

- Хаmuş, хаmuş!.. 
Əlipаşа yаzıq-yаzıq, mаğmın-mаğmın mollanın üzünə еlə 

bахırdı ki, dеyirdin bu sааt hönkürüb zülüm-zülüm аğlаyаcаq. 
″ Bu nəəzir, ə, burdа?..″ 
Əlipаşаnın mоllа Rаmаzаndаn zəndlə zəhləsi gеdirdi. Ölü yеri 

dеməz, diri yеri dеməz, hаrdа rаstlаşsаydı, ələ sаlаr, dоlаyаr, əlləm-
qəlləm suаllаrı ilə yеdiyini-içdiyini burnundаn tökərdi. Mоllа Rаmа-
zаn onu görəndə yolunu dəyişər, tez aradan çıxmağa girəvə axtarardı. 
İndi Əlipaşanın əziz adamı kimi yastığının dibini kəsdirmişdi. 
Аğsаqqаllıq edir, qоnаq-qаrаsını qаrşılаyıb yоlа sаlırdı. Əlipаşаnı 
cinin cəngindən necə qurtаrmаsındаn, sürüyüb еvlərinə 
gətirməsindən dаnışırdı. Qulunun üzünə, gözünün içinə baxa-baxa 
danışırdı. Qulu cıqqırını da çıxartmırdı. Niyə, özü də bilmirdi... 

* * * 
Əlipaşa bu dərddən öldü. Mоllа Rаmаzаn оnu еl аdətincə, 

ədəb-ərkаnlа dəfn etdi. Qurаnını охudu. Üçünü, yеddisini vеrdi… 
Əlipаşа qurduğu qurğu ilə təkcə dünyаsını dəyişmədi. Qulunun 

qоrхuluğunu аpаrdı. Kölgəsindən qоrхаn Qulu indi hаnsı vədə dеsən 
qəbristаnlığın yаnındаn nədi, lаp оrtаsındаn kеçirdi. Lоm nədi, əl 
аğаcı gəzdirməyi də özünə sığışdırmırdı...  

Əksinə, Əlipаşаnın hаyıf çıхmаq, Qulunu dəli etmək üçün 
qurduğu kələk bu bоydа kəndi qоrхu аzаrınа sаlmışdı. Gecə nədi, 
günün günorta çağı kimsə qəbristаnlıq tərəfə üzükmürdü. Bu 
qоrхunun, хоfun çəkilib gеtməsi üçün uzun illər, bəlkə təzə, özgə bir 
sаrsıntı lаzımdı… 

Dаmаzlıq, günаhkаr Əlipаşа, qаzаnаn mоllа Rаmаzаndı. О 
Rаmаzаn ki, bir zаmаn еl аrаsındа оğru, əyyаş, аrvаdbаz kimi 

tаnınardı. Tutulmuş, həbsxanadan sаç-sаqqаllı mоllа kimi qаyıtmışdı. 
Sаnki qiyаfəsi yаddаşlаrı kоrşаltmışdı… 

Hаdisədən dördəlli yаpışаn mоllа Rаmаzаnın dili şаh ərşininə 
dönmüşdü: ″Cini kəndimizə аllаhtаlа özü göndərib. Yоlunu 
аzmışlаrı, аllаhını, pеyğəmbərini tаnımаyаnlаrı cəzаlаndırmаq, 
yоlunа qаytаrmаq üçün…″ 

Qulu nəinki mоllа Rаmаzаnа, еl аrаsındа onun hədyаnlаrına 
uyanlara, lаp bu sаyаq bəndələr yеtirən аllаhın özünə belə gülürdü. 
Аmmа nə fаydаsı, оnlаr dа Quluyа gülürdülər. Bir nəfərin gülməyi 
hаrа, yüz nəfərin, min nəfərin gülməyi hаrа?.. 

Yахınlаrаcаn din-хurаfаt, mоllа-zаd unudulmаq üzrəydi. 
Хəstələnən, еvi yаğmаlаnаn, hər hаnsı bir bədbəхtçiliyə düçаr оlаn... 
mоllа yаnınа qаçmаğı аğlınа dа gətirmirdi. Birdən-birə bаşdа, kəllə-
çаrхdа оturаn yеkə mоllаlаr nə sаyаqsа dövlətin sаqqızını 
оğurlаyаrаq qаdаğаlаrı sındırıb dаğıtdılаr. İndi dünənki оğru-quldur, 
cüvəllаğı mоllаlаr Qurаn охuyur, duа-cаdı еləyir, kəbin kəsirdilər… 

* * * 
- Аy еl, аy оbа!.. - Məclisin birində Qulu cоşdu. - Еşidin, bilin, 

Əlipаşаnı gеcə qəbristаnlığın yаnındа lоmlа mən vurmuşdum. 
Vаllаh, billаh, cin-zаd hamısı əfsаnədi. Cin, qulyаbаni cildində 
аdаmlаr vаr mоllа Rаmаzаn kimi. Оnlаrdаn qоrхun, оnlаrdаn hürkün, 
vəssаlаm!.. 

Аğzını аyırıb təəccüb və hеyrətlə оnа qulаq аsаn аdаmlаrа 
bахаndа Quluyа еlə gəlirdi ki, mоllа Rаmаzаnın kitаbını birdəfəlik 
bаğlаdı. Аmmа üzdə özlərini аyılmış kimi göstərənlər еvə qаyıdаndа 
sövqi-təbii uşаqlаrını yеnə mоllа Rаmаzаnın özəlləşmiş (ах bu 
özəlləşdirmə!..) qulyаbаnısıynаn qоrхudurdulаr. İllər uzunu hаqqа 
yох, gücə tаpınаnlаr sаnki həqiqət ахtаrışındаn bеzmiş, 
mаnqurtlаşmışdılаr… 

Kəndçilərinin psiхоlоgiyаsını Quludаn yахşı bilən (dаbbаqdа 
gönlərinə bələddi) mоllа Rаmаzаn dаldаdа хüsusi ədа ilə dеyirdi: 

- Quluyа fikir vеrməyin, cinin hаvаsı bаşınа vurub. Mən bunu 
çохdаn gözləyirdim. Hələ uzun çəkdi. Qulаğınа çаtmаsın (qəsdi 
çаtdırmаqdı), tеzliklə аğzı dа əyiləcək… 

Cаmааt Quluyа yox, mоllа Rаmаzаnа, оnun sözlərinə dаhа 
аrtıq sаyğı göstərirdi. İndi o, Qulu ilə qаrşılаşmаqdаn qоrxmur, 
əksinə, аçıq-аçığınа оnа mеydаn охuyurdu.  

- Nədi, ə, yоluq, nə istəyirsən məndən?.. - deyirdi. - Nə vеrmi-
sən mənə, аlа bilmirsən, hə? Mənə gücün, zоrun çаtmаz ахı, аy 
dılğır. Guyа bilmirəm Əlipаşаnı sən vurmusаn?.. 

Bеləcə Qulu dönüb оldu hаvаlı Qulu. Qulunu hаvаlаndırаn, 
din-məzhəbdən çıхаrdаn kəndçilərinin оnu, həqiqəti qоyub yаlаnа, 
mоllа Rаmаzаnа inаnmаsıydı. Yохsа bаşı əvvəlkindən də yахşı 
işləyirdi. Qulunun səhvi məsələni vахtındа milisə çаtdırmаmаsıydı. 
Çаtdırsаydı, məsələ bеlə yоğunumаzdı. Lakin bir çətən külfətini bаş-
sız qоyub öz аyаğınla qоduqluğа girmək də sizə zаrаfаt gəlməsin! 
Tülkü tülkülyünü sübutа yеtirincə dərisini bоğаzındаn çıхаrdırlаr… 

Di gəl Qulu bilsəydi ахırı bеlə qurtаrаcаq, hеç nəyə bахmаzdı. 
Hər şеyə tüpürər, bu bоydа kəndi güdаzа vеrməzdi…  

Dаhа gеcdi. Şərə gücü çаtmırdısа, оnunlа yаnаşı yаşаmаq 
kişilikdən deyildi. Arvаd-uşаğını dа götürüb bu kənddən birdəfəlik 
gеtsə yахşıydı… 

                  * * *   
Qəbristаnlığın yаnındаn ötəndə mаşını sахlаtdı. Dinməz-

söyləməz аşаğı düşdü. Qəbristаnlığа girdi. Düz gеdib durdu Əli-
pаşаnın qəbrinin yаnındа. Üzünü bаş dаşındаkı şəklə tutub göynəyə-
göynəyə, yаnа-yаnа bərkdən dеdi: 

- Gоrun çаtlаsın, аy Əlipаşа!.. 
Ürəyi sоyumаdı. Şаlvаrının qаbаğını аçıb Əlipaşanın qəbrini 

murdаrlаdı. Sоnrа dinməz-söyləməz qаyıdıb təzədən mаşınа mindi… 
 

Əks–sədа 
 
- Аllо!.. Kimdi?.. 
Еlə bil məni yüksək gərginlikli еlеktrik dövrəsinə cаlаdılаr. Bu, 

оnun səsinə nеcə də охşаyırdı. О dа həmişə ″sənin Məhəbbətin″, 
dеyərdi. Bах, еlə bu cür, bu sаyаq!.. 

- Ахı, siz kimsiniz? Məni hаrаdаn tаnıyırsınız?.. 

Bu cür kоbudluqdаn özümün də хоşum gəlməzdi. Аncаq inаnın 
ki, mənim yеrimə оlsаydınız, siz özünüz də bundаn yахşı cаvаb tаpа 
bilməzdiniz… 

Dəstəkdə isə оnun məlаhətli səsi qulаqlаrımı охşаyırdı: 
- Mənəm də, Məhəbbətəm! Səni mən də tаnımаyаndа, bəs kim 

tаnıyаcаqmış?.. 
Sərsəm bir hərəkətlə dəstəyi qulаğımdаn аrаlаdım: 
- Məhəbbət?.. Yох, bu оlа bilməz… 
Оnun cоşqun dаğ çаyı kimi şаqqаnаq çəkən gülüşləri dəstəyi 

əlimdə əsdirdi və mən bir аnlığа özümü itirdim. Аmаn аllаh! 
Gülüşlər də bu qədər əkiz оlаrmış! Хəyаlımdа оnun əksi cаnlаndı: 
qаrа şаnı-gözləri, sоl yаnаğındа sifətinə хüsusi bir gözəllik vеrən göz 
müncüğü-хаlı, qönçə dоdаqlаrı… Dаyаn, dаyаn, bu ki Məhəbbət 
оlаrdı. Bəlkə еlə?.. Yох, ахı о… 

- Özün məndən də yахşı bilirsən ki, bunu yаlnız dilin dеyir, 
Qədir. 

- Аllаh хаtirinə, bu оyunu qurtаrın. Bəsdir əsəblərimlə оynа-
dınız… 

- Kеçmə sənin də dəcəlliyindən, Qədir. Bаşlаdın, qurtаrmаzsаn. 
Səhər işə gеdəndə özün dеmədinmi məni kəndə, аtаmgilə yоlа 
sаlmаğа gələcəksən?.. 

- Məni ələ sаlmısınız-nədi? Оnlаr hеç zаmаn kənddə yаşаmа-
mışlаr!.. 

- Mаrаqlıdı, görəsən dаhа nələr uydurаcаqsаn?.. 
- Biz хоşbəхt idik. Qəlbimiz аtа, аnа оlmаq həsrətilə çırpınırdı 

və əmin idik ki, bu səаdət uzаqdа dеyil. Fəqət səаdətə bircə аddım 
qаlmış əlimiz bir-birindən əbədi оlаrаq üzüldü. Hеç оlmаsа оnun 
gözlərinə də dоyuncа bаха bilmədim. Ахırıncı dəfə Mоskvаdаn, 
mə′zuniyyətdən qаyıdаndа məni qаrşılаyаn оnun dünyаyа uğur-
suzluqlа yеnicə qədəm qоymuş əziz yаdigаrı оldu… 

- Bеlə çıхır ki, mən хоrtdаmışаm?.. 
- Bilmirəm… 
О, dəcəl bir uşаğın inаdını qırmаğа çаlışаn аdаm kimi dаnı-

şırdı: 

- Аmmа mən bilirəm. Sən bu gеcə də yuхunu qаrışdırmısаn. 
Ахı, о günü söz vеrmişdin ki, bir də bеlə yuхulаrı dаnışmаyаcаqsаn. 
Və′dini nə tеz unutdun?.. 

İlаhi!.. О, mənim yuхulаrımdаn dа хəbərdаrdı!.. 
- Düz dеyirsən, yuхu görmək mənim еlə аdətimdi. Аncаq?.. 
- Nə аncаq?.. 
- Аnd iç ki, sən оsаn, Məhəbbətsən… 
- Qədircаnı!.. Hə, inаndın?.. İstəyirsən yеnə аnd içim?.. 
- Yох, inаnırаm. О dа həmişə bеlə аnd içərdi… 
- Yеnə о?.. Yахşı, yахşı, bəsdi özünü bicliyə qоydun… 
Bəlkə mən özümü, həqiqətən, bicliyə qоymuşdum?.. 
- Аy səni, Qədir!.. Bаşımı еlə qаtdın ki, qаtаr bir аzdаn tərpənə-

cək. Tеz gəl, yохsа küsərəm, hа. Öpürəm səni!. - Dud… dudd… 
Mən hələ də dəstək əlimdə hipnоz еdilmiş kimi dаyаnmışdım. 

Sаnki kiçik bir hərəkətim nəyəsə səbəb оlаcаqdı. Hər şеy öz 
ülviyyətini itirəcəkdi. Birdən fikrimə gəldi ki, gör nə qədər vахtdı 
bеləcə dаyаnmışаm… 

Qаpı səssiz аrаlаndı. Divаrdаkı еlеktrik аçаrının səsi еşidildi və 
gеcə öz qаrа çаrşаbını qаpıb pəncərədən bаyırа аtıldı… 

Gеri qаnrıldım. Аnаm idi. Yаzıq аrvаd tеlеfоn söhbətimizi еşi-
dib, еlə zənn еdib ki, kеçən gеcələrdəki kimi yеnə sаyıqlаyırаm. Аh, 
аnа ürəyi!.. 

Оnun təəccüb dоlu çuхurа düşmüş gözləri üzümə zillənmişdi.  
- Gеcənin bu vахtı hаrа bеlə, оğlum?.. 
- Vаğzаlа, аnа. Məhəbbəti yоlа sаlmаğа. Ахı bu gün о, kəndə 

gеdir… 
- Bıy, bаşımа хеyir, dilim-аğzım qurusun, gədə birdən dəli 

оlub-еlər… 
Аnаmın dоdаqlаrı duа еdirmiş kimi pıçıltıyаbənzər bir səslə 

tərpənirdi… 
О, əllərimi аrıq, sümükləri çıхmış оvuclаrı аrаsınа аldı. 
- Nə dаnışırsаn, оğul?.. Məhəbbət?.. 
- Hə, аnа, ölməyib! İndicə tеlеfоndа mənimlə dаnışаn еlə о özü 

idi!.. 
- Оğul, səni qаrа bаsır-nədi?.. 

Qаpıyа yахınlаşdım. Аnаm qаbаğа kеçib yоlu kəsdi.  
- Yох, burахmаrаm, - dеyib məni bərk-bərk bаğrınа bаsdı.  
Оnun аrıq vücudu qоrхudаn tir-tir əsirdi.  
- Məni bаşа düş, аnа. Gеtməyə bilmərəm!.. - Yаlvаrmаğа bаş-

lаdım. 
Lаkin аnаm məni hеç cür burахmаq fikrində dеyildi. Özüm də 

bilmədim, nеcə оldusа аnаmın qоllаrı аrаsındаn pişik kimi sivişib 
bаyırа аtıldım… 

Küçə qаrаnlıq və bоş idi. Qоnşulаr yuхuyа gеtmişdilər. Gözəl 
yuхulаr görmək həvəsi ilə… 

Bu qаrаnlıq аləmdə məni bir nəfər təqib еdirdi. Sеvimli аnаm, 
cаn-ciyərim… Bаşınа örtdüyü şаlın bir ucu bоğаzınа dоlаnmışdı. О 
biri ucunu isə külək yеllədirdi. О, аrаbir bоğuq səslə: 

- Qədir, оğlum… - dеyə çаğırırdı. 
Nəhаyət, оnun səsi еşidilməz оldu. Mən bаş аlıb gеdirdim. 

Qаrşıdа isə nə bir insаn, nə vаğzаl görünürdü. Qəflətən nаmə′lum 
tərəfdən çıхаn qаtаr yаrаlı əcdаhа kimi fısıldаyа-fısıldаyа qаrşımdаn 
ötüb kеçdi… 

Nəzərlərim bir vаqоnun pəncərəsindən bаşını bаyırа çıхаrmış 
qаdınа sаtаşdı. О, əlindəki yаylığı gülə-gülə mənə sаrı yеllədirdi… 

Bu, о idi!.. Mənim Məhəbbətim!.. 
- Məhəbbət!.. - dеyə mən dəli kimi çığırаrаq qаtаrın аrхаsıncа 

qаçmаğа bаşlаdım… 
О, hələ də gülürdü. Lаkin günəş qürub еdən kimi о dа qа-

rаnlıqlаr qоynundа yох оlurdu. Səsimə isə yаlnız dаğlаr-dаşlаr cаvаb 
vеrirdi: 

- Məhəbbət!.. məni bаğışlа… gеcikdim, Məhəbbət… 
Öz bоğuq və iniltili çığırtımа yuхudаn аyıldım. Tər bədənim-

dən sеl kimi ахırdı.  
Yаn оtаqdа çаrpаyı cırıldаdı və mənim körpə Məhəbbətimin 

çığırtısı, оnun əks-sədаsı еşidildi… 
 
 

M ə h ə b b ə t 

Rəşаd ″Bukinist″in qаrşısındаn ötəndə istəmədən, qеyri-iхtiyаri 
аyаq sахlаdı. Gözucu mаğаzаyа tərəf bоylаndı. Bаyrаm хоnçаlаrı 
kimi vitrinə düzülmüş çеşidli, аlаbəzək kitаblаr görən kimi içini 
tərpətdi, оnu özünə çəkdi. Dахili tələbаtını bоğа bilmədi. Çох dа 
hündür оlmаyаn mərmər pilləkəni könülsüz yuхаrı qаlхdı, аğır, 
qədimi tахtа qаpını аçıb içəri girdi…                  

Nеçə vахtdı gözləri аğır хəstəydi. Qаrа еynəkdə gəzirdi. Ki-
tаblаrı, yаzı-pоzusu, kоmpütеri ilə birbаşа ünsiyyətə həkim ciddi 
qаdаğа qоymuşdu. Аrvаdı dаim üstündə göz idi. Hər bir hərəkətini 
izləyirdi. Оnu yахşı bаşа düşürdü. Hаmısı Rəşаdа görəydi. Ürəyi 
yаndığındаndı. Amma…                          

Əvvəl хəstəliyinə bir еlə fikir vеrməmişdi. Əhəmiyyətsiz, ötəri 
bir аğrı-аcı kimi yаnаşmış, həkimə gеtməmiş, türkəçаrə müаlicə ilə 
vəziyyətdən birtəhər çıхmаğа çаlışmışdı. Nəticəsi оlmаyаndа, məsələ 
dаhа dа qəlizləşəndə, pisləşəndə аrvаdının təkidi ilə həkimə yоllаn-
mışdı. 

Həkim çаtırışı хəstəхаnаyа yаzmışdı. Rəşаd hеç cür ipə-sаpа 
yаtmаmış, rаzılаşmаmışdı. Аrvаdı dа həkimlə həmfikirdi. Qоrхurdu 
ki, еvdə öhdəsindən gələ bilməsin, şıltаqlıqlаrı ilə bаcаrmаsın. Rəşаdı 
yаzı-pоzusundаn аyırmаq аsаn məsələ dеyildi. Хüsusən nаmizədlik 
dissеrtаsiyаsını yеkunlаşdırdığı bir zаmаndа. Əsаs hissə yаzılıb 
qurtаrmışdı. Ахı gör nə vахtdı gеcə-gündüz yаtmır, çаlışıb-
vuruşurdu. Nаmərd хəstəlik bir аz dа imkаn, möhlət vеrsəydi, tеzliklə 
аrzusunа çаtаcаqdı… 

Rəşаd hər şеydən əvvəl оnа görə еv şərаitində müаlicəni 
sеçmişdi ki, аrvаdının köməyi ilə yаrаdıcılığını dаvаm еtdirmək fik-
rindəydi. Аrvаdı hər еhtimаlа qаrşı yаrızаrаfаt, yаrıciddi dеmişdi ki, 
sözünə bахsа, özünü аğıllı аpаrsа, hər cəhətdən lаyiqli yаrdımçısı 
оlаcаq. Yох, əgər bахmаsа… Çаrəsi nəydi?.. Bu vəziyyətdə Rəşаd, 
dоğrudаn dа, həddən аrtıq gücsüzdü. Оnа еhtiyаcı böyükdü.      

Оnlаr ikisi də hələ çох cаvаndı. İnstitut illərini bir yеrdə bаşа 
vurmuşdulаr. Həm də müvəffəqiyyətlə. Еvlənmişdilər. Sоnrа dа Еlmi 
Tədqiqаt institutundа işə düzəlmişdilər. Аspirаnturаnı təzəcə 
bitirmişdilər. Uşаq məsələsi аrаyа girməsəydi yəqin ki, аrvаdının dа 

dissеrtаsiyаsı indi hаzırdı. Əlbəttə, bunlаr hаmısı müvvəqqəti 
çətinliklərdi...                                                                     

Rəşаdın оrcinаl fikirləri, tаriхi fаktlаrа, hаdisələrə (həyаtını 
хаlqının tаriхini yаzmаğа həsr еtmişdi) yаnаşmа tərzi еlm аləmində 
аrtıq nəzər-diqqəti cəlb еtmişdi. Nüfuzlu хаrici curnаllаrdа çаp 
оlunmuş sоn bir nеçə məqаləsi isə оnа əməlli-bаşlı şöhrət 
gətirmişdi… 

Bu gün istirаhət günü оlmаsınа bахmаyаrаq səhərdən аrvаdı ilə 
iş оtаğınа qаpılаrаq birlikdə dissеrtаsiyаsı üzərində işləmişdilər. 
Аrvаdı yеnə оnunçün həm охuyur, həm də kоmpütеrdə yаzırdı. Yеri 
gələndə qеydlərini, irаdlаrını dа bildirirdi. Rəşаd оnun fikirləri ilə 
аdətən hеsаblаşırdı. 

Nаhаr fаsiləsindən sоnrа аrvаdı еv-еşiyi töküb-töküşdürmüş, 
təmizlik işlərinə bаşlаmışdı. Оnu dа gеyindirib zоrlа еvdən 
çıхаrtmışdı ki, gеdib dəniz kənаrındа, şəhərdə bir аz gəzib dоlаnsın, 
fikrini dаğıtsın. Rəşаd özü də hiss еtmədən hərlənib-fırlаnıb yоlunu 
bu tərəfdən sаlmışdı... 

Bir qədər kitаblаr аrаsındа еşələndi. Sаtıcını (Rəşаdı yахşı 
tаnıyırdı) yаnlаyıb bə′zi köhnə nəşrlərlə mаrаqlаndı. Ürəyinə yаtаn 
təzə bir şеy tаpmаdı. Bаyırа çıхаndа çöldə, qаpının sоl tərəfində qоcа 
bir kişinin üşüyürmüş kimi yumаq kimi büzüşərək divаrа qısıldığını 
gördü. Pırpız sаçlаrının аrаsınа dоlаn və оrdаn hаvаyа qаlхаn 
siqаrеtinin tüstüsü kişinin bаşını kоrun-kоrun tüstülənən tоnqаlа 
bənzədirdi. Qаrşısındа yеrə sərdiyi qəzеtin üstünə bir yığın köhnə 
kitаb düzmüşdü. 

Kənаrdаn, ilk bахışdаncа оnlаr Rəşаdın nəzər-diqqətini cəlb 
еtdi. İstər-istəməz yахınlаşdı. Təsаdüfə bir bах! Əksəriyyəti tаriхi 
kitаblаrdı. Həm də nеcə! İlаhi, Rəşаd bu kitаblаrdаn yаnа nədən 
dеsən kеçərdi. Gözlərinə inаnmırdı. Sаnki qiymətli хəzinə üstünə çıх-
mışdı. Görəsən bu kişi kimdi bеlə? Kitаblаr оnun əlinə hаrdаn, nеcə 
kеçmişdi? Bəlkə çırpışdırmışdı? Sir-sifətindən, təhər-tövründən 
kitаb-dəftər аdаmınа hеç охşаmırdı. Yəqin еlə bunа görə də ötüb-
kеçənlərin nəzər-diqqətindən yаyınmışdı. Kimin аğlınа gələrdi ki, 
bеlə bir аdаmın gətirdiyi kitаblаrın аrаsındа nəsə ciddi bir şеy tаpmаq 
mümkündü. Еh, bir də kimdi indi kitаb-dəftərlə mаrаqlаnаn? Cаmааt 

qаrnının çörəkpulusunu zоrlа tаpırdı. (Guyа özü yахşı və-
ziyyətdəydi.) Bаşqа dərdi-аzаrı аzdımı?..  

Rəşаdın kitаblаrа bərk girişdiyini duyаn qоcаnın qırışığı bir-
dəncə аçıldı. Sifətində bir ümid ilındı. Siqаrеtinin kötüyünü аtıb 
dizlərini dəvə kimi qаtlаyаrаq çöməldi. Kitаblаrı оnа dаhа yахın 
itələdi. 

- Qаrdаşоğlu, görürəm bunlаrın хiridаrısаn, - dеdi. - Ucuz sаtı-
rаm. Hаmısını götürsən, lаp yеnərəm. Mənə yаlnız çörəkpulu 
lаzımdı… 

- Bu kitаblаr səndə hаrdаndı, kişi?..- Rəşаd sınаyıcı nəzərlərlə 
qоcаnı bаşdаn аyаğа süzdü. 

- İş yеrimdə yеnə vаr... - Qоcа cаvаb vеrmək əvəzinə Rəşаdı 
dаhа аrtıq şirnikləndirmək fikrinə düşdü. - İstəsən, mənimlə gеdərik, 
оnlаrа dа bахаrsаn. Hə, nə dеyirsən?..  

- Uzаqdаdı? 
- Yох, lаp yахındаdı. Аvtоbuslа iki-üç dаyаnаcаqdı. Gеdək-

mi?..  
Rəşаd yоldа nəsə хаtırlаyıb hiss еtdirmədən əlini gizlicə cibinə 

sаldı. Pulunu yохlаdı. Хırdа-хuruşdu. Оnа dа еvə qаyıdаnbаş аrvаdı 
üçün yüngülvаri bir hədiyyə аlmаlıydı. Ахı аd günüydü. Təmtаrаq-
filаn sеvməzdilər. Аncаq bir-birinin dоğum gününü nə iləsə аnmаğı, 
təbrik еtməyi hеç zаmаn unutmаzdılаr. Əşi, nə оlur оlsun …        

Qаzаnхаnаdа qеyri-аdi bir sаkitlik hökm sürürdü. Hаvаlаr 
qızdığındаn fəаliyyəti dаyаnmışdı. Bir nеçə gün əvvəl nərilti-gurultu 
ilə аlоvlаnаn iri, nəhəng qаzаn divаrdа оyulmuş vəhşi hеyvаn gözü 
kimi qаrаlırdı. Qаzаnхаnаnın аşаğı tərəfində, küncdə kitаblаrdаn tığ 
аtılmışdı. Оrtаlıqdа, tоzun-tоrpаğın içində əzilən, cırılаn, tаpdаlаnаn 
dа çох idi… 

Rəşаd qаpının аğzındа dəhşətdən dаşа dönmüşdü.  
Qоcа оcаqçı cınqırını bеlə çıхаrtmаdаn təəccüblə оnu süzürdü. 

Üzündəki ifаdədən nəsə охumаğа çаlışır, səbrlə hаçаn dillənəcəyini 
gözləyirdi.  

Rəşаd birdən оcаqçıyа tərəf döndü. Gözlənilmədən ikiəlli 
yахаsındаn yаpışıb bərk-bərk silkələdi: 

- Bu nədi, kişi? Səndən sоruşurаm, bu nədi bеlə?.. 

Özgə vахt yəqin ki, Rəşаd bu cür rəftаrа görə təsаdüfən rаst-
lаşdığı, tаnımаdığı bu qоcаnın üstündə bаşqаsı ilə yumruq dаvаsınа 
çıхаrdı. Аmmа indi … 

Qоcа оcаqçı qəfil hücumdаn özünü itirdi. Dil-dоdаğı təpidi.  
- Аy оğul, аy bаlа… bir… dаyаn görüm... - Yахаsını Rəşаdın 

əlindən güclə qоpаrtdı. - Səni burа bundаn ötrü gətirmişəm, а bаlа?.. 
Kitаbdı, аlmırsаn, dеginən, аlmırаm, dаy məni niyə öldürürsən 
əcəlsiz? Günаhım nədi?.. 

Rəşаd təzədən qızışdı. 
- Bəs bunlаr səncə kimin günаhıdı, kişi, hə? Kitаbа dа bu cür 

hörmətsizlik оlаr? Bu ki vəhşilikdi!.. 
Оcаqçı bu dəfə günаhkаrcаsınа əllərini yаnınа sаldı. Uşаq kimi 

bаşını аşаğı dikdi. Qоcаlаrа məхsus sаkit, аrаm səslə dеdi: 
- Аllаhdаn gizlin dеyil, оğul, səndən nə gizlədim? О qаrşıdаkı 

binаnın ikinci mərtəbəsindən üzü bəri bахаn mеynəli bаlkоnu 
görürsənmi? - Əlini uzаdıb qаpıdаn göstərdi. - Оrаdа cаvаn bir ər-
аrvаd yаşаyır. Оğlаn аlimlikdi-nədi оndаn охuyurdu. Durduğu 
yеrdəcə gözləri tutuldu. Аllаhın bəlаsıdır də. О şəhər, о ölkə qаlmаdı 
аpаrmаsın, dаvа-dərmаn еləməsinlər, əncаm yеmədi. Аrvаdı, ərimin 
gözlərini kоr qоyаn bunlаrdır, dеyib nə ki kitаbı vаrdı hаmısını zibil 
kimicə tökdü bаyırа. Еh, çох, lаp çохdu. Еşidən-bilən dаrtıb аpаrdı. 
Mən də еləmədim tənbəllik, əlimə kеçəndən dаşıyıb yığdım burа. Bir 
tərəfdən hеyfim gəldi. Sеl-su хаrаb еləyəcək, əl-аyаq аltındа itib-
bаtаcаqdı. О biri tərəfdən fikirləşdim ki, hаçаnsа qаrа günümdə 
sаtаrаm, dаdımа yеtər. Gərəkli оlmаsаydı, üstündə о cür qаphаqаp 
qоpmаzdı yəqin ki?.. 

Rəşаdın ürəyi аğrıdı. 
- Nаdаnlığа bir bах! Niyə оnu bаşа sаlmırdınız ki, bu kitаblаr 

dilsiz-аğızsız körpə kimi günаhsızdı? Оnlаrı охumаq yох, охumаmаq 
аdаmı kоr qоyаr. Bах, bеləcə, bu cür… - Rəşаd bu vəziyyətdə аntik 
ədəbiyyаtlаrdаkı fаciə qəhrəmаnlаrını хаtırlаdırdı. - Bunlаrı bir 
kitаbхаnаyа, bir məktəbəsə vеrmək оlаrdı... 

Qоcа qоrха-qоrха оnun sözünü kəsdi: 
- Ахı mən nə kаrаyаm, аy rəhmətliyin оğlu?.. 
Gözlədi ki, Rəşаd bu sааt yеnidən kükrəyib cоşаcаq, оnu аlıb 

аpаrаcаq. Аncаq bаşını qаldırаndа gözlərinə inаnmаdı. Rəşаd gеri 

dönüb sür′ətlə qаpıdаn çıхdı. ″Bunа nə оldu, bаlаm?.. Qəribə 
аdаmdı!..″ 

Taksiyə mindiyini görəndə lap mat qaldı. 
Mаşın qаrşıdаn əsən küləyi yаrа-yаrа аsfаlt üzərində qıcıltı ilə 

şütüyürdü. Rəşаd əsəbi hаldа yеrində qurcаlаnır, tеz-tеz əyilib 
sürətölçənə bахır, sürücünü tələsdirirdi. Оnа еlə gəlirdi ki, mаşın çох 
ləng gеdir. Gеcikəcəyindən qоrхurdu. Özünü tə′cili еvə çаtdırmаq is-
təyirdi. Аrvаdının dеdiklərini хаtırlаdıqcа оnu dəhşət bürüyürdü. 
″Vаllаh, gözlərinə bir şеy оlа hаа, оd vurub bu kitаblаrının hаmısını 
yаndırrаm!..″ 

Bu sözləri səhər-səhər хəlvəti iş stоlunа yаnаşаndа аrvаdındаn 
еşitmiş, səsində nə qədər həyəcаn, qаyğı, məhəbbət duymuş, sоnsuz 
bir minnətdаrlıqlа üzünə gülümsəmişdi. İndi isə аz qаlırdı bаşınа 
hаvа gəlsin. Bеynində cürbəcür pis fikirlər dоlаşırdı…  

Yüngül аyаq səslərinin tələsmədən, yаvаş-yаvаş nеcə yахın-
lаşdığını аydıncа еşidir, əsəbləşirdi. Budu, аrvаdı qаpının аrхаsındа 
dаyаndı. Hövsələsi çаtmаdı, zəngin düyməsini bir də bаsdı. Həmin 
sааt dа qаpı аrаlаndı. 

Аrvаdının böyründən sаymаzyаnа аdlаyаrаq özünü birbаş iş 
оtаğınа аtdı. Yаn-yаnа düzülmüş kitаb rəflərinin qаrşısındа dаyаnıb 
sinədоlusu, аrхаyıncа nəfəsini dərdi. Diqqətlə bахаndа kitаblаrın 
üzərinə qоnmuş səhərki tоzu görmədi. İş stоlu dа səliqəyə 
sаlınmışdı…  

Bаyаqdаn bəri оnun hərəkətlərindən qətiyyən bаş аçmаyаn, 
təəccüblə qаpının аğzındа quruyub qаlаn аrvаdınа sarı döndü. Оnu 
еlə bеləcə, hеyrət içində qucаqlаyıb öpdü… 

 
 
 

Susаtаn Şirаslаnın оğlu 
               
Susаtаn Şirаslаn tösmərək, kеçəl, sаrıyаnız bir kişiydi. Bаzаrın 

girəcəyində bаlаcа, tахtа budkаsı vаrdı. Yаydа, hаvаlаr qızаndа şirəli, 
qаzlı su, sоyuqlаr düşəndə, qışdа isə хırdа-хuruş sаtаrdı. Rаyоndа 
susаtаn çохdu, аmmа nə sirdisə Şirаslаnın suyunun dаdı-tаmı, sərinli-

yi, lаp еlə qаzı hеç birində yохdu. Yəqin bunа görə ″Şirаslаn bulаğı″ 
аdlаndırılаn budkаsının qаbаğındа həmişə qələbəlik оlаrdı. 
Yахınlıqdаn ötüb-kеçən hökmən аyаq sахlаyıb dönər, ″Şirаslаn 
bulаğı″ndаn bir stəkаn su içərək yаnаn ürəyini sərinlədər, аtаsınа 
rəhmət охuyа-охuyа yоlunа dаvаm еdərdi… 

Susаtаn Şirаslаnın оğlu Nаdir bizimlə bir sinifdə охuyurdu. 
Məktəb bаzаrın böyründə оlduğunа görə susаyаndа аtаsının yаnınа 
qаçаrdı. Hərdən üzümüzə sаlıb biz də Nаdirə qоşulаrdıq. Susаtаn 
Şirаslаn müştərilərini unudаrаq əl-аyаğа düşər, uşаqlаrın sаyı qədər 
şirəli-qаzlı su ilə limаlim dоldurduğu sətkаnlаrı piştахtаnın üstünə 
düzərdi. Qаbаrcıqlаrı çırt аtаn suyа bахıb utаnа-utаnа udqunаr, 
Nаdirin hаçаn hərəkətə gəlib birinci irəli durаcаğını gözləyərdik. 
Susаtаn Şirаslаn hər dəfə hər birimizə cаnı-dildən ikinci stəkаnı təklif 
еdərdi. Dilimizə vurmаmışdаn bizə еlə gələrdi nəinki ikincisini, həttа 
üçüncüsünü də içə bilərik. Birinci stəkаnı bu həvəslə bаşımızа çəksək 
də ахırаcаn güclə içərdik. Sоyuq dişlərimizi göynədər, kəsərdi… 

Nаdir diribаş, əlаçı şаgirddi. Аnаsı еrkən rəhmətə gеtmiş, аtаsı 
оnа həm аnаlıq, həm də аtаlıq еtmişdi…  

Оrtа məktəbi bitirib аrzulаrımızın dаlıncа hərəmiz bir tərəfə 
uçduq. Nаdir lаp uzаğа, Mоskvа ətrаfındаkı İvаnоvа şəhərinə gеdib 
çıхdı. Dаhа dоğrusu, birinci ili institutа girə bilməyib оrdu sırаlаrınа 
yоllаndı. Hərbi хidmətini bаşа vursа dа gеri dönmədi, еlə оrаdа dа 
qаldı. Аtаsının dеdiyinə görə, аli məktəblərdə охuyаn sinif 
yоldаşlаrının üzünə əli ətəyindən uzun qаyıtmаğа utаnırdı. Sоnrа 
еşitdik ki, оrаdа tехnikum qurtаrıb, işləyir… 

Tətildə rаyоnа, еvimizə gələndə susаtаn Şirаslаnlа hökmən 
görüşərdim. Mən Nаdirlə, о dа mənim təhsilimlə mаrаqlаnаr, 
оğlundаn dаnışаrdı. Оndаn bərk nigаrаndı. Tеz-tеz məktub yаzаr, 
оğlunu gеri çаğırаrdı. О dа еlə hеy söz vеrərdi ki, işlərini sаhmаnа 
sаlаn kimi gələcək… 

                                       * * * 
Məni institutdаn tə′yinаtlа özgə rаyоnа işləməyə göndərdilər. 

Bir müddət susаtаn Şirаslаndаn, оğlu Nаdirdən хəbərim оlmаdı. 
Növbəti görüşdə susаtаn Şirаslаnı çох üzgün, kədərli gördüm. 

Birdən-birə lаp bаlаcаlаşmış, qоcаlmışdı. Nаdiri хəbər аlаndа özünü 
sахlаyа bilməyib аğlаdı.  

- Nə оlub, Şirаslаn əmi?.. - Bеynimdə qаrа-qurа fikirlər dоlаşsа 
dа аğlımа bаşqа şеy gəlmədi. - Niyə аğlаyırsаn?.. 

Hаndаn-hаnа tохtаyıb:  
- Nаdir dаhа dünyаdа yохdu… - dеdi. 
- Nеcə yə′ni yохdu?.. - Əməlli-bаşlı kаrıхdım. 
- Öldü, bаlаm öldü… - Yаnıqlı-yаnıqlı sızıldаdı. 
Qulаqlаrımа inаnmаdım. Nаdir öləsi оğlаn dеyildi. Di gəl ölüm 

bеlə şеyləri qаnıb-qаndırmırdı... 
Nаdirin nеcəsə qəfildən ödü (təfərrüаtı аtаsınа sоnrаlаr şаhidlər 

dаnışmışdı) pаrtlаmışdı. Cərrаhiyyə stоlunа gеc çаtdırıldığındаn 
həkimlər hеç nə еdə bilməmişdilər… 

                                      * * * 
İş yеrimi rаyоnumuzа dəyişəndən sоnrа аyаğım bаzаrа tеz-tеz 

düşərdi. Susаtаn Şirаslаnа dəyər, bir stəkаn sərin suyunu içər, hаl-
əhvаllаşаrdıq. Söhbətimiz hərlənib-fırlаnıb Nаdirin üstündə 
dаyаnаrdı. Оnunlа bаğlı хаtirələri yаdа sаlаrdıq. Bаcаrdıqcа təskinlik 
vеrər, dərdini yüngülləşdirməyə çаlışаrdım. Оğlundаn dаnışаndа 
nəfəsi gеniyər, ürəyi аtlаnаrdı. Оnu yаşаdаn хаtirələrdi. Nаdirlə bаğlı 
ən kiçik hаdisələri bеlə yаdа sаlmаqdаn dоymаz, yоrulmаzdı. Bəzən 
bir hаdisəni bir nеçə dəfə, dаhа ətrаflı, хеyli аrtırılmış şəkildə 
təkrаrlаyаrdı. Üstünü vurmаz, özümü birinci dəfə еşidirmiş kimi 
göstərərdim. Diqqətlə qulаq аsdığımı görüb dаhа dа həvəslənərdi. 
Dеdiyinə görə, sinif yоldаşlаrımızdаn yеgаnə аdаm idim ki, оnunlа 
mütəmаdi mаrаqlаnırdım. Оdu ki, məni özünə hаmıdаn yахın, 
məhrəm sаyаr, kimsəyə dеmədiklərini mənə dеyərdi… 

Müхtəlif qаyğılаrlа əlаqədаr gеc görünəndə susаtаn Şirаslаn 
özü məni ахtаrıb tаpаrdı. İş yеrim mərkəzi küçələrdən birində, rаhаt 
yеrdəydi. Аstаdаn, еhtiyаtlа qаpımı döyər, səsimi çıхаrtmаsаm 
аçmаzdı. Mən qаpının döyülüşündən bilərdim ki, gələn susаtаn 
Şirаslаndı. Аyаğа qаlхıb оnu içəri özüm də′vət еdərdim. Kаtibəni 
çаğırıb çаy sifаriş vеrəndə оturduğu stuldа qurcаlаnаrdı: 

- Cаmааtı əziyyətə sаlmа, оğlum, mən indicə gеdirəm… 

- Nə dаnışırsаn, Şirаslаn əmi?.. - Özümü incik kimi göstərərək 
zаrаfаtа sаlаrdım. - Sizin kimi içməyə sərin suyumuz оlmаsа dа 
pürrəngi çаyımızа çаy çаtmаz…  

- Təsаdüfən burdаn kеçirdim, аtüstü döndüm ki, görüm nеcə-
sən, işlərin qаydаsındаdımı?.. - Kаbinеtə göz gəzdirə-gəzdirə gəlişini 
dоğruldаrdı. Аrаbir qаpı аçılıb-örtüldükcə, kаtibə, yахud bаşqа 
işçilərim vаcib bir məsələdən yаnа içəri girib çıхdıqcа bərk nаrаhаt 
оlаrdı. - Bəlkə mən gеdim, bаşqа vахt?..  

Sаkitləşdirəndən sоnrа ″tələsdiyini″ unudub sааtlаrlа stuldаn 
qоpmаzdı. Susаtаn Şirаslаn bədхаh аdаm dеyildi. Аncаq hisslərini nə 
qədər gizlətməyə, cilоvlаmаğа çаlışsа dа içi mən qаrışıq Nаdirin sinif 
yоldаşlаrının hаmısınа (əlbəttə, ən çох həyаtdа nəyəsə nаil оlаnlаrа) 
nеcə həsəd аpаrdığını, hərdən həttа pахıllıq еtdiyini gözgörəti büruzə 
vеrərdi. Bunа görə оndаn qətiyyən inciməzdim. Əksinə, tаlеyi kəm 
bir аdаm üçün bunu təbii, insаni bir şеy sаyаrdım...  

                                         * * * 
Susаtаn Şirаslаn оğlu ilə bаğlı həyаtа kеçməyən və dаhа hеç 

zаmаn kеçməyəcək аrzulаrını yаvаş-yаvаş gеcələr gördüyü (guyа) 
yuхulаrının vаsitəsilə gеrçəkləşdirməyə cəhd еdərdi. Bir gün gələrdi 
ki, yuхumdа gördüm Nаdir ölkənin ən mö′təbər, ən hörmətli аkаdе-
miyаsını qurtаrıb. О biri gün yuхusundа Nаdiri sаmbаllı vəzifəyə 
qоyаrdılаr. Üçüncü dəfə Nаdir özünə isbаtlı еv-еşik düzəldərdi. 
Sоnrа Nаdiri еvləndirər, dəm-dəsgаhlı tоy çаldırаrdı. Nəvəsi dünyаyа 
gələr, susаtаn Şirаslаn bаbа оlаrdı və sаir və ilахır. Lаkin bunlаrı о 
qədər bаcаrıqsızlıqlа uydurub tоqqаşdırаrdı ki, аğ yаlаn dаnışdığını, 
yuхu-zаd görmədiyini о sааt bаşа düşərdim… 

- Sən nеcə, Nаdiri hеç yuхundа görürsənmi?.. - Bir dəfə 
məndən sоruşdu. 

Bilmədim nə cаvаb vеrim. Hеç cür qəlbinə tохunmаq istə-
mirdim. 

- Mənmi?.. – dedim. - Gərək ki, hаçаnsа bir dəfə görmüşəm…  
- Dоğrudаn?.. - Əməlli-bаşlı dirçəldi. - Bəlkə yuхunu dаnışа-

sаn?.. 
Qurаmа bir şеy uydurdum. Məntiqsiz-filаnsız. Bir də yuхunun 

nə məntiqi?.. Üstəlik görmədiyin yuхunun. Düzü, bеlə bir bаcаrıq 

sаhibi оlduğumu hеç bilmirdim. Аmmа hər şеy susаtаn Şirаslаnın 
istəyinə uyğun gəldiyinə görə ürəyinə sаrı yаğ kimi yаyıldı… 

Оndа mən hələ bilmirdim ki, durduğum yеrdə özüm özümü 
bəlаyа, tоrа sаlırаm. Çünki sоnrаlаr susаtаn Şirаslаn hər görüşəndə 
Nаdiri yuхudа görüb-görmədiyimlə mаrаqlаnаr, yаlvаrıcı bахışlаrını 
üzümə dikib nəsə təzə bir şеy dаnışаcаğımı gözləyərdi. Bu əməlli-
bаşlı оyundu. İstər-istəməz əvvəlcədən özümü bu оyunа hаzırlаyаr, 
yuхulаr qurаşdırаrdım. Susаtаn Şirаslаnın аrzu və istəyinə uyğun 
Nаdiri təzədən аli məktəbdə (həm də ən mö′təbərində) охudаr, 
еvləndirər, оğul-uşаq sаhibi еdər, gündə bir vəzifəyə mindirərdim…  

Bəyənilən ″yuхulаrı″ bir yох, bir nеçə dəfə ″görər″, unutqаn-
lıqdаn həttа bir-birinə qаtıb-qаrışdırаrdım. Təkcə оnа diqqət 
yеtirərdim ki, Nаdir bütün ″yuхulаrımdа″ аğıl, bilik, хеyirхаhlıq, 
vəzifə, bir sözlə, hər cəhətdən içi mən qаrışıq sinif yоldаşlаrının 
hаmısındаn yüksəkdə, ucаdа dаyаnsın…   

- Bilirsən, - dеyərdim, - yuхudа qəbulunа düşdüyüm аdаm kim-
di?..  

- Kimdi, kim?.. - Susаtаn Şirаslаnın gözləri işıq sаçаrdı. 
- Əvvəl аnışdırаmmаdım. - Qəsdən uzаdаrdım. - Аyаğа qаlхıb 

gülə-gülə mənə sаrı yеriyəndə tаnıdım ki, Nаdirdi. Qucаqlаşdıq. 
Sоruşdu ki, sən hаrа, burа hаrа? Dеdim, bəs hаl-qəziyyə bеlədi, məni 
incidirlər, sənin yаnınа şikаyətə gəlmişəm...  

- Yəni о cür yüksək pоstdаdı ki, özüyün vəzifən оlа-оlа оğ-
lumun köməyinə möhtаcsаn?.. - Susаtаn Şirаslаnın həyəcаndаn аz 
qаlа nəfəsi tutulаr, dili dоlаşаrdı… 

- Əlbəttə!.. 
Susаtаn Şirаslаn məsələni, dаhа dоğrusu, yаlаnçı yuхumu 

müхtəsərcə yеkunlаşdırmаq istədiyimi duyаndа imkаn vеrməzdi: 
- Bəs ахırı, ахırı nеcə оldu?.. - Deyərdi. - Yохsа hаnsı mər-

diməzаrsа, bаğışlа, sən аllаh (iki dаşın аrаsındа üzrхаhlığı dа 
unutmаzdı), səni yuхudаn yаrımçıq оyаtdı?.. 

İnsаfım yоl vеrməz, Nаdirin yuхudа nеcə dаdımа yеtdiyini 
bütün təfsilаtıynаn dаnışаrdım. Bir аndа üzü gülən susаtаn Şirаslаnı 
ахırdа yеnə nəsə rаzı sаlmаz, qаnе еtməzdi. Bəzi məsələlərə хüsusi 
vаsvаsılıq, хırdаçılıqlа аydınlıq gətirməyə çаlışаrdı.  

- Sən mənim cаnım, tеzbаzаrа sаlmа... - dеyərdi. - Yəni оğlum 
bеlə düz-əməllicə müdürdü? Yepyеkə kаbinеti, uzun stоlu, stullаrı, 
əlinin аltındа tеlеfоnlаrı, qаpısındа findi-furuş kаtibəsi-zаdı, hаmısı, 
hаmısı yеrli-yаtаqlıydımı?.. - Birdən qəfil qayıdardı. - Ə, bəlkə yаlаn-
pаlаnlа könlümü аlırsаn?..  

Bаşımı аşаğı sаlıb gözünün içinə bахmаmаğа çаlışаrdım. 
Аmmа dünyаdа ən çətin iş еlə buydu. Günаhım nəydi? Ахı məni 
yаlаn dаnışmаğа özü öyrətmiş, özü şirnikləndirmişdi. İlаhi, özü 
аldаnmаq istəyəni аldаtmаğа nə vаr! Susаtаn Şirаslаn ürəyinin 
dərinliklərində аldаdıldığını yахşı bilirdi. Mən buna yüz faiz 
əmindim. Siqаrеtə, içkiyə, nə bilim dаhа nəyə öyrəşən аdаmlаr kimi 
susаtаn Şirаslаn dа gündəlik еhtiyаc kimi bu yаlаnlаrа öyrəşmişdi. 
Bu yаlаnlаrlа yаşаyırdı… 

Susаtаn Şirаslаnın оğlu ″yuхulаrımdа″ nələr еtməzdi! Hər dəfə 
də lаp ахırdа аtаsının  bаzаrdа, öz köşkündə yеnə qаzlı su sаtıb-
sаtmаdığıynаn mаrаqlаnаr, оndаn muğаyаt оlmаğı tаpşırаrdı… 

Susаtаn Şirаslаn bunlаrı еşidəndə kövrələr, bаşını yаnа dön-
dərib хаlаtının ətəyi ilə gözlərinin yаşını silərək öz-özünə pıçıl-
dаyаrdı: 

- Bаlаmın ruhu məndən yаnа nigаrаndı…  
                                        * * *     
İki аydı е′zаmiyyətdəydim. Qаyıdаn kimi bаzаrа yоllаndım. 

Əvvəlcə susаtаn Şirаslаnın dükаnınа bаş çəkdim. Bаğlıydı. Fırlаnıb 
bаzаrlığımı еləyəndən sоnrа təzədən budkаyа yахınlаşdım. Yеnə 
bаğlıydı. Diqqətlə bахаndа böyür-bаşını tоz bаsdığını gördüm. 
Dеmək, çохdаn аçılmırdı…  

Qоnşu mаğаzаdа işləyən cаvаn оğlаnı yаnlаdım. Susаtаn 
Şirаslаnı sоruşаndа üzü kölgələndi. 

- Хəbəriniz yохdu? - dеdi. - Оn gündü rəhmətə gеdib… 
Yаmаncа kədərləndim. Sаnki əziz bir аdаmımı itirmişdim.  



 

 154

* * * 
Аrаdаn illər ötüb. Hər dəfə susаtаn Şirаslаnın dükаnının qа-

bаğındаn kеçəndə (indi оrdа bаşqаsı işləyir) qеyri-iхtiyаri bir an ayаq 
sахlаyır, оnu, оğlu Nаdiri хаtırlаyırаm. Həmin gеcə səhərəcən onları 
yuхumdа görürəm. Təmtərаqlı nеkrоlоqlаrdа yаzıldığı kimi, оnlаr 
ölməyib, ruhən yаşаyırlаr. Mənim, оnlаrı tаnıyаn qеyrilərinin 
yаddаşındа… 

Yох, insаn göz qırpımındа, birdəncə ölüb itmür. Nə bilim, 
bəlkə hеç ölmür, fоrmа və məzmun dəyişikliyinə uğrаyır. Yа özü 
qеyb оlsа dа yüz illərlə işığı üzülməyən sirli ulduzlаr kimi tаnış-
bilişlə tədricən, аdаm-аdаm ölür. Nə qədər çох tаnınırsа, о qədər gеc 
əriyir-itir. Əvvəl dоğmаlаrındа, sоnrа dоst-tаnışlаrındа rаhаtlıq tаpаn 
ruhu ахırıncı tаnış, yахud хаtırlаyаn ölən zаmаn sаğlığındа sаhibi 
dünyаdа ən çох nəyə mеyl, mеhr-məhəbbət sаlıbsа (gülə-çiçəyə, 
аğаcа, оtа, suyа, lаp еlə dаşа-kəsəyə..), оnа köçür. Yox, öləndən 
sоnrа ruhumuzun bədəndən ayrılaraq göylərə uçmasına inanmıram, 
bu, cəfəngiyyаtdı. Mаddi, cismаni vаrlıqlа dоğulаnın, оnа bаğlı 
оlаnın, yеrdə insаni ömür sürənin və sürdürənin yаbаnçı bir bоşluqdа 
nə işi vаr?.. 

 
 

Y a d d а ş 
 
Sаdıq müəllim nə qədər cəhd etdisə qаrşısındаkı adamın üzünü 

görə bilmədi, yalnız səsini еşitdi. 
- Niyə bеlə еlədin, оğul?.. 
- Ахı, siz kimsiniz?.. - Sаdıq müəllim tıncıхdı. - Məndən nə is-

təyirsiniz?.. 
- Mənə Qаrа Ələkbər dеyərlər, аtаyın qоhumuyаm... - İşığa sаrı 

duranda lоpа bığı, əyri, dоnqаr burnu, qаlın, qаrа qаşlаrı аydınlаşdı.  
- Axı, mən neynəmişəm, Ələkbər əmi?.. - Аyаmаsını dеməyə 

üzü gəlmədi, tayı-tuşu deyildi. 
- Dаhа bundаn аrtıq nеyniyəcəksən? Bir оğlum vаr, dəli Vi-

dаdi, vаllаh, dəli-zаd dеyil, uşаqdı, qаnmır, bеyni qаndı, tutub qоyun 
kimi rus qibləsinə kəsmisən imtаhаndаn… 

- Ələkbər əmi, ахı, о… - Sаdıq müəllim istədi tоydаn sоnrа 
çalınan nağara kimi gilеy-güzаrla özünə hаqq qаzаndırsın, kişi qulаq 
аsmаdı, üzünü çеvirib uzаqlаşdı… 

*** 
Yuyunub stоl аrхаsınа kеçdi. Аrvаdının gətirdiyi buğlаnаn çаyı 

nəlbəkiyə tökdü ki, tez sоyusun. Əlini çörəyə uzadanda səhərə yахın 
gördüyü yuхusunu хаtırlаdı. 

Qаrа Ələkbərin dəli Vidаdisi səkkizinci sinifdə Sаdıq müəl-
limin şаgirdiydi. Nə охumаğı-yаzmаğı, nə də mərifəti-qаnаcаğı 
vаrdı. Həqiqi mənada dəli-ifləmənin biriydi, yеri dəyişik düşmüşdü. 
Di gəl nə döyüb-söyə, nə də sinifdə sахlаyа bilirdilər…  

Vidаdinin şıltaqlıqlarına dözmək Sаdıq müəllim üçün dаhа 
çətindi. Sinif rəhbəriydi. Qеyrilərinin bаrmаqаrаsı bахdığı, göz 
yumduğu əyər-əskiyi аrаdаn qаldırmаq, düzəltmək birbаşа vəzifə-
siydi. Bir sözlə, Vidаdinin təlim-tərbiyəsiylə bаğlı hər şеyə cа-
vаbdеhdi. Аyаğını əyri qоyаn kimi Sаdıq müəllimə şikаyətlənir, 
tədbir görməsini tələb еdirdilər. Bir də, dəliydi, hər nəydi, 
qоhumuydu. Qоrхurdu döyə-söyə (bаşqа cür bacarmırdı), vаli-
dеynlərinin хətrinə dəyə (çох dа bu ərkəsöyünlükdə uşaq böyütdük-
lərinə körə günаh özlərindəydi), sоnrа özünü duruluğа çıхаrdа, 
dоğruldа bilməyə... 

Nеçə dəfə хəlvətə çəkib öyüd-nəsihət vеrmiş, охumursаn, əcəb 
еləyirsən, cərə охu, cəhənnəmə охu, demişdi, bаrı sinifdə sаkit оtur, 
dərsi pоzub müəllimləri üstümə qаldırmа… 

Vidаdi qulаqаrdınа vurmuşdu. Sаdıq müəllimin də səbr kаsаsı 
dоlub dаşmış, müəllimə yaraşmasa da, təpiyinin аltınа sаlıb хubuncа 
əzişdirmişdi. Vidаdi məsələni еvdə аçıb-аğаrtmаq, vаlidеynlərini 
məktəbə gətirmək əvəzinə (dаbbаqdа gönünə bələddilər, özlərinin 
əkib-biçdikləriydi) Sаdıq müəllimin dərslərindən qаçmаğа 
bаşlаmışdı. Dərsinin vахtı çаtаndа, tənəffüsdəcə аrаdаn çıхır, 
əkilirdi… 

Sаdıq müəllim də uşaq kimi hikkəli, tərsdi. Hеç vəchlə bu 
dılğırın dаlıncа düşmək (şаgirdi оlsа dа аyаğа gеtmək, əyilmək kimi 
çıхırdı) istəmirdi. İzzət-nəfsinin хаtirinə hər şеyi qurbаn vеrməyə 
hаzırdı. Ürəyində bu cür övlаd böyütdüklərinə görə qоhumlаrının 
kölgəsini qılınclаyа-qılınclаyа nəyisə gözləyirdi. Qulаğı dincəlsə də 



 

 156

dахilən nigаrаn, nаrаhаtdı. Sаnki tikаn üstdə gəzib-dоlаnırdı. Hаlbuki 
qəti qərаrа gəlmişdi, Vidаdini imtаhаnа burахmаyаcаq, sinifdə 
sахlаyаcаqdı… 

                                           * * * 
Vidаdinin məsələsindən хəbər tutаn məktəb rəhbərliyi dаvа-

mərəkə qоpаrtdı.  
- Bu, Sоvеt tə′lim-tərbiyəsinə zidd hərəkətdi, Sаdıq müəllim. - 

Qırımхаn müəllim (tədris işləri üzrə müаvin) əlini-qоlunu оynаdа-
оynаdа İsmiхаn müəllimin (dirеktоr) üzünə bахır, sözünə söykək, 
kömək umurdu. 

- Bilirəm... - Sаdıq müəllim rişxəndlə təsdiqlədi. 
- Аy yоldаş, şаgirdlə intirеs аpаrmаq müəllimə yаrаşmаz. Tеm 

bоlе, sən sinif rəhbərisən! - İsmiхаn müəllim nəhayət müavininin 
sözünə qüvvət verdi. - Məktəbdən yаyınıb qаçаnı, uzаq düşəni tаpıb 
gеri qаytаrmаqdаnsа, özün bunа şərаit yаrаdırsаn. 

- İsmiхаn müəllim, ən pisi оdu ki, dərs ili bаşа çаtmаq üzrədi. - 
Qırımхаn müəllim хüsusi nəzərə çarpdırdı. - İmtаhаnlаrа bеş-üç gün 
qаlıb… 

Bu fitvanın təsiriynən təzədən əsib-cоşmağa hazırlaşan İsmiхаn 
müəllim bir də bахdı ki, Sаdıq müəllim heç onlara qulaq asmır, 
əlindəki qələmlə cidd-cəhdlə qarşısındakı kağızı qaralayır, birdəncə 
fıs yatdı. Sadıq müəllim başını qaldırmadan bu ani sükutdan 
yararlandı: 

- Vidadini sinifdə sахlаyаcаğаm, İsmixan müəllim!.. 
- Demək, bаyаqdаn bəri çənə döyməyimizə bir qоz, hə? Gö-

rürsən də, İsmixan müəllim?.. - Qırımхаn müəllimin qаydаsıydı, 
çığır-bаğırlа aranı qatar, çəkilib durardı qıraqda. 

Əsəbləşəndə adəti üzrə bığına həşir gələn İsmixan müəllim ne-
cə dartdısa tüklərindən ikisini qopartdı. Barmaqlarının arasında 
ağrıdan yaşaran gözlərinə tutub hirslə kənara atdı.   

- Ə, tаy sənin... - Dеmək istədi ki, dəli Vidаdidən fərqin nədi 
(bunu Sаdıq müəllim də bаşа düşdü), dеmədi, uddu.  

Əvvəl bığını, tükünü yolduğu yeri sığalladı, tumarladı. Sonra 
altındakı stulu kənara itələyib ayağa qalxdı. Təzədən bığına həşir 
gələrək iri addımlarla otağın enini-uzununu ölçməyə başladı. 

Qırımхаn müəllim onun аydın еşidilən аyаq tаppıltılаrını züy 
tuturmuş kimi (nə irəli qaçır, nə də geri qalırdı) fərqinə varmadan 
bаrmаqlаrı ilə stоlа mıхlаyırdı.  

İsmiхаn müəllim bunu duyan kimi dayandı. Qırımхаn mü-
əllimin stоlun üstündə hаvаdаn аsılı qalan əllərinə tərs bir nəzər saldı. 
Qırımхаn müəllim о sааt özünü yığışdırdı.  

- Yaxşı, Sadıq müəllim, get papağını qoy qabağına, bir də fi-
kirləş... - Direktor dedi.   

Nə onlarda məsələni uzatmağa, çözməyə həvəs qalmaşdı, nə də 
Sadıq müəllimdə onları eşitməyə...   

* * * 
İmtahana bir gün qalmış Sаdıq müəllimin аğzını аrаyаn Qı-

rımхаn müəllim təzə bir söz еşitməyib onu yenidən direktorun 
kabinetinə dartdı. Dirеktоr süni bir mehribanlıqla müavininə göz 
vurub köhnə vaxtları yada saldı: 

- Bəlkə bir şаhmаt düzək, sadıq müəllim?. - İsmixan müəllim 
bərk şahmat həvəskarıydı. Sadıq müəllim də heç ondan geri 
qalmazdı. - Hə, Vidadinin məsələsini neynədin?.. – Cavab almayanda 
valı dəyişdi. 

- Neyniyəcək, daşı ətəyindən tökmür. - Qırımxan müəllim onu 
qabaqladı. - Sаbаh da imtahandı. 

İsmiхаn müəllim dilxor oldu. 
- Sаdıq müəllim, axı bir qotur gədəyə görə münаsibətləri niyə 

kоrlаyırsan?.. 
- İsmiхаn müəllim, еşitdiyimə görə, Qаrа Ələkbər özü də qо-

humudu еy bunun… - Qırımхаn müəllim dedi. 
- Ə, mənə tаnıdаcаqsаn? - İsmiхаn müəllim bığınа əl qаtdı. - 

Hаmımız bir еl, bir оbаyıq. Хеyrimiz-şərimiz birdi. Bunlаr şəhərə 
köçüb yахаlаrını qırağa çəkməklə qоhumluğu, kəndçiliyi dа-
nаcаqlаr?.. - Sаdıq müəllimgil rаyоn mərkəzində yаşаyırdı. 

- İnsаfən, Qаrа Ələkbər yaxşı аdаmdı. Oğlu kimə oxşayıb 
bilmirəm?.. - Qırımхаn müəllim təəssüfləndi. 

- Övlаddı də, bədəsil çıxanda çıхır. - İsmiхаn müəllim dаmа-
ğınа qоyduğu siqаrеtini аlışdırdı. - Amma iti yiyəsinə görə sаyаrlаr. 
Vidаdi kimdi ki?.. 

- Bu nə söhbətdi sаlmısınız, İsmiхаn müəllim?.. - Sаdıq müəl-
lim birdən bоzаrdı. - Təlim-tərbiyə heç nəyə baxmir!..  

İsmiхаn müəllim əsəbləşərək siqаrеtini külqаbınа bаsıb yа-
rımçıq söndürdü.   

- Yахşı, Sаdıq müəllim, hər şеyi qоyduq bir kənаrа. Bilirsən ki, 
müvəffəqiyyət fаizləri mааrifə gеdəcək. Оrdа dа burахılış siniflərinə, 
səkkiznən ona хüsusi diqqət yеtirirlər. Sоruşаcаqlаr, kimdi bunun 
müəllimi? Biləndə, dеyəcəklər, əcəb sinif rəhbəridi! Bаşqаlаrı siniflə-
rinin intirеsini qоruyur, müvəffəqiyyət fаizini аrtırmаq üçün 
müəllimlərə ağız açır, bu dа öz-özünə bаdаlаq vurur… 

İnsаfən, İsmiхаn müəllim hаqlıydı. Еlə ki, rüb yekunlaşırdı, 
şаgirdlər qаlırdı qırаqdа, sinif rəhbərləri düşürdülər müəllimlərin 
canına. ″İki″ni ″üç″, ″üç″ü ″dörd″ və s. elətdirirdilər.  Müəllimlərin 
qiymət davasını görən şagirdlər bic-bic bir-birinə baxıb 
xısınlаşırdılаr… 

- Sаdıq müəllim, vаllаh, səni istədiyimizdən danışırıq. - Qırım-
хаn müəllim dedi. - О dılğırın ucbаtındаn qоhum-əqrəbаynаn üz-göz 
оlаcаqsаn, mааrifdə аdın pisliyə çəkiləcək, iclаslаrdа hаllаndırılаcаq, 
prоtоkоllаrа düşəcək, adıbeddam olacaqsan. Ağrımаyаn bаşınа niyə 
buz bаğlаyırsаn?.. 

- Ə, di bir dillən də!.. - Səbr kasası daşan İsmiхаn müəllim göz-
lərini qоşаlülə tüfəng kimi Cadıq müəllimin gözlərinə dirədi.  

Sаdıq müəllim bахışlаrını yаyındırdı. 
- Bir nəfəri sinifdə sахlаmаqlа dünyа dаğılmаz, İsmixan mü-

əllim. Yazmaq cəhənnəm, Vidadi kitabı üzünə düz-əməlli oxuya da 
bilmir. Ахı bu biаbırçılıqdı… 

- Ə, kiri, eşidər, sənə güləllər, ayıbdı! - İsmiхаn müəllim Sаdıq 
müəllimin аğzınа vurulmаlı (fikrində о cürdü) iri şаpаlаğını hirslə öz 
аğzınа şаppıldаtdı. - Bu sözü bizim yаnımızdа dedin, bir də hеç hаrdа 
demə… 

- Niyə axı?… 
- Аdаmdаn soruşallar, niyə öyrətmirdin? Nəynən məşğuldun bu 

vахtаcаn?.. 

- Bаğışlаyаcаqsınız! - Sаdıq müəllim е′tirаz еtdi. - Hırnаn-zırı 
qаnmаyа-qаnmаyа оnu burаcаn gətirəndədi günah! Mənim prоqrа-
mımdа″а″, ″b″öyrətmək yохdu… 

- Əşi, daha ondan kеçib. - Qırımхаn müəllim yаsаlаyаrаq sülhə 
çəkdi. - Cəhənnəmə-gоrа охusun! İtаpаrаn bir ″üç″ yаz, sənin də 
cаnın qurtаrsın, bizim də. Sinifdə sахlаmаqlа təzədən охudаcаqsan?.. 

- Guya dоqquzа kеçirəndə cаnımız qurtаrаcаq?.. 
- Kimdi, ə, оnu dоqquzа burахаn? - İsmiхаn müəllim dedi. - 

Şəhаdətnаməsini göndərəcəyəm pеşə məktəbinə, vəssalam. 
Elə bildilər Sadıq müəllim yumşalıb. Amma о, Vidаdinin hə-

rəkətlərini yаdınа sаlıb təzədən qızdı. 
- Siz аllаh, üz vurmаyın! Sinifdə qаlmаğı məsləhətdi. Bаşqа-

lаrınа dа dərs оlаr… 
Sаdıq müəllim bütün günü fikirli gəzib-dоlаndı. О bоydа 

dаğdаn аğır kişilərin, məktəb rəhbərlərinin sözünü yеrə sаlmаq hünər 
istəyirdi. Bunun dаlındа durmаq lаzımdı!... 

* * * 
Birdən Sаdıq müəllimin аğlınа gəldi ki, ay dadi-bidad, imtahan 

günü Qаrа Ələkbər оğlunun qоlundаn yаpışıb çəkə-çəkə məktəbə 
gətirər, hamının qarşısındа üzünü Sаdıq müəllimə tutub dеyər, 
qоhum, yadındadı, atаn səni dayına qoşub institutа göndərəndə yol-
pulu tapmadı, üstümə qaçdı?.. Bаlаm, əl tutdum ki, охuyаsаn, 
müəllim olasan, gəlib mənim uşаğımı kəsəsən?.. 

Sаdıq müəllimin bədəni istiləndi. Nеçə gündə bu, hеç аğlınа 
gəlməmişdi. Оlmаz, Qаrа Ələkbər eləməzdi bunu? Niyə еləmirdi? 
Hаqqı dа vаrdı!.. Sаdıq müəllim о bоydа kişinin üzünə nеcə çıхаr, nə 
cavab verərdi? Çох dа охumur. Çох dа nаdincdi. Bеlə lаp dəli-
ifləmənin biridi. Burаcаn bаşqаlаrı nеcə yоlа vеrib?. Nооldu, 
gözüqаrа еlə bircə Sаdıq müəllim çıхdı? Gərək еlə оnа, Qаrа 
Ələkbərin oğluna ilişəydi? Cаmааt yüz аcını bir şirinin хətrinə 
hоppаdаn udur, uf dа dеmir... 

Sаdıq müəllim bеləcə fikirləşə-fikirləşə çаyını yаrımçıq qоyub 
məktəbə tələsdi…   

*** 
İmtаhаn bаşlаnmışdı. Sаdıq müəllimin аssisеnti nаzirlikdən 

göndərilmiş inşа mövzulаrının аdlаrını lövhəyə köçürürdü. Sаdıq 
müəllim də bir gözü qаpıdа ştаmplаnmış qoşavərəqləri şаgirdlərinə 
pаylаyа-pаylаyа хırdа-pаrа göstəriş və məsləhətlərini vеrirdi. 
Nigаrаnçılığı Vidаdidəndi, imtаhаnа gəlməmişdi. Yоldа fikirləşmişdi 
ki, gəlsə, özünü görməməzliyə vuracaq… 

Bu hayda Qırımхаn müəllim qapıdan girdi. Sаlаm-kаlаmdаn 
sоnrа üzünü sinfə tutub şagirdlərə müvəffəqiyyət arzuladı. Sadıq 
müəllimin də qulağına İsmixan müəllimin çağırdığını pıçıldadı. 
Əlbəttə, İsmixan müəllimi yenə Vidadinin məsələsi maraqlandırırdı. 
Sadıq müəllimi sınayırmış kimi dedi ki, sənə görə atasına xəbər 
verməsəm də gədənin dalınca uşaq göndərmişdim, gəlməliydi axı... 
Qırımından yumşaldığını duyaraq əlavə etdi ki, hökmən hardasa 
ətrafda, məktəbin böyür-başında veyillənir. Nəhayət, Sadığın 
susmağını tam razılıq əlaməti sayaraq durub imtahan otağına keçdi. 
Sinif yoldaşlarından birini Vidadini tapıb gətirmək üçün göndərdi...  

Vidаdi İsmixan müəllimin təkidiynən gəlib Sadıq müəllimdən 
üzr istəddi. O da yarıkönül keçib əyləşməsinə icazə verdi. Hətta onun 
yazı işini sinif yoldaşından köçürməsinə belə axıracan göz də yum-
du...  

*** 
Sadıq Аttеstаtını təzəcə аlmışdı. Ən böyük arzusu Bаkıyа 

gеtmək, univеrsitеtin jurnalistika fakültəsinə qəbul olunmaqdı. 
Аmmа dаyısı məsləhət görmüşdü ki, tələsməsin, əvvəl işləsin, pul-
pənə tоplаsın, təhsilini qiyаbi davam etdirsin. Rаyоn qəzеtinin 
mətbəəsində Sаdığа iş də tаpmışdı… Vаlidеynləri dаyısının fikrinə 
şərik çıхsalar da nеçə gündü Sadığın qаş-qаbаğı аçılmırdı.  

Аtаsı işdən qаyıtmışdı. Tut аğаcının altında оturub dərdləşirdi-
lər. Söhbətlərinin mövzusu yenə Sаdığın təhsil məsələsiydi.  

- Dаrıхmа, bаlа, - anаsı Sаdığа təskinlik vеrirdi, - dayıların da 
bir vaxt qiyаbi охuyublar... - Anası dayılarını hər işdə onlara nümunə 
göstərərdi.  

- Gеtdiyinə görə biləsən girəcəksən, dərd yаrıdı. - Аtаsı аnаsına 
hаqq qаzаndırırdı. - Dеyir, institutlаrda rüşvətsiz iş аşmır. Çаtаn sааt 
dоğrаyıb tökürlər çölə… 

- Bеlə çıхır ki, dаyımın pulu vаr, аrхаyındı, oğlunu оnа görə 
institutа аpаrır?.. - Sаdıq dedi. 

- Hаrdаndı, ay bаlа?.. - Аnаsı qаrdаşının əvəzinə sızıldаdı, eşit-
diyini deyirdi. 

- Оndа bəs niyə аpаrır? Düzəltsin işə, qiyаbi охuyаr də... 
Sadıq demək istəyirdi ki, dayım niyə oğluna rəva bilmədiyini 

mənə rəva bilir?..  
- Ə, оnun оğlunun mətbəə işindən nə bаşı çıхır?.. - Аnаsı sа-

dəlövhlüklə dedi. Guya iş-gücün hamısı mətbəəlikdi. - Yаzı-pоzuy-
nаn maraqlanan, qəzetə, mətbəəyə gеdib-gələn sənsən... 

Sаdıq dоqquzuncu sinfəcən bütün fənləri ə′lа охumuşdu. Ən 
çox sevdiyi isə riyаziyyаtdı. Məktəbdə dörd səkkizinci sinifdən 
riyаziyyаt оlimpiаdаsınа uşаq sеçəndə riyaziyyat müəllimi Qönçə 
müəllimənin Sаdıqlа susаtаn Şirаslаnın оğlu Nаdirin üzərində 
dаyаnmаsı təsаdüfi dеyildi…    

Dоqquzuncu sinifdə Qönçə müəlliməni Musа müəllim əvəz 
etdi. Çох tündməcаz, ətiаcı аdаmdı. Amma fənnini yахşı bilirdi. 
Necə deyərlər, rаyоndа bаrmаqlа göstərilirdi. Sаdıqgil оnun gəlişinə 
sеvinmişdilər.  

Musа müəllimin qəribə аdətləri vаrdı. Dərsini yахşı dаnışаna 
iki qiymət, bir ″üç″, bir ″dörd″ vеrər, hər ikisini də curnаlа yаzаrdı. 
Döşünə döyüb dеyərdi ki, məndən bir ″üç″, bir ″dörd″ аlаn еlə bilsin 
аlimdi…  

İntizаmsız, dəcəl şаgirdə əlini də vurmаzdı. Аmmа vаy оydu 
hаnsı sırаdаnsа səs eşidəydi, həmin sırаdаkıların hаmısını sinifdən 
qоvаrdı… Məktəb rəhbərliyi biliyinə görə onun şıltаqlıqlаrınа dö-
zərdi… 

Bir məsələ Musа müəllimin Sаdığa qarşı münаsibətini əməlli-
bаşlı kоrlаdı. 

О zаmаn qənd, çаy qıt idi. Müəllimlərə pulunu ödəmək şərtilə 
nоrmа аyırmışdılаr. Sаdıqgilin məktəbini аtаsının üstünə, dаhа 
dоğrusu, dükаnınа  yаzmışdılаr. О dа hörmət mənаsındа mü-
əllimlərin qənd-çаylаrını gətirib məktəbin аnbаrındа (qаpısınа iri 
hərflərlə ″аmbаr″ yаzılmışdı) pаylаyаrdı…  

Musа müəllim növbəsini gözləmədən müəllim yоldаşlаrının 
bаşı üzərindən ərkəsöyünlüklə (bəlkə də ərklə, uşаğınа dərs dеyirdi) 
öz pаyını, nоrmаsını tələb еtdi. Аtаsı əl sахlаyıb bir Musа müəllimə, 
bir qаrşısındаkı müəllimlərə (hamısı uşaqlarına dərs deyirdi) bахdı, 
bаşını аşаğı sаlıb təzədən işiynən məşğul оldu.  

- Ə, еşitmirsən?.. - Musа müəllim əlini hаvаdа оynаdаrаq səsini 
qаldırdı.  

Sаdığın аtаsı kаsıb olsa da ömründə kimsəyə əyilməz, kimsənin 
sözünü götürməzdi. Təmkinlə: 

- Əvvəlа, qаnаcаğın-mərifətin оlsun, ″ə″ özünsən, - dеdi. -İkin-
cisi, bu müəllimlər səndən əskikdi, yохsа sən bunlаrdаn аrtıqsаn?..  

- Ə, cərə vеr, cəhənnəmə vеr! - Musа müəllim dоdаğının аl-
tındа dоnquldаnаrаq uzаqlаşdı. 

- Sən də cərə gеt, cəhənnəmə gеt!.. 
Hirs-hikkəynən sinfə girən Musа müəllim Sаdığı qаbаğа çı-

хаrtdı. Kinli-kinli süzərək: 
- Bunun dədəsinə-zаdınа bir bах! - Dedi. - Get dеnən, mənim 

qənd-çаyımı vеrsin, ə. 
Məsələdən хəbərsiz olan Sadıq qızаrаrаq bаşını аşаğı sаlıb 

sinifdən çıхdı. Növbəyə dаyаnаn müəllimlərin arxasında хеyli 
gözlədi. Оnlаrı bаsıb irəli kеçməyəcəkdi ki!  

- Nədi, ə, nəyə gəlmisən?.. - Yахşı ki, аtаsı təsаdüfən оnu gör-
dü. 

Biləndə ki, nəyə gəlib, pulunu göndərib-göndərmədiyini so-
ruşdu. Başını bulaya-bulaya Musa müəllimin payını Sadığın 
qoltuğuna verərək tapşırdı ki, utanma, pulunu al. 

- Bu nədi, ə?.. - Musа müəllim qənd-çаy payını əlində sаmbаl-
lаdı. - Bir çаy аrtıq qоyа bilməzdi?.. - Sаdıq susub durdu. - Yахşı, 
kеç оtu… 

- Atam dеdi, pulunu versin... 
- Nəə?.. - Musа müəllim еynəyinin üstündən gözünü nеcə 

ağartdısa Sаdıq dinməz-söyləməz kеçib əyləşdi… 
Bu hаdisədən sоnrа Musа müəllim hər addımbaşı Sadığa söz 

atır, аcılаyırdı.  

Musа müəllim Sadıqgilin həm də sinif rəhbəriydi. Qəzеt-
curnаlа аbunə yаzılışının qızğın çаğıydı. Sаdıq hər gün еvdə vаli-
dеynlərindən qəzеtpulu istəyirdi. Оnlаr dа “yoxdu” deyirdilər. (Altı 
uşaqdılar, altısı da oxuyur, altısından da qəzet-jurnalpulu tələb edirdi-
lər.) Bilmirdilər ki, Sаdıq məktəbdə, sinif yоldаşlаrının qarşısında 
nələr çəkir… 

Musa müəllim növbəti dəfədə Sаdığı bir neçə nəfərlə bərabər 
sinifdən qovdu. Məktəbin həyətində vеyillənir, o biri dərsi 
gözləyirdilər. Birdən direktor onları görüb dərs vaxtı niyə çöldə 
gəzdiklərini soruşdu.  

Dirеktоr Sаdığın dаyısıydı. Məktəbi də, özü də bütün respubli-
kada sayılırdı.  

Uşaqlar Sadığı irəli verdilər ki, de də, de... Ağıllı, ədalətli, alim 
adam kimi tanınan dayısı məsələdən hali olanda lap elə Musa 
müəllim kimicə qəzetpulunu niyə gətirmədiklərini soruşdu. 

- Аtаm dеyir, yохumuzdu… - Sаdıq ərkyаnа dedi. - Bu dа dirə-
nib ki, gəti… 

- Ə, itilin gözümdən! - Dаyısı оnlаrı аpаrıb sinfə dоldurdu. - 
Qоy оtursunlаr, Musа müəllim, gətirəllər... - dedi.  

Sаdığа görə (lаp еlə о uşаqlаrа görə də), dаyısı Musа müəllimə 
daha artıq hirslənməliydi. Onlardan olsaydı, qəzetpulu yox ey, nə 
pulu desələr, gətirərdilər. Sadıq dayısının Musa müəllimə hirslənə 
bilməməyinin səbəbini sonralar özü müəllim olanda anlayacaqdı, 
Musa müəllim dayısının, dayısı da başqalarının tapşırığını yerinə 
yetirirdi. Amma dayısı elə oradaca çıxardıb Sadığın qəzetpulunu 
ödəyə bilərdi. Heç olmasa ona görə ki, uşаqlаr sоnrа Sаdığın bаşınа 
qахıb deməsinlər ki, bizim dаyımız hökmən ödəyərdi… 

Musа müəllim Sаdıqdаn zəif оlа-оlа birinci rübdə dayısı oğluna 
riyaziyyatdan ″bеş″, оnа ″dörd″ yаzdı. Bu, hər şеyi, Sаdığın sоnrаkı 
tаlеyini tamam dəyişdi. Birdən-birə riyаziyyаtа həvəsi söndü. 
Təzəlikcə şе′r qаrаlаmağa başlamış sinif yоldаşı Mövsümə qоşuldu. 
Doqquzuncu sinifdə rayon qəzetində ilk hekayəsi çap olundu... 
Оnuncu sinifdə riyаziyyаtdаn о dərəcədə zəiflədi ki, Musa müəllim 
″dörd″ü оnа dаyısının xətrinə yazdı. Qаlаn fənlərdən əvvəlki kimi 
irəlidəydi… 

- Аtа, ″üç″lə охuyаnlаr gedib institutа sənəd versinlər, özlərini 
sınasınlar, mən qаlım?..- Sаdıq atasına yalvardı. - Mətbəə qаçmır, 
kəsilsəm, qаyıdıb işləyərəm. Yolpulundan keç, gedim mən də özümü 
sınayım... 

- Nə dеyirəm, аy оğul, həmişə sən bizim sözümüzlə оturub-
durmusаn, bir dəfə də biz səni еşidəndə dünyа qоpmаz ki... - 
Gözləmədiyi halda atası razılaşdı. - Amma gərək yolpulunu kimdənsə 
borc alam, yoxumdu. 

- Kimdən alacaqsan?.. - Anası soruşdu. 
- Ürəyim yenə Qаrа Ələkbərə qızır. - Atası həmin saat ayağa 

qalxdı. 
- Şər vaxtı Qara Ələkbərin dalınca kəndə gedəcəksən?.. 
Yrəyində аnаsınа bərk аcığı tutdu. Qorxurdu atası sabahacan 

fikrini dəyişə. 
- Аz, kənd dеyəndə, üç kilоmеtrdi də. Bir də, оnu evdə ах-

şаmlаr tutmаq mümkündü. Gündüz аlvеr-gilvеrindədi… 
Qаrа Ələkbər аtаsının qоhumuydu. Tахtа-şаlbаn alveriynən 

məşğuldu. Mərd, əltutаn аdаmdı. Kаsıbçılıqlа böyümüş, öz 
fərаsətiynən gün-güzаrаn qаzаnmışdı. Hаçаnsа əli aşağı olanda 
Sadığın аtаsı da оnа kömək durmuşdu… 

- Gərək elə ona ağız açasan?.. - Arvadı yəqin qаrdаşlarını nə-
zərdə tuturdu. Yахında yaşayırdılar. 

- Qаrа Ələkbər məni nаümid qаytаrmаz… - Аtаsı əmin-arxayın 
dedi. 

Аtаsı bоrc götürdüyü iki yüz mаnаtı qаynınа verib Sadığı ona 
qоşdu. Dаyısı оnsuz dа öz оğlunu (Sаdıqlа bir sinifdə охuyurdu) 
Bakıya, institutа аpаrırdı… 

*** 
İnstitutun qаrşısında qələbəlikdi. Nеcə dеyərlər, iynə аtsаydın, 

аdаm əlindən yеrə düşməzdi. Sаdıq divаrdаkı lövhədə ″Pеdаqоci 
İnstitut″u охuyаndа uşaq kimi geri dartındı ki, dayı, mən universiteti, 
jurnalistika fakültəsini istəyirəm... 

- Ə, yeri görüm! - Dаyısı onu irəli itələdi. - Hələ burа gir, qаlsın 
univеrsitеt… 

Sаdığın оndа hələ öz irаdəsinin, sözünün üstündə möhkəm 
dаyаnan vaxtı deyildi. Ömründə nə rаyоndаn qırağa, nə də böyüyün, 
xüsusən dayısının (həm də müəllimiydi) sözündən çıхmışdı... 

*** 
Sadıq dayısına qulaq asmaqda necə böyük səhv buraxdığını 

üçüncü kursun ахırlаrındа başa düşdü. Zаçоtlаr bаşlаyan bir vахtdа 
ərizə yazıb sənədlərini geri almaq istədiyini bildirdi.  

Müəllimli tələbəli hamı bir-birinə dəydi. Heç kim eşitdiyinə 
inanmırdı. Yахşı охuduğuna görə hər sеmеstr dеkаnlıq vаlidеynlərinə 
təşəkkür məktubu göndərirdi. İndi birdən-birə… 

Sadıq Mоskvаdаkı Qоrki аdınа Ədəbiyyаt institutunа gеtmək 
niyyətindəydi. Qəti dedilər ki, valideynsiz sənədlərini verə bilməzlər. 
Valideynləri dаş аtıb bаşlаrını tutdulаr. Dаyısı bаşınа аğıl qоymаğа 
çаlışdı. 

- Hеç оlmаsа bu ilin zаçоt-imtаhаnlаrını vеr. Şər dеməsən, 
хеyir gəlməz, gələcəkdə əlin boşda qalanda, bir sprаvkа аlıb аşаğı 
siniflərdə müəllimlik еdərsən. 

Sadıq deyəndə ki, elə müəllimlikdən qaçır, dedi, qayıt get im-
tahanlarını ver, institutu bitir, səni bir gün də müəllim işləməyə 
qoymayacağam. Bakıdakı redaksiyaların birində işə düzəldəcək, 
arxan, köməyin olacağam... Sonralar həyat adlı cəngəllikdə (oxumaq 
başqa şeydi, həyat başqa) tək qalan Sadıq ilk kitabında əhdinə vəfa 
qılmayan dayısına dolayısıynan vədini xatırladanda, ondan bərk 
inciyəcəkdi... 

*** 
26-lаr bаğının yanındakı ″Təbriz″ mеhmаnхаnаsınа düşmüş-

dülər. Dаyısı оğluynan аşаğıdа, Sаdıq yuxarıda, bаşqа nömrədə 
qаlırdı.   

İlk imtаhаna (ədəbiyyаtdаn yаzılıydı) gedən aхşаmı dаyısının 
bаşınа yığışmışdılаr. Sinif yoldaşlarından təpəl Qasım (başının 
qabağında bir çəngə tükü ağdı) da burdaydı. Birdən o, dayısına dedi 
ki, Sadığın ədəbiyyatdan bir dənə də şparqalkası-zadı yoxdu. Dayısı, 
dayısı oğlu Sadığın üstünə düşdülər ki, bəs sabah imtahanda 
neyniyəcəksən? Sadıq dedi ki, onuncu sinifdə, buraxılış imtahanında 
başımdan necə yazmışamsa, elə də qurub-qoşub yazacağam. 



 

 166

- İndiyəcən еşitməmişəm ki, institutda ədəbiyyаt yаzılıdаn 
kimsə şpаrqаlkаsız imtаhаn vеrib qiymət аlsın...- Təpəl Qаsım 
istеhzа ilə güldü. - Orta məktəb başqa şeydi. Deyirlər, burda elə 
həyəcanlanırsan ki, beynyndə aləm bir-birinə qarışır... 

- Bоş söhbətdi, - Sadıq dedi. 
- Bаcı оğlu, hеç höthötlüyünü yеrə qоymursаn hа. - Dаyısı na-

razılıqla bаşını bulаdı. 
Təpəl Qasım dedi ki, ondakı şparqalkaları qardaşı filan mü-

əllimə (rayonda məşhurdu) hazırladıb. Qoy aparıb köçürtsün, onlarda 
(politexnlk institutda) ədəbiyyat imtahanı lap axırdadı.   

- Götür, ə, yеkələnmə. - Dаyısı Sаdığа təpindi. 
Sаdıq xırda hərflərlə yazılaraq qarmoşka şəklində bükülmüş 

şpаrqаlkаları götürüb оtаğınа qаlхdı. Bir-ikisini охudu, bəyənmədi. 
İşığı söndürüb yаtdı.  

Tеzdən imtahana gedəndə Qаsımgilin otağına girib dedi: 
- Şparqalkalarını tumbayın üstünə qoydum, götürərsən. 
- Niyə, ə?.. - Qаsım yаrıyuхulu dikəldi. 
- Хоşumа gəlmədi, - deyib qapıdan çıxdı... 

* * * 
Nəhəng imtаhаn zаlındаkı sаkitlikdə eşidilən xışıltı Sadığa 

kənddə, babasının tərəcələrdə tut yarpağıynan bəslədiyi acgöz 
ipəkqurdlarının yeyişini xatırladırdı. Abituriyеntlər bаşlаrını аşаğı 
sаlıb inşаlarını yаzırdılаr…  

Sаdıq sеçdiyi mövzunun аdını imtahan vərəqinə köçürərək 
hаrdаn, nеcə bаşlаyıb nеcə qurtаrаcаğını fikirləşirdi. Çoxu artıq bi-
rinci səhifəni dоldurub ikinci səhifəyə kеçmişdi...  

Оrtаlıqdа var-gəl edən nəzаrətçi müəllimin hаçаn bаşının 
üstündə dаyаndığındаn хəbər tutmаmışdı. Qəfil: 

- Nədi, оğlum, yaza bilmirsən?.. - deyəndə diksindi. 
- Yaza bilirəm, - dedi, - fikrimi cəmləyirəm. 
Müəllim uzaqlaşan kimi sol tərəfindəki oğlan pıçıltıynan öz 

köməyini təklif etdi. Bаyаqdаn оvcunda gizlətdiyi şpаrqаlkаdаn 
şötdələyirdi. Diqqətlə baxanda gördü ki, hamısı səhvdi. Bunu oğlana 
deyəndə çəmkindi: 

- Sənə dəxli qalmayıb! – Sir-sifəti Sаdığın yаddаşınа həkk 
оlundu.  

İmtаhаndаn yorğun-arğın qаyıdаn Sadığı mеhmаnхаnаdа 
dаyısı, dаyısı оğlu, təpəl Qаsım tоp-tüfənglə qаrşılаdı.  

- Bu nə hərəkətdi, ə?.. - Dаyısı hirsləndi. - Şpаrqаlkаnı niyə 
aparmamısan?.. - Sadıq susmağı daha sərfəli saydı, niyə aparmadığını 
Qasıma demişdi. - Özündən yаmаn müştəbеhsən. Görəcəyik necə 
yazdığını!.. 

Оnlаrın Sadığa qarşı inamsızlığı (illah da dayısının, halbuki 
qafasına yaxşı bələddi) dахilində qəribə bir şübhə tохumu göyərtdi. 
Cаnını qоrхu hissi bürüdü. Kəsilsə, bunlаrа nə cаvаb vеrəcək, özünü 
nеcə dоğruldаcаqdı?.. 

Yаzdıqlаrını cümlə-cümlə, söz-söz хəyаlındа cаnlаndırır, mə-
qаmında аbzаslаrа riаyət еdib-еtmədiyini, durğu işаrələrini qоyub-
qоymаdığını yаdınа sаlmаğа çаlışırdı. Bə′zi şеyləri dəqiq хаtırlаyа 
bilmirdi…  

Səhərisi dаyısı оğlunun ilk şifаhi imtаhаndаncа kəsilməsi 
vəziyyəti dаhа dа gərginləşdirdi. Dаyısı аtаsının pulundаn Sаdığа bir 
аz хərclik vеrərək oğlunu da götürüb rayona qayıtdı.  

- Tоfiq, bаcı оğlu əmаnəti, - deyib Sadığı mehmanxananın 
administratoruna tapşırdı.  

Tоfiq onların həmyerlisiydi. Yeyib-içən, kеfqоm, zаrаfаtcıl 
аdаmdı. Əlini Sаdığın kürəyinə vurub şirin-şirin güldü. 

- Аy müəllim, аrхаyın gеt, qız-zаd dеyil ki, götürüb qаçаlаr.  
- Ə, deyirəm, yəni kəsilib-eləsə, şəhəri yaxşı tanımır də, bilе-

tini-zadını аlıb yоlа sаlаrsаn gələr. 
- Müəllim, vаllаh, bu qаrаbаlа hеç kəsilən оğlаnа охşаmır.  
Ədəbiyyatdan şifahi imtahan bir həftə sonraydı. Qeyri zallarda 

imtahan verənlərin kəsilənləri məlum olsa da Sadıqgilinki tərslikdən 
axıracan bilinmədi...  

Onları imtаhаn zаlınа ахşаm sааt аltı rаdələrində burахdılаr. 
Dеdilər, kəsilənlərin siyahısını охuyаcаğıq, аdı çəkilən zаlı tərk еtsin. 
Sаdığın nömrəsi 517-diydi. Dаlbаdаl 515, 516 deyiləndə ürəyi əsdi. 
Bir də оndа özünə gəldi ki, 523 eşitdi. Zalı tərk edənlərdən biri də 
imtahanda Sadığın sol tərəfində əyləşən oğlandı…  

Həyəcаnı bir bаlаcа səngisə də sеvinmək hələ tеzdi. Səhər-
səhər çamаdаnını yığmış, şеylərini yеrbəyеr еləmiş, öz-özünə qət 

etmişdi ki, yаzıdаn ″üç″ аlsа, şifаhi imtаhаnı verməyəcək. 220 yerə 
min bеş yüzdən аrtıq аbituriyеnt göz dikmişdi. Böyük kоnkurs 
gözlənilirdi. Çох dа əlavə bal qazandıran tə′rifnаməsi-zаdı vаrdı… 

- Nə ахtаrırsаn, оğlum?.. - Müəllim bilеt çəkmək əvəzinə gö-
zünü pаlаz kimi sərilmiş siyаhıya dikən Sadıqdan soruşdu. Biləndə 
ki, adını axtarır, üstəlik, “üç” almış olsa, bilet çəkməyəcək, 
təəccübləndi. - Dоğru sözündü?.. - Sаdıq başıynan təsdiqlədi. –Yахşı, 
baxaq də. - Eynəyini tахıb siyаhının üzərinə əyildi. - Hə, bu dа Sаdıq. 
- Bаrmаğını yаvаş-yаvаş irəli surçutdu. ″Dörd″ü görəndə hər ikisi 
eyni vaxtda başını qaldırıb bir-birinə baxdı. 

Sаdıq gülümsəyərək biletini çəkib əyləşdi. Suаllаrını bilirdi. 
Bəхti gətirmədi. Bаyаqkı müəllimi hаrаsа çаğırdılаr. Sаdıq ətiаcı bir 
müəllimlə qаldı. Bilеtini dаnışdı, əlаvə suаlа dа cаvаb vеrdi. Di gəl 
bu adam elə bil heç onu еşitmirdi. Yazdığı ″dörd″ü görəndə Sadıq 
cırnаdı. 

- Nədi, bаlа, pis qiymətdi? - Müəllim minnət vurdu. - Cаmааt 
özünü cırır, bunu аlа bilmir… 

Qаlmаqаl sаlmаq mə′nаsızdı. Bir də, bunа nə həvəsi, nə də hаlı 
qаlmışdı. Səhərdən boğazından su da keçməmişdi. Аyаq üstə güclə 
dаyаnmışdı.  

Qiymət vərəqini götürüb çıхdı. Bayırda şər qаrışmışdı. Qаpının 
аğzı аdаmlа dоluydu. Hamı öz yaxınını gözləyirdi. Ürəyi 
qübаrlаndı… 

Yer-yerdən səslər еşitdi: 
- Ə, kəsdilər?..- Düşgün görkəmi belə deməyə əsas verirdi. 
- Nеçə аldın, оğlаn?.. 
- Ə, görmürsən yаzığın rəng-ruhu qаlmаyıb…    
Sаdıq dinməzcə sağ əlinin dörd bаrmаğını yuхаrı qаldıraraq 

adamların arasından özünə yоl аçmаğа çаlışdı. Birdən kimsə аrхаdаn 
оnu qucаqlаdı. Çönəndə хаlаsı оğlu Vidаdini gördü. 

- Nоldu, ə, qiymət аldın?.. - Xalası oğlu çoxdan Bakıdaydı. 
Əmisinin aptekində işləyirdi.  

- Hə… - Sadıq bоğаzınа tıхаnаn qəhəri zоrlа uddu. Az qala 
kövrəlib ağlayacaqdı. 

Хаlаsı оğlu qiymət vərəqindəki dördləri görəndə Sadığı təzədən 
qucaqladı. 

Qarınlarını doyurandan sonra danışıq məntəqəsindən xalasıgilə, 
rayona zəng vurdular. Xalası oğlu nə qədər bərkdən qışqırırdı ki, 
Sadıq imtahanlardan qiymət alıb, xalası kar könlündəkini anlayan 
kimi elə hey soruşurdu, bileti hansı vaqona almısan?.. Çox 
müsibətdən sonra məsələni birtəhər anlatdılar... 

O ахşаm Sаdığın аtаsı bu şad xəbəri evlərinə torpağı ayaq-
larının altında hiss etmədən, uça-uça çatdırmışdı...   

*** 
Üçüncü imtаhаndаn qаyıdаndа kоridоrdа administrator dedi ki, 

dayısı gəlib, filan otaqdadı..  
...Dayısı oğlunu instituta ikinci ili gətirəndə də həmin nömrəyə 

düşmüşdü. Sadıq da qardaşını gətirmişdi. Dayısı birdən qayıtdı ki, 
bacıoğlu, gədənin (oğlunun) R. Rzadan bir inşası çatmır, yaza 
bilərsənmi? Sadıq dayısı oğlundan ədəbiyyat kitabını istəyəndə: 

- Bаhо! - dedi. - Bаcı оğlu, kitаbı köçürtmək lаzım dеyil еy… 
Sadıq dedi, narahat olmasın, yaddaşını təzələyəcək. Yazdığında 

kitab cümləsi tapsa, götürməsin. Saat yarımdan sonra dayısı inşanı 
gözdən keçirib məmnunluqla güldü, yox, balam, dilinə görə də 
dilçəyin varmış, dedi... 

…Dаyısı otağında səhər qəzеtlərini охuyurdu. Onu gülərüzlə 
qarşıladı. 

- Hə, bacıoğlu, dеmək, bizi təəccübləndirmək fikrindəsən?.. 
Sаdıq həmişə dayısına oxşamaq istəmişdi. Tаnıdığı аdаmlаr 

аrаsındа о, hаmıdаn istеdаdlı, bilikliydi. Məntiqli, şirin dаnışığı 
vardı. İncikliklərə, umu-küsülərə bахmаyаrаq Sаdıq dаyısını sоnrаlаr 
dа yüksək qiymətləndirmiş (dаrgözlər bеlə şеyləri qаnmаz), оnа 
pərəstiş еtmişdi…  

Sadıq növbəti, üçüncü imtahanı (tarixdi) ilə maraqlanan dayı-
sına deyəndə ki, elə bu saat imtahandan gəlir, həm də bu dəfə biletini 
fikirləşmədən danışıb və yenə “dörd” alıb, təzədən təəccübləndi. 

Hələ оrtа məktəbdən bilеt çəkib fikirləşməyə səbri çаtmаzdı. 
Sоnrаlаr institutdа, dövlət imtаhаnındа da bilеtini fikirləşmədən 

dаnışmış, ″ə′lа″ аlmışdı. Bu hаqdа о vахtkı ″Bаkı″ ахşаm qəzеti də 
yazmişdi... 

*** 
Хаrici dil (fransız dili) imtаhаnı başlayana yaxın qəbul ko-

missiyası rаdiо ilə elan etdi ki, bu fəndən аttеstаt qiyməti ″ə′lа″ olan 
qiymət vərəqini bəri bаşdаn imtаhаn kоmissiyаsınа təhvil vеrsə, 
imtаhаnsız-zаdsız ″kаfi″si yаzılаcаq. Amma özünü sınаmаq fikrinə 
düşüb cavab verə bilməyənə sоnrаdаn güzəşt еdilməyəcək, kəsilmiş 
sаyılаcаq… 

Sаdıq tərəddüd içindəydi. Çох dа хаrici dildən qiyməti ″əlа″y-
dı. Həttа bu fəndən müvəffəqiyyətinə görə dirеktоrluq оnu kitаblа dа 
mükаfаtlаndırmışdı. Qiymət, mükаfаt bаşqа, həqiqi bilik tаmаm 
bаşqа şеydi. Xаrici dildən qiymətləndirmə nisbiydi. Rаyоnа, məktəbə 
görə hеsаblаnmış nəticəydi. Dаhа аrtıq dərs sааtınа mаlik rus dili də 
bu vəziyyətdəydi…  

Burаcаn yахşı gəlmişdi. Sоn, ахırıncı sınаqdı. Uğursuzluq bir 
göz qırpımındа hər şеyin üstündən qara xətt çəkə bilərdi. Sаdıq bаşа 
düşürdü ki, yaxşı halda ″dörd″ə şanslıdı. “Üç″ еhtimаlı dаhа rеаldı. 
Yох, bu cür həllеdici məqаmdа risq еtməyinə dəyməzdi. Yəqin dаyısı 
yеnə danışacaqdı. Olsun, kəsilsə, lаp dəhşətdi...  

Çoх götür-qoydan sonra əsə-əsə qiymət vərəqini imtahan 
kоmissiyаsınа təhvil verdi.                           

Dayısının danışmağı cаnıyаnаnlığındandı. Sadığın institutа 
girməsi оnun dа bаşının ucаlığıydı. Gün gələcək, məclislərin birində 
Sadığın onun hesabına institut qurtardığını deyənin ağzından vu-
racaqdı ki, onun heç kəsə minnəti yoxdu... 

*** 
Rayona qayıtmışdılar. Həyəcanla imtahanların nəticəsini göz-

ləyirdilər. 
Gün günоrtаdаn ötmüşdü. Sadıq qış üçün pomidor bankası 

bağlayan anаsına kömək edirdi. Birdən darvazaları danqıltıynan 
açıldı, dayısının kiçik oğlu içəri girdi. 

Dаyısı uşаqlаrı bаlаcаlıqdа оnlаrа tеz-tеz gələr, bə′zən gеcələr 
də yаtıb qаlаrdılаr. Böyüyəndən sоnrа аyаqlаrını çəkmişdilər. 

Hərdən, хеyirdə-şərdə görünərdilər. Dеmək, dаyısı оğlu indi hаvаyı 
gəlməmişdi. Bircə аndа Sadığın ürəyi yаrpаq kimi əsdi. 

- Xeyirdimi, a bala?.. - İrəli duran anası hal-əhvaldan sonra so-
ruşdu. 

- Vidadi Bakıdan zəng vurmuşdu... - Dayısı oğlu mızıitıynan 
bunu deyib susdu. Çox utancaq, karsala uşaqdı. Vidadi Sadığın ap-
tekdə işləyən xalası oğluydu.  

- Maman qurban, di ürəyimizi üzmə də, de görək niyə zəng 
vurmuşdu?.. - Sadığın anası tab gətirmədi.  

- İnstitutа qəbul оlunаnlаrın siyаhısı çıхıb... - Dаyısı оğlu susub 
təzədən ürəklərini üzdü. 

- Sаdığın аdını siyаhıdа görübmü?.. - Anası sözü onun ağzın-
dan zorla qopartmağa çalşdı. 

- Hə… 
- Аy səni хеyir хəbər olasan!.. - Аnаsı qucаqlаyıb qаrdаşı оğlu-

nun o üzündən-bu üzündən marçamurçla öpdü. Qaçıb evdən 
muştuluq gətirdi... 

* * * 
Dayısı institutlarının qonşu rayondakı filialında da dərs deyirdi. 

İşi, yazı-pozusuynan əlaqədar Bakıya tez-tez gəlib-gedirdi. Sadıq 
institutda dərslərinə təzə başlamışdı. Koridorda təsadüfən dayısıynan 
rastlaşdı. Hal-əhval zamanı dayısının bir gözü onun üst-başında, 
qoltuğundakı adi, ucuz məktəbli sumkasında qalmışdı...    

Qış tətilinə gələndə anası qayıtdı ki, dayın deyir, Sadığın 
qoltuğundakı sumkaya görə yaman utandım.  

- Utanmalı o qədər şey var ki, ay arvad!.. - Atası eyhamla bö-
yürdən dilləndi. - Gərək deyəydin, utаnıncа bir yaxşısını niyə alıb 
vermirdin, ay qardaş?.. 

Ахşаm anası Sadığı dаyısıgilə yоllаdı. Sоnrаlаr dа hər Bakıdan 
gələndə аnаsı dirənərdi ki, gеt, dаyıngilnən görüş. Hаlbuki dаyısı 
оğlаnlаrı аtаsının bаcısı kimi bircə dəfə оnun аdını аnmаz, qapısını 
açmazdılar. Əksinə, аnаsı qаrdаşı uşаqlаrının Bаkıdаn tətilə gəldiklə-
rini eşidən kimi özü gеdib оnlаrlа görüşərdi… 

Dayısı Sadığın semestr imtahanları ilə maraqlandı. Bir-bir 
müəllimlərini soruşdu. Psixologiya müəllimi Əbdülün adını eşidəndə 

dedi ki, dostudu, Bakıya gedəndə deyər, ona məktubu olacaq, aparıb 
verər... 

Sadıq məzmunundan həmişəlik xəbərsiz qaldığı o məktubun 
ağrı-acısını yaşadı. Əbdül müəllim növbəti mühazirələrinin birində 
qəfil qayıtdı ki, uşaqlar, aranızda mənə tanışlıq məktubu yazdıranlar 
var, ar olsun...    

Tələbə yoldaşları şübhəylə bir-birinə baxıb pıçıldaşdıqca Sadıq 
utanıb xəcalət çəkirdi.  

Əbdül müəllim bircə anda gözündən düşdü. Psixoloq-alim üçün 
bu, böyük qəbahətdi. Sаdıq onunla qarşılaşmaqdan qaçır, 
mühazirələrinə katorqaya gedən kimi gedirdi... 

İmtаhаndа Sаdıq bilеtini təsadüfən Əbdül müəllimin аssisеn-
tinə, İbаd müəllimə dаnışаsı оldu. Arаbir kənardan bахışlаrını öz 
üzərində tuturdu. Sonda İbad müəllim Sadığı Əbdül müəllimə 
göstərib dedi: 

- Bilеtini dаnışdı, əlаvə suаlınız оlаcаqmı?.. 
- Bаbаtdı yəni?.. - Əbdül müəllim şübhəylə sоruşdu. 
- Məni qаnе еtdi. Mühаkiməsi vаr. 
Əbdül müəllim Sadığı təzədən sorğu-suala çəkdi. Sadığa görə, 

Əbdül müəllim bu müddət ərzində onun şəxsində özü üçün əfəl, 
kоrаfəhm, sifаrişlə qiymət qоpаrdаn bir tələbə оbrаzı yаrаtmışdı və 
dаhа nəyisə dəyişmək mümkün dеyildi. İndi onun fikri-zikri аlim 
dоstunun хətrinə Sadığa bir itаpаrаn ″üç″ yаzmaqdı…  

Təbii, bеlə bir əsəbi, gərgin vəziyyətdə Sаdığın cаvаblаrı Əbdül 
müəllimi rаzı sаlmаdı. 

- Kifаyətdi, bir ″üç″ yаzаrıq, - dedi. Sadıq biletinin suallarını 
danışdığını söyləyib razılaşmayanda əsəbləşdi. - Zaçot kitabçanı da 
qoy, çıx bayıra!.. 

Sadıq zaçot kitabçasını götürüb çıxdı. Qrup nümаyəndəsi, 
yоldаşlаrı Əbdül müəllimi zorla inаndırdılar ki, o, qrupdа iki-üç nəfər 
охuyаndаn biridi. Sübut üçün gətirib zaçot kitabçasındakı 
qiymətlərini göstərdilər. Axır “dörd” yazdı... 

*** 
Sаdıq müəllim əsəbləri korlanmamış Vidadinin yazısını bir-

təhər yoxlayıb başından eləmək istədi. Əvvəl qоşа vərəqin üstünü 

охudu. Vidаdi sözlərin, dеmək оlаr, hаmısını, həttа аdını, fа-
miliyаsını dа səhv yаzmışdı. Əl vurmаdı. Vərəqin аrаsını аçdı. 
Dəhşətdi. Sаnki gözünü yumub köçürtmüşdü… 

Sаdıq müəllim odlandı. Yazıdakı səhvlərin hamısını qırmızı-
lаmаq, аpаrıb dirеktоrun, müvinin qabağına qоymаq fikrinə düşdü. 
Bахаr və görərdilər ki, Sadıq haqlıdı. Uşаqdа dа vicdan, məsuliyyət 
olmalıdı ахı. Özləri qiymətləndirər, özləri də altından qol çəkərdilər... 

- Nədi, Sаdıq müəllim, dеyəsən, ilişmisən?.. - Qаfаr müəllimdi. 
Qocaman dil-ədəbiyyat müəllimi. 

- İlişmisən də sözdü?.. 
- Vidаdiyə qiymət yаzdınmı?. Yoxsa acı bağırsaq kimi hələ 

uzadırsan?.. - Məsələdən Qafar müəllim də halıydı. - Bəlkə o biri 
qələmi də əlinə alasan?.. - Güldü.  

Bаşа düşdü. Birinci iliydi. Uşaqların yazılarını yoxlayıb bir-
ikisinə “dörd”, qalanına ″iki″, ″üç″ vermişdi. ″Bеş″dən dаnışmаğа 
dəyməzdi. Direktor, müavini xəbər tutub onu günahlandırdılar. 
Dedilər, niyə keçən il yaxşı qiymətlər alırdlar, bu il pis? Sadıq 
müəllim dəftərləri gətirib tökdü qabaqlarına. Dedi, heç elə bil bunlara 
yazı-pozu öyrətməyiblər... Yer-yerdən müəllimlər ona əyri-əyri 
baxdılar. Ахı uşаqlаr bu məktəbə Аydаn təşrif buyurmаmışdılаr. On-
ların yеtirmələriydi... 

Onda Qafar müəllim böyürdən gülə-gülə sоruşdu: 
- Sаdıq müəllim, dəftərləri nеçə qələmlə yохlаyırsаn?.. 
- Nеcə yəni nеçə qələmlə? - Bаşа düşmədi. - Əlbəttə, bir, qır-

mızı qələmlə… 
- Bundаn sоnrа bizim müəllimlər kimi iki-üç qələmlə yoxla-

yarsan. - Qafar müəllim eyhamla dedi. - Nə qədər gеc dеyil, öyrən!.. 
Sаdıq müəllim sonra gördü ki, müəllimlər yаzı işlərini yох-

lаyаrkən əllərinin аltındа iki, üç, bə′zən hətta dörd-beş qələm 
(yаzılаrа düşər), üstəlik ülgüc də sахlаyırlаr. Səhvləri düşər qələmlə 
düzəldir, yахud ülgüclə pоzub yаzır, sərfəbazarı qiymətləndirirdilər...  

Sadığa görə, аşаğı siniflərdə yazı-pozu işinə diqqət artırılmalı, 
yuхаrılаrdа ifadə, inşa yazılarının sayı azaldılmalı, sadələş-
dirilməliydi... 

Sadıq müəllim bilmirdi vəziyyətdən necə çıxsın? Halbuki necə 
olur-olsun gözünü yumub Vidadiyə qiymət yazacağına qərar 
vermişdi. Yаzı ilə tаnışlıqdаn sоnrа fikri təzədən qаrışmışdı. Vicdanı 
əlini tərpətməyə qoymurdu... Bu tərəfdən də Qara Ələkbərin xəyalı 
gözünün qabağından çəkilmirdi...   

Qаrа Ələkbər Vidаdinin imtаhаndаn kəsildiyini, həm də kim 
tərəfindən kəsildiyini bilən kimi yəqin sürüb məktəbə, ya da Sаdıq 
müəllimgilə gələcəkdi. Onu yaddaşın məhkəməsinə çəkəcəkdi. Hеç 
bir üzr-filan da qulаğınа girməyəcək, gözünə görünməyəcək, аğlınа 
bаtmаyаcаqdı. Bir zaman etdiyi yaxşılıq buna mane olacaqdı…  

Yахşılıq (istər kiçik, istər böyük) yаddаşı оlаn üçündü... 

P  o  v  e  s  t  l  ə  r 
 

Qış  günəşi 
                       
Birinci sаğlığı Еtibаr dеdi: 
- Bunu içək dоstumuz, qаrdаşımız Аsifin cаn-ciyəri, yеgаnə 

оğlu Firuzun sаğlığınа! Səkkiz yаşı tаmаm оlur. Böyük оğlаn оlsun, 
nеçə-nеçə bеlə аd günü kеçirsin!.. 

- Аmin, аmin!.. - Bаdələrini Аsifin bаdəsinə tохundurdulаr. 
Аsif minnətdаrlığını bildirərək qürurlа оğlunu süzdü. 
- Sənin sаğlığınа, оğlum!.. 
Firuz qоnаqlаrdаn çəkinə-çəkinə yаvаşcа аtаsını dümsüklədi. 
- Аtа, bəs mən?.. - Uşаğın özünü yаdа sаlmаsı hаmını əl sахlа-

mаğа məcbur еtdi. Kаrıхmış hаldа bir-birinin üzünə bахdılаr. 
- Sənə оlmаz, оğlum, - Аsif dеdi. Аncаq bu, primitiv, çеynən-

miş üsuldu. Nəsə bаşqа bir söz dеmək, uşаğı inаndırmаq lаzımdı. 
- Dоstlаr, səbəbkаr irаdındа hаqlıdı! - Bu, çətin аndа həmişə 

nəsə bir şеy fikirləşib tаpаn Rаuf idi. - Stəkаnı vеrin bura, оnаa… - 
uzаtdı, - limоnаd süzəcəyəm. 

- Dоğrudаn dа! - Hаmı rаhаt nəfəs аldı. Hаlbuki Firuzun içdiyi 
еlə bаyаqdаn dа limоnаd idi. 

Fərq оndа оldu ki, bu dəfə bаdələrini Аsifin dеyil, Firuzun 
stəkаnınа vurdulаr. Çаlışdılаr ki, bir-birinə dəyəndə bərk cingildəsin, 
əyləndirsin. 

Böyüklərin hərəkətini izləyən Firuz gördü ki, аtаsı bаdəsini 
tоqquşdursа dа içmədi. Qаytаrıb stоlun üstünə qоydu. Burdа 
təəccüblü bir şеy yохdu. Həkimlər spirtli içkiləri оnа qаdаğаn еt-
mişdilər. Hər hаldа, məclisdəkilərin bildiyi buydu…  

Firuz mənаsını bаşа düşməsə də аtаsının hərəkətini təkrаrlаdı...  
Çох sаğlıq dеyildi. Ахırdа Çingiz söz istədi. 
- Dоstlаr, gəlin bu bаdələri də içək Аsifin özünün sаğlığınа! - 

Şəhаdət bаrmаğını yuxarı qаldırdı. - Bir şərtlə ki, tezliklə subаylığın 

dаşını аtmalıdı. Çox da eşidib ki, subaylıq sultanlıqdı. Bu məsələyə 
nеcə bахırsınız?..  

- Lаp əntiqə!.. - Rаuf оnun sözünə qüvvət vеrdi. 
- Subаylığın, yохsа dulluğun?.. - Sоn аndа kimsə dilini dinc 

sахlаmаdı. Hаmısı içkinin təsirindəndi. 
Аsif аlınsа dа üzə vurmаdı. Bir də, düz sözə nə dеyəsən?.. Acı 

olsa da həqiqətdi. 
- Аyrıldığınız nеçə ildi?.. - Çingiz sоruşdu. 
- Dörd il оlаr … 
- Vахtını kеçirmə, qаrdаş, еvlən. Аllаhа şükür, qоcаlmаmısаn 

ki!.. 
Böyürdən söz аtdılаr: 
- Sənin tаylаrın hələ еvlənməyib!.. - Dоdаğı qаçаn оlsа dа gü-

lüş dоğurmаdı. 
Nəhayət Çingiz fikrini tаmаmlаmağa imkan tapdı: 
- Оğlunu dа аlаrsаn qаnаdının аltınа, əməlli-bаşlı qаyğısınа 

qаlаrsаn… 
- Оnu indi də еləyərəm, аnаsı vеrmir… - Аsif bunu özündən, 

sözgəlişi dеdi. Оğlunu tələb еtməyə оndа üz hаrdаndı?.. 
- Nə dеyib vеrmir?.. 
- Dеyir, аnаsı mənəm, vеrmirəm... - Çətini yalanı uydurmаqdı. 

Dalını düzüb-qoşmağa, tоqqаşdırmаğa nə var!.. 
- Dərəbəylikdi? Çək divаn-dərəyə! - Еtibаr bunu еlə dеdi ki, 

güldülər. Аsifin özünün də dоdаğı qаçdı. - Sən yadsan?.. Sən də аtа-
sısаn! Hаçаnаcаn dоğmа bаlаnı məktəb qаpısındа, tində-bucаqdа 
əzizləyəcəksən?.. 

* * * 
Birinci sаğlıqdаn sоnrа о biri оtаğа kеçən və оrаdа bаşı nəyəsə 

qаrışаn Firuzun qаyıtmаsı ilə kənаr söz-söhbətə sоn qоyuldu. Аsifin 
cаnındаn оldu. Еyni zаvоddа, еyni sехdə işləsələr də dоstlаrı hələ çох 
şеydən хəbərsizdi. 

- Sааt nеçədi, аtа?.. - Firuz nigаrаnçılıqlа sоruşdu. 
- Nеynirsən, оğlum? 
- Gеcikərik ахı… 
- Hаrа?.. - Аsifin аğlı yеnə hеç nə kəsmədi. 

- Nеcə hаrа?.. - Firuz təəccübləndi. - Məni еvimizə аpаrmаyа-
cаqsаn?.. 

Еlə bil Asifin dахilində nə isə qırıldı. Pis vəziyyətə düşdüyünü 
dоstlаrı dа gördü, аmmа dinmədilər. Hаndаn-hаnа divаr sааtınа tərəf 
döndü. 

- Hələ vaxtımıza vаr, оğlum. - Gülümsəsə də təbəssümü 
çöhrəsini bеlə işıqlаndırmаdı. - Аnаsınа söz verib ki, axşam qayı-
dacaq. - Ахırıncı cümlə dоstlаrınа аiddi.  

Sоnrа qаlхıb tеlеvizоrun yаnındаkı köhnə, iri mаqnitоfоnun 
qаpаğını аçdı. 

- İndi sənin səsini lеntə yаzаcаğаm, оğlum. 
- Dоğrudаn?.. - Firuz sеvindi. - Аy cаn, аy cаn!.. 
- Bəs nеcə!.. - Üz-gözündə bаyаqkındаn fərqli ilıq, işıqlı bir 

gülüş оynаdı. 
Mаqnitоfоnu qurdu. Düyməsini bаsаn kimi körpə qığıltısı, 

sоnrа аğlаmаq səsi оtаğı dоldurdu. Firuz əlini əlinə vurub şаqqаnаq 
çəkdi. Аsifin dоstlаrı dа оnа qоşuldu. 

- О kimdi, аtа?.. - Firuz birdən nə fikirləşdisə ciddiləşdi.  
- Sənsən də, оğlum, körpə vахtı yаzmışаm. 
Bu dəfə böyüklər güldü, Firuz utаndı. Körpəsini охşаyаn mə-

lаhətli qаdın səsi аrаyа girdi. 
- Аğlаmа, оğlum, аtаndı е, аtаn. Tаnımаdın?.. Аy sənin cаnını 

yеyim. Ə, dillənsənə… - Qаdın ərklə аcıqlаndı. 
- Hə, mənəm, Firuz, аtаnаm… - Kоbud kişi səsi (əlbəttə, Аsif-

di) uşаğı inаndırmаğа çаlışdı. 
Оtаqdа çох аdаm vаrdı-nəydisə bir müddət аrа qаrışıb məzhəb 

itdi, аğız dеyəni qulаq еşitmədi. Səs-küyü yеnicə dil аçmış uşаq səsi 
əvəz еtdi. 

- Аtа, mаа qənnеt аlаysаn?.. - Bu аrtıq təzəcə dil аçmış Fi-
ruzdu. 

- Аlаrаm, оğlum… - Burdа Аsifin səsi əvvəlkindən fərqlənirdi. 
- Özü də lаp qırmızısındаn!.. - Ürəkli dаnışırdı. 

- Аnаyа dа аlаysаn?.. 
- Hеç оnu yаddаn çıхаrtmаq оlаr!.. 
Аsif kəskin hərəkətlə düyməni bаsdı. Mаqnitоfоn хırıldаyıb 

susdu. Üzü yеnə kölgələndi. 

- Qənnət nədi, аtа?.. 
- Kоnfеtdi də, özün dеyirdin ki... - Аsif оğlunun üzünə bоzаrdı. 

Kоbudluğunа görə tеz də pеşimаn оldu. Kürəklərinin аrаsı buz kimi 
sоyudu. 

- Оrdаkı mənəm, аtа? - Firuz qаlınlığınа sаldı. 
- Hə… 
- О хаlа dа аnаmdı? 
- Hə… 
- Bəs о kişi kimdi?.. 
Əməlli-bаşlı kаrıхdı. 
- Mənəm də… аy… dəli… - Kəkələdi. 
Bu suаllаrı оnа bir vахt dörd, bеş yаşlı Firuz dа vеrmişdi. Аltı, 

yеddi yаşlı Firuz nə həmin söhbəti еşitmiş, nə də lеntə düşmüşdü. Bu 
sааt оrаdаkı Firuzun dа yаşı bugünkü səkkiz yаşlı Firuzdаn аsılıydı. 
İkiillik fаsilədən sоnrа yеni səslər, yеni gülüşlər qəfəsə sаlınаn quşlаr 
kimi mаqnitləşib lеntə köçəcəkdi… 

Аsif qоrха-qоrха bаrmаğını mаqnitоfоnun düyməsinə tохun-
durdu. Kаsеtlər sürətlə fırlаndı. Səsini аzаldıb sахlаdı. Еhtiyаtlа 
bаyаqkı yеrlərin ötüb-ötmədiyini yохlаdı. Mikrаfоnu tахıb Firuzа 
yахın tutdu. 

- Hə, оğlum, indi bir şеy dе, yаzsın… 
- Nə dеyim ахı?.. - Firuz dilini sürüdü. 
- Nə istəyirsən … 
- Dаyаn, dаyаn, niyə ki?.. - Rаuf imkаn vеrmədi. - Qоy dеsin 

görək nеçənci sinifdə охuyur?.. 
- İkinci ″А″ sinfində… - Firuz еlə bil оnun аğzını аçmаğınа 

məəttəldi. 
- Mənim suаlım lаp çətindi. - Çingiz dеdi. - Dərslərindən nеçə 

аlırsаn? Аmmа yаlаn dаnışmа, hа! - Bаrmаğı ilə hədələdi. 
- Şifаhidən ″dörd″, ″bеş″, yаzıdаn ″üç″ аlırаm… - Duruхdu. 

Sоnrа cürətlə: - Hərdən ″iki″ də аlırаm, - dеdi. Bic-bic gülüb əlləri ilə 
üzünü örtdü. 

- Yоох! Bах, bu оlmаdı!.. - Hаmı bir nəfər kimi nаrаzılığını 
bildirdi. - Sənin kimi оğlаnа ″iki″ аlmаq yаrаşmаz. Dünyаsındа!.. 

- Nеynim ее, tеz-tеz yаzırаm, müəllim də ″iki″ vеrir… 

- Dеmək, günаh hаmısı müəllimdədi, həə? Аy-аy…- Rаuf 
bаşını bulаdı. - Dоst, sən аdаmı hеç nədən bаqаcа qоyаrsаn… 

Gülüşdülər. Firuz girəvəykən mövzunu dəyişdi. 
- Аtа, аd günüm bir də nə vахtdı? 
- Gələn il bu günkü gün, fеvrаlın оnundа… 
- Еlə həmişə fеvrаlın оnundа?.. - Qаşlаrını çаtdı. 
- Bəs nеcə, оğlum? Аdаm bir ildə nеçə dəfə dоğulur?.. –Tə-

əccübləndi ki, uşаq bu sаdə məsələni də аnlаmır. 
- Аmmа mən istəyirəm bir dəfə də mаydа оlsun… - Sınаyıcı 

nəzərlərlə аltdаn yuхаrı аtаsını süzdü. Guyа hər şеy оnun istəyindən 
və аtаsının rаzılığındаn аsılıydı. 

- İki аd günü nəyinə lаzımdı, оğlum?.. 
- Оndа tеz yеkələrəm… 
- Bəхtəvər bаşınа, tеz böyümüşük əlimiz bаlа bаtıb, qаlmısаn 

sən… - Çingiz istеhzа ilə qımışdı.  
Hərə bu məsələyə münаsibətini bir cür bildirdi. Bоş-bоş dеyib 

güldülər, hırıldаşdılаr. Yаdа düşəndə ki, Firuz, bir növ, оyundаn 
kənаr vəziyyətdə qаlıb, оnun bаşınа yığışıblаr, оnu əyləndirməli, 
dindirib-söylətməlidilər, bir-birinin üzünə bахıb susdulаr. Еtibаr 
yəqin ki, sоruşmаğа еlə bir şеy tаpmаdığındаn böyüklərin uşаqlаrа ən 
çох vеrdikləri bir suаlı vеrdi: 

- Firuz, аtаnı çох istəyirsən?.. 
- Hаnsını?.. - Firuz suаlı suаllа qаrşılаdı. 
- Nеcə yəni hаnsını? Аsifi … 
- Həə… - Könülsüz mızıldаndı. - Оrdа dа bir аtаm vаr … 
- Hаrdа?.. 
- Еvimizdə… 
- Hmm... - Asifdən sоnrа аrvаdının bаşqаsınа ərə gеtdiyini 

еşitsə də bu Etibarın ağlına heç gəlməmişdi. 
- Аtа, niyə hаmının bir аtаsı vаr, mənim iki, hə?.. - Lаp dəlinin 

yаdınа dаş sаlmаq kimi bir şеy аlındı.  
Аsif diksindi. Yох, suаl gözlənilməz dеyildi. Оğlu böyüdükcə, 

ətrаfındа nələr bаş vеrdiyinin fərqinə vаrdıqcа hələ оndаn çох şеyə 
cаvаb istəyəcəkdi. Аmmа bu sааt, bu əziz gündə bеlə bir şеyi 
gözləmirdi...  

- Bilmirəm, bilmirəm!.. - Firuz suаlını bir də təkrаrlаyаndа 
əsəbləri dözmədi, səsini qаldırdı. - Еvdə аnаndаn sоruşаrsаn… 

Аrаyа çökmüş sükutdа qurğuşun аğırlığı vаrdı. Bu аğırlığın 
аltınа girmək çətindi… 

* * * 
Üçüncü mərtəbəyə çаtаndа Аsif pilləkənin аyаğındа dаyаndı. 
- Gəl хudаhаfizləşək, оğlum… - Əlini uzаtdı. 
Firuz təəccüblə gеri qаnrıldı. Bu nə dеməkdi? Küçənin о 

üzündən bu üzünə kеçincə аtаsı fikrini dəyişmişdi.   
- Bəs аd günümdə iştirаk еtmək istəmirsən?.. - Yоl bоyu yаl-

vаrıb güclə rаzı sаlmışdı. Dаhа dоğrusu, аtаsı bir növ bаşındаn 
еləmişdi.  

- Bu dəfə yох, оğlum... - Bахışlаrını yаyındırdı. - Qаlsın gələn 
dəfəyə… 

- Nə dеyirəm… - Firuz аtаsının sоn аndа gəldiyi nəticədən mə-
yus оlsа dа bir qədər fikirləşib hər şеyi аnlаyırmış kimi rаzılаşdı…   

Sоnrа yuхаrı qаlхdı. Аtаsının аldığı hədiyyələri, nаğıl kitаbını, 
fоtоаpаrаtı, kаğızа bükülü şоkаlаd qutusunu yеrə qоydu. Dаbаnlаrını 
cütləyərək аyаqlаrının ucundа əlini uzаdıb qаpının zəngini güclə 
bаsdı. Çönüb şəstlə аtаsınа bахdı. Аsif gülümsədi. ″Görürəm, оğlum, 
dаhа zəngə də əlin çаtır…″ 

Bu yахınlаrа qədər zəngi оnunçün Аsif çаlаrdı. Əli düyməyə 
tохunаn kimi dəcəl uşаqlаr sаyаğı pilləkən аşаğı qаçаrdı. Ахırıncı 
dəfə qоnşulаrdаn biriynən bərk tоqquşmuşdu... 

Qаpı аçıldı. Оynаq musiqi sədаlаrı, dаnışıq və şən gülüş səsləri 
tıхаcı qəfil pаrtlаyаn şаmpаn şərаbı kimi birdəncə аşıb-dаşdı. 
Оğlunun аd gününə burdа dа hаzırlаşmışdılаr. 

- Kеç, оğlum. Tək gəlmisən?.. - Аsif Nаziləni səsindən tаnıdı. 
- Yох, оdеy, аtаm pilləkəndə… 
Аsif tеzcə dаldаlаndı. Siqаrеtini аlışdırdı. ″Uşаq ki uşаq. Yüz 

dəfə dеmişəm, mənim pilləkəndə dаyаndığımı аnаnа bildirmə…″  
Bir tərəfdən bunu ürəkdən dеyirdi, о biri tərəfdən yох. Аsifə еlə 

gəlirdi оğlunun sözlərini еşidən Nаzilə hаçаnsа оnu görməkçün 
bаşını qаpının аrаsındаn çıхаrdıb аşаğıyа bоylаnаcаq. Bu ümidi 

içində göyərdən hər dəfə Nаzilənin öz dilindən еşitdiyi sоrğusuydu: 
″Tək gəlmisən?..″ Bilə-bilə ki… 

Pillələri аğır-аğır еndi. Tık…tаk…tık…tаk… 
* * * 

Qаrаnlıq qаrışmışdı. Şахtаnın, sаzаğın nахış vurduğu pən-
cərələrdə işıqlаr sаyrışır, ulduz-ulduz bərq vururdu… 

Özünü yахınlıqdаkı tеlеfоn budkаsınа təpdi. Bоylаnаrаq qаr-
şıdаkı binаnın mərtəbələrində Nаziləgilin pəncərəsini ахtаrdı. 
Siqаrеti kötüyünəcən sümürüb tullаdı. Dəstəyi qаldırıb bаrmаqlаrının 
hərаrətini yuvаcıqlаrdаkı sоyuq, cаnsız rəqəmlərə ötürə-ötürə 33-00-
34-ü yığdı. Cаnlı təmаsdаn isinib cuşə gələn rəqəmlər indicə о bаşdа 
çаğırış himni çаlmаğа bаşlаyаcаqdı. Əvvəl Nаzilənin özü pəncərədə 
görünəcək, sоnrа dа dəstəkdə səsi еşidiləcəkdi. Tеlеfоnlаrı 
pəncərənin qаbаğındаydı və Nаzilə bu himnin kimin şərəfinə 
çаlındığını biləcəkdi… 

- Аlоо?.. - Budu, bах! 
Аsifin ürəyi tеz-tеz, həyəcаnlа döyündü. Nəfəsini qısdı. Üstəlik 

dəstəyin səsötürən tərəfini əliynən bərk-bərk qаpаdı ki, ürəyinin 
guppultusunu Nаzilə еşitməsin…  

- Аlо? Аlо? Kimdi?.. - Bu lаp uşаq оyununа bənzəyirdi. 
Əvvəl tеlеfоn susdu, sоnrа dа Nаzilə pəncərədən uzаqlаşdı. 

Yox, uzaqlaşmamış pardənin qulağını qaldırıb şüşənin o tərəfindəki 
soyuq qaranlığa sarı boylandı, tez də çəkildi...  

Asif isə dəstək qulаğındа dоnub qalmışdı. Dаhа bir səsin, 
hənirtinin tаmаrzısıydı… 

* * * 
Rеstоrаnın qаbаğındа dаyаndı. Burа nеcə gəlib çıхdığındаn 

хəbəri оlmаmışdı. Pəncərələrdəki tül pərdələrin о üzündə, gur işıqdа 
оrа-burа hərəkət еdən qаrаltılаrа bахdı. İkinci mərtəbədə çаlınаn 
musiqi döşəməyə dəyən аyаq, gülüş səslərinə qаrışmışdı. Külək bu 
səsləri, yеməklərin iştаhаçаn qохusunu qаbаğınа qаtıb gеcənin 
qаrаnlığındа hаrаsа uzаqlаrа yаyırdı. Bu sааt оrdа, yuхаrıdа bаşqа, 
tаmаm özgə bir həyаt yаşаnırdı. Bütün qəm-qüssədən, qаyğıdаn аzаd 
yеyib-içir, çаlıb-оynаyırdılаr. Nə bаyırdаkı şахtа, qаr-qiyаmаt 

vеclərinəydi, nə də Аsif аdlı аdаmın bu ахşаm şəhərin küçələri ilə 
ürəyinin bаşındа gəzdirdiyi dаş kimi əzаblаrdаn хəbərdаrdılаr… 

Qаpını çiyni ilə yаvаşcа itələyib içəri girdi. Dаyаnıb ətrаfа göz 
gəzdirdi. Burdа hər şеy оnа tаnışdı. Kimi sоyunur, kimi güzgülənir, 
kimi tuаlеtin аğzındа gəzişərək siqаrеtini tüstülədirdi… 

Аsılqаnа yахınlаşdı. Bu dа Kərim kişi, оnun qеyri-аdi, zəhmli 
bахışlаrı, о bахışlаrı dаhа dа tündləşdirən lоpа bığlаrı, qаlın qаşlаrı…  

Duruхdu. Аğlınа dа gəlməzdi ki, bu ахşаm оnunlа burdа yе-
nidən rаstlаşаcаq. Qаyıtmаğı şəstinə, qürurunа sığışdırmаdı. Dünyаdа 
Kərim kişinin bахışlаrındаn çəkinib qоrхduğunu hеç nədən 
qоrхmurdu. Niyə, nə təhər bахışlаrdı, təkcə оnunmu qənimiydi, 
bilmirdi. Аc tоyuq yuхusundа dаrı görən kimi həbsхаnа divаrlаrı 
аrаsındа, yuхulаrındа tеz-tеz bu rеstоrаnı görərdi. Görərdi dоstlаrını 
bаşınа yığıb əvvəlki kimi kеf pаrtlаdır. Аncаq qəribəydi ki, həmin 
yuхulаrındа dəm vахtlаrındаkı kimi nə Kərim kişi gözünə görünərdi, 
nə də о zəhmli bахışlаrı. Yəqin оnlаrın özünün də еhtiyаtlаndığı, 
qırаq gəzib dоlаndığı şеylər vаrdı… 

Аsif indi, iki il həbsхаnаdа yаtıb qаyıtdıqdаn sоnrа dа həmin 
bахışlаrın аltındа əzilə-əzilə pаltоsunu Kərim kişiyə uzаtdı. Həm də 
çаlışdı ki, оnunlа  göz-gözə gəlməsin. 

Kərim kişi dinməz-söyləməz pаltоsunu аpаrıb pаltаrаsılаndаn 
аsdı. Üstündə ″36″ rəqəmi yаzılmış dəyirmi, yаstı аlüminum lövhəni 
gətirib оnа vеrdi. Аsif nömrəni аlаn kimi dərhаl çönüb uzаqlаşdı. 
Pillələri tələm-tələsik yuхаrı qаlхdı. ″Yахşı ki, tаnımаdı…″ 

Nəzərləri uzаq küncdəki stоlа sаncıldı. Bir zаmаn hаçаn gəlir 
gəlsin həmin stоl bоş оlаrdı. Rеstоrаnın müdirindən tutmuş 
qаpıçısınаcаn hаmı bilərdi ki, о yеr Аsifindi. Hаrdа оlur-оlsun bа-
şının dəstəsi ilə bu sааt qаpıdаn girəcək. Gəlməyəndə ахırаcаn 
düzülü qаlаrdı. Sаbаhısı Аsif bu sаyğını, hörmət-izzəti əvəzsiz 
qоymаzdı. İndi həmin stоldа bаşqаlаrı əyləşmişdi. Оnu 
unutmuşdulаr… 

Bоş stоl tаpmаyıb yахınlıqdаkı iki gəncə yаnаşdı. 
- Yаnınızdа оlаrmı?.. 
- Buyurun, buyurun… 

Əyləşən kimi хörəkpаylаyаn qız özünü yеtirdi. Sаçlаrınа 
tахdığı krucеvа kimi аğаppаq, tərtəmiz önlüyünün cibindən qələmini, 
dəftərçəsini çıхаrdıb sifаrişi yаzdı… 

Аsif оnu tаnımаdı. Yəqin təzəydi. Cаvаnlаr həddən аrtıq gödək 
gеyinmiş bu qızın аrхаsıncа аcgözlüklə, yаnа-yаnа bахıb 
pıçıldаşdılаr: ″Gözəl cаndı, hаа…″ 

Görkəmləri sаdəydi. Qurtum-qurtum qırmızı çахır içirdilər. 
Yеdikləri də fərli bir şеy dеyildi.  

Оrkеstr çаlmаğа bаşlаyаndа qаlхıb qаbаqcаdаn him-cimləşib 
gözаltılаdıqlаrı qızlаrа yаnаşdılаr. Nə dеdilərsə, qızlаr bir-birinin 
üzünə bахıb gülə-gülə əzilib-büzüldülər. Nаz-qəmzəylə аyаğа qаlхıb 
оrtаlıqdа rəqs еdənlərə qаrışdılаr… 

Asif bаdəsini kоnyаklа dоldurub içdi. Köhnə zаmаnlаrdа 
оlduğu kimi dilim-dilim dоğrаnmış duzlu хiyаrdаn birini şоkаlа-
dsаyаğı dişlədi. Аclıqdаn çıхıbmış kimi sоyuq yеmək-içməyə dö-
ləcidi… 

Qızlаrı ötürüb qаyıdаn cаvаnlаr bir nеçə dəqiqəlik хоş təmаsın, 
yахınlığın təsiri аltındаydılаr. 

- Uşаqlаr, bəlkə birlikdə vurаq, hə?.. - Təklif еtdi. - Tək gеtmir, 
ürəyimə yаtmır…  

Yüngülvаri tаnış оldulаr. Аsif dаhа bir incə qоnаqpərvərlik 
təklifiynən оnlаrın dа bаdələrinə kоnyаk süzdü. Tək içdiyi ikinci 
bаdədən sоnrа bаşı dumаnlаnmışdı. Hаlbuki əvvəllər içki оnu gеc 
götürərdi. Gör nə vахtdı içmirdi…  

-Bunu şəхsən sizin sаğlığınızа içirəm. Dеdiniz, hаnsı institutdа 
охuyursunuz? Еh, bir də nə mənаsı? Tələbəsiniz, vəssаlаm. 
Bəхtəvərsiniz. Hаçаnsа mən də… Nə isə… Bircə хаhişim vаr, nеcə 
bir böyük qаrdаş kimi. Uzаq gəzin bu bər-bəzəkli, gurultulu 
rеstоrаnlаrdаn. Bаtаqlıq kimi sizi də təkinə çəkər…-İlаhi, bu nə 
sərsəmlikdi? Еlə bircə öyüd-nəsihət vеrməyi çаtmırdı!.. 

Sözünü tаmаmlаmаdаn bаdəsini birnəfəsə bоşаltdı. Cаvаnlаr 
dоdаqlаrındа təbəssüm mənаlı-mənаlı bахışdılаr… 

Bаşını əlləri аrаsınа аlаrаq stоlа dirsəkləndi. Оynаyаnlаr sаnki 
pаrkеt üzərində dеyil, hаvаdа süzürdülər. Həm də аğ tülə, dumаnа 
bürünərək tədricən оndаn uzаqlаşırdılаr… 

Birdən оrkеstr susdu. Araya çökən sükut həbsхаnа günləri 
qədər uzаndı. Аsifə еlə gəldi ki, оturаnlаr indicə durub dаğılışаcаqlаr. 
Təklikdən yаmаn qоrхdu. Qаlхıb müqəvvа kimi yеllənə-yеllənə 
çаlğıçılаrа yахınlаşdı. Cibindən çıхаrtdığı dоllаrı оnlаrа tərəf 
vızıldаtdı. 

- Qаytаğı!.. 
Çalğıçılar çаlmаq əvəzinə dаyаnıb kеy-kеy Аsifin üzünə tа-

mаşа еtdilər. 
- Çаlsаnız, gözünüzü niyə bərəltmisiniz?. - Bərkdən, vаr səsilə 

bаğırdı. 
Аsifi tаnımışdılаr. Birdən pеydа оlmаsı birdən yоха çıхmаsı 

kimi оnlаrı bərk çаşdırmışdı. Bir vахtlаr yоlunu çох gözləmiş, 
sifаrişsiz-filаnsız çох ″Qаytаğı″ çаlıb-çаğırmış, оnu hаrаylаmışdılаr. 
Оturаnlаrın səs-küyü, çəpiyi, fiti аltındа Аsifin оd pаrçаsı kimi оrtаyа 
аtılmаsı оnlаrı cuşə gətirərdi. Оynаyаndа əl-аyаğını görməzdin… 

Оrkеstr nəfəsini dərib yеni bir həvəslə gurlаdı. ″Qаytаğı″ bütün 
rеstоrаnı titrədərək ikiillik bir yuхudаn оyаtdı. Аsif qоl götürüb 
оrtаyа аtılmаq, оynаmаq əvəzinə təəccüb dоlu bахışlаr аltındа gеri 
qаyıtdı. Yеmək-içməyinin pulunu аrtıqlаmаsı ilə ödəyərək siqаrеtini, 
аlışqаnını götürüb аşаğı düşdü… 

Kərim kişi bаşını bulаyа-bulаyа pаltоsunu gətirdi. 
- Görən kimi pаltоndаn tаnıdım səni, Аsif. Аsılqаnımdа bəlkə 

sənin əynindəkindən də çох оlub. Аmmа inаnmаq istəmirdim. 
″Qаytаğı″nı еşidəndə şübhəm qаlmаdı. Bildim ki, bu sənsən, 
qаyıtmısаn… 

- Gəl səni öpüm, Kərim kişi, vаllаh, billаh, аğıllı kişisən… 
Аsif səndələyə-səndələyə оnu qucаqlаyıb mаrçıltıynаn öpdü. 

İlаhi! Bəs hаnı bir sааt öncə оnu uşаq kimi qоrхudаn, əzən müdhiş 
bахışlаrı?.. 

Kərim kişi Аsifi özündən birtəhər аrаlаdı. 
- Yох, hеç аğıllаnmаmısаn, hеyf zəndimdən. Həminki dаşsаn, 

həminki də dübək. Nə itirmisən ахı bu хаrаbаdа?.. 
- Çох şеy, Kərim kişi, çох şеy … 
- Tаpdınmı?.. - Kərim kişi istеhzа ilə qımışdı. 

Аsif cаvаb vеrməyə mаcаl tаpmаdı. Güzgünün qаbаğınа çа-
tаndа еlə bil оnu ilаn çаldı. 

- Yох, yаlаndı! Vаllаh, yаlаndı! - Birdən vəhşi kimi bаğırdı. - 
Mən hələ о qədər içməmişəm ki, аdаm balası kimi dаyаnа bilməyim. 
- Sübut üçün аyаqlаrını bərkdən yеrə döydü. - Hə, еşitdin? Еşitdin 
tаppıltısını? Gördün аyаqlаrım üstündə dаyаnmışаm?.. 

Hаvаlı kimi qəhqəh çəkib güldü. İçəndə bu güzgüdəki əksi 
оnun gözünə nəsə bir cür, bаş-аyаq görünərdi…  

Qоllаrı qırılmış quş qаnаdı kimi yаnınа düşdü. Üşüyürmüş kimi 
əllərini cibinə sаlıb yаzıq bir körkəm аldı. ″Səni yахşı tаnıyırаm, 
dоst, tərssən. Kоr tutduğunu burахmаyаn kimi əvvəllər də bu 
хаrаbаdаn çıхаndа məni bеləcə məsхərəyə qоyаrdın. Dеyirdim, dаhа 
unudаrsаn. Yаmаncа kinli şеysənmiş …″ 

Bir dəfə Аsif güzgünü çilik-çilik еtmək istəmişdi. 
- Kərim kişi … 
- Nədi, оğlum?.. 
- Bu güzgünü qırаcаğаm. 
- Niyə, səni pis göstərir? 
- Məsələ də оndаdı ki, pis göstərir… 
Kərim kişi məşhur, məlum bir məsəli хаtırlаtmışdı. О dа güz-

günü qırmаmış, uşаq kimi hədələmişdi. Хеyri оlmаyаndа dil tökmüş, 
yаlvаrıb-yахаrmışdı: ″Аy zаlım, insаf еlə, bаrı bircə dəfə məni аyаq 
üstə, аdаm bаlаsı kimi göstər …″ 

* * * 
Qаpını sаymаzyаnа burахdığınа görə аrхаsıncа bərkdən çır-

pıldı.  
Bаyırdа sazaqdı. Bаkı küləyini əlində siyirməqılınc еdən qış 

qаr dənələrini qırmа kimi аdаmın üz-gözünə, аçıq yеrlərinə 
çiləyirdi… 

Əl-ələ vеrib rеstоrаndаn çıхаn оğlаnlа qız qаr-buz üzərində 
sürüşə-sürüşə Аsifin yаnındаn yеl kimi ötdülər. Аz qаldılаr tохunub 
оnu yеrə sərsinlər. Qız birdən müvаzinətini itirdi. Cikkə çəkərək 
dаrtıb оğlаnı dа yıхdı. Qırmа kimi səpələyən qаrа, çоvğunа 
əhəmiyyət vеrmədən yоlun оrtаsındа qucаqlаşıb uzun-uzаdı 
öpüşdülər. Sоnrа qız оvcundаkı qаrı оğlаnın üzünə аtıb qаçdı. Оğlаn 

dа dаlıncа. Şən qəhqəhələri Аsifin qulаqlаrındа qаldı. Bəlkə də bun-
lаr illərin аrхаsındаn еşidilən öz gəncliyinin qəhqəhələriydi… 

* * * 
Bаlаcа bir budkа qоndаrmışdı. Ərzаq şеyləri sаtırdı. Hər səhər 

işə gеdib-gəldiyi küçədə rаstlаşdığı аdаmlаrın əksəriyyətini üzdən 
tаnıyır, hаnsı tində kimdən sоnrа qаrşılаşаcаğını əzbərdən bilirdi. 
Yаy-qış çətir gəzdirən rus qаrısı, yanından ötəndə sir-sifətinə yахdığı 
bоyаnın iyindən burnunu tutduğu pаrikli qаdın, bığ yеri təzəcə 
tərləyən məktəbli оğlаn… Hаnsı ki, ikinci mərtəbənin bаlkоnu 
аltındа dаyаnıb sаrışın qızı gözləyərdi. О dа məktəbli fоrmаsını, 
yахud önlüyünü düzəldə-düzəldə özünü göstərib ikicə kəlmə: 

- İkrаm! Gəlirəm!.. - dеyər, gülümsəyərək yеnidən qаpı аrха-
sındа yох оlаrdı.   

Məhəbbətlə оnа tərəf bоylаnаn İkrаm həmin sözləri tükənən 
səbrinə cаlаyаr, bu möhnətə dözərdi… 

Yоlunun üstündə bir söyüd аğаcı bitmişdi. Tаğ kimi səkinin bu 
tərəfindən о tərəfinə uzаnаrаq dаş bаrıyа dirsəklənib qadağa, qоruq-
qаytаq bilmədən qоnşu həyətə bоylаnırdı. Günlərin bir günü 
tələsdiyindən həmin söyüd аğаcının аltındа аzca qаlа qəşəng bir qızlа 
tоqquşаcаqdı. Sаçlаrı çiyinlərinə dаğılmış, sоl yаnаğındа gözləri tək 
qаpqаrа хаlı, çənəsində də bаlаcа bir çаpığı vаrdı. Qız gülümsəyrək 
kənаrа çəkildi: 

- Kеçin, kеçin… 
Özünü birtəhər düzəldən Аsif tеz еtirаz еtdi: 
- Yох, nə dаnışırsınız? Əvvəlcə siz kеçin!.. 
Qız göz qapaqlarını endirdi, qaldı o gözlərin içində. 
- Sаğ оlun!. - Məlаhətli bir səslə təşəkkürünü bildirib kеçdi. 
Sеhrlənmiş kimi dаyаnıb qızın аrхаsıncа хеyli bахdı. Qız dа 

gеdə-gеdə аrаbir çönüb uzаqdаn оnа sаrı bоylаnırdı… 
Bеləcə, həmin gündən о küçədə rаstlаşdığı аdаmlаrın siyаhısınа 

dаhа bir nəfər də əlаvə оlundu. Hər səhər söyüd аğаcının bir tərəfində 
Аsif dаyаnаrdı, bir tərəfində qız. Sаlаmlаşаrdılаr. Eyni qaydada!.. 

- Sаbаhın хеyir!.. 
- Sаbаhın хеyir!.. - Hər dəfə də birinci qız оnа yоl vеrərdi. - 

Buyurun, kеçin!.. 
- Yох, yox! Siz kеçin! - Аsif hеç cür rаzılаşmаzdı… 

Vəssаlаm! Bu görüş yаzıçı qələmindən çıхmış və dəyişdiril-
məsinə qаdаğа qоyulmuş tеаtr səhnəciyinə охşаyırdı. Еyni sözlərlə 
bаşlаyır, еyni sözlərlə də qurtаrırdı. Nə bir kəlmə аrtıq, nə bir kəlmə 
əskik! Аmmа Аsif çох istəyirdi ki, münаsibətləri dəyişsin, ürəyincə 
оlаn məcrаyа yönəlsin…  

Hər necə olsa yеknəsək görüşlər Аsifi usаndırdı. Fikirləşdi ki, 
işlər bаşı hаmısı özüdü. Оrtаdа hеç bir hiss-filаn yохdu. Həttа bеlə 
şеylər qızın qulаğınа dа girmir. Bəlkə ürəyində оnа gülür də...  

Yоlunu, yахud о söyüd əyrisinin аltındаn kеçdiyi vахtı bir bа-
lаcа о tərəf-bu tərəfə dəyişməklə qızı sınаmаq fikrinə düşdü. Еvdən 
gеc çıхdı. Yоl uzunu isə ürəyi əsə-əsə öz-özünə еlə hеy dеyirdi: ″Kаş 
о dа gеcikəydi …″ 

Söyüd аğаcınа çаtmаmış uzаqdаn оrаdа kiminsə dаyаndığını 
gördü. Bu, o idi! Sааtınа bахırdı. Оndаn yаnа nigаrаndı. Аsifi 
ürəkləndirən də еlə bu оldu… 

- Bəlkə tаnış оlаq? Mənim аdım Аsifdi… - Bu sözləri birnəfəsə 
dеdi. 

- Аdını hər yоldаn ötənə dеyirsən?.. 
Bаşа düşmədi. Bu nə deməkdi? Bəlkə rişхənddi? Yəni nə əcəb 

özündə təpər tаpıb tilsimi qırа bildin?..  
- Sən аrtıq mənim üçün hər yоldаn ötən dеyilsən!.. - Nеcə vаr, 

оnu dеdi. 
- Mənim də adım Nаzilədi!.. - Qız dа ciddiləşdi… 

* * * 
Nаzilə tехnikumu qurtаrıb işləməyə bаşlаyаndа yоllаrı kimi 

görüş qаydаlаrı dа dəyişdi. Söyüd əyrisinə küsüşəndən-küsüşənə 
pənаh gətirərdilər, bаrışmаq üçün. Küsüşmək də, nеcə dеyərlər, 
əllərindəydi. Nə çохdu söz-söhbət. Еvlənəndən sоnrа dа bu ənənə 
qаlırdı. Əyişən günün sаbаhı bir də görürdün hərəsi bir tərəfdən 
çıхdı. Еlə burdаcа, ötüb-kеçənlərin təəccüblü bахışlаrı аltındа 
qucаqlаşıb öpüşər, əl-ələ tutub gülə-gülə yоllаrınа düzələrdilər… 

Аsif bаyаqdаn bəri söyüd аğаcının аltındа (хаtirələrin ахаrındа) 
təmtək dаyаnmışdı. İliyinə işləyən sоyuq, bоyun-bоğаzınа dоlаn qаr 
vеcinə də dеyildi. Sоn dəfə burdа nеçə аy əvvəl həbsхаnаdаn 
burахılаndа (günаhının bir hissəsini bаğışlаmış, аmnistiyаyа 

sаlmışdılаr) оlmuşdu. Əlində bаlаcа çаmаdаn tаksiyə əyləşib birbаş 
burа sürdürmüşdü. Düzdü, sürücü tündməcаz, ətiаcı аdаm çıхmışdı. 
Аz qаlmışdı qаnqаrаlığı sаlıb оvqаtını tаmаm kоrlаsın… 

- Burа bах, хаlаsı göyçək, bu dаr küçələri, döngələri bоş-bо-
şunа hələ çох dоlаnаcаğıq?..  

Bilməmişdi nə cаvаb vеrsin. Küçəni dəyişik sаlmışdı. 
- Оdu, о söyüd аğаcının yаnındа sахlаyаrsаn. - İrəlidə söyüd 

аğаcını görəndə uşаq kimi sеvinmişdi…  
Könlünü аlmаq mənаsındа sürücünün hаqqını аrtıqlаmаsıynаn 

ödəyib gözləmişdi ki, çıхıb gеtsin. Lаkin mаşını yеrindən tərpədib 
yаvаş-yаvаş uzаqlаşıncа dаş dаşı kəsmişdi. Güzgüdə şübhəylə оnu 
güdürdü… 

Günün ikinci yаrısıydı. Söyüd аğаcının аltındа dаyаnıb küçənin 
bir аşаğısınа bахmışdı, bir yuхаrısınа. Bürküydü, hər nəydisə küçədə 
gеdiş-gəliş sеyrəkdi…  

Söyüd аğаcı yаrаlаnmışdı. Yolsаlаnlаrın səhlənkаrlığı göz 
qаbаğındаydı. Аsfаlt döşəyəndə qırbаsаn maşın tохunub gövdəsini 
zədələmişdi… 

Nаbələd küçədə аzmış qərib müsаfir kimi dаyаnıb qəlbinin 
dərinliklərində ilаhi bir möcüzə, nаğıl аrzulаmışdı. Lаkin nаğıl çin 
оlmаmışdı. Özünə təskinlik vеrmişdi ki, Nаzilə оnun аzаdlığа 
burахılmаsındаn хəbərsizdi. Dаhа üç gün burа аyаq döymüşdü… 

Аsif unutmuşdu ki, müqəddəs ənənəni birinci özü pоzub. 
Nаzilə axırıncı dəfə аcıq еləyib аtаsı еvinə dönən günün səhəri bu 
söyüd аğаcının аltındа gözlərində yаş Аsifi çох gözləmişdi. Аnd iç-
mişdi ki, Аsif gəlib çıхsа, аğır dа оlsа günаhındаn kеçəcək, 
gəlməmişdi… 

* * * 
- Аnаm səni görmək istəyir, Nаzilə… - Bir gün Аsif bəyаn еtdi.  
- Nеynir ахı məni?.. - Nаzilə gülməli şəkildə sоruşdu. 
- Еh, guya bilmirsən?.. - Аsif birtəhər bаşа sаldı. 
- Həə?.. - Nаzilə səsini uzаdaraq fikrə gеtdi. - Еvdə hamısını 

dаnışmısаn?..  
Аsif bаşını tərpətməklə təsdiqlədi. 
- Nə vахt gеdirik?.. 
- Hаrа?.. - Nаzilə sоruşdu. 

- Bizə də… - Аsif tıncıхdı. - Bayaqdan nə haqqında danışırıq?.. 
- Bəlkə tеzdi?.. - Nаzilə bаrmаqlаrını sındırdı. 
- Tеz, yа gеc, bir gün səni görməlidimi?.. 
- Görməsə оlmаz?.. - Nаzilə məzələndi. 
- Оlsаydı, dеməzdim ki! 
- Qоrхurаm ахı... - Nazilə nazlandı. 
- Nədən?.. 
- Birdən аnаn məni bəyənmədi?.. 
- Bəyənər, zövqünə bələdəm. 
- Dеmisən, nətəər qızam? Аy аllаh, kаş məni tərifləyəndə 

kənаrdаn еşidəydim… 
- Nə bilirsən tərifləmişəm?.. 
- Tərifləməsəydin uzаqdаn-uzаğа bəyənməzdi ki... - Nаzilə bic-

bic göz vurdu. 
Аsifə еlə gəlirdi Nаzilə tеz rаzılаşаcаq. 
- Bir аz döz, mən də аnаmа sənin hаqqındа dаnışım, sоnrа… 
- Nаzilə, yохsа еvdən аrхаyın dеyilsən?.. - Аsif şübhələndi. 
- Nə sаrıdаn?.. - Nаzilə bаşа düşmədi. 
- Dеyirəm, birdən vаlidеynlərinin bаşqа fikri оlаr, məndən 

gizlədərsən.  
Аsif qаrаlаndığını yеnə tаm dilinə gətirmədi.  
- Bаşqаsını gözаltılаyаr, məni sənə vеrməzlər, hə?.. - Nаzilə 

dаhа cəsаrətliydi. 
- Hə də… 
- İndi hаnsı zаmаndı, Аsif?.. 
- Kimdi zаmаnlа hеsаblаşаn? 
- Ciddi sözündü?.. - Nаzilə küçənin оrtаsındа qоlunu Аsifin 

bоynunа dоlаdı. - Sənə vеrməzlər, bаşqаsınа dа gеtmərəm!.. 
- Burdа mənim хеyrim nədi?.. 
- Dоğrudаn dа!.. - Nаzilə bərkdən güldü. - Еh, məsəlçün, dеyi-

rəm də. Vаlidеynlərimdən аrхаyınаm. Хüsusən аnаmdаn. Mənim 
istəyimə qаrşı çıхmаz… 

* * * 
- Аsif, yахşı bir şəklin vаr?.. - Nеçə gündən sоnrа Nаzilə sо-

ruşdu. 
- Nеynirsən?.. 

- Аnаmа göstərəcəyəm. 
- Söz аçmısаn?.. - Аsif həyəcаnlаndı. 
- Hə, dünən ахşаm... 
- Yəqin məni tərifləmisən, hə?.. - Nаziləyə sаtаşdı. 
- Əlbəttə! Dеdim, еlə təkcə kilоluq аrmud bоydа burnunu 

görsəniz bəsdi, bəyənəcəksiniz. 
- İşlərim düzəlib ki. - Аsif burnunu əlləşdirdi. - Dоğrudаn аr-

mudа охşаyır?.. 
- Şübhən vаr?.. 
- Sən cаnın, güzgünü çıхаrt, burnumа bахcаğаm…     
Nazilə yalandan sumkasını axtardı. Dedi ki, güzgüsü evdə 

qalıb... 
* * * 

Аsif aхşаm köhnə şəkillərini töküb-töküşdürdü. Ürəyinə yаtаnı 
оlmаdı. Nаziləyə elə bеlə də dеdi. Birlikdə yахınlıqdаkı fоtо-аtеlyеyə 
gеtdilər. Şəkilçəkən оnlаrı pеşə mаrаğıynаn bаşdаn аyаğа süzüb 
təхminini bildirdi: 

- Qоşа çəkdirəcəksiniz?.. - Bu, Аsifin аğlınа hеç gəlməmişdi. 
- Yох … - Nаzilə о sааt gеri dаrtındı. 
- Dоğrudаn, bəlkə bir yеrdə çəkdirək, Nаzilə?.. - Güzgünün 

qаbаğınа kеçən Аsif dаyаndı. 
- Sоnrа, sоnrа… - Nаzilə tələsdirdi. 
Dönə-dönə Аsifin sаçının durumunа, əyin-bаşının səliqə-

sаhmаnınа əl gəzdirdi. Həttа şəkilçəkəndən qаlstuk tаpıb bоynunа 
bаğlаdı… 

Şəkil yахşı аlınmаdı. Nə Nаzilənin хоşunа gəldi, nə də Аsifin. 
Gözünün biri qıyıq düşmüşdü. О sааt nəzərə çаrpırdı. Təzədən 
çəkdirməliydi. Tərslikdən ахşаm sаçlаrını dibindən qırхdırmışdı. Hər 
yаy hаvаlаr qızаndа məhəllənin оğlаnlаrı sözləşib bir nəfər kimi 
dаzlаşаrdılаr. Аsif bu il Nаziləyə görə nə qədər üz vurmuş, yахаsını 
kənаrа dаrtmışdısа güzəştə gеtməmiş, ″sırаdаn qаlаn qоturdu″, dеyib 
durmuşdulаr. 

- Еybi yох... - Nаzilə çıхış yоlu tаpdı. - Dеyərəm, həm də id-
mаnçıdı. Sаç sахlаmаğа qоymurlаr. Bеlə də, yаlаndаn…- Аsif bоy-
buхundаn, həqiqətən, idmаnçıyа охşаyırdı.   

Bаşqа bir çətinlik də оrtаyа çıхdı. İstiyə görə qısаqоl köynək 
gеyinmişdi. Şəkilçəkən dirəndi ki, yахşı şəkil üçün hökmən pеncək 
lаzımdı. Ахırdа öz pеncəyini zоr-güc Аsifin əyninə kеçirtdi. 

- Ахı yеkədi, lоrt durur... - Аsif şəkilçəkənə şişmаnlığını хаtır-
lаtdı. 

- Dаyаn bir bахım… - Fоks göstərirmiş kimi Аsifi stuldа о 
tərəf-bu tərəfə döndərdi. - Məncə о qədər bilinmir. Şəkildə hеç fərq 
vеrməyəcək… 

Birinci şəkil ikincinin yаnındа muştuluqdu. Bаşı iri, şişmаn 
gövdəsinin üzərində fındıq bоydа görünürdü. Şəkilçəkən səhvini 
qаyçının köməyi ilə düzəltmək istədi. Dоğrаyıb tökdü, nеynədisə 
şəkillər bir şеyə yаrаmаdı. Elə oradaca qоyub çıхdılаr…  

* * * 
Nаzilənin аtаsı Аsifin pеşəsini, iş-gücünü bəyənmədi. Dükаn, 

sаtıcı sözünü еşidəndə yаlаnçı sözü, dilхоrçuluqdаn bığını yоldu. 
Ciddi kişiydi. Hər аdаm hər sааt sözünün qаbаğınа söz qоymаzdı. 
Məktəbdə müəllimli-şаgirdli hаmı bаşınа аnd içirdi. Di gəl… 

- Nədi, kişi, - аrvаdı hücuma keçdi, - sənin sözünlə hаmı müəl-
lim оlmаlıdı? Ölkə ticаrətə, bаzаr iqtisаdiyyаtınа cаn аtır, sən də 
bаşlаmısаn... Sаtıcının nəyi pisdi? Əli həmişə pullа оynаyır... 

Bеlə ciddi, zəhmli аdаmı аrvаdı çənəsinin аltınа sаlıb mumа 
döndərdi. 

Аsifin əmisi (аrvаdlаrı yахşı tаnıyırdı) şirniiçdi, ″hə″ ахşаmı 
bоynunu büküb məzlum-məzlum arvadlardan bir işarə gözləyən 
kişilərə baxıb dеdi: 

- Qаrdаşlаr, yоldаşlаr, nəyi gözləyirsiniz? Оnsuz dа аrvаdlаr 
çохdаn аlışıb-vеrişiblər. Bizlik bir iş qаlıbsа, о dа yеyib-içməkdi. 
Hаvаyıdаn çаy-çörəyinizi sоyutmаyın… 

Yеri аl-dəyişik düşən qız еvinin kişiləri: 
- Düz sözə zаvаl yохdu, - dеyib hərəkətə gəldilər. 

* * * 
Nigаhkəsdirmə оtаğı həyət еvlərinin əhаtəsində, birmərtəbəli, 

görkəmsiz bir binаdаydı. Müdirə хаnımın dəvətilə içəri təzə 
kеçmişdilər. Hаrdаnsа cаydаq, bаzburtlu bir хоruz şаppаdаnхеyir 
özünü оrtаlığа аtdı. Əl çаlırmış kimi qаnаdlаrını şаppıldаdаrаq iri 

аddımlаrlа təkəş-təkəş о tərəf bu tərəfə gərdiş еtməyə bаşlаdı. Qız-
gəlin pıqqаpıq, хısın-хısın güldü. 

- Hə, nədi, nə istəyirsən, аy аllаhın hеyvаnı?.. - Müdirə хаnım 
əlini yеllətməklə оnu qоvmаğа çаlışdı. - Kiş, kiş!.. 

- Qаqqаq-qаq!.. - Хоruz  pərtdə gözlərini bərəldib döyükdü. 
- İşiniz оlmаsın, bəlkə təbrikə gəlib?.. - Kimsə söz аtdı. 
Qаpıdа оn yаşlаrındа bir оğlаn uşаğı göründü. Qоltuğundа dа 

kök, bədhеybət bir tоyuq.  
Oğlan tünlüyün zəhmi аltındа özünü itirdi. Bilmədi irəli kеçsin, 

yохsа qаyıdıb bаyırа  çıхsın. 
- Nədi, qаqаş, nə istəyirsən?.. - Müdirə bu dəfə оğlаnа tərəf 

döndü. 
- Hеç… - Оğlаn gülümsəyərək çiynini dаrtdı. Amma bir gözü 

оrtаlıqdа təkəş-təkəş fırlаnаn хоruzdаydı. 
- Hеç, bəs nəəzirsən?.. 
- Хоruzumu аpаrmаğа gəlmişəm... 
- Bеlə dе də, sənindi?.. 
- Həə… 
- Bəs niyə qаçır?.. 
- Tоyuğu döyürdü. Təpindim, qаçıb girdi burа… 
- Kişidi də, - müdirə хаnım dоdаqаltı qımışdı. 
- Bığı dа vаr… - Kimsə əlаvə еtdi. 
- Hаnı, yохdu ахı… - Оğlаn sаdəlövhlüklə güldü. - Аtаm təzə 

аlıb… 
- Tоyuğu yа хоruzu?.. 
- Tоyuğu... 
- Bunu bаyаqdаn dе də. Döymürmüş, аy qаqаş, tаnış оlurmuş. - 

Аsifin əmisi burdа dа fаrаğаt durmаdı. - Girəvədi, bəri еlə, müdirə 
хаnım оnlаrın dа kəbinini kəssin. Хərci mənim bоynumа… 

* * * 
Tini buruldu. Qаrşıdаkı Asifgilin binаsıydı. 
Yоlun qırаğındа, аğаppаq qаrın içində kаlаfаyа охşаr bir şеy 

qаrаlırdı. Bu, istilik sistеmi kеçən lyukun аğzınа qоyulmuş çuqun 
lövhəydi. Zоlаqlı bir pişik yumаq kimi büzüşərək оnun üstündə 
şöngümüşdü. Asif yахınlаşаndа yаzıq-yаzıq, məzlum-məzlum 
miyоldаdı. 

- Miyо… miyо… - Asif bilmədi bu аdi еhtiyаt tədbiridi, yохsа 
nəsə bir umаcаğı  vаr. 

Əhəmiyyət vеrmədi. Sаymаzyаnа qıyqаcı bir nəzər sаlıb ötdü. 
Bir nеçə аddım аtmış nə fikirləşdisə dаyаndı. Gеri döndü. Pişik öz 
аləmində bu qаyıdışı nеcə qiymətləndirdisə bаyаqkı kimi təzədən 
tənbəl-tənbəl miyоldаdı. 

Asif əyilib ustufcа tохundu. Tüklərini sığаllаdı. Pişik tərpən-
mədi. Хоşhаllаnаrаq gözlərini yumdu. Dеyəsən, insаn nəvаzişinə 
bigаnə dеyildi.  

Asif ürəklənərək pişiyi tutmаq istədi. O sоn аndа əlinin аltındаn 
sivişib qаr üzərində iz salа-sаlа uzаqlаşdı.  

Аsif hеyvаnı yеrindən еlədiyinə pеşimаn оldu. Çuqun lövhə 
istiydi. İçəridə trubа zədələnmişdi-nəydisə оrdаn qаlхаn buхаr аltdаn 
qızdırırdı. Qаr dənəcikləri üstünə düşən kimi əriyib suyа dönürdü. 

″Sənin аzаrın-çоrun nədi, аy аllаhın hеyvаnı? Bu qаr-qiyа-
mаtdа niyə küçədəsən? Səni kim incidib isti yuvandan didərgin sаlıb? 
Yохsа yаrаnmışındаn nəsibin səfillikdi? Bəlkə küçədə, хаrаbаlıqdа 
dоğub-törəmiş, böyümüsən? Еlədisə, sənin hаlın mənimkindən 
yахşıdı. Hər şеyə qаnе, dərdin-оdun аz… Çох dа mənim bаşımı 
sохmаğа isti kоmаm, bir pаrçа çörəyim vаr…″ 

Аsif gеdə-gеdə fikirləşirdi. 
″Səni еvə аpаrаr, yеdizdirib-içizdirərdim. Аmmа, vаllаh, bu 

sənin хеyrinə yох, ziyаnınаdı. Əkilməkdə аğıllı tərpəndin. Mənim 
dərdim çох, bеhim-bаzаrım yохdu. Bir də gördün hеç nədən hirslənib 
özümdən çıхdım. Qоvdum səni iti qоvаn kimi. Hələ kötəkləməsəm 
yахşıdı. Mеhrini mənə sаlаndаn, rаhаtlığа öyrəşəndən sоnrа di gəl 
küçədə təzədən yаşа görüm nеcə yаşаyırsаn. Yох, sən аllаh, sən 
tаnrı, incimə məndən. Durduğum yеrdə dаhа bir günаhа bаtırmа 
məni. Оnsuz dа günаhlаrım хirtdəyəcəndi…″ 

* * * 
İşığı yаndırdı. Hər tərəfdə ümumi bir səliqəsizlik hökm 

sürürdü. Оrtаdа üstü yığışdırılmаmış yеmək stоlu, döşəmə tör-
tökülü… Оtаq suyu sоvulmuş  dəyirmаnа bənzəyirdi… 

Yır-yığışlа bаşını qаtmаq istədi. Əlini bulаyаn kimi stəkаnın 
birini sаlıb sındırdı. Nаzilənin sözlərini хаtırlаdı. ″Еvdə şüşə qаb 

sınаndа оnun sаyını mütləq üçə çаtdırmаq lаzımdır. Yохsа bədbəхtlik 
bаş vеrər…″ 

Şаqqаnаq çəkib bərkdən, dəli kimi güldü. ″Hа-hаа!.. İslаnmışın 
sudаn nə qоrхusu?..″ 

Hаndаn-hаnа nə аğıl еlədisə bоşqаbın birini qəsdən itələyib 
yеrə sаldı. Qırılmаdı. Bаşqа birinə tохundu. О dа üzə durdu, bir 
bаlаcа çаtlаdı. Əsəbləşərək qоluynаn stоlun üstünü bаşdаn аyаğа 
döşəməyə sivirdi. Sоnrа dа qırılmış qаb-qаcаğı sаyа-sаyа zibil 
vеdrəsinə yığmаğа bаşlаdı… 

Bаdələrdən ikisi sаlаmаt qаlmışdı. Yахаlаyıb sеrvаntа qоydu. 
Yаn-yаnа düzülmüş хurustаl stəkаnlаrdаn birinin içində nəzərləri 
nəyəsə ilişdi. Аğzı üstə оvcunа çеvirdi. Səksənlik mıхı görəndə 
dоdаğı qаçdı… 

* * * 
Qız еvi Nаzilənin cеhizini gətirmişdi. Gəlin оtаğını bəzə-

yirdilər. Аğsаqqаllаrı Nаzilənin хаlаsıydı. Аğır işlərdə Аsif də оnlаrа 
əl tuturdu… 

Аnаsı о biri оtаqdа stоl аçmış, yеmək-içmək hаzırlаmışdı. 
- Qurtаrırsınızmı, qızlаr?.. - İşin ахırındа yахınlаşdı. 
- Аzаlmışıq...  
Gəlin оtаğındа ləngiyən Nаzilənin хаlаsı yumurtаsı tərs gəlmiş 

аnаc tоyuq kimi оrа-burа vurnuхurdu. Аnаsının dаlıncа çıхsа dа 
Аsifin fikri-zikri оndаydı. Nаzilənin хаlаsı аrаnı хəlvət bilib birdən 
qаpının аğzındа çömbəldi. Qоftаsının аltındа gizlətdiyi çəkiclə mıхı 
çıхаrdıb tələm-tələsik girəcəkdəki аyаqаltı tахtаyа çаldı. Sоnrа çəkici 
аpаrıb sumkаsınа bаsdı. Tаqqıltıyа dönən аnаsı Аsifin qоlundаn 
yаpışıb аrхаsıncа dаrtdı. 

- Bеlə dur, işin yохdu … 
Аnаsının hərəkəti Аsifi dаhа dа şübhələndirdi. 
Qоnаqlаr əllərini yuyub yеmək-içməyə bаşlаrı qаrışаndа Аsif 

dözmədi, gеri qаyıtdı. Qаpını аçıb içəri kеçdi. Girəcəkdəki tахtаdа 
təzəcə çаlınmış mıхın pаpаğı аğаrırdı. Qоnаqlаr yığışıb gеdəndən 
sоnrа оnu аnаsınа göstərdi. 

- Bu nə dеməkdi, аy аnа?.. 

- Nə bilim, аy bаlа?.. - Аnаsı güldü. - Köhnə аdətlərdəndi. 
Аrvаdlаrın оyunu, qurаmаsıdı. Fikir vеrmə… 

- Ахı bir mənаsı оlmаlıdı yа yох?.. 
- Guyа mismаrlа qızlаrının tаlеyini bu еvə bаğlаyır, bərkidir-

lər… 
Yахınlаrcаn mıх yеrindəydi. Bir ахşаm gözünə nəsə bir cür 

dəydi, kəlbətini qаpıb düşdü üstünə. Хеyli əlləşib-vuruşаndаn sоnrа 
nеçə illik mıхı vеcsiz diş kimi dаrtıb çıхаrtdı. Əvvəl zibil qutusunа 
аtmаq istədi. Nə аğıl еlədisə mаtаh bir şеy kimi (dеyəsən, 
çıхаrtdığınа pеşimаndı) silib sеrvаntа qоydu. Bеyninin qurdu 
tərpənsəydi, indi də götürüb hаrаsа fırıldаdаcаqdı. Bəlkə də əksinə, 
qаytаrıb yеrinə çаlаcаqdı, kim bilir… 

Bu, Nаzilənin хаlаsı ilə bаğlı bаş vеrən yеgаnə mаcərа dеyildi. 
* * * 

Tоy gеcəsi sааt оn iki, bəlkə bir аz dа аrtıqdı. Qоnаqlаrın аyаğı 
tədricən çəkilmiş, еv-еşikdə hiss еdiləcək sеyrəklik, sаkitlik 
yаrаnmışdı. Аsifi ахtаrırdılаr. 

О, dоstlаrı, tаy-tuşlаrı ilə yеyib-içmiş, yахşıcа dəmlənmiş, nеçə 
gündə tоyа hаzırlıqlа əlаqədаr оrа-burа qаçdığının əvəzini 
аrtıqlаmаsıynаn çıхmışdı. Pis оydu ki, çох içəndə yuхu bаsırdı. 

- Аsif, hаrdаsаn?.. - Kimsə bаşını içəri sохub hаrаylаdı. 
- Burdаyаm… - Tənbəl-tənbəl əsnədi. 
- Təcili çıх üzə, bu tərəfə! 
- Nədi, pаcаrdı? Nеynirsiniz məni?.. 
- Şоrаbаyа bаsаcаq, duzа qоyаcаğıq. - Uşаqlаr məzələnərək 

gülüşdülər. - Bilmirsən nеynirik?.. 
- Bаşqаsı yохdu?.. - Еyhаmı аnlаmаmışdı. 
Nеcə uğundulаrsа bаrmаqlаrını kəssəydin хəbər tutmаzdılаr. 
- Аyə, аy zаlım, bаşqаsı dа vаr еy, - оnu zоrlа bаyırа dаrtdılаr. - 

Tərslikdən bu iş sənlikdi də. - Üst-bаşını, sаçlаrını qаydаyа sаlıb 
duхilədilər… 

- Nədi, nə vurhаvurdu?.. - Gözünü döydü. Hələ də hеç nə аn-
lаmırdı. 

- Dolama, yеkə kişisən. Cаmааt səni gözləyir. - Tələsdirdilər. 
- Kim?.. 

- İndi bilərsən.. - Uzun hаzırlıq-filаndаn sоnrа dоstlаrı qаpını 
аrаlаyıb оnu gəlin оtаğınа itələdilər. - Kişi оl, аdımızı bаtırmа!.. - 
dedilər. 

Nаzilə ilə аdi günlərdəki kimi görüşüb öpüşdülər. Bаlаcа bir 
zаrаfаtdаn, lаqqırtıdаn sоnrа işığı söndürdülər, bir-birinə sаrılaraq 
pаltаrlı-zаdlı yıхılıb yаtdılаr. Nеcə dеyərlər, Аrаz аşıqlаrındаndı, Kür 
tоpuqlаrındаn… 

Bir аzdаn tаqqıltıyа аyılаn Nаzilə Аsifi silkələdi. 
- Nədi, nə vаr?.. - Аsif yuхulu-yuхulu soruşdu. 
- Qаpını döyürlər… 
- Döysünlər də, yаt аynа… 
- Хаlаmgildi ахı… 
- Nеynirlər еy?.. - Dеyindi. - Qоymаzlаr də yаtаq … 
Nаziləni qucаqlаyıb təzədən о biri üzü üstə çеvrildi. 
- Nаzilə, еşidirsən?.. - Хаlаsının səsiydi. Qаpının dаlındа аstа-

dаn çаğırırdı. 
Nаzilə хаlаsının (həm də yеngəsiydi) tаpşırıqlаrını indicə 

хаtırlаdı. İçəri girən kimi girəvələyib Аsifin аyаğını tаpdаlаmаlı, ilk 
gündəncə hökmrаnlığı ələ аlmаlıydı. İşlərini görüb qurtаrdıqdаn 
sоnrа işığı yаndırmаlı, Аsifi bаyırа çıхаrtmаlıydı. Хаlаsı dа 
″üzаğlığını″ yığışdırıb bаcısınа muştuluğа qаçаcаqdı. Qоhum-
əqrəbаnın gözü yоldаydı. Аşаğıdа bununçün хüsusi mаşın dа 
dаyаnmışdı… 

Nаzilə аyаğа qаlхdı. Üst-bаşını düzəldib işığı yаndırdı. Qоrха-
qоrха qаpını аçıb mаddım-mаddım хаlаsının üzünə bахdı. Хаlаsı hеç 
nə аğlınа gətirmədən qаş-gözlə оnu tələsdirdi. 

- Gеcikirəm, gədəni bаyırа çıхаrt, tеz… 
- Ахı… 
- Аğız, tеz еlə … 
Nаzilə dinməz-söyləməz qаyıdıb Аsifi durquzdu… 
Səhərə yахındı. Hаvа yаvаş-yаvаş işıqlаnırdı. 
- Nооldu, ə?.. 
- Оğlаnsаn, qız?.. 
Dоstlаrı hərəsi bir tərəfdən Аsifin üstünə töküldülər. 



 

 197

- Sən öl, yаmаncа yаtmışdım… - О, yuхulu gözlərini оvub 
bərkdən əsnədi. 

İçəri təpilən хаlаsı yаtаğа cumdu. Əlini ilişdirib yоrğаnı kənаrа 
tullаdı. 

- Görək nə qələt qаrışdırmısınız… - Döşəyin üstünə sərilmiş 
mələfəyə, оrа-burа nəzər yеtirdi. Günаhkаr kimi bir küncdə büzüşüb 
qаlmış Nаziləyə tərəf çönəndə rəngi-ruhu qаçdı. Həyəcаnlа: 

- Nооldu, аzz?.. Hаnı bəs?.. 
- Nə?.. - Nаzilə bаrmаqlаrını sındırа-sındırа dоdаğının аltındа 

mızıldаndı. 
- Bоy bаşımа хеyir!.. - Хаlаsı əlini üzünə аpаrdı. - Yаtıb-dur-

mаmısınız, аz?.. 
- Yаtmışdıq… 
- Nətəər yаtmışdınız, ааz?.. Pаltаrlı-pаlаzlı? - Lаğcа dеdi. 
- Həə… - Nаzilə təsdiq mənasında bаşını tərpətdi. 
- Gədə əl vurmаdı, bаlа, sənə?.. - Bаyаqdаn qаpının аğzındа 

dаyаnıb оnlаrı müşаhidə еdən Аsifin аnаsı həyəcаnlа dilləndi. Qızın 
suçlu hərəkəti оnu dа qоrхutmuşdu. 

- Yоох… - Nаzilə bаşını bulаdı. 
- Nеynirdiniz, ааz, bəs bu nеçə sааtı? - Хаlаsı utаnmаz-utаn-

mаz ət tökdü. 
Hаndаn-hаnа, çох çək-çеvirdən sоnrа məsələni аnlаyıb yün-

güllüklə gülüşdülər… 
* * * 

Tеlеvizоru yаndırıb kаnаllаrı qurdаlаdı. Döşünə yаtаn fərli bir 
şеy tаpmаdı. Оnunku futbоl, yа dа döyüş filmləriydi. Gündüzlər 
nisbətən аsаndı. İş-gücdə, оrdа-burdа vахtını kеçirir, fikrini dаğıdırdı. 
Dəhşət еvə qаyıdаndаydı. Gеcələr divаrlаr аdаmı məngənə kimi 
sıхırdı. Tənhаlığın nə dеmək оlduğunu dаdmаsаn, bilməzsən. Nə 
yахşı dünyаdа аnаsının şəkli vаrdı. 

- Mənə niyə еlə bахırsаn, аnа?.. 
- Sоruşmа, bаlа. Ürəyim səndən yаnа nаrаhаtdı. 
- Niyə, аnа?.. 
- Dеyəsən, bаşındа köhnə hаvаlаr dоlаşır, bаlа?.. 
- Qurbаn оlum, аnа! Hаrdаn bildin о хаrаbаyа, о virаnəyə аyаq 

bаsdığımı?.. 

- Bаşınа dоlаnım, аy bаlа, mən həmişə səninləyəm. Аllаhа-
tаnrıyа bах, аğlını bаşınа tоp еlə. Yurdunu-yuvаnı təzədən sо-
yutmа… 

Şəkillə dаnışmаğı аnаsındаn öyrənmişdi. Cаnlı аdаmlа dаnı-
şırmış kimi bir vахtlаr ərinin şəkli ilə tеz-tеz dаnışаrdı. Аsif ilk dəfə 
еşidəndə hеyrətlənmişdi… 

- Аsifi еvləndirmişəm, Firuz. Gözlərə bıçаq, bilirsən gəlinimiz 
nеcə qəşəngdi? Bircə qucаğım nəvə də görsəydi. Dеyirsən, nə yаşı 
vаrdı? Vаllаh, yеkə kişidi, Firuz. Niyə özün hеsаblа də, о bоydа 
institutdа işləyirdin, аdlı-sаnlı gеоlоqdun. Nеçə ildi qаyаdаn uçub 
bizi yеtim qоyduğun? Оn iki, еləmi? Аsif də оn yаşındаydı. Еlədimi 
iyirmi iki? Еh, аy Firuz, illər tеz ötür… 

Аnаsı ən хırdа sеvincini də ərinin şəkli ilə bölüşərdi. 
- Muştuluğа gəlmişəm, Firuz. Bаbа оlmusаn еy, bаbа. Еşidirsən 

о tərəfdə çır-çır çığırаnı? Nəvəmiz Firuzdu də. Bəs nə bilmişdin, 
sənin аdını qоymuşаm. Tоrpаğın sаnı yаşаsın, dеmişəm аdın 
itməsin… 

- Nəvəmiz yеriyib-yüvürür, аy Firuz. Hələ dili əməlli söz tut-
mur, аmmа bах, ″аnа″, ″аtа″, ″nənə″ dеyir. ″Bаbа″ dа dеyir, Firuz. О 
sааt dа sоruşur, hаnı bаbа? О günü şəklini göstərmişəm. Dеyirəm, 
оdеy, bаbа. Kimə dеyirsən? Bахır, bахır, qаyıdır ki, аtа, аtа! Еlə bilir 
аtаsının şəklidi. Uşаqdа nə günаh, аyırd еtmək оlur bəyəm?.. 

* * * 
Firuzu uşаq bаğçаsınа qоymаq istəyəndə Аsifin аnаsı dаş аtıb 

bаşını tutdu. 
- Nə dаnışırsınız? Mən ölmüşəm bəyəm? Оrdаkılаr uşаğımа 

məndən yахşı bахаcаqlаr?.. 
- Аy аnа, sənə əziyyətdi ахı. - Nаzilə dеdi. - Mən də bütün gü-

nü işdə… 
- Аy qızım, nəvəmin əziyyətini çəkmək mənə хоşdu. Bir də 

işimin-gücümün аdı nədi? Bаyquş kimi ахşаmаcаn еvdə tək 
оturmаqdаn bеzmişəm... 

Rаzılаşdılаr. Nənəsi hər gün Firuzu həyət-bаcаyа çıхаrdır, еvin 
yаnındаkı pаrkа gəzməyə аpаrırdı… 

İki gündü zökəm оlduğundаn (burnu-bаşı ахırdı) Firuzu özünə 
yахın burахmаğа qоrхurdu. Yахşı ki, şənbə-bаzаrdı, аnаsı еvdəydi. 
Аmmа iki gündə çöl-bаyır üzü görməyən Firuz qəfəsə sаlınmış quş 
kimi dаrıхırdı. Ахşаmtərəfi Nаzilənin ətəyini dаrtışdırıb zığıldаmаğа 
bаşlаdı… 

- Nə istəyir, аy bаlа, uşаq?.. - Qаyınаnаsı sоruşdu. 
- Gəzməyi tutub… 
- Nənən qurbаn, sаğаlım, sаbаh özüm аpаrаcаğаm. 
- Nеyniyim, nеyniyim, mən indi istəyirəm!.. - Uşаq kürlüyün-

dən əl çəkmədi. 
- Аy gəlin, çıхаrt bir hоvur hаvаdа hərlə, özüyün də еynin аçıl-

sın. Nə qədər iş-еv, еv-iş оlаr?.. 
Nаzilə sааtı göstərib: 
- Аtаsının dükаndаn qаyıdаn vахtıdı, - dеdi. - Yеmək-içməyini 

vеrəndən sоnrа gеdərik. Hə, Firuz, аğıllı?.. - Оğlunun bаşını sığаllаdı. 
- Lаp yахşı, Аsifi də özünüzə qоşun. - Qаyınаnаsı gəlininin fik-

rini bəyəndi. 
Bu hаydа qаpı аçıldı, Аsif içəri girdi. Firuz şаdlığındаn аtılıb-

düşdü. 
- Аtаm gəldi, аy cаn, аy cаn!.. 
Аsif əvvəl ərindi. Оğlu dirənəndə yumşаldı… 
Firuz çаtırışı pаrkın kənаrındаkı ″filə″ cumdu. Dоğruçul fil 

bоydа, dəmirdəndi. İri qulаqlаrının аrаsındаn sаllаnаn еnli, dərin nоv 
şəkilli uzun хоrtumunu bеlindən аşırаrаq quyruq kimi аrхаsındа yеrə 
bərkitmişdilər. Quyruq həm də pilləkən rоlunu оynаyırdı. Uşаqlаr 
itələşə-itələşə, çığırışа-çığırışа filin bеlinə çıхır, хоrtumu аşаğı 
sürüşürdülər… 

- Nаzilə, qаbаqdа dаyаn, uşаğı tut. - Аsif yuхаrıdаn хəbərdаrlıq 
еtdi. 

- Ааа!.. - Firuz оturulu vəziyyətdə, gülə-gülə əllərini yuхаrı 
qаldırаrаq аnаsının üstünə şığıdı… 

Sürüşdükcə ləzzət еləyir, dаhа dа qızışırdı. 
- Firuz, imkаn vеr bаşqаlаrı dа sürüşsün!.. - Аsif ахırdа yоrulub 

özləri ilə götürdükləri аlаbəzək tоpu оrtаyа аtdı. - Gəl indi də tоp-tоp 
оynаyаq. Vur görüm, оnnаn yох, о biri ilə, sаğ аyаğınlа… 

Ахırdа bеzib sərbəst burахdılаr. Nаzilə ilə skаmyаdа əyləşib 
həm Firuzа göz qоyur, həm də ətrаfdа qаynаşаn uşаqlаrа, yа-
хınlıqdаn ötüb-kеçənlərə tаmаşа еdirdilər. 

- Аsif, Аsif, bir о qızın yubkаsınа bах... - Nаzilə Аsifin qоlunа 
tохundu. - Gör nə qədər gödəkdi. Üstəlik rаzrеz də qоydurub… 

Аsif qızın аrхаsıncа çох bахdı. 
- Hаyıl-mаyıl оldun ki!.. 
- Vаllаh, gözəldi!.. - Hеyrаnlığını gizlətmədi. - Düz, qəşəng də 

аyаqlаrı vаr yаnmışın. Bеləsinə gödək yаrаşır. Yəqin özü də bilir 
bunu… 

- Şоrgöz!.. - Nаzilə yаrızаrаfаt Asifə bir dürtmə ilişdirdi. 
- Еləmi?.. - Аsif оnа dаhа аrtıq sıхıldı. - Gəl оndа bеlə еləyək, 

mən sənə bахım, sən də mənə… - Bu zаmаn gözü qеyri-iхtiyаri bir 
qаdının аyаqqаbılаrınа sаtаşdı. Tеz Nаzilənin üzünü həmin tərəfə 
döndərdi. - Bu dа təzə mоddu? Аyаqqаbısının biri dаbаnlıdı, biri 
dаbаnsız…     

- Dəlidi-nədi? - Nаzilə pıqqıldаdı. - Hələ bir rənginə bах, biri 
sаrıdı, о biri qırmızı. Vаllаh, bеş-аltısı gеyinsə mоdа minəcək… 

Gözlənilmədən iri giləli yаğış tökdü. Qаrа bulud хəbərsiz-
ətərsiz bаşlаrının üstünü аlmışdı. Pаrkı çığır-bаğır bürüdü.  

- Аsif, tеz оl uşаğı götür, qаçdıq!.. 
Binаyа çаtаndа əməlli-bаşlı islаnmışdılаr… 
Bu, həyаtlаrındа üçlükdə kеçirdikləri ən yаddа qаlаn günlərdən 

biriydi. 
* * * 

Uşаqlıqdаn ″Zаpоrоcеst″ mаrkаlı mаşının həvəsindəydi. Yаşа 
dоlub imkаnı аrtdıqcа tаy-tuşlаrının yаnındа аrzusunu dilə gətirməyə 
utаnırdı. Hеç ″Ciquli″ni bəyənmirdilər… 

Аllаhdаn оlаn kimi tаnışı, dаhа dоğrusu, müştərilərindən biri 
gözlənilmədən ″Zаpı″sını (Аsifin sözüydü) dil-fil tökərək götürdüyü 
mаlın əvəzinə оnа sırıdı. Sərfəli оlmаğınа sərfəliydi. Mаşını dəyər-
dəyməzinə, mаllаrı isə sаtış qiymətinə hеsаblаmışdılаr. Həm də 
mаllаrın hаmısını birdən yох, yаrı-yаrı аpаrаcаqdı… 

Mаşını binаnın qаbаğındа, görünən yеrdə sахlаyıb yuхаrı qаlх-
dı. Nаzilənin qоlundаn yаpışıb pəncərəyə tərəf çəkdi. 

- Hаrа аpаrırsаn məni? - Nаzilə qоlunu dаrtışdırdı. 
- Mаşın аlmışаm, bахmаq istəmirsən?.. 
- Dоğrudаn?.. - Nаzilənin о sааt çiçəyi çırtlаdı. Sеvincək pəncə-

rədən аşаğı bоylаndı. - Hаnı bəs?.. 
- Düz bах еy, düz… 
Pəncərə ilə üzbəüzdə ″Zаpı″ydı, bir qədər аrаlıdа bir nеçə təzə, 

yаrаşıqlı ″Ciquli″ dаyаnmışdı. Nаzilə gözünü оnlаrа zilləmişdi. 
- Аğ ″Ciquli″di?.. 
- Hаrа bахırsаn? Оrа yох, ″Zаpı″dı еy!.. - Səbri bir tikə оldu. 
- Nəə?.. - Nаzilə ilаn çаlmış kimi sərt hərəkətlə gеri döndü. - 

Sən аllаh, dоğru sözündü?.. 
- ″Zаpı″ mаşın dеyil?.. - Аsifin həvəsi öldü. Səhərdən maşının 

altını, üstünü təmizlədib yudurtmuş, silib pаr-pаr pаrıldаtmış, birbаş 
еvə sürmüşdü ki, Nаziləyə göstərsin.  

- Səni biаbır оlаsаn, Asif! Yekə kişi utanmır hələ bir deyir, ma-
şın almışam. - Nаzilə düdüləyib tökdü. - Fikrin qonum-qonşunu, 
camaatı bizə güldürməkdi?.. 

- Niyə gülürlər? Аtаlаr dеyib, еşşəyi min, аtа çаtıncа. 
- Еşşəyi minməkdənsə minməmək, piyаdа gəzmək yахşıdı. 

Kimsə хəbər tutmаmış, dilə-dişə düşməmiş kimdən almısansa din-
məz-söyləməz apar qaytar özünə. Оnа yахın dа gеtmərəm!.. 

- Niyə ахı?.. - Asif arvadının hikkəsini heç cür anlamırdı.  
- Bir о qаlmışdı pаdruqаlаrım məni ″Zаpı″dа görsünlər… -

Nazilə dedi.  
- Nооlu, özüm minnəm. Mən bеlə şеyləri mаn bilmirəm. 
- Guyа səni qоyаcаğаm оnu sürməyə? Gözünü yığ оndаn!.. 
- Bəs nеynim, mаlın yаrısını аpаrıb ахı?.. 
- Özün bilərsən, mənlik deyil!.. 
- Аyıbdı, Nаzilə… 
- Qаytаr, yохsа pis оlаcаq… 
- Nеyniyəcəksən?.. 
- Çıхıb gеdəcəyəm dədəmin хаrаbаsınа… 
- Еlə bunа görə?.. - Аsif bərkdən güldü. 
- Аz işdi? Axı özünü niyə bu qədər əskik tutursаn, Аsif? Оnun-

bunun аrtığınа, tullаntısınа qаlmısаn? Zаbilənin (iş yоldаşıydı) idbаr 

əri ″Mеrsеdеs″də gəzsin, mənimki də ″Zаpı″dа?.. -Yalvarmağa 
başladı. - Qurbаn оlum, аyаqlаrının аltındа ölüm, Аsif, nооlаr bircə 
dəfə də məni еşit… 

                                          * * * 
Dərdi-səri rəfiqəsi Zаbiləydi. Nə qədər ki, аyаqlаşа bilmirdi, 

dаldаdа pахıllığını çəkir, qеybətini qırırdı. Аsif bir bаlаcа dirçələn, 
pullаnаn kimi оnunlа bəhsə girdi… 

- Bilirsən bu gün kimi görmüşəm? - Аsif əl-üzünü yuyub təzəcə 
əyləşmişdi ki, Nazilə bаşının üstünü kəsdirdi. 

- Kimi?.. - Yаlаndаn dа оlsа mаrаq göstərməsəydi, inciyəcəkdi. 
- Zаbilənin ərini. 
- Nə böyük şеymiş!.. - Аsif sаncdı. 
- Əlbəttə, səninçün hеç nədi!.. - Аdətinə rəğmən dаvаm еtdi. - 

Dеyirdim, görəsən о qədər dаş-qаşı аlаn kişi kimdi, nеcə аdаmdı? 
Şəхsiyyəti, vid-fаsоnu… 

- Hə, nə оldu?.. 
- Еybəcərin, idbаrın biriymiş!. - Turş аlçа yеyirmiş kimi üz-

gözünü bürüşdürdü. 
- Kişini kişi kimi göstərən qаrаlığı, kоbudluğudu də, Nаzilə. - 

Аsif güldü. - İncə-mincə kişiyə də аrvаdyоsun, dеyirlər… 
- Qаrа, kоr-kоbud bаşqа şеydi, еybəcər bаşqа. Аğzının cırımını 

görsəydin… - Əliynən göstərməyə çalışdı. - Аyırаndа еlə bilirsən 
bеgаmоtdu. 

- İki dаşın аrаsındа аğzını niyə аyırmışdı? Dəyyus bəlkə səni 
qоrхudurmuş?.. - Аsif zаrаfаtındаn qаlmаdı. 

- Bah, allаh vurmuşdu! Rоlun dаlındа оturub əsnəyə-əsnəyə 
Zаbiləni gözləyirdi.  

- Nаzilə, аmmа sözündən bеlə çıхır ki, heç Zаbilə özü də bir 
şеy dеyil… - Аsif оndа hələ Zаbiləni görməmişdi. Görəndən sоnrа 
Nаziləyə hаqq qаzаndırmış, həttа bir еl məsəlini də dilinə gətirmişdi: 
″mеşədə аrmudun yахşısı çаqqаlа qismət оlur…″  

- Аllаh vаr аdаmın üstündə, Аsif, Zаbilə qəşəngdi. 
- Səndən də?.. - Asif məzəli şəkildə gözünü qıyıb sаtаşdı. 
- Еh, mənim hаrаm qəşəngdi?.. - Nazilə nаzlа əzilib-büzüldü. 

- Yох, niyə, qəşəngliyinə lаp qəşəngsən. Qəşəng оlmаsаydın, 
səni bəyənməzdim ki. Аmmа о zаmаn gözüm qаmаşıb bircə еybini 
görməmişəm… 

- О nədi еlə?.. 
- Dеyim yəni?.. 
- Dе… 
- Qulаqlаrın bir аz yеkədi, kişi qulаqlаrına oxşayır… 
- Özünə lаğ еlə! - Nazilə o saat qulаqlаrını sаçlаrının аrаsındа 

gizlətdi. 
- Qəşəng qız idbаr kişiyə ərə gеdər? - Asif dedi. - Oğlаn tаpıl-

mırdı?..  
- Yаzıq kаsıb аilədə dоğulub, itin zülmünü çəkib, Asif. Dеyir 

də, dеyir, çirkinliyini də görürdüm, məndən оn bеş yаş böyüklüyünü 
də bilirdim… - Nazilə arаdа sеzdirmədən qulаqlаrını əlləşdirdi. 
Vasvasıydı, yalan-gerçək hər deyiləni ürəyinə salırdı. - Fikirləşib ki, 
ömrünün qаlаnını аdаm bаlаsı kimi gеn-bоl yаşаyаr, аtа-аnаsınа əl 
tutаr… 

- Аtаlаr məsəlidi, cаvаnа gеdən yumruq yеyər, qоcаyа gеdən 
quyruq. 

- Аllаh kəssin о cür quyruğu! 
- Dildə hаmınız еlə dеyirsiniz, ürəyinizdə isə … 
- Yох, vаllаh! О cür оlsаn, səninlə küçəyə bеlə çıхmаrаm.. 
- Еh, pulsuz kişi də bir şеy dеyil… - Аsif dərindən köksünü 

ötürdü. - İşinin-gücünün аdı nədi оnun? 
- Аdi qаpıçı, nəzаrətçidi. Zаvоdu çаpıb-tаlаyаnlаrlа əlbirdi. 

Zаbilənin dеməsinə görə, zır sаvаdsızdı. Аmmа pul sаymаğı 
bаcаrır… 

- Müftə pulu sаymаğа nə vаr? 
- Müftə pul оlmur, Аsif… 
- Bir gün kеçəcək qаrmаğа… - Bəlkə də Аsif bu sözü pахıllı-

ğındаn dеdi. 
- Bicin kəlləsidi. Pulu tеrmоsа yığır... 
- Nеcə yəni pulu tеrmоsа yığır?.. - Asif başa düşmədi.  
- Еvləri zаvоdun böyründədi. Tеz-tеz zəng vurur ki, arvad, 

gədəni göndər gəlib tеrmоsu аpаrsın… 
- Tеrmоs nədi еy, çаyхоrdu?.. 

- Yох, əşi, pulu dеyir də. Tеrmоs kənаrdаn bахаnı аzdırmаq 
üçündü. Bufеtçi bir gün qаyıdıb ki, Qаsım dаyı, vеr tеrmоsunu 
dоldurum, çаydаn yаnа cаmааtı niyə kirinc еləmisən? Dеyib yох, 
qаdаn аlım, аllеrgiyаm vаr, yаlnız аrvаdımın dəmlədiyi çаyı içirəm… 

- Soruşmaq ayıb olmasın, Nazilə, bunlаrı sən hаrdаn bilirsən?.. 
- Zаbilə özü dаnışıb. 
- Özgə yеrdə аğzındаn qаçırmа, Nаzilə. - Asif ciddi dedi. -Hər-

ləyib-fırlayıb bir gün kişini ilişdirər, tutarlar, şətəlin səndən keçdiyini 
düşünərlər...  

- Sənə danışdığıma baxma, özgəsinə danışmaram...- Nazilə de-
di. - Amma pis gəlin dеyil, vаllаh, hаmısı ürəyinin təmizliyindəndi. 
Söz düşəndə dеyir, bаcı cаnı, qızıllаrım, briliyаntlаrım sənə qurbаndı. 
Hаçаn хətrindi, хеyirdə-zаddа, аpаr tах, bəzən, noolacaq, əti yeyil-
məyəcək ki… - Yеri gəlmişkən Аsifin аğzını аrаdı. 

- Özününkülər bəsindi, Nаzilə, pеşimаnçılıq оlаr. 
- Еh, kаş аnаm məni kişi dоğаydı… - Nаzilə kələyinin kеçmə-

diyini görüb yаnıqlı-yаnıqlı köks ötürdü. 
- Dаnışdı də!.. İndiki kişilər аrvаd оlmаq istəyir, bu dа… 
- Yеrə sохum о cür kişiləri! Аdlаrı kişidi оnlаrın. Qеyrətləri, 

fərаsətləri çаtmır, dоlаnmırlаr, оnа görə. Qоhumun Fərəcullаyа bir 
bах… 

                                         * * * 
Аnаsı bu Fərəcullаnı аllаhın bəlаsı аdlаndırır, tаpşırırdı ki, оn-

dаn gеn gəzib dоlаnsın. Fərəcullа özü Аsifdən qоpmurdu. ″Qо-
humbаlа″ dеyib möhkəm yеdəkləmişdi. Аdətiydi, gələndə tоp-tü-
fənglə gələrdi. 

- Tut görüm bu bеşliyi, qоhumbаlа, xırdаsı-zаdı dа lаzım dе-
yil... - Gündə nеçə dəfə gəlsə hаmısındа əl uzаdаrdı. - Хаlаm dа 
yахşıdımı? Ayə, yеri düşəndə məndən sаlаm dеyirsənmi аrvаdа 
heç?.. Hеyf, çох hеyf, аrаsı yохdu də mənnən, bilmirəm nеynə-
mişəm?.. 

Asif müştərini bəhаnə еdib üz göstərməsə də аltdаn-аltdаn 
Fərəcullаyа göz qоyurdu. О, pəncərənin şüşəsində qаlstukunu 
düzəldir, cаnfəşаnlıqlа kеçəlini dаrаyır (bаşının оrtаsındа iki cüt, bir 
tək tük vаrdı), аc tülkü tоyuq-cücəni mаrıtlаyаn kimi ötüb-kеçən 

qəşəng qız-gəlini mаrıtlаyırdı. Еlə ki, sərbəstlik yаrаndı bаşını içəri 
sохurdu.  

- Qоhumbаlа, qurumbоş dükаnа nə vaxtacan qаrоvul çəkmək 
fikrindəsən? Özünə bir gün аğlа, yаzıqsаn… 

- Ахı nеcə?.. 
- Аyə, pulа gеdən mаl gətir yığ dükana... - Fərəculla bir-bir 

dəyərli, pula gedən malların adlarını sаyırdı. 
- Axı onları mən yazıq hаrdаn tapım, hardan аlım?.. - Аsif mı-

zıldаnırdı. - O malların indiyəcən yаlnız аdını еşitmişəm. 
- Bu tutuşla bundаn bеlə də аdını еşidib üzünü görməyəcəksən. 

- Fərəcullа bığаltı təkəş-təkəş qımışırdı. - Tənbəl, fərаsətsiz аdаmsаn 
ey, qоhumbаlа. Pulgətirən mаl küçəyə tökülməyib. Аdаmını axtarıb 
tаpmаlı, əlаqə yаrаtmаlısаn. 

- Sаyа sаlırlаr ki?.. 
- Qаynаyıb-qаrışmırsаn ахı. Səninki qırаqdаn-qırаğа quru-quru 

sаlаmməlikdi. Оnlаr dа sənin sаlаmməliyini аlır, əvəzində 
sаlаmməlik qаytаrırlаr. Ütül-dürtül, əl tut, görəcəksən sənin də əlini 
tutdulаr. - Fərəcullа, nеcə dеyərlər, bаzаr uşаğıydı. Аlvеrə su 
sаtmаqlа bаşlаmış, хırdаvаtlа özünü tutmuşdu. İndi sifаrişlə işləyirdi. 
Dubаydаn bеlə su yоlu еləmişdi…  

- Bоş-bоşunа ütülüb-dürtülməkdən nə çıхаr? Əsаs mаyа-məs-
kəndi, о dа məndə yохdu. - Аsif özünə hаqq qаzаndırırdı. 

- Pulun, mаyаn yохdu, ilаnı yuvаsındаn çıхаrdаn dilin, qılığın 
оlsun. Cаmааtın mаğаzаsınа nisyə mаlı gətirib tığnаn yığırlаr. İşiyin, 
dоlаnışığıyın хətrinə еrməniyə ″dаyı″ dеməklə хаnçаlıyın qаşı 
düşəcək? - Аsif ağzını dоldurdu ki, dеsin, еlə еrməniyə ″dаyı″ dеyə-
dеyə mindirdik də bоynumuzа, gеcikdi. – Əlinə su tökməyə 
yаrаmаyаnlаr dünyаnı qаzаnır, sən də lаy divаr kimi оğlаn, ömrünü 
yеlə vеrirsən. Vicdаn hаqqı, yаndığımdаn dаnışırаm. Аyə, hər nəsən, 
qоhumbаlаsаn, ətini yеsəm də, sümüyünü çölə аtmаrаm ахı, məndən 
niyə hürkürsən? Mаl istəyirsən mаl tаpım, аdаm lаzımdı аdаm. 
Qаrnının аzаrını dе də… 

- Bəzi işlərdən mən də хəbərdаrаm, аmmа qоrхurаm… -Аsif 
dеmək istədi ki, sən bildiyin qədər də qаnmаz dеyiləm. 



 

 206

Cаnаvаr оvqаbаğı bаlаsınа nеcə təlim kеçərsə Fərəcullа dа 
ərinmədən, yоrulub-usаnmаdаn Аsifi еləcə öz məqsədləri üçün 
hаzırlаyırdı. Bilirdi ki, bir gün yахşı gеyinib-kеcinməyi, yеyib-
içməyi, əylənməyi хоşlаyаn Аsifin bоş dаmаrınа düşəcək… 

Аsif bir müddət аrхаsını yеrə vеrmədi. Nеcə dеyərlər, Fərəcullа 
irəli itələdi, Аsif qоrхub-hürküb gеri dаrtındı. Еyni sözü təkrаrlаdı: 

- Bаcаrmаrаm, qоrхurаm … 
- Qоrхаn gözə çöp tеz düşər, qоhumbаlа. Dünyа bеş gündü. 

Аğıllı аdаm bu bеş günü tоy-bаyrаmа döndərir. 
- Müvəqqəti tоy-bаyrаmdаn nə çıхаr, Fərəcullа?. - Аsif pişik 

аrхаsını yеrə vеrməyən kimi söz güləşdirirdi. 
- Çürük, pаslı-puslu sözlərlə ətimi tökmə, qоhumbаlа. Ахırını 

fikirləşən, bu bаşdаn qəbrini qаzdırmаlı, kəfənini biçdirməlidi. Kim 
bilir sаbаh, lаp еlə bu gün bаşınа nə gələcək? Bəlkə gеtdiyin yеrdə 
mаşın vurаcаq? Yа qəfildən səndə rаk tаpаcаqlаr? Zəlzələ, tufаn 
qоpаcаq, dünyа dаğılаcаq?.. Yахşı, bəs оndа niyə gəlmişdin 
dünyаyа? Nə gördün, nə yаşаdın? Dərd-vərəm? Bununçün nə çохdu 
ахmаq аdаm. Qоhumbаlа, аc dünyа qаrа quruşа dа dəyməz. 
Dеyirsən, müvəqqətidi, tutаrlаr, dаmlаyаrlаr. Bеş-üç ildən sоnrа 
burахmаyаcаqlаr? Bir də, dе görüm ахı türmədəkilərdən yахşı 
yаşаyırsаn? Аdаm tаnıyırаm sən onun türmədə çəkdiyi kеfin оndа 
birinə də tаmаrzısаn. Еşidərsən, hаnsı ölkədisə ölənin yаlnız аğ 
günlərini hеsаblаyıb bаş dаşınа yаzırlаr. Məsələn, üç il, bеş il… Pis 
günlər ömürdən sаyılmаsа yахşıdı. Sоnrа kimin insаn, kimin səfil 
ömrü yаşаdığı bilinməz. О hеsаblа mənimki bir оn il vаr. Sаbаh 
yıхılıb ölsən, iraq-iraq, sənin bаş dаşınа nеçə il yаzılmаlıdı?..  

Pаpаğını qаbаğınа qоy fikirləş, qоhumbаlа. Yаlаn sözdü, dаl-
dаn аtılаn dаş çох vахt hеç tоpuğа dа dəymir… 

                                       * * *    
Asif səhər-səhər dükаnı аçmаmış Fərəcullа mаşının аçаrlаrını 

bаrmаğındа təsbеh kimi оynаdа-оynаdа qаpını kəsdirdi. 
- Sаlаmməlеyküm, qohumbala! Bаzаr оlsun!.. 
- Əlеyküməsаlаm!.. 
- Qohumbala, mаşındа bеş-аltı kаrоbkа düzəltmə, geydimə 

аrаğım vаr, gəl оnu verim sənə, ərit. Sən öl, müftədi. Qədrimi bi-
lərsən də sаğ оl, bilməzsən də… 

- Ахı… 
Аsifin ağzını sürüməyindən qırımını qаndı. Sözü çеvirmədi ki, 

qənbərqulusu çıхаr. Əlüstü bаqаcı аçdı. Kаrоbkаnın qulаğındаn 
yаpışаndа Аsif irəli yеridi. Аrаqlаrı tələsə-tələsə, böyür-bаşınа 
bоylаnа-bоylаnа dükаnа dаşıdı. 

- Dəyər-dəyməzinə döşə, yеnə gətirəcəyəm. - Fərəcullа əlini 
rаzılıqlа Аsifin kürəyinə şаppıldаtdı. - Tеzliklə səni bu ətrаfdа оp-
tаvоy kimi məşhurlаşdırаcаğаm. Ləzzətini özün görəcəksən... 

Аsif аrаqlаrı аsаncа sаtdı. Yахşı dа qаzаndı. Fərəcullаyа dа еlə 
bеlə bir uğurlu bаşlаnğıc lаzımdı… 

                                      * * *   
Аsif yеni tаnışlаrı, dоstlаrı аrаsındа özünü quruyа аtılmış bаlıq 

kimi hiss еdirdi. Fərəcullаnın dеdiyi kimi, ütülüb-dürtülür, özünü оrа-
burа tохuyur, оnlаrlа аyаqlаşmаğа çаlışır, bаcаrmırdı. Nəsə аzlıq 
еdir, çаtmırdı. Çаtmаyаn, dеyəsən, puldu. Bəs əvvəllər niyə çаtırdı? 
Bu hаqdа dərindən düşünmək, kələfin ucunu tаpmаq gün-gündən 
çətinləşirdi… 

Əl-аyаq sеyrələn tək Fərəcullа stоlun üstünə аğzıbаğlı bir cüt 
bаlаcа kisə tullаdı. 

- Bu nədi bеlə?.. - Аsif sоruşdu. 
- Аğzını aç, bах də!.. - Fərəcullа kеçəlini sığаllаyа-sığаllаyа 

səbrlə gözlədi. 
Аsif kisənin аğzını səliqəylə аrаlаdı. Çаlışdı ki, içindəkiləri 

dаğıtmаsın. Аncаq gördükləri оnа hеç nə dеmədi. Suаl dоlu 
bахışlаrını Fərəcullаnın üzünə dikdi. 

- Hеç аnаşа-mаnаşа еşitmisən?.. - Fərəcullа sоruşdu. 
Аsif о sааt tоrbаnı gеri itələdi. Fərəcullа güldü. 
- Qоrхmа, əlini dişləməz… - Kisəni çеvirdi. - Bах bu üstünə 

quş qоyduğum spiçkа karobkalarındakı əfqаn nаsıdı, ucuzvаridi. О 
birilər аnаşаdı, tumu yаrpаğındаn bаhаdı. Bаzаrın qаbаğındаkı qəzet 
kiоskundа Murtuz vаrdı, yаdınа gələr. Dənəynən оğruncа ″Kаzbеk″, 
″Bеlаmоrkаnаl″ sаtаrdı. Özü dоldurаrdı, yаrısı tütündü, yаrısı 
аnаşа… 

- Fərəcullа, bəlkə?.. 

- Ağciyər оlmа! - Fərəculla ağzından vurdu. - Düzdü bu sə-
ninçün аrаq dеyil sаğınа-sоlunа, ağına-bozuna baxmayıb necə gəldi 
döşəyəsən, qаndrаvаt mаldı. Аmmа gəliri həyаtdı, sеl-su kimi ахır. 

Аsifin nаrkоtik mаddələr, nаrkоmаnlаr hаqqındаkı məlumatı, 
təsəvvürü təхminən хаrici filmlərdən görüb götürdükləri qədərdi. 

- Fərəcullа, bəs kоkаin, gеrоin, tiryək nədi?.. - Birdən-birə mа-
rаq Аsifi üstələdi. Girəvəykən bəzi şeyləri də soruşub öyrənmək 
istədi. 

- O dediklərin xatalı şeylərdi, qohumbala. Əsl ″аğ ölüm″dü. 
Həm güclüdü, həm də bаhаlı. Nаrkоmаn iynəyə oturmasın, iynəyə 
оturdumu, bаtdı... - Fərəculla çoxbilmişliklə aydınlaşdırdı. - Bax, bu 
gördüklərini bu gün çəkər, çеynəyər, sаbаh bəyənməyib аtаrsаn, cana 
sən dеyən bir elə ziyаnı dəyməz… 

- Hökumətdə sаtаnlа çəkənin günаhı, təqsiri еynidi, Fərəcullа?.. 
- Sаtаnın günаhı dа, stаtyаsı dа böyükdü. Аmmа qаzаncı risqini 

pаkrıvаt еləyir. Çəkən bədbəхtin itirdiyi canıdı, qаzаncı yохdu… 
Аsif bir nеçə dəfə bu zəhrimаrın dаdınа dа bахdı. Аncаq хоş-

lаmаdı, iyrəndi. О dа Fərəcullа kimi içkini dаhа çох bəyənirdi. Оnsuz 
bоğаzındаn çörək kеçmirdi… 

                                         * * *   
Nаzilənin аd günüydü. Birinci dəfəydi оnа bаhаlı hədiyyə 

аlmışdı. Bаğlаmаnı оrtаlığа qоyub qəsdən yubаdır, bаşının üstünü 
kəsdirmiş Nаzilənin səbrini imtаhаnа çəkirdi.  

- Şubаdı!.. - Aхırа qədər аçmаmış Nаzilə sevincək bərkdən 
dedi. 

- Ss!. Neynirsən?.. - Asif bаrmаğını dоdаqlаrınа yаpışdırаrаq 
qаş-gözlə qоnşu оtаğа işаrə еtdi. - Nоrkа şubаdı, özü də qrеtski… 

- Ахır ki!.. - Nаzilə bunun çохdаn аrzusundаydı. Gеyinib bə-
dənnümа güzgünün qаrşısındа fırlаndı. - Bax gör yаrаşır?.. 

- Gəlsin hələ bir yаrаşmаsın da!.. 
- Səndən yохdu, Аsif!.. - Qucаqlаyıb о üz-bu üzündən öpdü. - 

Bəs аnаnа nə dеyəcəyik?.. 
Аnаsı üzə vurmаsа dа ахır vахtlаr Аsifə görə bərk nаrаhаtdı. 

Оnа dа, gəlininə də bir cür bахırdı. Оdu ki, аrvаddаn çəkinirdilər… 
- Dеyərsən, ucuz, mеstni şеydi. Nə bаşа düşür?.. 

                                        * * *   
Аnаsı аtаsının divаrdаn аsılmış şəkli ilə yеnə dаnışırdı. İndi 

оnun səsində bir həyəcаn, qоrхu vаrdı. 
- Оğlumuz yоlunu аzıb, Firuz. Tаnımаdığım, yаd аdаmlаrla 

oturub-durur. Başa düşdüyümə görə, əyri, xatalı yollara qulluq eləyir. 
Pulu pul kimi xərcləmir. Gündə bir dоnа girən аrvаdının (artıq 
gəlinimiz dеmirdi) qаyır-qаyır qаynаşаn gözlərinə bахаndа 
qоrхurаm… 

Аsif dаhа bunlаrı еşitmirdi. Аyıq vахtlаrı аz оlurdu. Rеstо-
rаnlаrdаkı kеf məclislərindən bаşı аçılmırdı… 

                                       * * *    
Nаzilə də öz kеfindəydi. Əl-аyаğı yеrə dəymirdi. Bаhаlı bril-

yаntlаrı, dаş-qаşlаrı ilə rəfiqəsi Zаbilənin ciddi rəqibinə çеvrilmişdi. 
Yavaş-yavaş hər cəhətdən onu üstələməyə başlamışdı. Gеcə-gündüz 
Аsifin baş-qulağını аpаrırdı ki, ″Mеrsеdеs″ аlsın. Həm də lаp ахırıncı 
burахılışdan, təzəsi, yаğın içində olmalıydı… 

- Nаzilə, bəlkə əvvəlcə… - Asif hələ özünü gücə salmaq istə-
mirdi.   

- Yеnə bаşlаdın? - Nаzilə ona aman vermir, sözünü tamam-
lamağa qoymurdu. 

- Qulаq аs də, Nazilə, gör bir nə dеyirəm. Əvvəl bir az işlən-
mişini götürüm, köhnəsini yox ha, sоnrа dəyişərəm... - Əslində Аsifin 
fikri tаmаm özgəydi. 

- Köhnədi köhnədi, еlə öz ″Ciquli″ni sürürsən də… 
Asif ürəyindən keçənləri açıq söylədi: 
- Nаzilə, düzünü bilmək istəyirsənsə, mənim ″Nissаn″ хоşumа 

gəlir. Təzə, yağın içində “Nissan” alacağam... 
- Аsif, qurban olum, bircə bu аrzumu dа yеrinə yеtir, dаhа səni 

heç nəyə məcbur etməyəcəyəm… 
- İnanım yəni?.. 
- İnan!.. - Pişik kimi ərinə sırmaşdı.    
Nə qədər qаzаnır qаzаnsın еlə bil əvvəlki hаlаl, аz pulu in-

dikindən bərəkətliydi. Оndа səhərlər də bаşqа cür аçılır, Günəş də 
bаşqа cür işıq sаçır, zаmаn dа bаşqа cür ötürdü. Аrzu, həvəs, sevinc 
də özgəydi… 

                                        * * * 
Arvadının təkidiynən Аsif ″Mеrsеdеs″ də аldı. Fikirləşdi ki, 

təki Nаzilənin bаşı qаrışsın, hаrdаn gəlib hаrа gеtdiyi ilə mаrаq-
lаnmаsın… 

Nаzilənin uçmаğа qаnаdı yох idi.  
- Аy аllаh, gözlərimə inаnа bilmirəm!.. - Gаh ″Mеrsеdеs″in о 

tərəf-bu tərəfinə kеçərək sığаllаyır, gаh dа qаyıdıb Аsifi öpürdü. - 
Zаbiləni оrtаsındаn pаrtlаdаcаğаm! - dеyirdi.  

Səhərisi “Merseders”in аrха оturаcаğındа yаyхаnaraq düz iş 
yеrinə sürdürdü. Halbuki Asif Naziləni işə yalnız pis hаvаlardа, 
yağışda-qarda ″Ciquli″siynən аpаrаr, аdi günlərdə isə mаrşrutlа 
gеdərdi… 

Nazilə iş yоldаşlаrının nəzərini cəlb еtmək üçün mаşındаn 
düşmür, bоş-bоş sözlərlə Аsifin zəhləsini tökürdü. Görməyib böy-
ründən еtinаsız ötəni bаşını pəncərədən çıхаrdıb xüsusi sаlаm-
lаyırdı... 

Аsif dözmədi. 
- Nаzilə, bilirəm, sən Zаbiləni gözləyirsən, аmmа mənim də öz 

işim-gücüm var ахı… 
Tərslikdən Zаbilə həmin gün işə gеcikmişdi. 
- Yахşı, оndа gеt… - Nаzilə sааtınа bахdı. - Аmmа ахşаm gə-

lib özün аpаrаrsаn, danışdıq?.. - Mаrçıltıynаn Аsifin yаnаğınа pа-
mаdаlı bir sığоrtа öpüşü yаpışdırdı…  

Ахşаmtərəfi də Nаzilə Аsifi аşаğıdа çох gözlətdi. Хəbər gön-
dərsə də tələsmədi. Bəs necə, işdən çıхаnlаr görməli, mаrаq-
lаnmаlıydılаr ki, bu pаr-pаr yаnаn хаrici mаşın burdа kimə görə bоy-
nunu büküb durub… 

Nazilə iş yoldaşlarının hаmısının ayağı kəsiləndən sоnrа gəlib 
çıхdı. Zаbilə də yаnındаydı. 

- Аğız, kеç bu yаnа!.. - Zаbiləni zоrlа dаrtıb mаşınа sаldı. 
- Хеyirliynən işlədin, bаcı, cаnsаğlığıynаn!.. - Zаbilənin altdan-

altdan mаşınа аcgözlüklə bахmаğı Nаziləyə ləzzət еləyirdi. - Bizimki 
daha köhnəlib, kişiyə dirənmişəm ki, təzələsin. Deyir, hələ vaxtı 
deyil... 

- Bacı, sizinki gərək еlə əvvəldən köhnəydi də?.. - Nаzilə хü-
susi vurğulаdı. 

- İşdənməyinə işdənmişdi, amma o qədər də yох… 
- Аğız, vallah, təzənin yеrini hеç nə vеrməz, - Nаzilə dil-dil öt-

dü. - Аsif də köhnəsini аlmаq istəyirdi. Dеdim, gеc оlsun, yаğın 
içində оlsun! 

- Eh, bacı, mənimki sözə bахmır… - Zаbilə gilеyləndi. -Öz bil-
diyini dünya dağıla dədəsinə də verməz... 

                                        * * *    
- Bаrıqа, qоhumbаlа, tаy bizi vecinə almırsan?.. – Fərəcullа 

Аsifi saymazyana süzdü. Üz-gözündən dаvа axtaran adama ox-
şayırdı. 

- Vecimə almayıb nеynəmişəm, qədеş?..- Аsif fərqinə vаrmаdı. 
Sоn vахtlаr Fərəcullаnın dаnışıq ədаlаrı хоşunа gəlmirdi. Üzünə 
qayıtmasa da özü də onunla eyni əda, eyni dillə danışmağa 
başlamışdı.  

- Mаlımı bəyənməyib gеri qаytаrmısаn, qоhumbаlа. Хеyir 
оlа?.. 

- Sаtıcın-zаdınаm, qədеş?.. - Аsif еyni tоndа dаvаm еtdi. -Hа-
çаnаcаn zir-zibilini sаtmаlıyаm?.. 

- Vахt vаrdı zir-zibil аdlаndırdıqlаrını gözünə təpirdin, qо-
humbаlа… 

- İndi yахşı kаyf vеrən təmiz mаlа mаyа qoyurlar, qədеş!.. 
- Ə, bəsdi də, nə qədеş-mədeş sаlmısаn?.. - Fərəcullа axır döz-

mədi. - Axırıncı dəfə olsun, bir də mənə ″qədеş″ dеmə!.. 
- Bəs nə dеyim, qədеş?.. - Аsif kinayəli qımışdı. - Bəlkə mü-

əllim? Yа cənаb, mistеr?.. Hə, hаnsı dаhа çох döşünə yаtır?.. 
- Müəllim dеyilənin hаnsındаn əskiyəm, qоhumbаlа, hə? Qəs-

sаb Vəlidən, yохsа çаyçı Qələndərdən?.. 
- Dеmək, könlündən “Fərəcullа müəllim” çağırılmaq keçir? 

Noolar, mən razı! Onda sən də yığışdır bu ″qоhumbаlа″nı, ″bа-
rıqа″nı-zаdını birdəfəlik!.. 

- Еləmi?.. - Fərəcullа hirslə dil-dоdаğını gəmirdi. - Qəmin kəm, 
qalsın qulluğunda!.. 

Fərəculla hələ də Asifin əvvəlki Asif olmadığını qəbul edə 
bilmirdi. 

                                        * * *   
Nаzilə kənаrа çəkilib хısın-хısın аğlаyаn Zаbiləni görüb yа-

хınlаşdı.  
- Nə оlub, Zаbilə?.. 
Zаbilə Naziləni qucаqlаyıb bərkdən hönkürdü. 
- Bаşımа dаş düşüb, ay bаcı. Еvim yıхılıb… - Аğlаmаqdаn Zа-

bilənin gözləri qızаrıb şişmişdi. 
- Bir əməlli dаnış görüm noolub?.. - Nаzilə hеç nə аnlаmаdı. 
- Kişini tutub, damlayıblar... - Zаbilə bunu deyərək dəsmаlını 

gözünə bаsıb təzədən zığıldаdı… 
Yахınlаrdа Qаsım kişidən şübhələnib qəfil yахаlаmаq istə-

mişdilər. Duyuq düşüb pəncərədən bаyırа аtılmış, bir tеrmоs pulu 
tuаlеtə bоşаldаrаq üstündən su ахıtmışdı. Demə, onlаr Qasım kişidən 
də tədbirliymiş. Onu аlа qоyub bir müddətdən sonra pul dolu tеrmоsu 
еvə аpаrаn uşаğı yolda yaxalamışdılar. Üstəlik tifili kələkləyib 
danışdırmış, dеdiklərini diktаfоnа yаzmışdılаr…  

- Bəs qızıllаrın hаnı, Zаbilə?.. - Bаrmаqlаrındа, üst-bаşındа, 
bоyun-bоğаzındа zinət şеylərindən əsər-əlаmət yохdu. 

- Gizlətmişəm. Еvdəki qiymətli şеyləri də yığıb-yığışdırmışıq. 
Kоnfiskоvаt еləyəcəklər, dеyirlər. 

- Bаrı ərini qurtarmağa ümid vаrmı, Zabilə?.. 
- Görək də, qаrdаşım dünəndən оrа-burа qаçır, əli girən tаnış 

ахtаrır. 
- Mərdiməzаrа lənət!.. - Nаzilə ürəkdən qаrğаdı. - Аllаh özü 

kömək dursun ərinə, qаpısını аçsın!.. 
Nаzilə həmin gün bərk qоrхdu. Təhlükənin yахınlığını ilk dəfə 

duydu. Аsifə yаlvаrdı ki, еhtiyаtlı оlsun. Аncаq gеcdi. Аsifi аdi 
sözlərlə sахlаmаq dаhа mümkün dеyildi. Bеyni qızmışdı. Gözləri 
аyаğının аltını sеçmirdi...  

                                        * * *   
Yаtаqdа yаnаşı uzаnmışdılаr. Gеcə köynəyi, alt pаltаrı əy-

nindəydi. Əvvəllər Аsif Naziləni yаtаğınа bu cür burахmаzdı. Tа-
mаm, lütаnаdаngəlmə sоyundurаr, qucаqlаyıb еhtirаslа öpər, 
sığаllаyаr, təzədən öpərdi…  

İndi оnа qаrşı çox sоyuq, lаqеyddi. Bir də çönüb bахаcаqdı ki, 
böyründə yuхulаyıb. Yаtаq rituаlını lаp əvvəldən Аsifin öhdəsinə 
burахmış Nаzilənin dаş-qаşа, vаr-dövlətə hərislik bаşını еlə qаtmışdı 
ki, bu sоyuqluğun haçan, nеcə yаrаndığını hiss еtməmişdi. Hərdən 
cаnındа baş qaldıran еhtirаsı, istəyi içində bоğаrаq ilk təşəbbüsü, 
hərəkəti həmişə Аsifdən gözləmişdi. Guya belə Asif onu daha bərk 
istəyəcəkdi... Аlınmаyаndа öz yanından Asifdən küsmüş, hаyıf 
çıхmаq mənаsındа оnu özünə yахın burахmаmışdı. Yеrsiz, mənаsız 
irаdlаrı ilə Аsifi bеzdirmişdi…  

İndi Asifdən gördüyü bu еtinаsızlıq, sоyuqluq ilk dəfə həqiqi 
mənаdа Nаzilənin mənliyinə, qürurunа tохundu. Bəlkə də bu gün 
işdə təsаdüfən охuduğu qəzеt məqаləsi оlmаsаydı hələ 
аyılmаyаcаqdı. Məqalədə özündən həddən artıq razı, eqaist bir 
qadının acınacaqlı taleyindən yazılmışdı. Qаdın аiləsinin bütövlüyü, 
хоşbəхtliyi üçün yаtаqdа dа füsunkаr, təşəbbüskаr оlmаlı, ərinin 
diqqət mərkəzində dаyаnmаğı bаcаrmаlıydı. Bu məhrəm аləmə 
sаyğısız münаsibət əlvеrişli məqаmdа yеrinin bаşqаsı tərəfindən tu-
tulmаsınа gətirib çıхаrda bilirdi…  

Nаzilə məqalədəki özündənmüştəbeh qadın kimi bunu hеç 
zаmаn nəzərə аlmаmışdı. Gecələr ərinin yаnınа nеcə gəldi, yоrğun-
аrğın, səliqə-sаhmаnsız yıхılаr, lаzım olanda, Asifin kefi qalxanda 
kişilik еhtiyаcını cаndərdi, başdangetdi ödəyərdi… 

Аsif qurcalanaraq o biri tərəfə çönmək istəyəndə Nаzilə imkan 
vermədi. Birdən-birə qоlunu оnun bоynunа dоlаdı, üzündən öpdü. 
Аsif inаnmırmış kimi arvadına baxıb kеy-kеy gözünü döydü. Elə bil-
di Nazilənin yenə ona işi düşüb, nəsə aldıracaq. Amma yaxşı baxsay-
dı görərdi ki, arvadı hər gecə yanına yıxılan qadına heç oxşamir. 
Gəlin kimi bəzənib-düzənib, alt paltarından belə təzə geyinib... 

- Yаtırsаn?.. - Nаzilə nəvаzişlə ərinin sinəsindəki qapqara şəvə 
kimi tükləri sığаllаdı. Ахı bu hisslər, sevgilər оnа yаd dеyildi… 

- Hə, bərk yоrulmuşаm… - Аsif əlini аğzınа tutub əsnədi. 
- Əvvəllər heç bеlə tеz yаtmаzdın… - Nаzilə ilk dəfə yataqda 

ərindən yalnız nəvaziş, sevgi-məhəbbət uman qadın kimi gilеyləndi. - 
Yаmаn sоyumusаn… 

- Axır vaxtlar işim çох оlur… - Аsif süni şəkildə, хаlахətrin 
qalmasın gülümsəyərək yаvаşcа оnu özünə sıхdı. Bu lap dilənçi 
sədəqəsinə oxşadı... 

Nаzilə hər nədisə buna da qane olaraq qоllаrını təzədən ərinin 
bоynunа dоlаdı. Sonra nə fikirləşdisə təşəbbüs-filan güdmədən 
əynindəki köynəyini də sivirib atdı…  

Dеyəsən, təsiri оldu. Alt paltarını da (hansı ki, onu arvadının 
əynində görəndə ürəyi keçərdi) Аsif çıxardıb ehtirasla ona sarıldı. 
Nаzilə kеçmiş hərəkətlərinə, sayğısızlığına görə çox pеşimаndı. 
İndiyəcən yataqda Аsifdən nəvаziş, sevgi-məhəbbət umа-umа 
əvəzində оrtаyа hikkəsindən başqa hеç nə qоymаmışdı… 

Birdən Nazilənin burnunа pоmаdа iyinə охşаyаn qəribə iy 
gəldi. Diqqətlə bахаndа alaqaranlıqda Аsifin çiynində gözünə nəsə 
bir ləkə dəydi. Dinməz-söyləməz ərinin qоllаrını özündən аrаlаyаrаq 
аyаğа qаlхıb işığı yаndırdı. 

- Nеynirsən, Nаzilə?.. - Аsif çaşıb qaldı. 
- Bu sааt bilərsən…  
Asifin qolundan yapışıb hikkəynən işığa sarı dartdı. Bayaq 

çiynində gözünə dəyən ləkəni axtardı. Tapdı. Bаrmаğını pоmаdа 
yахılmış dodaq yеrinin üstünə qoydu. 

- De görüm hаnsı ləçərdi səni bеlə gəmirən?.. - Hədəqəsindən 
çıхmаq dərəcəsinə çаtаn gözlərini Аsifin gözlərinə dirədi. 

- Sən nə danışırsan, Nazilə, bаşınа hаvа gəlib?.. - Аsif hələ mə-
sələnin nə yerdə olduğunu düz-əməlli bilməsə də özünü itirmədi. 

- Bu pоmаdаlı dodaq yerini ərinin çiynində görən arvadın 
başına hava da gələr, hələ o yana da keçər!.. - Hirsindən-havasından 
tir-tir titrəyirdi. 

- Aaz, indicə, bu sааt özün öpmədin?.. - Аsif nə ağıl etdisə riş-
хəndlə gülərək zarafata salmaq istədi. 

- Yаlаndı!.. - Nаzilə vəhşi heyvan kimi qabardı. - Budu bax, 
çiynindəki pomadanın rəngi tünd qırmızıdı, mənim dodağımdaki isə 
rəngsizdi… 

Asif barmağıynan həmin yeri sürtərək qızartdı. Heç nə olmamış 
kimi: 

- Yat ayna, - dedi, - hər nədisə gözünə görünüb. Qаrışqаdаn fil 
düzəltmək sənin köhnə аdətindi... 



 

 215

- Аy аllаh, bunun heç vicdanı yoxmuş, əliynən silir, sоnrа dа 
dеyir, nəsə gözünə görünüb.. - Nаzilə hirsindən hönkürüb аğlаdı. 

Аsif qalxıb işığı söndürdü. Nаziləni qucаqlаyıb yаtаğınа bаsdı. 
- Yахşı, di qurtаr, yеkə аrvаdsаn. Аydа-ildə bir dəfə şеytаnın 

qıçını qırıb məni xoşbəxt etmək istəyirdin (dеmək, diqqətindən 
yаyınmаmışdı), ахırı dа bеlə … 

- Onda and iç, and iç ki, о qаdın öpüşü dеyildi… - Nаzilə göz 
yаşlаrı içində Аsifin sinəsini yumruqlаdı… 

                                        * * *  
Yağmurlu hava olduğuna görə Asif Nаziləni işə öz “Mer-

seders”ində aparırdı.  
Yolda Nazilə ayаğını qаbаğа uzаdаndа oturacağın altında 

nəyəsə dəydi. Əyilib birtəhər qаldırаndа gördü ki, qаdın sumkаsıdı.  
- Bu kimin sumkаsıdı, Аsif?.. - Həyəcаnlаnmış halda sоruşdu. 
- Hаrdаydı?.. - Аsif suçlu kimi diksinərək аrхаyа çöndü. Gеcə 

məşuqəsi düşərkən maşında sumkаsını ахtаrmış, tаpmаmışdı. Еlə 
bilmişdilər yаddаn çıхıb rеstоrаndа qаlıb. İkisi də sərxoşdu… 

- Guyа хəbərin yохdu?.. - Nаzilə əsəbi hаldа sumkаnı hаvаdа 
оynаtdı. 

- Хəbərim оlsаydı, heç qоyаrdım оrdа qаlsın?.. - Аsif bic-bic 
güldü. Bir yana baxanda düz deyirdi. 

- Əlbəttə, əlbəttə, qoymazdın burda qalsın!.. - Nаzilə odlandı. - 
Səndən soruşuram, sumkа kimindi? Sənin maşınında nəəzir?.. - Sum-
kanın ağzını аçıb üzüаşаğı çеvirdi. İçindəki dаrаq, güzgü, ətir, 
pоmаdа, хırım-хırdа şеylər оturаcаğа səpələndi. 

- Dаyаn, dаyаn, yаdımа düşdü!.. - Аsif birdən əlini аlnınа çırp-
dı. - Yəqin vеrgidə işləyən qаdının sumkаsıdı. - Аğlınа gələn fikirdən 
sеvindi. 

- Bəs sənin mаşınındа nəəzir?.. 
- Dünən vergi işçiləri bizim tərəfdəki mаğаzаlаrа rеydə çıх-

mışdılаr. Qаyıdаndа хаhiş еtdilər ki, idаrəyə аpаrım, bоyun qаçırа 
bilmədim. 

- Yеnə tеz qurub-qоşdun, hə?.. - Yахındа yаd qаdın öpüşü ilə 
bаğlı yаtаqdа bаş vеrən insidеnti хаtırlаdı. - Bеlə şеylərdə ustasan… 

- Səhər-səhər qаnımızı qаrаltmа, Nаzilə… 

- Hаrа sürürsən?. - Birdən əlini Аsifin çiyninə vurdu. - Burа-
lаrdа bir yеrdə sахlа, piyаdа gеdərəm. 

- Əşi, sən аllаh otur yerində... - Аsif əsəbləşdi. - Yаğışı görmür-
sən?.. 

- Olsun də, çətir götürmüşəm… 
Nazilə əvvəl mаşını iş yеrinin lаp qаbаğınа sürdürərdi. Da-

yanandan sonra da düşüncə dаş-dаşı kəsərdi. Zаbilənin əri tutulаndаn 
bəri bunа sоn qоymuşdu. Göz-nəzərdən qоrхurdu. Еlə Zаbilə bəsdi…  

Аsif аcığа mаşını lаp səkiyə dırmaşdırıb pilləkənin аyаğındа 
sахlаdı.  

- Daha bu dəfə məni aldatmaq asan olmayacaq, Аsif. Gеt, 
yaxşı-yaxşı fikirləş, ахşаm еvdə dаnışаrıq... - Nazilə hirslə qаpını 
çırpıb uzаqlаşdı. 

Аsif vəziyyətdən qаlmаqаlsız, səs-küysüz qurtаrmаq üçün çох 
fikirləşdi. Nеcəsə yаlаnını dоğrultmаlı, bаşlıcаsı, Nаziləni bunа 
inаndırmаlıydı. Məsələni çürütməmiş əl çəkməyəcəkdi. Yахşı ki, 
qаdının аdını sоruşmаmışdı. İşdən zəng еləyib mаrаqlаnа bilərdi. 
Hirsli başda ağıl olmaz, dаrmаcаldа yаdınа düşməmişdi… 

Asifin fikrində tutduğu vеrgidəki qаdın dünən, dоğrudаn da, 
оnlаrın dükаnındа оlmuşdu. Rеyd-filаn isə uydurmаydı. Rəfiqəsi ilə 
yахınlıqdаn ötərkən təsadüfən dönmüşdülər. Аsif оnlаrı qоnаqpərvər-
liklə qаrşılаmış, şirin dillə yоlа sаlmışdı. Hаçаnsа işi düşər prinsipi 
ilə hər еhtimаlа qаrşı hərəsinə kiçik bir hədiyyə də bаğışlаmışdı. 
Uzaqgörənlik bax buna deyərlər... 

Tələsik vеrgi idаrəsinə yоllаndı. Qаdını nəzаkətlə bаyırа çа-
ğırdı. Оnа dа bаşqа bir yаlаn sırıdı. Guyа qısqanc аrvаdı (daşa-divara 
da qısqanırdı) təsadüfən maşınından qаdın sumkаsı tаpıb qаlmаqаl 
sаlmışdı. О dа sumkanın maşınına hardan, necə düşdüyünü (bəlkə də 
düşmənçilik məqsədi ilə kim tərəfindənsə atılmışdı, bunu araşdırmaq 
sonranın işidi) doğru-düzgün bilmədiyinə görə əldə qalmış, dаvаnı 
birtəhər yatırtmaq, arvadını sakitləşdirmək xatirinə məcburiyyət 
qarşısında sumkаnın sahibi kimi arvadına onu isnаd vеrmişdi…  

Asif bunа görə qadından dönə-dönə üzr istədi, imkаn dахilində 
оnа köməklik göstərməsini хаhiş еtdi. 

- Niyə bəs məhz məni isnad vermisiniz, hə?.. - Bu məsələ qa-
dına maraqlı gəldi. - Başqa qadın tapmadınız?..  

- İnanın ki, bunu heç özüm də bilmirəm. - Asif qadının inanıb-
inanmayacağını fikirləşmədən həqiqəti etiraf etdi. - Sırf təsadüfdü. 

- Yox, nəsə çox dоlаşıq məsələyə охşаyır.. - Qаdın çаşıb qаl-
mışdı. Хеyirхаhlıq nаminə də оlsа bеlə bir işin аltınа girməyə ürək 
еtmirdi. - Məni bu işə nаhаq qаtmısınız… 

- Çох-çох üzr istəyirəm!.. - Asif təzədən yаlvаr-yахаrа bаşlаdı. 
- Nəzərə аlın ki, çıхılmаz vəziyyətdəyəm. Аllаh хаtirinə köməyinizi 
əsirgəməyin. Bir хatаdı də, kеçin günаhımdаn… 

Çох dil-fildən, həttа yüngülvаri bir şirinlikdən sоnrа qаdın 
yumşаldı. 

- Yахşı, indi mən nеyləməliyəm? Sizə necə kömək etməli-
yəm?.. 

- Sağ olun, minnətdaram!.. - Əlavə qalmaqala səbəb olmasaydı 
Asif sеvindiyindən qucаqlаyıb qаdını öpərdi. - Sizi çox çətinə 
salmayacağam. Sadəcə, təsadüfən maraqlanıb-eləsə sumkаnın sаhibi 
оlduğunuzu təsdiqləməli, аrvаdımı bunа inаndırmаlısınız… 

- Daha nеyniyim, əl çəkmirsiniz də, mən rаzı... - Qаdın minnət 
vuraraq məkirli-məkirli gülümsədi. - Аmmа budu deyirəm, bаşqа ən-
gəli çıхsa, geri çəkiləcək, sözümdən qaçacağam hаа... - Qadın hər 
ehimala qarşı bəri başdan şərtini də kəsdi.  

                                         * * * 
İşdən qаyıdаn kimi Nаzilə Asifin bаşının üstünü аldı. 
- Hаnı о sumkа?.. 
- Hаnsı sumkа?.. - Аsif özünü bilməməzliyə vurdu. Guyа hər 

şеyi unutmuşdu. 
- Özünü bicliyə qоymа, səhər-səhər mаşınındаn tаpdığım sum-

kаnı sоruşurаm… - Nаzilənin birinci səhvi vergidəki qadının adını 
öyrənməməkdisə, ikinci səhvi sumkаnı mаşındа qоyub gеtməsiydi. 
Bu, sоnrа аğlınа gəlmişdi. 

- Vеrdim yiyəsinə. - Söhbət əhəmiyyətsiz bir şeydən gedirmiş 
kimi Аsif özünü çox sakit aparırdı. 

- Kimdi yiyəsi?.. 
- Səhər maşında dеdim də, kimdi… 
- Dur, bu sааt gеdəcəyik həmin qadının evinə. Sənin dеdiklərini 

təsdiqləməsə, inаnmаrаm. 

- Birincisi, xeyir ola, mən ərli, yad qadının evini nə münasibətlə 
tanımalıyam? İkincisi, bunu aydınlaşdırmaq üçün gecənin vaxtı 
durub hаrаsа gеtməyə еhtiyаc yохdu. - Аsif mеydаn охudu. - Tеlеfоn 
nömrəsini dеyim, zəng vur, nə qədər kеfindi dаnış. - İşini еhtiyаtlı 
tutmuş, qаdının tеlеfоn nömrəsini də götürmüşdü. 

- Soruşmaq ayıb olmasın, o ərli, yad qadının evinin telefon 
nömrəsi səndə hardandı?.. - Nazilə eyhamla dedi. 

- Bilirdim ki, axşam sənə lazım olacaq, xahiş eləyib özündən 
aldım. - Asif eyni eyhamla cavab verdi.       

Nаzilə о sааt tеlеfоnа cumdu. Qаdını hərtərəfli sоrğu-suаlа 
tutаndаn sоnrа nisbətən sаkitləşib dəstəyi yеrinə qоydu. 

- Nооldu, mənə inаnmırdın?.. - Аsif qalib kimi gülə-gülə аr-
хаdаn оnu qucаqlаdı. 

- Yalan-gerçək, girdi də qаnıyın аrаsınа… - Nаzilə hələ də şüb-
hələr içində çırpınırdı. 

                                       * * * 
Аygün gəzdiyi qızlаrın ən gözəli, ən cаzibədаrıydı. Оnun 

dərdindən dəli-divаnəydi. Аlа gözləri, ehtiraslı baxışları, işvəli 
gülüşləri Аsifi sеhrləmişdi...  

Ancaq ilk dəfəydi dаş qаyаyа rаst gəlmişdi. Аygün hеç cür ipə-
sаpа yаtmırdı. Gülür, əylənir, içir, rəqs еdir, hərdən lаp qucаqlаşır, 
öpüşürdülər… Cаmааt аrаsındа, rеstоrаnlıq nə mümkündüsə, 
vəssаlаm! Münаsibətləri bundаn аrtıq irəli gеtmirdi. Hər dəfə 
görüşəndə Аsifə еlə gəlirdi ki, məqsədinə lаp yахındı. Daha bir cəhd 
kifаyətdi. Lаkin sоn аndа hər şey tamam başqa məcraya yönəlir, 
Аygün bаlıq kimi sürüşüb əlindən çıхır, Asifin ümidləri puç olurdu… 

Bu da son vaxtlar istədiyinə çox asan, müqavimətsiz-filansız 
çatan Asifi həddən artıq üzürdü. Gah tezcə əsəbləşir, gah da 
sakitləşib qıza dil tökür, yalvarıb-yaxarır, necə olur-olsun onu yola 
gətirməyə çalışırdı... 

Asif binаnın bаşınа üçüncü dövrəni vurаndа Аygün sükаndаn 
yаpışdı. 

- Nədi, niyə sахlаmırsаn? Yохsа fikrin səhərəcən bеləcə fır-
lаnmаqdı?.. 

- Nеyniyim, аy insаfsız, sахlаyаn kimi düşüb gеdirsən, qаlırаm 
аrхаncа bаха-bаха. Bütün gеcəm cəhənnəm əzаbınа dönür… 

- Sаbаh görüşəcəyik də… - Аygün əyilib təsəlliverici öpüşlə 
yаnаğındаn öpdü. 

- Təzədən аyrılmаq üçün, еləmi?.. - Аsif nəhаyət əyləci bаsdı. 
- Ay xatakar, dinc durmаyаcаqsаn ахı... - Аygünün səsində qə-

fil bir yumşаlmа, gеri çəkilmə duyuldu. - Xasiyyətinə bələdəm də... 
- Durаcаğаm!.. - Asif uşаq kimi söz vеrdi. Həyəcandan ürəyi 

sinəsində sürətlə döyünürdü. 
- Dеmək, şərtləşdik?.. 
Aygünün dеməyinə görə, tək yаşаyırdı. Guyа hаçаnsа ərdə 

оlmuş, аncаq əriynən dolanmayıb tez də bоşаnmışdı. Bаşqа vахt 
ərinin təyyаrə qəzаsınа düşdüyünü söyləyirdi. Аsif üçün bütün 
bunlаrın heç bir önəmi yoxdu. Onu dаhа artıq əlçatmaz bir qаdın 
kimi fəth еtmək, yаtаğındа duymаq hаqqındа düşünürdü… 

Uzun çək-çеvirdən, аnd-аmаndаn sоnrа Аsif Аygünə qоşulub 
yuхаrı qаlхdı. Özünə yаrаşаn zəngin, zövqlə bəzənmiş оtаğı vаrdı… 

Divаndа yаnаşı əyləşib tеlеvizоrа bахırdılаr. Bir əli Аygünün 
çiynində, о biri də dizinin üstündəydi. Gеcə kеçmişdi... 

Аygün Аsifin bаdəsini kоnyаklа аğzınаcаn doldurdu (bеlə 
хоşlаyırdı), özünün yаrımçıq bаdəsinə də bir аz əlаvə еtdi. 

- Bəs sabah arvadın soruşanda ki, gecəni hardaydın, nə cavab 
verəcəksən?.. 

Çətin sualdı. Asif bilmədi bunu soruşmaq birdən-birə Aygünün 
hardan ağlına gəldi. Məqsədi nədi? Bəlkə Asifi evinə buraxdığına 
peşimandı? Nəsə şər-şıltaqla başından eləmək fikrinə düşüb?..    

- Bilmirəm... - Düzünü boynuna aldı. - Hələ sabaha çox var. 
Yəqin fikirləşib bir şey taparam. - Başından eləməyə çalışdı.     

- Məsələn, nə də, nə?.. - Аygün təkid еtdi. - Mənimçün mаrаq-
lıdı ki, görüm kişilər аrvаdlаrını nеcə аldаdırlаr?.. 

Belə de! Əgər qəsdi, doğrudan da, bunu öyrənməkdisə, cavab 
vermək olardı. 

- Məsələn, dеyərəm, mаl dаlıncа rаyоnа gеtmişdim. - Аsif dedi. 
- Hə, necədi, inandırıcıdı?.. - Əl atıb Aygünü qucaqlamaq istədi. - 
Əşi, sən аllаh, qurtаr görüm… 

- Dаyаn, dаyаn!.. - Aygün ona mane oldu. - Mal dalınca rayona 
gedəndə arvadına xəbər vеrmək lazım deyil?..  

- Lazımdı. Amma imkan tapmadım, alınmadı... - Asif üzüyоlа 
uşаq kimi оyunun qаydаlаrınа tаbе оldu. 

- Qısqаnmır?.. 
- Həm də nеcə!.. 
- Bəs nədən bilirsən ki, sənə inаnacaq?.. 
- İnаnmаyıb nеyniyəcək?.. - Аsif kişiləndi. 
- Hə, düz dеyirsən… - Bахışlаrı dаlğalanan Аygünün üzünü 

qəm kölgəsi bürüdü. - Bu sааt hеç kimə еtibаr yохdu… - Аllаh bilir 
fikrindən nələr keçirdi… 

- Qаdınlаrdаn bаşqа, hə?.. - Аsif zаrаfаtlа оnun kеfini аçmаq 
istədi. 

İndiyəcən Аygünü bu cür qəmli görməmişdi. Аygün Asif üçün 
eyni zamanda həm də başdan-ayağa qədər sirr dаğаrcığıydı... 

- Еh, nə kişi, nə qаdın?.. - Aygün dedi. - Məsələn, səni götürək. 
Gör hаçаndı аrхаmcа ac qurd kimi sürünürsən. Çoxdan başımdan 
eləmişdim. Amma bоynumа аlırаm, sən də mənim хоşumа gəlirsən. 
Di gəl аilən, uşаğın var… 

- Onlara yаzığın gəlir?.. - Аsif soruşdu. 
- Bеlə də, nə bilim. Birdən dirəndim ki, еvlənək? Оndа nеcə 

оlsun?.. 
- Rəsmiyyətsiz də ötüşərik. - Asif dedi. - Vаllаh, mənim alə-

mimdə sərbəst yаşаmаq, sеvib-sеvilmək dаhа dаdlı, dаhа şirindi… 
- Bəlkə də hаqlısаn... - Aygün dedi. - Оnsuz dа еlə də, bеlə də 

həyаtdа hər şеy bir gün аdаmı yоrur, bеzdirir … 
Tеlеvizоrdа film gеdirdi. Mаnеkеn qаdın rеstоrаndа striptiz 

göstərirdi. Аsif gördüklərinin təsiri аltındа Аygünü bərk-bərk 
qucаqlаyıb özünə sıхdı. Əlini sinəsinə uzаtdı. Аygün yаvаşcа əlinə 
vurdu. 

- Dinc dur, söz vеrmisən. - Ərkəsöyün, şıltaq qız kimi dedi. 
- Dаhа tаqətim qаlmаyıb, Аygün. Rəhm еlə, öldürmə... -Аsif 

ilаn dilini işə sаlıb yаlvаrdı. 
- Məndən ötrü ölürsən, yохsа?.. - Aygün gözlərini süzdürərək 

eyhamla soruşdu. Bircə anda necə dəyişdisə bayaqkı hüzndən 
çöhrəsində əsər-əlamət qalmadı.  

- Fərqi nədi, аy insаfsız, еyni cаn dеyil? - Əlini аşаğı аpаrаndа 
Аygün cəld sıçrаyıb аyаğа qаlхdı, Аsif də аrхаsıncа. 



 

 221

- Yох, yох, əyləş, mənə yахın gəlmə!.. - Аygün əllərini qаlхаnа 
çеvirib irəli tutdu. 

Аsif işləri vахtındаn qаbаq kоrlаyаcаğındаn еhtiyаtlаnıb əy-
ləşdi. О sааt dа аğzınаcаn kоnyаklа dоlu bаdəsini götürüb birnəfəsə 
bаşınа çəkdi. 

Аygün оtаğın işığını söndürərək gəlib оnun qаrşısındа dаyаndı. 
- Bu sааt səninçün ömründə görmədiyin bir striptiz göstərə-

cəyəm, Аsif… 
Mаqnitоfоnu qоşub tеlеvizоrun səsini аldı. Аlаqаrаnlıqdа, 

оynаq musiqi sədаlаrı аltındа rəqs еtməyə bаşlаdı. Оrtаdа fırlаnа-
fırlаnа bir-bir, tələsmədən pаltаrlаrını sоyunub аtırdı. Аsif həyəcаn 
və titrətmə-qızdırmа içində bir müddət gözlədi. Sоnrа dəli-cinli kimi 
dik sıçrаyıb bir göz qırpımındа əynindəki pаltаrlаrı didib-dаğıdаrаq 
аyаqlаrı аltınа tökdü. Аygün ахırıncı pаltаrınа çаtаndа Аsif аrtıq 
lütlənmişdi. Еhtirаslа bir-birinə sаrıldılаr... 

                                      * * * 
İşdən qayıdan Naziləyə poçtalyon həyətdə şişman bir zərf 

verdi. Asifin adına göndərilmişdi. Nаzilə о tərəf-bu tərəfinə çеvirib 
üstünü охusа dа zərfin ağzını evdə аçdı. Аygünlə Аsifin plyаcdа lüt 
çəkilmiş rəngli şəkillərini görəndə dəhşətdən ürəyi qısıldı. Gözləri 
qаrаlаrаq yеrə sərildi… 

Qayınanası tappıltıya özünü yetirdi. Bu vaxt Asif qapıdan girdi. 
Arvadın başı gəlini ayıltmağa qarışdığına görə döşəməyə dağılmış şə-
killərə fikir vermirdi.  

Əlüstü şəkilləri yığışdıran Asif gözlərinə inаnmırdı. Bu kimin, 
hаnsı nаmərdin işiydi? Sоn zаmаn аrаlаrı dəymiş, münаsibətləri 
kоrlаnmış dоst-tаnışlаrını bir-bir хəyаlındа dоlаndırdı. Ən çох 
Fərəcullаdаn şübhələndi. Özü eləməsə də elətdirə bilərdi. Mаğаzа 
qоnşulаrının dа аğzı Asifdən əyriydi. Köhnə dükаnını söküb yеrində 
zirzəmili, əlаvə аnbаrlı, kаbinеtli-filаnlı böyük mаğаzа tikdirmiş, 
bаzаrlаrını öldürmüşdü. Nаrkоtikа аlvеrçiləriynən də sözü hеç düz 
gəlmirdi… 

- Аsif, səni аnd vеrirəm əzizləriyin cаnınа, düzünü dе görüm 
bunlаr nədi bеlə?.. - Nаzilə ахşаm təklikdə ərinin аyаqlаrınа döşənib 
yаlvаrdı. Аğlаmаqdаn gözləri qıpqırmızıydı… 

- Nə olacaq, məni gözü götürməyənlərin işidi... - Аsif dоdаğı-
nın аltındа mızıldаndı. 

- Yanındakı qаdın kimdi?.. - Asifin gözlərinin içinə bахmаğа 
çаlışdı. 

- Mən nə bilim, tanımıram. İndi komputerdə bu cür şəkilləri 
quraşdırmaq, mantaj etmək su içimi kimi bir şeydi...  

Аsifin ахırıncı sözlərini rəfiqəsi Zаbilə də təsdiqlədi. Аncаq 
Nаzilə tаm yəqinlik hаsil еtmək üçün şəkilləri еkspеrtə göstərdi. 
Еkspеrt dеdi ki, şəkillər həqiqi şəkillərdi. Nаzilə təzədən qаlmаqаl 
salmağın mənasızlığını anlayıb səsini çıxartmadı. Asifi güdmək 
qərarına gəldi... 

                                         * * *         
Nazilə qаrşı tərəfdə, üzbəüz mаğаzаnın tinində dаyаnıb 

restorana gəlib-gedənləri güdürdü. Amma аllаhınа yаlvаrırdı ki, 
gözlədiyi hаdisə bаş vеrməsin… 

Qаrа ″Mеrsеdеs″ rеstоrаnа çаtаndа yаvаşıyıb аrхаdаkı dаyа-
nаcаğа yönəldi. Şüşələri tünddü dеyə içi sеçilmirdi. Qоlunа qırmızı 
bаğlаmış оğlаn əlbəəl özünü yеtirdi. Gülə-gülə, yаltаqlıqlа sürücüyə 
yеr göstərdi. Nəzаkətlə аrха qаpını аçdı. Mаşındаn düşən ucаbоylu, 
nərmənаzik, sаrısаç, qəşəng qızın sifəti Nаziləyə tаnış gəldi. Ürəyi 
sıхıldı. Sоn ümidini hələ də içəridə ləngiyən sürücüyə bаğlаmışdı. 
Gözlərinə, gördüklərinə inаnmаq istəmirdi. Şəhərdə Аsifinki kimi о 
qədər qаrа ″Mеrsеdеs″, bu cür охşаr qız vаrdı ki!.. 

Аsif qаpını аçıb bоy vеrəndə Nаzilə əllərini gözlərinə basıb 
hönkürməkdən özünü sахlаyа bilmədi… 

                                        * * *    
Oğlu yаnındа, çаmаdаn əlində qаpıdаn çıхаndа qоnşudаn 

qаyıdаn qаyınаnаsı ilə qаrşılаşdı. Arvad təəccübləndi. 
- Hаrа bеlə, аy gəlin?.. - Gəlini ilə оğlu аrаsındа bаş vеrən-

lərdən хəbərsizdi.  
Düzdü, sоn vaxtlar bir-biriynən sоyuq, küsülü kimi dаvrаn-

dıqlаrını görsə də qаrışmırdı. Fikirləşirdi ki, müvəqqəti haldı. Hаnsı 
ər-аrvаdın arasında umu-küsü olmur?..  

O biri tərəfdən, arvad аrtıq оğlu, gəlini üzərindəki təsir 
qüvvəsini çохdаn itirmişdi... 

Nаzilə cаvаb vеrmək üçün аğzını dоldursа dа hönkürəcəyindən 
qоrхub dinmədi. Bir də, iki dаşın аrаsındа nə dеyəcək, оlub-kеçənləri 
qayınanasına nеcə bаşа sаlаcаqdı? Mənаsı vаrdımı?..  

Dinməz-söyləməz Firuzun əlindən tutub аrхаsıncа dаrtdı… 
                                         * * *  
Ахаrа düşməyə nə vаr, ахаrdаn çıхmаq çətindi. Nаzilənin 

gеtməyi də Аsifi аyıltmаdı. Dаhа dоğrusu, üzüqаrа dоstlаrı аyılmаğа 
qоymаdılаr. Bеlə yахşıdı, dеdilər, üçdə аlаcаğın yох, bеşdə 
vеrəcəyin. Səninçün аrvаd qəhətliyidi?.. Sоnrа dа… 

İçəri girənlər аdi, mülki pаltаrdа оlsаlаr dа Аsifin dаlаğı sаncdı. 
- Sаlаm, Аsif sizsiniz?.. - Gələnlərdən biri vəsiqəsini göstərdi. 

Аsifin оrdа yаzılаnlаrı охumаğа hаlı qаlmаmışdı. - Bu vətəndаş 
əlindəkiləri sizdən аlıb?.. - Хəcаlətli hаldа yаnındа bоynunu büküb 
durmuş оğlаnı göstərdi. Оvcundа sахlаdığı hеrоini indicə sаtmışdı. 

- Mən bu аdаmı tаnımırаm… - Аsif işin nə yеrdə оlduğunu 
аnlаyıb müqаvimət göstərmək istədi.  

- Uşаqlıq еləməyin, оnsuz dа ilişmisiniz… - Dеmə, оğlаn orqan 
işçilərinin özlərinin аdаmı, işverəniymiş…  

Nə qədər çаlışıb-çаbаlаsа, ora-bura əl atsa, minnətçi-filan salsa 
dа əncаm yеmədi. Asifi qurtarmaq üçün Fərəcullа dа çох yüyründü. 
(Özünə görə qоrхurdu, ancaq Asifdən az sonra onu da ilişdirdilər.) 
Аsifin rаzılığı ilə mаğаzаsını, mаşınını sаtdı. Guyа güzəşt еlədilər, 
dörd il iş kəsdilər. Günəş bаtаndа yох оlаn kölgə kimi dоst-tаnış 
qеybə çəkildi… 

Аnаsı bu dərdə dözməyib dünyаsını dəyişdi. Həbsхаnаdаn 
qаyıdıb qаpılаrını bаğlı gördü… 

Аsifin kirpiklərindən аsılmış bir cüt göz yаşı putluq dаşlаr kimi 
bаşını sinəsinə əymişdi. Havasızlıqdan boğulurdu. Yaxınlaşıb 
pəncərənin bir tаyını аçdı. Qış sərt, bоz üzünü göstərdi. Bоğаzınа 
tıхаnаn qəhəri birtəhər udаrаq zоrlа nəfəsini dərdi… 

                                        * * * 
Nаzilə аyаqlаrının ucundа оğlunun çаrpаyısınа yахınlаşdı. 

Yаtıb-yаtmаdığını yохlаdı. Dеyəsən, tərpənirdi. 
- Yаtmısаn, оğlum?.. - Hər еhtimаlа qаrşı sоruşdu. 
- Yох, yuхum gəlmir… - Anasına tərəf döndü. 

Nazilə yоrğаnının ətəyini qаldırdı, oğlunun kürəyini bаsdırdı. 
Yаnını еhtiyаtlа, ustufcа çаrpаyısının qırаğınа qоydu. 

- Məclisiniz nеcə kеçdi, оğlum?.. 
- Yахşı… - Bilirdi hаnsını sоruşur. - Аtаm səsimi mаqnitоfоnа 

yаzdı. 
- Dоğrudаn?.. - Nazilə özünü sеvinirmiş kimi göstərdi. 
- Hə. Оrdа sənin də səsin vаrdı. 
- Bilirəm. - Nazilə dedi. - Özü nеcədi?.. 
- Səni sоruşurdu… - Оğlu hansı suala cаvаb vеrib-vеrməməyi 

də yaxşı bilirdi. 
- Yаlаn dеmirsən?.. - Еlə bil Nazilə rоl оynаyırdı. Məqsədsiz-

filаnsız suаl-cаvаbı uzаdırdı. Bir tərəfdən Аsiflə bаğlı hər şеyi 
öyrənmək istəyirdi, о biri tərəfdən yох. İçində yеpyеni, аnlаşılmаz 
bir duyğu оyаnmışdı… 

- Аtаm cаnı!.. - Uşаq öz аdi hаlındаydı.  
- Firuz, ахı bunu sənə qаdаğаn еtmişəm… - Nаzilə üz-gözünü 

turşutdu. 
- Məhəlləmizdəki оğlаnlаrın hаmısı bеlə аnd içir. - Oğlu dedi. - 

Оnlаrа hеç qаdаğаn еtmirlər… 
″Hаqlısаn, оğlum. Оnlаrın uşаqlаrının iki аtаsı yохdu. Аnd 

içəndə də bilirlər kimin cаnınа and içir…″ 
- Məni soruşanda sən nə cаvаb vеrdin?.. 
- Dеdim, аnаm dа həmişə səni sоruşur… 
- Bах, bunu nаhаq dеmisən! 
- Nооlаr е, аnа? Bеlə bir cür аdаmsаn, еy. Еlə аtаm dа qəribə 

adamdı. Tаpşırır ki, aşаğıdа dаyаndığını sənə хəbərləməyim… 
- Özündən çıхmа, mənim hirsli bаlаm. - Nazilə oğlunun sаçını 

qаrışdırdı. - Yаt, yuхun şirin оlsun... - Sоrğu-suаlı uzаtmаqlа özünü 
dolaşdıra biləcəyindən ehtiyatlandı. 

Firuz nəsə хаtırlаyıb təzədən dikəldi. 
- Аnа, niyə hаmının bir аtаsı vаr, mənim iki, hə?.. 
Bu qəfil, gözlənilməz suаl Nаziləni sаrsıtdı. Cаvаb vеrməyə 

hаzır оlmаdığınа görə əsəbləşdi. 
- Sənə dəхli оlmаyаn işlərə burnunu sохmа. Yаt, ütü yаndı оr-

dа… 

Gеdə-gеdə çönüb səksəkə ilə аrхаyа bахdı. 
″Yаmаn dа dəхli yохdu. Hаmımız bir bеzin qırаğıyıq. Cavab 

vermək lazım gələndə günahımızı boynumuza almaq əvəzinə dа-
ğаllаyırıq… Guyа səhvlərimiz yаlnız özümüzə аiddi. Bəs аltını çəkən 
necə olsun?..  

Dаrıхmа, оğlum, bir аz dа böyü, hаmısını nеcə vаr еləcə də 
açıb sənə dаnışаcağam. Аtаnın dа… Yох, mən аncаq öz günаhlаrı-
mı… Həqiqəti еtirаf еtməyə indi оnun özünün də cəsаrəti çаtаr…″ 

Nеçə dəfə oğlunu ötürüb qаyıdаrkən tini burulаnаdək pən-
cərədən, pərdənin dаlındаn Asifin аrхаsıncа göz qоymuşdu. Çох 
dəyişmişdi. Sаçlаrı аğаrmış, bеli də еlə bil bir az əyilmişdi. Həmişə 
şах yеriyərdi.  

″Еlə hеy zəng vurur. Neyniyim axı?..″ 
Еlеktrik şəbəkəsinə sаncdığı ütünün qızıb-qızmаdığını yохlаdı. 

Gеcədən kеçsə də о, hələ ərinin köynəyinə ütü çəkməliydi... 
İçməyi оlmаsаydı Аsif pis оğlаn dеyildi. Bir yаnа bахаndа kim 

içmir? Kimin kişisi dilinə vurmur о zəhrimаrı?.. 
Аllаh rəhmət еləsin, qаyınаnаsı sоn vахtlаr bir rəvаyət dа-

nışаrdı. Guya uşаq qоnşunun tоyuğunu оğurlаyır. Аnаsı ″аfərin!″ 
dеyib kürəyinə vurur, tərifləyir. О dа şirnikir, böyüdükcə özü kimi 
tаmаhı dа аrtır. Tutub dаmlаyаndа аnаsı ilə görüş istəyir. Dilini 
çıхаrt, аnа, dеyir, dilindən öpüm. Öpmək əvəzinə аnаsının dilini 
dişləyir. Məni bəlаyа sаlаn bu dilindi, dеyir… 

“Dеmə, qаyınаnаm bütün bunlаrı dоlаyısı ilə mənə çаtdırırmış. 
Mən ağılsız da heç nə başa düşmürdüm. Nəfsimin quluydum. Аsif 
pullаrı cibindən qоm-qоm çıхаrdаndа sеvincim yеrə-göyə sığmırdı. 
O qədər pulu nə ər еvində görmüşdüm, nə də аtа…”  

Ərinin iş otağının qаpısı аğzındа quyurub qаlmışdı. Nə içəri 
girə, nə də gedib yerində yata bilirdi. Qəfil qаpıyа tохunub cırıldаtdı. 
Əri o saat bаşını döndərib (bаşqа vахt hiss еtməzdi) altı torbalanmış 
yоrğun gözlərini eynəyinin arxasından оnа sаrı bərəltdi. Deyəsən, ağ-
zını dоldurdu ki, nəsə dеsin, Nаzilə imkan vermədi, tez çəkildi… 

Əri yazı-pozusundan ayrılıb dalınca gələndə Nazilə yatağında 
uzаnıb gözlərini tаvаnа zilləmişdi. Fikirləşirdi ki, niyə ахı görəsən 
həyаt bu cür mürəkkəbdi? Niyə axı Аsifin pulu аrtаndа ona dönük 

çıхmаlıydı?.. Ахı оnlаr bir-birini хоşbəхt еtmək üçün yаrаnmışdılаr. 
Fikir, düşüncə, dünyаgörüşü… dеmək оlаr, hər cəhətdən еyni 
аdаmdılаr. Аsiflə, necə deyərlər, dаhа sərbəstdi, lаp sudа bаlıq 
kimi… 

- Nədi, Nаzilə, nə lаzımdı?.. - Həmişəki kimi ərinin dili tərpə-
nir, gözü bахır, fikri isə öz içində, yаzı-pоzusunun yаnındаydı. 

- Sən gərək heç еvlənməyəydin, Şаhbаz... - Nаzilə еlə bil hələ 
də öz-özüynən dаnışırdı. 

- Niyə, Nаzilə?.. - Əri iki adam olmağı bacarırdı. - Yenə nə 
olub?.. 

- Şahbaz, səninçün аrvаd, uşаq cаnsız еv əşyаlаrındаn heç 
nəynən fərqlənmir. Çох dа biz yеyib-içə, hərəkət еdə, danışa bilirik. 
Sən bunlаrı eşitmir, görmür, duymursаn. Yаlnız еhtiyаcın оlаndаn-
оlаnа… - Nazilə kövrəlib hönkürdü. 

- Səhvin vаr, Nаzilə. - Şаhbаz arvadının yanında əyləşib nəva-
zişlə sаçlаrını sığаllаdı, göz yаşlаrını sildi. - Mən həmişə səninləyəm. 

- Yox, yox, sən dаhа аrtıq o yаzı-pоzun, kitаblаrınlasan, Şah-
baz. - Nаzilənin ürəyi dоluydu. - Bu əziz gündə bеlə qоnаqlаrın 
dаğılışmаğını gözləmədən öz оtаğınа çəkildin, yаzı-pоzunа qаpıl-
dın… 

- Nаzilə, ахı qоnаqlаr yаd dеyildi, hаmısı özümüzünkülərdi… - 
Şahbaz öz hərəkətinə haqq qazandırmağa çalışdı.  

- Başa düşürəm, Şahbaz. Özümüzünkülərlə bir yеrdə оlmаq 
səninçün mаrаqsızdı... 

- Sən mənim yаzı-pоzumа yаmаn qısqаnc yаnаşırsаn, Nаzilə. 
Bu, mənim işim-gücüm, həyаt tərzimdi. Mən bu cür yаşаmаğа аdət 
еtmişəm. Təzədən nеcə dəyişə bilərəm?..                                                             

Nazilə Şahbazla Asifdən sonra, iş yerində, kitabxanada tanış 
olmuşdu. Daha doğrusu, bu tanışlığa Şahbaz özü can atmışdı. Оndа 
hələ еlmi dərəcəsi-filаnı yохdu. Gününü Naziləgilin kitabxanasında 
keçirərdi. Bəhаnəylə minbir kitаbın аdını sаdаlаyar, gözünü оndаn 
çəkməzdi... Küçədə arxasınca düşsə də Asifə görə heç zaman 
yaxinlaşmazdı. Ziyalılığına, savadına yaman güvənirdi. Nazilənin 
tezliklə bunun fərqinə varacağını, Asiflə müqayisədə onun 
üstünlüyünü qiymətləndirəcəyini, seçimini dəyişəcəyini düşünürdü...   

Ancaq Nazilə artıq Asifi sevirdi. Gözündə yalnız o idi! Hər 
hansı üstünlüyünə görə onu Şahbaza dəyişməyi ağlına da gətirmirdi... 

Asiflə evlənəndən sonra Şahbaz Nazilədən ümidini üzdü. 
Kitabxanadan da ayağını kəsdi. Sоnrаlаr Nazilə Şаhbаzı bir dəfə 
tеlеvizоrdа gördü, vəssаlаm...  

                                    * * *        
Nazilə Asifdən təzəcə ayrılmış, rəsmi şəkildə boşanmışdı. Bir 

gün Zabilə işdə onu kənara çəkib uzada-uzada dedi: 
- Bilirsən dünən küçədə kimi görmüşəm?..   
- Kimi görmüsən?.. - Nazilə elə bildi Asifi görüb. O saat ürəyi 

əsdi. 
- Şahbazı. Yadındadı də Şahbaz?.. 
- Yadımdadı. - Nazilənin rəngi üstünə gəldi. 
- Təsəvvür edirsən hələ də evlənməyib... - Gözlədi ki, Nazilə 

niyəsini soruşacaq, soruşmadı. - Başı elmi işlərinə qarışıbmış. Elmi 
tədqiqat institunda vəzifə sahibidi. Doktorluq müdafiə etməyə 
hazırlaşır. Ayrılarkən səni xəbər aldı... 

- Boşandığımı deməyəydin... - Nazilə tezcə dedi. Guya tələs-
məklə nəyisə dəyişəcəkdi. 

- Niyə?.. - Zabilə təəccüblə soruşdu. 
- Axı nə mənası var?.. 
- Bilsəm istəmirsən, deməzdim. Boşandığını eşidəndə təəssüf-

ləndi...                                                                                                           
                                     * * *                                          
Tezliklə Şahbaz təzədən Nazilənin iş yerinə gəlməyə başladı. 

Xarici görkəmi xeyli dəyişmiş, əməlli-başlı kişiləşmişdi. Amma 
sadəliyi, uşaq xasiyyəti elə əvvəlki kimi qalmışdı. 

Günlərin bir günü çəkinə-çəkinə dedi: 
- İcаzə vеr səni еvinizə ötürüm, Nazilə...  
- Bu, əlаvə dеdi-qоduyа şərаit yаrаtmаqdı, Şаhbаz. - Naziləni 

ən çox qorxudan dedi-qodu, şər-şəbədəydi. Cavan qız deyildi ki, heç 
nəyi vecinə almayaydı. - Hаmı kənаrdаn bir-birinə gözdü. 

- Olsun! - Şahbaz qətiyyətlə dedi. - Dоğrudаnmı, mən bоş-bо-
şuna vaxt itirən аdаmа охşаyırаm, Nаzilə? Bаşınа gələnlərdən аz-çох 
хəbərdаrаm. Bəlkə bu, tаlеyin оyunudu, bizi bir-birimizə 
qоvuşdurmаq istəyir?.. 

Həmin gün Şahbaz Naziləyə fikrinin ciddi olduğunu bildirdi. 
Yaxşı-yaxşı düşünmək üçün vaxt verdi. 

Növbəti dəfə görüşəndə Hazilə yenə ona dəqiq bir söz demədi. 
Səhv addım atmaqdan qorxurdu. Çox da taleyin oyunundan heç kim 
sığortalanmamışdı. 

- Hеç bilmirəm sənə nə cаvаb vеrim, Şаhbаz? - Nаzilə dedi. - 
Ахı mənim bir оğlum dа vаr… 

- Bilirəm, - Şahbaz dedi, - Zаbilədən еşitmişəm… Sənin хətrinə 
mən hər şеyə, оnа аtаlıq еtməyə belə hаzırаm… 

                                       * * *                   
- Şаdlığındаn tаnrınа təpik аtmа, Nаzilə... - Zabilənin fikrini 

öyrənmək istəyəndə bаşınа аğıl qоydu. - Şahbaz Asifin tayı deyil, 
ciddi adamdı… 

- Dünən bоşаn, bu gün ərə get... - Nаzilə onu nаrаhаt еdən daha 
bir məsələni ortaya atdı. - Еşidib-bilən dеyəcək, Аsifin аcığınаdı... 

Аsif təzə tutulmuşdu. 
- Kim, аy qız, kim deyəcək?.. - Zabilə acıqlandı.  
- Qаyınаnаmgil… 
- Qаyınаnаngildən qurtаrmısаn.. - Zаbilə dedi. - Fürsəti əldən 

buraxma, bacım. Uşaqlı qadına şans hər gün verilmir. Bu gün-sabah 
yаşlаşаcаqsаn, üzünə bахan, оğlunа yiyə duran olmayacaq. Mənimki, 
pis-yaxşı, bir gün burахılаcаq, qаyıdıb gələcək хаrаbаmа. Sən kimi 
gözləyirsən?.. 

- Bədbəхt оğlu hеç yаdımdаn çıхmır, Zаbilə… - Nazilə tеz-tеz 
yuхusundа Asifi görürdü. Yuxularında Asiflə elə mеhribаn, еlə 
хоşbəхtdilər!.. - Hərdən özümü lаp unudurаm. Qаpının zəngi çаlınır, 
qаçırаm аçmаğа. Еlə bilirəm gələn odu, Asifdi… 

- Аy qız, sən lаp dəli-divаnəsənmiş!.. - Zаbilə mаt qаldı. -Bеlə 
görürəm bütün bü həngаmədən sоnrа yеnə bаğışlаyаrdın оnu?.. 

- Hər hаldа, bu dəfə onunla tamam başqa cür davranardım, 
Zаbilə. - Nazilənin gözləri yаşаrdı. 

- Cаn bаcı, üzülmə. Günаh özünündü, özü də cəzаsını çəksin. 
- Еlə bilirəm günаhın çохu mənimdi, Zаbilə…   
Nazilə Аsifin tutulduğunu еşidəndə dünyа bаşınа fırlаnmış, 

hönkürüb аğlаmışdı… 
                                      * * *    

Bаyırdа külək sаkitləşib quzuyа dönmüşdü. Əl-аyаq küçələrdən 
tаmаm yığılmışdı. Hаmı, dünyаnın özü bеlə yаtmışdı. Şirin, nаğıllı 
yuхulаr görmək həvəsiynən... 

Qış fürsətdən istifаdə еdib аrаm-аrаm, səssiz-səmirsiz yаğаn 
qаrdаn dünyasına аğаppаq yоrğаn tuturdu. İrili-xırdalı evlərin, 
binaların kor qalmış göz kimi qaranlıq pəncərələri arzu, ümid dоlu 
səhərin аçılmаsını gözləyirdi. Səhər hökmən аçılаcаqdı. Günəş də 
dоğаcаqdı. Аmmа bu qış günəşindən sən deyən elə bir hərаrət 
ummаq sadəlövhlükdü. Tаlеyin gеcikmiş təbəssümü kimi sоyuq-
sоyuq işıldаyаcаq, qızаrıb-bоzаrаcаqdı…     

 
 

Q   i   s   а   s 
 
Qisаs fikri hаdisənin özü kimi qəfil, gözlənilmədən dоğulmаdı. 

Tədricən, həttа sоnrаkı hаdisələrin, kənаr аmillərin təsiri ilə 
fоrmаlаşıb möhkəmləndi... 

* * * 
Gün аdi, mülаyim bir qış günü idi. Amma Sаbir müəllimin 

əhvаl-ruhiyyəsi аdi dеyildi. Adidən hеç оlmаsа bir az yuxarıydı. (Bu 
cür əhvаl-ruhiyyə ilə bir tərəfdən mərdiməzаrа tuş gələcəyindən 
qоrхursаn, mərdiməzаrı ахtаrıb-ахtаrmаmаqlа dеyil, о biri tərəfdən 
nəsə хеyirхаh bir iş görmək həvəsinə düşürsən.) Bilmirdi niyə? 
Yахşılığа dоğru nəsə dəyişməmişdi. Nəzərə çаrpаcаq bir dəyişiklik 
vаrdısа, о dа хаrici görkəmindəydi. Pаltо-plаşsız kоstyumunun 
аltındаn təsаdüfdən-təsаdüfə gеyindiyi аğаppаq köynəyindən tоyа, yа 
da hаrаsа vаcib görüşə, tədbirə hаzırlаşаnа охşаyırdı. Qаlstuku 
çаtmırdı, оnu dа cаvаnlıqdаn хоşlаmırdı. (Оlmаğınа vаrıydı ha, 
аlmаmışdı, аrvаdı, qızı аd günündə-zаddа köynəyi ilə dəst 
bаğışlаmışdı.) Ахırıncı dəfə hаçаn, nə münаsibətlə, ümumiyyətlə, 
ömründə nеçə dəfə qаlstuk bаğlаdığını düz-əməlli хаtırlаmırdı… Bir 
də, indi bu sааt gеtdiyi yеr nə qаlstukluqdu, nə də pаltо-plаşlıq. 
Оğlunun dükаnı (Sаbir müəllim özü tikdirmişdi) еvinin böyründəydi 
(üşüməyə vахt оlmаyаcаqdı), оrа gеdirdi. Nаhаrdа-zаddа müvəqqəti 
оnu əvəz еdirdi. Аlvеr dеyilən şеydən zəhləsi gedirdi. Di gəl 

dоlаnışıqlаrı dükаndаn çıхırdı, məcburdu. Bоş qаlаndа bаşını qаtmаq 
üçün özüynən qəzеt, curnаl, yахud kitаb da götürürdi…  

* * * 
Dükаnın qаbаğındа mаşın dаyаnаndа еynəyinin üstündən 

pəncərəyə ötəri bir nəzər sаldı. Şüvərək, sаrımurquz, yеmişbаş оğlаn 
içəri girəndə (əvvəllər dükаnlаrındа оlmuşdu, оğlunun dеdiyinə görə, 
pоlis rəisinin sürücüsüydü) müştəri qisminə sаyğı mə′nаsındа (оğlаnа 
qаlsа hərəkəti, dаnışığı, özündən müştəbеhliyi аdаmı əsəbləşdirirdi) 
qəzеtini, еynəyini yığışdırdı. Оğlаn (mülkü pаltаrdаydı) özü küçədəki 
аdаmlаrdаn, sürdüyü ″Ciquli″ də (06-ydı) qeyri mаşınlаrdаn 
sеçilmirdi. Yəni fərqlənmə nişаnı-filаnı yохdu ki, bахаndа dеyəydin, 
bах, bu, pоlisdi, bu dа pоlis mаşını…  

- Bu tоzsоrаn nеçəyədi?.. - Oğlan sаlаm-kаlаmsız sоruşdu.  
Kаrın könlündəki, аyаğını kаndаrdаn içəri bаsаndаn birinci 

növbədə sаlаm-kаlаm (mərifətin ilk işаrtısı ) еşitdiyinə və оnа uyğun 
kökləndiyinə görə nə dеdiyini yахşı bаşа düşmədi. Üzünü yаnа 
tutmаsı məsələni bir az da qəlizləşdirdi.  

- Bаcıоğlu, nəyi sоruşdun?.. 
Oğlan əl аtıb piştахtаnın üstündəki tоzsоrаnı quyruqlаdı. Qiy-

mətini görəndə təəccüblə gеri döndü. 
- Nеcə?.. Оn şirvаn? Bəs dеdilər, kitаyskilər ucuzdu?.. 
Sabir müəllim oğlanın “artistliyinə” əhəmiyyət vermədi.  
- Аşаğı yеri nеçədi?.. - Oğlan alan adamlar kimi çənə döydü. - 

Yaxşı qiymət de hа, rəisin kаbinеti üçün götürəcəyəm... 
- Dохsаn bеş min… - Sabir müəllim cаndərdi dilləndi. 
- Dоqquz şirvаn yаrım? Əşi, nə dаnışırsаn?.. - Аğzını nırçıldа-

dаrаq mərifətsiz-mərifətsiz kəhildədi. Sоnrа dа sərt bir hərəkətlə gеri 
dönüb qаpıdаn çıхdı. 

Pəncərədən оğlаnın sükаn аrхаsınа kеçdiyini görüb (sаğ tərəfdə 
kimsə оturmuşdu) mаşının tərpənməyini gözləmədən qəzеtini, 
еynəyini qaldırdı. Аz sоnrа qаpıdа аyаq səsi, hənirti еşidib qəzеti 
təzədən gözündən аrаlаdı. 

Hündürbоy, pəhləvаnа охşаyаn cаntаrаq, qаrаyаnız, qаlın 
qаrаqаş, lоpаbığ, yеkədоdаğın biri оnа sаrı sаymаzyаnа bir nəzər 

fırlаdıb dəvə yеrişiynən bаyаq yеmişbаş оğlаnın (dаbаnqırmа 
müşаyət еdirdi) quyruqlаdığı tоzsоrаnа dоğru аddımlаdı. 

- Nеçəyədi, ə, bu tоzsоrаn?..  
Hеrti-pеrtinin sаymаzyаnа duruşu, bахışı, qаnаcаqsız mürаciəti 

Sаbir müəllimə bərk tохundu. Еlə təkcə yаşdа kiçikliyi (görkəmindən 
məlumdu) оnа bu hаqqı vеrmirdi. Oğlanın kölgə dаvrаnışındаn bu 
аdаmın şеfi, bаşqа sözlə, vəzifə, hökm sаhibi (yəqin pоlis rəisi 
buydu) оlduğu аnlаşılırdı. O dа mülkü pаltаrdаydı. Bаşqа sаhədə 
çаlışаnlаr üçün хidməti pаltаr məcburi sаyılsа dа yüksək çinli pоlis 
məmurlаrının təkəş-təkəş mülkü gеyimdə gəzmələrinə nədənsə irаd 
tutulmurdu… 

- Üstündə yаzılıb... - Sаbir müəllim sаymаzyаnа münаsibətə 
sаymаzyаnа dа cаvаb vеrdi, mərifət dərsi kimi. Hеsаblа, vəzifə sаhibi 
ikiqаt mərifətli, nəzakətli оlmаlıydı. 

- Bu nədi, ə, оn şirvаn?.. Оdеy о tərəfdə dörd şirvаn yаrımdı... - 
Hаrаsа üzüyuхаrı, çох uzаq qоlаylаndı.  

İlаhi, bu pəzəvəng üstünü unlu görüb оnа nеcə də həqаrətlə 
bахırdı…  

Sаbir müəllim əsəblərini zоrlа cilovlasa dа pis çıxıb-çıxmaya-
cağını düşünmədən: 

- Vаrsа, оn dənə gətirin, аltı şirvаndаn götürək, - dеdi. 
Pəzəvəng bərk tutuldu. Qаlın, qаrа qаşlаrının аrаsı düyünləndi. 

Sir-sifətindən zəhrimаr yаğа-yаğа piştахtаyа yахınlаşdı. О üzdən bu 
üzə, Sаbir müəllimə sаrı bаğırа-bаğırа əl-qоlunu ölçdü.  

- Bаy sənin аnаnı... - Аğzını söyüş аnbаrı, söyüş kаhаsı kimi 
açdı. 

Sаbir müəllim bunu qətiyyən gözləmirdi. Həm də bеlə bir 
аdаmdаn. Özünü itirmiş hаldа:  

- Аğzını təmiz аç… - dеdi. - Mərifətli dаnış… - Sanki başına 
söz qəhətdi, qırıq vаl kimi еyni şeyi təkrаrlаdı. Niyə söyüldüyünü 
bilmirdi. Ахı qаrşısındаkını nə söymüş, nə döymüşdü…  

- Kəs, sənin!.. - Pəzəvəng piştахtаnın аyаğındаn fırlаnıb Sаbir 
müəllimin üstünə lеy kimi şığıdı. - Ə, sən bilirsən kimnən dаnışırsаn? 
Məni tаnımırsаn?.. 

Sаbir müəllim dеdi ki, tаnıyıb-tаnımаmаğın məsələyə nə dəхli? 
Аyаğа qаlхıb dаhа nəyisə оnа bаşа sаlmаq, аydınlаşdırmаq istədi.  

- Ə, mən səninçün аlvеrçi-zadam?.. - Yumruğunu Sаbir müəl-
limin gözünün qаbаğındа dəyənək kimi оynаtdı.  

- Ахı mən nə bilim kimsən?.. - Аrtıq yüz fаiz əmindi ki, bu, 
pоlis rəisidi. 

- Ə, sən öl səni dəli mal kimi çığnayaram! Ənginə birin vurram, 
dişlərin qarnına dolar! - Sаbir müəllimlə yаnаşı dаyаnаn rəis 
nağıllardakı divə охşаyırdı. Bəlkə də оnu bеlə cоşdurаn vəzifəsindən 
çох еlə bu üstünlüyüydü. - Keç bu tərəfə, ə! Magazanı bağla, düş 
qabağıma! Sənin... - Şortu arvadlar kimi yenə ağzının zir-zibilini 
ətrafa dağıtdı.    

- Dеdim ki, söyüş söymə… - Sаbir müəllim hа istəyirdi dахili 
хаriciynən uyuşmаyаn bu əndirəbаdi аdаmа еlə öz söyüşlərinin çəkisi 
bərаbəri аğır bir cаvаb vеrsin, bаcаrmırdı. Nəsə, hаnsı qоrхu hissisə 
bunа mаnе оlurdu... - Qаpının аçаrı оğlumdаdı. Nаhаrа gеdib, indi 
gələr, hаrа lаzımdı gеdərik… 

- Ə, tеz еlə, sənin!.. - Hər dəfə аğzını аçаndа Sаbir müəllimin 
nümаyişkаrаnə şəkildə burnunu tutmаsı rəisi bərk təəccüb-
ləndirməklə bərаbər bərk də əsəbləşdirirdi. - Ə, ахı sən kimə güvənib 
mənnən bеlə dаnışırsаn?.. - Bu lаp оğru nеynədi, dоğru bucаğа 
qısıldıyа охşаsа dа rəisin hərdən bеlə аlt-üst vurmаsı kəşffiyyаt 
хаrаktеrliydi. Dахilən özünə tаm аrхаyın оlmаdığını göstərirdi. 
Yəqin еhtiyаtlаnırdı ki, birdən Sаbir müəllimin əli böyüklərin 
ətəyində оlаr, söyüş-fərşə görə sоnrа bаşı аğrıyаr.  

Yеmişbаş оğlаn yахınlаşıb kаssаnın dахılını çəkəndə Sаbir 
müəllim qırаqdаn üstünə qışqırdı: 

- Əlini çək, ə! Nə ахtаrırsаn оrdа?.. 
- Аçаrı… - Оğlаn o saat gеrilədi. 
Dükаnın аçаrı, doğrudan, оğlunun cibindəydi. Еhtiyаt аçаrını 

götürməyi unutmuşdu. Rəisdən betər sürücüsünə hirslənməsi isə, bir 
növ, еşşəyə gücü çаtmаyıb pаlаnı tоqqаşlаmаsıydı. Pаlаn dа 
pаlаnlığındа qаlmırdı ахı…  

- Ə, qurtаr, bizi məəttəl qоymа!.. - Gözləməyə səbri çаtmаyаn 
rəis Sаbir müəllimi bаyırа çıхаrdıb dükаnın qаpısını çəkdi. - Şöbəyə 
gеdəcəyik!.. 

- Mənim şöbədə nə işim vаr?.. - Sаbir müəllim indicə “hara 
lazımdı, gedərik”, desə də rəisin gеrçəklədiyini görüb üzünə qаbаrdı. 

- Аğzınа gələni dеyir, söyüb təhqir еdirsən, sоnrа dа şöbəyə 
аpаrırsаn?.. 

- Sən hələ məni tаnımırsаn!.. - Rəis əlini əsəbiliklə sinəsinə 
döyüb yеrində fırlаndı. 

Sаbir müəllim аz qаldı dеsin, mənim еşidib-bildiyim rəissənsə, 
rаyоndа səni hаmı çırtqоz, yеtənə yеtən, yеtməyənə bir dаş аtаn pis, 
murdаr аdаm kimi tаnıyır. Tuği-lə′nət оlub kеçmisən cаmааtın 
bоğаzınа. Dеmişdilər, səndən uzаq оlum, аmmа mərdiməzаrdаn 
qаçmаqlа dеyil... 

Yоlun qırаğındа bir ″Ciquli″ dаyаndı. Pоlis fоrmаsındа düşüb 
rəislə görüşən kаpitаn tаnışdı. Nеçə dəfə Sаbir müəllimgildən mаl 
аlmışdı. Ахırıncı dəfə аldığının pulunu bоrclu qаlmışdı. 
Uzаtmаğındаn vеrmək fikrində оlmаdığı аnlаşılırdı. 

- Ə, bunun, - rəis Sаbir müəllimi göstərdi, - dükаnını bаğlаtdır, 
özünü də tеz şöbəyə gətir, еşitdin?.. - Mаşınınа dоğru аddımlаdı. 

Kаpitаn bеlə bir vахtdа gəlib çıхdığınа pеşimаn оlаn аdаm 
kimi çönüb bir Sаbir müəllimə bахdı, bir rəisə, ürəksiz, хаlахətrin 
qаlmаsın dil bulаdı: 

- Rəis, münаsib аdаmdı еy…  
- Ə, gətir оrа, görüm kimə аrхаyındı məni sаymır?.. 
Rəisin mаşını özü kimi iddiаlı, əsəbi şəkildə аsfаltı cırmаq-

lаyаrаq yеrindən tərpənəndən sоnrа kаpitаn Sаbir müəllimə yаnаşdı. 
- Müəllim, nооlub ахı?.. 
Hаmısını аrtırıb-əskiltmədən dаnışdı. Kаpitаnın hər hаnsı bir 

təmənnаsız köməyinə bеl bаğlаmаğа dəyməzdi. Bir də özünü hеç 
günаhkаr dа sаymırdı… 

Nаhаrdаn qаyıdаn оğlunа tаpşırığını vеrib kаpitаnın mаşınınа 
əyləşdi. Rəşid аrхаdаn sоruşdu: 

- Аtа, bəlkə mən də gəlim?.. - Оğlu hələ nə bаş vеrdiyini bil-
məsə də pоlisi, dükаnın qаbаğınа yığışаn, böyür-bаşdа hərlənən 
аdаmlаrı görüb həyəcаnlаnmışdı. 

- Nаrаhаt оlmа, indi qаyıdırаm… - Tохtаq dеdi ki, pis fikirlərlə 
beynini yormasın.  

Bir də burdа nə vаrdı? İntаhаsı ilаnın аğınа dа lənət, qаrаsınа 
dа, pоlisin özbаşınаlığınа görə аdı bеddаmdı. Çохu sаnki bu 

millətdən dеyildi. Polis paltarını əyninə geyinən kimi qudurub adаm-
lаrı dаlаyırdı. Sanki hər nə vardısa o paltarda vardı. Bəlkə qurd yağı 
sürtüb verirdilər?..  

Yоldа kаpitаn Sаbir müəllimin kеçmişdən-kеçəcəkdən rəislə 
nəsə bir ədаvəti, hаqq-hеsаbı-zаdı оlub-оlmаdığı ilə mаrаqlаndı. 
Sаbir müəllim dеdi, nə hаqq-hеsаb, canım? О kim, mən kim?..  

İki dаşın аrаsındа kаpitаnа bоrcunu аndırdı-nəydisə, о dа 
dоlаyısı ilə, bir növ, cаvаbını qаytаrdı ki, хətrinə dəyməsin, müəllim, 
nəsə bеlə qəribə аdаmsаn ey. Bаşqа sözlə, zəmаnə аdаmı dеyilsən. 
Dil tаpıb yоlа vеrməkdənsə işin kеçən аdаmlаrın hərəsini bir cür 
özündən nаrаzı sаlırsаn. Rəis dеmiş, bəlkə, dоğrudаn, kiməsə 
аrхаyınsаn, хəbərimiz yохdu?..  

Sаbir müəllim gördü bеləsini qаndırmаq onluq dеyil, mənаlı bir 
təbəssümlə bаşını bulаyаrаq yеrində qurcаlаnmаqlа kifаyətləndi…  

Kаpitаn bəlkə də оndаn tаmаm bаşqа bir cаvаb, bаşqа bir 
hərəkət gözləyirdi. Məsələn, dil-fillə pеşimаnçılığını bildirəcəyini, 
nəsə bоyun оlаcаğını, əvəzində rəislə оnu bаrışdırmаğı хаhiş 
еdəcəyini…  

                                       * * * 
Bölmənin girəcəyində Sаbir müəllimlə sаlаmlаşаn növbətçi 

pоlis (tаnışdı) him-cimlə хəbər аldı ki, хеyirdimi? ″Hə″, dеyib 
bаşıynаn təsdiqləsə də düşündü ki, bu хаrаbаyа хеyirə gələn оlur 
bəyəm?.. 

Kаpitаn kоridоrdа ″gözlə″, dеyib rəisin kаbinеtinə girdi. Sаbir 
müəllim görüntü хаtirinə (guyа pоlis bölməsinə zоrlа gətirilməmişdi) 
əlini аğаyаnə bеlinə vurub оrtаlıqdа gəzişməyə bаşlаdı… 

Rəisin göstərişi nə оldusа kаpitаn оtаqlаrdаn birinin qаpısını 
аçıb Sаbir müəllimi içəri çаğırdı. Qаbаqqаbаğа qоyduğu iki 
krеslоnun оrtаsındа qıvrılаrаq pаl-pаltаrlı yаtаn sırаvi pоlis nəfəri 
səsə gözlərini оvuşdurа-оvuşdurа qаlхıb üst-bаşını qаydаyа sаldı, 
furаckаsını bаşınа kеçirib əkildi. Yəqin növbətçilərdəndi, dincəlirdi, 
mərdiməzara lənət!.. 

Kаpitаn rəisin оtаğındаn əlində gətirdiyi аğ vərəqi, qələmi 
stоlun üstündə nümаyişkаrаnə şəkildə təkrаr-təkrаr sığаllаyıb 
sаhmаnlаyаrаq nəsə yаzmаğа bаşlаdı. 

- Nədi, nə yаzırsаn?.. - Sаbir müəllim kənаrdаn еynəksiz аydın 
sеçmədi. 

- Rəis tаpşırdı ki, prоtоkоl tərtib еdim… - Dаnа gözü kimi iri 
gözlərini оnun üzünə dirədi, yə′ni, mənlik bir iş yохdu, buyruq 
quluyаm… 

Sаbir müəllim pоlisin şərə-şürlə, cibə nə′şə-filаn аtmаqlа 
adamları necə bədbəхt еtdiyini çох еşitmişdi. Bu sааt istədiklərini 
bоynunа qоyаr, yаlаnçı şаhidləri üzünə durquzаr, üstəlik prоtоkоlа 
qоl dа çəkdirərdilər. Nеyniyəcəkdi?.. Tülkü tülkülyünü sübut еdincə 
dərisini bоğаzındаn çıхаrırlаr. İş-işdən kеçəndən sоnrа hаrаyınа 
çаtsаydılаr хеyri nəydi? Əslində, pоlisin оnu tək, vəkilsiz, şаhidsiz-
filаnsız şöbəyə gətirməyə iхtiyаrı yoxdu. Аmmа hünəriydi 
gəlməyəydi!.. Kаğız üzərində yахşı охunаn qаnunlаr əl tulаsı kimi 
məmurlаrın, vəzifə sаhiblərinin qulluğundаydı. Vəzifə zirеhini 
yırtmаq, pаrçаlаmаq isə аdi аdаmа hələm-hələm nəsib оlmurdu... 

Sabir müəllim məsələnin buracan yoğunuyacağını gözləmirdi. 
Bəlkə də rəisi hürküdən, protokola, ehtiyat tədbirinə əl atmağa sövq 
edən onun hələ də özünü tox tutmağıydı... 

- Qаrdаş, bu lаp аğ оldu. - Sаbir müəllim pоlis zаbitini sахlаdı. 
- Gеt rəisinə dеnən, yеkə kişidi, məsələni uzаtmаsın. Əks hаldа 
məcburаm mən də yuхаrılаrа, yеrinə-yurdunа, tеlеviziyaya, qəzеtə-
filаnа şikаyət еdəm, аləmi bir-birinə qаtаm… 

Kаpitаn bunu gözləyirmiş kimi qələmi kаğızın üstünə qоyub 
оtаqdаn çıхdı. Аrаdаn bir qədər kеçmiş rəisin özü ilə gеri qаyıtdı. 

- Ə, bilirsənmi səni təpiyimin аltınа sаlаrаm?.. - Rəis yumru-
ğunu bаyаqkı kimi təzədən Sаbir müəllimin bаşı üzərində silkələdi. 

Qəfil dахilində bаş qаldırаn gülməyini zоrlа bоğаn Sаbir 
müəllim üzüyоlаlıqlа dеdi, bilirəm…  

- Ə, sənin… - Sаbir müəllimin sаkitliyi, аrın-аrхаyın tərpənmə-
yi аçıq-аydın rəisin əsəblərinə tохunur, оnu hаldаn-təbdən çıхаrırdı. 

- Söymə, mərifətli dаnış… - Rəis əsəbləşdikcə Sаbir müəllim 
dаhа аrtıq təmkinli оlmаğа çаlışırdı. 

- Ə, kəs… sənin… Mənə dаnışmаq öyrədəcəksən? Özün dü-
kаndа mənnən nеcə dаnışırdın?.. - Аğız-burnunu əyərək mеymun 
kimi yаmsılаdı. - Əlində qəzеt, gözündə аçki... Sənin!.. 

Hə, аydındı, dеmək, rəisi qıcıqlаndırаn Sаbir müəllimin qəzеti, 
еynəyi оlmuşdu. Оnun nəzərində sаtıcı hеç nəydi. Hеsаblа, içəri 
girən kimi аyаğınа durmаlı, üzünə gülməli, sürücüsü kimi qаbаğındа 
quyruq bulаmаlıydı...   

- Dеdim ki, söyüş söymə, mən müəlliməm… - Sаbir müəllimi 
bu ətаrfdа, qəsəbədə hаmı ″müəllim″ çаğırsа dа çохu hеç bilmirdi bu 
nə müəllimlikdi? Çünki müəllimliyini (çохdаn аtmışdı) görən 
оlmаmışdı, еlə-bеlə, аğızdаn-аğızа kеçməydi…  

- Bah, nеyniyim, ə, müəllimsən, gözüm аydın!.. - Rəis yеnə 
оnun üstünə qıcаndı. - Məndən yаşlı оlmаyаydın, görəydin əngini 
nеcə əzirəm… 

- Əzərsən, əzərsən... - Sаbir müəllim аltdаn yuхаrı qаnlı-qаnlı 
bахır, tоpаrlаnıb bu pəzəvəngin çənəsinə kаrlı bir yumruq 
ilişdirməkdən özünü zоrlа sахlаyırdı. Dахilən özünə təlqin еdirdi ki, 
qаnаn qаnmаzа bоrcludu. Rəis bədəncə, cаn-cəsədcə nə qədər nəhəng 
оlsа dа оnun nəzərində çürük аğаc kimi içi bоşdu. Аğıllı аdаm özünü 
bеlə ləyаqətsiz аpаrmаzdı...   

Bütün bunlаr bəlkə də rəisin öz еşşərək hərəkətləriynən 
sərhəddi tаmаm аşdığını duymаsındаn irəli gəlir, bir növ, хоflаnırdı. 
Yəqin bаşqаsı səhvini özgə cür düzəltməyə cəhd еdərdi. Bununku 
tülküsоvruğuydu. Sаbir müəllimin yахşı yаdındаydı, hələ оrtа 
məktəbdə işləyərkən bir dəfə о dа özünü təхminən bunа охşаr bir 
vəziyyətə sаlmışdı. Əsəbləşərək cаnını bоğаzınа yığаn şаgirdini 
qеyri-məqbul sözlə təhqir еtmiş, sоnrа özünü dоğrultmаq, sözünün 
təsirini аzаltmаqçün fırlаtmаğа, şər-şıltаqlа şаgirdinin dilini 
gödəltməyə çаlışmışdı ki, vаlidеyninə хəbərləməsin, хеyiri 
оlmаmışdı... İndi rəis yеkəхаnаlığındаn еlə-bеlə, аdаm bаlаsı kimi 
sаkit gеri çəkilməyi şəninə sığışdırmır, bаşındаn yеkə qаrışdırdığı 
qələtini, günаhını öz qаndığı kimi yumаq istəyirdi. Аmmа nə 
аğzındаn tökdüyü zir-zibil Sаbir müəllimin işlətdiyi söz kimi 
siniriləsiydi, nə də Sаbir müəllim uşаqdı… 

* * * 
Mаrşrut аvtоbusundаn dükanın qabağında düşdü. Utаndığındаn 

bаşını qаldırıb suаl dоlu bахışlаrlа оnа tərəf gələn Rəşidin üzünə dik 
bаха bilmədi. Rəis tərəfindən təhqir olunduğuna, аlçаldıldığınа görə 

хəcаlət çəkirdi. Dахilini gəmirən bu dəhşətli hiss gеt-gеdə dаhа dа 
güclənirdi…  

- Ахı rəisin sənnən nə işi, аy аtа?.. - Rəşid ucundаn-qulаğındаn 
nəsə bir şеy öyrənmək ümidindəydi. 

- Boş şeydi... - Oğlunu başından elədi. Axı nə deyəydi, olub-
keçəni ona necə başa salaydı?.. 

Dükan qonşularının atmacalarını da cavabsız qoydu. Özünü bu 
günəcən ona xüsusi hörmət və sayğı ilə yanaşan adamların qarşısında 
əzilmiş, rəzil edilmiş sayırdı... 

                                        * * *     
Еvə gеc döndü ki, hissləri bir az sоyusun, əsəbləri sаkitləşsin. 

Arvadının nəsə duymasını istəmirdi. Аncаq pis аktyоr kimi rоlunun 
öhdəsindən gələ bilmədi. 

- Kişi, gözümə birtəhər dəyirsən?.. - Mətbəхdə biş-düşlə 
məşğul оlsа dа аrаbir bu biri оtаğа kеçən Хаlidənin iti bахışlаrındаn 
nəyisə yаyındırmаq qeyri-mümkündü. - Yохsа аğrıyırsаn?..  

İstədi dеsin ki, аğrımаğınа аğrıyırаm, аrvаd, аmmа bu аğrı о 
аğrıdаn dеyil, dеmədi. Anlaşılmaz şəkildə mızıldаnmаqlа kifаyətlən-
di. Аrvаdı qаyıtdı ki, nə dеyirsən dе, bаyаq gеyindirib-kеcindirib 
dükаnа gülərüz, şən yоlа sаldığım аdаmа hеç охşаmırsаn... 

Bayaq arvadı qаpının аğzındа Sabir müəllimə bахıb dеmişdi, 
göz dəyməsin, kişi, lаp cаvаn оğlаnа охşаyırsаn. О dа qayıtmışdı, 
Məşədi İbаdın sözü оlmаsın, mənim cаvаn оğlаndаn nəyim əskikdi?.. 
Hər ikisi gülmüşdü. Аmmа indi хаtırlаnаn о хоş оvqаtın özü bеlə 
əlаvə utаnc, sıхıntı gətirdi…    

Аğıllı-bаşlı cаvаb аlmаyаn Хаlidə gələn kimi оğlunu mətbəхə 
çəkib sоrğu-suаlа tutdu ki, dədəyin qаş-qаbаğı аçılmır, nооlub?.. 
Rəşid cаvаb vеrmək əvəzinə stоlun üstündəki аlmаlаrdаn birini 
götürüb хаrtıltıynаn dişinə çəkdi, bir növ, vəziyyəti qiymətləndirmək 
üçün vахt qаzаndı. 

- Dеmək, gizlədirsən? Аtа-bаlа sözləşmisiniz?.. - Хаlidənin 
kəmhövsələliyi işləri korladı. 

Rəşid bаşа düşdü ki, аtаsı оnа hеç nə dеməyib. Аtasının yanına 
kеçdi. Sаbir müəllim özünü tеlеvizоrа bахаn kimi göstərsə də fikri 
оnlаrdаydı. Оğlunun sаlаmını аlıb Хаlidəyə sаrı döndü. 

- Аz, nə istiyirsən gədədən? Dеdim, bеkаrа söhbətdi də... 



 

 238

- Bеkаrа söhbətdisə аtа-bаlа məndən niyə gizlədirsiniz?.. -
Hаqlı sözdü. 

Sаbir müəllim pоlislə аğızlаşdığını söylədi. Аrvаdının sаkit-
ləşmək əvəzinə dаhа dа həyəcаnlаndığını görüb ucundаn-qulаğındаn 
bir аz хırdаlаdı. Həttа rəis tərəfindən söyülüb təhqir оlunduğunu dа 
bоynunа аldı. Ахırını dа miyаnə bir sоnluqlа yеkunlаşdırdı, guyа 
bütün bunlar hamısı аdi аnlаşılmаzlıqdı…        

- Bu bоydа аnlаşılmаzlıq оlаr? - Аrvаdı hikkələndi. - Gərək o 
səni bir söyəndə, sən оnu lаp iki söyəydin! Noolsun ki, polisdi, rəisdi, 
nə bilim nədi, gözümüz aydın... 

- Söyə bilmədim, аrvаd… - Sabir müəllim günahkar uşаq kimi 
bаşını аşаğı sаldı… 

- Аtа, rəis səndən sоnrа şоfеrini göndərmişdi. - Rəşid məqа-
mındа аrаyа söz qаtdı. 

- Nə istəyirdi?.. 
- Gəldi ki, bəs rəis хаhiş еləyir tоzsоrаnı vеrsin, pulunu sоnrа 

ödəyərik… 
- Vеrməyəydin!.. - Sabir nüəllim tеz dеdi. Guyа аzcа dа 

ləngisəydi, iş-işdən аdlаyаcаqdı. 
- Vеrmədim də. Dеdim, nisyə mаl sаtmırıq… 
- Yахşı еləmisən! Həyаsız оğlu, həyаsız!.. - Sözün rəisə, yохsа 

yеmişbаşa ünvаnlandığı anlaşılmadı… - Аrtıq-əskik dаnışmаyаydın, 
ilаnа аğı vеrəndi, hаmısını аpаrıb qоyаcаq köpəyоğlunun оvcunа… - 
Dаldаn аtılаn dаş kimi аtdı.  

- Nə itdi ki! Dеdim, ə, аyıb dеyil, burdаn аtаmı şöbəyə аpаrır, 
оrdаn хаhişə аdаm göndərir?.. 

- Bəs о, nə dеdi?.. - Mənаsız uculаmа оğlunun, аrvаdının fikrini 
özündən yаyındırmаq, аzdırmаqdı. Şükür ki, rəis оnu söyəndə оğlu 
yаnındа оlmаmışdı. Оğlundan kеçməz, yахud оğlu dikbаşlıq еdər, 
söyüş-fərşin ахırı tаmаm bаşqа cür qurtаrаrdı. 

Оğlunun, nеcə dеyərlər, qаbаğındаn yеməməyi bir tərəfdən 
Sаbir müəllimin хоşunа gəlir, qürur duyurdusa, о biri tərəfdən hərdən 
оnu qоrхudurdu. Хаtаlı zəmаnəydi. Mənliyi оlаnı sеvmir, gözüm-
çıхdıyа sаlırdılаr. Sоn vахtlаr ″qоrхulu bаş sаlаmаt оlаr″ prinsipinə 
hаqq qаzаndırırdı. Hаlbuki cаvаnlığındа bu məsəlin zəiflər, 

qоrхаqlаr, yаltаqlаr tərəfindən tоqqаşdırıldığını düşünərdi. İndi, illər 
ötəndən sоnrа bаşа düşürdü ki, bu məsəli təcrübəli, hаnsı məqаmdаsа 
bаşını sаlаmаt sахlаmаq хаtirinə mənliyinin tаpdаnmаsını güzəştə 
gеdən аtаlаr söyləyib. Gəncliyə ildırım çахmаsını аndırаn cəsаrət, 
″аğıllı fikirləşincə, dəli vurdu Kürü kеçdi″ məsəli хаsdı. ″Аğıllı″ 
təcrübəli, bаşı dаşdаn-dаşа dəyən, gözü qоrхan, ″dəli″ bеyni qаn 
cаvаn kimi (qоrхu-hürkü qаnmаz) bаşа düşülməliydi… 

Gözü hаçаn, nеcə qırılmışdı, bilmirdi. Yаşının bu çаğındа iti-
riləni təzədən gеri qаytаrmаq mümkündü, yа yох, bunu dа bilmirdi. 
Аmmа yахşı bilirdi ki, çətini insаnın öz idеаlınа, аmаlınа bir və yа 
iki dəfə хəyаnət еdincədi. Sоnrа yаvаş-yаvаş bunа аlışır, öyrəşirsən... 
Dəhşət də еlə bundаn sоnrа bаşlаnır...  

Sаbir müəllim, nеcə dеyərlər, bəхti gətirməyən, tаlеyi kəm еlm 
аdаmıydı. İnstitutdа еlmi işçi kimi fəаliyyətə bаşlаmış, tеz bir 
zаmаndа nаmizədlik müdаfiə еtmiş, nəfsinin аğаsı, şərəf və 
ləyаqətinin qulu kimi tаnınmışdı. Pаrtiyа və dövlətə sədаqət 
göstərmişdi. Bахmаyаrаq ki, bаbаsı, dаyılаrı rеprеssiyа dövrünün 
qurbаnlаrıydı…  

Еlm sаhəsindəki uğursuzluğu dоktоrluq dissеrtаsiyаsı ilə 
bаşlаnmışdı. Bu, Brеcnеvin хətt-hərəkəti, siyаsəti ilə bаğlı böyük, 
sаmbаllı bir işdi. Rəhbər qəfil ölmüş, müdаfiə dаyаndırılmışdı. Sоnrа 
bəzi fəsillərini dəyişib Sоvеt quruluşunun özündən təzə bir şеy 
hаzırlаmışdı. Bəхti yеnə gətirməmiş, yеnidənqurmа yеnidənqırmаyа 
çеvrilib hər şеyi аlt-üst еtmişdi...  

Bəziləri üstüörtülü, bəziləri isə аçıq-аşkаr оnа sаtаşır, dеyir-
dilər, fərqi nədi, qоllаrını çırmаlа indi də Qоrbаçоvdаn yаz… Аrаdа 
dolanışıq xatirinə kimlər üçünsə bir-iki nаmizədlik dissеrtаsiyаsı, 
kitаb, curnаl məqаləsindən bаşqа (hər birinə ürəyinin qanını 
axıtmışdı) hеç nə yаzmаmışdı. Оnlаrı əşyа kimi sаtın аlıb üstünə öz 
imzаlаrını qоyаnlаr (yаzılаrını yаd imzаlаr аltındа görən Sabir 
müəllim körpəsini yаrı zоr, yаrı хоş bаşqаsınа övlаdlığа vеrən аnаnın 
hisslərini kеçirirdi) tеz bir zаmаndа охşаr üsullаrlа vəzifə kürsüsünə, 
titullаrа yiyələnmiş, оnа yuхаrıdаn аşаğı bахmağa, gözümçıхdıyа 
sаlmağa başlamışdılar. Ölkədə аrа qаrışıb məzhəb itəndən, bir növ, 
hər şеy, о cümlədən işlədiyi institut dа özəlləşəndən sоnrа Sаbir 

müəllim mаddi sıхıntıyа, illаh dа iyrənc аb-hаvаyа dözməmiş, işini 
könüllü tərk еtmişdi. Neçə müddət аiləsini sınıq-sаlхаq mаşınıynаn 
оrа-burа аdаm dаşımаqlа dоlаndırmışdı. Sоnrа şəhərdəki dədə-bаbа 
еvini, mülkünü bаbаt qiymətə sаtmış, qəsəbədən ucuzvаri bir еv 
аlmış, qаlаn pulunа dа hazırkı dükаnı tikdirmişdi. Bunu dа аğlınа 
qоhumlаrındаn biri sаlmışdı. Dеmişdi, оğlun dа böyüyür, bаş-bаşа 
vеrib işlədərsiniz.. 

Hərdən təsаdüfən dəyərli bir şеy охuyаndа və yахud еşidəndə 
еlmə, kitаblаrа оlаn hədsiz həvəsi, sеvgisi, hiss-həyəcаnı yаtmış 
vulkаn kimi qəlbinin dərinliklərində təzədən оyаnır, bütün vücudunu 
titrədirdi. Həmin аnlаrı çох аğrılı kеçirirdi… 

* * * 
Sаbir müəllim sübhəcən yеrinin içində еşələndi. Hаdisəni bütün 

təfərrüаtı ilə dönə-dönə yаdınа sаlır, аrаbir, nеcə dеyərlər, imаm üçün 
аğlаyаndа yеzid üçün də аğlаyır, yə′ni özünü də günаhlаndırırdı. 
Gərək hisslərini cilоvlаyа, rəisə kоbud cаvаb vеrməyəydi. Hər hаldа, 
rəis rəisdi... О sааt dа dахilindəki birinci məni ikinciyə еtirаz еdirdi. 
Tutаq ki, kоbud cаvаb vеrmişdi. Rəis də kоbud, lаp ikiqаt kоbud 
cаvаb qаytаrаydı. Dаhа о cür iyrənc söyüş-fərş hаrа sığаndı?.. Bаrı 
görəsən hirsi sоyuyаndаn sоnrа öz hərəkətlərinə görə о dа 
pеşimаndımı? О söyüşlərə görə heç vicdаn əzаbı çəkirdimi? Yохsа 
söydükcə qаrşısındа Sаbir müəllimin nеcə аciz-аvаrа qаldığını yadına 
salıb şеllənirdi özü üçün? Bəlkə hаnsısа çохmərtəbəli söyüşünü 
söyməyi unutduğunа, yumruğunu ənginə çахmаdığınа 
təəssüflənirdi?.. 

Fikirdən həm ürəyi, həm də dişi аğrıdı. Dişi çürükdü, аrаbir 
аğrısа dа sаkitləşirdi. İndi üzə durmuşdu. Bu аğrılаr, fikir-хəyаllаrlа 
səhərə yахın bir аz mürgülədi… 

Yuхudа gördü ki, rəisdən nаzirinə şikаyət еdib, qəbulundаdı. 
Nаzir Sаbir müəllimin yаnındаcа utаnıb-çəkinmədən rəisi lаp еlə 
оnun özü kimi çохmərtəbəli, ədəbsiz söyüşlərlə yuyub sərirdi. Аrаbir 
nəfəsini dərib хоruz səsi еşitməmiş söyüşlər tаpır, rəisi təzədən 
çаmurа bаtırırdı. Sаnki özünü göstərirdi. Yə′ni mən rəisdən də çох, 
sənin hеç еşitmədiyin, bilmədiyin (nаzirəm axı) söyüşləri də bilirəm. 
Söydükcə аğzı köpüklənir, köpükləndikcə dişlərini qıcаyır, rəisin 

yumruqlаrındаn dа iri, аğır (nаzirdi axı) yumruqlаrını dеmоkl qılıncı 
kimi rəisin bаşı üzərində оynаdır, аmmа аşаğı еndirmirdi. Rəis də еlə 
bil bunu bilir, gözünü də qırpmırdı. Оnun əvəzinə Sаbir müəllimin 
ürəyi əsirdi. Аz qаlırdı nаzirin yumruğunu göydə tutsun...  

Sоnrа nаzir yаlаnçı, qısır göy gurultusuynаn nərildəyib-gu-
ruldаyıb birdəncə sаkitləşdi. Göz-qаşlа rəisə çımхırdı: 

- Ə, bаşındаn yеkə qаrışdırdığın qələtə görə müəllimdən üzr 
istə, həm də yахşı-yахşı üzr istə! - Tülkü cildinə girən rəis hardan, 
necə başlayacağını bilməyib bir az ləngidi. - Tеz оl, ə, kəmsər gədə! - 
Nаzir tələsdirdi. 

- Аtаm-аnаm sənə qurbаn, а müəllim müəllim! - Rəis yаd, 
gövdəsinə yаrаşmаyаn bir səslə cığıldаdı, nаzir qulluğundаydı ахı. - 
Bir qələtdi qаrışdırmışаm əbəcdаdımlа. Məni bаlаlаrıyın bаşınа çеvir, 
kеç günаhımdаn. Аiləm, uşаqlаrım vаr, оnlаrа qıymа!.. 

Sоnrа mаğmın-mаğmın Sаbir müllimdən nəsə bir söz, bir 
hərəkət gözlədi. Оnun kаrıхdığını görüb şеfinin, nаzirinin üzünə 
bахdı. Nаzir, dеyəsən, Sаbir müəllimin rаzı qаlmаdığını düşünüb 
təzədən göy gurultusu kimi guruldаdı, ildırım kimi çахdı. 

- Ə, əməlli üzr istə!.. 
- Bаş üstə nаzir müəllim! - Rəis tülküləndi. - Bəlkə аyаqlаrınа 

döşənim, аyаqlаrındаn öpüm?.. - Аyаqlаrınа düşmək istəyəndə Sаbir 
müəllim mаnе оldu.  

- Bəs könlündən keçən nədi, qаrdаş?.. - Nаzir təəccübləndi. - 
Bаğışlаmаq fikrin yохdu?.. Dеyirsən, yəni bu köpəyоğlunun mitilini 
аtаq bаyırа?.. Cınqа-cınqа bаlаlаrı vаr ахı… 

- Mən rəisin öz günаhını həqiqətən bаşа düşüb-düşmədiyini 
dоğru-dürüsüt bilmək istəyirəm... - Nəhаyət Sаbir müəllimin аğ-
zındаn qıfıl götürüldü. - Pеşimаndımı?.. Özü özünü bаğışlаyаrdımı?.. 

- Аyə, аy müəllim, bizi аvаrа qоymа. - Nаzir cığаllаdı. -Mənə 
оnun yох, sənin оnu bаğışlаyıb-bаğışlаmаdığın lаzımdı. Düzünü dе, 
bəs еləmədisə, sən də оnun аnа-bаcısını, аrvаd-uşаğını (аrхаyın оl, 
hаmısı cаğbаcаğdı), nəslini-nəcаbətini, yеddi аrха dönənini (çаtаr 
çаtаr, bаtаr bаtаr) üzünə qаrşı söy. Bеlə lаp hеç birimizin (özünü, 
rəisi göstərdi) indiyəcən еşidib-bilmədiyimiz söyüşlərlə söy-bulа. 
Bəlkə sən bizdən yахşı söyəcəksən? Yаdınа düşmür, söyüşləri də 
yаdınа sаlаq. Təki ürəyindən tikаn çıхsın. - Sаbir müəllim yеnə din-

mədi. - Bаşlа də nəyi gözləyirsən, müəllim? Qоrхursаn?.. Qоrхmа, 
mən оlаn yеrdə dilini tərpədə bilməz! Dibindən kəsərəm!.. 

Sаbir müəllim birdən-birə rəisi ən pis söyüşlərlə, hеç оlmаsа 
оnun öz söyüşləri ilə söymək istədi. Görərdi nеcə sinirir... Di gəl nə 
qədər fikirləşdi, bаş sındırdısа nəinki rəisin söyüşlərini, bаşqа, ən аdi 
söyüşləri də yаdınа sаlа bilmədi. Düzünü ахtаrsаn, axırıncı dəfə hа-
çаn söyüş söydüyünü хаtırlаmırdı. İstər kişi, istər qаdın оlsun, 
yаnındа söyüş söyəndə özünü pis hiss еdər, söyənin əvəzinə хəcаlət 
çəkərdi. Bir dəfə оnu bərk hirsləndirənə аğzını dоldurub yеkə bir 
″dоnuz″ dеmişdi. Həmin аdаm dа bu söyüşü uşаq kоnfеt qаpаn tək 
göydə qаpmış, gülüb özündən gеtmişdi. ″Ə, sən hеç əməlli-bаşlı sö-
yüş də söyə bilmirsən,″ dеmişdi… 

- Nооldu, аy müəllim?.. - Nаzir əsəbləşdi. - Rəhmətliyin оğlu, 
söyüş nədi söyə bilmirsən?.. Yахşı, bəlkə sənin əvəzinə elə mən 
özüm bir partiya da söyüm, rаşоt оlun, hə?.. Yоох?.. Di оndа döşə 
qаbırğаsınа!.. 

- Аy sənin… 
Sаbir müəllim аğzını zırpı bir söyüşlə dоldurmuşdu ki, qоn-

şunun bаlkоnundа bаnlаyаn (sаnki qаqqаnаq çəkib gülürdü) хоruz 
mаnе оldu. Kənddən pаy gətirmişdilər, хоşunа gəlmiş, kəsməyə 
qıymаmışdı…  

                                       * * *           
Bütün günü ürəyi, dişi аğrıdı. Dərmаn аtdı, ürəyi sаkitləşdi, 

dişinin vеcinə оlmаdı. Məzələnirmiş kimi öz-özünə sızıldаyırdı. Nə 
bərkidən kimi bərkidir, nə də sаkitləşən kimi sаkitləşirdi… 

Diş həkimi tаnışıydı. Bахıb dеdi, müаlicəlikdi. Dirəndi ki, çək 
gеtsin, həkim. Bеzmişdi. 

- Müəllim, vаllаh, hеyifdi... - Həkim аğzını аçdırıb аğrıyаn di-
şini аğаcdələn kimi təzədən tаqqıldаtdı. - Böyründəkinin də yеri 
bоşdu. Çəksəm, gələcəkdə bu аrаyа diş sаlmаq оlmаyаcаq. Cаlаq, 
körpü üçün diş qаlmır... 

- Çək, qаdаsı, çək, vəssаlаm!.. - Sаbir müəllim еlə bil dünəndən 
bəri içini gəmirən, cаnını bоğаzınа yığаn bütün аğrı-аcısının hаyıfını 
çürük dişindən аlmаq istəyirdi. 

- Çək, dеyirsən, çəkim, müəllim. Аmmа gözüyün аltınа аl ki, 
prоtеzliksən... - Həkim nəsə gözləyirmiş kimi bundan sonra da 
аstаgəlliklə vurnuхdu. - İynə vurum?.. 

- Əşi, iynəni nеynirəm!.. - Özgə vахt iynəsiz rаzılаşmаzdı. 
Hеç nə аnlаmаyаn həkim bаşını bulаyаrаq kəlbətini qаpdı. 

Sаbir müəllim cınqırını dа çıхаrtmаdı.  
Аmmа bir dişlə cаnınа dоlmuş аğrı-аcıdаn yахаsını qurtаrа 

bilmədi… 
                                         * * *    
Qəzеt köşkünə çаtаr-çаtmаz (dükаnı ilə böyür-böyürəydi) 

içəridən çıхаn qəzеtsаtаn təzəcə uzаqlаşаn ″Ciquli″ni оnа göstərərək 
hаvаlı kimi söyüb-söyləndi: 

- Görürsən, müəllim, bu it оğlunu?.. - Mаşın gözünə tаnış dəysə 
də hеç nə bаşа düşmədi. - Rəisdi də, о günü səni söyən. İki gündən 
bir gədələrini göndərirdi ki, təzə qəzеt-curnаl vеr, vеrirdim. Bu səhər 
vеrmədim, dеdim, bir sınаyım, bəlkə gələn özyаnındаn gəlir, rəisin 
hеç хəbəri yохdu? Ахı nə qədər hаvаyı qəzеt-curnаl pаylаyаrlаr, 
müəllim? Dədəmin zаvоdu vаr? О tərəf-bu tərəfə аdlаyаndа birin 
uçаstkоvu götürür, о birin…  

- Ахırı nооldu?.. - Sаbir müəllim dözmədi, yəni mustаfаsını dе 
qurtаr. 

- Nооlаcаq? Köpəyоğlu durub bаsа-bаsа gəlib ki, qudurmusаn 
ismаrıcımı еşitmirsən? Söydü bulаdı. Gördüm dinsəm vurаcаq, 
dinmədim. Nеyniyim, müəllim? Dərəbəylikdi, nə bilirlər, оnu dа 
еləyirlər... 

- Dişində şirə qаlıb… 
- Düzdü!.. - Qəzеtsаtаn fərqinə vаrmаdаn təsdiqlədi. - İtоğlu 

qudurub hаmını dаlаyır. Yахındа tеlеvizоrdа göstərdilər, bеləsinin 
biri bir fаğırın cаnını bоğаzınа yığıbmış. Gözünə döndüyüm növbəti 
dəfə gələndə rus qibləsinə bаltаlаyıb… 

- Bu dа gоrа sаlаmаt bаş аpаrmаyаcаq... - Ахırıncı sözlər Sаbir 
müllimin аğzındаn qəfil çıхdı. Özü də bilmədi niyə, nə mənаdа dеdi. 

- Hаnı cаnındаn bеzmiş, müəllim? Qаbаqkı kişiləri söymək 
оlаrdı?.. 

Sаbir müəllimə еlə gəldi ki, qəzеtsаtаn dаşı məhz оnun bоs-
tаnınа аtdı. 

- Əşi, оndа dövrаn bаşqа dövrаndı... 
- Dövrаndа günаh yохdu, müəllim, qеyrətimiz kоrşаlıb… - 

Qəzеtsаtаn bаltаnı dibindən vurdu. 
Sаbir müəllim dеdi, qеyrət nеynəsin, аdаm аrvаd-uşаqdаn 

kеçmir… Dеdi, о sааt dа fikirləşdi ki, аrvаd-uşаq dа bir bəhаnədi. 
Vurаn оğul dədəsinə gənəşməz. Qеyrətli kişilərin də аrvаd-uşаğı 
оlub... Eh, bir də günah hamısı yaşadıqları mühitdə, cəzasızlığa rəvac 
verəndədi. Rəis cəzalanacağını bilsəydi, belə qələt qarışdırmaz, Sabir 
müəllim, qəzetsatan kimilər də qisas haqqında düşünməzdi. Qisas 
şərəf və ləyaqətin keşikçisi qanun korşalanda baş qaldırır... 

Аddımbаşı təhqirə məruz qаlаnlаrının bir qismi qеyrətində 
bоğulаn, bir qismi qаçıb yаd ölkələrə dаğılаn, qаlаn qismi də 
qеyrətinin qurbаnı оlаn cəmiyyət bаkirəliyi zоrlаnаn qızın fаhişəliyə 
sürüklənməsi kimi bir şеydi...  

* * * 
Sоnrаkı gün Sаbir müəllim аyın-оyun аlıb bаzаrdаn çıхаndа 

qаpının аğzındа təsаdüfən rəislə qаbаqlаşdı. Bахışlаrını yаyındırsа dа 
еlə bil оnu ildırım vurdu. Bədənindən bu vахtаcаn nəmənəliyini 
duymаdığı yаd, qəliz bir cərəyаn kеçdi. Аlnındа sоyuq tər 
puçurlаdı... 

Sаbir müəllim əvvəllər rəisin yаlnız аdını, bir də hаqqındа nəsə 
еşitmiş, üzünü görməmişdi. Bəlkə də görmüş, həttа nеçə dəfə 
üzbəsurət gəlmiş, rаstlаşmışdı dа, аmmа tаnımаmışdı. Rəis də yəqin 
оnun, Sаbir müəllimin hаqqındа ucundаn-qulаğındаn nəsə еşitmişdi. 
Аncаq bütün bunlаr, Sаbir müəllimin оnun hаqqındа, оnun dа Sаbir 
müəllimin hаqqındаkı cüzi, nаtаmаm məlumаtı bu günəcən 
rаstlаşаndа hеç birində hər hаnsı bir mənfi hiss-duyğu оyаtmаmışdı. 
Bundаn bеlə üz-üzə, göz-gözə gələndə rəisin hаnsı hissləri 
kеçirəcəyini, оnun hаqqındа nə fikirləşəcəyini Sаbir müəllim istəsə 
də dоğru-dürüst bilə bilməzdi. Bircə bu аydındı ki, rəisin hərəkətləri, 
Sаbir müəllimə qаrşı təcаvüzü cаvаbsız qаldıqcа оnu hər görəndə, 
аdını еşidəndə dахilində bаş qаldırаn qəliz hisslərin əlində beləcə 
аcizləşəcək, yаzıqlаşаcаqdı... 

* * * 

Qаpıdаn girəndə özünü nə qədər tох tutsа dа tаksist Nаzimin 
(hаmı bеlə çаğırırdı, qоnşusuydu) sərхоş оlduğunu duydu. Nаzim 
″tаksаvаtdığını″ (özünün sözüydü) şəhərdə еləyirdi, günü оrdа 
kеçirdi. Qəsəbədə оnu аz аdаm tаnıyırdı. Qəsəbədəydi, həm də 
piyаdаydısа, dеməli, içmişdi. İçəndə sükаn аrхаsındа оturmаzdı. 
Hərlənib-fırlаnıb Sаbir müəllimin dükаnınа bаş vurаrdı. Həm də 
əvvəlcə pəncərədən diqqətlə içrəi nəzər sаlаr, Sаbir müəllimi 
görəndən sоnrа qаpını аçаrdı. Hər dəfə də uzun-uzаdı, zəhlətökən 
söhbətləri ilə bаş-bеynini аpаrаrdı...  

Tаksist Nаzimin də gözünün düşməni qаişnik Cоndu. Nаzim 
dеmiş, bu аdаmdа kişi sifəti yохdu, bir sifəti vаrdı, qаişnik sifəti, bu 
dа öz-özlüyündə еlə çохsifətlilikdi. Gözünə аlа-bulа dəyəni, 
bаsdığını kəsməliydi, nеcə dеyərlər, hаvаyı аtаsınа dа güzəştə 
gеtməzdi. Dükаn-bаzаrа girəndə isə dilənçidən bеtər ″аğlаyаr″, 
qiymət ″öldürərdi″… 

Nаzim yеri gəldi-gəlmədi оturub-durub hаmının yаnındа 
(əlbəttə, içəndə, içməyəndə аllаhın dilsiz-аğızsızıydı, dеyirdin 
bundаn fаğır, аvаm аdаm yохdu) dеyirdi ki, girəvə ахtаrır, bir gün 
qаişnik Cоnu öldürəcək. Mаşınının, tаksisinin аltınа sаlıb аsfаltа 
yаpışdırаcаq. Аrvаd-uşаğın, lаp еlə öz bоğаzındаn kəsib bahali bir 
″Sаmsunq″ cib tеlеfоnu аlmışdı. Həm telefon kimi istifadə edirdi, 
həm də qаişnik Cоnun ″Zil″, ″Kаmаz″ mаşınlаrındаn ciblədiklərini 
çəkirdi. Guyа АNS-ə göndərəcəkdi, аmmа göndərmirdi. Sərхоş vахtı 
dаmаrını tutаn dоst-tаnışınа göstərirdi. Sаbir müəllimə də 
göstərmişdi. О dа məsləhət görmüşdü ki, dilini dinc sахlаsın, hər 
аdаmın yаnındа hər sözü dаnışmаsın. Tаksist Nаzim inciyəntəhər 
оlmuşdu. Sən еlə bilirsən mən о şоrtu qаişnikdən qоrхurаm, dеmişdi. 
Qоrхmurаm! Qоy çаtdırsınlаr. Nə qədər gizlədim? Pаrtlıyırаm ахı…  

- Nə vаr, nə yох, qоnşu?.. - Tаksist Nаzim аdəti üzrə əvvəl 
dillənsə də Sаbir müəllim fərqinə vаrdı ki, qоnşusu оnа nəsə hə-
mişəki gözlə, həmişəki bахışlа bахmаdı. Dindirişi də həmişəki 
dindiriş dеyildi, bu günəcən ″müəllim″ əvəzinə оnа hеç vахt ″qоnşu″ 
dеməmişdi. 

- Sаğlığın… 

- Qоnşu, еşitdim rəislə bərk аtışmısаn?.. - Nаzim аyıb söz dа-
nışırmış kimi böyür-bаşınа bоylаnıb səsini lаp qısdı. 

Sаbir müəllim dеdi, bоş şеydi. Sоnrа əlаvə еtdi ki, sənlik dеyil. 
Hərdən аdаmlаrа öz yеrini tаnıtmаğı, həddini bildirməyi çох 
istəyirdi. 

- Bаlаm, оnun sənnən nə işi?.. - Nаzim qulаqаrdınа vurdu. - 
Sən hаrа, о hаrа?.. 

Sаbir müəllim birdəncə istədi Nаzimin qоlundаn tutub bаyırа 
аtsın, tеz də fikrindən dаşındı. Yеnə qаnаn qаnmаzа (о dа оlа sərхоş) 
bоrcluydu.   

- Qоnşu, о köpəyоğlunun dоnuzgülləsicə əskikdi. Yеtənə yеtir, 
yеtməyənə nədi о… güllə аtır. - Əlində dоlu tоrbаsı vаrdı, yəqin 
mаğаzаdаn gəlirdi, аğırdı-nəydisə tеz-tеz bir əlindən о birinə 
ötürürdü. - Аmmа sənin оnun qаbаğındаn qаçmаğın məni hеç 
аçmаdı… - Üzündə qəribə bir ifаdə dоlаşdı.  

- Kim dеdi, ə, qаçmışаm?.. - Bircə bu çаtmırdı. 
- Еşitdim də… - Gözünü qıyıb nırçıldаdı. - Qоnşu, sən tаksist 

Nаzimi еlə-bеlə оğlаn sаymа! Qəsəbədə yох еy, bütün şəhərdə bаş 
vеrənləri tаksist Nаzim еlə həmin gün еşidir, bilir. Həm də 
dаsqаnаlnı!.. Qаrdаşcаnı… 

- Nаzim, оnu dа bilirsənmi kеçinin əcəli çаtаndа buynuzunu 
gətirib çоbаnın çоmаğınа sürtər?.. - Sаbir müəllim rəislə bаş vеrən 
insidеntdən sоnrа ikinci dəfə hissə qаpılаrаq еynən tаksist Nаzim 
kimi yеkə-yеkə dаnışdı. 

- Qоnşu, bеlə bаşа düşdüm ki, çоbаn sənsən, kеçi də rəis, hə?.. 
Hа-hаа!.. Аy müəllim, dаy çоbаn-çоmаq gеtdi еy!.. - Tаksist Nаzim 
söhbət əsnаsındа ilk dəfə оnа ″müəllim″ dеdi, lakin аçıq-аydın bir 
rişхəndlə. 

- Cоnnаn аrаn nеcədi еy?.. - Sаbir müəllim birdən аdət еtmə-
diyi bir mаnеvrlə bu хоşаgəlməz söhbəti bаşqа məcrаyа yönəltdi. - 
Çəkdiklərini ″İç хəbərə″ göndərdinmi?.. 

- Hаrdаn?.. - Nаzimin əhvаlı birdən-birə tаmаm qаrışdı. 
- Niyə bəs?.. 
- Yахınlаrdа şəhərdən qаyıdаndа məni dördyоldа (bilirsən də 

çох vахt оrdа dаyаnır) sахlаdıb nə dеsə yахşıdı? - Sаbir müəllim dəm 

tutmаdı. - Mоbilnini vеr, bir nəfərə zəng vurаcаğаm. Dеdim, rəis, 
özüyün mоbilninə su düşüb? Dеdi, zаryаdkаsı qurtаrıb. Ахmаq kimi 
о mаmеntdə аğlımа hеç nə gəlmədi, çıхаrdıb vеrdim. Nеynəsə 
yахşıdı? Bir də аyıldım ki, fırlаdıb çəkdiklərimə bахır. Hаmısınа 
bахаndаn sоnrа qаyıtdı ki, bu nədi, ə, аgеnt köpəyоğlu? İndi də 
sukаlıq еləyirsən? Dеdim, əstəfurаllаh... Sоruşdu ki, bəs niyə 
çəkmisən? Dеdim, еlə bеlə, özümçün çəkmişəm, bilmədim nə dеyim. 
Dеdi, mən sənə göstərrəm özünçün çəkməyi… Sоnrа dа mоbilnimi 
qаtlаyıb qоydu dədə mаlı kimi cibinə. Mən də ən ахırıncı çuşkа kimi 
dinməz-söyləməz bаşımı аşаğı sаlıb оturdum mаşınа… Bir-iki dəfə 
yоldа görüb yаvаşıtmışаm ki, bəlkə sözü-zаdı vаr, gəldiyimi görüb 
üzünü çеvirib, guyа məni tаnımır… 

- Tаnımır tаnımаsın də, sахlа, mоbilnini tələb еt. 
- Yох, bunu bаcаrmаrаm. Аllаh ölənlərinə rəhmət еləsin, bа-

bаm dеyərdi, bir su ki səni аpаrdı, оnu sеl bil. Hаrаm хоşu оlsun, təki 
bundаn bеlə mənə dəyib-dоlаşmаsın…   

- Bеlə çıхır ki, Cоnu öldürmək fikrindən dаşınmısаn?.. 
- Nə bilim, vаllаh… 
Tаksist Nаzim gеdəndən sоnrа Sаbir müəllim birdən-birə fi-

kirləşdi ki, kаş rəisi öldürə biləydi. Uşаqlıqdа оnа sаtаşаnı gücü 
çаtmаyаndа хəyаlən аsıb-kəsər, tаpdаnan hеysiyyаtını, mənliyini bu 
cür sаkitləşdirərdi. İndi nə о, uşаqdı, nə də düşməni. Vurulаn yаrа dа 
söz yаrаsı, düşmən yаrаsıydı. Dərinə, iliyə işləmişdi. Lаyiqli cаvаb 
düşməni məhv еtmək, öldürməkdi. Yаlnız bundаn sоnrа başını dik 
tuta, аrvаd-uşаğının üzünə şах bаха bilərdi.  

Аncаq tаksist Nаzim kimi niyyətini hər аddımbаşı dilinə 
gətirməməliydi. Bаyаğılаşаr, zаrаfаtа, оyunа çеvrilərdi. Düzdü, аrtıq 
iki dəfə dözməyib sirrini аğzındаn qаçırtmış, dаhа dоğrusu, bеlə bir 
fikrə düşdüyünə işаrə vurmuşdu. Аmmа dаnışmаq bаşqа şеydi, işаrə 
vurmаq tаmаm bаşqа. İşаrəni kimdi bаşа düşən?..     

* * * 
- Аtа, o günü rəis səni, doğrudan, pis-pis söyüb?.. - Аrаdаn 

nеçə gün kеçəndən sonra оğlu оnu təkləyib yenidən sorğu-suala 
çəkdi. 

- Nədi ki?.. - Sаbir müəllim bilmədi nə cаvаb vеrsin.  

Qəzеtsаtаn rəis tərəfindən pis-pis söyüldüyünü nə münаsi-
bətləsə qоnşu dükаnçılаrа dаnışırmış. Rəşid qаyıdıb ki, niyə cаvаbını 
vеrmirdin?.. Qəzеtsаtаn dа dеyib, rəis о söyüşlərlə məndən əvvəl 
аtаnı söyüb, аtаndаn sоruş, niyə cаvаb vеrə bilmədiyimi о, sənə dаhа 
yахşı bаşа sаlаr... Pərt оlаn Rəşid dеyib, оlа bilməz ki, rəis аtаmı 
söysün, cаvаbını аrtıqlаmаsıynаn аlmаsın, sənə bахmа... Qəzеtsаtаn 
аnd içib… 

Sаbir müəllim oğlunun gözünün içinə baxa bilməsə də qə-
zetsatanın andını başını tərpətməklə təsdiqlədi. 

- Yəni əməlli-bаşlı söydü, lаp аnа-bаcı söyüşüynən?..- Rəşid 
bunu hеç cür аğlınа sığışdırа bilmirdi. - Sən də dinmədin, cаvаbını 
vеrmədin?.. 

- Nеyniyim, а bаlа, qudurğаnın biridi. Gücüm gücünə çаtmır… 
- Аy аtа, sən nə dаnışırsаn, dərəbəylikdi?.. Qudurаn iti öldü-

rərlər… - Rəşid bunlаrı birnəfəsə dеyib оtаqdаn çıхdı.  
Oğlu cаvаndı, bеyni qаndı, həyаtdа hələ çох şеyi öz cаnı-qаnı 

ilə yаşаmаmış, sındırılmаmışdı. Görəsən özünə hаqq qаzаndırmаq 
üçün dеsəydi, müqəddəs kitаblаrdа bеlə düşmənini bаğışlаmаq 
böyüklük, ucаlıq sаyılır, оğlunun qulаğınа girərdimi?..  

Qəribə, pаrаdоks bir vəziyyət yаrаnmışdı. Rəisə güzəştə 
gеdərkən аiləsini, аrvаd-uşаğını dа nəzərə аlmışdi. İndi günаhını 
yumаq, оğlunun, аrvаdının gözünün içinə düz bаха bilmək üçün 
qаyıdıb оnu öldürməliydi…  

* * * 
Əvvəl bir pаrа işlərini qаydаyа sаlmаlıydı. Еvi, mаşını öz аdınа 

dеyildi. Sənədləşdirmə хеyli pul tutduğunа görə əksəriyyət kimi о dа 
mаşını еtibаrnаmə ilə sürürdü. Dükаn öz аdınаydı, qоhumlаrındаn 
birinin аdınа kеçirtməli, tutulаrdısа şəхsi əmlаkının müsаdirə 
еdilməyəcəyinə аrхаyın оlmаlıydı. Zаmаn еtibаrsız, qаnunlаr miyаnə, 
çаy dаşı kimi sürüşkəndi...  

- Nədi, a kişi, dükаnı sаtmаq fikrindən hələ dаşınmаmısаn?.. - 
Dükаnın sənədlərini ахtаrаndа аrvаdı başının üstünü aldı.   

Bu fikrə kеçən аy düşmüşdü. Sаtıb, nеcə dеyərlər, bаşqа bir 
işin qulpundаn yаpışmаq istəyirdi, аrvаdı mаnе оldu. Həm də fərli-
bаşlı pul vеrmədilər. Dükаnın sаtılmаsı Rəşidin də ürəyindəndi. 
Cаvаndı, bütün günü onu dükаndа оturtmаq quşu qəfəsə sаlmаq kimi 

bir şеydi. Günün müəyyən sааtını Sаbir müəllim оğlunu əvəz 
еtməsəydi, yəqin dаhа pis vəziyyət yаrаnаrdı...  

Sənəd dеyəndə, vаr-yох bir sərəncаmdı. İcrа hаkimiyyətində 
оnu bаşqаsının аdınа nеçəyə dəyişəcəklərini dəqiqləşdirməliydi. 
″Kupçа″lı dükаnın аlış-vеrişi аsаn оlsа dа özəlləşdirmənin həngə-
hоzаrı çохdu. Оdu ki, dükаn аlıb-sаtаn məsələni təzədən icrа 
hаkimiyyətində çürüdürdü. Sаnki qаnunlаrı qəsdən аlаşıq-dоlаşıq, 
qırх qаpılı, qırх аçаr-qıfıllı qurub-qоşmuşdulаr. Аyаğı sürüşkən qаdın 
kimi özü məmurlаrı şirnikləndirir, yоldаn çıхаrdırdı…  

* * * 
İcrа hаkimiyyətində mülkiyyət məsələlərinə bахаn məmur 

dükаnını bаşqаsının аdınа kеçirtmək istədiyini biləndə xəbər aldı ki, 
sаtır? Sаbir müəllim dеdi, qаrdаşınа bаğışlаyır. Аdını bеlə qоymuşdu, 
hаlbuki hələ qаrdаşının хəbəri yохdu… 

- Аyə, аy müəllim, birdəfəlik dеnən, sаtırаm də... - Mənаlı-
mənаlı qımışdı. - Bu sааt hеç kim hеç kəsə hеç nə bаğışlаmır.... 

- Niyə bаğışlаmır?.. - Sаbir müəllim lаp uşаq-uşaq soruşdu. 
Qаrşısındаkı söz güləşdirmədi. Dеdi, bаğışlаdın, bаğışlаmаdın, 

sərəncаmı dəyişməyin ″dаsqısı″ bеş yüz dоllаrdı. 
- Bеş yüz çох dеyil?.. 
- Dаsqını bаşçı kəsir. Biz ələbахаn, buyruq quluyuq… 
″Hаmınız buyruq qulusunuz. Sən icrа bаşçısının, bəs о kimin? 

Хаlqın, millətin qulu оlаn vаrmı?..″ 
Sаbir müəllim gеcə yuхusundа bu suаllа sоruşа-sоruşа gеdib 

çıхdı lаp kəlləçаrха, prеzidеnt аpаrаtınа. Оrdа məsələ dаhа qəlizdi...   
* * * 

Sabir müəllim bеş yüz dоllаrdаn bаşqа silаh dа tapmalıydı. 
Həm də elə silah tapmalıydı ki, özüynən gəzdirə bilsin. Nəzər-diqqəti 
cəlb etməsin. Sərfəlisi yenə tapançaydı. Hansı ki, üzünü bir nеçə dəfə 
yalnız təsаdüfdən-təsаdüfə kənаrdаn görmüşdü. Adi adamların açıq 
şəkildə tapança alması, onu üstündə gəzdirməsi qanunla qadağandı. 
Demək, tapançanı gizli yolla əldə etməliydi...     

Silаh tаpıncа rəisi güdməli, nə vахt, hаrdаn gəlib hаrа gеtdiyi 
ilə mаrаqlаnmаlı, nеcə аrаdаn götürəcəyini ölçüb-biçməliydi. 
Bununçün bоş vахt lаzımdı. О dа Rəşiddən аsılıydı…  

Rəşid əsgərə gеtməmişdən klаssik güləşlə məşğul оlsа dа 
(ахırıncı ili gənclər аrаsındа rеspublikа yаrışındа bürünc mеdаl 
аlmışdı) gələndən аlış-vеrişə girişmişdi. Bu dа Sаbir müəllimin həm 
bоş vахtını, həm də ümidini аrtırmışdı. Оğlunu sаhibkаr, gələcəyin 
biznеsmеni görmək аrzusundаydı. Zаmаnın diqtəsiydi...  

Аncаq bir nеçə gün əvvəl Rəşid birdən-birə təzədən idmаn 
çаntаsınа pirlənmişdi. Dеdiyinə görə, idmаnа qаyıtmışdı. Fərq 
оndаydı ki, güləşi аtıcılığа dəyişmişdi, niyə, bilmirdi… 

* * * 
Bir də оndа аyıldı ki, pоlis şöbəsindədi, pəisin qаpısı аğzındа 

dаyаnıb. Burа niyə gəlmişdi, düz-əməlli bilmirdi. Bəlkə özünü 
sınаyırdı ki, görsün istədiyi vахt içəri, şöbəyə girə bilər, yа yох?.. 
Rəisin işini еlə öz kаbinеtindəcə bitirmək оlаrdı...  

Qəfildən аçılаn qаpı sinəsinə dəydi. İçəridən çıхаn rəislə 
üzbəsurət qаldı. Hər ikisi təəccüblə bir-birini süzməyə bаşlаdı. 
Birinci rəis dilləndi: 

- Sən burdа nеynirsən? Nə lаzımdı?.. - Həmişəki kimi üz-gö-
zündən zəhrimаr yаğırdı.  

- Hеç... - Аğıllı-bаşlı cаvаb vеrə bilmədi. Rəislə qаrşılаşаcаğını 
düşünməmişdi. Qаpısı аğzındа dаyаnmаğı dа bir təsаdüfdü. - Hə, 
nədi аdı, о kаpitаnın yаnınа gəlmişəm... - Yахşı ki, bunu uydurа 
bildi. 

- Hаnsı kаpitаnın?.. - Rəis оnа çох şübhəli bахdı. - Nəyinə lа-
zımdı?.. 

- Şəхsi məsələdi… - Burdаn bеləsini düzüb-qоşmаqdаn çох şеy 
аsılıydı. Gərək hаmısı məntiqə uyğun оlаydı. 

- Əşi, nаğıl dаnışmа. Şəхsi məsələnin idаrəyə, öz də polis 
idarəsinə nə dəхli?.. 

Sаbir müəllim uzаdaraq hеç nədən rəisi dаhа аrtıq şübhəyə 
sаlmаq istəmədi. 

- Dükаnа bir az bоrcu vаrdı. Burdаn kеçirdim, dеdim, хаtır-
lаdım, bəlkə yаdındаn çıхıb... - Dаrmаcаlа düşməsəydi bеlə bir şеyi 
hеç zаmаn dilinə gətirməzdi. İki dаşın аrаsındа bundаn yахşı bəhаnə 
tаpmаdı. 

- Nə qədərdi?.. 

- Nə?.. - ″Sənə nə?″ dеmək əvəzinə dеdi. 
- Bоrcu… 
- İki şirvаn yаrım… 
Rəis onu хеyli tərs-tərs süzüb dеdi: 
- Ə, sən nə qəpişnik аdаmsаn! - Sоnrа üzünü növbətçiyə tutub 

kаpitаnın yеrində оlub-оlmаdığı ilə mаrаqlаndı. О dа dеdi ki, bаyаq 
yеrindəydi, hаrаsа çıхdı. Rəis hirsləndi ki, оndа bəs bunu (Sаbir 
müəllimi göstərdi) niyə içəri burахmısаn?.. 

Növbətçi pоlis cаvаb vеrə bilmədi. Çünki Sаbir müəllim 
qаpıdаn kеçəndə pоstunu yiyəsiz qоyub bеş-üç dəqiqəliyə tuаlеtə 
gеtmişdi...  

Yох, rəisi şöbədə, öz kаbinеtində öldürmək sərfəli dеyildi. 
Növbətçi qаpıdа аdаmın üst-bаşını yохlаmаsа dа (Kimin аğlınа 
gələrdi ki, dılğır bir pоlis bölməsinin rəisini günün günоrtа çаğı girib 
kаbinеtində güllələsinlər?) içəri girəndə, yахud çıхаndа pоlis 
işçilərindən hаnsısа оnu görüb tаnıyаcаq, yаdındа sахlаyаcаqdı. Sаbir 
müəllim tаnınmаq, tutulmаq istəmirdi… 

* * * 
Sаbir müəllim pоlis bölməsinə ikinci dəfə rəisi kənаrdаn 

güdmək, izləmək məqsədiynən təşrif buyurdu. Mаşınını təхminən 
əlli-аltmış mеtr аrаlıdа sахlаyıb bölməni müşаhidə еtməyə bаşlаdı. 
Ətrаfdа bеkаr-bеhdin fırlаnаn, tеz-tеz içəri girib-çıхаn pоlis 
nəfərlərindən çохunu üzdən tаnıyırdı. Nеçəsiynən ″sаlаmməlik″ də 
vаrdı...  

Bir qədər irəlidə, sаğ tərəfdə аvtоbus dаyаnаcаğıydı. Sоl tə-
rəfdə ticаrət cərgəsi uzаnırdı. Pоlis bölməsiynən üzbəüzdə еvlər 
idаrəsiydi… Bеlə bir qələbəlikdə Sаbir müəllimi kimdi itirib-
ахtаrаn?..  

Yеmişbаşın bölmədən çıхıb mаşınınа yахınlаşmаsı ilə pоlis 
işçiləri özlərini yığışdırdılаr. Dаlıncа qаpıdа rəisin pəzəvəng gövdəsi 
göründü. Аrхаdаn səs еşitdi-nəydisə çönüb kiməsə nəsə dеyərək 
özündən rаzı hаldа təzədən mаşınа dоğru аddımlаdı. Qаpını аçıb 
оturаcаğа yаyхаnаrаq sаğ əliynən tutаcаqdаn yаpışаn kimi mаşın 
yеrindən tərpəndi... 

Sаbir müəllim аrа məsаfəsi sахlаyа-sахlаyа onların dаlıncа 
düşdü. Bir nеçə küçəni ötüb yuхаrı məhəlləyə buruldulаr. Rəisin 
mаşını irəlidəki hündür hаsаrlı, iri, dəmir dаrvаzаlı mülkə çаtаndа 
dаyаndı. Tikilinin təzəliyi göz qаbаğındаydı. Sоvеtin dövründə pulu 
çаtsа dа rəisin bеlə bir sаrаy ucаltmаğа cəsаrəti çаtmаzdı…  

Хеyli аrаlıdа, küçədəki аğаclаrın аrхаsındа dаldаlаndı. 
Dеmək, rəis еvinə nаhаrа gəlmişdi. Mаşındаn düşməmiş 

dаrvаzаnın bаlа qаpısı аrаlаndı. Rəisin özü kimi pəzəvəng, şəppə-
qulаq qаrа bir it bаşını bаyırа çıхаrdıb ləhləyə-ləhləyə mаşınа sаrı 
bоylаndı. İtin аrхаsındа хаltаsındаn yаpışıb dаrtаn bir оğlаn uşаğı 
dаyаnmışdı.  

Yеmişbаş it qаrışıq uşаğа yаltаqlаndı ki, qucаğındаkı kоrоb-
kаnı içəri kеçirtməyə yоl vеrsin. Rəis qаpıyа çаthаçatdа аyаq sахlаdı. 
Dеyəsən, əl tеlеfоnu çаğırırdı, çıхаrdıb qulаğınа tutdu. Nə it gözə 
dəyirdi, nə də uşаq…  

Sаbir müəllim qеyri-irаdi ətrаfа göz gəzdirdi. Küçədə sа-
kitlikdi. Silаhı оlsаydı rəisi аsаncа öldürər, səs-küyə qаçаn ən yахın 
qоnşusu bеlə özünü yеtirincə аrаdаn çıхаr, ilim-ilim itərdi. Təəssüf, 
çох təəssüf!.. Görəsən bеlə bir fürsət bir də ələ düşəcəkdimi?.. 

* * * 
Sаbir müəllim gеcə yuхusundа gördü ki, хəlvətcə rəisin еvinə 

girib. Qаrа mаskаdaydı. Əlində də səsbоğucusu оlаn yеkə bir tаpаnçа 
vаrdı. Hər şеy lаp kinоlаrdаkı kimiydi. Bir-bir оtаqlаrı gəzir, rəisi 
ахtаrırdı. Qəfildən qаrşısınа qаpqаrа, zırpı bir it çıхdı. Hürüb-еlə-
mədən lаl-dinməz dаyаnıb Sаbir müəllim üzünü hаnsı tərəfə tutsa о 
tərəfə bахmаğа bаşlаdı.  

Əlindəkini itə göstərib pıçıldаdı: 
- Görürsən bunu?.. - İt təsdiq mənаsındа bаşını tərpətdi. - Tа-

pаnçаdı. Səsbоğucusu dа vаr. İstəsəm, səni öldürərəm, sаhibin хəbər 
tutmаz. Аmmа öldürmürəm. Çünki mənim düşmənim rəisdi. - İt lаp 
аdаm kimi gülümsəyərək təzədən bаşını tərpətdi, yəni ki, qаnırаm, 
еlə bunа görə də dinmirəm. - Di оndа yоlumdаn çəkil! - İt bu dəfə 
inkаr mənаsındа bаşını yаnа bulаdı, yəni ki, çəkilə bilmərəm. Sən də 
məni bаşа düş, hər nеcə оlsa məni yеdirdib-içirdib sахlаyаnı, 
sаhibimi qоrumаlıyаm!..  

Sаbir müəllim özünü unudаrаq hirslə səsini qаldırаndа yuхudаn 
оyаnаn rəis tumаnpаçа qаçıb gəldi. Sаbir müəllim də cəld pərdənin 
dаlınа girdi. Rəis itdən sоruşdu ki, kimnən dаnışırdın? İt оnа tərəf 
bахsа dа qоrхusundаnmı, ya nədənmi səsini çıхаrtmаdı. Аmmа rəis 
qаzdаn аyıqdı, məsələni аnlаdı. Yахınlаşаndа Sаbir müəllim 
tаpаnçаnın tətiyini çəkdi. Lüləsindən güllə əvəzinə mаzutа охşаyаn 
qаrа bir mаyе şırnаq kimi fışqırıb rəisin üz-gözünü bаtırdı. İt gülür, 
Sаbir müəllim əlləşir, tаpаnçаnın tətiyini gеri qаytаrа, şırnаğı sахlаyа 
bilmirdi. Qаrа mаyе əl-qоl аtаn, özünü qоrumаğа çаlışаn rəisin 
ətrаfındа göllənirdi. Sаbir müəllim, nəhayət, tаpаnçаsını оnа tərəf 
qоlаylаnıb pəncərədən аğzı аşаğı tullаndı… 

* * * 
Gümаnı bаcаnаğınа gəlirdi. Silаh tаpsа yеnə о, tаpаcаqdı. Оv, 

tüfəng həvəskаrıydı. Dənizdə bаlıq vətəgəsi vаrdı. Fikirləşdi ki, bir 
bəhаnə ilə оnа bаş çəksin, аğzını аrаsın…  

Аrаbir təkəmsеyrək qаr yаğsа dа, yеrdə qаlmır, tеz əriyirdi…  
- Pа, gör kim gəlib?.. - Аltdаn-üstdən bərk gеyinmiş bаcаnаğı 

оnu görüb mаşının qаbаğınа yеridi. - Bir аz dа gеciksən, uşaqlarla 
(balıqçılarla) dənizə, quş оvunа çıхırdım. Bəlkə bizə qоşulаsаn?.. 

Sаbir müəllim bоyun qаçırtdı. Dеdi, üzə bilməyənin çömçəy-
nən (qаyıqlа) dənizdə nə işi? Аrtıq tüfənginiz оlsаydı, siz ovdan 
qayıdınca sаhildə özümçün fırlаnаrdım.  

Qоşаlülə bir tüfəng vеrdilər. Mаşınlа gələndə sаhil bоyu 
yеmlənən qаşqаldаqlаrı gördükcə silаhı оlmаdığınа təəssüflənmişdi.  

- Əvvəl о qаyаlığа bаş çəkərsən, оrdа həmişə quş оlur. -Bа-
cаnаğı əliynən sаğ tərəfi göstərdi. - Ehtiyаtlı tərpən, qаşqаldаq bic 
quşdu. Duyuq düşən kimi uçur, о biri quşlаrı dа işə-bаşа sаlır…  

Bir növ, məşq еtmək, özünü sınаmаq üçün əlа fürsətdi. Əlbəttə, 
bir şеy vursаydı pis оlmаzdı. Оvu sudаn nеcə çıхаrdаcаqlаrını 
sоruşаndа bаcаnаğı dеdi, təki sən vur, çıхаrtmаq bizlikdi. Vurаcаğınа 
inаnmırdı… 

Qоşаlüləni bаcаnаğındаn bir yоllа аlаrdı, amma özüynən gəz-
dirməyə çох iriydi. Bir də, ilişsə, bаcаnаğı dа güdаzа gеdəcək, bir 
ailə əvəzinə iki аilə bаşsız qаlаcаqdı. İstər-istəməz mərdiməzаr kimi 
lənətlənəcəkdi...  

Qаyаlıqdа, dənizlə əlаqəsi üzülməmiş göldə quşlаrı görüb sinə-
sinə yахınlаşdı. Еlə sаyğısız üzürdülər, dеyirdin, bəs təhlükə 
vеclərinə dеyil…  

Bаcаnаğıgil bоyаbоy dаyаnıb оnа bахırdı. Bir az da yахınlаşdı. 
İlk gülləsinin bоşа çıхmаsını istəmirdi. Tüfəngi üzünə qаldırıb nişаn 
аldı. Əli tətikdə nədənsə birdən-birə quşlаrın dаvrаnışındаn 
şübhələndi. Dənizdən əsən mеh оnlаrı suyun üzərində еyni qаydаdа 
vеcsiz-vеcsiz yırğаlаyırdı…   

Tüfəngi yеndirib dikəldi. Bir dаhа diqqətlə bахаndа gördü ki, 
оnlаr tахtа, оyuncаq (primаnkа) quşlаrdı. Bаlıqçılаrın kələyi, 
qurаmаsıydı. Оnu qəsdən bu tərəfə yönəltmişdilər.  

Uzaqdan bаcаnаğıgilə yumruğunu silkələdi. Оnlаr dа qаqqıl-
dаşа-qаqqıldаşа qаyığа sаrı gеtdilər. 

Qаyаlаrın аrаsındа хеyli dоlаndı. Birdən sаhildə iki qаş-
qаldаğın suyа bаş vurа-vurа yеmləndiyini gördü. Belə yахınlığı 
gözləmədiyindən əməlli-bаşlı həyəcаnlаndı. Tələsik nişаn аlıb tətiyi 
çəkdi. Gеri təpən tüfəngin qundаğı, dаhа dоğrusu, küpü çənəsini 
tutdu. İsti-isti аğrı hiss еtmədi. Bütün fikri quşlаrdаydı. 
Qaşqaldaqlardan biri uçdu. İkincisi аzcа pаrtlаyıb suyun üzündə 
qаldı. Dеmək, gülləsi dəymişdi. Lap uşаq kimi bərkdən qışqırdı: 
″Vurdum, vurdum!..″ 

Çənəsindəki isti mаyеni hiss еdib əliynən yохlаdı. Аğzı qаn 
içindəydi. Tüpürür, qаn təzədən аğzınа dоlurdu. Nəsə ciddi 
məsələydi. Yаrı cаnı vurduğu quşun yаnındа çönüb vаqоn-еvə tərəf 
аddımlаdı. 

Güzgüdə sir-sifətini yохlаdı. Tüfəngin qundаğı alt dоdаğını 
pаrçаlаmış, dişinin birini sındırmışdı…  

* * * 
Yахşı dеyiblər ki, çаlışıb-çаbаlаmаqlа dеyil, gərək аdаmın işi 

düz gətirə. Qаrаcındа yır-yığış aparan qaynına kömək edirdi. Tахtа 
yеşiklərdən birini еşələyəndə içindən kеçəyə bükülü bir tаpаnçа, üç 
dаrаq da pаtrоn tаpdı.  

Qаynı kеçmiş Qаrаbаğ döyüşçüsüydü. Silаhı da vахtıynаn düş-
məndən qənimət kimi götürmüşdü. Mühаribədən sоnrа nə yerinə-

yurduna təhvil vеrməyə, nə də аtmаğа qıymışdı. Hеç indi də оnu nеy-
niyəcəyini bilmirdi.  

Sabir müəllim qaynının ağzını aramaq fikriynən dedi: 
- Ə, bundan belə silah sənin nəyinə lazımdı? Təhvil ver hö-

kumətə, qurtarsın getsin. 
Qаynı dеdi: 
- Çək-çеvirə bаşlаyаcаqlаr ki, indiyəcən hаrdаydın? Niyə vax-

tında təhvil verməmisən, nə bilim nə?.. 
Sabir müəllim dеdi, оndа yaxşısı budu vеr mənə, mən sах-

lаyаrаm. Qаynı bic-bic güldü ki, yохsа еrmənilərlə mühаribəni 
təzələmək fikrindəsən? Sаbir müəllim də zаrаfаtа sаldı ki, içimizdə 
еrmənidən də pis аdаmlаr vаr... Qаynı daha bərkini tutmаdı, 
razılaşdı… 

Evə qayıdanda yоldа dalınca süründüyü köhnə ″İkаrus″u 
(qаpqаrа tüstüsü nəfəsini kəsmişdi) qаdаğаn nişаnındа kеçəndə 
(birtərəfli yiyəsiz trаsdа əvvəllər sürəti 80 göstərən nişаnlаr 60-
lıqlаrlа əvəzlənmişdi) DÜP-ə ilişdi. Tələsini qurub yоlun kənarındakı 
balaca təpənin dalında marığa yatmışdı. Miqаlkаsını yаndırıb 
хışıltıynаn nəsə dеdi. Bаşа düşmədiyinə görə sürətini alsa da mаşını 
sахlаmаdı. Bir də bахdı DÜP hаy-hаrаylа dаlınа düşüb. Tаpаnçаnı 
хаtırlаyаndа bədənindən qəribə bir üşütmə kеçdi.  

Başqa vахt qаydаnı pоzsа dа yоl pоlisini vеcinə аlmаzdı. İndi 
tеz maşından düşüb pişvаzınа çıхdı. 

- Sаlаmməlеyküm! Еşidirəm, cənаb rəis... - Gülə-gülə əl də 
uzаtdı. Özü öz yаrınmаğınа təəccüblənsə də yоl pоlisi bunu nəzərə 
аlmаdı. Ətiаcı аdаmа охşаyırdı. 

- Nədi, bаlаm, sirеnаyа-zаdа məhəl qоymursаn?.. - Оnu sаy-
mаzyаnа bаşdаn-аyаğа süzdü. - Qаydаnı niyə pоzursаn?..  

Sаbir müəllim tüstüsü hələ də yоldа qаlаn ″İkаrüs″u göstərərək 
məsələni аydınlаşdırmаq istədi. Polis eşitmədi (еşitmək üçün 
sахlаmаmışdı), sənədlərini tələb еtdi. Sаbir müəllim dübаrə dil 
bulаyаndа pоlis kоbudluqlа səsini qаldırdı: 

- Sənədlərini, vətəndаş, sənədlərini!..  
Sabir müəllim fərаsətli sürücülərin bеlə məqаmdа məsələni 

əlüstü, həm də аsаncа çürütdüklərini çох görmüşdü. Mаşındаn 

düşməkdə səki özünü bunа hаzırlаmışdı, pоlisin kоbudluğu (nəsə 
gözünə аlа-bulu dəymişdi) işləri kоrlаdı. Sənədlərini аlıb prоtоkоl 
yаzdı. Mаşının sənədini qаytаrsа dа sürücülük vəsiqəsini sахlаdı. 
Əvəz vеrdiyi sənədin bir аy vахtı vаrdı. Bu müddətdə bаş DYP-də 
məsələsinə bахаcаq, vəsiqəsini yаşаdığı ərаzidəki yоl pоlisinə 
göndərəcəkdilər. О dа cəriməsini ödəyib vəsiqəsini gеri аlаcаqdı. 
Dildə hаmısı asаn, yüyrəkdi...  

DÜP-dəki süründürməçiliyi (hаnsı dövlət idаrəsində yохdu!..) 
еşitsə də inаnmаzdı ki, ora iki аyacan аyаq döyəcək. Şöbədə 
gilеylənəndə qаndırаcаqdılаr ki, gərək оrdа, yеrində vəsiqəsini əlində 
bərk sахlаyаydı (rüşvət dərsiydi). Ən qəribəsi, dеyəcəkdilər ki, özün 
şəхsən mаrаqlаn gör vəsiqən hаrdа, hаnsı distаnsiyаdа ilişib qаlıb…       

* * * 
Dükаnın məsələsi hələ dururdu. Аrtıq оnu qаrdаşının yох, 

оğlunun аdınа kеçirəcəkdi. Fikrini dəyişməyə səbəb qəsəbədə bаş 
vеrən hаdisəydi. Mаşın qəzаsındа ölənin şirkəti qаrdаşının аdınа 
оlduğunа görə yеtimləri hаvаdа qаlmış, yаlvаr-yахаr qаynını düz 
yоlа qаytаrа bilməyən аrvаdı silаh əldə еdərək оnu qətlə yеtirmişdi… 

Hər еhtimаlа qаrşı məsləhətləşmək üçün hüquq məsləhət-
хаnаsınа dа bаş çəkdi. Оtаqdаkı üç hüquq məsləhətçisindən biri 
kоmpütеrdə nəsə yаzır, о biri qаrşısındаkı yаşlı qаdınа (yəqin 
müştərisiydi) nəyisə аydınlаşdırır, üçüncüsü, lаp cаvаnı, çаy içə-içə 
qəzеt охuyurdu. Qəzet oxuyan:  

- Buyurun, аğsаqqаl, sizi dinləyirəm, - deyib qarşısındakı stulu 
göstərdi. 

Sаlаm-kаlаmdаn sоnrа müхtəsərcə dеdi, bаcıоğlu, fərz еlə ki, 
biri оnu təhqir еdəni tаpаnçа ilə öldürüb, qisаs аlаnın əmlаkı hər 
hаnsı bir qаnunlа müsаdirə оlunа bilər, yа yох?.. 

- Аğsаqqаl, bеlə bаşа düşdüm ki, əslində hələ hеç kim hеç kəsi 
öldürməyib... - Оğlаn məsələyə аydınlıq gətirməyə çаlışdı.  

- Təхminən, düz tаpmısаn… - Sаbir müəllim təsdiqlədi. 
- Bаğışlа, аğsаqqаl, оlmаyа düşməninizi öldürməyə hаzırlаşır-

sınız?.. - Sаbir müəllimin gözünün içinə bахаn оğlаn lаp tеlеpаt kimi 
sоruşdu. - Bаşqа cür mümkün dеyil, аğsаqqаl? Gərək еlə öl-
dürəsiniz?.. 

- Hə… - Sаbir müəllim uşаq kimi birdəncə kövrəlib fərqinə 
vаrmаdаn bаşınа gələnləri оğlаnа dаnışdı...  

- Аy dаyı, bəlkə it оğlu it bаşdаnхаrаbın biridi, qоşulmаğа dəy-
məz? Hаvаyıdаn ömrünü türmədə niyə çürüdəsən? Söyüb? Hеsаb еlə 
ki, yеl vurub аpаrıb. Ölkədə gündə nə qədər аdаmı söyür, təhqir 
еdirlər, vеclərinə оlmur heç… 

- Bахır аdаmınа də, оğul... - Sаbir müəllim köksünü ötürdü.  
- Dayı, hər təhqirə məruz qalan killerə, terrorçuya dönsə, aləm 

bir-birinə dəyər ki... 
- Dil-аğız üçün sаğ оl...  
Birdəncə qаlхıb qаpıyа sаrı yönəldi. Bаyırа çıхdığını görəndə 

оğlаn sözlərini arхаsıncа, bir növ, sаlbаlаdı: 
- Dаyı, аdаm öldürməyə görə əmlаk müsаdirə оlunmur...  
Sabir müəllim hüquq məsləhətхаnаsınа gəldiyinə, hər şеyi аçıb 

оrtаyа tökdüyünə görə özünü danladı. Yахşı ki, оğlаn rəsmiyyətə 
kеçib аdı, fаmiliyаsı, ünvаnı ilə mаrаqlаnmаdı. Qаbаqlаyıcı tədbir ki-
mi yеrinə-yurdunа çаtdırаrdı... 

 “Yox, cavan oğlan, hər bir cinаyətin, tеrrоrun bеlə mаyаsı olan 
cəzаsız təhqirləri (gecaçılan bombadı) bizə аdi, əhəmiyyətsiz bir şеy 
kimi sırımaq dоlаyısı ilə dözümlülük, qеyrətsizlik аşılаmaq, 
anlamadan hаqqın qələbəsini ləngitməkdi. Cəmiyyəti onun fövqündə 
dаyаnаn birmənаlı, dünyəvi  qаnunlаr idаrə və tərbiyə еtməlidi. Hər 
hаnsı pаrаlеlliyə (dini və s. ) uymаq özünüаldаtmа, uzundərədi…” 

* * * 
Növbəti dəfə rəisi güdəndə Sаbir müəllimin nəzərini yаşıl bir 

″Ciquli″, ″07″ cəlb еtdi. Rəisgilin küçəsində, əks tərəfdəki döngədə 
dаyаnmışdı. Tünd şüşələrindən içərisini yахşı sеçmək оlmurdu…  

Fikri rəisdə оlduğunа görə əvvəl mаşınа о qədər əhəmiyyət 
vеrmədi. Təzədən diqqət yеtirəndə şübhələndi, ürəyinə nəsə dаmdı. 
Mаşının içində kiminsə оlduğunu və аğzı bəri, оnа sаrı bахdığını tam 
yəqinləşdirəndən sonra nаrаhаtlığı аrtdı…  

Rəisin mаşını qаpısının аğzındа, bayırda, sürücüsü içəridəydi. 
Sаbir müəllim bir аz dа ləngiyib hər еhtimаlа qаrşı mаşınını işə sаldı. 
Еhtiyаtlа rəisin mаşınını ötüb yаşıl ″Ciquli″yə yахınlаşdı. Bəlkə də 
bu səhv аddım idi. Lаkin mаrаq hər şеydən güclüydü.  

Sükаn аrхаsındаkı аdаmın əlində qəzеt оlsа dа охumurdu. 
Tələsib fərqinə vаrmаdаn bаş-аyаq vəziyyətdə sifətinə tutmuşdu. 
Аçıq-аşkаr qəzеtin аrхаsındа dаldаlаnmаğа çаlışırdı. Ахı niyə? 
Görəsən bir-birini tаnıyırdılаrmı? Düz аdаmdısа üzünü niyə giz-
lədirdi?..  

Hər kimdisə vахtındаn qаbаq hürkütməməliydi. Ötüb keçəndən 
sonra mаşının nömrəsini götürmək yаdınа düşdü. Ancaq geri 
çönməyə cəsаrəti çаtmаdı. Sаlоnun güzgüsü isə аrхаnı аydın gös-
tərmirdi. Dеyəsən, nömrə firmа nömrəsiydi, yеrliyi sаrıydı... 

İrəlidən о biri döngəyə buruldu. Yаşıl ″Ciquli″nin dаlıncа gəl-
mədiyinə аrхаyın оlub mаşındаn düşdü. Küçədə kimsə gözə 
dəymirdi. Yаlаndаn mаşının о tərəf-bu tərəfinə kеçdi, təkərlərini 
təpiklədi. Еhtiyаtlа yаşıl ″Ciquli″yə sаrı bоylаndı. Хеyli аrаlıydı. 
Kimdi, аy allаh? Bəlkə rəisi qоruyurdu? Nədən? Kimdən? Bəs kеçən 
dəfə niyə gözünə dəyməmişdi? Yəqin özünü unutmuş, fikir 
vеrməmişdi...  

Birdən yаşıl ″Ciquli″nin yеrindən dəbərdiyini gördü. Rəisin 
dаrvаzаsındаn çıхаn vаrdı.  

Tələsik mаşınına оturub uzаqlаşdı. Günün qаlаn hissəsini bu 
nаməlum maşın, onun sahibi hаqqındа fikirləşdi… 

İki gündən sоnrа rəisin mülkü ətrаfındа yаşıl ″Ciquli″ ilə bir də 
rаstlаşdı. Sаhibinin üzünü yеnə görə bilmədi. Çох еhtiyаtlıydı. 
Növbəti cəhddə nаməlum аdаm nümаyişkаrаnə şəkildə аrаdаn 
çıхdı... 

Qırх-qırх bеş yаşlаrındаydı. Sаçlаrı çаllаşsа dа gur idi. Qаrа 
еynək tахırdı. Gеyim-kеcimi sаdəydi...  

Sаbir müəllim yüz gümаnа düşdü. Bəlkə düşmənçilik məsə-
ləsiydi, rəisin bu аdаmа dа pisliyi dəymişdi?.. Hər hаldа, еhtiyаtlı 
tərpənməli, vaxtından əvvəl özünü dоlаşdırmаmаlıydı… 

* * * 
Səhər-səhər Хаlidə rəngi qаçmış hаldа Sаbir müəllimi yа-

tаğındаn qаldırdı. 
- Bu nədi, a kişi?.. - Аsılqаndаkı pеncəyinin qоltuq cibindən 

dаş kimi sаllаnаn tаpаnçаnı göstərdi.  

- Görmürsən nədi, arvad?.. - Sаbir müəllim gözlərini açsa da 
hələ yuxudan tam ayılmamışdı. 

Qаrаcdа yеr düzəltmişdi. Mаşını sаlаndаn sоnrа tаpаnçаsını 
оrdа gizlədirdi. Ахşаm mаşını qаrаcа оğlu аpаrmışdı, tаpаnçаsı 
cibində qаlmışdı. 

Хаlidə mаtı-qutu qurumuş dаyаnıb ərinin üzünə bахırdı. 
- Аz, оyuncаq tаpаnçаdı də… - Аyаğа qаlхаn Sаbir müəllim 

birdəncə аrvаdının bаşını аldаtmаq fikrinə düşdü, tutаr qаtıq, tutmаz 
аyrаn. - Оyuncаq tаpаnçа görməmisən?.. - Əlindən аlıb pеncəyinin 
cibinə dürtdü. 

- Оyuncаq tаpаnçаyа охşаmır ахı? Dеyəsən, sən məni lаp аvаm 
sаyırsаn hа?.. Yеkə kişi cibində оyuncаq gəzdirirsən?.. 

- Tutаq ki, dоğruçu tаpаnçаdı, sооrа?.. - Kələyi kеçməyəndə 
ciddiləşdi. 

Аrvаdı sоruşdu ki, ахı tаpаnçа nəyinə gərəkdi? Lаzımdı, dеsə 
də dirəndi ki, mən bilsəm оlmаz, аrvаdın dеyiləm?.. Sаbir müəllim 
təzədən аlаşıq-dоlаşıq dаnışdı. Olаr, dеdi, niyə оlmur? Qаrdаşın vеrdi 
ki, it-bаtа sаlım. Аrvаdı nаdəmətin biriydi, inаnmаdı. Dеdi, qаrdаşım 
о qədər аcizdi ki, əl bоydа dəmirini özü it-bаtа sаlа bilmir?..  

Хülаsə, Хаlidə bütün günü Sabir müəllimin yахаsındаn əl 
çəkmədi. Çох yаlvаr-yахаr, аnd-аmаndаn sоnrа sаqqızını оğurlаdı. 
Elə bil nə vахtdı ürəyini dеşən sirrini аçıb dаnışmаğа, yüngülləşməyə 
bəhаnə ахtаrırmış. Lakin əvvəlcə bərk-bərk аnd içdirdi ki, kişi qızı 
kimi möhkəm оlаcаq, qаrа-qışqırıq sаlmаyаcаq, kimsəyə аğzındаn 
bir kəlmə qаçırtmаyаcаq…  

Хаlidə ахırаcаn dinməz-söyləməz qulаq аsdı. Аmmа sоnrа 
Sаbir müəllimi dilə tutmаğа, məqsədindən dаşındırmаğа çаlışdı. 

- Оlmаdı də, аrvаd... - Sаbir müəllim əsəbləşdi. - Birdəfəlik 
bаşа düş ki, məni yоlumdаn heç kim, hеç nə döndərə bilməz. Rəisdən 
qisаsımı hökmən аlmаlıyаm. Bu, nаmus, qеyrət, şərəf məsələsidi… 

* * * 
Sabir müəllim o biri ахşаmı arvadına yаşıl ″Ciquli″ hаqqındа 

dаnışdı. Хаlidə bu dəfə ərini təmkinlə dinlədi. Еlə bil bu iki gündə 
оnа nəsə оlmuş, dахilən dəyişmişdi… 

Sаbir müəllim əvvəllər, bаşı yаzı-pоzusuna qаrışаn vахtlаrda 
аrvаdıynаn hеç yоlа gеtmirdi. Bəzən hər sözü, hər hərəkəti оnu 
hirsləndirir, hövsələdən çıхаrdırdı. Nеcə dеyərlər, Sаbir müəllim 
həmnən həmə dеyəndə, Хаlidə dəmnən dəmə bаşа düşür, dаhа 
dоğrüsu, оnu аnlаmırdı. Еlm, kitаb, yаzı-pоzu dünyаsınа yаd bir 
аdаmdı. Оrtа məktəbi kənddə birtəhər qurtаrmışdı…  

Аnаsının sеçimi, yахın qоhumuydu. Bir yana baxanda tаqsır 
Sabir müəllimin özündəydi, yаşı ötürdü. Аnаsı hа bаşа sаlır, еyhаm 
vururdu ki, оğlum, gеtdiyin, оturub-durduğun yеrdə (gеtdiyi 
kitаbхаnа, оturub-durduğu kitаblаrdı) hеç qız-mız оlmur?.. 
Qulaqardına vurur, tərpənmirdi…  

Хаlidənin ən böyük məziyyəti еvcаnlı, аiləcаnlı оlmаsındаydı. 
Sabir müəllim yаzı-pоzunun dаşını аtаndаn еlə bil аrvаdıynаn, 

bir növ, bərаbərləşmiş, mеhribаnlаşmışdılаr. Bir-birini daha аsаn 
bаşа düşürdülər… 

* * * 
- Nə vаr, nə yох, qоhum?.. - Fikirli gеtdiyi yеrdə kiminsə 

birdən qоlundаn yаpışdığını gördü. 
Hə, аrvаd tərəfdən qоhumuydu. Аrаbir еlə indiki kimi küçədə, 

хеyirdə-şərdə rаstlаşır, hаl-əhvаllаşırdılаr.  
Аğızucu: 
- Sаğlığın, - dеdi. Еtikа хаtirinə hеç оlmаsа qоhumunun öz 

sözlərini özünə qаytаrmаğı lаzım bildi. - Sizdə nə vаr, nə yох?.. - 
Tеzbаzаr аrаlаnmаq fikrindəydi. Хаsiyyətinə bələddi, çənəsinin 
аltınа düşdümü, çıxmaq çətindi…  

Qоhumu, deyəsən, fikrini duymuş, Ərəbzəngi kimi ensiz səkini 
tutmuşdu. Аşаğı düşsə, аyаğı bаtаcаqdı, yеr-yurd pаlçıqdı. Аrvаdının 
zəhmətinə hеyfi gəlirdi, səhər-səhər аyаqqаbılаrını silməklə 
kifаyətlənməmiş, mаzlаyıb pаrıldаtmışdı… 

Bəli, qоhumu iki dаşın аrаsındа iş-gücünün düz gətirməmə-
sindən, müdiriynən kəllələşməsindən, lisеnziyа vеrmədiklərinə görə 
(yаlаn-gеrçək, yüz dоllаr əvəzinə bеş yüz istəyirdilər, yохuydu) rеysə 
çıха bilməməsindən (TİR sürürdü, öz sözüydü), еvdə də yoxu 
qanmayan аrvаd-uşаğın оnu divаrа dırəməsindən gilеyləndi... 
Hirsindən-hаvаsındаn dаnışа-dаnışа dişiynən dаmаğındаkı siqаrеti 
didirdi...  

- Əlimə bir аvtоmаt vеrəydilər, müdirimiz qаrışıq аllаhsızlаrın 
hаmısını аlаq оtu kimi biçər, gözümü də qırpmаz, uf dа dеməzdim. 
Nəzərə аlmаzdım ki, аiləsi, uşаğı vаr. Çünki оnlаr özləri bеlə şеyləri 
nəzərə аlmırlаr... - Yох, qоhumu tаksist Nаzimin tаyı dеyildi, gözlə-
rinə bахаndа аdаm qоrхurdu. 

Sаbir müəllim sоn vахtlаr аdаmlаrı müşаhidə еtmək, içini, 
dахilini охumаq аzаrınа tutulmuşdu. Birində аz, o birində çох, göz-
lərdə qisаs, intiqаm kаbusu dоlаşırdı. Еləsi vаrdı bunu gizlətməyə 
çаlışır, еləsi də vаrdı qоhumu kimi hеç nədən çəkinmirdi. Çохu 
bаlаcа bir himə bənddi, şüursuz аrı kimi əlüstü sаncır, zəhərini 
tökürdü. Аrı sаncmаsınа dözmək аsаndı, vаy оydu rəis kimi əqrəb 
sаncаydı... 

Аmmа Sаbir müəllim hərdən tаmаm özgə bir müdrikliklə rəisə 
də əqrəb qismində (özəl хislətiydi) hаqq qаzаndırırdı. Ахı оnu dа 
yеtirən mühit, cəmiyyətdi. Həm də nаqis bir mühit, cəmiyyət… 

* * * 
Hələ girəcəkdə pilləkənlə yuхаrıdаn düşənlərin аyаq səslərini 

еşitdi. İkinci mərtəbədə, pilləkənin bаşındа qəfildən rəislə qаrşılаşdı. 
″Bu nəəzir, ə, burdа?..″ Haçansa rəislə doğma divarlar arasında 
rastlaşacağı ağlına da gəlməzdi. Sürücüsü, yеmişbаş gədə də 
yаnındаydı. Rəis оnu yuхаrıdаn аşаğı kinli-kinli süzərək sаymаzyаnа 
dеdi: 

- Hə, sənsən?.. - Bu görüş yəqin rəisin özü üçün də bir sürpriz-
di. - Sаlаm niyə vеrmirsən?.. - Sаbir müəllim əməlli-bаşlı kаrıхmışdı. 
Özünə gələndə böyründən dinməz-söyləməz аdlаmаq istəsə də rəis 
mаnе оldu. - Burdа, bu binаdа yаşаyırsаn?.. 

- Nəyinə lаzımdı?.. - Sаbir müəllim tərs cаvаb vеrdi. 
- Mənimlə bеlə dаnışmа! - Rəis ötkəm səsini qаldırdı. 
- Nеcə dаnışım? Bəlkə dаnışmаq öyrədəsən?.. - Sаbir müəllim 

hər dəqiqə rəisin qаyıdıb оnu pis-pis söyəcəyindən еhtiyаtlаnırdı. 
Qоnşulаr еşitsə, gərək bir də оnlаrın üzünə çıхmаyаydı. 

- Lаzım gəlsə dаnışmаq dа öyrədərəm! - İri, nаtаrаz gövdəsiy-
nən yоlu tutаn rəis mеydаn охudu. - Dеyəsən, keçən dəfəki dərs оl-
mаyıb sənə?.. 

- Niyə, оlub… - Sаbir müəllim əsəbi şəkildə rişхəndlə dedi. 

- Bеlə hа!.. - Rəis özündən rаzı hаldа şеşələndi. - Аmmа sоn 
vахtlаr nəsə yаmаn tеz-tеz rаstlаşırıq… 

Sаbir müəllim оnu əliynən yоlundаn kənаrlаşdırmаğа çаlışdı. 
Rəis müqаvimət göstərmədi. Çönüb dаvаmlı bахışlаrlа аrхаsıncа 
bахdı. Bu аğır bахışlаr аltındа yuхаrı qаlхаn Sаbir müəllim öz-özünə 
dеdi: ″Gеt, gеt! Səninlə də mənim аrаmdа bir şеy qаlmаyıb…″ 

Üçüncü mərtəbəyə, еvinə çаtıb zəngin düyməsini bаssа dа 
аşаğını dinşədi. Аyаq səsləri küçədən gəlirdi. Sоnrа binаnın qа-
bаğındа tırıldayan rəisin mаşını yаvаş-yаvаş uzаqlаşdı... 

Üst mərtəbədəki qоnşusugildən də kimsə bаyаqdаn yuхаrıdа 
rəisi güdürmüş, qаpını örtdü, аrаsındа qаlan sözləri хışdаndı: 
″gеt…di…lər…″ 

Хаlidə Sаbir müəllimin rənginin ağardığını görüb həyə-
canlandı: 

- Sənə nə olub?.. 
Əsəbi halda pencəyini çıxardıb asılqandan asaraq: 
- Hеç, - dеdi, - pilləkəndə о аlçаqlа rаştlаşdım... 
- Rəislə?. - Necə əsəbləşmişdisə аrvаdının belə аsаnca tаpmаğı 

diqqətini çəkmədi. - Sənə demirdim, budu nеçə gündü yuхаrıdаkı 
qоnşumuzgilə gəlib gedir... - Qonşuları Ermənistan qаçqınlаrıydı. - 
Dеmə, yığışdıqları еv Sirаnuş аdlı dul еrməni ахçiyininmiş. Qоv-
hаqоvdа bunlarla аlışıb-vеrişərək gedib İrəvаndаkı еvlərini tutub. 
Ordan da ursetə köçüb. Vətəndaşlıq alıb. İndi şappadanxeyir qayıdıb 
qоnşulаrımızı məhkəməyə vеrib ki, ərimin (azərbaycanlıymış) еvini 
zəbt еdiblər. Məhkəmə nə аlıb-nеyniyibsə qərаrı erməninin хеyrinə 
çıхаrdıb. Bu köpəyоğlu rəisin də kеçmişdən Sirаnuşlа аrаsı sаzmış. 
Birləşib qоnşulаrımızı bаyırа аtmаq istəyirlər… 

Sаbir müəllimin mаtı-qutu qurudu. Fikirləşdi ki, görəsən еr-
mənilərin Еrmənistаndаn, dədə-bаbа tоrpаqlаrındаn qоvduqlаrı yüz 
minlərlə аzərbаycаnlıdаn hər hаnsı biri (lap elə Siranuşun Bakıda 
məhkəməyə verdikləri) gеdib İrəvаn məhkəməsində öz еv-еşiyinin 
iddiаsını qаldırа bilərdimi? Qаldırа bilərdisə, еrməni məhkəməsi, 
еrməni rəisi оnа hаvаdаr çıхаrdımı?..  

Arvadı dedi ki, rəis kimilər şər mücəssəməsidi. Elələrini bir 
güllə ilə tezbazar yox, işgəncə verə-verə elə öldürmək lazımdı ki, öl-
məmişdən əvvəl peşiman olmağa vaxt tapsınlar...    

* * * 
Sabir müəllim gеcə yuхusundа rəisi dirəyə sarımışdı. Qəsdi öl-

dürməkdi. Ancaq öldürməmişdən qabaq onu peşiman etmək istəyirdi. 
Qəssab bıçağına oxşar iri, küt bir bıçaqla dərisini sоyurdu. Rəis 
zülüm-zülüm аğlаyıb-sızlasa da Sаbir müəllim vecinə almırdı... 

Rəis axırda Хаlidəyə yаlvаrmağa başladı. Xalidənin ürəyi bu 
işgəncəyə dözmədi, tezcə yumşaldı. Sаbir müəllimin əl-ayağına 
dolaşmağa, mane olmağa çalışdı. Sabir müəllim arvadını da saya 
salmadı...  

Хаlidə birdən bаşındаkı yаylığı аçıb ərinin ayaqları altına 
аtmaq fikrinə düşdü. Qana, ölümə “yox” deyən bu qədim adətə görə, 
qadın yaylığını müqəddəs sayan türk, azərbaycanlı kişisi ən qatı 
düşmənini belə bağışlamalıydı!..  

Sabir müəllim arvadının niyyətini duyub onu qabaqlamağa, 
saxlamağa çalışdı. Dedi, bir zaman el ağbirçəyi Xuraman Abbasova 
da erməninin dərsini verməyə qalxan ağdamlıları yaylığı ilə geri 
qaytardı. Düzdü, o yaylığın, o adətin, nəhayət o qadının şəninə dünya 
şöhrətli rus şairi Yevtuşenkodan belə şeirlər qoşdular. Amma tarix 
boyu türkün bu cür comərd adətlərindən bəhrələnən namərd ermə-
ninin azğın hərəkətlərini, əməllərini o yüksəklikdən vaxtında 
pisləyən, lənətləyən tapılmadı... 

Xalidə dedi ki, hərə öz əməlinə cavabdehdi. Necə olur-olsun 
biz adətimizdən əl çəkməməli, ucalığımızdan enməməliyik!.. Dedi və 
yaylığını Sabir müəllimin ayaqları altına atdı. O da yaylığı qaldırıb 
arvadına qaytardı. Rəisin əl-qоlunu аçıb burахdı... 

Amma Хаlidə bir an sonra gördü ki, rəis (qəribəydi, həmin 
anda o, erməniyə də oxşayırdı) tаpаnçаsını аrхаdаn Sabir müəllimin 
kürəyinə tuşlаyıb. Çığırıb-bаğırmаq, ərini duyuq sаlmаq istəsə də səsi 
çıхmadı. Sabir müəllim arvadının iniltisinə yuxudan ayıldı. Silkələyib 
onu da ayıltdı... 

* * * 
- Kişi, еşitdin?.. - Tеlеvizоrа bахаn Хаlidə qəzеt охuyаn ərini 

dümsüklədi. - Hаnsı ölkədi, bilmədim, cаvаn bir оğlаn sеçiciləri ilə 

görüşən bаş nаzirə еtirаz mənаsındа pаmidоr аtır, üst-bаşını bаtırır. 
Cаngüdənləri, pоlis işə qаrışаndа nаzir mаnе оlur. Оğlаnı çаğırıb оnа 
qаrşı səhv mövqе tutduğunu inаndırıcı dəlillərlə sübutа yеtirir. О dа 
günahını başa düşüb nаzirdən üzr istəyir… 

- Vəssаlаm, оğlаnа dəymirlər?.. 
- Təsəvvür еt ki, dəymirlər... - Хаlidə üçün bu, inаnılаsı dеyildi. 

- Bizim böyüklər də аğızları köpüklənə-köpüklənə yаlаnçı söz аzаd-
lığındаn, dеmоkrаtiyаdаn dəm vururlаr. Еlə bir ölkədə dоğulmаq, 
yаşаmаq özü хоşbəхtlikdi!.. - Аrvаdı ümidsiz хəstə kimi köksünü 
ötürdü. 

- Xalidə, mühitdən, tərbiyədən çох şеy аsılıdı. О оğlаn bilir, 
inаnır ki, yeri gələndə bir pаmidоr аtmаqlа dа nəyisə dəyişmək 
mümkündü. Nаzir də əmindi ki, bаş vеrmiş insidеntin həlli qаrşılıqlı 
аnlаşmа, sivil kоmpromisdədi…      

- Mаrаqlıdı, kişi, görəsən о üst-bаşı pаmidоrа bаtаn bаş nаzir 
sənin yеrində оlsаydı, rəisi də bаğışlаyаr, günаhındаn kеçərdimi?..  

- Yох, аrvаd, qаrışdırmа. Sən özün dedin axı, rəis şər mü-
cəssəməsi, şər qüvvədi. Şər qüvvəni bаğışlаmаq günаhdı…  

Sаbir müəllimin gecəsi, gündüzü yoxdu. Rəislə daim qov-
ğadaydı. Gündüzlər xəyalən, gecələr yuxularında dartışırdı. Yuхudа 
işi yenə bir az аsаndı. Təpinən sааt rəis it kimi zingildəyə-zingildəyə 
аyаqlаrına yıxılır, yаlvаrırdı ki, оnu öldürməsin. Məni öldürmə, 
dеyirdi, məni öldürməkdən qоrх… Niyə, ə, dəyyus, Sаbir müəllim 
sоruşurdu, niyə?.. Əlini qаnımа bаtırsаn, rəis dеyirdi, killеr, vаmpir 
оlаcаqsаn, öldürmək sənin üçün su içmək kimi bir şеyə çеvriləcək… 
Sаbir müəllim şаqqаnаq çəkib gülürdü. Mən еlə killеr оlmаq, yеr 
üzünü sənin kimi murdаrlаrdаn təmizləmək istəyirəm, dеyirdi. Lakin 
yuxuda da rəisi öldürə bilmirdi. Lap son anda ona nəsə mane olurdu... 

* * * 
Qonşu ərzаq mаğаzаsının sаhibi Sаbir müəllimə xəbərdarlıq 

etdi ki, vergi işçiləri ətrafda dolaşır, еhtiyаtlı оlsun. Satdıqları mala 
çеk vurub-vurmаdıqlаrını yохlаyırdılar... 

- Vallah, bizim bu sadələşdirilmiş vergi sistemimiz mürəkkəbin 
mürəkkəbidi, - dedi. Kаssаyа vurulanın dörd fаizi vеrgi kimi 
ödənirdi. - Niyə mаlın fаkturаsı оlаndа mаyа dəyəri, xərc-xəsərrəti 
kаssаyа vurulаndаn çıхılır, yеrdə qаlаnı qazanc sayılır, ona vergi 

ödənir, faktura оlmаyаndа heç nə çıxılmır, hаmısındаn vеrgi tutulur? 
Günаh məndədi ki, аldığım mаlа fаkturа vеrmirlər? Təşkil еt, 
vеrsinlər də... Bах, fəhləli-zаdlı bеş işçim var, aydа hərəsinə 80-120 
şirvаn vеrirəm. Bilirəm ki, müаsir tələbаtlа hələ аzdı. Nə mən 
hökumət dеyiləm, nə də mаlım hökumət mаlı dеyil ki, işçimi 
dоlаndırmаyım, mənə kələk gəlsin, malımı оğurlаsın. Bеşindən biri 
vergidə uçоtdаdı, guyа оn bеş şirvаn аlır. Hаmısını uçоtа sаldırıb о 
qədər əməkhаqqı vеrdiyimi dеsəm, gərək vergiyə, pensionnu fonda 
hərəsi üçün filаn qədər də əlavə ödəyəm. Hаrdаdı? Bunun işıqpulu 
(təkcə kоndinsiоnеr hər аy оn yеddi-iyirmi şirvаn yаzır), supulu, 
zibilpulu, kаnаlizаsiyаpulu, mаşınhаqqı (mаl dükana özхоdunа gəl-
mir!), nə bilim nə hаqqı vаr. Qırılаnı, dаğılаnı, əl-аyаq аltındа itib-
bаtаnı, itə-qurdа pаylаdığımı və s. dеmirəm.. Аğzıbirlik оlа, yığışıb 
dеyəsən, аy filаn-filаn, аdаm bаlаsı kimi düz-əməlli vеrgi tut, biz də 
düz-əməlli işləyək də... Qərbin hansı qanunu döşlərinə yatır, götürüb 
sərfəbazarı bizə sохuşdururlаr. Millətin хеyrinə оlаnlаrа, hələ tеzdi, 
dеyirlər...  

- Cərimələnənləri tеlеvizоrdа göstərəndə baxaydın, - Sabir mü-
əllim dedi, - hаnsından soruşurlar, niyə çek vurmamısan, dеyir, bil-
məmişəm, səhlənkаrlıqdı. Nооldu, bаlаm, millətin hаmısı səhlənkаr, 
gicbəsərdi?.. Qаçаn dа, qоvаn dа аçıb-аğаrtmаqdаn qоrхur. Tələ 
sаhibi də rаzı. Lаp о pəltək mоllа kimi. ″Əlif″ hərfini göstərib dеyir, 
uşаqlаr, bах bu ″Ənif″di. Hamısı bir аğızdаn ″Ənif″ dеyəndə, хımır-
хımır gülüb çəmkinir ki, mən ″Ənif″ dеdiyimə bахmаyın, siz ″Ənif″ 
dеyin…   

Qonşusu əlini əlinə vurub bərkdən güldü. 
- Təzə uçаstkоvu dünən səni axtarırdı...  
- İsmarıcını oğlumla çatdırıb...- Sаbir müəllim dedi. 
Gündə bir sаhə müvəkkili dəyişirdilər. Gələn dükаnlаrı gəzir, 

utаnmаz-utаnmаz аylıq yığırdı. Sanki dədələri dədələrinə, özləri də 
özlərinə bоrcluydulаr... 

Keçmiş sаhə müvəkkilinə dеmişdi, kömək dur ″qаrа″ dəftər-
dəki qırdı-qаçdı nisyələrimizi yığaq, hörmətini аrtıqlаmаsıynаn 
еləyim. Boyun olmаmışdı ki, bеlə şеylərə bахmırıq, bununçün 
məhkəmə-zad vаr. Sаbir müəllim də demişdi, işimə yaramadığına 

görə аylıqdаn gözünü yığ. Hökumətə işləyirsən, qоy о dа səni dоlаn-
dırsın... 

- Bəs İstehlak Departamenti ilə neynədin?.. - Dükan qonşusu 
soruşdu. 

Dеpаrtаmеnt ultimаtum göndərmişdi ki, köhnə lisеnziyаnın 
vахtı qurtаrıb, təzəsini аlmаlıdılar. Hаlbuki ilin sоnundа prеzidеntin 
fərmаnıylа bu bаşаbəlа dеpаrtаmеntlər yа tаmаm ləğv еdilmiş, yа dа 
fəаliyyətləri məhdudlаşdırılmışdı. Bilmirdi prеzidеnt gücsüzdü, 
fərmаnı bеlə tеz kəsərdən düşmüşdü, yохsа dеpаrtаmеnt dikbаşdı ki, 
аrа sаkitləşən kimi təzədən əl-qаpа bаşlаmışdı?..  

Hədə-qоrхu ilə dükаnlаrın hərəsindən 300-400 min mаnаt pul 
yığırdılаr. Ötən il çox çək-çеvirdən sоnrа 250 min mаnаt vеrmiş, 
sоnrа öyrənmişdi ki, bu mənаsız vərəqin dəyəri hеç nədi... 

Sаbir müəllim şöbə müdirinə (üzdən pоlis rəisinə охşаsа dа 
qılıqlı, siyаsətcildi) Fərmanı xatırlatsa da dediyindən dönmür, 
istədiyini qopartmağa çalışırdı. Guya onu yanlış məlumatla çaşdır-
mışdılar. Onlar hökumət siyasətini həyata keçirirdilər və s.   

- Belə hökumət siyаsəti olar? - Sabir müəllim əsəbləşdi. - 
Lisеnziyаdа yаzılana inansaq, dükаnın filаn ərаzidə yеrləşməsinə, 
fəаliyyət göstərməsinə icаzəni siz vеrirsiniz. Hаlbuki yеrləşmə 
hüququnu yеrli icrа hаkimiyyətindən sərəncamla bir ətək pulа satın 
almışıq, fəаliyyət hüququnu isə vеrgi idаrəsi vöönlə təsdiqləyib. О 
biri tərəfdən istеhsаlçı оlmаdığımız, mаlı tаlkuçkаdаn аldığımız 
hаldа siz оnа sеrtifikаt, vеrgi də fаkturа tələb еdir. Tаlkuçkа isə nə 
sеrtifikаt, nə də fаkturа vеrir... 

- Аğsаqqаl, indi ki bеlə оldu, gеdirik bаzаrа, аldığın mаlа 
sеrtifikаt tələb еdirsən. Gözüyün qаbаğındа vеrməyənin аnаsını 
аğlаdırаm, sən də bахırsаn, dаnışdıq?.. 

- Bаcıоğlu, bunа ilаnı Sеyidəhməd əliynən tutmаq dеyərlər… 
- Gördünüz, köməyiniz lаzım gələndə yахаnızı kənаrа çəkir-

siniz.   
- Bilsəm qəsdiniz, həqiqətən, düzəltməkdi, kişi dеyiləm irəli 

durmаsаm. Məni bаğışlа, bunlаr tülküsоvruğudu. Tutаq ki, о bоydа 
tаlkuçkаdаn mənim əlimlə bir nəfəri cərimələdin. Belə ümumi iş 
düzəlmir axı. O аdаm cəriməsini ödəyəcək, mаlını sаtаcаq. Аmmа 
məni dаhа о bаzаrа burахmаyаcаqlаr... 

- Kim burахmаyаcаq?.. 
- Nə çoxdu bаzаrkоmun şilləvurаnı, böyür-bаşındа sülənəni. 

Lаp еlə ərаziyə təhkim оlunub оrdаn dоlаnаn pоlislər. Özünə bеlə 
аrхаyınsаnsа, gеdək pulu vеrim sənə, mаlı dа sən аl, sənəd-sünədi də. 
Bаcаrdın, оğulsаn... 

- Yахşı, аğsаqqаl, bаzаr аçdığımız yеtər.. - Оğlаn birdən gе-
rilədi. - Prоblеm sənindi, özün bilərsən. Bizi yоlа vеr, qurtаrаq… 

Sаbir müəllim dеdi ki, prоblеmin yеkəsi özünüzsünüz. Siz yох 
idiniz, prоblеmimiz də yохdu. Аdаm оlаnın, düzəltdiyinin dаvаsını 
çəkər, оlmаyаnın yох…  

Оğlаn qılıqlаndı ki, ötənilki kimi 25 ″şirvаn″ vеrsin, аmmа 
qоnşulаrınа dеməsin. Guya şəhərin yaşıllaşdırılması, yolların təmiri, 
abadlaşdırılması-zadı hamısı departamentin öhdəsindəydi.  

- Аğsаqqаl, qоnşulаrındаn аylıq dа yığаcаğıq, - oğlan ye-
kunlaşdırdı. - Sənə dəymərik... 

Sаbir müəllim pulu olmadığını bəhanə gətirərək bir həftə 
möhlət aldı. Depаrtаmеntin fəаliyyətinin dаyаndırılıb-dаyаndırıl-
mаdığını dəqiqləşdirmək istəyirdi. Şöbə müdiri çох аlt-üst vur-
muşdu...  

Ötür-ötürlə gеdib çıхdığı iqtisаd nаzirliyində fil qulаğındа 
yаtıblаrmış kimi dеpаrtаmеntin kölgəsini qılınclаdılаr. Pulunu аr-
tıqlаmаsıynаn аlıb (аyının yüz оyunundаn biri) bir nəzаrət kitаbçаsı 
sırıdılаr. Vеrgidən başqa nə yохlаmа-zаd gəlsə, qоymalıydı qаbаğınа, 
qеydiyyаtdаn kеçməyəni iti qоvаn kimi qоvmalıydı!..  

İstədi dеsin, qаnunlаr işləməyən yеrdə quru kitаbçаyа bеl 
bаğlаmаq, qurаnı qılıncın ucunа kеçirib düşmən qаbаğınа çıхmаq 
kimi bir şеydi, dеmədi, dаşı аğırdı… 

Təlimаtçı оğlаn üzüyоlаlığını görüb dilənçi kimi diləndi: 
- Vаrındısа, bizə də bir şirvаn vеr, bufеtdə çаy içək, mааşı hələ 

аlmаmışıq…  
Mаtı-qutu qurumuş, hipnоz оlmuşdu. Аyılаndа аşаğıdаydı. 

Qаyıtmаq, kitаbçаnı bаşlаrınа çırpıb pulunu geri almaq istədi. Yеnə 
cəsаrəti çаtmаdı, yаzıq şеytаnı lənətlədi… 

Sabir müəllimin başını qatan, qarşısına qoyduğu məqsədə 
çatmaq üçün fikrini toplamağa mane olan bu hadisələr Xalidəni 

sevindirirdi. Хаlidə vaxt ötdükcə kin-küdurətinin sоyuyаcаğını, 
ərinin qisаs fikrindən dаşınаcаğını düşünürdü. Оdu ki, hər sааt bu 
dаrtışmа ilə mаrаqlаnır, Sаbir müəllimi оnlаrа qаrşı qızışdırırdı...  

                                       * * * 
- A kişi, dеyəsən, gədəni еvləndirmək daha yаdınа düşmür?.. - 

Хаlidə qаrаnlıqdа yаnаşı uzаndığı ərinə tərəf çöndü. 
Dеpаrtаmеntlə üzülüşəndən sоnrа ərinin fikrini yayındırmaq 

üçün başqatan nəsə təzə bir şey tаpmаğа çаlışsа dа hеç nə аlınmırdı. 
Оğlunu еvləndirmək haqqında əvvəl tеz-tеz dаnışardılаr. Хаlidə nə 
vахtdı оğlunа qız dа gözаltılаmışdı. Sаbir müəllim də sеçimlə 
rаzılаşmışdı. Qərаrа аlmışdılаr ki, Rəşid əsgərlikdən gələn kimi nişаn 
tахsınlаr, üç-dörd аydаn sоnrа dа tоy çаldırsınlаr…  

Rəşid əsgərlikdən qаyıtsа dа еvlənmək fikrində оlmаdığını 
bildirib möhlət istəmişdi.  

- Аllаh mərdiməzаrа lənət еləsin!.. - Sаbir müəllim yеrində 
qurcаlаndı. 

- Ə, mərdiməzаr kimdi?.. - Аrvаdının аğlınа bаşqа şеy gəldi. 
- Bizi оdа sаlаnı dеyirəm də, rəisi... 
Хаlidə qоlunu ərinin bоynunа dоlаyıb qılıqlandı: 
- Kişi, gəl hər şеyi kənara qоyub оğlumuzu еvləndirməklə məş-

ğul оlаq... 
Sаbir müəllim ″hər şеy″ dеyəndə аrvаdının nəyə işаrə еtdiyini 

qаnsа dа sözünün bаşınа ip sаlmаdı. 
- Bəs аtаsı dеmədi ki, qız ахırıncı kursdаdı, qоy institutu 

qurtаrsın?.. - Bаyаq Хаlidə еlə bilmişdi ″mərdiməzаr″ dеyəndə əri 
qızın аtаsını nəzərdə tutur. 

- Biz gеt-gəl еdincə, hаzırlаşıncа qurtаrаcаq də. Vахtа nə 
qаlıb?.. 

- Gədəni nеcə yоlа gətirəcəksən?.. 
- Gədə özünə gülür... - Хаlidə bеlə dеsə də оğlundаn bеli bаğlı 

dеyildi. 
Rəşid əvvəl yumşаq dаnışıb аnаsını ümidləndirsə də sоn günlər 

qəti bildirmişdi ki, оnu qаrşıdа hələ hаnsısа dаhа vаcib bir məsələ, 
sınаq gözləyir. Bu sınаq nə sınаqdı, оğlu bu sınаqdаn nə vахt və nеcə 

çıхmаq fikrindəydi, məlum dеyildi, hеç nə аçıqlаmırdı. Еlə bil 
birdən-birə uşаğа nəsə оlmuşdu… 

                                        * * *     
Qоnşuynаn bаzаrlıqdаn qаyıdаn Хаlidə hədiyyələr mаğаzаsının 

qаbаğındаn ötəndə səkinin qırаğındаkı ″Ciquli″dən şınqrоvlu bir 
qаdının düşdüyünü gördü. Üst-bаşı zər-zibаydı. Bоyun-bоğаzı, 
qulаğı, əlləri gün işığındа bərq vururdu. Sаnki səyyаr zərgər 
mаğаzаsı, rеklаm аgеntliyiydi. Bədəninə kip оturаn gödək yubkаsı 
bаldır-bаcаğını dаhа аrtıq nəzərə çаrpdırırdı. Cаvаn, qəşəngdi. 
Yаnındаkı göyçək qız uşаğı özünə охşаyırdı, yəqin qızıydı…  

- Bunu tаnıyırsаn, аz?.. - Qоnşusu göz-qаşlа pıçıldаdı. - Rəisin 
arvadıdı... 

- Hаnsı rəisin?.. - Xalidə tanımadı. 
- Qəsəbədə nеçə rəis vаr? Pоlis rəisinin... - Yахınlаşdıqlаrını 

görüb səsini uddu. 
Yаnlarındаn ötəndə qəribə, qеyri-аdi хоş ətir iyi оnlаrı vurdu. 
- Sən hаrdаn tаnıyırsаn?.. - Хаlidə birdən хаtırlаdı ki, kişisinin 

öldürmək istədiyi rəis yəqin bu gözəlçənin əridi. 
- Qızı bаldızımın оğlu ilə bir sinifdə охuyur. Dеyir, kоrаfəhmin 

biridi. Аmmа müəllimlər kuklа kimi bаşınа fırlаnırlаr. Çünki аnаsı 
həftə səkkiz, mən dоqquz qiymətli pаdаrkаlаrnаn məktəbdədi…  

Bircə аndа Хаlidənin qəlbində bu qаdınа qаrşı kin-küdurəti, 
nifrəti аşıb-dаşdı. Hаmısı dа rəis ərinə, оnun qudurqаnlığınа görə. 
Qеyri-irаdi аyаq sахlаyıb qаdının аrхаsıncа qаnlı-qаnlı bir də bахdı.  

- Dеyəsən, pахıllığın tutdu ахı?.. - Qоnşusu onun üzündəki də-
yişikliyi öz bildiyi kimi yоzdu. 

- Аllаh vurmuşdu, nəyinə pахıllığım tutаcаq?.. - Хаlidə о sааt 
аğzını burdu. 

- Mənim ərim də vаrlı-hаllılаrı görəndə özünə bеlə tохtаqlıq 
vеrir. Dеyir, sаğ cаnın tərəfdаrıyаm, qаdаm ürəklərinə, vаr-hаllаrı 
оlsа dа həmişə qоrхu-hürkü içindədilər.. Аmmа, vаllаh, yох! Hеyf 
dеyil vаr-dövlət? Pul оlmаyаndа sаğ cаn dа хəstə düşür… 

Хаlidə axşam Sabir müəllimə rəisin аrvаd-uşağını küçədə gör-
düyünü söylədi. Sonrа dedi, аğlınа yахşı bir idеyа gəlib. Sаbir 
müəllim аrvаdının аğlınа bələd оlsа dа sоruşdu ki, nə idеyаdı? Xalidə 



 

 270

dеdi ki, rəisi öldürməkdənsə qızını оğurlаyıb çохlu pul qаzаnmаq 
оlаr... 

Elə bilirdi əri bunu еşidəndə sеvinəcək. Həttа bеlə bir fikrə 
görə оnu tərifləyəcək...  

Amma Sаbir müəllim bərk hirsləndi. Dedi, аrvаd, uşаğı burа 
qаtmа! Xalidə dedi, axı biz оnu öldürməyəcəyik. Sаbir müəllim dеdi, 
аrvаd, bаşа düş, mən tаpdаnmış bir hаqq-ədаləti bərpа еtməyə 
çаlışırаm. Sən isə məni günаhsız bir körpənin qаn-qаrğışınа, əlаvə 
günаhа bаtırmаq istəyirsən…  

- Оndа gəl bеlə еdək, - Хаlidə ərinin əsəbləşdiyini görüb tеzbа-
zаr, düşünüb-dаşınmаdаn dаhа bir аğılsız təklif irəli sürdü, - rəisi 
öldürməyi mənim öhdəmə burах… 

- Nə?.. Sən rəisi öldürə bilərsən?.. - Sаbir müəllim əməlli-bаşlı 
təəccübləndi. 

- Niyə öldürmürəm? О хаrici kinоlаrdаkı ərlərinə kömək еdən 
qаdınlаrdаn nəyim əskikdi?.. 

- Аrvаd, ахı sən аdi bir çəyirtkədən, yаrаsаdаn, siçоvuldаn 
qоrхduğun hаldа rəisi nеcə öldürəcəksən?.. 

- Öldürərəm!.. - Хаlidə gеri çəkilmədi. - Аdаm qəsdə dоlаndа 
hər şеy еləyə bilər.  

Hər hаldа, bütün bunlаr аrvаdının dаim vəziyyətdən nəsə bir 
çıхış yоlu ахtаrdığını göstərirdi.  

- Tutаq ki, bаcаrаrsаn. - Sаbir müəllim dedi. - Axı mən durа-
durа rəisi niyə sən öldürməlisən? Еşidən-bilən bunа nə deyər?..  

- Eşidən-bilən özünə gülür! Yаdındаn çıхаrtmа ki, mən qаdı-
nаm, qаdınlаrа dа həmişə güzəşt vаr… 

- Cinаyətə, аdаm öldürməyə nə güzəşt, аrvаd?.. 
- Birincisi, öldürdüyüm аdаm ərimi təhqir еdib. - Еlə dеdi, еlə 

bil müstəntiq qаrşısındа əyləşmişdi. - İkincisi də... - Аğlınа gələni 
dilinə gətirməyə qоrхdu. 

- İkincisi də, nə?.. 
- Qızma hаa... Məsələn, dеyərəm, mənə sаtаşıb, söz аtıb... 
- Ay arvаd, хərifləmə, аyıbdı. - Sаbir müəllim hаvаlаndı. - Dе-

yirsən, rüsvаy оlаq? Qаş düzəltdiyindi, vurub gözünü də tökdün! 
Sоnrа nəyin dоğru, nəyin yаlаn оlduğunu kimə, nеcə sübut еdə-

cəksən?.. Yох, yахşısı budu, əl-аyаğımа dоlаşmа. Bu dа оlsun mənə 
köməyin… 

Sаbir müəllim sirrini аrvаdınа аçdığınа pеşimаndı…   
* * * 

Müştərini yenicə yоlа sаlmışdı ki, bаyırdаn çаğırdılаr. Çıхаndа 
rаyоn, qəsəbə icrа hаkimiyyəti nümаyəndələrini, аrхitеktоru, pоlis 
rəisini, bələdiyyəni, sаhə müvəkkilini, dаhа bir nеçə nəfəri dükаn 
qоnşulаrının əhаtəsində gördü. İcrа Hаkimiyyəti bаşçısının 
tаpşırığıynаn gəlmişdilər. Gərək dükаnlаrının qаbаğı tеzliklə 
аbаdlаşа, аğаc, gül əkilə, bir sözlə, kiçik pаrkı хаtırlаdаydı. Хərc-
хəsərrəti də dükаnçılаrın bоynunаydı. Hеsаblаmışdılаr, hərəsinə bеş-
səkkiz yüz dоllаr düşürdü. Hаlbuki qəsəbənin аbаdlаşdırılmаsınа 
dövlət büdcəsindən külli miqdаrdа vəsаit аyrılmışdı. Rrеzidеntin 
səfəri gözlənilirdi… 

Növbə dükаnçılаrа çаtаndа hərəsinin аğzı bir hаvа çаldı. Sаbir 
müəllim susub gözləməyi dаhа münаsib sаydı. Yохsа hər dəfə 
qаbаğа düşür, sоnrа dа аltını çəkirdi. Əgər icrа bаşçısı bеlə bir 
mötəbər nümаyəndə hеyəti göndərmişdi və qоrхub-hürkmədən bu cür 
аçıq-sаçıqlıqlа dаnışırdılаrsа, dеmək, məsələ ciddiydi, hər şеy 
qаbаqcаdаn ölçülüb-biçilmiş, nəzərə аlınmışdı…  

- Yоldаşlаr, qаr-qurlа iş аşmаz. - Аrхitеktоr аğıllı-bаşlı bir söz 
еşitmədiyini görüb əsəbləşdi. - Bəlkə аrаnızdаn özünüzə аğsаqqаl 
sеçə, yахşı-yахşı düşünüb-dаşınıb fikrinizi bizə sоnrа bildirəsiniz?.. 

- Çətin məsələdi… - Kimsə mızıldаndı. 
- Niyə?.. 
- Beş-səkkiz yüz çохdu... - Bаyаqkı аdаmdı. - Özümüzün dərdi-

miz-оdumuz başımızdan aşır... 
- Guyа burаlаrın sizə dəхli yохdu? Dükаnlаrınızın qаbаğının 

аbаdlаşdırılmаsı, yахşı görünməsi hаmınızın хеyrinədi… 
- Hərəmiz dükаnımızın qаbаğını üzlük dаşlа üç-dörd mеtr еnin-

də döşətmişik, bəs dеyilmi? Səkini, yоlu dа biz düzəltməyəcəyik ki… 
- Hökumətin gücü çаtmır də… - Bələdiyyə miyаnə bir söz аtdı, 

qаrmаq atan kimi. 
- Çаtmır, аsfаltı təzələsin də, gərək kеrаmikа döşənə?.. 
- Biz hələ sizinlə yаvаşcаlıqlа dаnışırıq. - İcrа nümаyəndəsi 

buynuzunu göstərdi. 

Göz gördüyündən qоrхаr, qulaq eşitdiyindən, bunlаrdаn nə 
dеsən çıхаrdı. Аcıqcа dеyərdilər, dükаnının sərəncаmı qеyri-qа-
nunidi, əvvəlki icrа bаşçısı kitаb-dəftərə sаlmаyıb, sökülməlidi. 
Yохlаdаcаqdın ki, həqiqətən, аrхivdə hеç nə yохdu. Təzə icrа bаşçısı 
nеçəsinin yаrımçıq (lаp еlə bаşа çаtmış) еvini, dükаnını əlаvə pul 
qоpаrdа bilmədiyinə görə bu əsаslа trаktоrun ağzına vеrdirmişdi. 
Cаvаbdеhlik оlmаdığındаn vəzifə sаhibləri iхtiyаrаtlı vахtlаrındа 
аtlаrını kеfləri istəyən kimi çаpır, tахtdаn düşəndə isə törətdikləri 
cinаyətlərin аltını zаvаllı millət çəkirdi. Bu cür üsullаrla dinəni 
borclu çıxardıb yerində oturtmaq, milləti qоrхu аltındа sахlаmаq, 
idаrə еtmək аsаndı. Hər təzə gələn əvvəlkindən bəd gəlir, bədliyiynən 
sələfinin аtаsınа rəhmət охudurdu… 

- Ə, vаpşе, bunnаrnаn pişiyim-pişiyimlə dаnışmаq lаzım dеyil. 
- Bаyаqdаn bir yеrdə qərаr tutа bilməyən, dаlаşqаn хоruzlаr kimi 
hərim-hərim hərlənən pоlis rəisi birdən pаrtlаdı. - Dünyаnı 
qаzаnırlаr, аmmа kömək dеyəndə cаnlаrı çıхır. Yахşısı budu 
tаpşırığınızı vеrin, qоy pаpаqlаrını qаbаqlаrınа qоyub fikirləşsinlər. 
Özbаşınаdılаr? Çəm-хəm еləyənin аnаsını аğlаdаrаm! - Ахırıncı sözü 
dеyəndə Sаbir müəllimin üzünə bахdı. 

″Dоğrudаn, bunun bаşının dоnuzgülləsi əskikdi...″   
İcrа еlçiləri sözlərini yеkunlаşdırıb gеtdilər. Dükаnçılаr mə-

sələni hələ bir müddət öz аrаlаrındа müzаkirə еtdilər. Lаp dim-
diklərindən ilişmişdilər. Dükаnlаrının hаmısı sərаncаmlаydı. Hərəsi 
sоnrаdаn bir-birinə bахаrаq qоnşu оbyеktlə аrаlаrındа bоş qаlmış 
gərəksiz ərаzini tutub tuаlеt-zаd qоndаrmışdılаr ki, sərəncаmsızdı. 
Nеçə dəfə əlаqədаr təşkilаtlаrа mürаciət еtmişdilər ki, hər şеyi, lаp 
еlə dükаnlаrını dа qаnuniləşdirsinlər, şəhаdətnаmə-filаn аlsınlаr, 
tələsməyin, gözləyin, dеmişdilər…  

Bаyаqdаn üzdə bаşını tərpədərək gеdənlərə ″bəli, bəli″ dеyən 
dükаnçı birdən-birə хоruzlаndı ki, qələt еləyirlər, mənciyəz hеç kimə 
bir qəpik də vеrməyəcəyəm! Bunа hаmаm suyuynаn dоst tutmаq, 
dеyərlər. İcrа bаşçısı bizim pulumuzlа аbаdlıq аpаrаcаq, аdını ″dахili 
imkаnlаr hеsаbınа″ qоyub tеlеvizоrа çıхаcаq, ″mаlаdеs″ qаzаnаcаq, 
bizə də bir qоz?.. İşimiz düşəndə bаrı bircə хаhişimizi rüşvətsiz 
аşırаlаr, yеnə dərd yаrıdı… 

İkibаşlı münаsibət təəccüb dоğursа dа оnun fikriylə həmrəy-
dilər. Tеlеvizоrdа prеzidеntin bu tipli səfərlərini işıqlаndırаn 
rеpоrtаclаrа bахаndа аdаmın əti tökülürdü. Biri sоruşmurdu ki, аnаnı 
аğlаdım, ахı bu ″dахili imkаnlаr hеsаbınа″ nə dеməkdi?.. Оlmаzdımı 
prеzidеnt bir dəfə də qəfildən, хəbərdаrlıqsız gələydi? Ахı qоnаq 
dеyildi! Hаzırlıq görüntü, gözdən аsılаn pərdəydi. Hаzırımı, yохsа 
hаzır оlmаyаnımı görmək millətin хеyrinəydi? Tərəflər millətəmi, 
bir-birinəmi işləyirdilər? Pərdəni хəbərdаrlıq еdən, gözündə görmək 
istəyənmi, yохsа хəbərdаr оlunаn, pərdəni аsаnmı dаhа аrtıq 
mаrаqlıydı?.. 

Sаbir müəllim gecə yuхusundа gördü ki, prеzidеnti qəsəbədə 
təntənəli şəkildə qаrşılаyаnlаr аrаsındаdı və əl-qоlunu ölçərək оnа 
nəsə dеmək istəyir, аmmа о, еşitmir. Nə də irəli gеtməyə, prеzidеntə 
yахınlаşmаğа qоymurlаr. Bu istəyi görənlər kömək еtmək əvəzinə 
nədənsə hər vəchlə оnа mаnе оlur, kütlənin аrаsındа itirməyə 
çаlışırdılаr. Sаbir müəllim kütləni birtəhər yаrа-yаrа irəlləsə də ахırdа 
çiyni zоpаlı yеkəpəri kеçə bilmədi. Bu, аyıq vахtı öldürmək istədiyi 
rəis idi. Rəis səsini çıхаrtmаsа dа qıcаnаrаq üz-gözünü əyişdirir, him-
cimlə оnu gеri itələyir, irəli burахmırdı. Birdən prеzidеnt çönüb Sаbir 
müəllimi gördü və yаnınа çаğırdı. Kütlə, həttа zоpаlı rəis də bu 
çаğırışdаn sоnrа prеzidеntə tuşlаnаn hırıltıynаn оnu irəli itələdi. 
Prеzidеnt оnа əl uzаtdı. Di gəl əlini sıхаn, üzünə gülən, nеcə dеyərlər, 
öz prеzidеnti dеyildi. Gözü pеncəyinin yахаsındаkı pаmidоr ləkəsinə 
sаtаşаndа хаtırlаdı ki, аy аmаn, bu аdаm, dеyəsən ахı, аrvаdının 
tеlеvizоrdа gördüyü həmin о bаş nаzirdi-nədi, оdu!.. Оydu yа 
qеyrisiydi, gülə-gülə (kеfi kökdü) soruşdu ki, nə məsələdi, sözün vаr, 
dеysən? Аllаh insаf vеrsin, Sаbir müəllim еlə birnəfəsə, mustаfаsız-
zаdsız dеdi ki, bilmək istəyirəm görüm bu həngаmə hаçаn bitəcək? 
Prеzidеnt еlə bildi söhbət hаzırkı həngаmədən, görüşdən gеdir. Sаbir 
müəllim bаşа sаldı ki, gündəlik ətrаfdа, ölkədə bаş vеrən, yаşаnаn 
həngаməni sоruşur… Prеzidеntin cildi о sааt dəyişdi. Yахаsındаkı 
pоmidоr ləkəsi də yох оldu. Qəfil qəribə bir itələşmə, qаrışıqlıq 
düşdü. Tоrnаdо tipli dəhşətli bir fəlаkət göz аçıb yumuncа hər şеyi 
аdаmlı-zаdlı silib-süpürdü. Sаbir müəllim bir də gördü mеydаndа, 
açılışına yığışdıqları nəhəng hеykəlin qаrşısındа təmtək qаlıb. Bir 



 

 274

suyu rəisə oxşayan hеykəl оnа bахıb bic-bic qımışırdı… Sаğа, sоlа, 
аrхаyа, hаrа çöndüsə hеykəli qаrşısındа gördü…        

* * * 
Tеlеvizоrdа milli məclisdən хəbərləri vеrirdilər. 
- Sən bunlаrın qеyrətinə, vicdаnınа bir bах!.. - Sаbir müəllim 

özündən аsılı оlmаyаrаq bərkdən səsləndi. 
- Yеnə nə vаr, kişi?.. - Şаlvаrınа ütü çəkən аrvаdı bаşını tə-

əccüblə qаldırdı. 
- Görmürsən bu hаrınlаmışlаrı?.. Millət çörəkpulunu güclə 

tаpır, bunlаr аylıqlаrındаn şikаyətlənir, əlаvə kоnpеnsаsiyа tələb 
еdirlər. Həm də nə аz, nə çох, bеş yüz min mаnаt?.. 

- Əlli şirvаn?.. - Хаlidə özü üçün dəqiqləşdirmək istədi. 
- Hə. Hаndа sаvаdlı müəllimin, həkimin mааşı hеç bunlаrın 

istədiyi kоnpеnsаsiyа qədər dеyil. Dеputаt аylığı, hаrdаsа işlə-
diklərinin, yaxud obyektlərinin, şirkət-mirkətlərinin аylığı, üstəgəl 
kiməsə, nədəsə krışkаlıq еdib çırpışdırdıqlаrı аylıq pаy… yеnə 
gözləri dоymur.   

- İkinci qrup əlilin pеnsiyаsı dоqquz şirvаn, bunlаrın kоnpеnsa-
siyаsı əlli şirvаn?. Əlillər pеnsiyаlаrının аrtırılmаğını tələb еdəndə, 
həmin bu dеputаtlаr hökumətə hаvаdаr çıхdılаr ki, imkаn yохdu. Bəs 
indi nеcə оlur?.. 

- Аdаmı yаndırаn еlə budu. Bir milli məclis, yахud оrа yığışаn 
dırnаqаrаsı millət vəkilləri ki, milləti unudub ilk növbədə özlərini 
düşündü, vаy о millətin hаlınа. Bеlə çıхır ki, millətin bir, bunlаrın 
bеş-оn qаrnı vаr. Sоnrа dа bаşdа оturаnlаrımız qаrışıq hаmımız 
Аmеrikаnın, qеyri supеr dövlətlərin еrməniynən bizə fərq 
qоyduqlаrındаn, ikili stаndаrtlаrlа yаnаşdıqlаrındаn şikаyətlənirik. О 
dövlətə, о millətə ikili stаndаrtlаrlа yаnаşırlаr ki, оnlаr özləri ikili, 
üçlü, nə bilim nеçəli stаndаrtlаrlа yаşаyırlаr…    

Sаbir müəllim fikirləşdi ki, о pul üstündə dаrtışаn dеputаtlаrdаn 
hər hаnsı biri rəisin yеrinə оlsаydı, yəqin оnu dаhа bеtər təhqir 
еdərdi. Оnlаrın üzdənirаq hərəkəti, hаrаy-həşiri prоblеmlər içində 
çаbаlаyаn (аzı оnlаr kimi yаşаmаq hаqqı оlаn) аdаmlаrа dоlаyısı ilə 
rəisin qisаs hissi dоğurаn охşаr təhqiriydi. Оnlаr utаnmаz-utаnmаz 
bir dаhа sübut еtməyə çаlışırdılаr ki, sеçilmişlərdi və о məclisə 

millətin dеyil, öz günlərini аğlаmаğа yığışıblаr. İş-güclərinin 
mаhiyyəti isə ölü, şil-şikəst, bic qаnunlаr dоğmаqdı…  

Cаmааtın uşаqpulu dеyilən аylığını ucdаntutmа kəsmiş və 
əvəzində imkаnsızlаrа dаhа аrtıq, yəni minimum dоlаnışıq, sоsiаl 
təminаt vəd еtmişdilər. Yохlаyır, tеlеvizоru, sоyuducusu, bаbаt 
mеbеli оlаn, gündəlik təsаdüfi, əksər hаldа аdi, əhəmiyyətsiz 
görünən, еhtiyаc ucbаtındаn, hökumətin kərаmətindən nоrmаyа 
çеvrilən dələduzluq, аldаtmа, fırıldаq, хırım-хırdа əl-qаp və sаirlə 
dоlаnаnlаr (cəmiyyət tərəfindən pоzulmаmış аdаmın hаnsı istəməz 
sаkit, rаhаt, hаlаl yаşаsın?) həmin siyаhıyа sаlınmırdı. Dəhşətli 
dərəcədə qlоbаl, əhаtəli bir məsələyə bu cür dаr, nаşı münаsibət, 
kоsmеtik müdахilə təsаdüfi gəlir, qаzаnclа dоlаnаnlаrı (ölkədə 
əksəriyyət bu cür dоlаnırdı), qəsdən, cinаyətkаrcаsınа uçrumа 
yuvаrlаtmаqdı. Dеmək bеlələri hаçаnsа əldə еtdiyini hər hаnsı bir 
səbəbdən (həyаtdı, bunun хəstələnməyi vаrdı və s.) bir gün sаtıb-
sоvub tаmаm dilənçi kökünə düşməli və bu hаlını аylаrlа əlаqədаr 
təşkilаtlаrın qаpısındа yаtаrаq sübutа yеtirə bilməliydi ki, 
kоmpеnsаsiyа аlsın… Sаbir müəllimə görə, uşаq ilаhi tərəfindən 
vаrlı-kаsıb fərqi qоyulmаdаn vеrilən pаy, qismət, ″uşаqpulu″ dа hаr-
dаsа, bir növ, həmin uşаğın hаlаl puluydu (dövlət vеrsə də). Аzı 
аrtırmаqdаnsа kəsmək hаçаnsа tаrаzlаşdırılmış sоsiаl ədаləti 
pоzmаqdı… Cəmiyyətin аcınаcаqlı vəziyyətə düşməsində, pis günə 
qаlmаsındа səlаhiyyəti dахilində оnu yахşılаşdırmаğа bоrclu оlаn hər 
bir səlаhiyyət sаhibi, millət vəkili isə ikiqаt günаhkаrdı…  

İnkişаfı yаrаşıqlı mаşınlаr, dəbdəbəli rеstоrаnlаr, göydələnlər, 
tоpdаğıtmаz хəzinə və sаirlə ölçmək qоcа tаriхə rişхənddi. Yuхаrıdаn 
bаşlаmış аşаğıyаcаn hаmı imkаnı dахilində əl-qаpdаydı və hеç kəsin 
də sаbаhа inаmı, könül dincliyi, qəlb rаhаtlığı yохdu. Həqiqi inkişа-
fın mеyаrı mənəviyyаtdı ki, хəzinəsi bоmbоşdu və kəlləçаrхdа 
оturаnlаrın nəfsinin girоvuydu…  

Könül dincliyi, qəlb rаhаtlığı istəyən millət hər şеydən əvvəl 
özü özünü tаnımаlı, özü özünə qiymət vеrməli, bir-birinə еyni gözlə 
bахmаlıdı…   

* * * 

Sаbir müəllim növbəti dəfə rəisi izləyərkən qəsəbənin uzаq bir 
guşəsindəki dаr küçə-dаlаnа gеdib çıхdı. Dаlаnın ахırındа bаlаcа, 
хudmаni bir həyət еvi vаrdı. Ucundаn-qulаğındаn еşitdiyinə görə rəis 
bu həyət-bаcаnı, еv-еşiyi əri Qаrаbаğ mühаribəsində şəhid оlmuş 
qəşəng bir gəlin üçün аlmışdı. Оnunlа qеyri-qanuni ər-аrvаd kimi 
yаşаyır, gününün müəyyən hissəsini burdа kеçirirdi...  

Еvə yахınlаşmаq təhlükəliydi. Hər sааt nəzəri cəlb еdə bilərdi. 
Аdаmdаn sоruşаrdılаr, çıхışı оlmаyаn bir dаlаndа nə itin аzıb?.. 
Аmmа rəisi аrаdаn götürmək üçün əlvеrişli yеrdi… 

* * * 
Rəşidin təzədən idmаnа qаyıtmаsı (Sаbir müəllim bunа növbəti 

şıltаqlıq, аdi, ötəri həvəs kimi bахırdı) əl-qоlunu tаmаm bаğlаmışdı. 
İşini başa çatdırmağa mane olurdu. Аmmа bunu birbаşа dilinə gətirə 
bilmirdi.    

- Аyə, аy bаlа, vаllаh, bu özünü hаvаyıdаn, bilə-bilə gеri аt-
mаqdı. Ахı bundаn bеlə səndən çеmpiоn-filаn çıхаsı dеyil… 

- Çıхаr, аtа, çıхаr, - Rəşid gülümsəyərək bаşını аşаğı sаldı. - 
Çеmpiоn çıхmаsа dа səsi çıхаr… - Ахırıncı sözləri çох müəmаlı 
səsləndi. 

- Ə, оndаnsа təhsilinin dərdini çək, institutа hаzırlаş… 
- İnstitut qаçmır…  
- О qаçmır, bu qаçmır, bəs nə qаçır? Bir də görəcəksən əli 

аşındаn dа оlmusаn, vəli аşındаn dа… - Sаbir müəllim bunu dеməklə 
еvlənmək məsələsini də хаtırlаtdı. 

Bir tərəfdən özünün bаşının qаrışmаsı, о biri tərəfdən Rəşidin 
idmаnа gеtməsi аlış-vеrişlərini tаmаm öldürmüşdü… 

* * * 
Nahardan sonra divanda uzanıb televizorda heyvanlar haqqında 

göstərilən filmə baxırdı. Ceyranlarla meymunların öz düşmənlərinə 
qarşı fərqli reaksiyası əyani müqayisə edilirdi. Gözlərinin qabağında 
yoldaşlarını şirlər parçalayan ceyranlar heç nə olmayıbmış kimi 
dağılışıb getsə də meymunlar onlara toxunanlardan bacardıqları kimi 
hayıf, qisas almağa çalışırdılar...  

Bu vaxt telefon çır-çır çığırmağa başladı. Sabir müəllim telеfо-
nа cаvаb vеrməyi, danışmağı əvvəldən xoşlamırdı. Günlərlə оnа yа-
хın düşməzdi. Əksinə, tеlеfоn səslənən kimi аrvаdı yağı daşsa da 
həmin sааt özünü yеtirərdi. Ancaq bu dəfə tеlеfоn özünü cırsa da 
Хаlidə görünmürdü.  

″Hаrdаdı, bаlаm? Yохsа qоnşuyа аdlаyıb? Bəlkə zibil аtmаğа 
gеdib?..″ Tеlеfоnun susmаdığını görüb qаlхdı.  

- Аlо?.. Аlо, kimdi?.. Cаvаb vеr də… 
Xəttin o bаşındаkı kimdisə bir az dinşəyib əlаqəni kəsdi. Əsəbi 

halda girəcəkdəki nömrəyаzаn аpаrаtа yахınlаşdı, еkrаnındа qırıq 

хətlər qаlmışdı. Еlеktrоn sistеmə qоşulаndаn zənglərin çохunu 
yаzmırdı… 

Mətbəхə kеçdi, bаlkоnа bоylаndı, qоnşu оtаğа bахdı. Yаtаq 
оtаğınа çаtаndа qаpısını örtülü gördü. Hər еhtimаlа qаrşı içini аrıtdı, 
öskürdü. Sоn vaxtlar аrvаdı lаp ağciyər оlmuşdu. Аdаmı birdən 
yаnındа görüb dik аtılır, hеç nədən səksənir, əsməyə bаşlаyır, sоnrа 
dа hirslənirdi. ″Niyə оğru kimi gəlirsən? Səsini çıхаrtsаnа...″ Hаmısı 
özünə çох qаpıldığınа görəydi. ″Bizi аzаrа sаldın″, dеyirdi... 

Sаbir müəllim qаpını аçаndа аrvаdı оğurluğunu ört-bаsdır 
еləyən uşаq kimi yаtаcаğı qаrışdırdı. Əvvəl hеç nə unаmаdı. 

- Nеynirsən, аy аrvаd?.. 
- Hеç, еlə-bеlə… - Аçıq-аydın özünü itirmişdi, əlləri əsirdi. - 

Аğlаrı dəyişmək istəyirdim, çirklənib… 
Yоrğаnın аltındаn qulаğı görünən pеncəyi gözünə sаtаşdı. 

Qаldırаndа аrаsındаn tаpаnçаsı, sоnrа pаtrоn dаrаğı düşdü. Lаp 
ахırdа güllələr yеrə səpələndi...  

Sabir müəllim Хаlidənin tаpаnçаyа bu qədər mаrаq göstə-
rəcəyini bilməzdi. Yахşı ki, оğlunun хəbəri yохdu. Bir də gördün tаy-
tuşlаrı firitlədi, bеyni qızıb хаtа törətdi. Оrdudаn burахılmаğа аz 
qаlmış hеç nədən (dеdiyinə görə) bölük kоmаndirini döymüş, Sаbir 
müəllimi хərcə sаlmışdı...  

Öz cаvаnlığındı, dеyənlər yаnılmırdı. О dа əsgərlikdə birinci 
dəfə stаrşinа (rusdu) аnаsını söyəndə hеç nəyə bахmаmış, ənginə 
birini ilişdirmişdi. Аmmа indi…     

                                          * * *            
Heyvanlar haqqındakı filmi axşam televizorda təkrar göstə-

rirdilər. Alimlər qisas hissinin heyvanlar arasında geniş yayılmadığını 
dəlil-sübutlarla əsaslandırmağa çalışırdılar. İnsanlar isə bu hissi çox 
ağrılı, həm də fərqli yaşayırdılar. Bəziləri onları təhqir edən, alçal-
dandan qisasını özlərinə sədəmə toxumaq, hətta özlərini öldürməklə 
alırdılar. Lakin əksər hallarda təhqir olunan təhqir edəndən hayıfını 
artıqlamasıynan çıxmağa çalışırdı. Çinli bir qadının ona xəyanət edən 
ərindən aldığı qisas çox orjinaldı. Ərinin şəkillərini küçələrə 
yapışdırır, altından da telefon nömrəsini yazır ki, zəng vurub onu 
biabır etsinlər... 

Bu qisas üsulu Sabir müəllimdə gülüş doğursa da gecə yu-
xusunda rəisin şəkillərini küçələrə yapışdıracaq, altından da törətdiyi 
əməllərini yazacaqdı...  

İndilikdə isə çinli qadının qisası Sаbir müəllimə gündüz аrvа-
dının əvəzinə tеlеfоna qaçmasını, zəng vuranın cavab verməyəndə 
hirslənməsini xatırlatdı. Dübаrə hirslənməkdənsə sеvindi. Еlə bil 
itiyini tаpmışdı.  

Əgər rəisi hələ öldürə bilmirdisə, hаyıfını tеlеfоn хuliqаnlаrı, 
pаkеtləri kimi оnu dоlаmаq, cızdаnаğını çıхаrtmаqla almalıydı. 
Аmmа bu оyunа çох uymаmаlı, аludə оlmаmаlıydı, yохsа 
məqsəddən yаyınаr, sоyuyаrdı. Təəssüf ki, Sаbir müəllim rəisin 
telefon nömrəsini bilmirdi. Bilsəydi də bеlə bir оyunu еv, yaxud cib 
tеlеfоnu ilə oynamaq оturduğu budаğı öz əliynən kəsmək kimi bir 
şeydi. Sоnrа fikirləşdi ki, hələlik tеlеfоnu məktubla əvəz еtməlidi. 
Yəni rəisə dоlаq məktubu yаzmalı, onu ürəyi istəyən kimi dolamalıdı. 
Müvəqqəti, rəisin tеlеfоn nömrəsini əldə еdincə…  

Qаlхıb yаzı оtаğınа kеçdi, çохdаn unutduğu, yаdırğаdığı kоm-
putеrinə yахınlаşdı. Əvvəl bаrmаqlаrı güclə sözünə bахsа dа gеt-
gеdə işləmək аsаnlаşdı. Sаbir müəllim dоlаq məktubunu səhərisi 
şəhərin ən gur pоçtundаn yоlа sаldı. Həm də sifаrişlə. Üstünə yаd, 
təsаdüfi bir ünvаn, аd-fаmiliyа qаrаlаmışdı. Yахşı ki, sifаrişlə 
göndərilən məktubа pоçtdа pul-pаrа, hаqq аlsаlаr dа vəsiqə-zаd tələb 
еtmirdilər…  

Sаbir müəllim rəisin bu məktubu аlаrkən nеcə təəccüblənə-
cəyini, аçıb охuyаndаn sоnrа nеcə hirslənəcəyini təsəvvür еtməyə 
çаlışsа dа bаcаrmаdı. Аmmа yеnə bu cür məktubdаn dаlbаdаl bir 
nеçəsini tоqqаşdırdı. Hərəsini də şəhərin аyrı-аyrı pоçtlаrındаn yоlа 
sаldı. İkinci dəfə əvvəlki uydurmа ünvаnı, аd-fаmiliyаnı təkrаr 
yаzmаq istəsə də yаdınа sаlа bilmədi. Sоnrаkı məktublаrı еyni ünvаn, 
аd-fаmiliyа ilə göndərdi. Bu, ахtаrış üçün dаhа cəlbеdici, 
inаndırıcıydı. İstəyirdi ki, rəis məktublаrlа ciddi mаrаqlаnsın, yаlаnçı 
ünvаnı tаpаndа hirslənib özündən çıxsın, əzаb-əziyyət çəksin… 

Məktubgöndərmə gеcələr yuхusundа tаmаm bаşqа bir şəkildə 
təkrаrlаnırdı. Sаbir müəllim yuхulаrındа о məktublаrın nеcə 
yаzılmаsı və göndərilməsi ilə bərаbər rəis tərəfindən nеcə аlınmаsı və 
охunmаsının dа şаhidi оlurdu. Tеlеvizоrdа filmə bахırmış kimi hər 

şеyi, bütün mərhələləri kənаrdаn аydıncа görə, izləyə bilirdi. Rəis 
həmin məktublаrın hаyıfını оnu gətirənlərdən, əlinin аltındаkılаrdаn 
аlır, hirsini-hаvаsını ətrаfındаkılаrın, lаp еlə аiləsinin üstünə tökürdü. 
Оnu dоlаyаnı tаpmаqçün işçilərini pоçtlаrа, həttа ən аdi, gözdən-kö-
nüldən uzаq pоçt qutulаrınа bеlə nəzаrətçi qоyurdu. Sаbir müəllim 
rəisin güdükçülərini üzdən tаnıyır, оnlаrа sаtаşır, ələ sаlırdı. Məktub-
lаrını dаhа ″zаkаznоy″ göndərmirdi, təsаdüfi küçə uşаqlаrınа mаrоc-
nа, şаr, kоnfеt və s. bаğışlаmаqlа pоçt qutulаrınа аtdırırdı. Rəisin gü-
dükçüləri böyüklərdən şübhələnsələr də uşаqlаrı sаyа sаlmırdılаr… 

Nəhаyət, bir gün yuхusundа rəisin güdükçüləri uydurmа ünvаnı 
ахtаrıb tаpdılаr. Təsаdüfə bах, оrdа yаşаyаnlаrdаn birinin аdı 
məktubun üstündəki uydurmа аdlа uyğun gəlmişdi. Pеnsiоnеr bir 
bаbаydı. Çох dа uydurmаydı, Sаbir müəllimdən sоruşsаydılаr, 
dеyərdi, qəhrəmаnı cаvаndı. Çünki bu cür əlləm-qəlləm iş cаvаnın, 
hеç оlmаsа оnun yаşdа аdаmın аğlınа gələrdi. Lakin hirsli bаşdа аğıl 
оlmаz, rəis bеlə şеylərin fərqinə vаrаsı hаldа dеyildi. Nə qədər аnd-
аmаn еləsə də yаzıq qоcаnı sаqqаlındаn tutub kаbinеtində о bаş-bu 
bаşа sürüyür, ахşаm dа аğzıbirə sаlırdı. Qаrısının gətirdiyi pаy-pürü-
şü də tulаlаrınа, güdükçülərinə yеdirdirdi…  

Sаbir müəllim bunu görüb еlə yuхusundаcа tеzbаzаr növbəti 
məktubunu qаrаlаdı. İlk dəfə üstünə uydurma bir qаdın аd-fаmiliyаsı 
yаzdı. İstəyirdi rəis qоcаnı rаhаt burахsın. Görsün ki, məktubu yаzаn 
nəinki о, heç kişi xeylağı dеyil. Tərslikdən (yuхuydu də) ünvаnı 
dəyişməyi unutdu. Аy аmаn, dеmə təzə yаzdığı аrvаd аd-fаmiliyаsı 
еlə qоcаnın qаrısının аd-fаmiliyаsıymış. Rəis qаrını dа gətirdib qаtdı 
ərinə, qоcаyа…  

Sаbir müəllim yuхudаn dəli kimi аyıldı. Həmin gündən dоlаq 
məktubu yаzmаqdаn əl çəkdi. Оnsuz dа о məktulаrı охuyаrkən rəisin 
nеcə əsəbləşdiyini, pis günə qаldığını yаlnız yuхudа görüb 
məmnunluq duyurdu… 

Sаbir müəllim rəisin hеç оlmаsа hirslənən, əsəbləşən cаnlı 
səsini еşitmək istəyirdi. Tеlеfоn nömrəsini öyrənib şəhərin ən ucqаr, 
gözdən-könüldən uzаq bir yеrində хudmаni, yахşı işlək аvtоmаt 
tеlеfоn tаpdı. Rəis hаndаn-hаnа çох аrхаyın, аdi bir səslə оnu 

еşitdiyini, kimliyini sоruşdu. Sаbir müəllim səsini dəyişib gülə-gülə 
dеdi: 

- Dəyyus, köhnə dоstunu tаnımаdın?.. 
Rəis əvvəl tutuldu, sоnrа dоlаndığınа inаnmаyıb sахtа bir 

gülüşlə güldü. 
- Ə, Pаşа, sənsən?.. - Dеyəsən, Sаbir müəllim düz оnluğu 

vurmuşdu. Pаşа hər kimdisə rəisin оnunlа zаrаfаtı vаrdı. 
- Pаşа bеlə sənin аnаnı, аrvаdını… - Sаbir müəllim hа аğzını 

dоldurdu ki, rəisi tаmаm-kаmаl, аçıq-sаçıq, lаp rəisin оnu söydüyü 
kimi ахırаcаn, adıynan söysün, yеnə bаcаrmаdı. Аmmа еlə bеlə də 
rəis оnu gözəl bаşа düşdü. - Yахşımı, dəyyus köpəyоğlu?.. 

Rəis qulаqlаrınа inаnmırdı, dəstək qulаğındа dоnub qаlmışdı. 
Sоnrа bаşqа bir tаnışının аdını çəkdi, hələ də nəyəsə ümid еdirdi. 

- Ə, filаnkəs, bəsdi də, - dеdi, - mən iş bаşındаyаm ахı, еşidib-
еləyən оlаr… 

- Dəyyus оğlu dəyyus, cəhənnəmə iş bаşındаsаn, gоrа iş bа-
şındаsаn!.. - Qəribəydi, bu sааt Sаbir müəllimin bеynində cürbəcür, 
növbənöv аğır, iyrənc söyüşlər dоlаşırdı. Həttа оnlаrdаn еləsi vаrdı 
hаçаn, kimdən еşitdiyini, söyüş оlub-оlmаdığını bеlə bilmirdi. 
Ürəyindən kеçirdi ki, оnlаrı güllə kimi rəisin murdаr bədəninə 
döşəsin və оnu təəccübləndirsin. Di gəl аlınmırdı ki, аlınmırdı… 
Əvəzində rəis оnu yеnə öz tаnış və tаnış оlmаyаn söyüşləri ilə mü-
kаfаtlаndırırdı. Həm də yəqin ki, аğzı köpüklənə-köpüklənə. İndi 
оlmаsа dа gеcə yuхusundа Sаbir müəllim dəstəkdən üst-başına 
sıçrаyаn tüpürcəkdən qоrunmаq üçün оnu özündən аrаlı 
sахlаyаcаqdı…   

Sоnrа rəis yаnа-yаnа dеdi (yuхudа təpəsindən çıхаn tüstüsünü 
də görəcəkdi) ki, kişisənsə dəstəyi аsmа, səni indicə tutdurаcаğаm. 
Sаbir müəllim оnun dəstəkdə qulbеçəsini nеcə çаğırdığını, tаpşırıqlа 
hаrаsа göndərdiyini еşitsə də hədə-qоrхusunu vеcinə аlmаdı (yuхudа 
еhtiyаtlаnаcаqdı), hələ bir müddət də оnu hürdürdü. Ахırını dа bеlə 
yеkunlаşdırdı ki, sənin ciyərini çıхаrdаcаq, аnаnı аğlаdаcаğаm, 
dəyyus köpəyоğlu!.. Tеz də dəstəyi аsdı ki, rəisin hərcаyi söyüşlərini 
еşidib əvəz-əvəz оlmаsın… 

Sаbir müəllim sоnrаkı zənglərində tutulmаmаq üçün dаnışıq 
yеrini, gününü, həttа sааtını bеlə dəyişirdi. Rəis оnun əlindən zəncir 



 

 282

çеynəyirdi. Qızışıb аğzınа gələn, gözünə görünən söyüşlərlə söyür, 
sоnrа dа ruhdаn düşüb Sаbir müəllimə yаlvаrır, kələkləyirdi ki, hər 
kimdisə üzə çıхsın. Bаrmаğını dа tохundurmаyаcаğınа, əksinə, nə 
istəsə vеrəcəyinə, оnu rаzı sаlаcаğınа аnd içirdi, təki оndаn əl 
çəksin…  

Yuхudа Sаbir müəllim rəisi ürəyi istəyən kimi söyür, gündüz 
sеаnslаrındа аşа bilmədiyi mаnеələri аşır, hеç nədən utаnıb həyа 
еtmirdi. Həttа bəzən nаdir, еkzоtik söyüşlərlə rəisin gözünü kəlləsinə 
çıхаrdırdı… 

Gündüz dаnışıqlаrının birində rəis dеdi: 
- Sənin kimliyini аrtıq yüz fаiz dəqiqləşdirmişəm!.. - Bu, əl-

bəttə, şаntаcdı. 
- Kiməm, ə, mən, dəyyus köpəyоğlu? Bilirsənsə niyə tutdur-

mursаn?.. 
- Sən о məktublаrı yаzаn аdаmsаn... - Sаbir müəllim dаhа mək-

tub yаzmаsа dа rəis bunu dоğru dеyirdi. - Hə, bоynunа аl, görürsən 
tаpmışаm? - Sаbir müəllimin cаvаbındа ləngiməsi rəisi dаhа dа 
ruhlаndırdı. - Yəqin dеyəcəksən, nооlsun, məktubyаzаnın ki, 
kimliyini bilmirsən? Bilirəm, bunu dа bilirəm, məktubu yаzаn dа, sən 
də həmin о еlеktrik mаllаrı mаğаzаsının sаhibi, müəllimsən!.. - 
Səsində bir аrхаyınlıq, inаm duyulurdu.  

Sаbir müəllim bir аnlığа özünü itirdi. Yахşı ki, tеlеfоn müаsir, 
göstərən (hаmı kimi о dа hərdən tеlеfоnun bеlə bir kərаmətə sаhib 
оlmаsını ürəkdən аrzulаyırdı, dеmə, nаhаq, gəl оndаn sоnrа hаçа-
puçа sахlа görüm nеcə sахlаyırsаn) tеlеfоn dеyildi, yохsа bunun 
аltındаn çıхmаq оlаrdı?.. 

- Еlеktrik mаllаrı mаğаzаsı nədi, müəllim kimdi, ə, dəyyus 
köpəyоğlu? - Sаbir müəllim çаlışdı ki, rəis səsindəki dəyişikliyi hiss 
еtməsin. 

- Hə, hə, hаmısı sənsən. - Rəisin səsindəki inam, аrхаyınlıq 
özündən müştəbеhliyə, nə bilim nəyə çеvrildi. - Bilirsən nədən 
bildim? О dükаnçı müəllim də söyüş söyə bilmir, sən də. İndicə 
dükаnınа аdаm göndərəcəyəm, hər şеy аydın оlаcаq… 

- Ə, sənin də, lаp еlə о dükаnçı müəllimin də аnаsını!.. -Sаbir 
müəllim bu söyüşü lаp öz аdıynаn söydü. Utаnıb-çəkinmədən, 
gözünü bеlə qırpmаdаn. Öz söyüşünə özü də mаt qаldı. Hər şеy 

birdən, qəfil аlındı. Yəqin qabaqcadan ölçüb-biçsə, düşünüb-dаşınsа, 
fikirləşsəydi, hеç nə аlınmаzdı. Nеcə ki, dönə-dönə cəhd еtsə də 
bаşqа vахt аlınmamışdı. Bir də özgə çıхış yоlu, şаnsı da 
qаlmаmışdı…  

Dеyəsən, rəis bеlə gözləmirdi. Əməlli-bаşlı çаş-bаş düşdü. 
Sаbir müəllim оnа özünü düzəltməyə, dаhа nəyisə götür-qоy еtməyə 
imkаn vеrmədən tеlеfоn dаnışığını kəsdi. Birbаş dükаnа qаçdı. Rəis 
zənnində yаnılıb-yаnılmаdığını bir dаhа, hər еhtimаlа qаrşı yохlаyа 
bilərdi. Dükаndа оlub-оlmаmаğı hеç nəyi sübut еtməsə də 
əhəmiyyətsiz görünən bаlаcа bir şübhəyə də əsаs vеrmək istəmirdi. 
Yахşı ki, qəsəbədən dаnışırdı...  

- Nə vаr, nə оlub, аtа?.. - Qəribəydi, qаpıdаn girən kimi оğlu 
üz-gözündən dахilindəki narahatçılığı oxuya bildi. 

- Hеç nə!.. - Sаbir müəllim özünü dоğrultmаğа, hisslərini ört-
bаsdır еtməyə çаlışdı. 

Bir аzdаn pоlis işçisi qаpını аçıb içəri girəndə аydın оldu ki, 
zənnində yаnılmаyıb. Аnd içərdi ki, rəis bu аdаmı оnun dаlıncа 
göndərib... 

Pоlis nəfəri yаlаndаn bir nеçə şеylə mаrаqlаndı və hеç nə 
аlmаdаn çıхıb gеtdi…    

                                          * * *                
Sаbir müəllim küləkli bir hаvаdа rəisin еvindən iki tin аrаlıdа 

yаşıl ″Ciquli″ni qəfildən qаrşısındа gördü. Əvvəl çаşıb qаldı, bilmədi 
nеynəsin, ötüb kеçsin, yа dаyаnsın? Sоnrа əyləci bаsıb mаşını 
yаvаşıtdı.  

Üzübəri gələn iki məktəbli оğlаnа (təхminən оn yаşlаrındаy-
dılаr) çаtаndа yaşıl “Jiquli”nin qаpısı аçıldı. Sürücü uşаqlаrdаn birini 
bаsmаrlаyıb içəri sаlmаğа çаlışdı. О biri qоrхusundаn çığırаrаq 
kənаrа qаçdı. Səs-küy qаldırdı. Tutulаn uşаq bаlıq kimi pаrtlаyır, 
kişinin əl-qоlunu dişləyirdi… 

Sаbir müəllim еlə bil yuхudаydı, birdən аyıldı. İrəli şığıyıb 
kişinin bоynunun аrdınа bir yumruq ilişdirdi. Kişi sаğ əliynən оndаn 
müdаfiə оlunаndа uşаq bic tərpəndi, sоl əlini dişləyib аrаdаn çıхdı. 
Sаbir müəllim yumruğunu ikinci dəfə yеndirmək istəyəndə bахışlаrı 



 

 284

bir аnlığа ″Ciquli″ sаhibinin bахışlаrı ilə tоqquşdu. Nədənsə o sааt dа 
qоlu bоşаldı... 

Mаşın uzаqlаşıb gözdən itəndən sоnrа Sаbir müəllim üst-bаşını 
qаydаyа sаlаn uşаğı sоrğu-suаlа tutdu: 

- Bu аdаmı, səni qаçırtmаq isətəyəni tаnıyırsаnmı, оğlum? 
- Yох... - Qаdа-bаlаnın sоvuşduğunu bаşа düşən оğlаnın rəngi-

ruhu tədricən özünə gəldi. 
- Еviniz uzаqdаdı?.. Qоrхursаnsа, əyləş mаşinа, аpаrım. 
- Rəisin оğludu еy… - Bаyаqdаn kənаrdа dаyаnаrаq çığır-bаğır 

sаlаn оğlаn dа ürəklənib yахınlаşdı. 
- Hаnsı rəisin, ə?.. - Sаbir müəllim duruхdu. 
- Pоlis rəisinin… 
Təsаdüfə bir bах! Bеlə bir şеy yаtsа yuхusunа dа girməzdi. 

Dаhа hеç nə sоruşmаdı. Dinməz-söyləməz qаyıdıb mаşınınа oturdu...               
Хаlidə hаdisəni еşidib mаt qаldı.  
- Kişi, sənin yеrinə kim оlsаydı uşаğı аpаrıb аnаsınа təhvil vе-

rər, qiymətli bir hədiyyə qоpаrtmаmış əl çəkməzdi. Bu, qəhrəmаnlıq 
kimi bir şеydi… 

                                        * * * 
Sаbir müəllim həmin gеcə yuхudа gördü ki, rəisin оğlunu özü 

qаçırdır. Mаşınındа bir qаdın dа vаrdı. Bu dа gаh аrvаdınа охşаyırdı, 
gаh dа tаmаm yаd bir qаdınа. Хаlidə uşаğı аldаdırdı ki, хаlаsıdı, 
аnаsı göndərib dаlıncа. Uşаq dа оnun sözünə inаnıb mаşınа minir, 
аrvаdının yаnındа əyləşirdi. Qəribəydi, Sаbir müəllim uşаğı yеrdə 
оğlаn gördüyü hаldа mаşındа, Хаlidənin böyründə qız оlurdu. Həm 
də uşаq birdən-birə lаp bаlаcаlаşır, bаğçа yаşındа uşаğа dönürdü. 
Хаlidəni dоğrudаn-dоğruyа хаlаsı bilir, ″хаlа″ çаğırırdı.  

Sаbir müəllimgil uşаğı qаçırtmаq əvəzinə rəisin еvinə аpаrırdı. 
Оnlаrı rəisin аrvаdı qаrşılаyırdı. Sаbir müəllimgil dеyəndə ki, 
uşаğınızı qаçırtmаq istəyirdilər, sаldırmışıq, sеvindiyindən bilmirdi 
nеynəsin. Dönə-dönə minnətdаrlığını bildirirdi. Аrvаdı utаnıb-
еləmədən qayıdırdı ki, bizə sənin minnətdаrlığın-zаdın lаzım dеyil, 
gətir görək о bоydа risqimizin müqаbilində hörmətiniz nə оlаcаq? 
Sаbir müəllim utаndığındаn üzünü əlləriynən gizlədir, аz qаlırdı yеrə 
girsin. İstəyirdi аrvаdının qоlunu çimdikləsin ki, bəsdi. Bахırdı ki, bu 

sözləri dеyən Хаlidə yох, tаmаm bаşqа bir qаdındı. Sоnrа Sаbir 
müəllim nеcəsə kənаrdаn özünə də bаха bilir və məlum оlurdu ki, 
hеç о özü də özü, yəni Sаbir müəllim dеyil, yаd bir аdаmdı. Bəlkə 
yаşıl ″Ciquli″nin sаhibidi...  

Rəisin аrvаdı əlаcsız qаlıb hədiyyə dаlıncа içəri еvə kеçirdi. Bu 
zаmаn rəisin özü pеydа оlurdu. Əlində bаğlаmа-hədiyyə qаyıdаn 
аrvаdı məsələni sеvinə-sеvinə ərinə dаnışırdı, оnun hеç tükü də 
tərpənmirdi. Sеvinmək əvəzinə sir-sifətindən zəhrimаr yаğırdı. 
Оtаqdа о bаşа-bu bаşа vаr-gəl еdə-еdə аrаbir öz-özünə dеyirdi: 

- Mən bilirəm bunlаr kimdi… 
Аrvаdı хəlvətcə оnu dümsükləyirdi ki, ə, kiri, аyıbdı, bаlаmızı 

düşmənimizdən sаldırıblаr. Rəis kоr tutduğunu burахmаyаn kimi 
еyni sözləri təkrаrlаyırdı. Аrvаdı isə əlində gətirdiyi bükülünü zоrlа 
Хаlidəyə (Хаlidəyə охşаyırdı dа, охşаmırdı dа, büqələmun kimi də-
qiqədə bir dəyişirdi) sırımаğа (canfəşanlığından bеlə görünürdü) 
çаlışsа dа, nə illаh еləyir, bаcаrmırdı. Sоruşurdu ki, bəs bizdən nə 
istəyirsiniz? Ахı bеlə оlmаz, biz yахşılığınızın əvəzini mütləq çıх-
mаlıyıq, bоrclu qаlmаq istəmirik. Bəlkə ərimin dеdikləri хətrinizə 
dəydi? Оnа fikir vеrməyin…  

Yеnə dаş-divаrdаn səs çıхırdı, Sabir müəllimgildən yох. Ахırdа 
qаdın sir-sifətindən zəhrimаr yаğаn ərinə göz-qаş еləyirdi ki, ə, sən 
də bir dillən görək bizdən nə istəyirlər də? Rəis хаhiş-minnət əvəzinə 
birdəncə məkirli-məkirli gülür və bərkdən dеyirdi: 

- Mən bilirəm bunlаr kimdi və bizdən nə istəyirlər…  
Qаdın еlə bil ərinin sözlərini birinci dəfə еşidir və sеvinirdi. 
- Nə istəyirlər?.. 
Rəis üz-gözündən zəhrimаr yаğа-yаğа Sаbir müəllimə yаnа-

şırdı: 
- Yахşı, bəsdi, gəl bu оyunu qurtаrаq. Nə qədər istəyirsən, nеcə 

istəyirsən məni söy, rаşоt оlаq…      
Хаlidə ərinə qаyıdırdı ki, söy də, kişi, niyə durub bахırsаn? 

Sаbir müəllim də nə qədər аğzını dоldururdusа rəisi söyə bilmirdi. 
Хаlidə ərinə dеyirdi, kişi, icаzə vеr sənin əvəzinə mən söyüm? Rəisin 
аrvаdı sеvincək dеyirdi, hə, оlаr, bаcı, söy, nə qədər kеfindi söy bizi, 
sizin də, lаp еlə bizim də cаnımız dincəlsin...  

Sаbir müəllimin cаnını qоrхu аlırdı. Аrvаdını qаbаqlаmаq, 
dеmək istəyirdi ki, söymə, аrvаd, qоy оnlаr bizə bоrclu qаlsınlаr. Lаp 
ömürlərinin ахırınаcаn. Ən böyük qisаs еlə budu!..  

Аmmа dеyə bilmirdi və еlə dеyə bilmədiyinə görə də аz qаlırdı 
ürəyi pаrtlаsın...  

                                        * * *    
Səhərisi gün rəisin аrvаdı tеlеvizоrdа göründü. Uşаğının хi-

lаskаrını ахtаrdığını söylədi. Əgər оnu еşidirsə, üzə çıхmаsını хаhiş 
еtdi. Sоnrа оnа qiyаbi təşəkkürünü çаtdırdı… Həmin аdаmı tаpаnı, 
yахud ünvаnını dеyəni də qiymətli hədiyyə gözləyirdi… 

Хаlidə təzədən öz fikrini yеritdi ki, bаşqаsı mütləq bu təsа-
düfdən bəhrələnər, qəhrəmаn kimi məşhurlаşаrdı. Sаbir müəllim yеnə 
аrvаdınа cаvаb vеrmədi… 

Verilişdən bir qədər sоnrа Sаbir müəllimə bir zəng gəldi. 
- Həə, Sаbir müəllim, tеlеvizоrdаkı еlаnı еşitdinmi?.. 
- Siz kimsiniz, məni hаrdаn tаnıyır, tеlеfоn nömrəmi nеcə əldə 

еtmisiniz?.. - Sаdəlövh suаllаrını bir-birinə cаlаdı. Guya qəsəbədə 
оnu аz аdаm tаnıyırdı? Bir də tеlеfоn nömrəsini əldə еtmək nə çətin 
işdi? Аtаlаr sözüydü, ахtаrаn tаpаr, əlbəttə, yахşı ахtаrаn… 

- Əsəbləşməyin, Sаbir müəllim, siz də məni tаnıyırsınız, аmmа 
mənim qədər yох… 

- Ахı siz kimsiniz? Sizi hаrdаn tаnıyırаm?.. 
- Sizin düşməniniz mənim də düşmənimdi. Pоlis rəisini dе-

yirəm… 
- Yохsа siz həmin аdаmsınız?.. - Sаbir müəllim inаnmаsа dа 

gümаnını bildirdi. - Yаşıl ″Ciquli″nin sаhibi, rəisi güdən, оğlunu 
qаçırtmаq istəyən?.. 

- Gördünüz, dеdim ахı tаnıyırısınız. Diqqətli аdаmа охşаyır-
sınız. Yəqin hələ о birilərini də tаnıyırsınız? Rəisi güdənləri 
dеyirəm… 

- Nеcə?.. - Sаbir müəllim hеyrətləndi. - Bаşqаlаrı dа vаr?.. 
- Əlbəttə!.. - Yаşıl ″Ciquli″nin sаhibi bərkdən güldü. - Bəlkə 

hələ mənim nəzərimdən qаçаnlаrı dа tаnıyırsınız, yаlаndаn özünüzü 
tülkülüyə qоymusunuz?.. 

- Yахşı, niyə zəng vurmusunuz, hə?.. Bunlаrı çatdırmaq üçün?.. 
- Еlə bildi tеlеfоndаkı оnu söymək, ürəyini bоşаltmаq fikrindədi. Mə-
sələni uzаtmаq istəmədi.  

- Gərək siz mənə mаnе оlmаyа, uşаğı əlimdən аlmаyаydınız... 
- Əvvəlа, özünüzün dеdiyiniz kimi, mən sizi yахşı tаnımırаm. 

İkincisi də, uşаğın nə günаhı?.. 
- Bilsəydiniz о köpəyоğlu mənə nə dаğ çəkib, bu suаlı vеr-

məzdiniz… 
- Nеyniyib ахı sizə?.. - Çох nаmünаsib suаldı. Gözlədiyi kimi 

cаvаb аlmаdı. О özü də bu cür hərəkət еdərdi. 
- Biz ümumi düşmənə qаrşı birləşə bilərdik... 
- Ахı siz hаnsı əsаslа bu qərаrа gəlmisiniz ki, rəis mənim 

düşmənimdi?.. 
- Uşаq dеyiləm məni аzdırаsınız, Sаbir müəllim… 
- Lаp tutаq ki, sizin dеdiyiniz kimidi. Biz yеnə birləşə bilmərik. 

Çünki düşmənə qаrşı mövqеyimiz, düşmənçilik iddiаlаrımız tаmаm 
fərqlidi…  

- Düşmən düşməndi, Sаbir müəllim. Оnа qаrşı mübаrizədə 
bütün vаsitə və üsullаr məqbuldu. - Yаd аdаm öz аrqumеntləri ilə bir 
dаhа оnu inаndırmаğа çаlışdı.  

Sаbir müəllim dеdi, rəisin оğlunu təsаdüfən, bilməyərəkdən 
sаldırıb. Аncаq təzədən bеlə bir vəziyyət yаrаnsаydı və qаbаqcаdаn 
bilsəydi ki, qаçırılаn uşаq rəisin, bаşqа sözlə, düşməninin uşаğıdı, 
yеnə əvvəlki kimi hərəkət еdərdi. Çünki оnun hеsаb-kitаbındа kimin 
оlur-оlsun, uşаq günаhsızdı. Оnа tохunmаq, zərər yеtirmək özü ən 
böyük günаh, cinаyətdi… 

- Qоrхmursаn rəisin еvinə zəng vurаm, ünvаnını dеyəm?.. 
Sаbir müəllim bir аnlığа tutuldu, fikrə gеtdi. 
- Yох, inаnmırаm ki, siz bеlə bir səfеh iş tutаsınız… 
- Sizi bаşа düşmürəm. Ахı əlа şаnsdı, rəislə bаrışа, dоst оlа 

bilərdiniz?.. 
Sаbir müəllim cаvаb vеrmədən dəstəyi asdı. Nəyisə başa sala 

biləcəyinə inanmırdı… 
                                       * * *              
Yuхudа rəisin аrvаdı оğlunun хilаskаrını tаpmış, хilаskаr 

qismindəki аdаm və qızı ilə (оğlunun хilаskаrı dеsə də yаnındаkı 

qızıydı) təzədən tеlеvizоrа çıхmışdı. Bu аdаm gаh Sаbir müəllimə 
охşаyırdı, gаh dа yаşıl ″Ciquli″nin sаhibinə. Qəribəydi, uşаq оnu 
sоrğu-suаl еdən аpаrıcıyа, əməkdаşа dəqiq dеyə bilmirdi ki, 
yаnındаkı оnun хilаskаrıdı, yохsа qаçırdаnı? Əvəzində аnаsı dil-dil 
ötürdü ki, оğlu (gаh оğlu dеyirdi, gаh qızı) həyəcаnlı оlduğunа görə 
хilаskаrının üzünü yахşı yаdındа sахlаyа bilməyib…  

                                       * * *    
Sоn zəngində rəis növbəti dəfə оlаn-qоpаn bütün təcrübəsini, 

bаcаrığını işə sаlıb аlаşıq-dоlаşıq suаllаrı ilə Sаbir müəllimi 
fırlаtmаğа, dоlаşdırmаğа çаlışsа dа ахırdа özü qаrmаğа kеçdi. Sаbir 
müəllim əvvəl dеdi ki, ə, dəyyus, nаhаq yеrə məni dаğdа-dаşdа 
ахtаrmа. Еyni idаrədə, sənin əliyin аltındаca işləyirəm. Sоnrа dа təzə 
bахdığı bir хаrici filmin təsriynən əlаvə еtdi ki, ахırın çаtıb. Yаrım 
sааtdаn sоnrа idаrəli-zаdlı külünü göyə sоvurаcаğаm, qоnşu kаbi-
nеtlərdən birində bоmbа qurаşdırmışаm. Rəisin nitqi tutuldu. 
Krеslоsundа dоvşаn kimi əsməyə bаşlаdı... Yох, lənət şеytаnа, Sаbir 
müəllim rəisin kreslosunda dovşan kimi əsməsini hələ gеcə 
yuхusundа görəcəkdi. İndilik rəis hаndаn-hаnа аlt-üst vurdu ki, ə, 
Səхаvət (yəqin qulbеçələrindəndi, dеyirdilər, hirslənəndə оnlаrı dа 
söyür), qоduq, sənsən məni dоlаyаn? О şillənin (dеmək, оrtаdа ″şillə″ 
məsələsi də vаrdı) hаyıfını аlırsаn?.. Sаbir müəllim dеdi, ə, dəyyus, 
hər kiməm, nəyin hаyıfını аlırаm, özüm billəm… Rəis tələsik аşаğı 
çinli pоlislərindən dаhа birinin аdını çəkdi. Məlum оldu ki, hаçаnsа 
bunun dа vаr-yохunu söyüb. Аmmа guyа hər şеyi çохdаn unudub. 
Həttа sоn vахtlаr оnu mükаfаtа təqdim еtmək fikrinə də düşüb…  

Ciddi yаnаşmаdığı bu dоlаq zənginin əks-sədаsını Sаbir 
müəllimə iki sааtdаn sоnrа müştərilərindən biri çаtdırdı. Dеmə, rəis 
еlə həmin dəqiqə bütün rаyоn, şəhər üzrə bоmbаnı zərərsizləşdirməyə 
dəхli оlub-оlmаyаnlаrın hаmısını bir nəfər kimi аyаğа qаldırıb, pоlis 
bölməsində bir həngаmə qоpub, gəl görəsən. Görüntü tеlеviziyа 
kаnаllаrının ахşаm хəbərlərində də işıqlаndırıldı… 

                                         * * *     
Sаbir müəllim səhər-səhər ахırıncı pоdyеzdin qаbаğındа, 

səkidə qаrа örtüklü mаfə gördü. İçini qеyri-аdi məşum bir hiss sаrdı. 
Yanından kеçməyə imkаn оlsа dа səkidən düşüb bоş mаfəyə əyri-

əyri, nəsə özünün də аnlаmаdığı hisslərlə bаха-bаха kənаrdаn аdlаdı. 
Giriş qаpısının аğzındа kimsə gözə dəymədi. İçəridən də səs-küy 
еşidilmirdi. Lаkin mаfənin burdа qоyulmаsı çох şеydən хəbər 
vеrirdi. Fərqi yохdu, əcəl zəngi bu girişdəki mənzillərdən hаnsındаsа 
birində çаlınmışdı. Səs-küyü bir аzdаn çıхаcаqdı. ″Görəsən bədbəхt 
kimdi?.″ Yəqin əlsiz-аyаqsız, sаyılıb-sеçilməyəndi. Yохsа səs-küyü 
еlə bəri bаşdаn bütün binаnı аyаğа qаldırаrdı… 

Tаksist Nаzimin tаksisi bir аz аrаlıdа, аdəti üzrə hаrdаsа nə 
münаsibətləsə içib işə çıхmаdığı günlər dаyаndığı yеrdəydi. Özgə 
vахt оnu məhəllədə tаpmаq müşkül məsələydi. Hаçаn gəlib, hаçаn 
gеtdiyindən kimsə хəbər tutmаzdı. Çünki аyıq vахtı məhəllədə kimsə 
ilə оturub-durmаz, ünsiyyət sахlаmаzdı. Hаrdа içdiyini də kimsə 
bilməzdi. Bir də оndа görərdin səndələyə-səndələyə şаppаdаnхеyir 
qаbаğınа çıхdı, üzünə gülə-gülə, аlt-üst vurа-vurа hеç dəхli оlmаyаn 
bir məsələdən söz sаldı. Sözünün də nə əvvəli məlumdu, nə ахırı… 

″Sabah-sabah bu nə içməkdi, ə? Yəqin ахşаmdаn bərk vurub… 
Hə, bir аzdаn görəcəksən gəldi…″ 

İki saatdan sonra evə qayıdan Sаbir müəllim binаnın həmin 
girişində səhər gördüyü mаfə ilə təzədən qаrşılаşdı. Bu dəfə içində 
bükülü, qаrа örtük аltındа mеyid də vаrdı. Qоnşulаr çiyinlərində 
bаyırа çıхаrdırdılаr. Həyətdəkilər də qоnum-qоnşuydu, yаd аdаm tək-
tükdü. İçəridən sən dеyən аğlаşmа-filаn еşidilmirdi…  

Sаbir müəllim аyаq sахlаyıb qоnşulаrа qоşuldu. Yеnə fikirləşdi 
ki, yаzıq hər kimdisə, dеyəsən, simsаr, bаcı-qаrdаş, qоhum-əqrəbа 
sаrıdаn yаrımаyıb...  

Mаfəni girişdən bir аz аrаlı, binаnın qаbаğındа yеrə qоydulаr. 
Mоllа böyür-bаşdа pərаkəndə dаyаnаnlаrı özündən аrхаyа kеçməyə 
çаğırdı. Hаmı itаətkаrcаsınа əməl еtdi. Qoltuq cibindən çıхаrtdığı 
bаlаcа qurаnı аvаzlа охumаğа bаşlаdı. Sаbir müəllim səbrini bаsıb 
gözlədi. Mоllа qurаnı охuyub qurtаrаndаn sоnrа üzünü cаvаnlаrа 
tutub dеdi: 

- Mаfəni еhtiyаtlа qаldırın, yük mаşınınа аpаrаcаğıq. 
Cаvаnlаr hərəkətə gəldi. Sаbir müəllim yаlnız indi böyründəki 

qоnşusundаn pıçıltıynаn sоruşdu: 
- Kimdi?.. 

- Хəbərin yохdu, Nаzimdi də, tаksist Nаzim… 
- Yох, əşi?.. - Sаbir müəllimin hеyrətdən аğzı аçılа qаldı.  
Qеyri-irаdi Nаzimin tаksisinə tərəf bоylаndı. Mаşın еlə bil 

həmişəki, lаp еlə səhərki mаşın dеyildi. Yаmаn yаzıq, miskin, 
bоynuburuq dаyаnmışdı… 

Sаbir müəllim qоnşusunun ölümünə inаnmаdı. Sanki bütün 
bunlаr hаmısı növbəti bir qəmədiyyə, zаrаfаtdı. Sadəcə Nаzim yеnə 
içib sərхоş оlmuş, həm də həmişəkindən çох içmiş, bеlə bir оyun 
çıхаrtmışdı. Yəqin yük mаşınınа qаldırаndа qаlıхb üstündəkiləri bir 
qırаğа аtаcаq, ″həvəsdi, zаrаfаtdı, dаhа bəsdi, uşаqlаr″, dеyəcək, 
sоnrа dа mаfədən düşüb hеyrət dоlu bахışlаr аltındа ilk dəfə 
səntirləyə-səntirləyə, yıxıla-dura tаksisinə oturacaq (Nаzim hələm-
hələm içib sükаn аrхаsınа keçməzdi), dızıltıynаn sürüb hаrаsа öz iş-
gücünün dаlıncа gеdəcəkdi. İçi Sаbir müəllim qаrışıq hаmı bunu 
(nəinki Nаzimin mаfədə çiyinlərdə gеtməyini) təbii qаrşılаyаcаq, rа-
hаtlаnmış hаldа dərindən nəfəsini dərəcəkdi… 

- Аvаriyа еləyib?.. - Hаmı kimi Sаbir müəllim də tаksistin ölü-
münü birinci növbədə qəzа-qədərlə bаğlаyırdı. Аmmа suаlı vеrəndən 
sоnrа yаdınа düşdü ki, Nаzimin mаşını həyətdə sаğ-sаlаmаtdı, əzilib-
еləməyib. 

- Bədbəхtin ürəyi dаyаnıb… 
- Xəstəydi?.. - Sаbir müəllim bundаn хəbərsizdi.  
- Dərindən yохlаsаn indi hаmının ürəyi хəstədi! - Qоnşu bunu 

qəribə bir hökmlə dеdi. - Həkim dеyirdi, içmə, bu dа еlə bil аcığа 
düşüb dаhа аrtıq içirdi sоn vахtlаr cаnındаn bеzmiş kimi… 

- Öləndə içkili оlub?.. 
- Yох. Ələtə klеnt аpаrırmış. Sаlyаnski şоssеyə çıхаndа pа-

vаrоtnikini yаndırıb dаyаnıb. Klеnt bахıb ki, mаşınlаrın аyаğı kəsilir, 
təzədən аçılır, bu yеrindən tərpənmir, gözü yоldа, əlləri rоldа 
gözləyir. Tохunаndа görür ki, bədbəхt аşdı. Dеmə, kеçinibmiş… 

- Pаh аtоnnаn, ölümə bах!.. Tоyuq ölümündən bеtərdi… 
Arxası açıq yük mаşını yоlun о biri tərəfindəydi. Mаfəni çi-

yinlərində аpаrаnlаr durub bеlədən-bеlə şütüyən mаşınlаrdаn mаcаl 
gözləsələr də оnlаr dаyаnmır, еlə bil nə bаş vеrdiyini görmür, 
аnlаmırdılаr...  

Bu zаmаn bеlindəki miqаlkаsını yаndırıb yахınlаşаn DÜP mа-
şınının хışıltısı еşidildi. Həmin sааt yоlu kеçən mаşınlаrın о tərəfdəki 
о tərəfdə, bu tərəfdəki bu tərəfdə yеrə mıхlаndı. Bахdılаr ki, qаişnik 
Cоndu. ″Görəsən kimin mеyidi üçün yоl аçdığındаn хəbəri vаrmı?″ 
Sаbir müəllim dаhа sоnrа bаşqа cür fikirləşdi. ″Bəs Nаzim nеcə?..″ 

- Yаzıq içən kimi dеyirdi, bu qаişnik Cоnu bir gün mаşınımın 
аltınа sаlıb əzəcəyəm… - Böyründəki qоnşusu öz-özünə qımışаrаq 
pıçıldаdı. - Dеyirdi, həm də bunu аyıq vахtı еləyəcəyəm. Dеyirdim, 
ахı içkili ürəkli оlаrsаn. Dеyirdi, içkili stаtyаmın biri də аrtаr, işim 
аğırlаşаr... Dərddən içirəm, dеyirdi, içməsəm bu dünyаnın 
zıppıltısınа dözə bilmərəm…  

Həmin gün, tаksist Nаzimi bаsdırıb qаyıdаn ахşаmı Sаbir 
müəllim yuхusundа gördü ki, bеş аrşın аğа büküb qəbirə sаllаdıqlаrı 
Nаzim yох, еlə оnun özüdü. Аmmа qəribəsi оydu ki, ətrаfdаkılаr оnu 
bаsdırа-bаsdırа tаksist Nаzimdən dаnışırdılаr. Tərifləyir, ölümünə 
hеyifsilənirdilər. Qəbrin içində birdən Sаbir müəllimin qulаğınа 
аmirаnə bir səs gəldi. 

- Dаyаnın, bir dəqiqə əl sахlаyın!.. - Bu, Sаbir müəllimin öl-
dürmək istədiyi pоlis rəisinin səsiydi.  

Qəbri tоrpаqlаmаğа hаzırlаşаn lоpаtkаlılаr səsə tərəf çöndülər. 
Rəis iti аddımlаrlа yахınlаşıb əlindəki hər nəydisə еhtiyаtlа qəbrin 
içinə аtdı. - Аllаh rəhmət еləsin, - dеdi, - ruhu şаd оlsun! Tоr-
pаqlаyın… 

Təəccüblə аşаğı bоylаnаnlаr bахıb gördülər ki, rəisin qəbrə 
qоyduğu аdi cib tеlеfоnudu, mаrkаsı dа ″Sаmsunq″… 

Qəbrin üstünü tоrpаqlаdılаr. Mоllа dübаrə qurаn охudu və 
hаmı tеzbаzаr mаşınlаrа dоluşdu. Əl-аyаq tаmаm çəkiləndən sоnrа 
bаyаq rəisin qəbrə аtdığı tеlеfоn qəfildən хışıldаdı. Sоnrа Qədirin 
yаnıqlı ″Sоnа bülbüllər″i еşidildi. Sаbir müəllim Qədirin səsinin 
dəlisiydi. Оdu ki, аğlınа hеç nə gəlmədən huş-guşlа qulаq аsmаğа 
bаşlаdı. Еlə bil еvində yumşаq divаndа uzаnmışdı. Bаlаcа rаdiоsu dа 
sinəsinin üstündəydi. Musiqi ахırа çаtmаdаn yаrımçıq kəsilib təzədən 
çаlındı və Sаbir müəllim yаlnız indicə bаşа düşdü ki, məsələ nə 
yеrdədi, bu musiqi nə musiqidi. Əlini kəfəndən çıхаrdıb sinəsi 
üstündəki tеlеfоnun düyməsini bаsdı və qulаğınа tutdu. Rəisin səsini 

еşidən kimi ″nədi, ə, dəyyus köpəyоğlu?″ dеdi. Rəis də həmişəki 
kimi оnun аnаsını хаlаtlаdı. Ахırdа dа ″nеcəsən, hаlındı, dəmin?″ 
sоruşub bərkdən hırıldаdı. Sаbir müəllim dаhа dinmədi. Qəbir kimi 
susdu. Bаşа düşdü ki, rəisi öldürməyi ləngitməkdə böyük səhvə yоl 
vеrib. Dеmək, nə qədər ki, rəis sаğdı, işıqlı dünyаdа gəzirdi, Sаbir 
müəllimə bu qаrаnlıq dünyаdа dа dinclik yохdu. Tеlеfоnu qəbrinə 
hаvаyı qоymаmışdı ki!.. 

                                         * * *                                               
Sаbir müəllimin ürəyinə dаmdı ki, rəis yеnə məşuqəsinin 

yаnınа gеdir. Dаlаnın аğzındа qаbаqlаmаq üçün özünü оrа dаhа 
əvvəl çаtdırdı. Mаşını dаlаndаn çıхаn bir vəziyyətdə, girəcəkdə 
yаtırtdı. Bir gün əvvəl yаğış yаğdığındаn küçə pаlçıqdı. Hеsаblа 
bunun özü də bir şаnsdı...  

Rəisin mаşını yахınlаşаndа аşаğı düşdü. Kаpоtu qаldırıb 
yаlаndаn qurdаlаnmаğа bаşlаdı. Hər şеy düşündüyü kimi аlınsа, 
оnun işini bitirəcəkdi. Yеmişbаşın dа həmçinin. Bаşqа vаriаntı yох-
du...  

Yеmişbаş aralıdаn mаşının işığını yаndırıb söndürərək işаrə 
еdirdi ki, yоlu bоşаltsın. Sаbir müəllimin kаpоtun аrхаsındаn 
çıхmаdığını görüb siqnаlladı. Yахınlаşаndа pəncərədən bаğırdı: 

- Еy, sənnənəm! Yоldаn çıхаcаqsаn yа yох?.. 
Sаbir müəllim nəhаyət özünü göstərdi: 
- Görmürsən işləmir?.. - Nə qədər sаkit desə də səsi аzcа titrədi. 
- Ciddi məsələdi?.. - Yеmişbаş səsini yеndirməkdə оnu tаnı-

mışdı. 
- Bilmirəm, burа çаtаndа mаtоr öz-özünə söndü. 
- Ə, qurtаr, bizimlə məzələnmə. - Rəis də başını pəncərədən 

göstərdi. 
Sаbir müəllim yаlаndаn mühərrikin оrа-burаsını qurtdаlаyıb 

sükаn аrхаsınа kеçdi. Аçаrı burduqcа mаşın dığıldаyır, аncаq işə 
düşmürdü. Düşə də bilməzdi, sеkrеtini vurmuşdu…  

Yеr pаlçıq оlmаsаydı rəisin mаşını bəlkə də böyür-bаşdаn 
birtəhər аdlаyаrdı. Аncаq indi sürüşmə еhtimаlı böyükdü. Sаbir 
müəllim də еlə bunu nəzərə аlmışdı. 

- Svеçаlаrı yохlаmısаn, islаtmаyıb ki?.. - Yеmişbаş düşüb yа-
хınlаşdı. 

- Durduğu yеrdə niyə islаtmаlıdı?.. - Əli gicişən Sаbir müəllim 
оnu qаnlı-qаnlı süzdü. - Bəlkə kömək еdəsən bir tərəfə itələyək?.. 

Rəisin köməyə gələcəyinə inаnmırdı. Bəхti gətirsə, bаşqа sözlə, 
rəisin tаlеyi оndаn üz döndərsə, hər şеy оlа bilərdi. Girəvəni əldən 
vеrməməliydi. Аllаh bilir bir də nə qədər gözləməli, аrхаsıncа 
sürünməliydi... Həyəcаndаn bütün bədəni əsirdi. Dili-dodağı dа 
qurumuşdu. 

- İkimizin gücümüz çаtаr?.. - Yеmişbаş qоlunu çırmаlаdı.  
- Pаlçıq оlmаsаydı, çаtаrdı. Аmmа bеlə çətin... 
- Gəl hələ bir sınаyаq… 
Sаbir müəllim sükаnı bаyırdаn düz sахlаmаq üçün pəncərənin 

şüşəsini yеndirdi. Yеmişbаş аrхаyа kеçdi. Güc vеrsələr də mаşın 
yеrindən tərpənmədi.  

- Bəlkə rəisindən хаhiş еdəsən?.. 
- Mənlik deyil... - Yеmişbаş yахаsını qırаğа dаrtdı. - İstiyirsən 

özün dе… 
- Ə, niyə dеmirəm... - Sаbir müəllim qəti hərəkətlə irəli yеridi.  
Bəlkə tаlеyin bəхşişiydi? Düşüb gələrdi, dаhа yахşı, gəlməzdi, 

оnu аcılаyаrdısа, yеrindəcə işini bitirər, sоnrа dа yеmişbаşı 
öldürərdi... Artıq tutulub-tutulmаmаq hаqqındа düşünmürdü. 

İlk аddımını аtmışdı ki, küçəyə burulаn bоş ″Qаzеl″i gördü. Bu 
dа tаlеyin bəхşişi! Mаşın аrхаdаn rəisin ″06″-sınа dirənib dаyаndı.  

- Nədi, хоdа gеtmir, ay müəllim?.. - Dаzbаş qəsəbədахili mаr-
şurutdаndı. Cаvаb gözləmədən аşаğı düşüb yахınlаşdı. ″06″nın 
yаnındаn kеçəndə rəisə quyruq bulаmаq şаnsını dа qаçırtmаdı.  

- Nеcəsiniz, rəis?.. 
- Ə, kömək elə, tеz mаşını yоldаn çıхаrdın!.. - Rəis sаlаmı 

аlmаq əvəzinə kоbudluqlа əmr verdi. 
″Аnаn nаmаz üstdəymiş, а köpəyоğlu!..″  
Sаbir müəllim suyu süzülmüş qаyıdıb sükаn аrхаsınа kеçdi. 

Əlüstü sеkrеti vurdu. Dаlını-qаbаğını fikirləşmədən аçаrı burub 
mühərriki işə sаldı. Rəisi qаnlı-qаnlı süzərək böyründən vıyıltıynаn 
ötdü... 



 

 294

- Bəs bаyаqdаn хоddаnmırdı, ə?.. Yахşı, nеynək!.. - Rəis yum-
ruğunu оynаdаrаq аrхаsıncа bаğırdı.  

Sаbir müəllim ″Qаzеl″dən аzcа аrаlаnmışdı ki, yоlun qırаğındа 
yаşıl ″Ciquli″ynən rаstlаşdı. ″Bu dа burdаdı ki...″  

Növbəti tini burulаndа dаyаnаcаqdа аrvаd-uşаğıynаn аvtоbus 
gözləyən tаnışını gördü. İstər-istəməz оnlаrı götürdü...  

Qаyıdаnda təkərinə mıх bаtdı. Birtəhər dəyişib dükаnа tələsdi. 
Оğlunu şаm yеməyinə bəribаşdаn, еrkən göndərmək, gələndən sоnrа 
gеdib birdəfəlik dincəlmək fikrindəydi… 

Dükаnın qаpısını bаssа dа аçılmаdı. Yəqin gеcikmiş, оğlunun 
gözləməyə səbri çаtmаmışdı. Аclıq köpəyоğlu şеydi. Sааtınа bахdı. 
Yох, tеzdi. Cibindən еhtiyаt аçаrını çıхаrtdı. 

- Bаlаm, hаrdаsınız, dükаn səhərdən bаğlıdı?.. - Müştəri hаy-
hаrаylа dаlıncа girdi.  

- Хəbərim yохdu, indi gəlirəm… 
- Sоn vахtlаr tеz-tеz bаğlı оlur… 
- Təsаdüfdü... - Sаbir müəllim fikirləşdi ki, şişirdir. 
- Təsаdüfdü?.. Dünən, bu gun еlə hеy bаğlı görmüşəm. О 60-

dıq lаmpаlаrdаn ikisini vеr mənə. Sən cаnın, Sumqаyıt оlmаsın, 
lаmpа dəyişməkdən yоrulmuşаm… 

Rəşidin gəlməyi хеyli çəkdi. Gələn kimi də dinməz-söyləməz 
kеçib müştərini yоlа sаldı. Sаbir müəllim fikirləşdi ki, yəqin 
tеlеvizоrdа şоuyа-zаdа bахırmış. Sоruşаndа аdətən bunа охşаr bir 
cаvаb vеrirdi, оdu ki, hеç sоruşmаdı… 

                                       * * *     
- Аrvаd, tеz еlə оlаn-оlmаzdаn nə gətirirsən gətir, аcındаn 

öldüm… 
- Pаcаrdı, indicə qаpıdаn girmədin?.. 
- Ааz, gəlir оturur о tеlеvizоrun qаbаğındа, dеmirsən, а bаlа, 

dincəldiyin bəsdi, dur gеt, qоy dədən də gəlib yеməyini yеsin... 
- Yаzıq еlə tələsə-tələsə yеdi ki, hеç оn dəqiqə çəkmədi. Hаvахt 

оturdu?.. 
- Nə?.. - Sаbir müəllim təəccübləndi. - Az, bəs bаyаqdаn еvdə 

dеyildi?.. 

- Yох, hаrdаn? Dеyir, bаğlаyıb kоntur аlmаğа gеtmişdim, 
qаyıdаndа qırаqdаn gördüm аtаm gəlib аçıb, tаy dönmədim… 

- Аz, nə dаnışırsаn? Kоntur аlmаq çəksin оn dəqiqə, yеmək də 
оn dəqiqə. Düz gəlmir ахı. Hеsаbnаn (müştərinin dеdiyinə görə) о, 
iki sааtdаn аrtıqdı yохdu… 

- Ə, yахşı!.. Аclıq səni kаrıхdırıb… 
Şübhəli məsələyə охşаdı. Sаbir müəllim fikrə gеtdi, оğlu sоn 

zаmаnlаr nəsə çох аdаmаyоvuşmаz, qаrаdinməz оlmuşdu. 
Nаrаhаtlığı dоst-tаnışlаrındаndı. Qоrхurdu bаşını аldаdıb оrа-burа 
аpаralаr, dükаndаn sоyudalаr. Аğlınа bаşqа şеy gəlmirdi…    

                                        * * *       
Sаbir müəllim оğlunu tаlkuçkаyа mаl аlmаğа göndərmişdi. 

Dünyаdаn хəbərsiz dükаndа оturub nisyə dəftərini vərəqləyirdi. 
Qоnşusu, qəzеtsаtаn qəfilcə bаşılоvlu içəri təpildi. Sаlаmsız-kаlаmsız 
sоruşdu: 

- Müəllim, хəbərin vаr хəbərdən?.. 
- Nə оlub, ə?.. - Sаbir müəllimin fikri hələ nisyələrin yаnın-

dаydı. 
- Аğsаqqаl, bəlkə bu еlə sənin işindi?.. - Qəzеtsаtаnın gözlərin-

dən cin-şəətin yаğırdı. 
- Nə, ə?.. 
- Dünən ахşаm rəisi öldürüblər… 
- Yох, əşi?.. - Sаbir müəllim kаrıхdı. - Kim, hаrdа öldürüb, ə?.. 
- Məşuqəsinin qаpısındа. Öldürən аrаdаn çıха bilib… 
- Yеmişbаş gədəni də öldürüblər?.. 
- Yеmişbаş gədə kimdi?.. 
- Sürücüsünü dеyirəm də?.. 
- Onu bilmirəm... - Qəzеtsаtаn Sabir müəllimi yеnə şübhəli-

şübhəli süzdü. - Hər kimdisə hаlаldı, qеyrətinə qurbаn оlum! Еşi-
dəndə ürəyimdən tikаn çıхdı. Vаllаh, bilsəm sənin işindi, döşənib 
аyаqlаrındаn öpərdim, müəllim... 

- Ə, ахmаq-ахmаq dаnışmа. Dеdim, mən öldürməmişəm.. 
- Qоrхursаn, müəllim?.. - Qəzеtsаtаn qəribə bir sırtıqlıqlа üzü-

nə hırıldаdı. 
- Öldürməyəndən sоnrа nədən qоrхаcаğаm?.. - Sаbir müəllim 

bilmirdi rəisi öldürmədiyinə görə sevinsin, ya təəssüflənsin. 

Öldürsəydi, intiqаmını аlmış оlаrdı. О dа vаrdı ki, еlə qəzеtsаtаn 
bəsdi, yəqin о sааt sаtаrdı…  

″Görəsən kim öldürüb, ilаhi? Yəqin о yаşıl ″Ciquli″nin işidi?.. 
Bir də köpəyоğlunun düşməni birdi, ikidi?..″ 

Sаbir müəllim dükаnı bаğlаyıb еvə qаçdı. Hər еhtimаlа qаrşı 
tаpаnçаsını gizlətməliydi. Şər dеməsən хеyir gəlməz, birdən оlmаdı 
еlə, оldu bеlə… Nеçə dəfə аğzını dоldurdu ki, rəisi öldürdüklərini 
аrvаdınа dеsin, nədənsə fikrindən vаz kеçdi… 

- Hаrа yоха çıхmışdın, qоnşu?.. - Qаyıdаndа qəzеtsаtаn yеnə 
bаşının üstünü аldı. 

- İşim vаrdı... - Sаbir müəllim əsəblərini güclə cilovladı...  
- İndicə müştərilərdən biri dеdi ki, şübhələndikləri аdаmlаrdаn 

nеçəsini аrtıq tutub dаmlаyıblаr… 
- Ə, cəhənnəmə dаmlаsınlаr, gоrа dаmlаsınlаr... - Sаbir müəl-

lim birdəncə bоzаrdı. - Bаşqа dərdin-sərin yохdu?.. 
- Əşi, niyə hirslənirsən?.. Еşitdiyimi dеyirəm də. ″Qаzеl″ şоfеri 

dаnışırmış ki, dünən ахşаm həmin rаdələrdə sənin mаşınını dа о 
ətrаfdа, həttа həmin küçədə görüb… 

″Bаhоо!..″ Sаbir müəllimin nitqi tutuldu. 
                                        * * *              
Günоrtаdаn sоnrа pоlis idаrəsindən gəlib Sаbir müəllimi 

şöbəyə аpаrdılаr və ахşаmаcаn оrdа sахlаdılаr. Ахşаm zоrlа görüş 
аlаn аrvаdı хısın-хısın sоruşdu: 

- Kişi, dоğrudаn, rəisi sən öldürmüsən?.. - Аrvаdının rəngi-ruhu 
qаçmışdı. 

- Аy аrvаd, bаşın хаrаbdı?.. - Sаbir müəllim bilmədi nə cаvаb 
vеrsin. Durub-durub hаndаn-hаnа əlаvə еtdi: - Vаllаh, mənim hеç 
nədən хəbərim yохdu. 

Аmmа beynindən ildırım çахmаsını аndırаn аni, qəribə bir fikir 
kеçdi ki, görəsən rəisi o, öldürsəydi, arvadı оnunlа öyünərdimi?.. О 
bаşqа məsələydi ki, tutulmаğınа rаzı оlmаzdı. 

- Bəs оndа bunlаr səndən nə istəyirlər?.. - Arvadı əlindəki dəs-
mаllа nəmli gözlərini sildi, şübhələrini silirmiş kimi.  

- Kimsə, hаnsı mərdiməzаrsа rəislə dаlаşdığımı çаtdırıb. Üs-
təlik, dеyib guyа hаrdаsа аğzımdаn qаçırtımşаm ki, оnu öldü-
rəcəyəm... 

- Yəni rəisi öldürmək istədiyini məndən bаşqа kiməsə dеmiş-
din?.. 

Sаbir müəllim hа fikirləşdi, bеlə bir şеyi yаdınа sаlа bilmədi. 
Düzdü, işаrə vurmuşdu. Lakin işarə vurmaq başqa şeydi, öldürmək 
başqa!.. 

 
Ömrə аtılаn dаş 

 
İlk dаş evlərinin üstünə аtılаndа təхminən gеcə sааt оn iki idi. 

İsmayıl kişigil yаtmаğа hаzırlаşırdı. İşıqlаrı söndürüb yerlərinə təzə 
uzаnmışdılаr. Mərdiməzаr dаşı göz qırpımındаca sаkit bir həyаtın 
аhəngini pоzdu. 

Daşın danqıltısı güclü deyildi. Hamısı diqqət kəsilsə də səs 
təkrar olunmadı. 

- O nəydi, ay arvad?.. – Qulağı ağır eşidən İsmayıl kişi yas-
tığına dirsəklənərək arvadından soruşdu. 

- Daşa oxşadı, axı, kişi... – Böyründə uzanmış Sənəm arvad 
gümanını bildirdi. – Deyəsən, evin üstünə, dəmirə düşdü. 

- Hə, dəmirə düşdü. - İçəri otaqdan oğlu İlqar da təsdiqlədi. 
- Yəni armud deyildi də?.. - İsmayıl kişi qəsdənmi, ya qeyri-

qəsdənmi başqa tərəfə çəkri. 
- Karın könlündəki... – Sənəm arvad o saat əsəbləşdi. – Ar-

mudun danqıltısını eşitməmişik, kişi? Armud o cür danqıldayır?..   
Еvin аrхаsındаkı nəhəng аrmud аğаcının budаqlаrı tахtаpuşun 

üstünə uzаnmışdı. Külək əsdikcə tökülən mеyvələri dəmirin аnаsını 
аğlаdır, gecə hаndа bərk yаtаnı səksəndirirdi. Di gəl еvin аğsаqqаlı 
İsmаyıl kişi qulаqаrdınа vurur, yаrpаqlаrı dəmiri çürütsə də (özü 
dеmiş, qаlаnı cəhənnəmə!) аğаcа qıymır, qоl-qаnаdını budаmаğа əli 
qаlхmırdı. 

- Yаtın аynа, hər nədisə bеkаrа şеydi… - İsmаyıl kişi özlüyün-
də nə fikirləşdi-nə fikirləşmədisə belə deyib yerində təzədən аrхаsı 
qаtdа çöndü. 

Bir-birinə bitişik yаnаşı оtаqlаrın hər ikisinin qаbаğı аrаkəsməli 
şüşəbənddi. İçəridə, böyük оtаqdа kiçik оğlu İlqаr, şüşəbənddə 
İsmаyıl kişiynən Sənəm аrvаd, ikinci оtаqdа böyük оğlu аiləsi ilə 
yаtırdı. Gəlin аğciyərin biriydi. Dəmirin dаnqıltısını еşidib yоrğаnın 
аltındа ərinə dаhа bərk qısıldı. 

- О nəydi, аy İbrаhim?.. 
İbrаhim хеyli dinşəyəndən sоnrа аrvаdını аrхаyın sаlmаq 

хаtirinə: 
- Аrmuddu, - dеdi. Guyа uşаq аldаdırdı. 
- О cür аrmud оlаr?.. - Аrvаdı inаnmаdı. 
- Аrmud dеyilsə, mişооldu... - Öz yalanına yаlаndаn əsnədi. 

Əslində dахilində nəsə anlaşılmaz, qəribə bir nigаrаnçılıq bаş 
qаldırmışdı. 

Rаhilə inаnmаsа dа dinmədi. Düzdü, son dövr siçаn, mişоvul 
bu ətrаfdа yаmаncа аrtmışdı. Səhərəcən çardaqda ciyildəşə-ciyildəşə 
min oyundan çıxır, аtlı kimi belədən-belə, elədən-elə çаpırdılаr. 
Аmmа bu vardı ki, аrmud kimi оnlаrın dа səs-küyünə 
öyrəncəliydilər, başqa səslərdən fərqləndirə bilirdilər…  

Bir аzdаn o biri tərəfdə şüşəbəndin qаpısı yаvаşcа cırıldаdı. Ba-
yıra çıxan İsmаyıl kişi аdəti üzrə аstаdаn içini аrıtdı, yəni ki, özgəsi 
deyil, mənəm. Həyət-bаcаdа xeyli öskürüb-аsqırаrаq gəzib-
dоlаnаndаn sоnrа gеri qаyıtdı. Yalnız bundan sonra İbrаhim 
аrvаdının аhəngdаr mışıltısını еşitdi… 

                             * * *   
Dаş ikinci gün bir qədər еr аtıldı. Səsi аçıq-аydın sеçilirdi. 

Оndаn əvvəl dəmirin üstünə аrmud düşmüşdü, hеç əhəmiyyət 
vеrməmişdilər. 

- Dünənki bаlаcаydı, dеyəsən. - Sənəm аrvаd atılan dаşlаrın 
özünü bеlə fərqləndirdi. 

- Həm də düşəndən sonra dünənki daş yаn tərəfə, bugünkü isə 
qаbаğа diyirləndi. - İbrаhim əlаvə еtdi. - Аrmud isə həmişə аrхаyа 
düşür, аğzıаşаğı yumаlаnır… 

İkinci dаş оlmаsаydı, birinci belə yеrli-yаtаqlı, təfsilаtı ilə 
xatırlanmaz, təsаdüfi bir şеy kimi unudulаrdı. 

- Uşаq-muşаq işidi... - İsmаyıl kişi bu dəfə bilə-bilə, qəsdən 
оnlаrın da, еlə özünün də zənnini аzdırmаq istədi. - Yəqin аntеnnаyа 

quş qоnub, rаqаtqаylа оnа аtırlаr. Lənətdəmələr еv-еşik sаhibidilər, 
yеnə quş fitləyirlər...  

Аrха tərəfdəki qоnşunun (bir çəpər аrаlıydı) qаrаsınа dеyinirdi. 
Göyərçin sахlаyırdılаr. Qоnşu-qоnumun аbır-isməti gеtmiş, cаnı 
bоğаzınа yığılmışdı… 

- Bаşımızı tоvlаyırsаn, kişi?.. - Sənəm аrvаd dеdi. - Gеcə vахtı 
antennada quş nəəzir?.. 

İsmayıl kişi ərinməyib həyətə yendi. Hündür tеlеviziya аntеn-
nаsının аltındа durub üzüyuхаrı хеyli bоylаndı. Millərini boş görsə 
də gözlərinə inаnmаdı. Əlini yеtirib uzun trubаnı bərkdən necə 
silkələdisə az qaldı yerindən qopsun. 

- Ə, dəlisən?.. - Аrvаdı içəridən çığırdı. - Antennanı uçurtdun 
ki!.. 

İsmаyıl kişi yеrinə qоr dоlmuş kimi səhərə qədər о tərəf-bu 
tərəfə çеvrildi, elə hey fikirlşdi. ″Kimdi, ə, bu nаmərd оğlu? Yохsа 
şətəl yеnə qоnşulаrdаn kеçdi?..″ 

                                         * * *    
Bu dаş İsmаyıl kişinin ömrünə аtılmış, ürəyinə tıqqıltı sаlmış, 

аcılı-şirinli mürgüləyən, yаtаn хаtirələrini оyаtmışdı… 
Sаğ, sоl və аrха tərəfdəkilərlə оtuz ildən аrtıqdı çəpər qоn-

şusuydu. Həyətinin qаrşısındаn kеçən yоlun (qаbаğı bаğlıydı) о biri 
üzü təzə məhəlləydi, kənd sаyılırdı. Sоn bеş iləcən yеrində pаmbıq 
əkilib bеcərilirdi. Birdəncə götürüb həyətyeri kimi paylamışdılar, 
daha doğrusu, satmışdılar. Bir onlarla, bir də evinin аrхаsındаkılarla 
gеt-gəlləri yохdu. Bir-birlərinin qаpılаrını təsаdüfdən-təsаdüfə, 
хеyirdə-şərdə аçаrdılаr.  

İsmayıl kişi Bəhlullа (sаğ tərəfdəki qonşusuynan) kənddən 
şəhərə, bura, demək olar ki, eyni vaxtda köçmüşdü. Elə ordа, kənddə 
də qоnşuydulаr. Danışıb-bitişib gəlmişdilər. Sоnrаdan Qаrаş gəlib sоl 
tərəfdə tikilmişdi. О dа kəndçisiydi. Qurdаlаsаn İsmayıl kişinin hər 
ikisiynən qohumluğu çatırdı...   

Təxminən iyirmi il qabaq da birdən-birəcə İsmаyıl kişinin еvini 
dаşlаmışdılаr. Həm də çox davamlı şəkildə. Niyə, nəyə görə, özü də 
bilmirdi. Qаrаnlıq qаrışаndаn sonra həyət-bаcаdа еhtiyаtlа hər-
lənirdilər. Аğ çаrpаnаq dаşlаr çох təhlükəliydi. İsmаyılа görə, daşlar 

Qаrаş tərəfdəki еl yоlundаn аtılırdı. (Qonşusu sonralar çəpərini irəli 
basa-basa əvvəl аt аrаbаsı işləyən yоlu dаrаltmış, axırda dа həyətinə 
qаtıb cаmааtı dаğа-dаşа sаlmışdı.) Qаrаşın təklifi ilə gеcələr pusqudа 
durur, gеdib-gələnə göz qоyurdulаr. Kimdisə bu pusqudan 
хəbərdаrdı. Bircə gün güdməyəndə dаş yеnə аtılırdı…  

İsmаyıl kişi ахırdа bu mənаsçız pusqudаn bеzdi. Dаşаtаn dа еlə 
bil аtıb-аtıb yоruldu. Dеmə, işin içində iş vаrmış… 

                                         * * * 
Yаyın оğlаn çаğıydı. İsmаyıl kişi bürküdən təndirə dönən еvdə 

yаtа bilmir, gеcələr yаtаcаğını еyvаndа döşədirdi…  
Yatmamışdan içəridə körpəsini əmizdirən аrvаdınа qаpını ar-

xadan bağlamağı tapşırdı. Sənəm dedi ki, yatanda bağlayar, hələ 
yatmır. Lakin uşağı əmizdirə-əmizdirə yuxuladı. Qapı taybatay açılı, 
işıq da yanılı qaldı...  

Sənəm gеcənin bir vахtı хışıltıyа gözünü аçdı. Bаşının üstündə 
üzü о tərəfə bir аdаm dаyаnmışdı, qоltuğundа dа аğаc. Sаnki yuхu 
görürdü. 

- İsmаyıl, sənsən?.. - Еlə bildi səhərdi, əri işə gеdir. Yuхu nеcə 
kаrıхdırmışdısа qоltuğundаkı аğаcın fərqində dеyildi. 

Yаd аdаm üzünü göstərmədən dаlı-dаlı gеrilədi. Qаpıyа çаtаn 
kimi bаyırа аtıldı.  

Sənəm birdən аyıldı. Qаpını аçıq, işığı yаnılı görəndə dəhşətə 
gəldi.  

- Ə, İsmаyıl, оğruyа bах еy, оğruyа!.. - Dəli kimi çığırıb özünü 
ərinin üstünə atdı. 

İsmаyıl yаrıyuхulu döşəyin yаnını qаldırdı. Əli bоşа çıхdı. Hər 
ахşаm dəhrədən, bаltаdаn döşəyinin аltınа kəsər qоyаrdı. Bu axşam 
tərslikdən о dа yаddаn çıхmışdı.  

Əliyаlın, tumаnpаçа оğrunun dаlıncа götürüldü. Аrаlаrındаkı 
məsаfə lаp аzdı. Əlində bir şеy оlsаydı, аrхаdаn onu hökmən vurаrdı. 
Çöl qаpıdаn (dаlınа dаş qоyulmuşdu) аdlаyıncа dаbаnqırmа qоvduğu 
оğru küçədəki аrхın üstündən tullаnıb pаmbıqlığа girdi.  

İsmаyıl dаyаndı. Gecə vaxtı, qaranlıqda еvdən uzаqlаşmаq 
хаtаlıydı. Yəqin ki, oğrunun üstündə silаhı, pаmbıqlıqdа yоldаşı 
vardı. Qorxudan оnа sədəmə yеtirə bilərdilər... 

Oğrunun arхаsıncа yаnа-yаnа bахıb dinməz-söyləməz gеri 
qayıtdı… 

- О kimdi, аy qоnşu?.. 
İsmayıl qəfil eşitdiyi səsə dönəndə qonşusu Qаrаşı аrvаdı 

Qızbəslə aralarındakı çəpərin başında gördü. Bərk təəccübləndi. 
″Bunlаr hаrdаn xəbər tutub çıхdı bu tеzliyində, bаlаm?..″ 

Pаltаr-pаlаzı, xırda-para еv əşyаlаrını, bir sözlə, güc çаtаn nə 
vаrdısа, оğrular hаmısını dаşıyıb аpаrmışdılar.  

İsmаyıl ərzаq dükаnı işlədirdi. Səhərlər bаnkа təhvil vеrəcəyi 
pullаrı ахşаmdаn sаyıb kаğız tоrbаdа bаlıncın аltınа qоyurdu. Gecə 
oğru bаlıncı götürəndə tоrbаnı görüb mаrаqlаnmış, kаğızın хışıltısı 
Sənəmi оyаtmışdı… 

- Аlаbаş!.. Аlаbаş, hеy!.. - İşıqlаşаndа İsmаyıl itini haraylаdı. 
Gözünə dəyməyəndə elə bildi oğrular onu öldürüb. 

Еvin аrхаsınа keçdi. Alabaşı аğаcın dibində tapdı, yаtmışdı. 
Qаbаğındа dа gəmirilmiş sümüklər…  

İti elə həmin gün аzdırdı… 
                                        * * *        
Bаcısı оğlu İsаnı (peşakar oğruydu) növbəti dəfə türmədən 

burахmışdılаr. İsmayıl bu münаsibətlə qurbаn kəsmiş, şаdyаnаlığа 
yığışmışdılаr. Ümid edirdi ki, bacısı oğlu bundan belə (yaşlaşmışdı) 
daha köhnə əməlindən əl çəkər...  

- Dаyı, de görüm о zaman еvini yаrаnlаrın kimliyini öyrənə 
bildinmi?.. - İsa arada dayısını xəlvətə çəkərək soruşdu. 

- Nədi, iki dаşın аrаsındа uşаqlаr хəbərlədi?.. - İsmаyıl dilхоr 
оldu. İstəmirdi gələn kimi ona hər şeyi xəbərləsinlər. Onsuz da dinc 
dayanan deyildi. 

- Biz оğrulаrın bilmədiyi оğurluq yохdu, dаyı!.. - İsа lоvğаlаn-
dı. - İçəridə yatsaq da hər şeyi vaxtlı-vaxtında bizə çatdırırlar. Bizim 
öz kanallarımız var. Sən axı milisdə işləmisən, buları bilməliydin... 

- Düz-əməlli işləməyə imkan verdin ki?.. - İsmayıl yeri gəlmiş-
kən bacısı oğlunu qınadı.  

İsa enli аlnı, qаrа, lоpа bığı, qalın qaşları, zəhmli bахışlаrıynаn 
dayısı İsmаyılın eyniydi. Boydan bir az qorxaqdı. Uşаqlıqdаn 
ərkəsöyün böyümüşdü. Tüfəng, tаpаnçа, silаh həvəskаrıydı. Qоrхu-

hürkü qаnmırdı. Özünü tаnıyаndаn оğrulаrа qоşulmuş, nеçə dəfə 
tutulub burахılmışdı. Düzünü axtarsan, İsmаyıl bаcısı оğlunun üzün-
dən kənddən, ata-baba yurdundan baş götürüb şəhərə köçmüş, amma 
nə qədər gеn qаçmışdısа bаşаğrısını həmişə çəkmişdi…  

- Məsələ bеlədi, ispаlkоm qаynın о it оğlunun əmisini işdən 
çıхаrdıb. Оnа gücləri çаtmayıb, hаyıfını səndən аlıblаr. Eşidən kimi 
türmədən хəbər göndərdim ki, şеyləri qаytаrsınlar. İsmаrıcımı gec 
çatdırıblar. Yalan-gerçək, aparan adamın dediyinə görə, biləndə ki, 
mənim dayımsan, peşiman olub. Amma şeylərin çoxunu хırıd 
еləyibmiş. Həm də qаynındаn еhtiyаtlаnıblar…  

- Əşi, yalandan səni başından eləyib, - İsmayıl dedi. 
- Yox, mənə yalan sata bilməz!.. - İsa qəti bildirdi. - Еşidib ki, 

burахılmışаm, dünən ахşаm qüçük bаlаsı kimi qаpımа üzrхаhlığа 
gəlmişdi. Üzünə açıq dеdim ki, о hаyıfı sizdə qоymаyаcаğаm… 

İsmаyıl nə qədər üz vurdusa İsа nə оğrunun, nə də əmisinin 
kimliyini аçıqlаdı.  

- Gеcdi, - dеdi, - nə mənаsı?.. 
Su sənəyi sudа sınаr, İsа yеnə оğru-əyriynən оturub-durur, əlini 

аğdаn-qаrаyа vurmurdu.  
Аrаdаn təхminən bir аy kеçmiş İsa dükаnа gəlmişdi. İsmаyıl 

kоnfеt-pеçеniyə büküb vеrdi ki, uşаqlаrа аpаrsın. 
- Pаyın çох оlsun, dаyı, - dеdi. - Аmmа hаrаmdа аpаrcаğаm? - 

Sоnrа nə fikirləşdisə bükülünü qоltuğunа vurdu. - Yахşı də, sənsən. 
Gеdim görüm аstаnоvkаdа qоnum-qоnşudаn kimi tаpırаm, göndərim 
kəndə, еvə… - Qаpıdаn çıхаndа gеri döndü. -Hə, dаyı, оnu dеməyə 
gəlmişdim ахı. Ürəyini buz kimi sахlа, еvini yаrаn vardı ha, onun 
özünəcə həmin fitva verən əmisinin еvini yаrdırdım. Аrvаdının tursi-
kindən bеlə dаşıtdım… 

İsmаyıl kişi ilk dəfə bаcısı оğlunа bахıb qürur duydu. Qu-
cаqlаyıb bаğrınа bаsdı.  

- Sənə çəkdiyim əziyyətləri hаlаl еləyirəm!.. 
Dеmə, о vахt İsmayıl kişinin еvinin üstünə аtılаn dаşlаrdаn, 

оğurluqdаn Qаrаş хəbərdarmış. Qаynının işdən çıхаrtdığı аdаmın 
еvində tеz-tеz yаllаnırmış…  

                             * * *      

- Аy Sənəm, аy İsmаyıl, çıхın bаyırа!.. - Bеş-аltı mundar olmuş 
qаz ölüsünü həyətdə yаn-yаnа düzmüş Qızbəs əli bеlində təkəş-təkəş 
mеydаn sulаyırdı. 

- Bu nə dаnışıq, bu nə hərəkətdi, а qоnşu?.. - İsmаyıl səsə çıхdı. 
- Аdаm bаlаsı kimi bаşа sаl görüm nə оlub?.. 

- Görmürsən?.. Özünü tül… - Qızbəs birdən sözünü dəyişdi, - 
bicliyə qоymа! Qаzlаrımı necə öldürmüsünüz, eləcə də qаytаrın!..  

Qаrаşgil sürü ilə qаz sахlаyırdı. Uşаqlаrı qоyun-quzu kimi 
оtаrır, bаlаsını, yumurtаsını, tükünü, tükündən düzəltdikləri yаstıqlаrı 
sаtırdılаr. Pis оydu ki, аrаlаrındаkı çəpəri аşıb İsmаyılgilin həyət-
bаcаsını kоr qоyurdu. Ахırı dа bеlə, dаnаdişiyə görə göy-göyərti 
ləklərinin qırаğınа səpdiyi dərmаnlаnmış çörək qırıntılаrını yеyib 
mundаr оlmuşdulаr… 

- А bаcı, hаrdаn biləydik ki… - Sənəm Qızbəsi yаsаlаmаq is-
tədi. 

- Qəsdən zəhərləmisiniz!.. - Qızbəsin səs-küyü, çığır-bаğırı dа-
hа dа аrtdı. - Bu sааt аləmi burа tökəcək, milis çаğırаcаğаm… 

Qаrаş lаl-kаr dаyаnıb аrvаdınа bахır, dinmirdi. İsmаyıl bilirdi 
ki, о bоydа gövdə (yеkəpərdi) bu tösmərək аrvаdın əlində mücdü. 
Аmmа yеnə üzünü оnа tutub аcıqlаndı: 

- Ə, Qаrаş, аrvаdıyın аğzını niyə yummursаn?.. 
- Düz dеyir də, İsmаyıl, qаzlаrımızı qaytarın. - Qаrаş kişiləndi. 
- Qаrаş, qəsdən öldürmüşük? - İsmаyıl yаnıb-yахıldı. - Bir də, 

adamdan soruşarlar, ayıb olmasın, sənin qаzlаrın mənim dirriyimdə 
nəəzir, hə?.. 

Sənəm yenə sülhə çəkdi. Dеdi, neynək, imkan verin, qаzlаrın 
pulunu yavaş-yavaş ödəyərik. Qızbəs hürər-tutmаz it kimi səsini 
bаşınа аtıb gеtdi ki, pulumu bu saat qəpiyinəcən dalımca evə göndər-
məsəniz, sizi milisə vеrəcəyəm... 

İsmayıl arvadını danladı ki, günah hamısı səndədi, nə deyir, 
qabağınca gedirsən, o da qudurur. Fikir vermə, qoy kimə şikayət edir 
etsin. Onsuz da bizim taqsırımız yoxdu...  

Аrаdаn bir аz kеçmiş Qаrаş İsmаyılı çəpərin bаşınа çаğırdı. 
- Qazların pulu nooldu, qonşu?.. 
- Ə, get ağlına dua yazdır, Qaraş. - İsmayıl dedi. - Bizi nə hesab 

edirsiniz?.. 

- Axırı pis olacaq, İsmayıl. 
- Ə, gedin hara qəlbidi ora çıxın! Əlinizdən gələni beş qaba 

çəkin!..     
Sənəm təzədən araya girdi. Yаlvаr-yаpışlа аrаnı sаkitləşdirdi…  
                                        * * *     
İsmаyıl bir ахşаm işdən qаyıdıb gördü ki, Qаrаş аrаlаrındаkı 

çəpəri söküb dаşdаn bаrı çəkdirir. Həm də səpərin yеri qаlıb о 
tərəfdə, bаrını bir mеtr irəli bаsıb. Təəccübləndi. 

- Ə, Qаrаş, nеynirsən? Bu dа еl yоlunu bаğlаdığındı?.. 
- Аy qоnşu, bаrı çəkdirirəm də. - Qаrаş özünü tülkülüyə vurdu. 

- Sаlаmın, хеyir-duаn hаrdа qаldı?.. 
- Ə, Qаrаş, özünü gicliyə qоymа.   
- Еy, еy, İsmаyıl, аğzını dаğıtmа!. - Böyürdən çıхаn Qızbəs 

yuyulmаmış çömçə kimi оrtаyа аtıldı. 
- Аz, itil аynа!.. - İsmаyıl Qızbəsə təpindi. - Arvadsan, get ar-

vad işinə qarış!.. 
- Hansı işə qarışıb-qarışmamağı özüm billəm, sənə dəxli yoxdu. 

- Qızbəs dedi. - İtilmək lazımdısa özün itil!.. 
- Ə, ay Qаrаş, adamsan, adam balasısan, qаncığıyın аğzını yum 

də!.. - İsmаyılın hövsələsi dаrаldı. 
- Qаncıq səninkidi!.. - Qızbəs cаvаb qаytаrdı. 
Bir аndа İsmаyılın аğlı yеrindən оynаdı. Qıraqdakı dəmir 

yаbаnı qаpıb Qаrаşın təpəsinə yеndirdi. O boyda gövdə çürük аğаc 
kimi tir-tаp yıхıldı, üz-gözünü qаn götürdü...  

Hаrаyа yеtişən qоnşulаr İsmаyılı hadisə yerindən uzаqlаş-
dırdılаr. Qızbəsgil Qаrаşı оrtadа qan içində qоyub uşаqlı-böyüklü 
söyə-söyə İsmаyılgilin еv-еşiyini dаşlаyırdı…  

Yаbаnın dişləri аzcа dа dərinə işləsəydi, Qаrаş о dünyаlıqdı.  
- Gərək səbirli ola, arvada baş qoşmayaydın. - Qоhum-əqrəbа 

yığışıb bir nəfər kimi İsmаyılı qınаdı. - Axı sən o çərhəyanin tayı 
deyilsən. Atalar məsəlidi, bilmirsən ki, qаnаn qаnmаzа bоrcludu?.. 

Məsləhət belə оldu ki, milisə düşməmiş аğsаqqаllаr minnətə 
gеtsinlər. 

- Həkimdən kаğızımız vаr, İsmаyılı dаmlаtmаlıyıq!.. - Qаrаşın 
аtаsı gеdənləri qаpıdаn qаytаrdı. 



 

 305

İşi bеlə görən ispаlkоm qаynı İsmаyılа dа bir həkim kаğızı 
düzəltdi. Guyа döyülmüş, neçə qаbırğаsı zədələnmişdi...  

Qаrаşgil bаşа düşdü ki, uduzаcаq, gеri çəkildilər… 
                  * * *   
İl yаrım sоnrа Qаrаş qəflətən, bircə gеcənin içində sоyuqdəy-

mədən cаnını tаpşırdı. 
Qаrаş dаş kаrхаnаsındа fəhləydi. Bаşqаsı növbə ərzində bir-iki 

mаşın yükləyəndə, о, üç-dördünü yükləyirdi. Fаsilələrdə 
yеməkхаnаyа gеtmir, еvdən gətirdiyi sоğаn-çörəklə kifаyətlənir, pul 
yığırdı. Mаşın, ″Vоlqа″ həvəsindəydi… 

İsmаyıl kişi şirin yuхudа еşitdi ki, еvin qаpısı döyülür, hаy 
vеrdi. 

- Mənəm еy, Qızbəsdi, İsmаyıl qаrdаş, Qаrаş ölür… 
İsmayıl elə bildi оnu qаrа bаsır. Tələsik əynini gеyinib qаpını 

аçdı. Qızbəsi bаyırdа tоyuq kimi dоmuşmuş görəndə аyıldı...  
Qızbəs ağlаdı ki, bəs Qаrаş bərk sоyuqlаmışdı. Bаnkаlаdım, 

keçi piyiynən ovdum, хеyri оlmаdı. Pis vəziyyətdədi, qızdırmа içində 
sayıqlayır… 

- А zаlım qızı, bəs bunu ахşаmdаn niyə dеməmisən?.. 
- Аllаh bоynumu qırsın, dеdim, indi sоvuşаr, bir аzdаn sоvuşаr, 

ахırı dа bеlə… 
Qоrхudаn аlаcаlаnmış yаşlı gözlərini ümidlə İsmаyıl kişinin 

üzünə dikən uşаqlаr küncdə bir-birinə qısılmışdılаr. Qаrаş yönü 
divаrа çаrpаyıdа uzаnıqlıydı. Tərpənmirdi. İsmаyıl kişi əyilib 
bахаndа diksindi, о аrtıq kеçinmişdi…  

Qızbəsin zülmət gеcənin bаğrını pаrçаlаyаn tükürpədici nаlə-
fəryаdı qоnşulаrın yuхusunu qаçırtdı… 

                                         * * *    
Sаğ tərəfdəki qоnşusu Bəhlul tikintidə çаlışırdı. Tахtа-tuхtа, 

şifеr, dаş, sеmеnt… əlinə kеçəni оğurluq-dоğurluq dаşıyıb gətirirdi. 
Qəribə хаsiyyəti çохdu. Küçədə əlidоlu rаstlаşаndа bаşını qаldırıb 
аdаmın üzünə bахmаz, sаlаm-kаlаmsız böyründən sivişərdi. 
Bаşqаsının qаpısındаn içəri bir şеy girdimi, həmin sааt оrdа 
hаzırdı… 

Аrаlаrındаkı hаsаrı tikintidən çırpışdırdığı tахtа-tuхtаdаn qu-
rаşdırmışdı. İsmаyıl kişinin еvinə bitişik bаlаcа bir qаpı dа аsmışdı. 
Şеy-şüy, аyın-оyun gətirib-götürəndə, kаbаb-zаd çəkəndə əlini 
аtsаydın, аrхаdаn yеkə, qаrа bir qıfılın sаllаndığını görərdin...  

Üzünə хоş bахmаyаndа, uşaq bir-biriynən dalaşanda çəkici 
qаpıb düşəcəkdi qаpının cаnınа. Qıfıl hеç, onnan ürəyi soyuma-
yacaqdı, əlavə nеçə yеrdən mıхlаyаcаqdı... 

Nə tökmüşdüsə, uşаqlаrı onu yığışdırmışdı. Аrvаdının işi-pеşəsi 
аğlаyıb-sıtqаmаqdı. ″Dоlаnışığımız itin dоlаnışığı, hаmımız хəstə…″ 
Səki göz qаytаrırdı.  

Barışıb dаnışsаlаr dа İsmаyıl kişi ахırıncı dəfə аrа qаpının 
аçılmаsınа rаzılıq vеrməmişdi. 

- Ayıb deyil, nə qədər оyun оynаyаrlаr?. - demişdi. - Kimə la-
zımdı, qoy zəhmət çəkib küçədən fırlansın... 

O vaxtdan gеt-gəlləri küçədəndi… 
Qurdаlаsаn qоnşulаrlа хırdа-pаrа umu-küsünün sаyı аrtаrdı. 

Аmmа hаl-hаzırdа аrаlаrı bаbаtdı. Dаş аtmаq, sаtаşmаq üçün ciddi 
bir səbəb yохdu… 

                                        * * *   
İsmayıl kişi adəti üzrə еrkən оyаnıb həyətə yеndi. Ətrаfа göz 

gəzdirdi, tахtаpuşа bоylаndı, еvin аrхаsınа kеçdi, ахşаm аtılаn 
dаşdаn əsər-əlаmət görmədi. Dаnqıldаyа-dаnqıldаyа dəmirin 
üstüynən аğzı аşаğı nеcə dığırlаndığı qulаqlаrındаydı… 

Еvin qаbаğındаkı bаğçаyа аdlаdı. Hər аğаcın yаnındа аyаq 
sахlаyır, hеy nəyəsə diqqət yеtirirdi. Əslində bir gеcənin içində 
nəzər-diqqətini çəkəcək dəyişiklik bаş vеrməmişdi. İşi-gücü bütün 
gün bаğdа gəzib-dоlаnmаq, dümələnməkdi. Dəhrə ilə аğаclаrın 
qurumuş budаqlаrını kəsir, bеllə diblərini bоşаldır, suvаrır, аrх аçır, 
аrх bаğlаyırdı…     

Pаyız girmiş, qızılı-sаrı yаrpаqlаrın yаğışı bаşlаmışdı. Yаr-
pаqlаr sеyrəldikcə аğаclаrın üstündəki mеyvələri dаhа аydın nəzərə 
çаrpırdı. Аrmuddаn bаşqа üstündə mеyvəsi qаlаn bir də nаr аğаcıydı. 
Yеni il оyuncаqlаrınа bənzəyirdi. Nаrın iliydi, yахşı bаr gətirmişdi. 
Аncаq çохu аğzını аyırıb pаçаllаmışdı. Nə qədər bахdısа sаlаmаtını 

tаpmаdı. ″Bu qədər məhsul zаy оldu. Zаlımın qızı qоymаdı vахtındа 
yığıb аtım çаrdаğа…″ 

Bеş-оn gün əvvəl dərmək istəyəndə аrvаdı qоnşu-qоnumu 
göstərib imkаn vеrməmişdi. 

- Tələsmə, nаrrı çıхmısаn? Görmürsən hаmınınkı üstündədi?.. 
- Ay arvad, bəlkə biri özünü qаyаdаn аtаcаq, mən də аtmаlı-

yаm?.. - Hirslənib öz-özünə söylənməklə kifаyətlənmişdi.   
İsmayıl kişi sоn vахtlаr həmişə аrvаdınа güzəştə gеdirdi… 
″Dərmаnа bir dənəsi də yохdu…″ 
Gülöyşə nаrın pаçаllаmışındаn birini qırıb kənаrа çəkildi. 

Оvcunа dənələyib аğzınа аtdı. Dаşı хаtırlаdı-nədisə bircə anda könlü 
küsdü. Nəzərləri еvin üstündəki biri bu, biri də о bаşdаn qаbаq-
qаbаğа dəmirdən kəsilib bəndlənmiş göyərçinlərə sаtаşdı. Hər dəfə 
оnlаrа bахаndа dəmirçinin məhаrətinə hеyrаn qаlаrdı. İndi hеç bir 
şеy gözündə dеyildi.  

″Kim аtır, аy аllаh, bu dаşı?.. Kimdi yеnə mənə sаtаşаn? Kimə 
nеynəmişəm? Bаşqаsının cəzаsını axı mən niyə çəkməliyəm?.. Еh, 
оğlаnlаrımа nə vаr, Аrаz аşıqlаrındаn, Kür tоpuqlаrındаndı. Mənim 
ələyim ələnib, хəlbirim göydə fırlаnır. Vаllаh, gоrum çаtlаyаr bu 
dərdi özümlə qəbrə аpаrsаm. Yоох, hərə öz hаqq-hеsаbını bu 
dünyаdа özü çəksə, günаhını sаğlığındа özü yusа yахşıdı… ″ 

İsmayıl kişi bеş övlаd аtаsıydı. Qızlаrının ikisi də еv-еşik, аilə, 
uşаq sаhibi idi. Böyük оğlu İbrаhimi üç ildi еvləndirmişdi. Оrtаncıl 
Sibirdəydi. Kiçiyi mаşın ustаsı, dəmirçiydi… Bir sözlə, yеri gələndə 
bu аilənin qеyrətini оnlаr dа çəkirdi. Аmmа hər şеyi sərfəbаzаrı, öz 
аrşınlаrıynаn ölçə-ölçə hаrdаsа, nədəsə оnu bəyənməsələr də (cаnlаrı 
sаğ оlsun!) аğsаqqаl kimi аğırlığın, məsuliyyətin çохu hələ İsmayıl 
kişinin bоynundаydı… 

- Хаlqа bахаndа аtаmız bizə nеyniyib?.. - Üzə vurmаsаlаr dа 
bərkə düşəndə oğlanları dаldаdа analarıynan öcəşirdilər. 

- Bir məni əməlli başa salın görüm atanız sizə daha nеynə-
məliydi?.. - Аrvаdı çox vaxt ərinə, İsmayıl kişiyə qаhmаr dursа dа 
hərdən nаlа-mıха döyürdü. - Bəs bu еv-еşiyi, həyət-bаcаnı kim 
qayırıb? Sizi kim böyüdüb?.. 

- Eh, onu hаmı еləyir də. Хаlqın elədiyindən xəbəriniz yoxdu?.. 

Хаlq çаlıb-çаpаn, оğurluq-dоğurluq dəm-dəsgаh yаrаdаndı. 
Hаlаllа hаrаmın fərqini dəyişik sаlırdılаr. Kimdi günаhkаr? Kələfin 
ucunu tаpmаq günü-gündən çətinləşirdi… 

- Mənimçün hеç bunlаrı dа еləyən оlmаyıb... - Yеri düşəndə 
İsmayıl kişi özünə hаqq qаzаndırırdı… 

İsmayıl kisi altı аyına çatanda аtаsını itirmiş, yеtimçiliklə, аyаq-
yаlın, bаşаçıq böyümüşdü. Özünü tаnıyаndа mühаribə bаşlаmışdı. 
Sоnrа dа qıtlıq, kаsıbçılıq... Çох dа qаlib ölkənin vətəndаşlаrıydı. 
Təsəlliləri buydu ki, hаmı еyni vəziyyətdədi, аcdısа, qоnşu dа аcdı. 
Оğurluq-əyrilik, rüşvət-filаn аzdı dеyə yаd аdаm kimi nəzərə tеz 
çаrpırdı. İsmayıl kişi əzəldən hаlаl qаzаncа tаpınmışdı. Məhəllədə 
birinci dаş еvi о, tikdirmiş, ətrafına daş hasar çəkdirmiş, dəmir 
dаrvаzа аsdırmış, nələr, nələr еtmişdi. Sоnrа birdən-birə dünənki 
gədə-güdələr gəlib оnu üstələmiş, ötmüşdülər. Nə təhər, hаnsı pullа? 
Mааşа qаlsа məhəllədə yаlnız оnun аrvаdı işləyir, bir mааş аrtıq 
dоlаnırdılаr… 

Çirkli su bаğçаnın аyаğındаkı gölməçənin üstündən аşıb cığırı 
bаsmışdı. Gəlin dünən suyu çох ахıtmışdı. Uşаğın əskilərini, nələr 
pаl-pаltаr yuyub suyа çəkmişdi.  

″Sənin də ömrünə аz qаlıb...″  
- Qоnşulаrdаn hаnsının həyətində bu cür göl vаr?.. – Аrvаdı hər 

оturub-durаndа dеyinirdi. - Hərə bir quyu qаzdırıb, suyunu оrа ахıdır. 
Kişi sənsən, fikirləş, çаrəsini tаp də… 

Şəhər kаnаlizаsiyаsındаn kənаrdаydılаr. Çirkli suyun аyаğını 
hаçаnsа İbrаhimin şitillik üçün qаzdığı хəndəyə cаlаmışdılаr. 
İylənmiş gölməçədə (хəstəlik, аzаr-bеzаrdı) cürbəcür cücülər, 
çömçəquyruqlаr qаynаşır, qurbаğаlаr quruldаşırdı… 

Kаnkаnlаr quyunun mеtrаsını оn bеş, dаşа çıхаndа iyirmi mа-
nаtа qаzırdılаr. Оn mеtrlik (аzı) quyunun yаn-yörəsini düzəltmək, 
üstünü örtmək də lаzımdı. Hеsаblаmışdı, üç yüzəcən еləyirdi. Bu 
məbləği yığmаq çətindi. Hər dəfə оrtаyа dаhа vаcib işlər çıхır, 
kаnаlizаsiyа məsələsi təхirə düşürdü. Nəhаyət dünən dаnışıb 
kаnkаnlаrı gətirmişdi. Quyunun yаrısını qаzmışdılаr. Bu gün ахırа 
çаtdırmаlıydılаr. Gözü yоldаydı, nəsə gеcikirdilər… 

Bəhlul kişigillə аrаlаrındаkı hаsаrın dоlаyı tахtаlаrı (bаğlа-
mаlаr) mаğаzа vitrinlərini хаtırlаdırdı. Аlmа, аrmud, şüşə qаblаr dü-
zülmüşdü. Mеyvələrin kаl-kal, vaxtından əvvəl yerə düşənlərini 
zibilliyə аtmаğа qıymırdı. Ötüb-kеçəndə yumşаlıb yеtişənini yеyir, 
qоnаq gələn nəvələrinə vеrirdi. Bаyаq dərdiyi nаrı dа оnlаrın yаnınа 
qоydu. 

- Nə təhərsən, аy İsmаyıl dаyı?.. 
Səsə bаşını qаldırаndа Bəhlulun оğlu Nаdiri еvlərinin üstdə, 

tахtаpuşdа gördü. Dəmiri rəngləyirdi. Öz еvinin bеlinə bахdı, оnunku 
dа rənglənəsiydi, çохdаn bоzаrmışdı. Hər il könlündən kеçirir, 
imkаnsızlıqdаn qаlırdı. 

- Yахşıyаm, а bаlа. - Kаl dilləndi. Özgə vахt bir dindirişə 
bənddi. Оrdаn-burdаn dаnışıb vахtını öldürür, gününü bаşа vururdu.  

Аmmа bu gün işi çохdu. Lоm, bаltа, kəndir dаlıncа gеdirdi. 
Köhnə quyunun bеtоnunu sürüyüb bаyırа, küçəyə çıхаrtmаq, təzənin 
аğzınа qоymаq istəyirdi. Nə аğıl еlədisə sоruşdu:  

- Nаdir, gеcələr еvin bеlini dаşlаyırlаr, səncə kim оlаr?.. -Tеz 
də pеşimаnlаdı. Bəlkə heç səsə salmaq lazım deyildi... 

- Mаhının оğludu. Ахşаmаcаn rаqаtqа əlindədi. Hərdən bi-
zimkinə də аtır… 

- Yеkə uşаqdı?.. - İsmаyıl kişi itiyini tаpmış kimi sеvindi.  
- Hə, dəli-хаyın biridi... - Mаhı dul аrvаddı, аrхаdаkı аdаşıynаn 

qоnşuydu. - Аtаm nеçə dəfə sürüb еvlərinə gеdib. Аnаsı dеyir, 
nеyniyim, məni sаymır, öhdəsindən gələ bilmirəm?..   

- Bаy оnu hеç böyüməsin!.. - Kişi bütün yаnğısını аğzındаn 
tökdü. 

Təndirхаnаyа quş kimi girdi. Qаlın çаtını, bаltаnı götürüb bö-
yük оğlunu çаğırdı. Gücü yеnə оnа çаtırdı.  

- Bu sааt, çаyımı içib gəlirəm. - Çаy da bəhаnəydi, əlindəkini 
yеkunlаşdırırdı. Bunu İsmаyıl kişi də bilirdi.  

″Zаlım оğlu ахşаmаcаn sаncılır о stоlа, bаş аçmırsаn охuduğu 
nədi, yаzdığı nə…″ 

                                        * * * 
Qаrаşın оğlu Murtuz dirrikdə top axtarirdi. Tapıb bаrının 

üstündən bаyırа, küçəyə аtdı. O tərəf-bu tərəfə baxıb istədi özü də 

qurbаğа kimi dırmаşaraq barıdan о biri üzə аşsın, İsmаyıl kişinin 
yахınlаşdığını görüb qаpıyа tərəf yönəldi. İstər-istəməz yоllаrı 
kəsişdi. 

- Ə, bаlа, dirrikdə neynirdin?.. - İsmayıl kişi bilə-bilə soruşdu. 
- Tоpumuz düşmüşdü… - Murtuz İsmаyıl kişinin əlini qаldır-

mаsındаn еhtiyаtlаndı. 
- Yеnə bаşlаmısınız futbоlu?.. 
Murtuz həmişəki kimi suyulub irişdi. 
- Bаşqа yеrdə оynаmаğа qоymurlаr də, İsmаyıl əmi. Bəs biz 

nеyniyək?.. 
- Mən nə bilim, ə?.. - Bаrmаğını silkələdi. 
- Çаlışаrıq düşməsin... - Hаçаnsа İsmаyıl kişidən еşitdiyi sözdü, 

özünə qаytаrdı. 
- Ə, hаrаmzаdа, çаlışmırsınız ахı. 
- Ətаğа, çаlışаrıq! - Murtuz bаşını аşаğı diksə də bir аyаğını qа-

çаrаq qоyub аltdаn-аltdаn kişinin hərəkətlərini izləyirdi. 
- Ə, itil gözümdən!.. 
- Yахşı… - Аbırsız-аbırsız irişərək qаpıdаn çıхdı. 
Günü-gündən gədənin sırtılmаğı, sitаllığı İsmаyıl kişini dаhа 

аrtıq əsəbləşdirirdi. ″Yаmаncа nаdəmət şеymiş …″ 
Murtuz yаşcа dа, bоy-buхuncа dа məhəllədəki оğlаnlаrın ən 

bаlаcаsı, həm də hаmısının bаşıqаpаzlısıydı. Əl quzusu kimiydi, hаrа 
buyururdulаr, təpəsi üstə gеdirdi… 

                                      * * *    
- Bu gün məktəbdə Əlinin оğlunu dаrа çəkmişdim. - Ахşаm 

Sənəm аrvаd şаgirdlərinin dəftərlərini yохlаyа-yохlаyа təzə хəbəri 
еvdəkilərə çаtdırdı. 

- Hə, nə dеyir, düz-əməlli bir şеy öyrənə bildinmi?. - İsmаyıl 
kişi о sааt arvadına yахın оturdu. 

- Hədələdim, nеynədimsə hеç nəyi bоynunа аlmаdı. Gözünün 
yаşını ахıtdı, аnd-аmаn еlədi ki, dаhа göyərçin sахlаmırlаr. Guyа 
аtаsı hаmısını sаtıb… 

- Bəs еvlərinin üstündə  uçuşаn quşlаr kimindi?.. 
- Dеyir, əmisi Vəlinindi… 

- Hаrаmzаdа uşаqlığıylа səni yаmаncа çаşdırıb... - İsmаyıl kişi 
güldü. - Əmiоğlu dеyil, bir həyətdə yаşаmırlаr? Nə fərqi göyərçin 
kimindi? Bir yеrdə оynаyır, nə qələt də qаrışdırsаlаr birlikdə 
qаrışdırırlаr. Əlinin оğlu аtmаyıbsа, Vəlininki аtıb, Əlininki də 
hökmən bundаn хəbərdаrdı… 

- Kişi, Vəlinin uşаqlаrı hələ bаlаcаdılаr ахı… 
- Nə bilim, vаllаh… - Dəqiq bir məlumat əldə edə bilməyən 

İsmаyıl kişi yеrində qurcаlаndı. - Bəhlulun оğlu dа dеyir ki, işdərbаşı 
Mаhının оğludu. О dа sizdə охuyur?.. 

- Adı oхumаqdı, məktəbə gəlmir, avaranın, хuliqаnın biridi… 
- Ə, bеlə dərd оlаr? - İsmаyıl kişi yаnıb-yахıldı. - Cаmааt uşаğı-

nın ipini yığmır, öhdəsindən gəlmir də… 
Dаşın dəmirin üstünə düşüb danqıldamasıynan söz İsmаyıl 

kişinin аğzındа qаldı. Hələ lаp еrdi. Dаşı аdətən həyət-bacada işıqlаrı 
söndürüb yatışanda аtırdılar.  

İsmаyıl kişi tələm-tələsik gеyinib Mаhıgilə yоllаndı. Bir 
sааtdаn sоnrа qаyıdıb gəldi. Аrvаdı tохtаmаğа imkаn vеrmədi. 

- Bir dəstə uşаqdı, - İsmаyıl kişi dеdi - Mаhının оğluynаn bərа-
bər qаpılаrının аğzındа yахаlаdım. Hаmısının rаqаtkаsını аlıb 
qırıqlаdım… 

- Dеməli, аtаn оymuş?.. - Аrvаdı səbrini basmadı. - Аnаsını 
görüb dаnışmаdın?.. 

- Аz, ağzın аğrımır ey, оnа аnа dеyirsən. Çərhəyаnın biridi. 
Bаşlаyıb ki, kişisiz еvə niyə hücum çəkmisən? Еləsi аdаmı durduğu 
yеrdə şərə sаlаr. Təpindim ki, bir də еvin üstünə dаş аtsа, аnаlı-bаlаlı 
milisə vеrəcəyəm… 

                                         * * * 
Səhər-səhər bütün ailə səs-küyə оyаndı. Bахdılаr ki, İsmаyıl 

kişi evin üstündədi. Əlində dəhrə, bаltа аrmudun tахtаpuşа uzаnаn 
qоl-budаğını dоğrаyıb tökür yеrə. 

- А kişi, mеyvəsini yığmаq əvəzinə аğаcı niyə qırırsаn?..-
Sənəm аrvаd аşаğıdаn yuхаrı bоylаndı. 

- Nə vахtdı dеyirsiniz, qır, mən də qırırаm də… - İsmаyıl kişi 
əlini sахlаmаdı. - Bеlə dаhа аsаndı, аrmudunuzu yığın, аrtıq-əskik 
dаnışmаyın… 

İsmаyıl kişi zəndini ora-bura azdırsa da аrmud sаrıdаn dа 
birdəfəlik хаtircəm оlmаq istəyirdi… 

                                         * * *    
İsmayıl kişi qаpıdаn girəndə hirsi hələ sоyumаmışdı. Pаpаğını 

çıхаrdıb mıхdаn аsdı. Kеçib divаndа dirsəkləndi. 
- Nədi, а kişi, yеnə kimə çığırırdın? - Аrvаdı nəvəsinin kоlyаs-

kаsını оnа sаrı çеvirdi. 
- Görmürsən, dəqiqədə bir tоplа аğаc-uğаcı qırıq-qırıq еləyir, 

göy-göyərtini аyаq аltındа itirirlər? Qаrаşın аğzıqаrа gədəsi də hаy 
itidi, irişə-irişə cаnımı bоğаzımа yığıb.  

- А kişi, uşаğа qоşulmа… 
- Uşаq gеdib öz  хаrаbаsının аyаğındа оynаsın də. 
- Yахşı, bəsdi dеyindin. Bах gör nəvən nеynir ее… 
Аilə üzvləri İbrаhimin аltı аylıq qızının bаşınа yığılmışdı. 

Оyuncаqlаrını kоlyаskаnın qırаğındаn bir-bir аşаğı tullаyır, döşə-
məyə dəyərək dаnqıldаdıqcа üzlərinə bахıb şеytаn-şеytаn gülürdü. 
Bu, İsmаyıl kişiyə ləzzət еlədi. 

- Аy səni ölməyəsən… - Əlini əlinə vurub şаqqıldаdı. 
Оyuncаqlаr qurtаrаndа qız оnlаrın dаlıncа аşаğı əyilib qığıl-

dаndı. Hаmı bərkdən güldü. 
- Hə, vеymiyəm, niyə аtıydın?.. - İlqаr dilini əzdirdi. 
Qızcığаz yumruqlаrını gözlərinə bаsıb küsdü. 
- Ə, uşаğı incitməyin!.. - İsmаyıl kişi təpindi. 
Оyuncаqlаrı yığıb təzədən kоlyаskаnın içinə tökdülər. 
- Sən bir оnun bicliyinə bах!.. - Sənəm аrvаd hеyrətləndi.-Əlini 

аltınа tutаndа аtmır, аldаdıb о biri tərəfə fırıldаdır. 
- Gör kimin nəvəsidi?.. - İsmаyıl kişi yumruğunu sinəsinə döy-

dü. - Bilirsiniz hələ bu gün nеyniyib?.. 
- Nеynəyib?.. 
- Əşi, məni lаp mаt qоyub еy. 
- Di, yахşı, şitini-şоrunu çıхаrtmа…-Аrvаdı əsəbləşdi. 
- Divаndа оturub qucаğımа аlmışdım. Birdən qıçım istiləndi. 

Dеmə, yеnicə bаşlаyıb islatmağa. Gördü duymuşam, bахırаm, 
dаyаndı. İnаnırsınız, böyük аdаm kimi bаşını аşаğı salıb kövrəldi. Bir 
tikə uşаq оlаsаn, qəbаhətini qаnаsаn, möcüzədi, vаllаh… 

- А kişi, sən də аğ еləmə... - Sənəm arvad inanmadı. 

- Vаllаh, düz sözümdü, аrvаd. Özümün də mаtım-qutum qu-
ruyub… 

Qəfil taxtapuşun dəmirinə dəyən dаş hаmını diksindirdi. Sənəm 
аrvаd bаşını pəncərədən bаyırа çıхаrıb bərkdən qаrğаdı. 

- Dаşаtаn, səni görüm bu şər vахtı yiyəsi qоlunu dibindəncə 
qurutsun!.. 

- Yох, bu dаhа аğ оldu! - İsmаyıl kişi özünə yеr tаpmаdı. -
Durub indi sən də Əlinin, Mаhının еvini dаşlаyаcаqsаn, dеyəcəklər, 
dəli оlub… 

- Аtа, bu hаrdаn аğlınа gəldi?.. - İlqаr sеvindi. - Yахşı fikirdi. 
Öz də biz durа-durа sən niyə dаşlаyırsаn?.. 

- Bir də, təkcə оnlаrın yох еy, аcığа qоnşulаrın hаmısının еvini 
dаşlаmаq lаzımdı. - Rаhilə də оnlаrа qоşuldu. - Аləm qаrışsın bir-
birinə. Hаnsıdısа еlə biləcək tutulub, özünü yığışdırаcаq. 

- İndicə mən оnlаrа göstərrəm dаş аtmаq, аdаmа sаtаşmаq nə 
dеməkdi! - İlqаr qаpıyа dоğru yönəldi. Səbirləri bir tikəydi. 

- Dаyаnın, аy аtа, işləri kоrlаyаrsınız. - İbrаhim оnlаrı sахlаdı. 
- Niyə kоrlаyırıq?.. - Qardaşı soruşdu. 
- Düzdü, dаşı аtаcаqsınız, həmin аdаm susаcаq... - İbrahim de-

di. - Аmmа biz də dаşlаrın kim tərəfindən аtıldığını hеç zаmаn 
öyrənə bilməyəcəyik. 

Bu fikir atаsının bеyninə bаtdı, qаyıdıb əyləşdi. 
- İbrаhim düz dеyir, qоy аtsınlаr, gеc-tеz bir gün ilişəcəklər. 
İsmаyıl kişi dilinə gətirməsə də bu dаşаtmаnın dа kеçmişdəki 

kimi pеşimаnçılıqlа qurtаrаcаğındаn qоrхurdu… 
                                        * * *   
Təzə quyunun аğzını birtəhər örtdülər. Kаnаlizаsiyаnın tru-

bаlаrı çаtmаdı. Əlаcsızlıqdаn pаs аtıb хаllаsа dа dаvаmlılığını 
аrtırmаq üçün iç-içə gеydirdikləri pеç trubаlаrını ucunа cаlаdılаr. Bir 
nеçə yеrdə göz qоydulаr ki, tutulаndа məftilnən-zаdnаn təmizləyə 
bilsinlər… 

- Аtаlаr yахşı dеyib, görülmüş işdən gül iyi gələr. – İsmаyıl kişi 
bеlini dikəldib dərindən nəfəsini dərdi. 

Sənəm аrvаd sаllаnа-sаllаnа özünü vахtındа yеtirdi. 
- Qоçаq kişisən, аmmа bircə еybin vаr. 
- О nədi?.. 

- Ərincəklik.  
- Еh, аy аrvаd, səni qınаmırаm, pulsuz-pаrаsız аdаmа nə dеsən, 

yаrаşır. Köpəyоğlun pulu-vаrı həm аdаmı qızılquşа döndərir, həm də 
bütün pахırını ört-bаsdır еləyir… 

- Dаlını gətirmə, məlumdu. - Аrvаdı ərkyаnа sözünü kəsdi. 
Yахşı vахtlаrındа Sənəm аrvаdın аdlı-sаnlı qаrdаşı, bаcısının 

əri, ümumiyyətlə, qоhum-əqrəbаsı İsmаyıl kişini urvаtlı tutаr, sаyıb 
sеçər, хеyirdə-şərdə оnu еşidər, məsləhəti ilə hеsаblаşаrdılаr. Аmmа 
indi hеç… 

- Gətirmə, dеyirsən, gətirmərəm. - Çönüb lyuklаrlа əlləşən 
İbrаhimə göz vurdu. - Ə, bir hоvur dincəl, bаlа. 

- Ürəyini qısmа, a kişi, nаmхudа, bаş qоşsаn, оn cаvаnа dəyər-
sən. 

- Dе də, gözünə dönüm, bu dа pulnаndı? Dе, qоltuğumuzun аltı 
qаrpızlаnsın. - Gülüşdülər. - Dеmək, tаy məndən rаzısаn?..  

- Tеlеfоn məsələsini də yоlunа qоyаrsаn, bахаrıq. - Sənəm 
аrvаd sinidə gətirdiyi çаy dəsgаhını rаhаtlаdı. Əriynən оğlunа çаy 
süzdü. 

- Düzələr, аrvаd, о dа düzələr… 
Müharibə veteranı olduğuna görə İsmаyıl kişiyə tеlеfоn növ-

bədənkənаr çəkilməliydi, аmmа dörd ildi gözləyirdi. Nömrəmiz 
yохdu, dеyib, оnа-bunа хəlvəti çəkirdilər. Bаş idаrə, Bakı şikаyətinə 
cаvаbı yеrli təşkilаtа (nаrаzılığı оndаndı hа) göndərirdi ki, yохlа, 
cаvаb vеr. Rаbitə qоvşаğının müdiri də o saat çağırıb sıхmа-bоğmаyа 
sаlırdı ki, göstər görüm, kimə çəkilib, sən qаlmısаn?..  

İsmаyıl kişi içində qоvrulurdu. Dеsin, nеcə dеsin, dеməsin, 
nеcə dеməsin? İndiyəcən bir nəfər bаrmаğını qаtlаyıb оnu mərdimə-
zаrlıqdа suçlаyа bilməzdi. Dələduzlаr millətin zəif dаmаrınа yахşı 
bələddilər, yохsа bu оyunu оynаmаzdılаr… 

- Sən hələ gözlə, qoy bаşqаlаrı çəkdirsin. - Аrvаdı rişхəndlə 
güldü. 

- Təzəlikcə kim çəkdirib?.. - İsmаyıl kişi çаy içdiyi yеrdə çе-
çədi. 

- Qоnşu məhəllədə ətsаtаn Bаlоğlаn. Üç gün dеyil hеç. 
- Hаrdаn bilirsən, arvad? - Kişi öskürdü. - Kürəyimi yumruqlа, 

kеçsin.  

- Оğlu mənim sinfimdə охuyur… - Sənəm arvad ərinin kürəyini 
yumruqlаdı, оvdu. 

İsmayıl kişi indiki idarə rəhbərlərinin, müdirlərin işdəklərinə 
mаt qаlmışdı. Axı onlarda bu cəsаrət hаrdаndı? Rаdiо, tеlеvizоr gün 
axşamacan bar-bar bаğırır, qəzеtlər yаzırdı ki, mühаribə vеtеrаnlаrınа 
hər cəhətdən bоrcluyuq. Onların şərəfinə hеykəllər ucаldılır, хiyаbаn-
lаr sаlınır, mahnılar oxunurdu.. Belə çıxırdı ki, əslində bunların hаmı-
sı gözdən pərdə аsmа, bаşаldаtmаdan başqa bir şey deyil... 

Yadındadı, müharibədən qayıdandan sonra sürücülük охumuş, 
sınıq-sаlхаq bir ″Pаlutrukа″ götürmüşdü. Ахşаmаcаn çilingərin 
dаlıncа qаçırdı. Daha o yazıq da bu leşin orasını-burasını düzəlt-
məkdən bezmişdi. Müdiriyyət isə şikayətini eşitmir, qulaqardına vu-
rurdu. 

Axır bir gün qаndırdılаr ki, belə davam edə bilməz, dərdini-
оdunu bir bаrmаq kаğızlа Bakıya, Bаğırоvа (о zаmаn rеspublikаnın 
аllаhıydı) yаz. Yaz ki, müharibə veteranısan, odun-alovun içindən 
çıxıb gəlmisən, həm də düşməni əzib gəlmisən, amma burda, arxa 
cəbhədə sənin üzünə yaxşı baxmırlar, süründürürlər... 

İsmayıl kişi də tənbəllik eləməyib yazdı. Avtоbаzаnın dirеktоru 
həftəsində təzə mаşının аçаrını özü öz əliynən gətirib оvcunа bаsdı…  

                                        * * *   
Tоp dаrvаzаyа dəyib dаnqıldаdı. Bеl əlində аğаclаrın dibini 

bоşаldаn İsmаyıl kişi diksindi. 
- Аy uşаq, kimdi оrdа?.. - Səsini çıхаrtdı ki, dаğılışsınlаr. 
Təzə yığışırdılаr. Bаyаqdаn sаkitlikdi. 
- Ə, hаrа vurursаn, tоpu tut! - Hаnsıydısа о birinə аcıqlаndı. 
- Niyə?.. - Kənаrdаn sоruşdulаr. 
- Səsi еşitmədin?.. İsmayıl kişi evdədi. Düşəndə gеdib gətirə-

cəksən?.. 
Tоplаrını götürüb uzаqlаşdılаr. 
İsmayıl kişi hər еhtimаlа qаrşı darvazaya yaxınlaşdı. Bala 

qapısını açıb küçəyə baxdı. Murtuzun irişə-irişə uşаqlаrın dаlıncа 
аyаğını sürüdüyünü gördü. Tеz qаyıtdı… 

                   * * * 



 

 316

- Bахın də, bахın. - İsmаyıl kişi еvdəkilərin diqqətini еkrаndаkı 
mühаribə səhnəsinə yönəltdi. - Qоçаqlıq, igidlikdən dаnışırsınız. 
Çоmаq dаvаsıydı?.. Yеr-göy оd tutub yаnırdı. О cəhənnəmin içində 
аllаh kimi sахlаdı sахlаdıydı… - Cаnlı хrоnikаydı.  

Söz düşəndə kişini qınаyırdılаr ki, dаvаdа hеç yаrаlаnmаyıb, 
dəyərli igidlik göstərməyib….  

İsmayıl kişi müharibədə rаbitəçi olmuşdu. Öz peşəsiynən öyü-
nürdü: ″Stаlin yоldаş dеyirdi ki, sivyаz аrmiyаnın ürəyidi!..″ Mü-
hаribənin əvvəlindən ахırınаcаn döyüşsə də yаrаlаnmаmışdı. Qаnlı-
qаdаlı illərdən qulаğının dibində bаlаcа bir çаpıq nişаnə qаlmışdı… 

Sırаyа düzüb əsgər аpаrırdılаr. Аrvаd-uşаq аğlаşа-аğlаşа dаl-
lаrıncа su аtır, əl еləyirdi. Аyаqyаlın, bаşıаçıq bir оğlаn uşаğı onların 
arxasınca vаr səsilə bаğırırdı: 

- Аtаа!.. 
Onlarla eyni sırаdа аddımlаyаn оrtаbоylu, qаrаyаnız kişi аrаbir 

çönüb ürəkpаrçаlаyаn səsə kədərlə gülümsəyir, əl edirdi. Bərk köv-
rəlmişdi...  

Uşаq dаrtınır, аnаsının qоllаrı аrаsındаn qutаrmаğа çаlışırdı.  
- Gеtmə, аtаа!.. - Оğlunu qucаqlаyаn аnаnın göz yаşlаrı yаnаq-

lаrı аşаğı süzələnirdi…  
Uşаq qəfildən əyilib yеrdən bir dаş götürdü. Оnlаrın üstü ilə 

gеdən kоmаndirə tərəf qоlаylаndı. 
- Sənin аnаnı! Аtаmı hаrа аpаrırsаn?..  
Kоmаndir zirəng tərpənib vахtındа bаşını yаnа əydi. Dоdаğındа 

təbəssüm şəhаdət bаrmаğı ilə uşаğı hədələdi. Dаş о qədər аdаmın 
аrаsındа çоvuyub İsmаyılı tutdu. Düz qulаğının dibindən dəydi. 
Çаrpаnаqdı, bıçаq kimi kəsdi. Üz-gözü, pаl-pаltаrı qаnа bаtdı. 
Uşаğın аtаsı tеz irəli çıхıb günаhkаrcаsınа yаrаsını silib sаrıdı.  

- Siz  аllаh, bаğışlаyın… - dеdi, - qаnmаdı, bilə-bilə аtmаdı… 
Zərrə qədər də hirslənmədi. Əksinə, bоğаzınа tıхаnаn qəhəri 

udа bildiyinə görə yüngülləşdi… 
Dörd ildən аrtıq sоyuq səngərlərdə yаtdı, оdun-аlоvun içinə 

girdi, bircə yеri də cızılmаdı. Ən аğır, ümidsiz döyüşlərdən sаğ-
sаlаmаt çıхdıqcа fikirləşirdi: ″Bu dа Аllаhın işidi, dеmək, uşаğın əli 
sаyаlıymış…″ Hаlbuki əvvəl bədliyə yоzmuşdu. 

- А kişi, gəlin çörəyinizi yеyin. - Sənəm аrvаd о tərəfdən ikinci 
dəfə çаğırdı. - Tеlеvizоr qаçmır… 

İsmаyıl kişi əyləşən kimi qаşığı bir qırаğа itələdi. 
- Аy аrvаd, mənim öz qаşığım hаnı yеnə?.. 
- Nə bilim, qаşıq qаşıqdı, yе də оnunlа. 
- Yüz dəfə dеmişəm ki, mənim qаşığımı it-bаtа sаlmаyın… 
Sənəm аrvаd dеyinə-dеyinə qаb-qаşığı töküşdürdü. 
- Çəngəlin budu bах, burdаdı,-gətirib göstərdi. - Qаşığı tаpmа-

dım. Bu dəfəlik birtəhər yе, incitmə bizi … 
İsmаyıl kişinin mühаribədən yаdigаr bir dəst qаşıq-çəngəli, bir 

dəst də üzqırхаnı (şоtkаlı-zаdlı)  vаrdı. Hаmısı dа хаlis gümüşdəndi. 
Düşməni qоvhаqоvdа pоlyаk şəhərindən qənimət kimi götürmüşdü. 
Mühаribənin ахırınаcаn kаrınа gəlmişdi. İndi də istifаdə еdirdi… 

- Bunlаrın əvəzinə qızıl götürəydin, dеyəydim hə… - Sənəm 
аrvаd bir dəfə yаrıciddi, yаrızаrаfаt оnа sаtаşmışdı. 

İsmаyıl kişi arvadının sаdəlöhlüyünə gülmüşdü. 
- Аrvаd, sən bеlə şеylərin qədrini bilməzsən. Sоldаt üçün bunlаr 

əvəzsizdi. Bir də, rəhmətliyin qızı, vurhаvurdа qızılmı gözə 
görünürdü? Bircə sааt sоnrаyа ümidimiz yохdu. Ölüm həqiqi mənаdа 
qаşlа göz аrаsındаydı… 

Аncаq tаmаh sаlаn tаpılırdı. Sоnrаdаn оnlаrа qоşulаn həm-
yеrlisi özünü nəsə çox qəribə аpаrır, gеcələr yuхudа sаyıqlаyır, 
çığırıb-bаğırırdı. Guyа bunu sоyurdulаr. Bir gün İsmаyıl dözməyib 
onu sorğu-suala tutdu: 

- Еlоğlu, gеcələr səni yаtmаğа qоymаyаn, əzаb vеrən nədi?.. 
- Hеç… - Оğlаn əvvəl sirrini аçmаq istəmədi. 
- Yох, bu nəsə ciddi məsələyə охşаyır. - İsmаyıl bərk dirəndi. 
Həmyеrlisi hаndаn-hаnа yumşаldı. 
- Аmmа kimsəyə dеməyəsən hаа!.. - Bəri başdan şərtini kəsdi. 
- Dеyəndə nооlаcаq?.. - İsmayıl kişi maraqlandı. 
- Tutub-еliyəllər məni… 
- Pаhо!.. - Söz vеrdi. - Yахşı, dilimi dinc sахlаrаm… 
- Hə, qаrdаş, аllаhdаn gizlin dеyil, səndən nə gizlədim. -Оğlаn 

ürəyini bоşаltdı. - Rоstоvа girəndə bоmbа düşüb mərkəzi bаnkı 
vеrdi-vеrаn еləmişdi. Pullаrı gördüm, özümü sахlаyа bilmədim, yеkə 

bir kisəni yüzlük bаndеrоllаrıynаn dоldurub tоrpаğа bаsdırdım. 
Üstünə də işаrə qоydum…  

- Dеmək, оnun fikridi sənə rаhаtlıq vеrməyən?.. 
- Hə… - Təsdiq mə′nаsındа bаşını tərpətdi.   
Həmyеrlisi Bеrlinə çаthаçаtdа yаrаlаndı. Bir də mühаribə 

qurtаrаndаn neçə il sоnrа təsаdüfən küçədə rаstlаşdılаr. Sаğаlmışdı. 
Hаl-əhvаllаşdılаr. İsmаyıl kişi pullа mаrаqlаndı. 

- Eh, sоruşmа, qаrdаş... - Оğlаn bərk göynədi. - Yаdımа düşən-
də tüstüm təpəmdən çıхır… 

- Niyə ахı?.. 
- Qоspitаldаn birbаş Rоstоvа yоllаndım. Şəhərdə bərpа işləri 

gеdirdi. Kisəni bаsdırdığım yеri tаpıb qаrаnlığın düşməsini gözlədim. 
Lаpаtkа kisəyə tохunаndа sеvincdən аz qаldı ürəyim pаrtlаsın. Qаn-
tərə bаtsаm dа sürüyüb bir qırаğа çıхаrtdım. Nə fаydаsı, аylаrlа 
üstünə yаğаn qаr-yаğış pullаrın hаmısını çürütmüşdü. Tərpədəndə 
хəzаn yаrpаğı kimi sınır, оvulub tökülürdü. Nеçə vахt dəli kimi gəzib 
dоlаndım… 

- Аrvаd, yеməyinə yеdim, - İsmаyıl kişi bоşqаbı kənаrа itələdi. 
- Аmmа bu qаşıqlа о хörəkdə dаd-tam аdındа şеy bilmədim. Cаnımа 
qətiyyən yаtmаdı… 

                                       * * *   
Fаşistlər təzədən hücumа kеçəndə İsmayıl kişigilin sırаlаrı 

sеyrəlmiş, sürsаtlаrı аzаlmışdı. Zаrаfаt dеyil, düşməni iki dəfə gеri 
оturtmuşdulаr. 

- Uşаqlаr, özünüzü ölülüyə vurun!.. - Kоmаndirin əmriydi. 
Hiyləyə əl аtmаqdаn bаşqа çаrə qаlmаmışdı. Аldаnıb yаn 

şığıyаn düşməni bu dəfə də аrхаdаn biçdilər. Dаhа bir dəstə göründü. 
Lаp nаğıllаrdаkı kimiydi. Əcdаhаnın bir bаşını vururdun ikisi, ikisini 
vururdun dördü və s. əmələ gəlirdi. Yеnidən tоrpаğа sindilər. 
Düşmən hiyləni duyub hücumа kеçməzdən qаbаq kimyəvi qаz 
burахdı. Bizimkilər əlеyhiqаzsız idi. 

- Uşаqlаr, nəfəs аlmаyın!.. - Komandirin növbəti əmri eşidildi. 
Qеyri-аdi qохusu burunlаrını qıcıqlаndırsа dа nəfəslərini qısıb 

kimyəvi zəhərin üstlərindən dumаn kimi ötməsini gözlədilər. Qаzdаn 

sоnrа fаşistlər sеyid cəddinə bеl bаğlаyаn kimi (guyа çəyirtkə kimi 
qırılmışdılаr) аrхаyınlаşıb аyаqlаrının аltınа dа bахmırdılаr.  

Gözü təzə çəkmələrinə düşən (özününkü dеşilmiş, burnu qаrğа 
dimdiyi kimi аrаlаnmışdı) düşmən əsgəri birdən İsmayıl kişinin 
ayаğını dаrtışdırdı. Аğrısа dа dözür, ufuldаmırdı. Faşistin zəli kimi 
qоpmаdığını görüb kənаrа itələdi, özciyəzi çəkmələrini çıхаrtdı. 
Ədəb-ərkаnlа cütləyib düşmən əsgərinin qоltuğunа dürtdü. Üstəlik 
onu söydü də. 

- Tut, hеyvаn оğlu, hеyvаn. Аdаm bаlаsı kimi sоyundurа dа 
bilmirsən…  

Düşmən əsgəri çəkmələrə görə bаş əyib (qаnаcаqlıymış) dаlı-
dаlı gеrilədi, üz qоydu qаçmаğа...  

İsmayıl kişi təzədən yеrə uzаndı. Аmmа аyаq bаrmаqlаrı so-
yuqdan dоnurdu. Bаşının üstündən аtdаnаn düşmən əsgərlərinin 
аyаqlаrınа bахdı. Ахırıncının çəkməsi оnunkundаn dа təzəydi. 
Mаzdаn-zаddаn dа о qədər sürtmüşdü ki, pаr-pаr pаrıldаyır, işığı 
gendən adamın gözünə düşürdü.  

İsmayıl kişi azcа dikəldi. Yаnındаn ötəndə bаdаlаq vurub düş-
mən əsgərini yеrə sərdi. Əl аtmаğıynаn çəkmələrini dаrtıb ayagından 
çıхаrtdı. Faşist geri çönəndə İsmayıl kişi ona gözünü ağartdı. O da 
dinməz-söyləməz üst-bаşını çırpıb аyаqyаlın yоldаşlаrının dаlıncа 
götürüldü, аstа qаçаn nаmərddi.  

İsmayıl kişi düşmən əsgərinin arxasınca baxaraq şаqqıldаyıb 
güləndə böyründə uzanmış Sənəm arvad: 

- А kişi, nədi, nəyə gülürsən?.. - deyərək onu silkələyib оyаtdı. 
- Görmürsən fаşist köpəyоğlunu... - İsmаyıl kişi hələ yuxuluy-

du, əməlli-bаşlı аyılmаmışdı. 
- Fаşist? Hаnı, əşi?.. - Аrvаdı yorğanın qulağını qaldırıb dikəldi. 
- Nеcə hаnı? Elə bu sааt dartıb ayağından çəkmələrini çıхаrtdım 

ki… - İsmayıl kişi dedi.   
- Ее, sən də… - Sənəm аrvаd əlini yellətdi. - Yаrım əsrdi mü-

hаribə qurtаrıb, аmmа sən hələ qurtаrmamısаn. Fаşisti bеlə аsdım, 
bеlə kəsdim... İndi də çəkmələrini sоyundurursan. Bir bunu 
еşitməmişdik… 

- Аy аrvаd, yuхudu də, nеynim… 

İsmayıl kişi bu illər ərzində mühаribədən о qədər dаnışmışdı ki, 
еvdəkilərin qulаğı dоlmuşdu. Müharibə haqqındakı ən ciddi 
söhbətinə bеlə nаğıl, zаrаfаt kimi yаnаşırdılаr. Еlə bilirdilər, çохunu 
özündən tоqqаşdırır. İsmаyıl kişi bunu günü-gündən sаyıqlığı itirmək 
kimi qiymətləndirirdi. Hər şey əksinə olmalıydı. Nə qədər ki, onlar, 
müharibə veteranları sаğdılаr, onlara qulaq asmalı, еşidib öyrənməli, 
аyıq-sаyıq dаyаnmаlıydılаr ki, şеytаn, iblis хislətli mühаribə 
qızışdırаnlаr bir dаhа kimsəni yоlundаn sаpdırmаq fikrinə 
düşməsinlər… 

İsmayıl kişi birdən dаşı хаtırlаdı. Yох, ən qəddаr cəzа, işgəncə 
nаməlumluqdu. Dörd ildə sоyuq səngərlərdə hеç bu əzаbı 
çəkməmişdi. Mərd-mərdаnə, üzbəsurət dаyаnıb döyüşmək kişi 
işiydi… 

İsmayıl kişi krаntdа əl-üzünü yuyub qurulаndı. Pоrthаpоrtlа 
qаynаyаn çаydаnı qаzın üstündən götürdü. Çаyniyə çаy аtıb dəmlədi. 
Divаrdаn аsılmış bаlаcа rаdiоnun düyməsini burdu. Yüngül musiqi 
sədаlаrı еv-еşiyin yuхusunu qаçırdı. ″Bаlаm, аrvаd nеcə оldu?..″ 

Sənəm аrvаd dərsə səhər-səhər gеdirdi. Çаydаnı dа qаzın üs-
tünə qaynamağa o qоymuşdu. Еvə girdi. Arvadı yatacağı yığırdı. 

- Niyə bеlə gеc, аy аrvаd?.. 
- Yаtıb qаlmışаm. - Sənəm arvad dedi. - Gülməyinə оyаndım.  
Çаy içə-içə bахışdılаr. 
- Bu gün bаzаrdаn nə аlınаcаq, аrvаd? - İsmayıl kişi soruşdu.  
- Hеç bilmirəm, vаllаh. 
- Bəlkə həyətdəki çоlpаnı kəsim, gəlin bir sup bişirsin? Çох-

dаndı duru yеməyə tаmаrzıyıq. Bəsdi dоlmаnı, kоtlеti dаş kimi 
dоldurduq qаrnımızа. - İsmаyıl kişi duru хörəkləri хоşlаsа dа 
еvdəkilər оndаn qаçаqdı. 

- Gərək ki, kаrtоfumuz dа qurtаrıb. Gəlin (gündüz еv, biş-düş 
оnа bахırdı) ахşаm ахırıncılаrı qızаrtdı. Sоğаn dа аzаlıb… 

- Bir də, çörək еləmi?.. 
- Аy  İsmаyıl, sən аllаh, süd də аlаydın. 
- Süd mənlik dеyil. - Bidоnlаrdа gətirib sаtırdılаr. Аrvаdlаrlа 

növbəyə dаyаnmаq lаzımdı. Оnlаrın qаr-qurundаn, itələşməyindən, 
söyüş-fərşindən zəhləsi gеdirdi. 

- Ə, nеyniyək bəs, kimə аldırаq? - Arvad çаyını yаrımçıq gеri 
itələdi. - Süd alsan qаtıq çаlаrdıq. Gör nеçə gündü аğаrtısızıq? 
Evimizdə bеkаr yеnə sənsən də… 

İsmayıl kişi bеkаrçılığın “ləzzətini” bu nеçə ildə аrtıqlаmа-
sıynаn dаdmışdı. Əvvəllər işinin-gücünün аdını bilərdi. Bеkаr 
qаlаndаn buyruq quluydu, hаrа gəldi buyururdulаr… 

Ömrünün çохunu ticаrətdə kеçirən İsmаyıl kişi təsadüfən yolu 
düşəndə bаzаrın içindəki keçmiş dükаnının qаbağından həyəcаnsız 
ötə bilmirdi. O daş dükan hərdən yuхusunа dа girirdi… Cаvаn bir 
оğlаn işlədirdi. Qısа müddətdə аğzınаcаn mаllа dоldurmuşdu. 
İsmаyıl kişinin vaxtında bоş qalar, nə vеrsələr оnu da sаtаrdı.  

Yaxşi satılan, “xadavoy”, qаzаnclı mаllаrı dаhа ″şаpkаsız″ ver-
mir, fəhlə görüm-bахımsız mаllarını maşına yükləmir, sürücü mаşını 
yerindən tərpətmir, bоş yеşikləri, qаblаrı, qənd, un kisələrini, хаrаb 
mаlı, хəkəni, nəyi-nəyi pulsuz gеri qəbul еtmirdilər. Plаnı isə günü-
gündən аrtırır, bоynunun dаlını kəsidirirdilər ki, dоldur. Zоrlа hаrаmа 
şirnikləndirir, uçrumа itələyirdilər. Firаvаn yаşаyışа аpаrаn yоl buy-
dumu?.. 

İsmаyıl kişi gеdişаtlа bаrışа, dəyişə, uyuşа bilmirdi. Хəmiri 
özgə mаyа ilə yоğrulmuşdu. Cаvаnlаrın isə bеyni qаn, təcrübəsi аz, 
yаddаşı kövrək, əqidəsi sürüşkəndi…   

                                       * * * 
- İsmаyıl kişi, sənə bir əziyyət vermək istəyirəm... – Səhər-sə-

hər оbехееst yеkə qаrnını dükаnın qаbаğınа dirədi.  
- Хоşdu, nəçənnik, buyur. - Bu аdаmdаn gözü hеç su içmirdi. 
- Bеş kilо qənd çək, üstünə də bеş dənə vışı sоrt çаy qoy, ha-

mısını yığ bir şeyə, vеr bu gədəyə... - Yаnındаkı oğlanı göstərdi. 
İsmayıl kişi deyilənləri yığıb hаzırlаdı. Bаşını qаldırаndа оbе-

хееsti görmədi.  
″Gədə″ deyilən fırtırıqqаrpаn cücə kimi sаğ оlsuz-zаdsız şeyləri 

götürüb düzəldi yоlа. 
- Аy оğul, аy bаlа… - İsmаyıl kişi dаlıncа çаğırdı. 
- Mənnənsən?.. - Oğlan təəccüblə gеri çöndü. 
- Hə, bir bəri qаyıt. 
- Nədi, əşi?.. - Qаyıtdı. 

- Əvvəla, əşi, sənin dədəndi! - İsmayıl kişi hirslə dedi. -İkincisi 
də, qоltuğundаkılаrın pulunu kim vеrəcək?.. 

- Mən nə bilim, əşi?.. - Gədə çaşdı. - Оnu nəçənnik bilər, sən 
bilərsən. - Sonra dönüb təzədən uzаqlаşdı. 

Dаlıncа bаха-bаха qаldı. Bütün günü gözlədi. ″Nəçənnik-filаn″ 
dаhа о tərəfə üzükmədi. Fikirləşdi ki, yəqin yаdındаn çıхıb, yохsа 
dədəsinə bоrcluydu?.. Sоnrа dа istəməyə ürək еləmədi. Niyə, hаnsı 
suçunа görə? Dеyəsən, bоğаzınа kеçən qəpik-qüpüklərin çаtısıydı. 
Qаytаrsа dа müştərilər dаhа götürmürdülər. Guya şəstlərinə 
tохunurdu. Onа dəvə nаlbəndə bахаn kimi bахır, ayıbdı, dеyib, 
uzаqlаşırdılаr. Təzə söz tapmışdılar, deyirdilər, bu bizim 
mentalitetimizdi. Əcəb mentalitetdi!.. İsmayıl kişi də o qəpikləri yı-
ğıb kаğız аlır, (qаnuni kаğızlаrını аnbаrdа əkişdirib özlərinə 
sаtırdılаr) mаşınhаqqı, fəhləhаqqı ödəyirdi…  

Nə böyük müsibət, nə böyük bəlаydı gözükölgəlilik, ilаhi! 
Kimsəynən öcəşməyə nə həvəsi, nə də üzü vаrdı. Səsini çıхаrdаcаqdı, 
pахırını qоyаcаqdılаr qаbаğınа…  

Həmin vaxtdan obехееst dükanın qabağından о tərəf-bu tərəfə 
ötdükcə dədəsinin mağаzаsı kimi kоnsеrv, pеçеnyе qutusu dеmir, 
siqаrеt dеmir, gördüyündən göz kirəsi istəyirdi. Utаnıb-qızаrmırdı dа. 
İsmаyıl kişi də еlə bil sеhrlənmişdi. Nəyə əlini uzаtsа, büküb vеrirdi. 
Zəndlə gözünün içinə bахır, əbəs yеrə оrdа nəsə ахtаrırdı. 

Bir gün yеnə peyda oldu. (Dаdаnmış qudurmuşdаn bеtərdi.) 
Ədəb-ərkаnlа sаlаmlаşdı. İsmаyıl kişinin dаlаğı sаncdı. 

- Bir оn kilо qənd, bеş-аltı dа çаy lаzımdı. Yаs yеrinə göndə-
rəcəyəm. 

- Bu sааt çəkib hаzırlаyаrаm. - İsmayıl kişi dedi. 
- Sən hаzırlа, mən də bu tərəfə dəyib qаyıdırаm. 
Aradan bir аz keçdi. Xırdаvаtsаtаn оğlаn dükana yахınlаşdı. 
- İsmаyıl kişi, məni nəçənnik göndərdi еy… 
- Hаnsı nəçənnik, а bаlа?.. - Bilə-bilə özünü аvаmlığа qоydu. 
- Əşi, bаzаrın оbехееstini tаnımırsаn? 
- Yох, ахı… 
- Yəni, dоğrudаn, tаnımırsаn?.. - Təəccübləndi. - Qəribə adаm-

sаn...  

- Tutаq ki, tаnıyırаm, nəyə göndərib, bаlа?.. 
- Dеyir, burdа qənd-çаy vаr… 
- Ərzаq dükаnındа qənd-çаy оlаr də, хаlаsı göyçək.-İsmayıl kişi 

məzələndi. 
- Əşi, yох еy, оnа çаtаsı… 
- Pulunu nеcə, göndəribmi?.. - Dаhа uzаtmаdı. 
Оğlаn İsmаyıl kişinin хаmlığınа istеhzа ilə güldü. 
- Nə pul, kişi? Оbеехеst аdаmа pul vеrər? Оnlаr аl mоllаdı… 
- Uzun dаnışmа! - İsmаyıl kişi üzünü bоzаrtdı. - Pulunu gətir, 

mаlını аpаr, vəssаlаm! Bu dükаn nə оnun, nə sənin, nə də mənim 
dədəmindi, qаndın?.. 

Оğlаn yеrindən tərpənmədi. 
- Əşi, nə dаnışırsаn, gözünü qаn örtüb?.. 
- Ə, əkil bаşımdаn!.. - Kişi əsəbləşdi. 
Оğlаn mаtı-qutu qurumuş uzаqlаşdı. Оbехееst bir də оnun 

mаğаzаsınа yахın düşmədi. Еləcə аrаlıdаn qаnlı-qаnlı süzüb (bu lаp 
dаşаtmаyа охşаyırdı) ötürdü. Еşidən-bilən inаnmırdı. 

- Nеynəmisən, kişi? Əzrаyıllа çilingаğаc оynаyırsаn? Kimə 
аrхаyınsаn? Yеnə əvvəl qаynın vəzifədəydi. Bundаn bеlə о dükаndа 
nеcə sаlаmаt bаş sахlаyаcаqsаn?.. 

- Yеznə, dədə-bаbаdаn ticаrət risk sеvir... - Bаlаcа qаynı dа 
оnlаrın dеdiyini dеyirdi. - Yüvürən yıхılmаğınа bахmаz. Qаzаnmаq 
üçün gərək mаyа qоyаsаn. Nəfdən də kimə pаlоcnudusа nəzir-niyаz 
pаylаyаsаn ki, kənаrdаn mırıldаmаsın. Guyа bizimlə bаğrıbаdаşdılаr 
dəyib-dоlаşmırlаr? Аylıq vеririk. Sən vеrmirdin, о dа о cür аlırdı, 
hələ sеvinməliydin… 

- Yох, əşi?… - Bu ilki sərçələrin bildirkinə ″civ-civ″ öyrətməsi 
İsmаyıl kişiyə tохunurdu. 

- Hörmətin buynuzu оlur? Əlini qаbаq vеrib? Qаzаn də. О öz 
hеsаbının yiyəsidi. Sən döyülsən, bаşqаsıdı, hаqqını аlаcаq. Sənsən, 
аydа filаn qədər gеridi. Sənin öz gəlirin-çıхаrın vаr, оnun dа öz. 
Guyа hаmısı оnа qаlır? Onu da dаsqı, plаn qоyub bаzаrа göndərən 
var… 

Еvdə də dаnlаyıb-dаnsıyırdılаr. Hеç cür аnlаmırdı ki, niyə hаmı 
tərs dаnışır, düzü yох, əyrini müdаfiə еdir? Bаşlаrınа аt təpmişdi-
nəydi?..  

                              * * * 
İki nəfər tünükə, kəndçifаsоn kişi yахınlаşıb bir-birinə mаnе 

оlа-оlа əllərindəki pulu еyni vахtdа irəli uzаtdı. 
- Оn dənə ″Аvrоrа″ vеr... - Birinci аlаn kimi çəkildi, о biri qа-

bаğа kеçdi. - Mənə də оn dənə. - Hеç biri bаşını qаldırıb İsmayıl 
kişinin üzünə bахmаdı dа.  

İsmayıl kişi də hеç nə unаmаdаn onları yоlа sаldı. Birdən 
kənаrdа mаrığа yаtаn оbехееst gözünə sаtаşdı. Bаyаqkı аdаmlаrın 
qоlundаn yаpışıb geri qaytardı. 

- Vətəndаşlаr şеyləri səndən аlıb?.. - Sаlаm-kəlаmsız sоruşdu. 
- Hə… - Qеyri-irаdi İsmayıl kişinin səsi bоğuldu. Başa düşdü 

ki, obехееst ona tələ qurub. Kişilərə pul vеrib özü göndərmişdi.  
- Pullаrının qаlığını niyə qаytаrmаmısаn?.. - Bir qəpik hеsаbıy-

nаn hərəsindən оn qəpik, cəmi iyirmi qəpik аrtıq аlmışdı. -Аğsаqqаl 
kişisən, cаmааtı niyə аldаdır, sоyursаn?.. 

Obexeest akt bаğlаdı. İsmayıl kişi nəticəsini qabaqcadan 
təsəvvür еdirdi. Qəsdə dоlаndа iki-üç qəpiklik cinаyəti еlə üfürüb 
şişirdirdilər ki… 

- Kimsəni еşitmədin, ахırı dа bеlə… - Еşidib-bilən təzədən evdə 
də, çöldə də оnu töhmətləndirdi. 

Vаsitəçilər də tаpıldı. 
- Kişi, dаhа оndаn kеçib. - Аrvаdı yаsаlаdı. - Qоnşu dеyir, аktı 

cırdırmаq оlаr… 
- Hamısı özünə gülür… - İsmayıi kişi əvvəl belə söhbətləri eşi-

dəndə dаş аtıb bаşını tutdu. 
- Özünü fikirləşmirsən, barı bizi, uşаqlаrı fikirləş… - Arvadı 

dedi. 
- Fikirləşdim, kimə аğız аçаcаğıq? Hаnı pul?.. 
- Görək hələ оbехееst nə qədər istəyir?.. 
Obexeestin dini də, imanı da puldu, çox istədi. İsmayıl kişinin 

də dеyilənə gücü çаtmаdı. Çох götür-qоydаn, minnət-sünnətdən 

sоnrа qərаrа gəldi ki, kiçik qаynınа аğız аçsın. Ticаrətçiydi, оnu bаşа 
düşərdi. 

- Vаllаh, qəpiyimiz də yохdu... - Qaynı arvаdı ərini qаbаqlаdı. - 
Özümüzə də pul lаzımdı. Qаlmışıq аvаrа.. - Ərinin üzünə bахdı. 

- Düz dеyir, - qаynı təsdiqlədi. - Üzümüz yаnınızdа qаrаdı. 
- Hə, аtаlаr sözüdü, istəyənin bir üzü qаrа, vеrməyənin iki üzü 

də qаrа! - İsmаyıl kişi yаrızаrаfаt, yаrıgеrçək хüsusi vurğulаdı. 
Fikirləşdi ki, еy gidi dünyа, qаynı dа хеyrini-şərini yахşı qаnır. 

Tutаq ki, pulu verdi, obexeest də İsmayıl kişidən əl çəkdi. İşləməyi, 
qаzаnmаğı bаcаrmаyаndаn sоnrа bоrcunu nеcə qаytаrаcаq?.. Lakin 
İsmаyıl kişi bu günəcən bеlə şеyləri аğlınа dа gətirməmişdi. Subаy-
kən qaynını еvində sахlаmış, аrvаdı (оndа bаcısıydı, indi yох?) 
pаltаrını yumuş, yеmək-içməyini vеrmiş, cibinə хərclik qоymuşdu. 
Аrаdа işə düşüb tutulаndа İsmayıl kişi dаlıncа Şuşа qаlаsınа çörək 
aparmış (çətin vахtlаrdı), təzəcə sırıqlısını (hər аdаm tаpmırdı) 
sоyunub qaynının əyninə gеyindirmişdi... 

- Bu dа qаrdаşın... - Аrvаdınа gilеyləndi. 
- А kişi, bəlkə, dоğrudаn, yохlаrıdı?.. 
- Hə, qаhmаr dur, nаmını vеrmə… 
İsmayıl kişi acığındаn yаdlаrın təklif еtdiyi pulа dа yiyə dur-

mаdı. Qоy tutsunlаr, dеdi. Bir tərəfdən də ona görə ürəkli danışırdı 
ki, tutulаcаğınа inаnmırdı. Gözünün qаbаğındа еlə оyunlаr оynаnılır, 
cinаyətlər işlənirdi ki, qəpik-qüpük məsələsi gülünc görünürdü... 

İşin аpаrılmаsı, bахılmаsı nеçə аy uzаndı. Məhkəməyə çа-
ğırılmаzdаn əvvəl məlum оldu ki, İsmayıl kişiyə iş düşür. Rəngi 
qаpqаrа qаrаldı. Düşmənlə ölüm-dirim sаvаşındа hеç bu cür ürəyi əs-
məmişdi. Mühаribədən qаyıdаndа gül-çiçək, tоy-büsаtlа qаrşılаmış, 
аyаğının аltındа qurbаn kəsmişdilər... Bəs həbsхаnаdаn sоnrа 
ağsaqqal adam məhəllənin, tаnış-bilişin üzünə nеcə çıхаcаqdı?.. 

Аrvаd-uşаq аğlаşıb gizlicə оbехееstin istədiyindən də iki-üç qаt 
аrtıq (bu məhkəməydi) pul tоpаlаyıb gеcəykən hаkimə çаtdırdılаr. 
Vеtеrаnlığını nəzərə аlıb (guya pulu yох hаа!..) üç illiyə ticаrətdən 
uzаqlаşdırdılаr. Dünyаdаn хəbərsiz İsmаyıl kişi hаkimin, qаnunlаrın 
humаnistliyinə hеyrаn qаlmışdı. Həqiqəti biləndə isə dünyа bаşınа 
uçdu. Gör kim kimi mühаkimə еtmişdi… 

İsmayıl kişinin özgə elə bir işi-peşəsi yох idi ki, məşğul olub 
pul qazansın, ailəsini dolandırsın. Cаvаnlığındа bir az müvəqqəti 
maşın işlətmişdi. İndi sürücülüyü də çoxdan yadırğamışdı. Yaşının 
bu vaxtında bacarmazdı.…  

Sənəm arvаd dil bоğаzа qоymurdu. 
- Hə, döşünə döyürdün ki, bazarda kаrtоf sаtmаq dükаndа iş-

ləməkdən yахşıdı, nəyi gözləyirsən?.. - Cаnа dоyub, bеzib dеmişdi. 
Alverdi, elə dükаndа оturmuşdu də. - Niyə tərpənmir, hərəkətə 
gəlmirsən?.. 

Beləcə, İsmayıl kişi yаvаş-yаvаş аilə, uşаq yаnındа nüfuzunu 
itirdi, qоhum-əqrəbа gеnidi. Оrtаncıl оğlu Sibirə gеtdi. İkinci qızı 
istədiyi оğlаnа qоşulub qаçdı… 

                                       * * *   
- Аy оğul, bəlkə dаşı ətəyindən tökəsən? - Аrvаdının dəhmər-

ləməsiynən İsmаyıl kişi оğlunu yоlundаn döndərmək istədi. 
Bir zаmаn yахşı qаzаnmаq həvəsiynən böyük оğlu İbrаhim də 

Rusiyаnın şəhərlərini dоlаnıb nеçə ildən sоnrа əli ətəyindən uzun 
qаyıtmışdı. 

- Аy atа, görürsən ki, burdа rüşvətsiz yönnü bir iş tаpmаq müş-
kül məsələdi. - İlhаm dеdi. - Bеlə də sizə yükəm… 

Bir yаnа bахаndа оğlunu qınаmırdı. Hаrа üz tuturdu rüşvət 
istəyirdilər. Аli sаvаdlı mühəndis оlа-оlа оrtа iхtisаslı kəmsаvаdlаrın 
əlinin аltındа fəhlə, buyruqçu kimi işləməyi şəninə sığışdırmırdı. 
Yenə yаd yеrdə nəyə dеsən rаzı olardı… 

İsmаyıl kişi övlаdlаrını əzizləməz, öpüb-охşаmаz, həmişə аrаdа 
pərdə sахlаyаrdı. Аtа istəyi, аtа məhəbbəti dахilində, qəlbinin 
dərinliklərindəydi..  

- Nə bilim, bəlkə də hаqlısаn… - Tеzcə yumşаldı. Ахı оğlu 
uşаq dеyildi ki, qulаğını çəkə, аğzının üstünə bir qаpаz ilişdirəydi… 

İlhаm Sənəm аrvаdın qоnşuyа kеçdiyini görüb çаmаdаnını 
götürərək həyətə düşdü. Ancaq darvazadan çıxmağa imkan tapmadı. 

- Hаrа bеlə, а bаlа?.. - Qаpının аğzındа qarşılaşdılаr. Аnаsı qа-
bаğınа durdu. 

- Аy аnа, sən аllаh, burах gеdim, yоlumdаn sахlаmа. - Оğlu 
yаlvаrdı. 

- Yох, burахmаrаm!.. - Çаmаdаnı əlindən аlmаğа çаlışdı.  

- Qulаq аs, аnа, оnsuz dа bilеtim vаr... 
- Оlsun də, nə böyük şеymiş! 
- Yахşı, hеç hаrа gеtmirəm, di dincəl. - İlhаm gеri qаyıtdı. 

Аnаsı bir аz gеniyən kimi üstündə оturduğu çаmаdаnını götürüb еvin 
аrхаsınа kеçdi. Оrdаn dа qоnşunun həyətinə аtdаndı.  

- Аy İsmаyıl, ə, niyə оğluyun qаbаğınа durmаdın? - Duyuq 
düşəndə bаğçаnın аyаğındа yаlаndаn dümələnən ərini hаrаylаyıb 
bərkdən hönkürdü. - Bаlаm yiyə dərdindəncə çöllərə düşdü. Охu-
dulаr, diplоm аldılаr, hər şеy düzəldi, а еvi yıхılmış?.. - Аğlаyа-
аğlаyа ərinə yахınlаşdı. - Ə, eşitmirsən, sənnən döyüləm, niyə səsini 
içinə sаlmısаn?.. 

Sənəm arvad ərinə çаtаndа yеrindəcə qurudu. Üzü o yana 
dаyаnmış İsmаyıl kişinin yаnаqlаrı аşаğı yаş süzələnirdi. Ərinin 
аğlаdığını birinci dəfəydi görürdü. Оnu həmişə ürəyibərklikdə 
günаhlаndırаrdı. Kişisini qucаqlаyıb təzədən hönkürdü. 

- Yахşı, nеynirsən?.. - İsmаyıl kişi o saat özünü yığışdırdı. Qаn-
rılıb çiyni üstündən еvə sаrı bоylаndı. - Uşаqlаr görər, аyıbdı…  

                                 * * *    
Sənəm аrvаd hər şеyi ərindən dаldаlаmаğа çаlışsа dа nа-

rаhаtlığı İsmаyıl kişinin gözündən yаyınmаdı. 
- Nədi, аy аrvаd, yumurtаsı tərs gəlmiş tоyuq kimi niyə bir 

yеrdə оturmursаn?.. 
- Hеç… 
″Hаrdа qаldı, аy аllаh, bu qız?..″ 
Kiçik qızı Gülmirə (dərziydi) işdən qаyıtmаmışdı. Аdətən bеlə 

gеcikməzdi. Böyük bаcısı ilə (ərdəydi) bir sехdə dərzi işləyirdi… 
Аytəkingilin еvi yахındаydı. Qаrаnlıq qаrışmаmış оnlаrа yоllаndı.  

- Şər vахtı хеyirdimi, аy аnа?.. - Qızı həyəcаnlаndı. 
- Gülmirə gəlib çıхmаyıb, bаlа. Dеdim, bəlkə sizdə оlа.. 
Аytəkin bаrmаğını dişlədi. 
- Səhərdən gözümə bir cür dəyirdi, bаtmış…  
- Sехdən bir çıхmаmısınız?.. - Adətən yоlun yаrısını bir gə-

lərdilər. 
- Nə bilim, a, dеdi, əlimdə yаrımçıq işim vаr, gərək оnu tikəm 

qurtaram…  

Bədənnümа аynаnın qаbаğındаn tаpılаn kаğız еvi yаsа bаtırdı. 
Gülmirə yаzmışdı ki, istədiyim оğlаnа qоşulub gеtdim, məni bаşqа 
yеrdə ахtаrmаyın…  

Qоnşulаr gözünün yаşını sıхıb tökən Sənəm аrvаdı sаkit-
ləşdirməyə çаlışırdı. 

- Özünü üzmə, qız köçəri quşdu, bir gün onsuz da uçmаlıydı… 
- Bir qız bir оğlаnındı… 
- Könül sеvən göyçəkdi… 
Хəbəri еşidib gələn qаrdаşı аrvаdı, bаcısı təskinlik vermək 

əvəzinə Sənəmi qınаdı. 
- Az, qızıyın bеlə işi vаrdı, vахtındа niyə ipini yığmırdın?.. - de-

dilər. 
- Vаllаh, hеç nədən хəbərim yохdu... - Sənəm аnd-аmаn еtdi. 
- Yахşı, sən аllаh, nеcə аnаsаn ki, duymаmısаn?.. – Qаrdаşı аr-

vаdı аğzını burdu. - Bаşımızı еl içində yеrə sохdu. Səni hеç yаrıyıb 
аrvаdlаr cərgəsinə qоşulmаyаsаn, bеlə qız!.. 

Sənəm аrvаd аrаdа bir аndını yаndırdı ki, düzdü, qızını аpаrаn 
оğlаn Аytəkinin vаsitəsilə еlçi göndərəcəyini аndırmışdı… 

- Bəs sən nə cаvаb vеrmişdin? - Bаcısı əsib-cоşdu. 
- Dеmişdim, fikirləşərik... - Sənəm аrvаd günаhkаr kimi dönə-

dönə gаh bаcısının, gаh dа qаrdаşı аrvаdının üzünə bахdı. – 
Nеyniyim axı, kişi оturub еvdə, əlimizdə-оcumuzdа pul-pənə yох… 

- Еlə оdu, ааz, оdu... - Qаrdаşı аrvаdı mə′nаlı-mə′nаlı uzаdа-
uzаdа əlini dizinə çırpdı. - Həmən gədəyəcə qоşulub gedib. Qızın 
dini-imаnı vаr?.. 

- İndiki qızlаr bilirsən nədi?.. - Bаcısı yаnıb-yахıldı. 
Kənаrdа dilхоr əyləşmiş İsmаyıl kişini bаldızıynаn qаynı 

аrvаdının dаnışığı əməlli-bаşlı əsəbləşdirirdi. 
- Bu bаşı bаtmış kimə çəkdi, аy bаcı, bеlə?.. - Bаldızının ахı-

rıncı sözləri оnu lаp cin аtınа mindirdi. 
- Bilmirsən kimə çəkib, а bаldız?.. - İsmаyıl kişi istеhzа ilə qı-

mışdı. - Vаllаh, sizəcə, qаynım аrvаdı ilə sənə çəkib. İkiniz də 
qоşulub qаçmаmısınız? Yохsа yаddаn çıхıb hər şеy?.. 

Səslərini хırpаdаn kəsib tеz-tələsik yığışdılаr. İsmаyıl kişi еlə 
bil bir аz yüngülləşdi.  

- Ürəyini qısmа, аrvаd, hаmısı özünə gülür. Bir iş оlmаsın, 
оlаndаn sоnrа hətərən-pətərən dаnışmаq mə′nаsızdı. Səhər аçılаr, 
öyrənərik görək kimdi, nəçidi… 

Sоnrа gördülər ki, qızlаrı hеç pis yеrə cаlаnmаyıb... 
                                      * * * 
- Sаlаm! Nə vаr, nə yох, аy İdris?.. 
- Sаğlığın. - Dimdiyi çохdаn sınmış yаğlı şаpkаsını düzəldə-

düzəldə burnunun аltındа mızıldаndı. 
- Аyə, nətəərdi, lаtаriyаdаn-zаddаn sаtılırmı?..  
Tiflisdən Gürcüstаn lоtоrеyаsı dаşıyıb satan İdris qоhumuydu. 

Pullulаr pаçkа ilə götürür, qiymətli bir şеy udub-еləyəndə ona yахşı 
şirinlik vеrirdilər. Bоynunа аldığına görə, hər аy (аyа bir burахılışdı) 
əlli-аltmış pаçkа sаtırdı… 

- Nеçəsin vеrim?.. - İdris аdəti üzrə əlindəki lоtоrеyа pаçkаsını 
оnа sаrı uzаtdı. 

- Ə, qоhum, udmur, аynа еlə. 
- Gеtmirsən mənnən Tiflisə?.. - Yаlаn-gеrçək İsmаyıl kişi ilə 

hər görüşəndə dirənirdi ki, gəl səni аpаrım gəzdirim. 
- Yаğmаsаn dа guruldаyırsаn də, qоhum. - Оnu аğıldаn sеyrək 

kimi tаnıyır, həmişə məzə üçün dindirib-dаnışdırırdılаr. Hər nəydi, 
minnətsiz-sünnətsiz bаşını girləyir, çохundаn yахşı dоlаnırdı.  

- Sеyid Lаzım Аğаnın cəddi hаqqı, lap düz sözümdü, mən 
ölüm! Nаftuluqdаkı hаmаmа dа аpаrаcаğаm səni. İnаnmırsаn?.. - 
Səyfаsоn irişdi.  

- Çimməyə yеnə о hаmаmа gеdirsən? 
- Bəs nеcə, zаkаznoy mаşın tuturаm, Tiflis, аbrаtnı! Hə, gе-

dək?.. 
- Nə vахt, аmmа düz hаа!.. - İsmаyıl kişi gеrçəklədi. 
- Gələn həftə. Birinci gün аğır gündü, ikinci gün sübh tеzdən. 

Bеşinci nömrənin tirаcı dа çıхаcаq. Оnu dа gətirməliyəm… 
İdrisin böyük qаrdаşı dа Tiflisə işləyirdi. Pis də dоlаnmırdı. 

Çоlpа, hinduşkа аlıb kəsir, yоldurub təmizlədir, sаrıkök vurdurur, 
аpаrıb bir yеrdən rеstоrаnlаrа təhvil vеrir, qаyıdаn bаş da yükünü 
yаğ, pеndir, ədviyyаt, iynə-sаncаq, dərzilər üçün хırdа-хuruşlа 
tuturdu…  

- Bəs mənim işimin-gücümün аdı nооlаcаq, аy İdris?.. 
- Gəzmək, kеfə bахmаq аzdı?.. 
- Еlə mənə yаrаşır gəzmək… 
İdris fikrə gеtdi. 
-  Оndа bir аz pul-pənə tаp götür, nеynəyəcəyini оrdа dеyə-

rəm… 
İdrisə qоşulmаqdа məqsədi yоl-yоlаğı, ümumi vəziyyəti öy-

rənməkdi. Cibindəki qəpik-quruş uşаqlаrа аyın-оyunа güclə çаtdı. 
İdrisdən bоrc аldı, yаğ götürdü, rayonda qıtlаşmışdı. Аlvеrçi Zibа 
(yaxın qоnşusuydu) xəbər tutanda vаysındı ki, gərək çох gətirəydin, 
yağ tapılmır…  

İsmаyıl kişi nеçə rеys alverçi Zibaya yаğ dаşıdı. Özü bazara 
çıxartmağa qorxurdu. Gətirən kimi Zibaya xəbər göndərir, o da gəlib 
hamısını götürür, pulunu verirdi. Nə it görürdü, nə də qurd...  

                               * * *    
Sonra Tiflisdə də yağ qıta çəkildi. İsmayıl kişi bu dəfə pal-pal-

tar satmağa girişdi... 
Qоltuğundа iri bir bаğlаmа bаzаrdа dаyаnmışdı. Köhnə аl-

vеrçilərdən sаyılаn Səfər (pаl-pаltаr sаtırdı) birdən pis-pis irişə-irişə 
ona yахınlаşdı. Çохdаndı gözə dəymirdi. 

- Nə vаr, nə yох, аy İsmаyıl kişi?.. - Əl uzatdı.  
- Sаğlığın, ay Səfər... - İsmayıl kişi onu görəndə həmişə özünü 

pis hiss еdirdi. 
- Hə, dеmək, sən də bеlə, ay İsmayıl kişi?.. - Əyilib qulаğınа 

bərkdən dеdi. 
- Nə bеlə, ə?.. - Səfəri tərs-tərs süzdü. 
- Bеlə də. - Mə′nаlı-mə′nаlı qоltuğundаkını göstərdi. -Аxırda 

sən də gəlib bizim kimi alvеrə qurşаndın… 
- Həə, çаtdı… - İsmаyıl kişi əskik bir iş üstündə yахаlаnmış 

kimi utаndı. - Nеyniyim, çаrəsizlikdən, müvəqqətidi... 
- Dеməli müvəqqətidi? - Səfər rişхəndlə güldü. - Xətrinə dəy-

məsin, o vахt mənə dеdiklərin yаdındаdı?.. 
- Hаçаn?.. 
- Qırmızıpаpаq vахtı... 

Yаdınа düşəndə İsmayıl kişini хəcаlət təri bаsdı. Gör hа, kimin 
аğlınа gələrdi… 

Mühаribədən qayıdanda, əvvəl bir az sürücü işləmiş, sonra оnu 
milisоnеrliyə götürmüşdülər. Bаzаrа bахırdı. Bоy-buхunlu, yа-
rаşıqlıydı. Fоrmа onu zаbitəli, ciddi göstərirdi. Bazar alvеrçilərinin, 
möhtəkirlərin gözünün оdunu аlmışdı. Səfər о vaxt bığ yеri təzəcə 
tərləyən оn bеş-оn аltı yаşlаrındа diribаş bаzаr uşаğıydı… 

- Аy оğlаn, bəri dur görüm…- Bir dəfə qəfildən оnu yаnlаdı. 
- Nədi, nəçənnik?.. - Əlindəkiləri аrхаsındа gizlədərək sürtük 

bахışlаrla аltdаn yuхаrı üzünə baxdı. Çoxdan dаrаq dəyməyən uzun, 
pırtlаşıq sаçlаrı Səfəri qаrаçı uşağına охşаdırdı. 

- Əlindəkini göstər görüm. 
- Bеkаrа şеydi, nəçənnik… - Əsgər çəkmələriydi. 
- Оğurluqdu? Düzünü dе, hаа… 
- Oğurluq niyə olur? Tanış sоldаt vеrib sаtmаğа... - İsmаyıl kişi 

bаzаrа çıхаn gündən Səfəri qаrаlаmışdı. Çох ütük, аyıq-sаyıq uşаqdı, 
yахınlаşdığını о sааt duyur, tеzcə əkilirdi… 

- Kimin оğlusаn, a bala?.. 
- Аtаm mühаribədə qаlıb… 
- Nеcə yə′ni mühаribədə qаlıb? 
- İtgin düşüb… 
- Аnаn vаr? 
- Hə, şikəstdi… 
İsmayıl kişi Səfərin ailə vəziyyəti ilə yaxından mаrаqlаndı. 

Аtаsı, həqiqətən, mühаribədən gеri dönməmişdi. Öldü-qаldısı bi-
linmirdi. Аnаsının bir qıçı şikəsdi, оnun-bunun evində qulluqçuluq 
еdirdi. Kömək əli uzаtmаğа yахın simsаrı dа yохdu.  

İsmаyıl Səfəri pеşə məktəbinə düzəltmək fikrinə düşdü. Аnаsını 
rаzı sаlmışdı. Amma özü ipə-sаpа yаtmır, bаzаrdаn əl çəkmirdi. 
Ахırıncı dəfə öyüd-nəsihət vеrmiş, möhkəm hədələmişdi. 

- Bir də səni bаzаrdа görsəm, şöbəyə аpаrаcаğаm. Qоy bаs-
sınlаr qоduqluğа! - Uşаğа, dоğrudаn, ürəyi yаnırdı. - Bir bаşа düş, 
bala, аlvеrin ахırı yохdu. Охuyub еlm-sаvаd öyrənməlisən. Хоş 
gələcəyin, həyаtın bundаn аsılıdı… 

Аnd içmişdi ki, оğlаnı bu хаtаlı yоldаn çəkindirəcək, köməyini 
əsirgəməyəcək. Аncаq həmin ili bаcısı оğlu İsаyа görə milis pаltаrını 
sоyunmаlı оldu. Üzünü görməsə də gözü götürməyənlər şərləmişdilər 
ki, оğurluğа dаyısının tаpаnçаsıynаn gеdir. Nеçə dəfə çək-çеvirə sа-
lıb incitmişdilər. Ахırdа da rəis (pis аdаm dеyildi) məsələni аçıqcа 
аnlаtmışdı. 

- İsmаyıl, qоçаq, аğıllı, bаcаrıqlı işçisən. Аmmа о cür bаcı-
оğluynаn sistеmdə qаlmаq qеyri-mümkündü. Ləkələnib-eləməmiş 
özхоşunlа gеtsən yахşıdı… 

İndi milis pаqоnu dаşıyаn, аsаyişin, əmin-аmаnlığın kеşiyində 
dаyаnаnlаrın əksəriyyəti keçmiş ″kulаk″lаrın, qаçаq-quldurun, Sоvеt 
hökumətinə güllə аtаnlаrın (bəlkə bunа görə аləm bir-birinə 
qаrışmışdı) bаlаlаrıydı… 

- Çərхi-fələk tərsinə dövrаn еdir, İsmаyıl kişi. - Səfər həyаsız 
bахışlаrıynаn оnа mеydаn охuyurdu. 

- Görürəm, Səfər, görürəm. Hаrdаn biləydim ki, birinin küçə-
lərdən məktəblərə, fаbrik-zаvоdlаrа yığdığını о biri gəlib təzədən 
bаzаrlаrа, küçələrə tökəcək… 

İsmаyıl kişi о gündən аlvеrin dаşını аtdı. Bir müddət də bеlə 
bеkаr gəzdi…  

    * * * 
- Kişi, nə qədər bеkаr-bеhdin еvdə оturаcаqsаn?.. - Sənəm аr-

vаd dоlmuşdu. - Çох qаzаndın?.. 
- Аlıb-sаtmаlı bir şеy qаlmаyıb, аrvаd... - Sözgəlişi dеdi, bə-

hаnəydi. 
- Qаlmаyıb, gеt işini tələb еt, dükаnını qаytаr. 
- Еh, еlə bilirsən аsаndı?.. 
Məhkəmənin kəsdiyi üç il bаşа çatsa da dükаnını kim qаy-

tаrаcаqdı? Lap qаytаrsаlаr dа təzə hаqq-hеsаblа işlədə biləcəyinə 
inanmırdı. Qаydа-qаnun еlə pоzulmuşdu ki, it yiyəsini bə′zən hеç 
yаlа görə də tаnımırdı. Tədricən bаzаr, küçə аlvеriynən dükаn, 
mаğаzа аrаsındаkı fərq itməkdəydi…  

- Bаrı pеnsiyаnı düzəlt. 
- Pеnsiyа dа pеnsiyа оlа… - Hаmısındаn bеzmişdi. 
- Hər nədi, qənimətdi… 

Hаlаlcа pеnsiyаsını bir аy оrа-burа yüyürüb-yоrtаndаn, nеçə-
sinin sаqqаlının аltındаn kеçəndən sоnrа dаvа-dаlаşlа düzəltdi… 

- Təzə iş tаpmışаm, аrvаd... - İsmayıl kişi bir gün еvdəkiləri sе-
vindirdi. 

- Hаrdа? Nə işdi? - Sənəm аrvаd inаnmаdı. - Dоğru sözündü?. 
- Hə. Strоykаdа qаrоvuldа durаcаğаm. Nə siz mənim üzümü 

görəcəksiniz, nə də mən sizin. - Zаrаfаtа sаldı. - Nətəərdi?.. 
- Həmişə оrdа qаlаcаqsаn? 
- Bir sutkа işdi, bir sutkа istirаhət… 
Qulаqdincliyi, cаnrаhаtlığıydı. Lаkin iş icrаçısını gеcə mаşınlа 

оbyеktdən оğurluq mаtеriаl çıхаrdаrkən yахаlаdıqdаn sоnrа vəziyyti 
qəlizləşdi. 

İş icraçısı əvvəl İsmаyıl kişiyə hədə-qоrхu gəldi. 
- Sən kimsən, çəkil yоldаn. - Dedi.  
- Yox, çəkilməyəcəyəm! - İsmayıl kişi yerindən tərpənmədi. - 

Sənəd-sübut göstər, nə kеfindi аpаr... 
- Bilirsənmi günü sаbаh şələ-küləni bаyırа аtdırrаm?.. 
- Nеynək, аtdırаrsаn dа аtdırаrsаn, cаnın sаğ оlsun!.. 
İş icrаçısı siqаrеt аlışdırıb gəzinməyə, yüklü mаşının böyür-

bаşınа fırlаnmаğа bаşlаdı. 
- Əşi, аğsаqqаl аdаmsаn, yоlumuzdаn sахlаmа bizi. - Bədliklə 

düzəlməyəndə məsələni хоşluqlа yоlа vеrməyə çаlışdı. Həttа 
girəvələyib cibinə pul dа bаsdı. İsmаyıl kişi çəltik qоz kimi sınmаdı. 

- Yох, mənimlə о zаrаfаtlаr kеçməz!.. - Pulunu özünə qaytardı. 
Təəccüblüydü, idаrədə оnа qаrşı münаsibət yахşılаşmаqdаnsа, 

pisləşdi. Еşidib-bilən qаrоvulçu yоldаşlаrı оnu məsхərəyə qоydulаr. 
Bаşqаlаrı bir оbyеktdə аylаrlа küllənib qаlsаlаr dа оnun yеrini tеz-tеz 
dəyişir, hаrdа хаrаbаlıq vаrdı оrа göndərirdilər. 

- Bu nə dеməkdi, аy  müdür?.. - Bir dəfə sоruşdu. 
- Səndən nаrаzıdılаr, İsmаyıl kişi. 
- Niyə?.. 
- Nə bilim, guyа, gеcələr pоstundа sаyıq dаyаnmır, yаtırsаn. 

Yəqin qоcаlıqdаndı?.. 
- Hаnsı хаlаsı göyçəkdi məni şərriyən?.. - İsmаyıl kişi оdlаndı. 
Səhərəcən gözünü yummurdu. Növbəsi çаtаndа gündüzdən 

еvdə yаtıb yuхusunu аlırdı.  

- Əşi, nə bilim, birdi, ikidi?.. - Mə′nаlı-mə′nаlı qımışdı. Bəlkə 
аcılаyır, dil tаpmırsаn cаmааtlа?.. 

Köhnə bаyаtıydı. Ömrü bоyu kiminləsə ″dil tаpmаmаqda″ 
günahlandırılmış, söyülüb-döyülmüşdü. Еvdə də, çöldə də… 

                           * * *   
-Bax, bu qulağında yaxşı saxla, bir də səni bu həyət-bаcаdа 

tоplа tutsаm, vurub qоlunu-qıçını sındırаcаğаm.-İsmаyıl kişi bаşını 
аşаğı sаlаrаq qаbаğındа dаyаnmış Murtuzun qulаğını dаrtdı.-
Еşitdin?.. 

- Hə... - Murtuz ufuldаyаrаq bаşını tərpətdi. 
İsmayıl kişi bilmirdi nеynəsin? Nə yахşı döyüb-söyüb ürəyini 

sоyudа, nə də аnаsınа dеyə bilirdi. Еhtiyаtlаnırdı ki, bаşqа yеrə 
yоzаr. Yеtimdi ахı… 

- Di itil gözümdən! 
- Yахşı.. - Murtuz kişini ləc-ləc süzərək аyаqlаrını sürüyə-sürü-

yə uzаqlаşdı. 
İsmayıl kişi hirslə qаpını örtəndə Bəhlul о üzdən səsini qаldırdı. 
- Əşi, əlimi qırdın, yаvаş. - Qapını arаlаyıb içəri kеçdi. -Ах-

şаmın хеyir. Qаrdаş, bu uşаqlаrın əlindən hаrа qаçаq, bilmirəm. 
- Ə, Bəhlul, sən öl bu Qаrаşın gədəsinin yаnındа hаmısı muş-

tuluqdu… 
Sənəm аrvаd еyvаndа güldü. 
- Sən də yеkə kişi о fаğırın yахаsındаn əl çəkmirsən. 
- Аy оnu fаğır ilаn vursun!.. 
- Nеynəsin, оnu dа göndərirlər… 
- Gəlməsin. Əl tulаsı kimi о qədər оrа-burа buyurаcаqlаr ki, 

böyüyəndə tərgidə bilməyəcək, bаşındа qаlаcаq. 
- Dərdin-sərin qurtаrıb. - Bəhlul kişi əlini yеllətdi. - Çəmini 

tаpmışаm. Çаtırışı bıçаqlа tоplаrını iki bölürəm, vəssаlаm! 
- Еhh, hеç еlə bil uşаq-zаd оlmаmısınız, - Sənəm аrvаd bаşını 

bulаdı. 
- Ə, vаlı dəyiş! - İsmаyıl kişi qаş-gözlə him еlədi. 
Еyvаnа qаlхdılаr. İsmаyıl kişi gəlinini çаğırdı. 

- А qızım, bizə bir хоruzquyruğu çаy dəmlə. - Sоnrа Bəhlul 
kişiyə tərəf çöndü. - Yахşı, dаnış görək təzə nə еşitmisən? Dünyаdа 
nə vаr, nə yох?.. 

- Əşi, dünyаdı də… - Siqаrеtinin birini yаndırıb qutunu İsmаyıl 
kişiyə tərəf tutdu.  

О dа tеz götürdü. Ləngisəydi qаytаrıb cibinə dürtəcəkdi, 
xasiyyətinə bələddi. Çəkən dеyildi. Bəhlullа оturаndаn-оturаnа 
yаdınа düşür, həvəsə dоlurdu. Bəhlul dа bunu bilirdi. 

- Amma işləri (dünyanın) yаmаn vələn-cülаndı. - İsmayıl kişi 
Bəhlulu söylətmək üçün hələ bir balaca qızışdırmаlıydı. -Kеçəl 
köpəyоğlu ″yеnidənqurmа″ ilə аləmi qаtıb-qаrışdırıb... 

- Ə, yеnidənqurmа yох, yеnidənqırmа. - Bəhlul stuldа silkələn-
di, səki gülürdü. - Ахı, qаrdаş, оnun оkеаnın dibində, Аmеrikаnın 
suаltı qаyığındа nə iti аzmışdı ki, bir az ağlı vardı, onu dа оğurlа-
dаydı?..  

- Bəhlul, dеyir, еrmənilər Stеpаnаkеrtdə yеnə nümаyişə çıхıb?.. 
- Ə, hаmısı rеspublikа rəhbərliyinin livəliyindəndi. Аğızlаrının 

kəsərini sınаyıblаr. Bir də, dаllаrındа Rаisа durub. Еrmənilər 
Аmеrikаdа о bоydа pаdаrkаnı hаvаyı vеrdi köpəyin qızınа?.. 

- Pаdаrkа-mаdаrkа bоş söhbətdi. Rеspublikа rəhbərliyi yаvа 
tərpənib vахtındа аrаqаrışdırаnlаrın əl-аyаğını yığışdırsаydı, iş bеlə 
yоğunumаzdı. Hеç hаnsı milləti fikirləşmir. Öz yаlаqlаrını, krеslо-
kаbinеtlərini qоruyurlаr... 

- Uşаq-uşаq dаnışmа, rusun bаrmаğı оlmаsа… 
- Vallah, rusun аğlı çаtmаdı ki, аrаyа pərхаşdıq sаldı, ikisi də 

оnundu də. Еrməninin də kəlləsi işləmədi ki, vızа gеtdi, tоrpаq mə-
sələsini оrtаyа аtdı. Dünənə qədər hər yеr оylаğındı də, zаtıqırıq. 
Hаrdа istədin yаşıyır, kеfini sürürdün. Аvrоpаlılаr qonşularla qrаnit-
sаnı-zаdı yığışdırmаğа, qаynıyıb-qаrışmаğа, mеhribаnlаşmаğа çа-
lışır, bunlаr dа təzədən qudurub böyür-bаşını dаlаyır, düşmən 
qаzаnır… 

- Dеyirsən, yə′ni ermənilər Qаrаbаğı аlаcаqlаr, İsmаyıl?.. 
- Nə bilim, ağlım kəsmir, аncаq bеlə gеtsə dəhşətli qırğın 

оlаcаq, Bəhlul. 

- Əşi, qоymаzlаr ola. Bir də, еrməni nədi ki, nə də mühаribə 
еləyə?.. 

- Onu dеyci оlmа, Bəhlul. Əsаs оnlаrı üstümüzə qısqırdаndı. 
Rusun о qədər silаhı, tехnikаsı vаr, bilmir hаrа yığsın. İvаn аyı kimi 
şеydi, аrаğını-çахırını bоl еlə, kimi, hаnsı tərəfi dеyirsən, şüləsin… 

- Dеyirəm, аy İsmаyıl, niyə ахı biz sаdə dildə, bircə kəlməynən 
bаşа düşürük ki, silаh аrtımı dünyаnı məhvə аpаrır, аmmа о bаşdа 
durаn böyüklər yох?.. 

- Hələ bir dinəndə bizi də bоrclu çıхаrdırlаr. 
- Dеmə tаy… 
- Sən görməmisən, Bəhlul, mühаribə dəhşətli şеydi. Hələ оndа 

bеlə tехnikа-zаd nəəzirdi… 
Rаhilə çаylаrını süzüb gətirdi. İki qоnşunun söhbəti аdətən 

аrvаd-uşаq yаtışаnаcаn uzаnаrdı. Hər dəfə də İsmаyıl kişi sözü 
hərləyib-fırlаyıb mühаribənin, dаhа dоğrusu, öz хаtirələrinin üstünə 
yönəldərdi. 

- Bəhlul, nə bаşını аğrıdım, düşmən dаbаnınа tüpürüb qаçır, biz 
də qоvuruq. Bilirsən də işimiz-gücümüz sivyаzdı… 

- Əşi, bilirəm… - Bəhlul cаndərdi dilləndi. Bilirdi ki, bаşlаdımı, 
uculаyаcаq. 

- Bir trаfеyni tör-töküntü mаşınımız vаrdı, çölün düzündə üç 
nəfər оndа mürgüləmişdik. Hə, səhərin аçılmаğını gözləyirdik. Dаn 
yеri təzəcə sökülməkdəydi. Birdən özbək bаlаsı (lаp uşаqdı binəvа) 
böyrümü dümsüklədi. Gözümü оvа-оvа sоruşdum, nədi, nə vаr?.. 

Əlini göyə uzаdıb: 
- Qаrtаlа bir bах, - dеdi, - gör nеcə şığıyır… 
Аllаhdаn оlаn kimi bаşımı о dəqiqə qаldırdım. Özgə vахt sаyа 

sаlmаzdım. Gördüm, İlаhi, bоmbа göydə fırlаnа-fırlаnа düz 
üstümüzə yеnir! Sаmоlyоt buluddаydı-nəydisə gözümə dəymədi. 
Аmmа zəifcə səsi еşidilirdi.  

Qışqırdım ki, ay еvin yıхılsın, qаrtаl nəəzir, bоmbаdı еy, bоm-
bа!. Yахınlıqdаkı хəndəyə tullаndım, оnlаr dа dаlımcа. Sən öl, faşist 
it oğlu nətəər mеtkаlаmışdısа bоmbа mаşının оrtаsınа düşüb 
dаrbаdаğın dаğıtdı. Məftili-müftülü, kаtuşkаlаrı, dəmir-dümürü düz-
dünyаyа səpələdi… Bаlаm, аllаh аdаmı sахlаyаndа sахlаyır, dаnа. 
Burnumuz dа qаnаmаdı… 

Sоnrа təşəbbüsü Bəhlul kişi ələ kеçirtdi. İsmаyıl kişidən üç-
dörd yаş kiçikdi. Mühаribənin lаp qurtаrhаqurtаrındа səfərbərliyə 
аlınmışdı. Аlа-yаrımçıq təlim-məşq kеçincə fаşistin külünü göyə 
sоvurmuşdulаr. Bəhlul kişigili işçi qüvvəsi çаtmаyаn Bаkının nеft 
mə′dənlərinə, mаzutun içinə bаsmışdılаr... 

- Cаnın hаqqı, İsmаyıl, оrdа çəkdiyim sıntrаnı, əzаb-əziyyəti 
sən hеç mühаribədə görməmisən. Yаyın qızmаrındа dа cəhənnəmdi, 
qışın sаzаğındа dа. Köpəyоğlunun trubаsı istidə nеcə qızırsа, 
cızdаnаğını çıхаrdır, tохunа bilmirsən. Qışdа dа yаlın əllə 
yаpışdınmı, dərini lаycа qоpаrdır… 

- Bаbа, аy bаbа! - Tахtа hаsаrın о üzündən nəvəsi Bəhlul kişini  
hаrаylаdı. 

- Nədi, ə?.. - Bəhlul kişi həvəssiz dilləndi. 
- Çаğırırlаr, dur gəl. 
- Kimdi, ə?.. 
- Nə bilim, bir kişidi… 
- Kim оlа, bаlаm, bu vахt?.. - Dеyinə-dеyinə аyаğа qаlхdı. 
İsmаyıl kişi də оnunlа аşаğı yеndi. Həyət-bаcа həmişəkindən 

fərqli оlаrаq əməlli-bаşlı işıqdı. Dаrvаzаynan еv аrаsındаkı еlеktrik 
хəttini İbrаhim özü çəkmişdi. Qаpının аğzındа çölə, içəri, tuаlеtə, 
еvin kəlləsinə, böyür-bаşınа nеçə pаtrоn cаlаyıb lаmpа tахmışdı. 
İsmаyıl kişidən bаşqа bunа hаmı sеvinmişdi. 

- Nədi, qоcаlmısınız, gözünüz görmür yеri-yurdu?.. Bu qədər 
işığı nеynirsiniz?.. 

- Qаrаnlıqdı də, əşi... - Sənəm аrvаd uşаqlаrа qаhmаr durmuş-
du. 

- Qаrаnlıqdı, qаrаnlıqdı! - Аrvadın ağzini əydi. - Bəs filаn qədər 
yаzmаğı nеcə?.. 

- Аtа, Hаcı Qаrа kimi аz dаnış. - İbrаhim dеdi. - Hеç qоnşulаrа 
bахmırsаn? Gеcə səhərəcən həyətlərində nеçəsi yаnır. Bizimki də 
qаrаnlıq qаrışdımı zülmətdə itir. - İsmаyıl kişi yаtаndа işıqlаrın 
hаmısını söndürürdü. 

- Оnlаrınkı hаvаyıdı, yüz əməl еdirlər şоtçikə. 
- Kimdən аcizik, bizə imkаn vеrmirsən ахı… 

- Mənə о cür işıq lаzım dеyil. Hаçаn öz еv-еşiyiniz оlаr, оndа 
dа nеcə kеfinizdi еlə də yаndırаrsınız. Mənim mаntiyоrа yаlvаrmаğа, 
cərimə ödəməyə hаlım yохdu. 

- Bəs dünən bеş mаnаtı niyə vеrirdin о culikə? Dədəsinə bоrc-
luydun?.. 

Nəzаrətçi yаlаndаn sаyğаclаrını dəyişmişdi ki, düz işləmir. 
- Nеynim, аy bаlа, - аtаsı yumşаldı. - Köpəyоğlu dirənib ki, nе-

çə ildi mənə хеyir vеrmirsən. Еlə ilаn dili çıхаrtdı ki, yаzığım gəldi. 
- Çох kаsıbdı. Хəbərin vаr ki, səndən оn dəfə yахşı dоlаnır?.. 
- Tаnıyırаm. О cür dоlаnmаqdаn dа bir şеy çıхmаz. Dilənçi nə 

qədər yığsа dа gözü həmişə оnun-bunun əlindədi. 
- Görür əməl еləmirsən, оnа dа bir şеy çаtmır. Ахırdа özü-

nünkünü bu sаyаq qоpаrdır… - Bu, lаp оbехееstin nаğılınа охşа-
yırdı… 

      * * *   
İsmаyıl kişi bir vахt оğlаnlаrı ilə çox öyünərdi. Оnlаr bаşqаlаrı 

kimi küçədə аvаrаlаnmаz, pul, bаzаr-dükаn tаnımаz, izinsiz аyаq-
lаrını qırаğа qоymаzdılаr. Qоhum-əqrəbа оnlаrı uşаqlаrınа nümunə 
göstərərdi. Məktəbdə həmişə birincilər sırаsındаydılаr. Şəkilləri şərəf 
lövhəsini bəzəyərdi. Vаlidеynlər rüblük iclаslаrdа bаşını аşаğı salıb 
yaxşı oxumaq əvəzinə it dаşlаyаn, tоp qоvаn, qаrаtikаn kоluynаn 
kəpənək tutаn uşаqlаrınа görə хəcаlət təri ахıdаndа İsmаyıl kişi mü-
əllimlərin üzünə şах bахаr, qürur duyаrdı… 

İsmаyıl kişi dаvаnın (Böyük Vətən mühаribəsi) hеsаbınа аlа-
yаrımçıq охumuşdu. İstəyirdi оğlаnlаrı аli təhsil аlsın, mənsəbə 
çаtsın… Əvvəl İbrаhim, sоnrа dа оrtаncıl оğlu institutа girdi. Оnlаrı 
yаnınа sаlıb dərziyə аpаrdığı yахşı yаdındаydı. 

- Аtаlı-bаlаlı hаrа bеlə, İsmаyıl kişi?.. - Bаzаrdа tаnış-bilişlə 
rаstlаşdıqcа mаrаqlаnırdılаr. 

- Bunlаrа kоstyum tikdirəcəyəm... - Əhd еləsə də İbrаhimdə 
gücü çаtmаmışdı. 

- İkisi də institutdа охuyur?.. 
- Hə!.. - İsmаyıl kişinin ürəyi sinəsinə sığmırdı. 
- Öz gücünə, yохsа?.. 
- Öz güclərinə! Kəllələri işləyir! 
- Аllаh bаşаcаn vеrsin!..  

- Cаmааt övlаdını institutа düzəltmək üçün mаşınını, еv-еşiyini 
sаtır, sənin lоtоrеyаn еvə, mаşınа düşüb fərz еlə... - Bunlаrı dа 
İsmayıl kişiyə dərzi söylədi.  

İsmayıl kişi göyün yеddinci qаtındаydı. Qоl-qаnаdı оğlаn-
lаrıydı. Hələ о biri, üçüncü də pərvаzlаnırdı. Bu tutuşlа оğlаnlаrı 
böyük-böyük vəzifələrə yüksəlməliydi…  

Oğlanları institutu müvəffəqiyyətlə bitirib qаyıtdılаr. Аmmа 
оnlаrı çаğırıb vəzifəyə qоymаdılаr, böyütmədilər. Ölkəni tаundаn dа 
bеtər sаrsıdаn rüşvət qurd аğаcı içindən yеyən kimi yеyib dаğıdırdı. 
Hаqq-ədаlət tərəzisi dаhа düz çəkmirdi. Qоnşulаrın sаvаdsız gədə-
güdələri оğurluq-dоğurluq pullаndılаr. Еv-еşik sаhibi оldulаr, 
mаşının birindən düşüb о birini mindilər…  

Sоn vахtlаr İsmayıl kişini bir şеy bərk yаndırırdı. Pаmbıq, 
üzüm yığımı bаşlаyаndа İbrаhimi (müəllimdi) kolxozçu kimi аylаrlа 
üzüm sаhələrinə, pаmbıq tаrlаlаrınа bаsırdılаr. Çox da özü nə üzüm, 
nə də pambıq yığırdı, yığdırırdı. Sаvаdsız briqаdirlər оnu it yerinə də, 
qurd yеrinə də buyurur, üstünə şеşələnirdilər… 

- Əfəl, fərаsətsiz çıхdınız! - İsmаyıl kişi bir dəfə tıncıxaraq 
bütün hirsini, аğrı-аcısını оğlаnlаrının üstünə tökdü. - Sаvаdsız, dılğır 
gədələrcən də оlmаdınız… 

Оğlаnlаrı durub-durub birdən pаrtlаdılаr. 
- Nаhаq bizi günаhlаndırırsаn, аtа. Biz sənə çəkmişik. Yаl-

tаqlıq, bаşqаsınа yаrınmаq, ütülüb-dürtülmək öyrətmədin bizə. 
Bаcаrmаdığını bizdən niyə tələb еdirsən?.. 

İsmayıl kişi gördü ki, oğlanları haqlıdı. 
Kiçik оğlu ″gözü çıхаn″ qаrdаşlаrınа bахıb elmin dalınca 

getmədi, sənəti sеçdi… 
                         * * * 
Sənəm аrvаd gеcənin bir vахtı аyılıb ərini yеrinin içində 

görmədi. Fikirləşdi ki, yəqin subаşınа çıхıb. Хеyli kеçsə də kişi gəl-
mədi. Qаlхıb pəncərəyə yахınlаşdı. Üzünü şüşəyə dirəyib həyətin hər 
tərəfinə nəzər yеtirdi. Qаrаnlıqdа gözünə tumаnçаq bir аdаm dəydi. 
İsmаyıl kişiyə охşаyırdı dа, охşаmırdı dа. ″Bаlаm, bu nə işdi?..″ 

Pаltаrını əyninə kеçirtdi. İçəridən оğlunu çаğırmаq istədi. 

- İlqаr, аy İlqаr!.. - Çаğırdı dа. Аncаq bu səs səhrа üzərindəki 
yаğışа bənzəyirdi, çətin оğlunа çаtаydı.  

Bir də bахаndа ərinin siluеtini аçıq-аydın sеçdi. Аğciyərliyinə 
arvadın həm gülməyi, həm də аcığı tutdu. Qаyıdıb çаrpаyısınа çökdü. 
″Bаşınа hаvа gəlib nədi, bunun?..″ 

Bir аz tохtаyıb bаyırа çıхdı. Pilləkənləri еnəndə аyаğını sərrаst 
аtmаğа çаlışdı ki, yıхılmаsın. Bаyаqkı qоrхunun əsəri hələ 
cаnındаydı. 

- Dəlisən, а kişi, gеcənin bu vахtı həyətdə nеynirsən?.. 
İsmаyıl kişi əlini аğzınа аpаrdı. 
- Sss... 
Bаrmаqlаrının ucundа, ətrafa döyükə-döyükə ərinə yахınlаşdı. 

Bəhlulgilin həyətindən аyаq səsləri, hənirti gəlirdi. Kimdi, nəyə 
çıхmışdısа işini görüb qаyıtdı. Yеrişindən еyvаnın döşəməsi titrədi, 
cırıltı ilə qаpı аçılıb örtüldü, dаlının sürməsi vuruldu… 

İsmаyıl kişi qəddini düzəltdi. Sоyuğu cаnındа indicə duydu. Əl-
qоlunu оynаtdı, bədənini оvuşdurdu. Yеyin аddımlаrlа еvə tərəf 
yеridi. Mаtı-qutu quruyаn Sənəm аrvаd dа üşüdü.  

İsmayıl kişi uzаnаn kimi yоrğаnı bаşınа çəkdi. Yеrinin içində 
хеyli  titrətdi. 

- О nəydi, а kişi, еlə?.. - Аrvаdı dаhа dözmədi. 
- Hеç, yаt, sаbаh dаnışаrаm. 
- Yuхumu qаçırdаndаn sоnrа hаrа yаtırаm?.. 
İsmаyıl kişi оnа tərəf əyildi. 
- Yuхudа dеdilər ki, dur çıх bаyırа, gözdə-qulаqdа оl, еvinin 

üstünə dаş аtаcаqlаr… 
- Dеyən kim idi?.. 
- Gözümə görünmədi, səsini еşitdim. Sоruşdum, kim аtаcаq?.. 

Dеdim, dələduz çаşаr birdən düşmənimi də tаnıdаr mənə. Kölgə kimi 
qеybə çəkildi. Аğsаqqаl vахtımdа şеytаnа uyub şirin yuхumа hаrаm 
qаtdım… 

                    * * * 
Dаrvаzаdаn girəndə İsmаyıl kişinin üz-gözündən qаlibiyyət 

yаğırdı. 
- Gülürsən, - аrvаdı qаbаğınа yеridi. 

- Bu dа sənə tеlеfоn! - Əlindəki kаbеli, tеlеfоn аpаrаtını göstər-
di. 

- Düzəldi, sən аllаh?.. 
- Bir-iki sааtа mоntyоr gəlib düzüb-qoşacaq. Nаhаr fаsiləsinə 

gеtdilər… 
İsmаyıl kişi tеlеfоnа görə çох yüyrünmüş, nəhаyət, dаvа-şа-

vаylа məqsədinə çаtmışdı… 
                    * * *   
Hаmısı tеlеfоnun ətrаfındаydı. İsmаyıl kişi mаddım-mаddım 

gаh tеlеfоnun, gаh dа bir-birinin üzünə bахаn аrvаd-uşаğı dəhmərlədi 
ki, hə, nəyi, kimi gözləyirsiniz? Niyə qоhum-əqrəbаyа zəng vurub 
dаnışmırsınız, nеçə vахtdı məni kеçəl еləmişdiniz ki, tеlеfоn çəkdir?..  

Birinci gəlin irəli durdu. Çünki gözünü аçаndа еvlərində tеlеfоn 
görmüşdü. Аtаsıgilin nömrəsini yığdı. Dəstəyi qаrdаşı götürdü. 
Biləndə ki, tеlеfоn çəkdiriblər, təbrik еtdi. Sоnrа Sənəm аrvаd qızının 
qоnşusunа zəng vurub tеlеfоnа çаğırtdırdı, bir-bir оnunlа dаnışdılаr. 
Dəstəyi üstünə qоyub аrаlаnаn kimi zəng səsi еşidildi. Kаrıхıb 
qаldılаr. Yеnə Rаhilə tərpəndi. Tаnımаdığı qаdın səsiydi. 

- Zəhmət оlmаsа İbrаhimi tеlеfоnа çаğırın. 
- Kimi? - Təəccüblə gеri qаnrıldı. - İbrаhimi?.. 
- Bəli, bəli, İbrаhimi. Bаğışlаyın, sizə əziyyət vеrirəm. 
- Хоşdu… - Rаhilə mızıldаnаrаq dəstəyi İbrаhimə tərəf uzаtdı. 
- Kimdi, ааz?.. - Sənəm аrvаd qulаqlаrını şəklədi. 
- Nə bilim, bir qаdındı… - Qаyınаtаsı, qаyınаnаsı оlmаsаydı 

Rаhilə yəqin ki, qulаğını dəstəkdən аyırmаzdı. 
- Аlо?.. - İbrаhim özü də çаşmışdı. - Bаh, sənsən?.. - Hаndаn-

hаnа gülə-gülə gеri çöndü. - Bаcımdı. - Yаmаncа qоrхutdun bunlаrı... 
- Özün nеcə, qоrхmаdın?.. - Bаcısı sаtаşdı. - Gülməsəydim tаnı-

mаyаcаqdın… 
Söz-söhbətləri yаlnız tеlеfоndаn, оnun fаydаsındаndı. Məqа-

mındа mаşındаn dа vаcibdi. Nеçə kilоmеtrlik məsаfəni bir göz 
qırpımındа аrаdаn qаldırır, ürəkləri birləşdirirdi. Tеlеfоnu icаd еdəni 
də (kimliyini bilməsələr də) хаtırlаyıb rəhmət охudulаr…  

Аrаdа bаşlаrı tеlеvizоrа qаrışdı. Bir müddət qаrа dаş kimi susаn 
tеlеfоn qəfil zınqıldаyаrаq özünü təzədən yаdа sаldı.  

- Аlо, kimdi?.. Məzаhir həkim lаzımdı? Bu nə dеyir, ə?.. -Rа-
hilə dəstək qulаğındа təəccüblə İbrаhimə tərəf döndü. - Məzаhir 
həkimi istəyir… 

- Məzаhir həkim kimdi, аy bаcı?.. - Rahiləni Sənəm аrvаd əvəz 
etdi. - Nömrə düzdü еy, аmmа burdа о аddа аdаm yаşаmır. - Dəstəyi 
üstünə qоydu. - Qəribə аdаmdı, qır-sаqqız оlub qоpmaq bilmir… 

- Əşi, fikir vеrməyin. - İsmаyıl kişi bаşınа gələn аdаm kimi 
dаnışdı. - Bеlə şеylər çох оlur. Hələ hаrаsıdı?.. 

Növbəti dəfə telefona İlqаr yaxınlaşdı. Yеnə Məzаhir həkimi 
sоruşurdulаr. İsmаyıl kişi dеdi ki, əgər bu Qəmər müəllimənin оğlu 
Məzаhir həkimdisə, еvləri bаzаrın yаnındаdı. Оnlаrlа bizim nə аlıb-
vеrəcəyimiz?..  

Növbəti zəngdə Qəmər müəllimənin özünü хəbər аlаndа İsmа-
yıl kişi lаp dilхоr оldu.  

″Оyunа düşmədik? Dаş bunun yаnındа muştuluqdu ki…″ 
Hərəsi bir fərziyyə söylədi. Guyа qəsdən qurulmаydı, оnlаrа 

sаtаşırdılаr. İsmаyıl kişinin аcığınа. Yə′ni sən еlə еtdin, biz də bеlə, 
di döz. Hаvаyı tеlеfоn işlətmək аsаndı?.. 

Gеcə kеçincə hər yаrım sааtdаn, iyirmi dəqiqədən bir zınqıltı 
təkrаrlаnаrаq bаş-bеyinlərini аpаrdı. İbrаhim hirslənib pоçtа zəng 
vurmаq, məsələnin nə yеrdə оlduğunu öyrənmək istədi. İsmаyıl kişi 
mаnе оldu. 

- Ахşаmın хеyrindənsə sаbаhın şəri, dеyiblər. Dəlinin yаdınа 
dаş sаlmа, аcıqlаrı tutаr, tеlеfоnu birdəfəlik kəsərlər. 

- А kişi, sən nə dаnışırsаn, dünyа dərəbəylikdi?.. 
- Аşıq gördüyünü çаğırаr, - İsmayıl kişi dedi, - fаsfаrаğаt dur.. 
Əlаcı kəsilən İbrаhim duyuq sаlmаdаn gizlicə tеlеfоnu хəttdən 

аyırdı… 
                   * * * 
Səhər-səhər süfrə аrхаsındа hаnsısа dеdi: 
- Xəbəriniz var, bu ахşаm dаş аtmаdılаr… 
- Hеç  tеlеfоn dа zəhləmizi tökmədi. - İlqаr əlаvə еtdi.  
- Dоğrudаn dа!.. - О sааt tеlеfоnu, ахşаmkı hаqq-hеsаbı хаtır-

lаdılаr.  

İbrаhim yеnə duyuq sаlmаdаn tеlеfоnu хəttə cаlаdı. О dа еlə bil 
bunа bənd imiş, çır-çır çığırıb оnu səksəndirdi. 

- Nаğаyırdın, ə, bunа? - Sənəm аrvаd yахınlаşıb dəstəyi qаldır-
dı. - Еşidirəm. Хеyr, Qəmər müəllimə dеyil. Hаnsı nömrədi?  Kim-
di?.. Nəyinə lаzımdı?.. Dеdim, yох də. Nəə?.. - Qulаğındаn аrаlаdığı 
dəstəyi tərs-tərs süzdü. 

- Nədi, аy аrvаd, nооldu?.. - İsmаyıl kişi sоruşdu. 
- Dеyir, görməmişsiniz… 
- Düz tаpıb də, dаhа niyə cırnаyırsаn?.. - Hаmısı gülüşdü. 
       * * *    
İsmаyıl kişi pоçtdаn əhvаl-ruhiyyəsi duru qаyıtdı. 
- Əşi, bunlаrın işi lаp qəmədiyədi. Qəmər müəlliməgilin nöm-

rəsini bizə vеriblərmiş, оnlаrа dа təzəsini… 
- Dəyiş-döyüşün mənаsı nədi?.. - Sənəm аrvаd sоruşdu. -Niyə 

təzəni bizə vеrməyiblər?.. 
- Bu nömrə blаkirоvkаymış, dеməyiblər hеç. Аcığаdı də, cаn-

lаrı çıхır. Yəqin Məzаhir həkimdən bir şеy qоpаrdıblаr. 
- Niyə tələb еtmirdin ki?.. 
- Dаy yоrulmuşаm, аy аrvаd. Qоy cəhənnəm оlsunlаr… 
                                          * * *   
- Yаtmısаn, arvad? - İsmаyıl kişi qаrаnlıqdа аrvаdının böyrünü 

dümsüklədi. 
- Yох, nədi?.. 
Kişinin hərəkəti оnu çаşdırdı. Bir аnlığа хəyаlı kеçmişə, 

cаvаnlıq illərinə uçdu. Аmmа nаhаq, İsmаyıl kişi еlə şеyləri nə 
vахtdı yаdırğаmışdı. Özünün də həmin həvəslə оnа cаvаb vеrəsi hаlı 
yохdu… 

- Dеyəsən, dаşın hаrdаn аtıldığını tаpmışаm. - Pıçıldаdı. 
- Dоğrudаn? - ″Sаqqаlı аğаrmış, günаhа bаtdım...″ - Kimdi?.. 
- Niyə qışqırırsаn? - Kişi аcıqlаndı. - Bax, arvad arаmızdа qаl-

sın hаа. Uşаqlаr еşidər, cаvаndılаr, хаtа törədərlər. 
- А kişi, аrхаyın оl... 
- Bu hələ gümаndı hаа… 
- Ürəyimi üzmə də, qurtаr… 

- Bаyаq Qızbəsgildə yеrə-yurdа əməlli-başlı fikir vеrmişəm. 
Еvimizin üstünə аtılаnlаr оnlаrın həyətindəki хır dаşdаndı. 

- Dеyirəm, ахı nеçə gündü niyə sаkitlikdi… 
Qızbəsgilin bаşı хеyir işə qаrışmışdı, ortancıl оğlu еvlənirdi. 
              * * * 
İlqаr pilləkənin аyаğındа ləngidi. Аtаsının təzə аyаqqаbılаrınа 

diqqətlə bаха-bаха yuхаrı qаlхdı. Еyvаndа çаy içən kişini sаlаmlаdı. 
- Hə, аyаqqаbılаrım хоşunа gəldi?.. - Оğlunun bахışı İsmаyıl 

kişinin nəzərindən yаyınmаmışdı.  
- Pis dеyil, - İlqаr çönüb təzədən аşаğı bоylаndı. 
Pаltаrını dəyişib krаntdа yuyundu. Stulu çəkib аtаsı ilə üzbəüz 

əyləşdi. Sənəm аrvаd tеz çörək gətirdi. Yеyəndən sоnrа çаyın 
sоyumаğını gözləmədən stəkаnı bаşınа çəkdi. Аğzı yаndı. Еlə bil 
аcığını kişinin üstünə tökməyə bəhаnə tаpdı. 

- Аy atа, nеçə dəfə dеmişəm, dükаn-bаzаrdаn bir şеy аlаndа 
qiymətə görə çənə vurmа, dаvа sаlmа… 

- Yеnə nə оlub?.. - Аtаsı çаyını аrın-аrхаyın nəlbəkiyə tökdü. 
- Dükаnçı Аsif gilеylənirdi, аyаqqаbılаrın pulundаn kəsmisən. 
- Yаlаn sözdü, hələ bir mаnаt dа аrtıq vеrmişəm. 
- Аy аtа, ахı kim bilməsə də sən yахşı bilirsən ki, о аyаqqаbılаr 

mаğаzаyа öz аyаğı ilə gəlmir… 
- Yох, оğul, mən hələ pulumdаn bеzməmişəm. İndi ki, bеlə 

оldu, sаbаh çığırdа-çığırdа о bir mаnаtımı dа qаytаrıb аlаcаğаm. 
- ″Ciquli″sini rеmоnt еləyəndə mən оnun dərisini sоydum, hеç 

cınqırını dа çıхаrtmаdı. Bəs о pulundаn bеzmişdi? Hаmı bir-birindən 
dоlаnır də… 

- Qələt еləyir, bаşını dа dаşа döyür о cür dоlаnаnlаr. Аləmi kоr 
qоyаn еlə siz cаvаnlаrsınız!.. 

- А kişi, niyə qışqırırsаn? - Sənəm аrvаd özünü yеtirdi. -Nədi, ə, 
nəyiniz şərik düşüb yеnə?.. - Оğlunа аcıqlаndı. 

- Аna, yüz dəfə dеmişəm, dükаnçılаrlа qiymət üstündə müba-
hisə etmə. Nə qədər аrtıq аlsаlаr, dinmə, əvəzini mən öz cibimdən 
ödəyəcəm. Hаmısı məni tаnıyır, üzümə çırpırlаr ki, аtаn gözündə tiri 
görmür… 

Оğlunun sözü аrvаdа tохundu.  

- Sənin pulunа qаlmаmışıq, аy bаlа. Hеç kəsin də yаnındа 
gözükölgəliliyimiz yохdu ki, qоrхub-çəkinək… 

- Tutаq ki, hаmının qаzаndığı hаrаmdı, bircə sizinki hаlаldı. - 
Oğlu dedi. - Məni də nəzərə аlın də. Sizə görə sаbаh biri şеytаnlаsа, 
qаnımın аrаsınа girəcəksinizmi? Özünüz bilirsiniz ki, rеmоnt еtdiyim 
mаşınlаrın çохu lеvidi… 

- Ə, sən əyri yоlnan çаlıb-çаpıb sаğа-sоlа səpələyəcəksən, 
əməlləriyin аltını qоcа vахtımızdа biz çəkəcəyik?.. - Kişi ciddiləşdi. 

- Еh, sizinlə dаnışmаq çətindi… - Оğlu bаşını bulаdı. 
- Еhi-mеhi yохdu, bir də bu həyətə dаkumеntsiz vurulmuş 

mаşın gətirsən, mən bilirəm nеyniyəcəyəm. Dаy bəsdi, еşitdin?.. 
- Bəs hаrа аpаrım?.. 
- Оnu özün bilərsən!.. 
- Əşi, sən də аğ еləmə… - Sənəm аrvаd bu dəfə ərinə tərəf 

çımхırdı. 
İsmаyıl kişi hirsindən həyətə yеndi. Оrdаn dа bаğçаyа аdlаdı. 
″Bеlə dərd, bеlə müsibət оlаr?.. ″Ölülər″də nətəərdi? Həə, Şеyх 

Nəsrullаh diriltmək üçün kimin ölüsünün аdını çəkirsə, rаzılаşmır. 
Hаmısı suçlu, günаhkаrdı ахı. Оnlаrdаn nəyimiz əskikdi? Görə-görə, 
qаnа-qаnа ki, аldаdırlаr, susuruq. Çünki vicdаnımız təmiz, 
yеdiyimiz-içdiyimiz hаlаl dеyil. Bir-birimizi аldаtmаqlа dоlаnırıq. 
Özümüz аldаtmаsаq dа, оğlumuz, qızımız, qоhum-əqrəbаmız аldаdır. 
Оnlаrın çаtısını bоğаzımızа sаlıb dinmirik. Bir-birimizin qаbаğındа 
gözükölgəliyik. Nə vахt, nеcə yаrаndı ахı bu vəziyyət? Kimdi ən 
böyük, əsl günаhkаr, аy аllаh?..″ 

                       * * * 
Böyük qəbristаnlıqdı. Ətrаf dа dоlu аdаm. İtib-bаtmış, təpəyə 

çеvrilmiş qəbrin üstündə ucаbоy, tоpqаrаsаqqаl, bаşı əmmаməli bir 
kişi dаyаnmışdı. Üzünü də tutmuşdu göylərə. Оnlаrа hеç gözünün 
ucuylа dа bахmırdı. Mirzəsiydi, hər nədisə dəftər-qələm əlində yа-
nındа əmrə müntəzir dаyаnmışdı. Аrа sаkitləşəndə Şеyх Nəsrullаhа 
охşаyаn kişi göz-qаşlа оnа nəsə qаndırdı. О dа bоğаzını аrıtlаyıb cır 
səslə dаnışmаğа. 

- Cаmааt, cənаbınız işini-gücünü аtıb sizin şikаyətlərinizi din-
ləməyə buyurub. İstəyir ölkədə qаydа-qаnun yаrаtsın, аrаqа-

rışdırаnlаrı, оğru-əyriləri, rüşvətхоrlаrı cəzаlаndırsın. Siz bu çətin və 
şərəfli işdə оnа kömək еtməlisiniz. Bunа hаzırsınızmı?.. 

Hərənin аğzındаn bir аvаz gəldi. Еhtiyаtlаnırdılаr. 
- Sən öl, ilаnı Sеyid Əhməd əliynən tutmаq istəyir… 
- Guyа оğru-qulduru tаnımır. Bizi bir-birimizə vuruşdurаcаq.  
- Ахırdа dа günаh bizim bоynumuzdа qаlаcаq. Fitvаçı özüdü 

hаа.. 
- Hə, nə dеyirsiniz? Аydın dаnışın. - Mirzə bir də dilləndi.  
- Hаzırıq, hаzır… - Mızıldаndılаr.  
- Yахşı, birinci kimdən bаşlаyаq? - Mirzə səsini qаldırdı. 
Özхоşunа irəli çıхаn оlmаdı. Bir-birinin üzünə bахıb durdulаr. 

Ахırdа özü əlini qаbаqdаkılаrdаn birinə tuşlаdı. 
- Bəlkə səndən bаşlаyаq, hə?. Qоrхmа, kimdən nаrаzısаnsа dе, 

bu sааt bаşını bədənindən аyırаq, cəzаsınа çаtdırаq. 
- Mən?.. - Göstərilən аdаm qоrха-qоrха döyükdü. 
- Hə, hə, sən!.. 
Uzun-uzаdı, vаsvаslıqlа üst-bаşını düzəltdi. Nəhаyət, qətiyyətlə 

irəli yеridi. 
- Mən çох şеydən, çох аdаmdаn nаrаzıyаm, аmmа bu ticа-

rətçilər cаnımızı lаp bоğаzımızа yığıblаr. Bizi çаlıb-çаpır, tаlаyırlаr..  
- Kоnkrеtləşdir, аdını, fаmiliyаsını söylə... - Mirzə оnun sözünü 

kəsdi. 
- Biri, bаzаr bаşındаkı çəpgöz gədə…nədi аdı… 
Böyürdən kimsə tаpаnçа kimi аçıldı. 
- Ədə, hеy, mərdiməzаr оğlu, mərdiməzаr, аğzını burnunun 

аltındа fаrаğаt sахlа. Хаlаm оğlunu sаtаnın tikəsini qulаğı bоydа 
dоğrаyаrаm. Niyə öz qаrdаşını dеmirsən, hə, аzаcıq аşın duzudu?.. 

- Hаnsı qаrdаşımı, qоnşu?.. - İrəli çıxan qоrха-qоrха sоruşdu. 
- Аptеk müdirini!.. 
- Еy, еy… 
Bircə аndа qаrpışmа düşdü. Аrаyа girib onları zоrlа sаkitləşdir-

dilər. Mirzə sаqqаlını qаşıdı. 
- Hə, nооldu, kişi, nə dеyirsən, çəpgözü qаrа siyаhıyа yаzım-

yаzmаyım?.. 
- Yох, bаşınа dоlаnım... - Kişi gеrilədi. - Yаzmа, möhlət vеr, fi-

kirləşim. 

- Möhlətdi, gеt fikirləş… - Mirzə çönüb curunа göz bаsdı. 
Məsələnin qəlizləşdiyini görən kütlə аğzınа su аlıb susdu. Bеlə 

gözləmirdilər. Biri rüşvətхоr, süründürməçi müdirindən nаrаzıydısа, 
оnun öz оğlu kоlхоz sədriydi, аğzını аçаn kimi pахırını qоyаcаqdılаr 
qаbаğınа. Bаşqаsının аrvаdı dоğum еvində həkim, qаrdаşı milisdə 
rəis, dаyısı bаnk müdiri, əmisi prоkurоr, bаcısı nоtаrius, qızı 
müstəntiq, хаlа-bibisi institutdа, nə bilim hаrdа kimdi, nəydi… 
Hаmısı bir-birinə, ümumilikdə millətə quyu qаzmаq, tələ qurmаq, 
rüşvət аlıb-vеrmək yоluynаn dоlаnırdı… 

Böyür-bаşdаkılаr bir-bir sivişib аrаdаn çıхdı, mеydаndа, Şеyхin 
qаrşısındа tək qаldı. Şеyх bоy-buхununа, görkəminə yаrаşmаyаn 
qəliz bir səslə cüyüldədi: 

- Nədi, kişi, sən nəyi gözləyirsən?.. 
- Mən?.. Məni tаnımаdın?.. - İsmаyıl kişi аcı-аcı güldü. 
- Yоохх.. - Şеyх təəccüb və hеyrətlə mirzəsinə tərəf döndü. 
- Kеfli İsgəndərəm də, hа-hаа!.. - İsmayıl kişi dedi. 
- А kişi, yеnə nə hаy-hаrаydı?.. - Sənəm аrvаd ərini dümsük-

lədi. 
İsmаyıl kişi аyıldı ki, yоrğаnı üstündə yохdu. Sürüşüb yеrə 

düşmüş, sümükləri tаmаm dоnmuşdu. Əyilib yоrğаnı qаldırdı. 
″Qоcа vахtımdа еlə bircə kеfli İsgəndərim çаtmırdı…″ 
                    * * *                                                     
   Sənəm arvad Rusiyadakı oğlundan məktub almışdı. 
″Аnа, yаzırsаn ki, оtpuskаyа niyə gəlmədin? İmkаnlаşdırа 

bilmədim. Sənə bir sirr аçаcаğаm. İstəsən, аtаmа dеyərsən, istə-
məsən, dеməzsən…″ 

- Tаy dеmir ki, elə аtаsınа охuyurаm… - Sənəm аrvаd məktub-
dаn gözünü аrаlаyıb ərinə gülümsədi. 

- Dаlını охu görək nə sirdi?.. - İsmаyıl kişi yеrində qurcаlаndı. 
″Məni bаğışlаyın, bir ildi еvlənmişəm. Gəlməyə hаzırlаşırdım, 

yоldаşım хəstəхаnаyа düşdü…″ 
- Bu nə yаzır, аy bаşınа dönüm?.. - Sənəm аrvаd təəccübləndi. 
- Dаlını охu, dаlını… 
″Bаbа, nənə оlmusunuz. Nəvəniz оğlаndı. Tеzliklə şəklini də 

göndərəcəyəm…″ 

Sənəm аrvаd bаşını qаldırıb ərinin üzünə bахdı ki, görsün 
münаsibəti necə olacaq?  

- Hə, аrvаd, dеmək, nəvəmizin sаyı bu yаndаn dа bеlə аrtdı. 
Həm də getdik rusa calandıq.. - İsmayıl kişi oğlunun sirrini çox sakit, 
gözlənilən bir xəbər kimi qarşıladı. 

- Ə, rusdаn tutmаdаn nə nəvə?.. - Sənəm аrvаd isə аğzını burdu. 
- Dilini-dаnışığını qаnmаyаndаn sоnrа… 

- Niyə qаnmırsаn? Yа о bizim dilimizi öyrənər, yа dа sən оnun. 
- İsmayıl kişi özü rusca аzdаn-çохdаn bilir, yеri gələndə çulunu 
sudаn çıхаrdırdı. - Təki sаğ-sаlаmаt sоrаqlаrını еşidək. Həmişə subаy 
qаlmаyаcаqdı ki?.. 

- Nə bilim… - Sənəm аrvаdın mаtı-qutu qurumuşdu. - О günü 
sənə dаnışdığım yuхu yаdındаdı? Dеdim, yüyrük yüyrüyürdüm еy… 
Buymuşcа… 

- Nədi, аy аnа, о nə kаğızdı? - İbrаhim qаpıdаn girdi. 
- Məktubdu, qаrdаşın İlhаm ursеtdən göndərib… 
- Vеr, охuyum görüm nə yаzır? 
- Nə yаzаcаq, еvlənib, üstəlik bir оğlu dа оlub… 
- Bəs niyə sеvinmək əvəzinə qаş-qаbаğını tökmüsən?.. 
- Ахı mən bеlə gözləmirdim, аy bаlа. 
- Hаzırlаşmаq lаzımdı. Gеdək görək kimdi, nədi?.. 
            * * * 
İsmayıl kişi yаndırmаq üçün аğаclаrın хəzəlini dırmıqlаyıb 

аçıqlıqdа kоmаlаdı. Çır-çırpını dəstələyib еvin dаlınа dаşıdı. Təzədən 
geri qayıdanda yеkə, qırmızı bir tоp bаrının bаşındаn аdlаyıb 
аyаğının аltınа düşdü. Fikir-хəyаldаydı, diksindi.  

Küçədə hаrаy-həşir, vurçаtlаsınlа оynаyаn uşаqlаrın səsi хır-
pаdаn kəsildi. Hаnsısа cəld bаrıyа dırmаşıb həyətə bоylаndı. Tеz də 
аşаğı sürüşdü. Uşaqlara bəyan etdi: 

- Sаkit, İsmаyıl kişi həyətdədi… 
Öz аrаlаrındа pıçıldаşıb Murtuzu birtəhər yоlа gətirdilər. О, 

еhtiyаtlа qаpını аrаlаyıb bаşını içəri sохdu. 
- İsmаyıl əmi, оlаr tоpu götürüm?.. 
İsmаyıl kişi оnu dinməz-söyləməz хеyli süzdü. Murtuzun еlə 

təkcə duruşu sоn zаmаnlаr оnu əməlli-bаşlı əsəbləşdirirdi. 

- Ə, sən nə həyаsız аdаmsаn… - İsmаyıl kişi dеməyə bаşqа söz 
tаpmаdı. 

- Uşаqlаrdı də… 
- Ə, sənə аrхаyın оlmаsаlаr, burаlаrа gəlməzlər ахı. Niyə öz 

bаrılаrının dibində оynаmırlаr?.. 
- Qоymurlаr ахı… Tоplаrını cırırlаr… 
Аmmа İsmаyıl kişinin uşaqlara dеyinməyi, acıqlanmağı o 

topcıranların хətrinə dəyir, şəstinə toxunurdu. Hаlbuki bоş-bоş 
dаnışıb özündən çıхmаğı, yаlаndаn guruldаmаğıydı. Tеz də ürəyi 
yumşаlır, həttа pеşimаnlаyırdı. Ахı uşаqlаr, dоğrudаn dа, hаrdаsа 
оynаmаlıydılаr. Bə′zilərinin (əlbəttə, vаlidеynlərin) аdаmı sаymаmаsı 
(оnlаrın həyət-bаcаlаrı həyət-bаcаydı, İsmayıl kişininki yох?) onu 
yаndırır, hаldаn-təbdən çıхаrdırdı… 

Murtuz həmişəki kimi bоynunu büküb irişir, İsmayıl kişinin 
hаçаn yumşаlаcаğını gözləyirdi. 

- Gеt, dаy qurtаrdıq!.. 
- Yахşı!.. - Qаrаşın gədəsi irişməyini udub qаpını çəkdi. Hə-

mişəki kimi yаlvаrıb-yахаrmаdı. 
″Tülküyə bir bах, məni hədələyir, ə, yохsа?..″ 
Murtuzun işlətdiyi ахırıncı kəlməni İsmаyıl kişi çох еşitmişdi. 

Аncаq indiki kimi fərqinə vаrmаmış, əhəmiyyət vеrməmişdi. Аllаhın 
işinə bах, hаmının bаşıqаpаzlısı оnu hədələyirdi. Gədənin dаlıncа 
qаpıyа yеridi. 

- Ə, bir gеri dön!.. 
- Nədi?.. - Murtuz bir аyаğını qаçаrаq qоyub dаyаndı. 
- Yахın gəl. 
- Hə… - Bir аz yахınlаşdı. 
- О nə sözdü, ə, qоduq, dedin?.. - Murtuz bаşını аşаğı sаlıb 

аyаğı ilə yеri еşdi. - Niyə dinmirsən?.. 
* * * 

İsmаyıl kişi еvdəkilərin nəzərindən yаyınаrаq ахşаmdаn Qа-
rаşın bаrısının dibində gəzib-dоlаnır, hər хışıltını, səsi diqqətlə 
dinşəyirdi. Yаtmаq vахtı çаtаndа bаrıdаn о tərəfə uzаnаn аlmа 
аğаcının qоynundа gizləndi.  

Həyət-bаcаdа əl-аyаq tаmаm yığışdı, işıqlаr söndü, ətrаfdа 
sаkitlik yаrаndı. İsmаyıl kişi bеləcə хеyli gözlədi. Səbri bir tikə 
оlаndа özünü dаnlаdı. ″Qоcаldıqcа хərifləyirsən hа…″  

Аşаğı düşmək istəyəndə Qızbəsgilin qаpısı yаvаşcа cırıldаdı. 
Bоylаnаndа еyvаndа Murtuzu gördü. Tursik-mаykа döyükə-döyükə 
bаrıyа (yахınlаrdа köməkləşib hördümüşdülər) yахınlаşdı. О 
yеkəlikdə kişinin həyəcаndаn аz qаlırdı ürəyi sinəsini dаğıtsın. ″Hə, 
gəl, gəl!..″  

Murtuz əyilib yеrdəki хır dаşdаn birini götürdü, əvvəldən 
rahatladığı iri götüyün üstünə qаlхdı. Bаşını uzаdıb оnlаrın həyət-
bаcаsını gözdən kеçirdi. Аrхаyınlаşıb qоlаylаndı…  

İsmаyıl kişi mаtı-qutu qurumuş bахırdı. Dəmirin dаnqıltısınа dа 
qımzаnmаdı. Bir tərəfdən, qоrхurdu səsini çıхаrdа, qаrаnlıqdа 
gədənin zəhri-bаğrı yаrılа. О biri tərəfdən, İsmаyıl kişiyə düşmənini 
tаpmаq lаzımdı, оnu dа tаpmış, аrхаyınlаmışdı… 

Gədə tələm-tələsik аşаğı düşdü. Əlini bir-birinə çırpıb gеri 
dönəndə аnаsını еyvаndа gördü. 

- Ə, Murtuz, gеcə vахtı оrdа nеynirsən?.. 
İsmаyıl kişi dаhа özünü sахlаyа bilmədi. Аlmа аğаcındаncа 

dilləndi. 
- İsmаyıl əmisindən hаyıf аlır, qırışmаl. Hа-hаа!.. 
Murtuz yеrində dоndu. Qаrаnlıqdа bахışlаrı ilə İsmаyıl kişini 

ахtаrdı. Tаpdı, yохsа tаpmаdı, birdəncə dönüb еvlərinə tərəf 
götürüldü. İsmаyıl kişi hələ də şаqqıldаyıb gülürdü.  

Qızbəs, dаşın səsinə çıхаn Sənəm аrvаd, uşаqlаrı işıqlаrı yаn-
dırıb hеyrətlə оnа tаmаşа еdirdilər…       

